
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᕿᑎᖅᑰ, ᔫᓂ 9, 2022 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐅ. 

ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᔫᓂ 9, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ 

ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, 

ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 10:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ. (ᑐᓵᔨᑎᒍᑦ) ᐱᒋᐊᕐᓂᐊᓵᖅᑎᓪᓗᑕ, ᒥᔅᑕ ᓯᒪᐃᓚᒃ ᑐᒃᓯᐊᓂᒃᑯᑦ 

ᐊᒻᒪᐃᔪᓐᓇᖅᑮᑦ?  

 

>>ᑐᔅᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ, ᐃᓄᐃᑦ ᑕᐅᑐᑦᑐᑦ ᓄᓇᕘᓕᒪᑦ. ᐅᓪᓛᒃᑰᖅᐸᔅᓯ. ᐱᒋᐊᕐᓂᐊᓕᖅᑎᓪᓗᑕ. ᓄᓇᕗᒻᒥᐅᑦ 

ᐅᓪᓛᒃᑰᖅᐸᔅᓯ.  

 

ᐱᒋᐊᕐᓂᐊᓵᖅᑎᓪᓗᑕ, (ᑐᓵᔨᑎᒎᓕᖅᑐᖅ) ᐃᖅᓱᖅᑎᕗᑦ 69-ᕈᖅᑐᐊᐱᐅᒻᒪᑦ ᐅᓪᓗᒥ ᖁᕕᐊᒋᔪᒪᕙᕋ.  

 

>>ᐸᑦᑕᑐᖅᑐᑦ 

 

ᐃᓕᓴᕆᕙᕋ ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᖏᖅᑕᐅᒍᒪᒐᓗᐊᖅᑐᖓ ᒪᓕᒐᓕᐅᖅᑎᓕᒫᓄᑦ ᑲᑎᒪᔾᔪᑎᔅᓴᖅ 19-

ᒨᑦᑕᐅᑎᒋᔪᒪᓪᓗᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᒍᒪᔫᒐᓗᐊᖅ ᒪᓕᒐᓕᐅᖅᑎᐅᖃᑎᓕᒫᒥᓄᑦ ᑲᑎᒪᔾᔪᑎᔅᓴᓂᒃ 19-

ᒨᑦᑕᐅᑎᒋᔪᒪᓪᓗᓂ. ᐋᒡᒑᖅᑕᐅᕚ? ᐋᒡᒑᖅᑐᖃᓐᖏᒻᒪᑦ ᑲᔪᓯᒋᐊᓕᖅᑕ 19-ᒧᑦ. ᐃᓱᒪᔅᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᓂᕐᒥᒃ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 1, 2, 3, 5, 6, ᐊᒻᒪᓗ 7. ᒥᔅᑕ ᓴᕕᑲᑖᖅ 

ᐃᒃᓯᕙᐅᑕᐅᓗᓂ.  

 

ᐊᒻᒪᓗ ᒪᓕᓪᓗᓂ ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎ 5-6(2) ᑲᑎᒪᔩᑦ ᑲᑎᒪᐃᓐᓇᓂᐊᖅᑐᐃᑦ 

ᓄᖅᑲᕈᒪᓕᕋᓱᓐᓂᓕᒫᖏᓐᓂᒃ.  

 

ᒪᓕᒐᓕᐅᖅᑎᓕᒫᑦ ᑕᕝᕙᓂ ᐃᔅᓯᕚᑐᐃᓐᓇᑲᐃᓐᓇᓐᖑᓱᒃᑲᔅᓯ ᑲᔪᓯᒋᐊᑦᑕᐅᑎᒋᓂᐊᕋᑦᑕ ᑲᑎᒪᑐᐃᓐᓇᓂᕐᒧᑦ.  

 

ᐃᖅᓱᖅᑏ.  

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ): ᒪ’ᓇ. ᐅᓪᓛᒃᑯᑦ ᒪᓕᒐᓕᐅᖅᑎᓕᒫᑦ. ᑐᓐᖓᓱᓚᐅᕐᒥᒋᑦᑎ. ᑲᑎᒪᑐᐃᓐᓇᕐᓂᖅ 

ᐱᒋᐊᒃᑲᓐᓂᖁᓕᖅᑲᕋ. ᑲᑎᒪᑐᐃᓐᓇᓂᕐᒥᒃ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ ᒪᓕᒐᒃᓴᖅ 1, 2, 3, 5, 6, ᐊᒻᒪᓗ 7. 

ᑲᑎᒪᔨᕋᓛᑦ ᓱᒍᒪᕙᑦ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᓂᖃᕈᒪᔪᒍᑦ ᕿᒥᕐᕈᓗᑕ 2022-23 ᐃᖏᕐᕋᔾᔪᑎᖏᓐᓂᒃ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ, (ᑐᓵᔨᑎᒍᑦ) ᑭᖑᓂᐊᒍᑦ ᓄᓇᕗᑦ ᓯᓚᑦᑐᖅᓴᕐᕕᒃ, 

ᐃᖅᑲᓇᐃᔭᖅᑐᓕᕆᔨᒃᑯᑦ. ᐱᕕᖃᕈᑦᑕ ᐃᓕᖅᑯᓯᓕᕆᔨᒃᑯᓪᓗ, ᐃᑦᑕᕐᓂᓴᓕᕆᔨᒃᑯᓪᓗ, ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒎᓕᖅᑐᖅ): ᖁᔭᓐᓇᒦᒃ. ᐊᖏᖅᑭᑖ ᐱᓕᕆᐊᔅᓴᖃᓐᖑᓱᒃᑲᑦᑕ ᒪᓕᒐᒃᓴᖅ 1?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-23 - 

ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ ᓯᒪᐃᓚᒃ ᐊᐱᕆᒍᒪᔭᕋ ᐱᓕᕆᔨᓂᒃ ᓵᓐᓃᖃᑎᖃᕈᒪᕖᑦ? ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ. ᐄ, ᐱᓕᕆᔨᖁᑎᖃᖅᑐᖓ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑖᒃᑯᐊ ᐅᖃᕆᐊᖅᑐᕕᒻᒨᓚᐅᕐᒥᓕ.  

 

ᒪᒥᐊᓇᖅ. ᑲᑎᒪᔩᑦ ᐊᖏᖅᑭᓰ ᒥᓂᔅᑕᐅᑉ ᐱᓕᕆᔨᖏᑦ ᐃᓕᔅᓯᓐᓂᒃ ᓵᖓᓃᖃᑕᐅᖁᔭᐅᕚᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᒍᓐᓇᓂᐊᕐᖓᑦ ᑲᑎᒪᔾᔪᑎᓄᑦ, ᒥᔅᑕ ᓯᒪᐃᓚᒃ ᑭᒃᑰᒻᒪᖔᑎᒃ ᐱᓕᕆᔨᑎᑦ 

ᓇᓗᓇᐃᑲᐃᓐᓇᒃᑭᑦ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᓴᐅᒥᓐᓂ ᒥᓂᔅᑕᐅᑉ ᑐᖏᓕᖓ ᓯᑏᕙᓐ 

ᒫᓐᓯᐊᓪ, ᑕᓕᖅᐱᓐᓂ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᐊᑦᑕᓇᖅᑐᓕᕆᓂᕐᒧᑦ ᔭᓯᑲ ᔭᖕ ᐊᒻᒪ ᑮᓇᐅᔭᓕᕆᔨᒃᑯᑦ 

ᐊᖓᔪᖅᑳᖓ ᐴᒪᓯᐅ ᒪᒨᑦ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑕᕝᕙᓃᑦᑐᒍᑦ ᓱᓕ E5. ᒪᓕᒐᕐᓂᒃ ᒪᓕᑦᑕᐅᑎᑦᑎᓂᕐᒧᑦ. ᐸᓖᓯᓕᕆᓂᕐᒧᑦ. ᒥᔅᑕ 

ᖃᕝᕕᒃ. 

  

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐅᓪᓛᒃᑯᑦ ᓄᓇᕗᒻᒥᐅᑦ. ᐅᓪᓛᒃᑯᑦᑕᐅᖅ ᒥᓂᔅᑕ, 

ᐃᖅᑲᓇᐃᔭᖅᑎᑎᓪᓗ.  

 

ᐊᐱᖅᑯᑎᔅᓴᖃᖅᑐᖓ ᐊᑕᐅᓯᕐᒥᒃ ᒪᕐᕉᓂᓪᓘᓐᓃᑦ. ᓯᕗᓪᓕᖅᐹᖅ ᐊᐱᖅᑯᑎᒐ. ᒪᓕᒐᓕᕆᔨᒃᑯᑦ ᐱᓕᕆᕕᒐᑦ ᐊᒻᒪᓗ 

ᑲᓇᑕᒥ ᐸᓖᓯᒃᑯᑦ ᓱᓂᐅᓴᕙᑦ? ᓱᓛᖅᑲᑦ? ᐱᓕᕆᕕᓯ ᐸᓖᓯᒃᑯᓪᓗ ᖃᓄᐅᓕᐅᕈᑎᖃᕋᓱᐊᖅᑲᑦ ᐃᒥᐊᓗᓐᓂᒃ 

ᑎᑎᖅᑲᓂᐊᕐᕕᑎᒍᑦ ᑎᑭᑎᑕᐅᕙᑦᑐᓂᒃ. ᖃᐅᔨᒪᔪᐃᓐᓇᐅᒐᑦᑕ ᓄᓇᕗᑦ ᒐᕙᒪᖓ ᐊᐅᓚᑦᑎᒍᓐᓇᕐᓂᖃᓐᖏᒻᒪᑦ 

ᒐᕙᒪᑐᖃᒃᑯᑦ ᑎᒥᖁᑎᖏᓐᓂᒃ. ᒪᓕᒐᓕᕆᔨᒃᑯᓪᓕ ᖃᓄᐃᓕᐅᖅᑲᑦ ᑕᒪᒃᑯᐊ ᒪᓕᒐᕐᓂᒃ ᓱᕋᐃᓪᓗᑎᒃ ᐃᒥᐊᓗᐃᑦ 

ᑎᑭᑎᑕᐅᖃᑦᑕᕐᓂᖏᓐᓂᒃ ᑎᑎᖅᑲᓂᐊᕐᕕᒃᑯᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐊᖅᑯᑎᒋᓗᑎᑦ ᒥᓂᔅᑕ ᑐᖏᓕᖓᑕ 

ᐃᑲᔪᖅᑎᖓ ᑭᐅᖁᔭᕋ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ.  

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑲᓇᑕᒥ ᑎᑎᖅᑲᓂᐊᕐᕕᒃᑯᑦ ᐅᖃᓚᐅᖅᓯᒪᒻᒪᑕ ᐅᑭᐅᖅᑕᖅᑐᒥ 

ᐸᕐᓇᐅᑎᒋᓂᐊᖅᑕᒥᓂᒃ ᖃᓂᒋᓪᓗᒋᑦ ᐱᓕᕆᖃᑎᒋᓯᒪᔭᕗᑦ ᓄᓇᕗᒻᒧᑦ ᓴᓇᓯᒪᔪᒍᑦ.  

 

ᑲᑎᒪᔨᕋᓛᓂᒃ ᐊᓪᓚᕕᑦᑕ ᐃᓗᐊᓂ ᐱᓕᕆᕕᕈᓘᔭᐃᓗ ᑕᐃᒃᑯᐊ ᐊᑦᑐᖅᑕᐅᓯᒪᔪᐃᑦ ᕿᒥᕐᕈᐊᓂᐊᖅᑐᓂᒃ 

ᐃᒥᐊᓗᓐᓂᒃ ᑎᑭᑎᑕᐅᖃᑦᑕᖅᑐᓂ. ᒪᓕᒐᕐᓂᒃ ᓱᕋᐃᓐᖏᓪᓗᓂ ᑎᑭᑎᑦᑎᕕᔅᓴᐅᒻᒥᒻᒪᑦ ᐊᒻᒪᑦᑕᐅᖅ ᒪᓕᒐᕐᓂᒃ 

ᓱᕋᐃᓗᓂ ᑎᑭᑎᑦᑎᕕᔅᓴᐅᒋᓪᓗᓂ. ᑲᓇᑕᒥ ᑎᑎᖅᑲᓂᐊᕐᕕᒃᑯᑦ ᐱᓕᕆᖃᑎᒋᒐᓱᑦᑕᒃᑲ ᑕᒪᒃᑯᐊ 

ᐊᑦᑐᖅᑕᐅᖃᑦᑕᖅᑐᓕᒫᑦ ᖃᐅᔨᒪᖁᓪᓗᒋᑦ ᑭᓱᓂᒃ ᒪᓕᒐᕐᓂᒃ ᐱᑕᖃᕐᐃᒪᖔᑦ, ᑭᒃᑯᓪᓗ ᒪᓕᒐᖏᓐᓂᒃ 

ᒪᓕᑦᑕᐅᑎᑦᑎᔨᐅᒻᒪᖔᑕ.  

 

ᐅᓪᓗᒥ ᑲᓇᑕ ᑎᑎᖅᑲᓂᐊᕐᕕᒃᑯᑦ ᐱᓕᕆᕕᑦᑎᓐᓂ ᐸᓖᓯᒃᑯᓂᓪᓗ ᐱᓕᕆᖃᑎᖃᖃᑦᑕᖅᑐᑦ ᖃᐅᔨᒐᓱᐊᖅᑐᑎᒃ 

ᒪᓕᒐᖅᑎᒍᑦ ᓱᕋᐃᓪᓗᑎᒃ ᐃᒥᐊᓗᓐᓂᒃ ᑎᑭᑎᑦᑎᖃᑦᑕᖅᑐᓂᒃ. ᐱᓕᕆᖃᑎᒌᓐᓇᓂᐊᖅᑕᕗᑦ ᑐᓴᐅᒪᖃᑎᒌᓐᓂᕐᒧᑦ 

ᐸᕐᓇᐅᑎᓕᐅᖃᑎᒋᓗᒋᑦ ᖃᐅᔨᒐᓱᓪᓗᑕ ᖃᓄᖅ ᓄᓇᓕᑦᑎᓐᓂ ᐱᓕᕆᖃᑎᖃᑦᑎᐊᕈᓐᓇᕐᓂᖅᓴᐅᒐᑦᑕ 

ᒐᕙᒪᐅᓪᓗᑕ ᑕᒪᒃᑯᐊ ᐱᓪᓗᒋᑦ ᐃᒥᐊᓗᐃᑦ ᑎᑭᑎᑕᐅᖃᑦᑕᖅᑐᐃᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᑦᑕᐅᖅ ᑐᑭᓯᑎᑦᑎᒋᐊᕋᕕᑦ. ᑕᕝᕙᓂ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᓐᓂᒃ ᑕᕝᕙᓂᒎᖅ ᐊᒡᒋᖅᑐᒥᒃ ᑎᓴᒪᓂᒃ ᐊᕐᕌᒎᓂᒃ ᒪᓕᒐᓕᐅᖅᑎᐅᑎᓪᓗᑕ ᓯᕗᓪᓕᐅᑎᓐᓂᐊᖅᑕᓯᒎᖅ 

ᖁᓪᓕᖅᐹᕆᓗᒍ ᐊᕐᕌᒍᓄᑦ ᐃᑲᔪᖅᓰᓂᖅ ᐸᓖᓯᒃᑯᑦ ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ ᐃᓄᓐᓂᒃ ᐸᓖᓯᔅᓴᓂᒃ 

ᐊᒻᒪᑦᑕᐅᖅ ᐸᓖᓯᐅᓐᖏᑦᑐᓂᒃ ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ ᑲᓇᑕᒥ ᐸᓖᓯᒃᑯᖏᓐᓄᑦ. 

 

ᒫᓐᓇᕈᓘᔪᔪᖅ ᑕᐃᒪ ᐱᕙᓪᓕᐊᔪᒃᑰᖅᑐᖃᔪᒻᒥᒻᒪᑦ ᒪᐃ 25ᖑᑎᓪᓗᒍ. ᐅᖃᖅᓯᒪᔪᒻᒪᑦ ᑭᖑᓪᓕᖅᐹᒥᓂᕉᖅ ᐃᓄᒃ 

ᐸᓖᓯᒃᑯᓐᓄᑦ ᐃᓚᓕᐅᑎᔪᒥᓂᖅ ᑕᐃᔅᓱᒪᓂᐅᓚᐅᖅᓯᒪᓐᓂᕐᖓᑦ 2003ᖑᑎᓪᓗᒍ. 19 ᐊᕐᕌᒍᑦ ᐊᓂᒍᓕᖅᑐᐃᑦ. 

ᒪᓕᒐᓕᕆᔨᒃᑯᑦ ᖃᓄᐃᓕᐅᖅᑲᑦ ᐃᖅᑲᓇᐃᔭᖅᑎᓴᔅᓯᐅᕋᓱᑦᑐᑎᒃ ᐃᓄᓐᓂᒃ ᑲᓇᑕᒥ ᐸᓖᓯᒃᑯᓐᓄᑦ? ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ ᕖ ᑎᕕᓴᓐᑯᑦ ᐸᓖᓯᒃᑯᑦ ᑲᒪᒐᓱᑦᑐᑦ ᐃᓄᐃᑦ ᐃᓕᖅᑯᓯᖏᓐᓂᒃ ᐊᑐᖅᑐᑎᒃ ᐊᒻᒪ ᐃᓕᖅᑯᓯᑐᐃᓐᓇᕐᒥᓂᒃ 

ᐊᑐᖅᑐᑎᒃ ᐃᓄᓐᓂᒃ ᐃᖅᑲᓇᐃᔭᖅᑎᑖᕐᓂᖅᓴᐅᒐᓱᑦᑐᑎᒃ. ᑖᒃᑯᐊ ᕖ ᑎᕕᓴᓐᑯᑦ ᓄᓇᕗᑦ ᐸᓖᓯᒃᑯᖏᑦ 

ᐊᖏᖃᑎᒌᒍᑎᑎᒍᑦ ᑕᒪᒃᑯᐊ ᐱᒐᓱᐊᕐᓂᐅᑉ ᖃᐅᔨᓴᖅᑕᐅᖃᑦᑕᕐᓂᖏᑦ ᐊᒻᒪ ᐱᓕᒻᒪᖅᓴᖅᑕᐅᓂᖏᑦ. 

  

ᐊᑐᖅᑕᐅᓂᕐᖓᑕ ᐅᑭᐅᖓᓂᒃ 2020-ᐅᑎᓪᓗᒍ ᓯᕗᓪᓕᖅᐹᖓᓂᒃ ᐱᓕᒻᒪᔅᓴᐃᔪᖃᖅᑎᑦᑎᓪᓗᒍ ᐅᑭᐅᖓᓂᒃ 

2020, 7 ᐱᒐᓱᐊᖅᑐᒥᓃᒃ ᐊᒻᒪ ᒪᕐᕉᒃ ᓄᖅᑲᖅᑐᒥᓂᐅᓪᓗᑎᒃ ᐱᒋᐊᕋᑖᒥᓂᐅᑎᓪᓗᖏᑦ ᐊᒻᒪ 2020-ᑎᐅᑎᓪᓗᒍ 

ᐊᖏᕐᕋᖅᑎᑕᐅᓕᕐᓂᕐᒥᔪᐃᑦ ᓄᕙᓐᓇᕐᔪᐊᖅ ᐱᔾᔪᑕᐅᓪᓗᓂ ᑭᓯᐊᓂᓕ ᐱᓕᕆᖃᑕᐅᖏᓐᓇᖅᑐᒥᓃᑦ 

ᐱᕙᓪᓕᐊᑎᑕᐅᓪᓗᑎᒃ ᑐᔅᓯᕋᐅᑎᖏᑦ.  

 

ᑎᓴᒪᑦ ᐊᒥᐊᒃᑯᑦ ᓄᖅᑲᓕᔪᒻᒥᔪᑦ ᐃᓕᓐᓂᐊᖃᑕᐅᒍᒪᒍᓐᓃᖅᑐᑎᒃ ᐅᕝᕙᓘᓐᓃᑦ ᓄᖅᑲᖁᔭᒥᓂᐅᓪᓗᑎᒃ 

ᑭᓱᑐᐃᓐᓇᕐᓂᒃ ᐱᔾᔪᑎᖃᖅᑐᑎᒃ ᒪᑦᑎᐊᖏᓐᓂᕐᒥᓂᒃ. 

 

ᐊᑕᐅᓯᑐᐊᖅ ᐊᒥᐊᒃᑯᑐᐊᖅ ᓄᓇᕘᒥ ᐊᐅᓪᓚᖅᓯᒪᓕᕐᒥᔪᖅ ᐊᓯᐊᓂᖔᖅ ᐃᖅᑲᓇᐃᔮᖅᑖᕋᓱᐊᖅᓯᒪᓪᓗᓂ.  

 



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓄᕙᓐᓇᔾᔪᐊᑕᖃᖅᑎᓪᓗᒍ ᐃᑲᔪᕐᓂᕆᔪᔭᕗᑦ ᑕᑕᑎᕆᑎᓪᓗᒋᑦ 14-ᓂᒃ ᓇᓂᓯᔾᔪᑕᐅᔪᔪᑦ ᓴᓪᓕᕐᒥ, 

ᑲᖏᖅᓯᓂᖅ, ᐊᕐᕕᐊᑦ, ᐃᒡᓗᓕᒑᕐᒧᒃ, ᑰᒑᕐᔪᒃ, ᖃᒪᓂᑦᑐᐊᕐᒥ ᐊᒻᒪ ᓴᓂᑭᓗᐊᕐᒥ.   

 

ᑖᒃᑯᐊ 14-ᓂᒃ ᖁᓕᑦ ᑲᔪᓯᑦᑎᐊᔪᔪᑦ ᖃᐅᔨᓴᖅᑕᐅᖅᑳᕐᓂᕐᒥᓂᒃ ᐸᓖᓯᒃᑯᓐᓄᑦ ᐃᓯᕈᑎᓂᒃ ᑭᓯᐊᓂᓕ 

ᐅᒡᒍᓇᖅᑑᒐᓗᐊᑦ 8 ᐲᔪᒻᒥᒻᒪᑕ ᐃᒻᒥᓂᒃ ᐱᔾᔪᑎᖃᖅᑐᑎᒃ. ᒪᕐᕉᒃ ᐊᒥᐊᒃᑰᒃ ᐅᖓᕙᕆᐊᖅᑕᐅᔪᒻᒥᔫᒃ 

ᐱᔭᕆᐊᓚᐅᖅᑎᓪᓗᒋᑦ ᖃᐅᔨᓴᖅᑕᐅᓂᖏᑦ ᐊᐃᑉᐹ ᐊᖏᔪᔪᖅ OCC-ᑯᓐᓄᑦ ᐱᖃᑕᐅᒍᓐᓇᕐᓂᐊᕋᒥᒃ ᐊᒻᒪᓗ 

ᐊᐃᑉᐹ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᕈᔪᔪᖅ ᒪᐃ 2022-ᖑᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᓇᓗᓇᓐᖏᓂᖅᓴᐅᓂᐊᕐᖓᑦ ᒥᓂᔅᑕ ᐅᖃᕋᑖᕐᖓᑦ ᑕᐃᒪ ᓄᓇᖃᖅᑳᖅᓯᒪᔪᓂᒃ 

ᒪᓕᑦᑐᑎᒃ ᐱᒐᓱᐊᖅᑎᑦᑎᖃᑦᑕᓲᖑᒻᒥᒻᒪᑕ, ᑖᓐᓇᑑᕚ?  

 

ᐊᔾᔨᐅᓐᖏᑦᑐᖅ ᓇᓂᓯᒐᓱᐊᕈᑎᐅᔪᖅ ᐃᖅᑲᓇᐃᔭᖅᑎᓂᒃ ᐃᓄᓐᓂᒃ, ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᔭᓯᑲ 

ᔭᖕ ᑭᐅᖁᔭᕋᓗᐊᕋ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑕᐅᓯᐅᓐᖏᑦᑐᒥᒃ ᐊᖅᑯᑎᖃᖃᑦᑕᖅᑐᐃᑦ 

ᐃᖅᑲᓇᐃᔭᖅᑎᓴᖅᓯᐅᖅᑐᑎᒃ ᑖᓐᓇᓕ ᐸᓖᓯᒃᑯᑦ ᐊᑐᔾᔮᓲᖓ ᑕᑕᑎᕆᔪᖃᑐᐃᓐᓇᖅᑐᓂ ᐃᖅᑲᓇᐃᔮᒥᒃ 

ᐱᒐᓱᐊᖅᑐᖃᖅᑐᓂᒃ.  

 

ᐊᒻᒪᑦᑕᐅᖅ ᐃᑲᔪᖅᑕᐅᓪᓗᑎᒃ ᐱᒐᓱᐊᕐᓂᖅᑕᖃᕐᒥᕐᒪᑦ.  

 

ᐊᒻᒪ ᐃᖅᑲᓇᐃᔭᖅᑎᑖᖅᑎᑦᑎᓯᒪᒻᒥᔪᑦ V – ᒥᐅᑕ-ᑯᓐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᕿᓂᖅᑎᐅᓂᐊᖅᑐᓂᒃ 

ᐊᔾᔨᒌᓐᖏᑦᑐᕈᓘᔭᕐᓂᒃ ᐸᓖᓯᒃᑯᑦ ᐱᓕᕆᕕᖏᓐᓂᒃ.  

 

ᑲᓇᑕᒥ ᐊᖏᔪᖅᑳᖃᕐᕕᖓᑦᑕᐅ ᐃᓄᓐᓂᒃ ᓄᓇᖃᖅᑳᖅᑐᒥᓂᕐᓂᒃ ᐃᖅᑲᓇᐃᔮᖅᑖᖅᑎᑦᑎᓂᕐᒧᑦ 

ᑐᑭᒧᐊᒍᑎᔅᓴᓕᐅᕐᒥᔪᐃᑦ. ᐱᓕᕆᖃᑎᒋᓂᐊᖅᑕᕗᑦ ᑖᒃᑯᓂᖓ ᐱᓕᕆᐊᖃᖅᑎᓪᓗᒋᑦ.  

 

ᐊᒻᒪᑦᑕᐅᖅ ᐊᓯᖏᓐᓂᒃ ᐃᓄᓐᓂᒃ ᐃᖅᑲᓇᐃᔮᖅᑖᖅᑎᐊᖅᓯᒪᔪᓂᒃ ᑲᓇᑕᒥ ᕿᒥᕐᕈᐊᕐᓗᑎᒃ 

ᐊᐅᓚᑦᑎᐊᕐᓂᕆᓯᒪᔭᖏᑦ ᑕᒪᐅᖓ ᑎᑭᑎᑕᐅᒐᓱᓛᕐᖓᑕ. ᐊᒻᒪ ᐊᓯᖏᓐᓂᒃ ᓇᓖᕌᕈᑎᔅᓴᓕᐅᕐᒥᔪᒍᑦ ᓄᓇᓕᓐᓂᒃ 

ᐊᑦᑕᓇᖅᑐᓕᕆᔨᔅᓴᐅᒐᔭᖅᑐᓂᒃ ᐃᖅᑲᓇᐃᔭᖅᑎᓂᒃ, ᐊᒻᒪᑦᑕᐅᖅᐸᓖᓯᓐᖑᐊᖑᒐᔭᖅᑐᓂᑦᑕᐅᖅ ᐅᐊᑦᑎᐊᕈᑎᑐᑦ 

ᐃᓚᓕᐅᔾᔨᒍᒪᒻᒥᔪᒍᑦ, ᑕᐃᒃᑯᐊ ᐸᓖᓯᓚᕆᕈᕈᒪᓛᖁᓇᖅᑑᒐᓗᐊᑦ ᓯᕗᓂᕆᓛᖅᑕᑎᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᕐᒨᓕᕐᒥᔪᖓ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓐᖓᓱᒋᔅᓯ ᐅᓪᓛᒃᑯᑦ. ᑖᓐᓇ ᐊᕙᑎᓄᑦ ᐊᕐᕌᒍᓐᓄᑦ ᑲᓇᑕ ᐊᒻᒪ 

ᓄᓇᕗᑦ ᐸᓖᓯᒃᑯᑦ ᐊᖏᖃᑎᒌᒍᑎᖓ 2012-ᒥ ᐊᖏᖅᑕᐅᓚᐅᖅᓯᒪᒻᒪᑦ ᐊᐅᓚᑦᑎᔨᓂᒃ ᑲᑎᒪᔨᕋᓛᓂᒃ 

ᓴᖅᑭᖅᓯᒍᓐᓇᖅᓯᑎᑦᑎᓯᒪᒻᒪᑦ ᑕᐃᒃᑯᐊ ᑲᑎᒪᔨᕋᓛᑦ.  

 

ᖃᓄᑎᒋ ᖃᓂᒌ’ᑕᖅᑎᒋᔪᒥᒃ ᑲᑎᒪᓂᖃᖃᑦᑕᖅᑲᑦ? ᑕᒪᒃᑯᓂᖓ ᐃᓱᒫᓗᕆᔭᐅᔪᓂᒃ ᐸᓖᓯᓂᓪᓗ 

ᐃᓕᐅᖅᑲᖅᑕᐅᔭᑦᑐᓂᒃ, ᑲᒪᖃᑦᑕᓂᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᔅᓴᖅ ᑭᐅᓚᐅᕐᒥᔭᕋᐅᓇ ᐊᐱᖅᑯᑎ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅ ᐳᕉᔅᑐ ᐊᓯᐊᓂᖔᖅ ᐊᐱᖅᑯᑎᔅᓴᖃᖅᑭᑦ? 

 

ᐳᕉᔅᑐ (ᑐᓵᔨᑎᒍᑦ): ᒪᒥᐊᓇᖅ. ᑕᐃᒃᑯᐊ ᐃᓕᑉᐹᓪᓕᑎᑕᐅᓂᕆᒐᓱᖃᑦᑕᖅᑕᖏᑦ ᐸᓖᓰᑦ 

ᓄᓇᕗᒻᒨᓚᐅᓐᖏᓐᓂᖏᓐᓂᒃ ᐃᖅᑲᓇᐃᔭᕆᐊᕐᓗᑎᒃ ᐊᒻᒪᓗᑦᑕᐅᖅ ᑲᔪᓰᓐᓇᖅᑐᓂᒃ 

ᐃᓕᑉᐸᓪᓕᖅᑎᑕᐅᒐᓱᖃᑦᑕᕐᓂᖏᑦ.  

 

ᓄᓇᓖᑦ, ᓄᓇᓕᖏᓐᓂᒃ ᐃᓕᓴᑎᑕᐅᕌᕐᔪᑦᑐᑎᒃ ᐃᖅᑲᓇᐃᔭᕐᕕᒋᓂᐊᖅᑕᖏᓐᓂᒃ. ᖃᓄᖅ 

ᐃᓕᓐᓂᐊᖅᑎᑕᐅᕙᒻᒪᖔᑕ ᐅᓂᒃᑳᖃᕈᓐᓇᖅᑮᑦ? ᐊᒻᒪᓗᑦᑕᐅᖅ ᐊᕐᓇᓂᖏᑦ ᐋᓐᓂᖅᑎᕆᓂᕐᒥᒃ, ᐃᓚᒌᓪᓗ 

ᐋᓐᓂᖅᑎᕆᓂᖏᓐᓂᒃ ᐃᓕᓴᑎᑕᐅᕙᒃᑭᕙᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᐊᐱᖅᑯᑎᒋᔭᓐᓄᑦ. ᐸᓖᓯᒃᑯᑦ 

ᐃᓕᓐᓂᐊᑎᑦᑎᓲᖑᔪᑦ ᓄᓇᕗᒻᒦᑦᑐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐊᑐᖅᓯᒪᔭᖏᓐᓂᒃ ᐅᖃᐅᓯᖓᓐᓂᒃ ᐊᒻᒪ 

ᐃᓕᓐᓂᐊᖅᑎᑕᐅᕙᒻᒥᒧᑦ ᐃᓐᓇᕐᓂᒃ ᑕᑯᑎᑕᐅᓪᓗᑎᒃ ᐊᒻᒪᓗ ᐃᓚᒋᔭᐅᕙᑦᑐᓂᒃ.  

 

ᐃᓕᓐᓂᐊᓵᓕᓂᖃᓲᖑᒻᒥᔪᑦ 2021 ᓯᕗᓂᐊᓂ 16 ᐃᓕᖅᑯᓯᕐᒥᒃ ᐊᑐᖅᑕᐅᕙᒃᓯᒪᔪᓂᓪᓗ ᐅᖃᐅᓯᕐᒥᓪᓗ 

ᐃᓕᓐᓂᐊᖅᑎᑕᐅᓚᐅᖅᑐᐃᑦ ᐅᖃᓕᒫᒐᐃᑦ ᐋᖅᑭᑦᑕᐅᓯᒪᔪᑦ ᐅᖃᐅᓯᓕᕆᔨᒧᑦ ᐸᓖᓯᒃᑯᑦ ᑖᒃᑯᐊ 

ᐅᖃᖃᑎᖃᑦᑎᐊᓐᓂᖅᓴᐅᖃᑦᑕᕈᓐᓇᖁᓪᓗᖏᑦ. ᐅᖃᓕᒫᒐᑦᓴᑲᓐᓃᑦ ᓂᐅᕕᖅᑕᐅᓯᒪᒻᒥᔪᑦ ᐊᑐᐃᓐᓇᐅᕙᑦᑐᑎᒃ 

ᓄᓇᓕᓐᓂᒃ.  

 

ᐃᓕᓐᓂᐊᓵᓕᓂᖅ ᐃᓱᒪᓕᕆᓂᕐᒧᑦ:  

 ᑐᐊᕕᓐᓇᖅᑐᓕᕆᓂᕐᒧᑦ ᐃᓄᐃᑦ ᐊᑐᖅᓯᒪᔭᖏᑦ  

 ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᓪᓗ  

 ᑐᐊᕕᕐᓇᖅᑐᓕᕆᓂᕐᒧᑦ 

 ᓴᐃᒻᒪᖅᓴᐃᒍᓐᓇᓂᕐᒧᑦ ᑐᐊᕕᕐᓇᖅᑐᖃᖅᑎᓪᓗᒍ.  

 

ᐃᑉᐱᒍᓱᑦᓯᐊᕈᓐᓇᓂᕐᒥᓪᓗ ᓇᒻᒥᓂᖅ ᐃᓱᒪᓕᕆᔨᑎᑦᑎᓐᓄᑦ.  

 

ᑖᒃᑯᐊ ᑲᒪᒋᐊᓕᖏᑦ ᐱᓕᕆᔭᕆᐊᓕᖏᑦ ᑖᒃᑯᐊ ᖃᕆᑕᐅᔭᒃᑯᑦ ᐱᔭᐅᕙᓐᓂᐊᖅᑐᑦ ᐃᓕᖅᑯᓯᓕᕆᓂᕐᒧᑦ 

ᑕᑯᖃᒌᑦᓱᑎᒃ ᐃᓕᓐᓂᐊᖅᑕᐅᓲᖑᔪᑦ.  

 

ᑖᒃᑯᐊᓕ ᐃᓚᒌᑦ ᐸᓖᓯᒃᑯᓐᓄᑦ ᐃᓕᓐᓂᐊᕈᓐᓇᓲᖑᔪᑦ ᐃᓄᐃᑦ ᐃᓕᖅᑯᓯᖓᓐᓂᒃ ᐱᓕᒻᒪᓴᖅᐸᓪᓕᐊᓵᓕᖅᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᓂᒃᑳᑲᓐᓂᐊᕐᔪᒍᓐᓇᖅᐸ ᖃᓄᐃᑦᑐᖃᖅᑐᓯᓂᐅᑦᓴᕌᖓ 

ᐊᒻᒪᓗ ᖃᓄᖅ ᐅᖃᓕᒪᕕᐅᓲᖑᒻᒪᖔᑕ ᓯᕗᓂᑦᓯᐊᖓᓂᒃ ᐊᑦᑐᐃᔪᖃᓚᐅᖅᑎᓐᓇᒍ, 

ᖃᓄᐃᑦᑐᖃᓚᐅᖅᑎᓐᓇᒍᓘᓐᓃᑦ ᐸᓖᓯᓄᑦ ᐅᖃᕋᑖᕋᕕᑦ ᐃᓱᒪᓕᕆᔨᒃᑯᑦ ᖃᓄᐃᓐᖏᑦᓯᐊᕐᓂᕐᒥᒃ 

ᐃᓕᓐᓂᐊᕈᑕᐅᕙᑦᑐᒥᒃ.  

 

ᐃᓚᖏᑦ ᑐᐊᕕᕐᓇᖅᑐᑦ ᖃᓄᐃᑦᑐᑦ ᖁᐊᖅᓵᕐᓇᕈᓐᓇᕐᒪᑕ ᐅᕝᕙᓘ ᐱᑦᓯᐊᓐᖏᒍᑕᐅᒍᓐᓇᖅᑐᑎᒃ 

ᐃᓚᐃᓐᓇᓂᐅᔭᓂᒃᑯᑦ. ᑕᒪᒃᑯᐊ ᓲᖑᔪᑦ ᖃᓄᐃᒍᑎᐅᒧᑦ ᐊᑦᑐᐃᓂᖃᓪᓚᕆᒍᓐᓇᕐᒥᒻᒪᑕ ᓄᓇᓕᒻᒥᒃ.  

 

ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ ᑭᓱᒥᒃ ᐃᓕᕝᕙᓪᓕᓲᖑᒻᒪᖔᑕ ᐊᓯᖏᓐᓂᓪᓗ ᓄᓇᓕᓄᑦ ᑐᑭᓯᒃᑲᓐᓂᖁᓐᓇᑐᑦᓴᐅᔪᓂᒃ 

ᐸᓖᓯᐅᔪᓄᑦ? ᐊᒻᒪᓗ ᐸᓖᓰᑦ ᑲᔪᓯᑦᑎᐊᖅᐸᒍᓐᓇᖁᓪᓗᖏᑦ ᓄᓇᒋᔭᖓᓂᒃ. ᐊᒻᒪᓗ ᐃᓅᖃᑕᐅᑦᓯᐊᕈᓐᓇᕐᓂᓗ 

ᓄᓇᓕᓐᓂᑦ ᖃᓄᐃᑦᑐᖃᖅᑐᒥᓂᐅᓚᐅᕋᐊᓗᖅᑎᓪᓗᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ, 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᓐᓄᑦ. 

ᐃᓱᒪᓕᕆᔨᓂᒃ ᐃᖅᑲᓇᐃᔭᖅᑎᑦᓯᓚᐅᖅᓯᒪᔪᖅ ᖃᓄᐃᑦᑐᖃᖅᐸᑦ ᑐᓴᖅᑎᑕᐅᕌᖓᑕ ᐊᓪᓚᕕᖓ ᐃᓱᒪᓕᕆᓂᖅ 

ᐃᓱᒪᓘᑎᐅᓪᓚᕆᐅᒻᒥᒻᒪᑦ ᓯᕗᓪᓕᐅᔾᔭᓪᓚᕆᐅᒻᒥᔪᖅ ᑖᑦᓱᒪ ᑐᖏᓕᐅᑉ ᑭᐅᒃᑲᓐᓂᖁᓪᓗᒍ ᐃᑲᔪᖅᑎᖓ 

ᑭᐅᒃᑲᓐᓂᖁᑉᓗᒍ ᑕᒪᑐᒧᖓ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ. ᒪᒥᐊᓇᖅ ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᑐᐃᓐᓇᕐᓗᒍ ᐅᖃᖅᑕᐅᕌᓂᖅᑲᐅᔪᑦ ᐸᓖᓯᒃᑯᑦ 

ᐱᓇᓲᑎᖃᖅᐸᑦᑐᒍᑦ ᑭᓱᓂᓪᓗ ᐱᒍᑎᔅᓴᓂᒃ ᐸᓖᓯᐅᔪᓂᒃ ᖃᓄᐃᑦᑐᖃᓪᓚᕆᑦᑐᒥᓂᐅᑉᐸᑦ ᓄᓇᓕᓐᓂᒃ.  

 

ᐅᖃᖅᑕᐅᕋᑖᕐᒪᑦ ᐃᓱᒪᓕᕆᔨ ᐊᑐᐃᓐᓇᕈᑦᓴᐃᓐᓇᖅᑐᒥᒃ ᐅᐸᓗᖓᖏᔭᖅᓯᒪᑦᓯᐊᖃᑦᑕᖁᓪᓗᖏᑦ 

ᐅᑎᖅᓯᐊᖁᓪᓗᒋᓪᓗ ᓄᓇᓕᒻᒥᓄᑦ. ᐊᒻᒪᓗ ᓅᑕᐅᓲᖑᒋᓪᓗᑎᒃ ᐅᑎᖅᑲᐸ ᓈᒻᒪᒋᔭᐅᒐᓱᕆᔭᐅᒐᔪᓐᓂᖏᑉᐸᑦ ᑖᓐᓇ 

ᐸᓖᓯ ᐅᑎᖅᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᑲᓐᓂᐊᕐᔪᒍᓐᓇᖅᐲᑦ ᐱᔨᑦᑎᕐᓂᖏᑦ ᖃᓄᐃᑎᒋᓂᖏᑦ 

ᑐᓴᖅᑲᐅᔭᑉᑎᓐᓂ ᑕᒪᒃᑯᐊ ᑐᓴᖅᑕᐅᔪᑦ ᐸᓖᓯᒃᑯᓐᓂᒃ ᑲᔪᖏᖅᓴᐃᕙᒻᒪᑕ ᐸᓖᓯᒃᑯᓐᓄᑦ ᓯᕙᓂᖃᑦᑕᖁᔨᓐᖏᖦᖢᑎᒃ 

ᒪᑯᓄᖓ ᐃᒻᒪᖃ ᑲᒪᒋᔭᐅᓪᓗᐊᖅᑑᒐᓗᐊᒥᒃ ᐃᓪᓗᒥᐅᖃᑎᒌᓐᓄᑦ.  

 

ᖃᐅᔨᒪᒐᑉᑕ ᑭᓱᑦ ᐊᖏᓪᓕᓲᕌᓘᒻᒥᒻᒪᑕ ᐃᒪᐃᓚᐅᕋᓗᐊᖅᑐᑎᒃ ᑭᓯᐊᓂ ᐊᑦᑐᐃᓪᓚᕆᒍᓐᓇᒥᒻᒪᑦ 

ᐅᖄᓚᖃᑦᑕᓐᖏᒍᔭᐅᒍᑎᒃ ᐸᓖᓯᒃᑯᓐᓂᒃ ᐱᓗᐊᖅᑐᒥᒃ ᑕᒪᒃᑯᓄᖓ ᖃᓄᐃᑦᑐᖃᖅᑎᓪᓗᒍ ᐱᓂᕐᓗᑦᑐᖃᖅᑎᓪᓗᒍ 

ᐃᓚᒌᓐᓂᒃ. ᐸᓖᓯᒃᑯᓐᓄᑦ ᐅᖄᓚᖁᔭᐅᓐᖏᒃᑯᑎᒃ ᓇᒻᒥᓂᒎᖅ ᖃᓄᐃᒍᑎᒥᓂᒃ ᐋᖅᑭᒃᓯᒐᓱᖔᓚᐅᕐᓕᑦ 

ᓇᒻᒥᓂᖅᓛᖅᑕᐅᑎᓪᓗᖏᑦ ᐃᓱᒫᓗᓐᓇᕐᒪᑦ ᐅᕙᓐᓄᑦ ᐊᒥᓱᓄᓪᓗ. ᐃᒻᒪᖃ 

ᐅᖃᓕᒍᓐᓇᖅᑐᒋᔅᓯᒍᓐᓇᖅᑐᒋᒍᓐᓃᕈᓐᓇᕐᒪᑕ ᑭᒃᑯᑐᐃᓐᓇᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᒋᔮᓄᑦ. 

ᑭᓇᑐᐃᓐᓇᕐᒥᒃ ᖃᐅᔨᒪᔪᑦᑕᖃᕈᓂ ᐱᓂᕐᓗᑦᑐᑦ ᐸᓖᓯᒃᑯᓐᓄᑦ ᐅᖄᓚᖃᑦᑕᑐᔅᓴᐅᕗᑦ.  

 

ᐊᖏᖃᑎᖃᓐᖏᓚᒍᑦ ᑕᐃᒪᓐᓇ ᐅᖄᓚᖃᑦᑕᖁᔭᐅᓐᖏᒃᑯᑦᑎᒃ ᐃᑲᔪᖅᑕᐅᒋᐊᖃᖅᑐᒋᑦᓯᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᓂᕆᔭᕐᓄᑦ. ᖃᓄᕐᓕ ᖃᓄᐃᓘᖃᑦᑕᖅᐱᓯ 

ᐊᖏᖃᑎᖃᓐᖏᑎᓪᓗᓯ ᐃᖅᑲᖅᑐᐃᔪᓕᕆᔨᒃᑯᑦ ᓲᕐᓗ ᑐᓴᖅᑎᑕᐅᑎᓪᓗᒋᑦ ᐸᓖᓯᒃᑯᓐᓄᑦ ᑭᒃᑯᓕᒫᑦ ᐃᒪᓐᓇ, 

ᖃᓄᕐᓕ ᐃᖅᑲᖅᑐᐃᔪᓕᕆᔨᒃᑯᑦ ᐃᒪᐃᓘᖃᑦᑕᖔᖁᔨᓲᖑᕕᓯ ᐸᓖᓯᒃᑯᑦ ᐊᑦᑕᓇᖅᑐᒦᑎᑦᓯᖁᓇᒋᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᐅᔪᒧᑦ. ᑕᒪᓐᓇ ᓄᑖᖅ 

ᐊᖏᔪᖅᑳᖑᓂᐊᖅᑐᖅ ᑕᕝᕙᐅᓕᖅᐸᑦ ᐅᖃᖃᑎᒌᔪᒫᕐᓂᐊᖅᓱᑎᒍ ᑕᕝᕙᓃᓕᕈᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᒍᓐᓇᖅᐱᑎᒍᑦ ᑕᒪᒃᑯᐊ ᑐᓴᕋᔅᓴᐃᑦ 

ᐅᓂᒃᑳᕆᔭᐅᕙᓐᓂᖏᓪᓗ ᐱᓂᕐᓗᑦᑐᖃᕌᖓᑦ ᐊᖏᕈᑎᐅᑉ ᐃᓗᐊᒍᑦ ᖃᑦᓯᐊᖅᑎᖃᑦᑕᖅᓱᑎᒃ ᐸᓖᓯᒃᑯᑦ 

ᐅᓂᒃᑳᓕᐅᓲᖑᒻᒪᑕᖔᑕ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᐃᓂᕐᓗᓐᓂᐅᔪᓂᒃ? ᑐᓴᕋᔅᓴᓂᒃ ᓇᕐᕚᖅᐸᓐᓂᖓ 

ᑐᓂᖃᑦᑕᓲᖑᕙᑦ ᖃᑦᓯᑦ ᓲᕐᓗ ᐅᓐᓂᕐᓗᖅᑐᖃᕐᓂᖅᐸᑦ ᓱᓕᓪᓗᐊᓐᖏᑦᑐᓪᓗ ᖃᑦᑎᐅᖃᑦᑕᕆᐊᖏᓐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑐᖏᓕᒪ ᐃᑲᔪᖅᑎᖓ ᑭᐅᖁᓪᓗᒍ ᑕᒪᑐᒥᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᑦ ᐅᓂᒃᑳᖑᒋᐊᖃᓲᖑᔪᑦ ᐊᖏᕈᑎᒋᓯᒪᔭᕗᑦ ᓄᓇᕗᒃᑯᑦ 

ᐸᓖᓯᒃᑯᓪᓗ ᒪᓕᑦᑐᒋᑦ ᑭᑐᑦ ᑕᐃᒫᒃ ᐊᑑᑎᖃᖅᐸᑦ ᐅᔭᑦᑎᒻᓄᑦ?  

 

ᓯᕗᒧᒍᑎᒋᓂᐊᕈᑦᑎᒍ ᑕᖅᑭᑕᒫᑦ ᐸᓖᓯᒃᑯᑦ ᐊᑐᓂ ᐸᓖᓯᖃᖅᑐᑦ ᐅᓂᒃᑳᓕᐅᕆᐊᖃᓲᖑᓪᓗᑎᒃ ᑕᖅᑭᑕᒫᑦ 

ᐊᖏᔪᖅᑳᒥᓄᑦ ᐊᒻᒪᓗ ᕼᐋᒻᓚᒃᑯᓐᓄᑦ ᓄᓇᓕᒻᒥᒃ ᑐᓴᖅᑕᐅᑦᓴᐃᓐᓇᖅᐸᑦᑐᑎᒡᓗ ᐊᒻᒪ ᑐᓂᔭᐅᒋᓪᓗᑎᒃ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ.  

 

ᑖᒃᑯᐊᓗ ᑐᖅᑯᖅᑕᐅᓯᒪᔪᑦ ᐋᖅᑭᓱᖅᑕᐅᓯᒪᓲᖑᔪᑦ ᓇᓗᓇᐃᖅᑯᑕᖃᖅᓱᑎᒃ ᑕᑯᑎᑦᓯᒍᑎᒋᕙᑦᑐᑎᒍ ᓯᕗᒧᑦ ᐊᒻᒪ 

ᑭᑐᓂᒃ ᐱᒃᑲᓐᓂᕆᐊᖃᕐᒪᖔᑕ ᖃᐅᔨᐊᕈᑎᒋᕙᑦᓱᑎᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᒃᑯᑦ ᐃᖅᑲᖅᑐᐃᔪᓕᕆᔨᒃᑯᓐᓂᒃ ᐊᑐᖅᐸᑉᐸᐃᑦ ᑕᒪᒃᑯᐊ 

ᑐᓴᕋᔅᓴᐅᔪᓐᓇᖅᑐᑦ  

ᕿᒥᕐᕈᓂᖃᖅᑎᓪᓗᒋᑦ ᑐᑭᓯᓇᓱᒃᑎᓪᓗᒋᓪᓘᓐᓃᑦ ᖃᓄᖅ ᐱᕙᓪᓕᐊᓂᖃᕐᒪᖔᑦ ᐱᕋᔭᓐᓂᐅᕙᑦᑐᓂᓪᓗ 

ᑭᓐᖒᓇᕈᑕᐅᒍᓐᓇᖅᑐᓄᓪᓗ. ᖃᓄᖅ ᐊᑑᑎᖃᓯᒍᓐᓇᖅᐸ ᐃᒫᒃ? ᐃᓘᓐᓇᑕ ᐅᓂᒃᑳᑦ ᑐᑯᒍᓐᓇᕋᑦᑎᒍᑦ ᑭᓯᐊᓂ 

ᖃᓄᕐᓕ ᐱᓂᐊᕐᕕᒋᕙᑉᐱᑎᒍᑦ ᑲᒪᒃᑯᐊ ᑐᓴᕋᑦᓴᑦ ᑕᒪᔾᔭᐅᒻᒥᒻᒪᑦ. ᖁᔭᓐᓇᒦᒃ ᐅᖃᖅᑎ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐊᑑᑎᖃᓪᓚᕆᑉᐸᑦᑐᐃᑦ ᐊᖅᑲᖅᑐᐃᔪᓕᕆᔨᒃᑯᓐᓄᑦ 

ᐊᑐᓪᓚᕆᑉᐸᑦᑕᕗᑦ, ᐊᑦᑕᓇᖅᑕᐃᓕᔪᓕᕆᔨᖁᑎᑦᑎᓐᓄᑦ ᓄᓇᓕᓐᓂ ᐃᖅᑲᖅᑐᐃᔪᓕᕆᓂᕐᒧᑦ ᐱᕋᔭᑦᑎᑦᑕᐃᓕᓂᕐᒧᑦ 

ᐸᓖᓯᓂᕆᓂᕐᒧᓪᓗ.  

 

ᖃᓄᐃᑦᑐᓪᓗ ᐱᓇᓲᑎᖃᕆᐊᖃᐱᑖᕈᑎᑉᓗᒋᑦ. ᓇᓗᓇᐃᖅᓯᒍᑎᒋᕙᑦᑕᒋᓪᓗ ᓇᓪᓕᐊᑦ ᓄᓇᓖᑦ 

ᐱᔭᕆᐊᖃᕐᓂᖅᓴᐅᒻᒪᖔᑕ ᖃᖓᑐᐃᓐᓇᑦᑎᐊᖅ ᐊᑐᒃᑲᓐᓂᕈᓐᓇᖅᓱᑎᒍᑦ ᐸᕐᓇᐅᑎᒋᔭᑉᑎᓐᓄᑦ.  

 

ᑕᒪᒃᑯᐊ ᐊᒃᑐᐊᖃᑕᐅᔪᓕᒫᑦ ᑐᓴᖅᑎᒋᐊᖅᖢᑎᒍᑦ ᐅᓂᒃᑳᕐᕕᒋᕙᒃᖢᑎᒍᓪᓗ. ᐃᓛᓐᓂᒃᑯᑦ 

ᐃᖅᑲᖅᑐᐃᔪᓕᕆᔨᒃᑯᑎᒍᑦ ᐃᑲᔪᕈᑎᒋᕙᒻᒥᔭᕗᑦ ᐃᑲᔪᖅᐸᑦᑐᓂᒃ ᐱᓂᕐᓗᑕᐅᔪᒥᓂᕐᓄᑦ 

ᖃᐅᔨᒪᓐᖏᑕᑦᑎᓐᓂᓪᓘᓐᓃᑦ ᓱᖅᑯᐃᒪᒃᑲᓐᓂᕈᑎᒋᕙᒃᖢᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᒃᑯᐊ ᓯᓚᑖᓃᑦᑐᓂᒃ ᐸᓖᓯᒃᑯᑦ 

ᑎᒥᖁᑎᖃᖅᐸ, ᑲᑐᔾᔨᖃᑎᒌᒃᑐᖃᖅᐸ ᐃᓚᐅᖃᑦᑕᓲᖑᔪᓂᒃ ᑕᒪᒃᑯᓇᓐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᐅᔪᒧᓪᓗ. ᕿᒥᕐᕈᕙᓪᓕᐊᔪᒍᑦ 

ᐸᓖᓯᓄᑦ ᑲᑎᒪᔨᑦᓴᓂᒃ ᐅᑭᐊᒃᓵᒧᑦ ᑎᑭᓪᓗᒍ ᐱᓕᕆᐊᕆᕙᓪᓕᐊᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᒃᑲᓐᓂᖅᑎᒍᑦ ᑕᒪᑐᒪ ᑲᑎᒪᔨᐅᓛᖅᑐᑦ ᐱᓪᓗᒋᑦ ᑭᑐᒥᒃ 

ᓂᕆᐅᕝᕕᒋᓛᕋᕕᒋᑦ ᐃᓚᐅᖁᔭᑎᓪᓗ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᓖᓯᒃᑯᑦ ᑲᑎᒪᔩᑦ ᔫᑳᓐᒥᒃ ᒪᓕᒃᑐᑦ ᐊᑐᖅᑕᐅᓯᒪᔪᒥᒃ 

ᓄᓇᖃᖅᑳᖅᑐᓂᒃ ᐅᑦᑐᐊᖃᑕᐅᔪᓂᒃ ᑎᒥᖁᑕᐅᔪᓂᓪᓗ ᓄᓇᖃᖅᑳᖅᑐᓄᑦ. ᐱᓕᕆᐊᖃᓪᓗᐊᑕᖅᑐᑦ 

ᑐᑭᒧᐊᕈᑎᑦᓴᒋᐊᓕᓐᓂᒃ ᐸᓖᓯᒃᑯᑦ ᓯᕗᓪᓕᐅᔾᔭᖏᓐᓂᒃ.  

 

ᑕᒫᓂ ᐃᓄᐃᑦ ᑎᒥᖁᑎᖏᓐᓂᒃ ᑐᓴᖅᑎᑦᑎᒋᐊᖅᓯᒪᔪᒍᑦ ᐅᖃᐅᓯᖃᑎᒌᒃᐸᓪᓕᐊᖃᑎᒋᑉᓗᑎᒍᑦ ᐊᒻᒪᓗ ᓄᓇᓖᑦ 

ᑲᑐᔾᔨᖃᑎᒌᖏᓐᓄᑦ ᕼᐋᒻᓚᐅᔪᐃᑦ. ᑐᓴᕐᕕᒋᔪᒪᒐᑦᑎᒍᑦ ᖃᓄᖅ ᑖᓐᓇ ᖃᓄᐃᓕᖓᓇᔭᓐᖑᐊᕐᒪᖔᑦ 

ᑲᑎᒪᔨᐅᒐᔭᓐᖑᐊᖅᑐᑦ, ᐃᓚᐅᒍᒪᒐᔭᓐᖑᐊᖅᑐᓂᓪᓗ ᖃᐅᔨᒋᐊᕈᑎᒋᓪᓗᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᒃᑲᓐᓂᐊᕐᔪᒍᓐᓇᖅᐱᑦ ᖃᓄᕐᓕ ᐱᐅᓯᖃᖅᐸᒻᒪᑕ ᒫᓐᓇ 

ᐅᓐᓂᕐᓗᒃᑐᖃᕌᖓᓪᓗ ᑭᒃᑯᓐᓂᒃ ᒫᓐᓇᐅᔪᖅ ᐊᖅᑯᑎᖃᕈᓐᓇᓲᖑᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓖᕌᕋᑦᓴᕋᓚᐅᕙᑦᑐᑦ ᑕᒪᒃᑯᐊ ᐅᓐᓂᕐᓗᕐᕕᐅᕙᑦᑐᑦ ᐸᓖᓯᒃᑯᓐᓂᒃ 

ᐃᖢᐊᓛᖑᖅᑰᖅᖢᓂ ᑖᒃᑯᐊ ᒐᕙᒪᒃᑯᓐᓂᒃ ᐃᒻᒥᒃᑰᖓᓂᖅᓴᐅᓪᓗᑎᒃ ᐸᓖᓯᒃᑯᑦ ᐱᐅᓯᕆᓚᐅᖅᑕᖏᓐᓂᒃ 

ᐅᓐᓂᕐᓗᒡᕕᐅᔪᓐᓇᓲᖑᔪᑦ.  

 

ᐊᒻᒪ ᐸᓖᓯᒃᑯᓪᓗ ᐊᖓᔪᖅᑳᖏᑦ ᐅᓐᓂᕐᓗᐅᒍᓐᓇᓲᖏᒻᒥᔪᑦ. ᑖᒃᑯᐊᓕ CRCCᒃᑯᑦ ᐃᖅᑲᖅᑐᐃᔪᓕᕆᔨᒃᑯᑦ 

ᐃᑭᐊᖅᑭᕕᖓᓐᓃᓕᖅᑐᖅ ᐃᓄᒃᑎᑑᖓᔪᖃᖅᓱᓂᓗ ᐅᓐᓂᕐᓗᕝᕕᑦᓴᐅᓪᓗᑎᒃ ᑖᒃᑯᐊ ᓇᐅᑦᓯᖅᑐᑕᐅᓲᖑᒻᒪᑕ 

ᑐᖅᑯᑕᖅᑕᐅᕙᓪᓕᐊᔪᑦ ᑐᓴᕋᒃᓴᐅᔪᑦ.  

 

ᐊᖓᖅᑳᓪᓚᕆᓐᓄᑦ ᑐᓂᔭᐅᓲᖑᓪᓗᑎᒃ ᐸᓖᓯᒃᑯᓐᓄᑦ ᑖᒃᑯᐊᓗ ᐊᔪᓐᖏᓐᓂᖃᐅᖅᓱᑎᒃ ᑕᒪᒃᑯᓂᖓ ᐅᓐᓂᕐᓘᑎᓂᒃ 

ᐸᓖᓯᖁᑎᒥᑕ ᒥᒃᓵᓄᑦ. ᑖᓐᓇ ᓄᓇᕗᒻᒥᐅᓄᑦ ᐸᓖᓯᒃᑯᓐᓅᖓᔪᖅ ᐃᖢᐊᓛᖑᓇᔭᖅᑰᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᓄᓇᖃᖅᑑᔪᖅ ᐅᓐᓂᕐᓗᒍᒪᓐᓂᕈᓂ ᑖᒃᑯᓄᖓ  

ᐅᓐᓂᕐᓗᕝᕕᐅᒍᓐᓇᕋᔭᖅᑐᓄᑦ-ᔪᓄᓪᓘᓐᓃᑦ ᑭᓱ ᐋᖅᑭᒃᓯᒪᓂᖃᖅᐸᑦ, ᑖᓐᓇ ᐅᓐᓂᕐᓗᒃᑐᕕᓂᖅ ᐊᑭᔭᐅᓇᔭᖁᓇᒍ 

ᓇᐅᒃᑯᑦ ᐸᓖᓯᐅᔪᒧᑦ ᐅᓐᓂᕐᓗᒍᑎᒋᔭᕕᓂᕐᒥᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗ ᐊᐱᖅᑯᑎᖕᓄᑦ. ᐊᑭᒋᐊᕐᓂᖅ 

ᓯᖁᒥᑦᓯᓂᐅᓇᔭᕐᒥᔪᖅ ᒪᓕᒐᕐᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᔾᔪᑎᒋᔭᐃᑦ. ᑕᒪᓐᓇ ᓴᖅᑭᒃᑳᖓᑦ ᓴᖅᑭᒃᑲᓐᓂᕐᓗᓂ ᑕᒪᓐᓇ 

ᐊᑭᒋᐊᕐᓂᖃᓐᖏᓪᓗᓂ. ᑖᒃᑯᐊ ᒪᓕᒐᒥᖕᓂ ᓯᖁᒥᑦᑎᓯᒪᓇᔭᖅᑐᖅ ᑖᒃᑯᐊ. ᐊᓯᐊᓄᑦ. ᐊᓯᐊᓅᕐᓗᖓ ᐊᐱᕆᓗᖓ. 

ᑖᒃᑯᐊ ᖃᓄᖅ ᐅᑉᓗᖅᓯᐅᑏᑦ ᒪᓕᒡᓗᒋᑦ ᕿᒥᕐᕈᔭᐅᖃᑦᑕᖅᑐᐃᑦ.  

 

ᕿᐱᓘᑕᐅᔪᐃᑦ ᐳᑭᖅᑕᓕᒃᑯᓐᓄᑦ ᑖᒃᑯᐊ ᐱᑕᖃᖅᐸ ᕿᐱᓗᒃᑕᐅᔪᐃᑦ? ᑖᒃᑯᐊ ᐅᑉᓗᖅᓯᐅᑎ ᒪᓕᒡᓗᒋᑦ 

ᓄᓇᓕᖕᒥᐅᑕᖅ ᕿᐱᓘᑎᖃᕈᓂ ᐊᑲᐅᓂᖅᓴᐅᒋᓇᔭᕐᒪᒍ ᐃᒻᒪᖄ ᐊᐅᓪᓚᖅᓯᒪᓕᖅᐸᑦ ᐳᑭᖅᑕᓕᒃ ᓄᓇᓕᖕᒥᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᑦᑕᐅᖅ ᐊᐱᖅᑯᑎᖓᓂᒃ. ᕿᓚᒥᐅᓛᖑᔪᖅ.  

 

ᕿᐱᓗᒃᑐᖃᖅᐸᑦ ᑕᒪᓐᓇ ᓇᐅᑦᑎᖅᑐᖅᑏᑦ ᑲᒪᑎᓪᓗᒋᑦ ᐃᓱᖃᓐᖏᑦᑑᒐᓗᐊᖅ ᑕᒪᓐᓇ ᑭᓯᐊᓂ ᕿᓚᒥᐅᓛᖑᔪᖅ 

ᐊᑲᐅᒋᔭᐅᓪᓗᓂ ᓄᑖᖑᑎᓪᓗᒍ ᐃᓱᒪᖏᓐᓂ ᑕᒪᓐᓇ ᓄᑖᖅ ᕿᓚᒥᐅᓛᖑᔪᖅ.  

 

ᑭᒡᓕᑲᖏᑦᑐᖅ ᑲᒪᒋᔭᐅᒃᐸᑦ ᕿᐱᓗᒍᑕᐅᔪᒥᒃ ᑲᒪᒋᔭᐅᓂᖓᓄᑦ ᓴᖅᑭᑎᑕᐅᑎᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᐱᓘᑕᐅᔪᐃᑦ ᐱᔾᔪᑎᒋᓪᓗᒋᑦ ᖃᓄᖅ ᑖᒃᑯᐊ ᖃᐅᔨᔭᓯ 

ᖃᓄᖅ ᐃᓕᓐᓂᐊᕈᑕᐅᓂᕐᒧᑦ ᐊᖅᑯᑎᖃᖅᐸᑦ ᑖᒃᑯᐊ ᐃᓕᑉᐸᓪᓕᐊᓂᕆᔭᖏᑦ ᑖᒃᑯᐊ ᕿᐱᓘᑕᐅᔪᐃᑦ ᒪᓕᒃᖢᒋᑦ 

ᐱᐅᓯᕚᓪᓕᕋᓱᒃᖢᒋᑦ ᑖᒃᑯᐊ ᐳᑭᖅᑕᓖᑦ ᐱᔨᑦᓯᕋᕐᓂᕆᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᖅᑯᑏᑦ. ᑖᒃᑯᐊ 

ᐳᑭᖅᑕᓕᒃᑯᓐᓄᑦ ᓯᕗᒻᒧᐊᒃᑕᐅᓗᑎᒃ ᐊᒻᒪ ᑎᑎᕋᖅᑕᐅᔭᕆᐊᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐳᑭᖅᑕᓖᒃ ᑲᓇᑕᒥ ᑲᑎᒪᔨᖃᖅᐸᑦ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 

ᑐᕌᖓᔪᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒥᒃ ᐃᒃᓯᕙᐅᑕᖅ. ᑖᒃᑯᐊ ᐳᑭᖅᑕᓖᑦ ᑲᑎᒪᔨᖃᕐᒪᑕ ᑕᐃᑰᓇ 

ᐊᖅᑯᑕᐅᖃᑦᑕᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᓈᒻᒪᒃᓯᔪᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ ᑕᒪᔅᓱᒧᖓ. ᑭᖑᓪᓕᐅᓕᕐᒥᔪᖅ ᐊᑎᖁᑎᓐᓂᒃ, ᒥᔅᑕ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᑐᓐᖓᓱᒋᑦᑎ, ᐅᓪᓛᓴᒃᑯᓘᓐᓃᑦ.  

 

ᑕᐃᒪ ᐅᖃᖅᑲᐅᒐᕕᑦ ᐊᐱᖅᓱᖅᑕᐅᓂᖃᖅᑎᓪᓗᑎᑦ ᓄᓇᓕᖕᓂᒎᖅ ᐃᓐᓇᐃᑦ ᐸᓖᓯᒃᑯᓐᓂ ᐃᓕᖅᑯᓯᕗᑦ ᐱᖅᑯᓯᕗᑦ 

ᖃᐅᔨᒋᐊᖅᑕᐅᓲᖅ. ᑕᐅᓇᓐᖓᑦ, ᑕᐅᓚᓐᖔᕌᖓᒥᒃ ᐋᑐᕚᒥᓪᓘᓐᓃᑦ, ᕚᓐᑰᕙᒥᓪᓘᓐᓃᑦ, ᓄᕙ ᓯᑰᓯᐊᒥᓪᓘᓐᓃᑦ 

ᒪᐅᓐᖓᕌᖓᒥᒃ ᑖᒃᑯᐊ ᒪᓕᒐᓕᕆᔨᒃᑯᖅᑲᐃ ᐃᓐᓇᕐᒥᒃ ᖃᐅᔨᒪᔨᑕᖃᖅᐳᐃᑦ ᑖᓐᓇ ᐃᓕᖅᑯᓯᕗᑦ, ᐱᖅᑯᓯᕗᑦ, ᐊᒻᒪ 

ᐅᖃᐅᓯᖅᐳᑦ, ᐃᓕᓐᓂᐊᖅᑎᑕᐅᑦᑎᐊᖃᑦᑕᖅᐸᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖃᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. (ᑐᓵᔨᑎᒍᑦ) ᑕᒪᓐᓇ ᐅᓂᒃᑳᒃᑲᓐᓂᐊᕐᔪᒍᓐᓇᕈᕕᐅᒃ ᖃᓄᖅ 

ᐃᓕᓐᓂᐊᖅᑎᑦᓯᓂᐅᑉ ᒥᒃᓵᓄᑦ? ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᕋ ᒫᓐᓯᐊᓪ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒡᓗ ᐊᐱᖅᑯᑎᖓᓄᑦ. ᑖᒃᑯᐊ ᐃᓕᓐᓂᐊᖅᑎᑕᐅᓂᕆᔭᖓᑦ 

ᐋᖅᑭᒃᓯᒪᔭᖓᑦ ᑖᒃᑯᐊ ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ ᐃᓕᖅᑯᓯᓕᕆᓂᕐᒧᑦ ᓇᒧᑐᐃᓐᓇᖅ ᓄᓇᕗᒻᒧᓐᖓᐅᓂᐊᕈᑎᒃ 

ᑖᒃᑯᐊ ᓴᓇᔭᐅᓯᒪᔪᖅ. ᑖᒃᑯᐊ ᐱᓕᕆᖃᑎᖃᖃᑦᑕᖅᑐᐃᑦ ᐱᕈᕐᕕᒃᑯᑦ.  

 

ᑐᑭᓯᓯᒪᔭᒃᑯᑦ ᐱᕈᕐᕕᖕᒥ ᑖᒃᑯᐊ ᐃᓐᓇᕐᓂᒃ ᐊᑐᖃᑦᑕᕋᔭᖅᑐᐃᑦ ᑕᐃᑲᓂ ᐃᖅᑲᓇᐃᔭᖅᑎᖏᓪᓗ 

ᐃᓕᓐᓂᐊᖅᑎᑦᓯᓂᕐᒧᑦ ᑕᐃᒪᓐᓇ ᐱᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐅᓂᒃᑳᕈᓐᓇᕋᖕᓂᒃ. ᐱᕈᕐᕕᒃ ᐅᕙᓐᓄᑦ 

ᐅᑎᓐᖏᒃᑲᓗᐊᕈᕕᑦ ᓈᒻᒪᒃᑐᖅ.  

 

ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ ᐅᖃᐅᓯᖃᕌᖓᑕ ᐃᓐᓇᐃᑦ ᐱᔾᔪᑎᒋᓪᓗᒋᑦ ᐃᓐᓇᕐᓂᒃ ᐱᓕᕆᑎᑦᓯᒃᑲᓐᓂᕋᓱᒃᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᖅᑯᑎᐊᓄᑦ. ᑖᒃᑯᐊ 

ᐊᓄᓪᓚᒃᓰᕕᓕᕆᔩᑦ ᐃᓚᒋᔮ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᓖᒃᑯᓕᕆᓃᑦ ᑮᓇᐅᔭᒃᑲᓐᓂᕐᒥᒃ $16 ᒥᓕᐊᓐᒥᒃ. ᑖᓐᓇ 

ᑮᓇᐅᔭᖅᑑᑎ 2022-23 ᐊᕐᕌᒍᖓᓂᒃ.  

 

ᑕᒡᕙ ᐊᐱᖅᑯᑎᒋᕙᕋ. ᓂᕆᐅᖕᓂᐊᖅᑐᐃᑦ ᓄᓇᖃᖅᑳᖅᑐᓂᒃ ᐅᓗᕆᐊᓇᖅᑕᐃᓕᒪᓂᕐᒧᑦ ᐱᔾᔪᑎᖃᖅᖢᑎᒃ.  

 

ᑕᒪᓐᓇ ᐃᓱᒪᒋᔭᐅᔭᕆᐊᖃᖅᑐᖅ ᐃᓱᒪᒋᔭᐅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒡᓕᕐᒪ ᐃᑲᔪᖅᑎᐊ ᑭᐅᔪᓐᓇᖅᐸᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ. 



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

11 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᐊᒻᒪ ᓄᓇᖃᖅᑳᖅᑐᐃᑦ ᐃᓚᒋᔭᐅᓕᕌᖓᑦᑕ 

ᑮᓇᐅᔭᖃᒃᑲᓐᓂᖅᑐᖅ. ᑖᒃᑯᐊ ᓄᓇᓕᖕᓂᒃ ᐱᓕᕆᖃᑎᖃᕐᓂᕐᒥᒃ, ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ ᑲᓇᑕᐅᑉ 

ᒐᕙᒪᒃᑯᖏᑦ.  

 

ᐊᒻᒪ ᓄᓇᓖᑦ ᐃᓐᓇᐃᑦ ᑖᒃᑯᐊ ᑖᒃᓱᒪ ᐃᓗᐊᓂ ᐃᓚᒋᔭᐅᔪᐃᑦ, ᐃᓱᒪᓕᐅᕈᑎᒃᓴᓂᒃ ᑖᒃᑯᐊᓗ ᑕᑯᔪᒪᔭᖏᓐᓂᒃ 

ᐱᓕᕆᐊᖃᖅᑎᑕᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒡᓗ ᑭᐅᔪᓐᓇᕋᕕᑦ. ᒥᓂᔅᑕ ᒪᑐᐃᕈᑎᖏᓐᓂᒃ ᐅᖃᖅᑲᐅᒻᒪᑦ ᐊᑮᑦ 

ᓇᓗᓇᖅᑐᐃᑦ ᑮᓇᐅᔭᖅ ᐱᔾᔪᑎᒋᓗᒍ ᓱᓇᐅᕙᑦ. ᑖᒃᑯᐊ ᐳᑭᖅᑕᓖᑦ ᐳᓖᓯᓕᕆᓂᖅ? ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᑐᒡᓕᐅᑉ ᐃᑲᔪᖅᑎᐅᑉ ᑭᐅᔪᓐᓇᖅᐸ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐊᖏᕈᑏᑦ ᐱᔾᔪᑎᒋᓪᓗᒋᑦ ᐳᑭᖅᑕᓕᓐᓄᑦ ᑖᒃᑯᐊ V-ᑯᓐᓄᑦ ᑲᓇᓗᒃᑖᒥ 

ᑕᐃᒪᓐᓇᐃᑦᑐᐃᑦ ᑕᐃᒃᑯᐊ ᐊᑐᐃᓐᓇᐅᔪᐃᑦ ᐳᑭᖅᑕᓕᒃᑯᓐᓄᑦ ᐊᕕᑦᑐᖅᓯᒪᓂᕆᔭᖓᑕ ᐊᐅᓪᓛᕈᑎᖏᓐᓂᒃ ᐃᓄᐃᑦ 

ᖃᑉᓯᐅᓂᖏᓐᓂᒃ ᒪᓕᖦᖢᒍ ᓄᓇᕗᑦ ᒐᕙᒪᒃᑰᖃᑦᑕᖅᑐᐃᑦ.  

 

ᑐᑭᒧᐊᒃᑎᑦᓯᓂᖅ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐳᑭᖅᑕᓕᒃᑯᓐᓄᑦ ᑖᒃᑯᐊ ᖃᓄᑐᐃᓐᓇᖅ 

ᐃᑲᔪᖅᑕᐅᔭᕆᐊᖃᕐᓂᖏᑦ ᖁᕝᕙᓯᓛᖑᖃᑕᐅᔪᖅ ᑖᒃᑯᐊ ᐊᑭᖏᑦ ᐊᑭᑦᑐᖃᑦᑕᖅᑐᐃᑦ ᐃᑲᔫᓯᕗᓪᓗ ᐳᑭᖅᑕᓖᑦ 

ᐊᒥᓱᓐᖑᖅᐸᓪᓕᐊᓂᖏᑦ.  

 

ᑕᒪᒃᑯᐊ ᐳᑭᖅᑕᓕᓐᓂᒃ ᐃᓚᓕᐅᕌᖓᑦ ᑖᒃᑯᐊ ᐊᑭᑦᑐᕈᑕᐅᖃᑦᑕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᑲᔪᓯᓗᒍ ᑮᓇᐅᔭᖅᑑᑎ. ᑕᒪᓐᓇ ᓴᖅᑭᑕᐅᔪᖅ ᐊᒥᕋᒑᖓᑦ 

ᐃᖅᑲᖅᑐᐃᔪᓕᕆᔨᒃᑯᑦ ᑐᒃᓯᕋᒃᑲᓐᓂᕌᖓᑕ ᑮᓇᐅᔭᓂᒃ ᑖᓐᓇ ᑕᕝᕙ ᐊᒥᒐᕐᒫᑦ ᑮᓇᐅᔭᓰ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᒃᑯᐊ ᑮᓇᐅᔭᐃᑦ 

ᐊᐱᖅᑯᑎᒋᒋᐊᖃᒃᑲᓐᓂᓕᖃᑦᑕᖅᑕᕗᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᑖᒃᑯᐊ ᕿᐱᓕᒃᑐᓄᑦ ᖃᐅᔨᓴᖅᑎᐅᔪᐃᑦ ᑲᑎᒻᒪᔨᖏᑦ.  

 

ᑖᒃᑯᐊ ᐊᑭᖃᓐᖏᑦᑐᒥᒃ ᐅᖄᓚᐅᑎᖃᖅᐸ ᑭᓇᑐᐃᓐᓇᖅ ᕿᐱᓗᒍᓐᓇᖅᑐᖃᖅᐹ ᓈᓴᐅᖃᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐄ, ᐊᑭᖃᓐᖏᑦᑐᒥᒃ 

ᐅᖄᓚᐅᑎᖃᖅᑐᖅ ᑖᓐᓇ ᓴᖅᑭᑕᐅᒃᑲᓐᓂᕋᓱᓐᓂᐊᖅᑐᖅ ᐊᔾᔨᒌᓐᖏᑦᑐᐃᑦ ᑐᓴᐅᒪᔾᔪᑏᑦ ᐱᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓴᕈᒥᓇᖅᑐᖅ. ᑖᒃᑯᐊ ᕿᐱᓗᒍᑕᐅᔪᑦ 

ᓄᓇᕗᒻᒥᐅᑕᖃᖅᐹ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑦ. ᑲᓇᑕᒥ ᐊᐅᓚᑕᐅᔪᖅ 

ᑖᒃᑯᐊ ᐱᓕᕆᒃᑲᓐᓂᕋᓱᑦᑐᐃᑦ ᓄᓇᕗᒻᒥ ᓴᖅᑭᔮᕐᓂᕐᒥᒃ ᑖᓐᓇ ᑮᓇᐅᔭᖅ ᐊᒥᒐᕈᑕᓚᐅᖅᑎᓪᓗᒍ ᓄᕙᓐᓇᕐᔪᐊᕐᓗ.  

 

ᑕᒪᓐᓇ ᑲᑦᓱᖅᓯᒪᑎᑦᑎᓚᐅᕐᒪᑦ ᑐᓴᐅᒪᑎᑦᑎᑲᓐᓂᕐᓂᕐᒥᒃ ᐱᓕᕆᐊᖃᕈᒪᔪᐃᑦᑕᐅᖅ ᓄᓇᕗᑦ 

ᓄᓇᓕᖏᓐᓄᐊᕐᓂᐊᕐᒥᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᐱᓕᒃᑐᖃᕈᒪᒃᐸᑦ ᐳᑭᑦᑕᓕᒃᑯᓐᓄᑦ ᑖᒃᑯᐊ 

ᑐᕌᖅᑕᕐᕕᐅᖃᑦᑕᕋᑦᑕ ᑖᒃᑯᐊ ᓇᒧᐊᒋᐊᒃᓴᖅ ᐅᕙᑦᑎᒎᖃᑦᑕᕐᒪᑕ ᐊᑐᐃᓐᓇᐅᔪᖃᖅᐸᑦ ᐅᖄᓚᐅᑎᒥᒃ.  

 

ᐃᒃᓯᕙᐅᑖᖅ, ᑕᒪᓐᓇ ᑐᓴᐅᒪᑎᑦᓯᓂᖅ ᐅᓗᕆᐊᓇᖅᑐᒦᑦᑕᐃᒪᑎᑦᓯᓂᕐᒧᑦ ᖃᓄᖅ ᐱᓕᕆᐊᖃᖅᐱᓯ ᑖᒃᑯᐊ 

ᐃᓕᓐᓂᐊᕌᓂᒃᐸᓪᓕᐊᔪᐃᑦ ᒪᒃᑯᑦᑐᐃᑦ ᑕᐅᑐᒃᖢᒋᑦ ᑲᑎᒪᔨᓄᑦ ᐅᖃᐅᓯᐅᔪᐃᑦ ᐃᓕᓐᓂᐊᕌᓂᒃᐸᓪᓕᐊᔪᐃᑦ 

ᐅᖃᐅᓯᐅᑎᓪᓗᒋᑦ ᖃᓄᖅ ᑐᓴᐅᒪᑎᑦᓯᕕᓯ ᐅᓗᕆᐊᓇᖅᑐᒦᑦᑕᐃᓕᒪᓂᖅ ᑕᒪᒃᑯᐊ ᒪᒃᑯᒃᑐᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐅᓗᕆᐊᓇᖅᑐᒦᑦᑕᐃᓕᓂᕐᒧᑦ ᐱᕈᖅᐸᓪᓕᐊᒍᒪᒍᑎᒃ ᐳᑭᖅᑕᓕᓐᖑᕈᒪᓂᕐᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓐᓂᒃ ᕿᓂᕐᓂᖅ ᐊᒻᒪᓗ ᐃᓄᓐᓂᖅ 

ᐸᓖᓯᑖᕋᓱᓐᓂᖅ ᐊᒃᓱᕉᑎᒌᓐᓇᐅᔭᕋᒃᑯ ᐊᒻᒪᓗ ᒪᑯᓂᖓ ᐅᖄᓚᐅᑎᓂᒃ ᑭᐅᔩᑦ ᑭᓇᑐᐃᓐᓇᖅ ᐸᓖᓯᓐᖑᕈᓐᓇᖅᑐᖅ 

ᑕᒪᒃᑯᓄᖓ ᐸᓖᓯᒃᑯᓐᓄᑦ ᓴᖅᑭᔮᖅᑎᑕᐅᓯᒪᔪᓄᑦ ᐃᓚᓕᐅᑎᓇᓱᖃᑦᑕᕐᓕᑦ.  

 

ᐊᒻᒪᓗ ᐃᓕᓐᓂᐊᒃᓴᓂᒃ ᑕᒪᒃᑯᓂᖓ ᐋᖅᑭᒃᓱᐃᓯᒪᔪᑦ. ᓄᓇᕗᒻᒥᐅᑦ ᑕᒪᒃᑯᐊ ᑕᑕᕆᐊᓕᖕᓂᒃ 

ᑕᑕᑎᕆᔪᓐᓇᖃᑦᑕᕐᓂᐊᕐᒪᑕ ᐊᒻᒪᓗ ᓯᕗᕐᖓᓂ ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒪᑕ ᒪᕐᕉᓐᓄᑦ ᐱᓇᓱᐊᕈᓯᕐᓄᑦ 19-

ᓂᒃ 29-ᓗ ᐊᑯᓐᓂᖏᓐᓂᒃ ᐊᕐᕌᒍᖃᕈᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓂ ᓯᕗᓪᓕᐅᔾᔭᐅᓯᒪᔪᓂᒃ 2023-24 ᐊᑐᓕᖅᑎᑦᑎᓯᒪᒻᒪᑕ 

ᓄᓇᓕᖕᓂ ᑐᓐᖓᕕᓕᓐᓂᒃ.  

 

ᑕᒪᓐᓇᖃᐃ ᐃᓚᒋᔭᐅᖃᑕᐅᕙ. ᐊᑦᑕᓇᔾᔭᐃᖅᓯᓯᒪᓂᖅ ᑕᖅᑲᒃᑯᓂᖓ ᑕᐃᒪᐃᓕᖅᑲᐅᑎᓪᓗᖓ ᒪᓕᒐᓕᕆᔨᒃᑯᑦ 

ᑕᐃᒃᑯᓂᖓ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᐊᖅᐸᑦ ᐊᐅᔭᒃᑯᑦ ᐃᓕᓴᖅᑏᑦ ᑕᐃᒃᑯᐊ ᐃᖅᑲᓇᐃᔭᖅᑎᑕᐅᖃᑦᑕᒪᑕ 

ᑕᐃᒃᑯᑎᒎᓇ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ.  

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᕆᔨᐅᓪᓗᑕ ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᖃᑦᑕᖅᑐᒍᑦ 

ᐃᓕᓐᓂᐊᖅᑐᓂᒃ ᖃᐅᔨᓂᐊᕐᒪᑕ ᖃᓄᐃᓕᐅᖃᑦᑕᕐᒪᖔᑦᑕ.  

ᐊᒻᒪᓗ ᐸᓖᓯᒃᑯᑦ ᐱᓪᓗᒋᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ ᓯᕗᕐᖓᓂ ᑐᑭᓯᓂᐊᕐᒪᑕ ᖃᓄᐃᓕᐅᖃᑦᑕᒪᖔᑦ ᐊᒻᒪᓗ 

ᐊᐅᔭᒃᑯᑦ ᐃᖅᑲᓇᐃᔭᖅᑎᑲᐃᓐᓇᖃᑦᑕᖅᑕᕗᑦ ᐃᓕᓐᓂᐊᕐᒪᑕ ᖃᓄᐃᓕᖃᑦᑕᕐᒪᖔᑦ ᐸᓖᓯᒃᑯᑦ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑖᓐᓇ ᒪᓕᒐᓕᐅᖅᑎ ᐊᐱᕆᖅᑲᐅᒻᒪᑦ ᐊᐅᔭᒃᑯᑦ ᐃᓕᓴᖅᑎᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᒪᖔᑦ. ᒥᔅᑕ ᒫᓐᓯᐊᓪ.  

 

ᒫᓐᓯᐊᓪ (ᑐᓵᔨᑎᒍᑦ): ᓇᓗᒐᒪ ᐃᒃᓯᕙᐅᑖᖅ. ᖃᐅᔨᒋᐊᕈᓐᓇᖅᑐᖓ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᑎᑦ ᑖᓐᓇ ᑐᑭᓯᒋᐊᕐᓂᐊᕋᖕᓂ.  

 

ᑖᒃᑯᐊ ᒪᓕᒐᓕᕆᔨᒃᑯᒡᒎᖅ ᓈᓚᐅᑎᖕᒥᓐᓂᒃ ᓄᑖᓐᖑᕆᐊᖅᑎᑦᑎᕙᓪᓕᐊᓂᐊᕐᒪᑕ ᐆᒃᑑᒻᒥᒃ ᓴᖅᑭᔮᖅᑐᖃᓚᐅᖅᓯᒪᔪᑦ 

ᑕᐃᒃᑯᐊ ᐸᓖᓯᒃᑯᑦ ᓴᖅᑲᕐᒥᐅᑕᖃᖅᖢᑎᒃ ᐊᔾᔨᐅᓕᕈᑎᓂᒃ. ᑕᐃᒪᓐᓇ ᐊᑐᓕᖅᑎᑕᐅᓂᐊᖅᐸ 

ᐊᑐᕆᐊᖃᓕᕐᓗᒎᔭᕆᐊᖃᕐᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᓕᒫᒥ ᑖᓐᓇ ᐊᑐᖅᑕᐅᔪᖅ ᐊᒻᒪᓗ 

ᐊᑐᖅᑕᐅᒋᐊᖃᓪᓚᕆᒃᖢᑎᒃ. ᒫᓐᓇ ᐸᓖᓯᒃᑯᑦ ᑕᒪᒃᑯᓂᖓ ᓂᐅᕕᖅᐸᓪᓕᐊᓇᓱᓕᖅᑐᑦ.  

 

ᐊᒻᒪᓗ 2022 ᐅᑭᐊᒃᓵᖓᓂ ᐊᑐᓯᒋᐊᕐᓂᐊᖅᖢᓂ ᑳᓐᑐᕌᒃᑖᖅᑎᑦᑎᑉᐸᑦ ᐊᐅᒡᒍᓯ 2022-ᒥ ᐱᒋᐊᕐᓂᐊᖅᑐᒃᓴᐅᔪᖅ.  

ᐃᖃᓗᐃᑦ ᓇᓗᓇᐃᖅᑕᐅᖃᓯᐅᔾᔭᐅᓪᓗᓂ. ᐊᒻᒪ ᑭᖑᕐᖓᓂ ᒪᓕᒐᓕᐅᖅᑎᓕᒫᑦ ᑕᒪᒃᑯᓂᖓ ᐊᔾᔨᓕᐅᕈᑎᓂᒃ 

ᐊᑐᕆᐊᖃᓕᑐᐃᓐᓇᐅᓛᖅᑐᑦ-ᓕᓛᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᒋᐊᖅᑕᐅᖕᒪᑦ ᐱᐅᓂᖃᖅᐹ ᐅᕝᕙᓘᓐᓃᑦ 

ᐱᐅᓐᖏᓐᓂᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᐊᐱᖅᑯᑎᓂ 

ᐅᖃᒃᑲᓐᓂᑲᐃᓐᓇᕐᓕᐅᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒪᓕᒐᓕᐅᖅᑎ ᑐᑭᓯᔪᒪᓵᖅᑐᖅ ᐱᐅᒻᒪᖔᑦ ᐱᐅᓐᖏᒻᒪᖔᓪᓘᓐᓃᑦ ᑕᒪᓐᓇ 

ᐆᒃᑑᑎᒋᔭᐅᓪᓗᓂ ᓴᖅᑲᕐᒥᐅᑕᖃᖃᑦᑕᕆᐊᖃᕐᓂᐊᖅᑐᑦ ᐊᔾᔨᓕᐅᕈᑎᓂᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᕆᔨᒃᑯᑦ ᑕᑎᑕᖃᕈᓐᓇᕐᓂᕐᒥᒃ 

ᑕᖅᑲᒃᑯᓄᖓᓗ ᓴᖅᑭᔮᑦᑎᐊᕐᓂᕐᒥᒃ ᐱᔾᔪᑎᖃᖅᖢᓂ ᐱᐅᓂᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑕᐅᖃᑦᑕᕐᓂᐊᖅᑎᓪᓗᒋᑦ ᐊᔾᔨᓕᐅᕈᑏᑦ ᓄᓇᕗᒻᒥ 

ᐊᑐᕈᒪᓐᖏᑦᑐᑦ ᐊᑐᓐᖏᑦᑑᔪᓐᓇᕐᒪᑕ ᑲᓇᑕᒥᐅᑕᐅᖃᑕᐅᒻᒥᒐᑦᑕᑦᑕᐅᖅ ᐊᑐᕆᐊᖃᖅᑎᑕᐅᓕᖅᐸᑕ 

ᐊᑐᖅᑐᐃᓐᓇᐅᔭᕆᐊᖃᕐᓂᐊᖅᑐᒃᓴᐅᔪᖅ ᓄᓇᕗᒻᒥ.  

 

ᐊᑐᓕᖁᔭᓕᐅᕈᓐᓇᖅᐱᓰ ᑕᐃᓐᓇ ᐸᓖᓯᒃᑯᑦ ᐊᖓᔪᖅᑳᖓᑦ ᐅᖃᖅᓯᒪᒻᒪᑦ ᐊᑐᕆᐊᖃᓪᓚᕆᓕᕐᓗᓂᐅᒃ-ᖁᓗᒍ. 

ᑕᒪᓐᓇᖃᐃ ᐃᓱᒪᑦᓴᒃᓴᖅᓯᐅᕈᑎᒋᔭᐅᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖ.  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ.  

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᔾᔨᓕᐅᕈᑏᑦ ᓴᖅᑲᕐᒥᐅᑎᒋᔭᐅᖃᑦᑕᖅᑐᑦ ᑖᓐᓇ 

ᐆᒃᑑᑎᒋᔭᐅᖕᒪᑦ ᐃᖃᓗᖕᓂ, ᐸᓖᓯ ᑲᓇᑕᒥᐅᓕᒫᑦ ᑕᒪᒃᑯᓂᖓ ᐊᑐᖅᐸᖏᑦᑑᒐᓗᐊᑦ.  

 

2020-ᒥ ᐊᔾᔨᓕᐅᕈᑎᓂᒃ ᐊᑐᖁᔭᐅᓪᓚᕆᓕᕋᒥᒃ ᑕᖅᑲᒃᑯᓄᖓ ᐆᒃᑑᑕᐅᓪᓗᓂ ᓴᖅᑭᑕᐅᓚᐅᖅᓯᒪᔪᖅ. ᑕᐃᒃᑯᐊᓗ 

ᒪᓕᒐᓕᕆᔨᒃᑯᑦ ᒥᓂᔅᑕᕆᓚᐅᖅᓯᒪᔭᖓ ᐊᔭᐅᖅᑐᐃᓪᓚᕆᒃᖢᓂ ᓄᓇᕗᒻᒥ ᓴᖅᑲᕐᒥᐅᑕᖃᓕᓚᐅᖅᓯᒪᔪᑦ 

ᐊᔾᔨᓕᐅᕈᑎᓂᒃ.  

 

ᐊᒻᒪᓗ ᑲᓇᑕᒥ ᓯᕗᓕᖅᑎᕐᔪᐊᖅ ᑕᐃᒪᓐᓇ ᓇᓗᓇᐃᖅᓯᓕᖅᑎᓪᓗᒍ ᐃᓘᓐᓇᖏᑦ ᐸᓖᓯᒃᑯᑦ ᑲᓇᑕᓕᒫᒥ 

ᐊᔾᔨᓕᐅᕈᑎᓂᒃ ᐊᑐᖃᑦᑕᕆᐊᖃᕐᓂᐊᓕᖅᑐᑦ. ᑲᓇᑕᓕᒫᒥ ᑕᐃᒪᐃᓕᖓᓕᖅᐸᑕ ᓄᓇᕗᑦᑕᐅᖅ ᐃᓚᐅᓂᐊᖅᑐᖅ.  

 

ᓯᕗᒃᑲᖅᑕᖅᑎᒋᔭᐅᓪᓚᕆᓚᐅᖅᑐᖅ ᑕᒪᒃᑯᓂᖓ ᑕᑯᔪᒪᓪᓗᓂ ᓄᓇᕗᒻᒥ. ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᒍᑦ. ᒪᓕᒐᓕᐅᖅᑎᓕᒫᑦ ᓄᓇᕗᒻᒥ ᓴᖅᑲᕐᒥᐅᑕᓂᒃ ᐊᔾᔨᓕᐅᕈᑎᓂᒃ 

ᐊᑐᖃᑦᑕᓕᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐊᒻᒪᓗ ᓯᕗᒃᑲᖅᑕᖅᑎᒋᔭᐅᓪᓗᓰ ᒪᓕᒐᓕᕆᕕᖕᒥ ᐱᓕᕆᐊᖃᖅᑐᓯ.  

 

ᑕᐃᒃᑯᐊᓕ ᐸᓖᓯᐅᓐᖏᑦᑐᑦ ᐸᓖᓯᒃᑯᓐᓂᒃ ᐃᖅᑲᓇᐃᔭᖅᑏᑦ. ᐸᓖᓯᒃᑯᓐᓂᒃ ᓄᓇᓕᓐᓂ 

ᐃᖅᑲᓇᐃᔭᖅᑎᑦᑎᓂᐊᕆᕕᓰ ᓲᕐᓗ ᐅᖄᓚᐅᑎᓂᒃ ᑭᐅᔩᑦ ᒪᑯᐊᓗ ᓱᓇᒃᑯᑖᑦ ᓴᖅᑭᔮᖅᑎᑕᐅᒃᑲᓐᓂᕐᓂᐊᖅᑎᓪᓗᒋᑦ. 

ᐃᓄᓐᓂᒃ ᓄᓇᓕᓐᓂ ᐃᖅᑲᓇᐃᔭᖅᑎᑦᑎᔪᓐᓇᖅᐱᓰᑦ ᑕᖅᑲᒃᑯᐊ ᐊᑦᑕᓇᓐᖏᓐᓂᖅᓴᐅᔪᒦᖁᓪᓗᒋᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ. ᐅᖃᐅᓯᕆᓯᒪᓕᖅᑕᕗᑦ ᐃᓱᒪᒋᓯᒪᔭᕗᓪᓗ ᐊᕐᕌᒍᕋᓴᓐᓄᑦ ᑕᐃᒪᓐᓇᐃᑉᐸᓪᓕᐊᔪᖅ ᑕᖅᑭᓂᒃ 

ᐊᓂᒍᖅᓯᒪᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐄ, ᖁᕕᐊᓇᖅ. ᑕᒪᓐᓇ ᕿᒥᕐᕈᓇᒃᑕᐅᒻᒪᑦ ᐸᓖᓯᐅᓐᖏᑦᑐᓂᒃ 

ᐃᖅᑲᓇᐃᔭᖅᑎᑦᑎᓗᑎᒃ ᓄᓇᓕᓐᓂ.  

 

ᑕᒪᓐᓇ ᓂᓪᓕᐅᑎᒋᔭᕋ ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐃᓄᐃᑦ ᑕᑯᓐᓇᕐᓗᒋᑦ ᓇᓗᓇᐃᖅᓯᔪᓐᓇᖅᐲᑦ ᐃᓄᐃᑦ 

ᐃᓚᐅᓂᖅᓴᐅᖁᓪᓗᒋᑦ ᐸᓖᓯᒃᑯᑦ ᒫᓂᕐᒥᐅᑕᐅᓐᖏᑦᑐᑦ ᒪᐅᓐᖓᒡᒍᒻᒪᑕ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐃᓄᐃᑦ 

ᐱᖅᑯᓯᖏᓐᓂᒃ? ᑖᓐᓇᓗ ᑭᖑᓪᓕᖅᐹᕆᓕᖅᖢᒍ ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐸᓖᓯᐅᓐᖏᑦᑐᓂᒃ 

ᐃᖅᑲᓇᐃᔭᖅᑎᖃᖅᑐᒍᑦ 28-ᖑᓪᓗᑎᒃ ᑕᐃᒃᑯᐊ ᐃᖅᑲᓇᐃᔮᒃᓴᐃᑦ ᐃᓛ ᐃᖅᑲᓇᐃᔮᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᖅᐹᖑᖅᑲᐅᖕᒪᑦ. ᐊᑎᖁᑎᖃᕈᓐᓃᕋᒪ ᐸᓖᓰᑦ ᒥᒃᓵᓄᑦ. 

ᑲᔪᓯᓚᐅᓐᖏᓐᓂᑦᑎᓐᓂ ᒥᓂᔅᑕ ᐅᖃᖅᑲᐅᖕᒪᑦ ᐸᓖᓯᐅᓐᖏᑦᑐᓂᒎᖅ ᐃᑲᓇᐃᔭᖅᑎᓖᑦ ᓄᓇᓕᖕᓂ, ᓇᓕᐊᖕᓂ 

ᓄᓇᓕᖕᓂ ᐸᓖᓯᐅᓐᖏᑦᑐᓂᒃ ᐃᖅᑲᓇᐃᔭᖅᑎᖃᕋᔅᓯ? ᒥᔅᑕ ᓯᒪᐃᒪᒃ. 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓵᑦᑎᓐᓃᓐᖏᑦᑐᑦ ᑭᓯᐊᓂ 

ᑐᑭᓯᒍᑦᑎᒃᑯᑦ ᓇᓗᓇᐃᕐᓂᐊᖅᐸᒃᑲ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐸᓖᓯᒃᑯᑦ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ ᓂᕈᐊᕈᑕᐅᓂᐊᖅᑐᑦ 

$64,162,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᐊᓯᐊᓄᑦ. E-6, ᒪᓕᒐᕐᓂᐊᖅᑏᑦ ᐃᑲᔪᖅᓱᖅᑕᐅᓂᖏᓐᓄᑦ ᐱᔨᑦᑎᕈᑎ. ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ $4,040,000. ᒪᒥᐊᓇᖅ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᐅᕋᒪ. ᑕᒪᒃᑯᐊ ᒪᓕᒐᕐᓂᐊᖅᑏᑦ 

ᐃᑲᔪᖅᓱᖅᑕᐅᓂᖏᓐᓂᒃ ᐱᔨᑦᑎᕈᑏᑦ ᒪᒃᐱᖅᑐᒐᖅ 55ᒥ ᑖᒃᑯᐊ ᕿᒥᕐᕈᓇᖕᒪᑕᒎᖅ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ. 

ᑕᐃᒪᓐᓇ ᑎᑎᕋᖅᓯᒪᔪᖅᑕᖃᖅᑎᓪᓗᒍ ᐃᓗᐃᑦ ᒪᓕᒐᕐᓂᐊᖅᑎᓐᖑᕈᒪᔪᖅ ᑖᒃᑯᑎᒎᓈᖅᑎᑕᐅᖃᑕᐅᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓄᓇᕗᒻᒥ ᐃᓕᓐᓂᐊᖅᑎᑦᑎᖃᑦᑕᖅᑐᒍᑦ 

ᒪᓕᒐᕐᓂᐊᖅᑎᐅᓂᕐᒥᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᐅᕙᑦ ᑕᐃᒃᑯᐊ ᒪᓕᒐᕐᓂᐊᖅᑎᐅᓂᕐᒥᒃ ᐃᓕᓐᓂᐊᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒋᑦ ᒥᔅᑕ ᒪᓐᓯᓪ ᑭᐅᖁᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ.  

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᒪᓕᒐᕐᓂᐊᕐᓂᕐᒥᒃ ᐃᓕᓐᓂᐊᕐᓂᖅ 2017-ᒥ 

ᓴᖅᑭᑕᐅᓚᐅᖅᓯᒪᔪᖅ ᑎᓴᒪᓄᑦ ᐊᕐᕌᒍᓄᑦ ᐃᖏᕐᕋᓂᐊᖅᖢᓂ. ᐃᓕᓴᖅᑏᑦ ᓴᔅᑳᑦᓱᐊᓐ 

ᓯᓚᑦᑐᖅᓴᕐᕕᒃᑎᒎᓚᐅᖅᓯᒪᔪᑦ ᒫᓃᖏᓐᓇᖅᖢᑎᒃ.  

 

ᐃᓕᓐᓂᐊᓚᐅᖅᑐᑦ 2021-ᒥᓗ ᐃᓱᓕᑦᑎᓚᐅᖅᖢᑎᒃ. 21, 18 ᐃᓅᓪᓗᑎᒃ ᐊᒻᒪᓗ ᒪᓕᒐᕐᓂᐊᖅᑏᑦ ᐅᓄᓛᓂᒃ 

ᐃᖅᑲᓇᐃᔭᖅᑎᑦᑎᓇᓱᓚᐅᖅᑐᑦ ᐊᒻᒪᓗ ᐃᓕᓐᓂᐊᓯᓐᓈᖅᖢᑎᒃ ᐃᖅᑲᓇᐃᔭᖅᑎᓯᓐᓈᖅᖢᑎᒃ ᐱᔭᕇᖅᓯᔪᖅ 

ᒪᓕᒐᕐᓂᐊᖅᑐᓪᓚᕆᓐᖑᕈᓐᓇᖅᓯᓪᓗᑎᒡᓗ ᑭᖑᓂᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᔪᓯᓚᐅᓐᖏᓐᓂᓐᓂ, ᒥᔅᑕ ᖃᐃᕐᓂᕐᒧᑦ ᐅᑎᓚᐅᓐᖏᓐᓂᓐᓂ ᒥᓂᔅᑕ ᐅᖃᖅᑐᖅ 

ᒪᓕᒐᕐᓂᐊᕐᓂᕐᒥᒃ ᐃᓕᓐᓂᐊᕈᑎᒃᓴᒥᒃ ᓱᓕ ᐱᑕᖃᖅᐸ? ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᐃᓱᓕᒻᒪᑦ. 

ᐃᓱᓕᑦᑎᔪᐃᓐᓇᐅᓚᐅᖅᖢᑎᒡᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᐃᒍᒃᑲᓐᓂᕐᓗ ᐃᓕᓐᓂᐊᕐᓂᖅᑕᖃᒃᑲᓐᓂᕐᓂᐊᖅᐸ 

ᑕᒪᑐᒪᓂ ᐊᕐᕌᒎᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒋᑦ ᑐᖏᓕᕋ ᑭᐅᖁᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᕈᑎᒃᓴᖅ ᓴᖅᑭᑕᐅᓚᐳᖅᓯᒪᔪᖅ 

ᑲᑐᔾᔨᖃᑎᒌᖕᓂᒃᑰᖅᖢᑎᒃ  

ᓯᓚᑦᑐᖅᓴᕐᕕᒃᑯᑦ ᐊᒻᒪᓗ ᓴᔅᑳᑦᓱᐊᓐ ᓯᓚᑦᑐᖅᓴᕐᕕᒡᔪᐊᖓ ᐊᒻᒪᓗ ᒪᓕᒐᓕᕆᔨᒃᑯᑦ. ᑕᒪᓐᓇ ᐊᕐᕌᒎᑕᒫᑦ 

ᓴᖅᑭᑕᐅᖃᑦᑕᓐᖏᒻᒪᑦ. ᕿᒥᕐᕈᓇᒋᐊᖃᖅᑕᕗᑦ ᖃᓄᑎᒋ ᐃᖏᕐᕋᑦᑎᐊᓚᐅᕐᒪᖔᑦ, ᖃᓄᐃᓕᐅᕐᓂᐊᕐᒪᖔᑦᑕᓗ.  

 

ᐊᒻᒪᓗ ᑖᓐᓇ ᐃᓕᓐᓂᐊᕈᑎᒃᓴᖅ ᓴᖅᑭᑕᐅᓚᐅᓐᖏᑎᓪᓗᒋᑦ 74ᖑᓚᐅᖅᓯᒪᔪᑦ ᒪᓕᒐᕐᓂᐊᖅᑏᑦ 22ᓂᒃ ᐃᓚᔪᑦ. 

ᑕᐃᒪ ᐃᓱᒪᒃᓴᖅᓯᐅᕆᐊᖃᓕᖅᐳᒍᑦ ᓇᒧᓐᖔᑎᖅᑕᐅᓂᐊᕐᒪᖔᑦ ᐅᕝᕙᓘᓐᓃᑦ 22ᒃᑲᓐᓂᕐᓂᒃ 

ᐃᓕᓐᓂᐊᖅᑎᑦᑎᓂᐊᕐᒪᖔᑦᑕ.  

 

ᑲᔪᓯᑦᑎᐊᕋᓱᒋᓚᐅᖅᑕᕋᓕ ᑐᓐᖓᓱᒃᑎᑦᑎᐊᖅᐸᒃᑲ ᑕᐃᒃᑯᐊ ᒪᓕᒐᕐᓂᐊᖅᑏᑦ ᐃᖅᑲᓇᐃᔭᖃᑎᒋᔪᒪᓪᓗᒋᓪᓗ. ᑕᐃᒪ 

ᒫᓐᓇ ᓇᐅᒃᑯᑦ ᐋᖅᑭᒋᐊᕐᕕᒃᓴᖃᒃᑲᓐᓂᕐᒪᖔᑦ ᑕᒪᓐᓇ ᕿᒥᕐᕈᓇᓕᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑐᓕᖁᔭᕋ ᑖᓐᓇ ᐊᕐᕌᒍᑕᒫᑦ ᓴᖅᑮᓐᓇᖃᑦᑕᖁᓪᓗᒍ. 

ᑖᒃᑯᐊ ᒪᓕᒐᓕᕆᔨᒃᑯᑦ ᐃᓛᒃ ᒪᓕᒐᖅ ᒪᓕᓪᓗᒋᑦ ᐱᓕᕆᐊᖃᕆᐊᖃᕐᓂᖃᕐᖓᑕ ᑕᐃᒪᐃᑦᑐᓂᒃ. ᒪᓕᒐᕐᓄᑦ 

ᐊᔪᓐᖏᑦᑐᓂᒃ, ᐱᔭᕇᖅᓯᒪᔪᓂᒃ ᐱᑕᖃᕆᐊᖃᕐᖓᑦ, ᐃᓛᒃ ᐱᑕᖃᕐᓂᕋᕋᑖᖅᑕᕋᓗᐊᑦ 21-ᖑᓕᖅᑐᐃᑦ ᐃᒃᑯᐊ 

ᐱᔭᕇᖅᓯᒪᔪᐃᑦ. 

 

ᐊᓯᐊᓄᑦ ᐊᐱᖅᑯᒻᒧᑦ ᓅᒋᐊᕐᓗᖓ. ᒪᑉᐱᒐᕐᓂᒃ 55-ᒥ ᓱᓕ. ᐃᔅᓯᕙᐅᑕᖅ, ᓄᑖᕈᕆᐊᖅᓯᒍᒪᒻᒪᑕ ᑲᑎᑎᕆᓗᑎᒃ 

ᓄᓇᕗᑦ ᒪᓕᒐᖏᓐᓂᒃ. ᖃᓄᐃᑦᑐᓂᒃ ᒪᓕᒐᕐᓂᒃ ᐅᖃᐅᓯᖃᕐᓂᐊᕋᔅᓯ ᐊᓯᔾᔩᒐᓱᓐᓂᕐᒥᒃ ᑲᑎᑎᕆᓂᕐᒥᓪᓗ 

ᒪᓕᒐᓕᐊᖑᓯᒪᔪᓂᒃ? ᑭᓱᓂᒃ ᖃᓄᖅ ᐃᓱᒫᓗᓇᖅᑐᖃᕐᖓᑕ? ᐱᔭᕇᖅᐳᖓ ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᑐᑭᖃᖅᑐᖅ ᐃᒫᒃ. ᒪᓕᒐᓕᐊᖑᖃᑦᑕᖅᓯᒪᔪᐃᑦ 

ᐋᖅᑭᒋᐊᖅᑕᐅᖃᑦᑕᖅᓯᒪᒨᓲᖑᒻᒪᑕ ᐊᓯᔾᔨᖅᑕᐅᒐᓛᑦᑐᑎᓪᓗ. ᒪᓕᒐᓕᕆᔨᒃᑯᑦ ᐃᒪᐃᓕᐅᓲᑦ ᓴᖅᑭᖅᓯᓪᓗᑎᒃ 

ᑕᖅᑲᐅᖓ ᐅᓪᓗᒥᒧᑦ ᓄᑖᕈᕆᐊᖅᓯᒪᓛᖑᔪᓂᒃ ᐊᓯᔾᔨᖅᑕᐅᓯᒪᔪᓂᒃ, ᐋᖅᑭᒋᐊᖅᑕᐅᓯᒪᔪᓂᓪᓗ ᓴᖅᑭᑕᐅᓪᓗᑎᒃ 

ᑕᖅᑲᒃᑯᓄᖓ ᑭᒃᑯᓕᒫᓄᑦ ᖃᐅᔨᒪᔭᐅᓂᐊᕐᖓᑕ ᐅᓪᓗᒥᒧᑦ ᒫᓐᓇᓕᓴᐅᓛᑦ ᑭᓲᒻᒪᖔᑕ. ᑕᕝᕙ ᒪᓕᒐᓕᕆᔨᒃᑯᑦ 

ᑕᐃᒪᐃᓕᐅᖏᓐᓇᖃᑦᑕᖅᑐᑦ. 

 

ᑲᑎᒪᕐᔪᐊᕐᓇᐅᑎᓪᓗᒍ ᑲᑎᒪᕐᔪᐊᕐᓂᐊᓕᖅᑎᓪᓗᒋᓪᓗ ᒪᓕᒐᔅᓴᓕᕆᓂᐅᓴᑎᓪᓗᒋᑦ ᑕᐃᒪᐃᓕᐅᖃᑦᑕᓲᑦ 

ᒪᓕᒐᕐᓂᐊᖅᑎᕗᑦ, ᑎᑎᕋᕐᓂᐊᖅᑎᕗᑦ ᐊᑐᐃᓐᓇᐅᒋᐊᒻᒪᑕ ᑕᐃᒪᐃᓕᐅᖅᑎᖃᑦᑕᓲᕗᑦ ᑭᓯᐊᓂ ᒪᓕᒐᖅᑎᒍᑦ 

ᑕᐃᒪᐃᓕᐅᕆᐊᖃᕐᓂᐊᓗᖃᓐᖏᒃᑲᓗᐊᕆᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᖅ ᑕᐃᒪ ᐃᓵᔅᓯᒪᓕᕐᒥᔪᖅ, ᒥᔅ ᐴᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑎᕆᐊᑲᐃᓐᓇᕐᓗᑕ ᐅᖃᐅᓯᐅᖅᑲᐅᔪᒧᑦ ᑐᕌᒐᕐᒧᑦ 

ᒪᓕᒐᕐᓂᐊᖅᑎᐅᓂᕐᒥᒃ ᐃᓕᓴᑎᑦᑎᒋᐊᖃᕐᓂᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᒥᐅᑕᕐᓂᒃ ᑖᓐᓇ ᐃᓚᖃᕐᒪᖔᑦ 

ᐊᐱᕆᒍᒪᔪᖓ. ᐅᖃᐅᔾᔨᒋᐊᖃᑦᑕᓂᕐᒥᒃ ᐅᕝᕙᓘᓐᓃᑦ ᐱᓕᒻᒪᔅᓴᐃᖃᑦᑕᓂᕐᒥᒃ. ᐊᔾᔨᒌᓐᖏᑦᑐᓂᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᓂᒃ ᓇᒥᕈᓘᔭᖅ ᐊᓪᓚᕝᕕᖏᓐᓂᒃ ᒪᓕᒐᖅᑎᒍᑦ ᒪᓕᒋᐊᓕᖏᓐᓂᒃ 

ᖃᐅᔨᒪᓕᖅᑎᑕᐅᖃᑦᑕᓂᐊᕐᖓᑕ ᒪᓕᒐᐃᓪᓗ ᐊᑐᓕᖅᑎᑕᐅᒋᐊᖃᕐᓂᖏᓐᓂᒃ. ᐊᐱᖅᑯᑎᔅᓴᖃᕐᕕᒋᒃᑲᓐᓂᓂᐊᖅᑕᕋ 

ᐃᓚᒌᑦ ᐱᑦᑎᐊᖃᑦᑕᐅᑎᑎᓐᓇᒋᑦ ᓄᖅᑲᑎᑦᑎᒍᑎᐅᒐᓱᑦᑐᓂᒃ ᐊᐱᖅᑯᑎᖃᒃᑲᓐᓂᕐᓂᐊᖅᑐᖓ ᐅᐊᑦᑎᐊᕈ. 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᕌᖓᓪᓚᕆᑦᑐᐃᑦ ᑳᓐᑐᕌᖃᑦᑕᓕᕆᓂᕐᒧᑦ 

ᐊᒻᒪ ᑲᓐᖑᓇᖅᑐᓕᕆᓂᕐᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑳᖅ. ᑕᐃᒪᓕ ᓇᓗᓇᖅᑑᔮᓐᖏᑉᐸᑦ ᐊᓪᓚᕝᕕᕈᓘᔭᐃᑦ 

ᐊᑐᓕᖅᑎᑦᑎᒋᐊᔅᓴᖅ ᐱᔭᕆᐊᑐᔪᖅᓯᐅᖃᑦᑕᖅᐸᑕᐃᓛᒃ ᒪᓕᒐᕐᓂᒃ ᐊᑐᓕᖅᑎᑦᑎᓇᓱᐊᕐᓂᕐᒥᒃ? ᐅᑯᐊ 

ᒪᓕᒐᕐᓂᐊᖅᑎᓂᒃ ᐱᔨᑦᑎᕋᖅᑏᑦ ᐱᓕᒻᒪᔅᓴᐃᒍᓐᓇᕋᔭᖅᑐᐃᖅᑲᐃ ᐃᓕᓴᑎᑦᑎᖃᑦᑕᕈᓐᓇᕋᔭᖅᑐᐃᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ? ᐊᓪᓚᕝᕕᕈᓘᔭᕐᓂ ᐊᔾᔨᒌᓐᖐ17ᑐᓂ ᐊᑐᓕᖅᑎᑦᑎᒋᐊᖃᕐᓂᖏᑦᑕ ᒥᔅᓵᓄᑦ ᒪᓕᒐᐃᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒋᐊᕈᓐᓇᖅᑕᕗᑦ ᑕᒪᓐᓇ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᓵᔅᓯᒪᔪᖃᕈᓐᓃᒥᒻᒪᑦ ᒪᓕᒐᕐᓂᐊᖅᑎᓄᑦ ᐱᔨᑦᑎᕋᕐᓂᕐᒧᑦ ᒥᔅᓵᓄᑦ. 

ᐊᐱᖅᑯᑎᔅᓴᖃᖅᑐᖓ ᑭᓯᐊᓂ. ᖃᐅᔨᒪᓐᖏᓐᓇᒪ ᒥᓂᔅᑕᐅᑉ ᖃᐅᔨᒪᒻᒪᖔᒍ ᒪᓕᒐᕐᓂᐊᓂᕐᒥᒃ ᐃᓕᓴᑎᑦᑎᓂᖅ 

ᐅᖃᐅᓯᐅᖃᑦᑕᕋᑖᕐᖓᑦ. ᓯᕗᓪᓕᖅᐹᖑᓚᐅᖅᓯᒪᔪᖅ ᑕᐃᓐᓇ ᑕᐃᑲᓂ ᐃᓕᓐᓂᐊᖅᑐᒥᓂᕐᓂᒃ. ᐱᔭᕇᖅᑐᒥᓃᑦ 

ᓄᓇᕗᒻᒥ ᒪᓕᒐᕐᓂᐊᖅᑎᐅᓪᓗᑎᒃ ᐃᖅᑲᓇᐃᔭᖅᑐᖃᓕᖅᑲ? ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓕᕆᕕᕗᑦ ᖃᐅᔨᒪᓐᖏᑦᑐᑦ ᓇᒦᒻᒪᖔᑕ 

ᒫᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐱᓕᕆᕕᓯ ᑎᑎᕋᖅᓯᓯᒪᖃᑦᑕᓐᖏᒻᒪᑕ ᒪᓕᒐᕐᓂᐊᖅᑎᓂᒃ ᓄᓇᕗᒻᒥ 

ᐃᖅᑲᓇᐃᔭᕈᓐᓇᖅᑎᑕᐅᔪᓂᒃ? ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᕐᓂᐊᖅᑎᓕᕆᓂᕐᒧᑦ ᑎᒥᐅᔪᖅ 

ᑖᒃᑯᓂᖓ ᐱᓯᒪᑦᑎᔪᑦ ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒪᓕᒐᕐᓂᐊᖅᑎᓄᑦ ᐱᔨᑦᑎᕋᕐᓂᕐᒥᒃ ᑲᑎᓪᓗᒋᑦ ᐋᖅᑭᐅᒪᒍᑎᔅᓴᐃᑦ 

ᓂᕈᐊᖅᑕᐅᒋᐊᓖᑦ. $4,040,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᑕ E-7-ᒧᑦ. ᐊᑎᓕᐅᕐᕖᑦ ᐊᒻᒪ ᐃᖅᑲᖅᑐᐃᕕᒃᑯᑦ ᐱᔨᑦᑎᕋᕐᓂᖏᑦ. ᑎᑎᕋᕐᕖᑦ. 

ᑎᑎᕋᕐᕖᑦ, ᐊᑎᓕᐅᕐᕖᑦ ᐃᖅᑲᖅᑐᐃᔨᒃᑯᓐᓄᑦ ᐱᔨᑦᑎᕋᐅᑏᑦ, ᓂᕈᐊᖅᑕᐅᔭᕆᐊᓕᒃ $14,024,000. ᐊᖏᖅᑭᓯᐅᒃ? 

ᓂᐱᒃᑭᐅᓂᖅᓴᐅᓗᓯ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓅᒋᐊᖅᑕ ᒪᑉᐱᕐᓗᒍ E-8, ᐊᓄᓪᓚᔅᓰᕕᓕᕆᓂᖅ. ᐅᑕᖅᑭᒐᓛᑲᐃᓐᓇᕐᓗᖓ 

ᒪᑉᐱᖅᓯᒐᓱᓐᓂᔅᓯᓐᓂᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᐅᓐᖏᑦᑐᒥᒃ ᐊᐱᖅᑯᑎᔅᓴᖃᖅᑐᖓ 

ᐊᓄᓪᓚᔅᓰᕕᓕᕆᓂᕐᒧᑦ. ᓯᕗᓪᓕᖅᐹᖅ ᒥᓂᔅᑕ ᖃᖓ ᒪᓕᒐᓕᕐᕕᒻᒧᑦ ᓴᖅᑭᖅᓯᓛᕐᓂᐊᖅᑐᒋᕙ ᐊᕐᕌᒍᑕᒫᖅᓯᐅᒻᒥᒃ 

ᐅᓂᒃᑳᓕᐊᒥᓂᕐᒥᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᒪᓕᒐᖅᑎᒍᑦ 

ᓴᖅᑭᖅᓯᒋᐊᖃᕐᓂᖃᓐᖏᓐᓇᑦᑕ ᑖᔅᓱᒥᖓ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ ᐊᑖᓂ ᒪᓕᒐᐅᖃᑦᑕᔪᔫᑉ ᑕᐃᒪᓐᖓᓂᑦ ᒪᓕᒐᓕᕆᔨᒃᑯᑦ 

ᐊᓄᓪᓚᔅᓰᕕᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᖏᓐᓂᒃ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᖃᑦᑕᖅᓯᒪᒻᒪᑕ ᒪᓕᒐᖅᑎᒍᑦ ᒪᓕᑦᑐᑎᒃ 

ᑕᐃᒪᐃᒋᐊᖃᖅᑑᔮᓚᐅᖅᓯᒪᒐᓗᐊᕐᖓᑕ. ᐊᕐᕌᒍᓂᒃ ᖃᑦᑎᓂᒃᑭᐊᖅ ᐊᓂᒍᖅᓯᒪᔪᖃᓕᕐᖓᑦ ᐅᓂᒃᑳᓂᒃ 

ᓴᖅᑭᖅᓯᔪᖃᓚᐅᖅᓯᒪᓇᓂ ᒪᓕᒐᓕᐅᕐᕕᒻᒧᑦ. ᐊᐱᕆᒍᒪᔪᖓ ᓇᓗᓇᐃᖅᑕᐅᖁᔨᓪᓗᖓ ᒪᓕᒐᓕᕆᔨᒃᑯᑦ 

ᓴᖅᑭᖅᓯᖃᑦᑕᓛᕐᒪᖔᑕ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᐊᓄᓪᓚᔅᓰᕕᓕᕆᔨᒃᑯᓐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᒃ ᒪᓕᒐᖅᑎᒍᑦ ᓴᖅᑭᖅᓯᒋᐊᖃᕐᓂᖃᓐᖏᓇᑦᑕ, 

ᓴᖅᑭᖅᓯᒋᐊᖃᖅᐸᓚᐅᓐᖏᓐᓇᑦᑕ ᒪᓕᒐᐅᔪᔪᒥᒃ. ᐱᓕᕆᕕᑦᑎᓐᓄᑦ ᐱᓕᕆᐊᖑᑐᐃᓐᓇᖃᑦᑕᓚᐅᖅᓯᒪᒻᒪᑦ. ᑕᐃᒪᓕ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ ᕿᒥᕐᕈᓚᐅᖅᑎᓪᓗᒍ ᓄᑖᕐᓗ ᒪᓕᒐᖅ ᐊᐅᓚᓕᖅᑲᑦ ᓄᑖᒥᓪᓗ 

ᐊᓄᓪᓚᔅᓰᕕᖃᖅᑐᑎᒃ ᐊᒻᒪ ᓄᕙᓐᓇᕐᔪᐊᕐᒧᑦ ᐊᑦᑐᖅᑕᐅᓯᒪᕙᓚᐅᕐᒥᒻᒪᑕ.  

 

ᓄᑖᖅ ᑖᓐᓇ ᒪᓕᒐᖅ ᐊᓄᓪᓚᔅᓰᕕᓕᕆᓂᕐᒧᑦ ᐊᕐᕌᒍᑕᒫᑦ ᓴᖅᑭᖅᓯᖃᑦᑕᕆᐊᖃᖅᑎᑦᑎᔪᖅ ᐅᓄᒃᑳᓕᐊᒥᓂᕐᓂᒃ 

ᐊᓄᓪᓚᔅᓰᕕᓕᕆᓂᕐᒧᑦ. ᑕᐃᒪ ᐱᒋᐊᑦᑎᐊᓛᖅᑐᐃᑦ ᑖᓐᓇ ᒪᓕᒐᖅ ᐊᑐᖅᑕᐅᓕᖅᑲᑦ ᓴᖅᑭᖅᓯᒃᑲᓐᓂᖃᑦᑕᓕᕐᓗᑎᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒫᓐᓯᐊᓪ ᓇᓗᓇᐃᖅᓯᑦᑎᐊᕋᕕᑦ. 

ᑭᖑᓪᓕᖅᐹᖑᓚᐅᖅᓯᒪᔪᖅ ᐊᕐᕌᒍᑕᒫᖅᓯᐅᖅ ᐅᓂᒃᑳᓕᐊᒥᓂᖅ ᐊᓄᓪᓚᔅᓰᕕᓕᕆᓂᕐᒥ 2019ᓕᓴᐅᔪᔪᑦ 2020ᒧᑦ. 

ᑖᓐᓇ ᒪᓕᒐᖅ ᐊᑐᓕᖅᑎᑕᐅᓯᒪᓪᓚᕆᓕᖅᐸ? ᐱᓕᕆᕕᓯ ᑕᐃᑲᓐᖓᑦ ᓄᖅᑲᕐᕕᒋᓚᐅᖅᓯᒪᔭᖓᓂᑦ ᐅᓂᒃᑳᓂᒃ 

ᑐᓂᓯᖃᑦᑕᕐᓂᖏᓐᓂᒃ ᐱᒋᐊᕐᓂᖃᓛᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒫᓐᓯᐊᓪ ᐅᖃᖅᑲᐅᔪᖅ ᓄᑖᒥᒎᖅ ᐱᒋᐊᕐᓂᖃᕐᓂᐊᕋᒥ ᑖᔅᓱᒥᖓ 

ᓇᓗᓇᐃᖅᓯᖁᔭᕋᓗᐊᕋ. ᒥᔅᑕ ᒫᓐᓯᐊᓪ. 

  

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ ᓄᑖᖅ ᒪᓕᒐᖅ ᓇᓗᓇᐃᖅᓯᓯᒪᓪᓚᕆᑦᑐᖅ 

ᓴᖅᑭᖅᓯᖃᑦᑕᕆᐊᖃᕐᓂᑎᓐᓂᒃ 2022-23-ᒥ ᐱᒋᐊᕐᕕᖃᒃᑲᓐᓂᓛᖅᑐᒍᑦ ᑲᔪᓰᓐᓇᓕᕐᓗᑕᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᓇᓗᓇᐃᖅᑐᐃᒐᕕᑦ. ᑭᖑᓪᓕᖅ 

ᐊᐱᖅᑯᑎᒋᔪᒪᓕᕐᒥᔭᕋ ᐱᔾᔪᑎᖃᓐᖑᓱᑦᑐᖅ ᐊᓄᓪᓚᔅᓯᐊᑦ ᐊᓂᑲᐃᓐᓇᖃᑦᑕᕈᓐᓇᕐᓂᖏᑦ ᐃᖅᑲᓇᐃᔭᕆᐊᕐᓗᑎᒃ 

ᐊᓄᓪᓚᔅᓯᐊᖑᓗᑎᒃ. ᓄᓇᓕᓐᓂᒃ ᐃᖅᑲᓇᐃᔭᖅᑎ ᑕᐃᔭᐅᖃᑦᑕᓲᖑᒻᒥᔪᖅ. ᒪᑯᐊ ᐃᖅᑲᓇᐃᔭᕈᓐᓇᖅᑎᑕᐅᔪᐃᑦ 

ᐃᑲᔪᕐᓂᖃᓲᖑᒻᒪᑕ ᐊᓄᓪᓚᔅᓯᐊᖑᔪᓅᑦ ᐱᕋᔭᐅᒍᓐᓃᖅᑎᑕᐅᒐᓱᑦᑎᓪᓗᖏᑦ ᐅᑎᖅᑎᑕᐅᒐᓱᑦᑎᓪᓗᒋᓪᓗ ᐃᒻᒥᒃᑯᑦ 

ᐃᓅᒐᓱᐊᕐᓂᕐᒥᒃ. ᐊᒻᒪᑦᑕᐅᖅᐊᔪᕈᓐᓃᓴᖅᑕᐅᓪᓗᑎᒃ ᖃᐅᔨᒪᓕᕐᔫᒥᑎᑕᐅᓪᓗᑎᓪᓗ ᑭᓱᓕᕈᓘᔭᕐᓂᒃ. 

ᐊᓄᓪᓚᔅᓯᐊᖑᓪᓗᑎᖏᓛᒃ ᐃᖅᑲᓇᐃᔭᖃᑦᑕᓲᖑᒻᒪᑕ ᐃᓚᖏᑦ. ᒥᓂᔅᑕ ᓇᓗᓇᐃᖅᓯᖑᓐᓇᖅᑲ ᐅᓪᓗᒥ 

ᖃᓄᐃᓕᖓᓕᕐᒪᖔᑕ ᖃᓄᐃᑦᑐᓂᓪᓗ ᐃᖅᑲᓇᐃᔮᓂᒃ ᐱᔪᓐᓇᖃᑦᑕᕐᒪᖔᑕ ᐊᓄᓪᓚᔅᓯᐊᖑᔪᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᓱᓕᔪᖅ ᓄᓇᓕᒻᒥ 

ᐃᖅᑲᓇᐃᔭᖅᑎᖃᖃᑦᑕᖅᑎᒍᑦ ᐱᒻᒪᕆᐊᓗᐃᑦ ᑖᒃᑯᐊ ᐊᓄᓪᓚᔅᓯᐊᓄᑦ ᐃᖅᑲᓇᐃᔭᕆᐊᕐᕕᐅᒍᓐᓇᖃᑦᑕᖅᑐᑦ 

ᓄᓇᓕᐅᑉ ᐃᓗᐊᓂ. ᐊᒻᒪᑦᑕᐅᖅᓴᓇᔨᕈᕆᐅᖅᓴᓂᕐᒥᒃ ᐃᓕᓐᓂᐊᑎᑦᑎᖃᑦᑕᓂᕐᒥᒃ ᓴᓇᔨᕈᖅᐸᓪᓕᐊᒍᒪᓐᓂᖅᑲᑕ 

ᐊᓄᓪᓚᔅᓯᐊᖑᒍᓐᓃᖅᑲᑕ.  

 

ᐊᒻᒪᑦᑕᐅᖅᐃᓄᒃᓱᒻᒥᑦᑕᐅᖅ ᑲᒪᔨᖃᕐᒥᔪᖑᑦ ᐊᓂᕙᓪᓕᐊᔪᓄᑦ ᓇᔪᖅᑕᐅᔪᖅ ᐅᔭᕋᕐᓂᐊᕐᕕᓐᓂᒃ. 

ᐊᐅᓚᑦᑎᐊᖃᑦᑕᖅᓯᒪᔪᐃᑦ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᖅᑐᑎᑦ ᐅᔭᕋᕐᓂᐊᕕᒻᒥᒃ ᐊᓄᓪᓚᔅᓯᐊᖑᔪᓐᓃᕋᐃᒐᒥᒃ.  

 

ᐊᒻᒪᓗᑦᑕᐅᖅ ᕿᑭᖅᑕᓂ ᐱᖁᑎᓕᕆᔨᖏᓐᓂᑦᑕᐅ ᑲᑐᔾᔨᖃᑎᖃᕐᒥᔪᖑᑦ ᐱᓕᒻᒪᔅᓴᐃᑲᓐᓂᕈᒪᓪᓗᑕ 

ᐱᖃᑕᐅᓂᖅᓴᐅᑎᑦᑎᒍᒪᓪᓗᑕ ᐃᓄᓐᓂᒃ ᕿᑭᖅᑖᓗᒃ ᓴᓇᔨᒃᑯᖏᓐᓂ ᐃᖅᑲᓇᐃᔭᖃᑦᑕᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐱᐅᓪᓚᕆᑦᑐᖅ ᑖᓐᓇ ᑐᓴᕆᐊᖓ. 

ᐊᔾᔨᒌᓐᖏᑦᑐᕈᓘᔭᐃᑦ ᐱᓕᕆᐊᖑᔪᓐᓇᖃᑦᑕᕐᖓ ᐊᓄᓪᓚᔅᓯᐊᓄᑦ. ᐊᐱᖅᑯᑎᒐ ᐅᖃᐅᓯᕆᒃᑲᓂᕐᓗᒍ 

ᓇᓗᓇᐃᖅᑐᐃᑲᓐᓂᕈᓐᓇᖅᑭᑦ ᖃᑦᑎᑦ ᐊᓄᓪᓚᔅᓯᐊᑦ ᒫᓐᓇ ᐃᖅᑲᓇᐃᔭᕈᓐᓇᖅᑎᑕᐅᖃᑦᑕᖅᑲᑦ ᐃᒻᒥᓂᒃ 

ᐅᕝᕙᓘᓐᓃᑦ ᐊᑕᐅᑦᑎᒃᑯᑦ ᐃᖅᑲᓇᐃᔭᕆᐊᖅᑎᑕᐅᓪᓗᑎᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓯᒪᓐᖏᑕᕗᑦ ᐅᕙᒍᑦ ᓵᖓᓂ 

ᒫᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᐄ, ᖃᐅᔨᖅᑲᖅᑲᕆᑦ 

ᐊᐱᖅᑯᑎᒐᒃᑲᓐᓂᓛᕋᒃᑯ ᐊᕐᕌᒍ.  

 

ᐊᑯᑭᑦᑐᖅ ᑕᑯᓐᓈᕐᓗᒍ ᓄᑖᕈᔪᒻᒥᒃ ᐊᓄᓪᓚᔅᓰᕕᖃᕐᖓᑕ ᓄᑖᕈᔪᒻᒥᒃ. ᖁᐊᖅᓵᒻᒪᕆᔪᒐᒪ 

ᐱᕙᓪᓕᐊᑎᐊᖅᓯᒪᔪᕕᔾᔪᐊᕌᓗᒻᒥᒃ ᐱᖃᕐᒪᖓᑕ ᐃᓛᒃ ᒫᓐᓇᓕᓴᑦᑎᐊᕙᕕᔾᔪᐊᕌᓗᒻᒥᒃ. ᐅᐊᑦᑎᔭᐅᖃᑦᑎᐊᖏᑦᑐᑦ, 

ᐅᐊᑦᑎᔭᐅᕆᐊᖃᕈᔪᑦᑐᐃᑦ, ᐅᐊᑦᑎᔭᐅᒋᐊᖃᓪᓚᕆᑦᑐᐃᓪᓗ ᐊᒡᒍᖅᑕᐅᓯᒪᓪᓗᑎᒃ ᐊᔾᔨᒌᓐᖏᑦᑐᕈᓘᔭᕐᓂᓪᓗ 

ᓯᕗᒧᐊᔅᓯᒪᓂᖅᓴᐅᔮᖅᑐᓂᒃ ᐃᓕᓐᓂᐊᕈᑎᖃᕐᖓᑕ ᐊᒻᒪᓗ ᐱᕋᔭᐅᒍᓐᓃᑎᑦᑎᒐᓱᐊᕈᑎᖏᑦ 

ᐱᑕᖃᕐᓂᖅᓴᐅᔫᔮᕐᖓᑕ.  

 

ᐊᓄᓪᓚᔅᓯᐊᖃᕋᓱᑐᐃᓐᓇᕋᓱᑦᑑᔮᓐᖏᒻᒪᑕ ᐊᓪᓛᒃ ᐅᐊᑦᑎᔭᐅᒋᐊᖃᕐᓂᖅᐸᖑᔪᐃᑦ 

ᐃᖅᑲᓇᐃᔭᑲᐃᓐᓇᕈᓐᓇᖅᑎᑕᐅᖃᑦᑕᕐᖓᑕ ᐊᓂᑲᐃᓐᓇᖃᑦᑕᖅᑐᑎᒃ. ᐱᒻᒪᕆᐊᓘᓂᕋᖅᑕᐅᔪᔪᑦ ᐱᖃᑕᐅᖃᑦᑕᖅᑲᑕ 

ᐊᓄᓪᓚᔅᓯᐊᑦ ᑖᒃᑯᓄᖓ. ᐱᕋᔭᐅᒍᓐᓃᖅᑎᑕᐅᒐᓱᐊᖅᑎᓪᓗᒋᑦ. ᑖᓐᓇ ᖃᐅᔨᒋᐊᕈᑎᒋᒃᑲᓐᓂᓛᕐᒥᒐᒃᑯ 

ᖃᐅᔨᒃᑲᖅᑲᒋᑦ.  

 

ᒥᓂᔅᑕᖃᐃ ᐅᓂᒃᑳᖃᒃᑲᓐᓂᕈᓐᓇᖅᑲ ᐋᖅᑭᑎᖅᑕᐅᓂᖏᓐᓂᒃ ᐊᓄᓪᓚᔅᓰᕕᒻᒥ ᖃᓄᐃᑦᑐᖃᕐᓂᕐᒪᖔᖅ ᖃᐅᔨᓴᖅᑏᑦ 

ᐃᖅᑲᓇᐃᔭᖅᑎᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᖅ ᑳᓐᑐᓛᒃ ᐱᒐᓱᐊᕋᔅᓴᐅᔪᖅ 

ᐱᔭᐅᔪᓐᖏᒻᒪᑦ ᓴᖅᑭᑲᓐᓂᓛᓕᖅᑕᕗᑦ ᒫᓐᓇᕈᓗᒃ. ᑕᐃᑲᓐᖓᓪᓗ ᑲᔪᓯᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑲᔪᓯᑦᑎᐊᓇᔭᖅᐸᑦ ᐊᐃᑉᐸᖓ ᐊᓪᓚᕕᖓ ᖃᖓᒃᑯᒃᑭᐊᖅ 

ᒪᑐᐃᖅᑐᒫᖅᑐᖅ ᐊᐅᓚᓕᕐᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒧᑦ, ᑲᔪᓯᑦᓯᐊᖅᐸᑦ 

ᕿᓚᒥᐅᑲᐅᑎᒋᔪᒫᖅᑐᖅ ᓇᓂᓯᑐᐊᕈᑦᑕ ᐃᓐᓄᑦᑐᑦᓴᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᐊᓯᐊᓅᕐᒥᓗᖓ ᐊᐱᖅᑯᑎᒪ ᑭᖑᓪᓕᖅᐹᖓᓄᑦ. 

ᐃᑉᐸᑦᓴᖅ ᒥᓂᔅᑕ ᐅᖃᐅᓯᖃᓚᐅᕐᒪᑦ ᓄᑲᖅᑎᕐᓄᑦ ᐊᓄᓪᓚᔅᓰᑯᓕᕆᔨᐅᔪᒧᑦ ᐃᓄᐃᑦ 

ᐅᓄᖅᓯᒋᐊᖅᑕᐅᖁᔨᓯᒪᓪᓗᑎᒃ ᐊᓄᓪᓚᑦᓰᕕᓐᓂᒃ ᐃᓄᓐᓂᒃ. ᐊᑲᐅᓈᓪᓗᐊᖅᑰᒻᒪᑦ ᐃᓄᐃᑦ 

ᐃᖅᑲᓇᐃᔭᕈᓐᓇᖅᓯᓕᑲᓐᓂᖁᓪᓗᒋᑦ. ᐅᓂᒃᑳᑲᓐᓂᖁᓐᓇᖅᐱᑦ ᖃᑦᓯᑦ ᑖᒃᑯᓇᓐᖓᑦ ᐃᖅᑲᓇᐃᔮᖑᔪᑦ 

ᓴᖅᑭᑕᐅᓂᑰᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓴᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓴᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕋᔅᓴᑦ ᑖᑉᑯᐊ ᐱᓯᒪᓐᖏᑦᑕᒃᑲ 

ᐅᑎᕐᕕᒋᓛᖅᐸᒋᑦ. 

 

ᐃᒃᓯᕙᐅᑕᖅ: ᒪ’ᓇ. ᐊᐃᑉᐸᓅᓕᕐᒥᓗᖓ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑎᓯ ᓯᕗᓪᓕᐅᔾᔭᓯᓐᓂ 2022-23 ᑎᑎᕋᖅᓯᒪᔪᖃᕐᒪᑦ 

ᕿᒥᕐᕈᒋᐊᕐᖓᕐᓂᖅ ᒪᒥᓴᕐᓂᒃᑯᑦ ᐃᖅᑲᖅᑐᐃᔪᓕᕆᔨ ᐅᓂᒃᑳᑲᓐᓂᐊᕐᔪᒍᓐᓇᖅᐱᑦ ᑐᑭᓯᓇᓗᐊᓐᖏᒻᒪᑦ ᑕᐃᒪᐃᑦᑐᒥᒃ 

ᐆᑦᑑᑎᐅᔪᓐᓇᖅᑐᒥᒃ ᒪᑭᒋᐊᒃᑲᓂᕐᒧᑦ ᒪᒥᓴᒃᑲᓂᕐᓂᒧᓪᓘᓐᓃᑦ ᐊᑐᖅᑕᐅᔪᓐᓇᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐆᑦᑑᑎᐅᔪᓐᓇᖅᑐᒥᒃ ᐱᑕᖃᖅᑐᖅ, ᑖᒃᑯᐊ 

ᕿᒥᕈᖃᑎᒋᔭᕗᑦ ᐱᓇᓱᖃᑎᖏᕙᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᑦᓯᐊᑲᓐᓂᕐᓂᐊᕐᒪᑦ ᑕᕝᕙ ᐊᑐᓕᖅᑎᕙᓕᐊᓕᕇᖅᑕᓯ ᐆᑦᑑᑎᒋᔭᓯ 

ᒪᑭᒋᐊᒃᑲᓐᓂᖁᑎᑦᓴᒧᑦ ᒪᒥᓴᕐᒥᓂᕐᒧᑦ ᐱᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒪᐃᓯᒪᓕᖅᐳᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᓵᖑᔪᔪᖅ ᐃᓚᐅᕋᑖᔪᒻᒥᒐᒪ ᕿᒥᕐᕈᓂᐅᔪᒥᒃ 

ᑕᒻᒪᖅᓯᒪᔪᓐᓂᐊᖅᑐᓕᕆᔨᒃᑰᖅᓯᒪᔪᒥᒃ ᐊᓄᓪᓚᑦᓰᕕᓕᕆᔨᒃᑯᓐᓂ. ᑖᓐᓇ ᑕᒻᒪᖅᓯᒪᔪᕐᓂᐊᖅᑎᓄᑦ ᑕᒪᓐᓇ 

ᕿᒥᕐᕈᔭᐅᖃᓯᐅᔾᔭᐅᓂᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᓕᓐᓂᐊᕈᑎᒋᓯᒪᒻᒥᒐᑉᑎᒍ ᐱᐅᓯᐅᕙᑦᑐᓂᒃ ᐱᕙᓪᓕᐊᔪᓂᒃ 

ᐅᕝᕙᓗ ᐊᑐᖅᑕᐅᕙᒌᖅᑐᓂᒃ ᐊᔾᔨᒌᓐᖏᑦᑐᓂᒃ ᐊᓄᓪᓚᑦᓰᕕᓐᓂᒃ ᐊᒡᒍᖅᑕᐅᖃᑦᑕᐸᓪᓕᐊᓂᖏᑦ ᐃᓛᒃ 

ᓲᖑᓗᐊᓐᖏᑦᑐᒥᐅᒐᓗᐊᖅᑲᐃ ᓇᔫᖅᑎᑕᐅᓐᖏᑲᐃᓐᓇᖅᑐᑦ. ᖃᐅᔨᒪᒻᒪᖔᖅᓯᓘᕝᕙ ᖃᓄᖅ ᐃᓱᒪᒃᑯᑦ 

ᐊᑦᑐᖅᑕᐅᓲᖑᒻᒪᖔᑕ ᐃᓄᑑᑎᑕᐅᒋᐊᖃᑲᐃᓐᓇᐸᑦᑐᑦ ᐃᓛᓐᓂᒃᑯᑦ ᐊᑯᓂᐅᓐᖏᓂᖅᓴᐅᒐᓗᖏᓛᖅ 

ᐃᓄᑑᑎᑕᐅᑲᐃᓐᓇᐸᑦᑑᒐᓗᐊᑦ.  

 

ᑭᓯᐊᓂ ᐊᐱᖅᑯᑎᒐᓕ ᐊᑦᑐᐃᒍᑕᐅᕙᓐᓂᖓ ᐃᓄᑑᑎᑦᓯᕙᓐᓂᖅ ᓱᓕ ᐊᑦᑐᐃᓂᖃᖅᐸᒻᒪᑦ. ᐃᓅᓱᑦᑐᓂᓪᓗ 

ᐊᓄᓪᓚᑦᓰᕕᖃᐅᖅᓱᑕ ᐊᒻᒪᓗ ᐃᓐᓇᐅᓗᐊᓐᖏᑦᑐᑦ, ᐃᓐᓇᕐᓄᑦ ᐊᓄᓪᓚᑦᓰᕕᒻᒦᑦᑐᓄᑦ ᐱᕈᖅᐸᓪᓕᐊᑐᐃᓐᓇᖅᑐᓄᑦ 

ᑖᓐᓇ ᕿᒥᕐᕈᖃᓯᐅᑎᓯᒪᒻᒪᖔᑉᓯᐅ ᒪᑭᒋᐊᒃᑲᓂᕐᓂᕐᒧᑦ ᐆᑦᑐᕋᐅᑎᒋᔭᑉᓯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓅᓯᒪᔪᒍᑦ ᑕᒪᒃᑯᓂᖓ ᐃᓂᖅᑎᕆᔾᔪᓯᐅᔪᓂᒃ 

ᐃᓄᑑᕈᑎᑦᓯᕙᓐᓂᐊᔪᓂᓪᓗ ᐊᑦᑐᖅᑎᓗᐊᕈᓐᓃᖅᑐᑎᒍ ᕿᓚᒥᐅᓂᖅᐹᒃᑯᑦ ᑕᐃᒪᐃᓪᓕᖓᑎᑦᓯᒐᓱᖔᖅᐸᓕᖅᓱᒍᑦ 

ᐃᓱᒪᒃᑯᑦ ᑕᒪᒃᑯᐊ ᐃᓄᑑᑎᑕᐅᔪᑦ ᐊᑐᕈᒪᕈᓐᓃᕋᓗᐊᕋᑉᑎᒍ ᓴᐳᔾᔭᐅᔾᔪᑎᔅᓴᖏᓐᓄᑦ ᑕᒪᒃᑯᐊ ᑎᒍᔭᐅᓯᒪᕙᑦᑐᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᔪᔅᓴᐅᕗᓯ ᐊᐱᖅᑯᑎᒋᔭᓐᓄᑦ ᑖᑉᓱᒧᖓ ᐊᔾᔨᒌᓐᖏᒻᒪᑕᑎᒃ 

ᖃᓄᖅ ᐊᑯᓂᐅᑎᒋᕙᓐᓂᖏᑦ ᐅᕝᕙᓗ ᖃᓄᖅ ᐊᑦᑐᖅᑕᐅᓂᑎᒋᓂᖏᑦ ᐃᓄᑑᑎᑕᐅᑲᐃᓐᓇᑎᓪᓗᒋᑦ ᐃᒫᑎᒋᐅᑉᐸᑦ 

ᐱᒻᒪᕆᐅᖅᑰᒻᒪᑦ ᐃᓱᒪᒋᖃᓯᐅᑎᔭᐅᑦᓯᐊᕋᔭᖅᐊᑦ ᐃᓐᓇᖑᖅᐸᓪᓕᐊᔪᑦ ᐃᓅᓱᑦᑐᑦ ᓇᓕᐊᓐᓂᑐᐃᓐᓈᕋᓗᐊᕈᑎᒃ 

ᑕᒪᒃᑯᐊ.  

 

ᐊᓯᐊᓅᖔᑐᐃᓐᓇᓕᕐᓗᖓ ᐊᐱᖅᑯᒻᒧᑦ ᓯᕗᓪᓕᐅᔾᔭᐅᓯᒪᔪᒥᖅᑲᐃ ᓯᑕᒫᓂᐅᖅᑰᖅᑐᖅ ᒪᑉᐱᒐᖓᓂ 63 

ᐸᕐᓇᐸᓪᓕᐊᓂᖅ ᐋᖅᑮᕙᓪᓕᐊᓂᖅ ᓄᓇᓕᒻᒥᑦ ᐃᓅᓱᑦᑐᓂᑦ ᐅᐊᑦᓯᓂᐅᕙᑦᑐᓂᑦ ᓄᓇᕗᒻᒥ. ᑖᓐᓇ ᐃᒻᒪᖃᖃᐃ 

ᐊᑐᖅᑕᐅᓂᖅᓴᐅᖔᒐᔭᓐᖏᒃᑲᓗᐊᖅᐸᑦ ᑎᒍᔭᐅᖔᖃᑦᑕᖏᑉᓗᑎᒃ ᐃᓅᓱᑦᑐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ. 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐄ, ᓱᓕᔪᑎᑦ. ᑕᐃᒪᐃᑦᑐᖅ ᐱᔭᕆᐊᔅᓴᑦ ᓄᓇᓕᓐᓄᑦ 

ᐃᑲᔪᖅᑐᐃ ᒍᑎᔅᓴᐅᑕᐅᑉᓗᓂ ᐃᒻᒪᖃ ᓄᓇᓕᓐᓂᑦ ᐸᖅᑭᔭᐅᓂᖅᓴᐅᖔᕐᓗᑎᒃ ᑎᒍᔭᐅᖏᖔᕐᓗᑎᑦ? ᖁᔭᓐᓇᒦᒃ, 

ᐃᒃᓯᕙᐅᑳᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑳᖅ. ᐅᑎᕐᕕᒋᑐᐃᓐᓇᕐᓗᒍ ᑖᓐᓇ ᐊᐱᖅᑯᑎᐅᖅᑲᐅᔪᖅ. 

ᑕᑯᑎᑦᓯᔾᔪᑎᔅᓴᖃᕐᒪᖔᖅ ᐊᑦᑐᖅᑕᐅᕙᓐᓂᖏᓐᓂᒃ ᐃᓐᓇᖑᖅᐸᓪᓕᐊᔪᑦ ᑎᒍᔭᐅᓯᒪᒑᖓᒥᒃ ᐃᒫᒃ 

ᖃᓄᑎᒋᓐᓂᐊᖅᐸᑦ ᐃᓄᑑᑎᑕᐅᖃᑦᑕᕈᑎᒃ ᑎᒍᔭᐅᓯᒪᒍᑎᒡᓘᓐᓃᑦ ᑕᒪᓐᓇ ᐅᓗᕆᐊᓇᕈᓐᓇᕐᓂᖏᓐᓂᒃ 

ᐱᓐᖏᓗᐊᖅᑎᑦᓯᔾᔫᒥᒍᑎᐅᒐᓱᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᐃᓐᓂᖓᒐᓛᑦᑐᖅ ᓄᓇᓕᓐᓃᓐᓛᒃ 

ᐱᒃᑯᒥᓇᕐᓂᖅᓴᐅᒻᒪᑕ ᓄᓇᓕᒥᓃᖃᑦᑕᕈᑎᒃ ᐃᓅᓱᑦᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓅᕐᓕᕐᒥᓗᖓ ᑕᒪᒃᑯᐊ ᖃᓄᑎᒋ ᐊᐅᓚᑦᑎᔾᔪᑏᑦ ᐊᑐᓂ ᐊᓄᓪᓚᑦᓰᕕᓐᓂᑦ 

ᖃᐅᔨᒪᔾᔪᑎᖃᕈᓐᓇᖅᐱᑕ ᐊᓯᓐᖏᓐᓂᒃ ᐊᓄᓪᓚᑦᓰᕝᕕᐅᔪᓂᒃ ᐱᐅᓯᐅᓯᐅᔪᒥᒃ ᐋᖅᑭᒃᓯᒪᔪᖃᖅᐹ ᑕᒪᐃᓐᓄᑦ 

ᐃᐅᓯᐅᖃᑦᑕᓲᖑᔪᓂᒃ ᐊᓄᓪᓚᔅᓰᑯᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᑕᖅ. ᐄ, ᕿᒥᕐᕈᔭᐅᕙᓪᓕᐊᑉᓗᓂᓗ 

ᒪᓕᒋᐊᖃᖅᐸᑦᑐᑦ ᒪᓕᑦᑕᐅᑦᓯᐊᕋᓗᐊᕐᒪᖔᑕ ᐊᐅᓚᑦᓯᔾᔪᓯᐅᕙᓗᑦᑖᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕈᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᖅᐳᖓᖃᐃ ᐃᖅᑲᓇᐃᔭᖅᑎᐅᔪᖅ ᐃᓐᓇᖅ ᐊᕐᓇᓄᑦ 

ᐊᓄᓪᓚᑦᓰᕕᒃ ᒪᒥᓴᕐᕕᖓᓐᓂᒃ ᑕᐃᒪᓐᓇᑦᑕᐅᖅ ᐊᑐᐃᓐᓇᖃᕈᓐᓇᖅᑐᖅ ᐃᓕᓴᐅᑎᐅᒍᓐᓇᖅᑐᓂᒃ 

ᖃᐅᔨᒪᓂᖃᕈᓐᓇᕐᓗᑎᓪᓗ ᐊᐅᓚᓂᐅᕙᑦᑐᓂᒃ ᓲᕐᓗ ᐊᓯᐊᓂᒃ ᐊᐅᓪᓚᓂᐅᔭᑦᑐᓂᒃ ᒪᒥᓴᕐᕕᒻᒥ ᐆᑦᑑᑎᒋᓗᒍ 

ᑲᖏᖅᖠᓂᕐᒥᑦ. ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇᑦᑕᐃᓐᓇᖅ 

ᐃᓕᓐᓂᐊᖅᑎᑕᐅᓵᓲᖑᔪᑦ ᐃᖅᑲᓇᐃᔭᓯᒋᐊᓚᐅᓐᖏᓐᓂᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᑦᓯᐊᕐᓂᐊᕐᒪᑦ ᐱᖃᓯᐅᔾᔨᔪᒪᓐᓈ ᐃᖅᑲᓇᐃᔭᑲᐃᓐᓇᐸᑦᑐᓂᒃ 

ᐱᖃᓯᐅᑎᔭᐅᕙᑉᐸᑦ ᑕᐃᒪᓐᓇᑦᑕᐅᖅ ᐃᓕᓐᓂᐊᖅᑎᑕᐅᖃᕈᓐᓇᓲᖑᕙᑦ ᑕᒪᒃᑯᐊ ᐃᖅᑲᓇᐃᔭᑲᐃᓐᓇᐸᑦᑐᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᕐᒥᑦᑎᐊᖅ 

ᐃᓕᓐᓂᐊᓵᓕᒋᐊᖃᓲᖑᔪᑦ ᐊᒻᒪ ᑲᖏᖅᓯᕐᓂᕐᒧᑦᑕᐅᖅ ᐊᑐᓕᖅᑎᑕᐅᒍᒫᕐᓂᐊᖅᓯᒪᒻᒥᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᐅᔾᔭᐅᔪᓂ 2024-25-ᒧᑦ ᑎᑎᕋᖅᓯᒪᔪᖃᕐᒪᑦ 

ᕿᒥᕐᕈᓂᖃᕐᓗᓂ ᐱᐅᓯᐅᕙᑦᑐᓂᒃ ᑎᒍᔭᐅᒪᕕᐅᔪᓂᒃ ᓄᓇᓕᓐᓂ. ᑖᓐᓇ ᐅᓂᒃᑳᕆᒃᑲᓂᐊᕐᔪᒍᓐᓇᖅᐱᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫᓐᓯᐊᓪ ᑭᐅᒍᓐᓇᖅᐸᒍ 

ᐊᖅᑯᑎᒋᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ.  

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᖅᑰᖅᐳᖓ ᓯᕗᓪᓕᐅᔾᔭᒧᑦ ᑖᔅᓱᒧᖓ ᐊᒥᓲᒻᒪᑕ 

ᐊᔾᔨᒌᓐᖏᑦᑐᑦ ᓴᖅᑭᖃᑦᑕᖅᓯᒪᒻᒪᑕ ᐊᓄᓪᓚᔅᓰᕕᓂᒃ ᑕᐃᒪᐃᓐᖏᓐᓇᕈᑎᒋᖃᑦᑕᖅᓯᒪᓪᓗᑎᒍ ᕿᒥᕐᕈᒋᐊᓂᑦᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᐅᔪᑦ ᐃᓚᖓᓐᓂᒃ 2023-24 ᒪᒃᐱᒐᖓᓂᒃ 64, ᑖᓐᓇ 

ᐊᓪᓕᖅᐹᖅ ᐊᐃᑉᐹ ᒐᕙᒪᒃᑯᑦ ᑮᓇᐅᔭᖅᑐᓂᐊᕐᓂᖏᓐᓂᒃ ᐃᒻᒥᓃᖅᑕᐃᓕᓂᕐᒧᑦ ᐱᓕᕆᖃᑎᒌᑦ ᐃᓚᒋᓗᒋᑦ ᑕᒪᒃᑯᐊ 

ᐱᓗᐊᖅᑐᒥᒃ ᐊᒃᑐᖅᑕᐅᕙᑦᑐᑦ ᖁᓄᔪᓐᓂᐊᖅᑕᐅᓂᒃᑯᑦ ᓄᑕᖅᑲᐅᔪᑦ ᐊᖏᔪᖅᑲᐅᓯᖅᑕᐅᕙᑦᑐᐃᓪᓘᓐᓃᑦ 

ᓲᖑᓵᕐᕕᐅᕙᓐᓂᑯᒥᓃᑦ. ᑭᓱᑦ ᐊᑐᐃᓐᓇᐅᕙᑦ ᑕᐃᒪ ᐊᓄᓪᓚᔅᓰᕕᖁᑎᑦᑎᓐᓂ? ᑕᒪᕐᒥᒃ ᐱᓕᕆᐊᔅᓴᐅᔪᓗᒃᑖᓘᓐᓃᑦ 

ᐊᓄᓪᓚᔅᓰᕕᓕᑦᑖᓂᒃ ᐊᑐᐃᓐᓇᐅᔪᐃᓐᓇᐅᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐱᓕᕆᐊᔅᓴᑦ ᐋᖅᑭᒋᐊᕐᕕᒻᒥ 

ᐃᓃᑦ ᐃᓄᓐᓄᑦ ᐊᔪᓐᖏᓐᓂᖏᓐᓄᑦ, ᐃᖃᓗᐃᑦ ᒪᑭᒋᐊᒃᑲᓂᕐᓂᒻᒧᑦ ᐱᕙᓪᓕᐊᓂᐅᔪᓄᓪᓗ, ᐃᓐᓇᓄᓪᓗ 

ᐅᖃᖃᑎᒋᔭᐅᕙᓐᓂᖏᑦ, ᐊᑐᕐᓂᓗᑦᑕᐅᕙᑦᑐᓄᑦ, ᐃᓄᓕᕆᔭᐅᓂᖅ, ᐱᓕᒻᒪᓴᕐᓂᖅ ᐃᓕᓐᓂᐊᕈᑎᔅᓴᐃᑦ. ᐃᓄᐃᑦ 

ᖃᐅᔨᒪᔭᑐᖃᖏᑦ ᑐᓐᖓᕕᐅᔪᓂᒃ.  

 

ᐊᒻᒪᓗ ᖃᓄᖅᑑᕈᓐᓇᕈᓇᓯᐅᒍᓐᓇᖅᑐᓂᒃ ᐱᕙᓪᓕᐊᕈᑎᒋᔪᓐᓇᖅᑕᒥᓂᒃ ᐊᒻᒪᓗ ᐃᒥᐊᓗᒻᒧᑦ ᐊᔪᕈᑎᖃᖅᑐᓄᑦ, 

ᒪᑭᒋᐊᒃᑲᓐᓂᕈᓐᓇᓂᕐᒧᑦ ᐊᔪᕈᑎᒋᔭᒥᒃ ᐱᓐᖑᐊᖅᑐᓕᕆᓂᖅ. ᐃᓄᐃᑦ ᐱᓐᖑᐊᕈᓯᑐᖃᖏᑦ ᑕᐅᑐᑦᑕᐅᓗᓂ, ᐊᖑᑏᑦ 

ᐊᖑᑕᐅᖃᑎᒌᑦ ᐃᓅᓯᖃᑦᑎᐊᓂᕐᒧᑦ ᐊᒻᒪᓗ ᓄᕙᔾᔪᐊᓂᕐᒧᑦ ᒪᓕᒐᐅᖃᑦᑕᖅᓯᒪᔪᑦ ᐊᑐᖅᑕᐅᒍᓐᓃᐸᓪᓕᐊᔫᒐᓗᐊᑦ.  

 

ᐊᒻᒪᓗ ᐊᓂᓵᓕᕈᑎᔅᓴᓄᑦ ᐊᒻᒪ ᐃᓅᓯᖃᕈᓐᓇᓂᕐᒥᒃ ᐃᓄᓐᖑᐃᓂᕐᒥᓪᓗ. ᐊᑖᑕᑦᓯᐊᕙᐅᓂᖅ ᐊᑖᑕᑦᓯᐊᕙᐅᓂᕐᒧᑦ 

ᐋᖅᑭᒋᐊᕐᕕᒥᓪᓗ ᒪᒥᓴᕐᕕᒃ ᓲᕐᓗ ᓄᓇᓕᒻᒥ ᒪᒥᓴᕈᑎᓄᑦ ᐃᖅᑲᓇᐃᔮᒥᓪᓗ ᐱᓕᒻᒪᔅᓴᕈᑏᑦ QCHC, ᑲᑭᕙᒃᑯᓪᓗ 

ᐊᖅᑯᑎᒋᓗᒋᑦ ᑎᑎᕋᐅᔫᒪᔅᓴᕐᓂᖅ ᐃᖅᑲᓇᐃᔮᔅᓴᒧᑦ ᐊᒻᒪᓗ ᑐᓴᐅᒪᑎᓕᕆᔾᔪᓯᓂᒃ ᐱᔪᓐᓇᕐᓂᖅ 

ᐋᓐᓂᐊᖅᑕᐃᓕᓂᖅ ᐊᑦᑕᓇᖅᑕᐃᓕᓂᖅ ᐊᒻᒪᓗ ᓲᖑᓵᕐᕕᐅᑦᑕᐃᓕᓂᒍᓐᓇᓂᕐᒧᑦ ᐊᒻᒪᓗ 

ᖁᓄᔪᓐᓂᐊᖅᑕᐅᑦᑕᐃᓕᒪᒍᓐᓇᓂᕐᒧᑦ ᐃᖅᑲᓇᐃᔭᕐᕕᒻᒥ.  

 

ᐃᓅᓯᕐᒥᒃ ᐱᓇᓱᒍᓐᓇᕐᓃᑦ ᐃᓄᐃᑦ ᐱᔾᔪᓯᑐᖏᑦ ᓴᓇᒍᓐᓇᕐᓂᖅ ᐃᒥᐊᓗᓕᕆᓂᕐᒧᑦ ᐊᒻᒪᓗ ᐃᓐᓇᕐᓄᑦ 

ᐃᓄᓕᕆᔭᐅᕙᓐᓃᑦ ᐅᑉᐱᕐᓂᓕᕆᓂᖅ ᑐᐊᕕᕐᓇᖅᑐᓕᕆᓂᖅ ᐊᒻᒪᓗ ᓂᖅᑎᐅᕈᓐᓇᕈᓰᑦ ᒧᒥᕈᓰᑦ 

ᐋᓐᓂᐊᖅᑕᐃᓕᓂᕐᒥᒃ ᓄᓇᕗᒻᒥ ᒥᕐᖑᐃᓯᕐᕖᑦ ᐃᖅᑲᓇᐃᔭᕐᓂᐅᒍᓐᓇᖅᑐᑦ ᓴᓇᓐᖑᐊᕐᓂᖅ ᓴᓇᓐᖑᐊᒐᔅᓴᓂᒃ 

ᓴᓇᓐᖑᐊᕐᓃᑦ ᓴᓇᓃᑦ ᐊᖑᑕᐅᖃᑎᒌᑦ ᓄᓇᕗᒻᒥ ᐃᓪᓗᓕᕆᔨᒃᑯᓐᓂᒃ ᐃᓚᐅᑎᕙᓐᓃᑦ. ᐱᓕᒻᒪᓴᕐᓂᖅ ᒥᖅᓱᖅᑕᓂᒃ 

ᐃᓄᓐᖑᐃᓂᖅ ᐃᒫᒃ ᐃᓄᑦᓯᐊᕙᓐᖑᖅᑎᓇᐃᓐᓇᒧᑦ ᐱᔪᖅ.  

 

ᐊᒻᒪ ᐃᓄᒃᓱᒃ-ᒧᓪᓗ ᑕᐃᑲᓂ ᐊᓄᓪᓚᔅᓰᒻᒪᕇᒍᓐᓃᖅᑐᓄᑦ ᐃᖅᑲᓇᐃᔮᔅᓴᒧᑦ ᕿᓂᖃᑦᑕᕈᓐᓇᖁᓪᓗᒋᑦ 

ᐃᖅᑲᓇᐃᔮᒥᒃ. ᐃᖅᑲᓇᐃᔮᒧᓪᓗ ᐊᓂᑕᐅᑦᓵᓕᒍᓐᓇᕐᓂᖅ ᐅᑕᖅᑭᕕᓪᓗ. ᑖᓐᓇ ᐊᖏᕐᕋᐅᓯᓐᓇᖅᑐᖅ ᑖᓐᓇ 

ᑕᐃᒪᐃᑦᑑᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ. ᒥᓂᔅᑕ ᐃᓱᒪᒋᒋᐊᕐᓗᒋᑦ ᑐᓵᔩᑦ ᐅᖃᖅᑎᓪᓗᑎᑦ. 

ᑐᐊᕕᓗᐊᓐᖏᓪᓗᑎᑦ ᐅᖃᖅᑎᓪᓗᑎᑦ ᐊᓐᖑᒻᒪᑎᒎᓐᓃᖅᓯᒪᒻᒪᑕ. ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᑑᕋᑖᖅᑐᑦ ᐊᒻᒪᓗ ᒪᒥᐊᓇᖅ ᑐᓵᔨᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᔾᔪᑎᒋᔭᐃᑦ ᐱᓪᓗᒍ. ᑖᒃᑯᐊ ᐊᑐᐃᓐᓇᐅᔪᐃᑦ 

ᐊᓄᓪᓚᓯᖅᑐᓄᑦ ᐅᑕᖅᑭᔪᓄᑦ ᐃᖅᑲᖅᑐᐃᕕᒻᒨᓐᖓᐅᓂᐊᖅᑐᓂᒃ ᐅᕝᕙᓘᓐᓃᑦ ᑎᒍᔭᐅᓯᒪᔪᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ.  

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ ᐊᑐᐃᓐᓇᐅᔪᐃᑦ ᑕᒪᒃᑮᓐᓄᑦ ᑖᒃᑯᐊ ᖃᓄᖅ 

ᐅᓗᕆᐊᓇᖅᑐᒦᒻᒪᖔᑕ ᑕᕝᕙ ᐃᓱᒪᒋᔭᐅᖃᑦᑕᖅᑐᖅ ᐱᔪᓐᓇᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᓗᒍ ᑖᓐᓇ Gladue [ᐊᔪᕈᓐᓃᖅᓴᐅᑎᑦ] ᐱᔾᔪᑎᒋᓗᒍ 

ᓄᓇᖃᖅᑳᖅᑐᐃᑦ, ᑕᒪᓐᓇ ᐊᖏᔫᒻᒪᑦ ᑖᓐᓇ ᐱᓪᓗᒍ, ᐱᑕᖃᖅᐹ ᑖᓐᓇ ᕿᒥᕐᕈᔭᐅᓂᖓ ᐱᒋᐊᖅᐸᓪᓕᐊᓂᐊᕐᓂᖓ 

2024-25 ᐊᕐᕌᒍᖓᓂ. ᑖᓐᓇ ᖃᓄᐃᓕᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓇᓱᓐᓂᐊᖅᑕᕗᑦ ᐆᒃᑐᕐᓂᐊᖅᐳᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᐊᓄᓪᓚᔅᓰᕕᓕᕆᓂᖅ. ᑲᑎᑦᑐᒋᑦ ᐊᐅᓚᓂᖏᓐᓄᑦ 

ᒪᑭᒪᐅᑎᖏᓐᓄᓪᓗ ᓂᕈᐊᖅᑕᐅᔭᕆᐊᓖᑦ $43,493,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᕐᓗᒍ. ᓄᓇᓕᓐᓂ ᐃᖅᑲᖅᑐᐃᔪᓕᕆᓂᖅ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑮᓇᐅᔭᖅᑑᑎᓯ ᓇᓗᓇᐃᖅᓯᔪᐃᑦ ᐃᓂᒋᔭᐅᔪᐃᑦ 

ᑕᕝᕙᓂ ᓄᓇᓕᓐᓂ ᐃᖅᑲᖅᑐᐃᔪᓕᕆᓂᕐᒥᒃ 34-ᓂᒃ 2021-22 ᑮᓇᐅᔭᖅᑑᑎᖓᓂᒃ 37.0-ᒧᑦ ᐃᓂᒋᔭᐅᔪᐃᑦ 

2022-23 ᑮᓇᐅᔭᐃᑦ ᐊᕐᕌᒍᖓᓄᑦ. ᑕᒪᓐᓇ 8.8 ᐳᓴᒥᒃ ᐊᖏᓪᓕᖅᐹᓪᓕᕐᒪᑦ. ᓱᓇᐅᑯᐊ ᐃᓂᒋᔭᐅᔪᐃᑦ 

ᓴᖅᑭᖅᑕᐅᔪᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᐃᑦ ᐃᓕᓐᓂᐊᑎᑦᓯᔨᐅᓂᐊᖅᑐᐃᑦ 

ᓄᓇᓕᓐᓄᑦ ᖁᕐᓗᖅᑑᖅ, ᓴᓂᑭᓗᐊᖅ, ᐊᒻᒪ ᖃᐅᓱᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᐸᕐᓇᑦᑕᖓ 2021-24-

ᒧᑦ ᑖᒃᑯᐊ ᐱᐊᓂᒃᓯᒪᒻᒪᑕ ᖃᓄᖓᓴᑦᑕᐅᖃᑦᑕᖅᑐᐃᑦ ᐋᓐᓂᑎᖅᑕᐅᔪᐃᑦ ᑮᓇᐅᔭᖁᑎᖓᑦ. ᖃᓄᖅ ᑖᓐᓇ 

ᖃᓄᐃᓕᖓᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ.  

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑮᓇᐅᔭᐅᕆᔭᐅᔮ ᒪᓕᒐᑎᒍᑦ ᐊᐳᖅᑕᕈᑎᒋᓚᐅᖅᑕᕗᑦ 

ᐋᖅᑭᒃᓯᒪᓕᖅᑐᖅ. ᑖᒃᑯᐊ ᑐᒃᓯᕋᓛᖅᑐᒍᑦ ᑖᔅᓱᒪ ᐃᓗᐊᓂ ᑮᓇᐅᔭᐃᑦ. ᑖᒃᑯᐊ ᑐᒃᓯᕋᕈᑎᖃᖅᑐᒍᑦ ᑖᒃᑯᐊ 

ᓂᕆᐅᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᑭᐅᔪᓐᓇᕋᓐᓂ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ ᐸᕐᓇᒃᓯᒪᔭᖓᑦ ᓯᕗᓪᓕᐅᑎᑕᖓᑦ 2021-22 ᑮᓇᐅᔭᖅᑑᑎᖓᓂ 

ᐃᑲᔪᕐᓗᑎᒃ ᐃᖅᑲᖅᑐᐃᔨᕋᓛᓂᒃ ᑲᑎᒪᔨᓂᒃ ᓄᓇᓕᓐᓂᒃ ᐃᖅᑲᖅᑐᐃᔪᓕᕆᓂᕐᒧᑦ ᒪᒥᓴᕐᓂᕐᒥᒃ ᐱᓕᕆᐊᖃᖅᑐᐃᑦ, 

ᐃᓚᒌᑦ ᖃᓄᖓᓴᐅᑎᖃᑦᑕᖅᑐᐃᑦ. ᑕᒪᓐᓇ ᐊᓄᓪᓚᔅᓰᕕᒃᑰᖅᑕᐃᓕᒪᓂᕐᒧᑦ ᑐᕌᖓᔪᖅ. ᐱᓪᓗᒍ ᓇᓪᓕᐊᑦ ᓄᓇᓖᑦ 

ᑕᐃᒪᓐᓇᐃᑦᑐᖃᓐᖏᓚᑦ ᑲᑎᒪᔨᕋᓛᓂᒃ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᖅᑐᐃᔨᕋᓛᖃᓐᖏᑦᑐᐃᑦ, ᑭᒻᒥᕈᑦ, 

ᑭᓐᖓᐃᑦ, ᑲᖏᖅᑐᒑᐱᒃ, ᐃᒃᐱᐊᕐᔪᒃ, ᓴᓪᓕᖅ, ᐊᒻᒪ ᑕᓗᕐᔪᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᒥᓂᔅᑕ. ᖃᓄᐃᒻᒪᑭᐊᖅ ᑖᒃᑯᐊ ᑲᑎᒪᔨᕋᓛᖃᓐᖏᓚᑦ ᓱᓕ 

ᐃᖅᑲᖅᑐᐃᔨᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔪᖃᕈᒪᓯᒪᓐᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᐸᕐᓇᑦᑕᖏᑦ 2022-26 

ᒪᒃᐱᖅᑐᒐᖅ 66 ᑕᕝᕗᖓ ᐊᕐᕌᒎᔪᒧᑦ 2022-23 ᑮᓇᐅᔭᖅᑑᑎᖓ, ᐃᓕᓐᓂᐊᑎᑦᑎᕙᓪᓕᐊᓗᓂ ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒧᑦ ᐃᑲᔪᖅᑎᐅᔪᐃᑦ ᓄᓇᓕᓐᓂ. ᐅᑉᓗᒥᒧᑦ ᖃᑉᓯᑦ ᓄᓇᓖᑦ ᐃᖅᑲᖅᑐᐃᔨᕋᓛᑦ 

ᐃᑲᔪᖅᑎᖏᓐᓂᒃ ᐱᖃᓐᖏᓚᑦ ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᒫᓐᓇ ᐱᖃᓐᖏᑦᑐᐃᑦ 

ᐃᖅᑲᓇᐃᔭᖅᑎᒥᒃ ᐊᐅᓱᐃᑦᑐᖅ, ᓴᓂᑭᓗᐊᖅ, ᐃᒡᓗᓕᒑᕐᔪᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᒥᓂᔅᑕ. ᑖᓐᓇ ᐱᓕᕆᐊᓂ ᓴᖅᑭᑎᑦᑎᖃᑦᑕᕐᒪᑕ ᐃᖅᑲᖅᑐᐃᔨᓕᕆᔨᕋᓛᑦ 

ᓄᓇᓕᓐᓂ. ᑖᓐᓇ ᐃᖅᑲᓇᐃᔮᖅ ᐃᑲᔪᖅᑐᐃᕙᑦᑐᓂᓗ ᐃᖅᑲᖅᑐᖅᑕᐅᓂᐊᖅᑐᓂᒃ. ᖃᓄᐃᒻᒪᑭᐊᖅ ᑖᒃᑯᐊ ᓄᓇᓖᑦ 

ᐱᑕᖃᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔪᖅᑕᐅᓗᓂᓘᓐᓃᑦ ᐅᕝᕙᓘᓐᓃᑦ 

ᑎᑎᕋᕐᕕᖃᓐᖏᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᐸᕐᓇᑦᑕᖏᑦ 2022-24 

ᑎᑎᕋᖅᓯᒪᒻᒪᑦ ᓯᕗᓪᓕᐅᑎᑕᓯ 2021-22 ᑮᓇᐅᔭᖅᑐᕈᑎᖏᑦ ᑲᔪᓯᕙᓪᓕᐊᓗᓂ ᒪᓕᒐᖅ 

ᐋᓐᓂᖅᑎᖅᑕᐅᖃᑦᑕᖅᑐᐃᑦ ᐃᓚᒌᑦ ᒪᓕᒐᖓ ᐱᔾᔪᑎᒋᓗᒍ ᑕᒪᒃᑯᐊ ᖃᓄᖓᓱᖃᑦᑕᖅᑐᐃᑦ. ᓱᓇᒥᒃ 

ᐃᓚᒋᐊᕈᑎᖃᕈᒪᕕᓰ ᑖᔅᓱᒧᖓ ᒪᓕᒐᒧᑦ ᒪᓕᒐᓕᐅᕐᕕᒻᒧᐊᖅᓯᓂᐊᕐᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓪᓚᖃᑎᖃᓚᐅᖅᑐᒍᑦ ᓄᓇᓕᓐᓂ 

ᒫᓐᓇ ᑖᒃᑯᐊ ᑕᕝᕙᓐᖓᑦ ᑕᐃᒪ ᑲᑎᖅᓱᖅᐸᓪᓕᐊᓗᑎᒍ ᐱᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᑖᒃᑯᐊ ᒫᑦᓯ 22 ᐃᖅᑲᖅᑐᐃᔪᓕᕆᔨᒃᑯᑦ 

ᐅᖅᓱᖅᑑᒥ ᐃᖃᓗᒃᑑᑦᓯᐊᕐᒥ ᑖᓐᓇ ᐃᓚᒌᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᒪᓕᒐᖅ ᐱᔾᔪᑎᒋᓗᒍ ᐊᓯᖏᓐᓂᒃ 

ᓄᓇᓕᖕᓂᒃ ᑕᐃᒪᐃᓐᓇᐃᓕᐅᖃᑕᐅᓚᐅᕆᕕᓰ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᑲᐃᓐᓇᕈᓐᓇᕈᕕᖓ? 

 

ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ, ᑖᒃᑯᐊ ᓄᓇᓖᑦ ᐅᐸᒃᑕᐅᓚᐅᖅᑐᐃᑦ ᐅᖃᓪᓚᖃᑎᖃᖅᑎᓪᓗᑕ ᐃᖃᓗᐃᑦ, 

ᒥᑦᓯᒪᑕᓕᒃ, ᐃᒡᓗᓕᒃ, ᓴᓂᕋᔭᒃ, ᐃᖃᓗᒃᑑᑦᓯᐊᖅ, ᐅᖅᓱᖅᑑᖅ, ᑲᖏᖅᖠᓂᖅ ᐊᒻᒪ ᓇᐅᔮᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᒥᓂᔅᑕᓗ. ᐅᕙᓂ ᓯᕗᓪᓕᐅᑎᖁᔭᔅᓯᓂᒃ 2022-23ᒥ ᑕᐃᓯᓯᒪᖕᒪᑦ ᓴᒃᑯᓐᖑᐊᖓᓂ 

(ᑐᓵᔨᑎᒍᑦ) “ᐃᑲᔪᐃᓐᓇᕐᓗᑎᒃ ᓄᓇᓕᓐᓂ ᐃᖅᑲᖅᑐᐃᓂᓕᕆᔨᕋᓛᓂᒃ. ᓄᓇᓕᓐᓂ ᐊᐅᓪᓛᕈᓐᓇᖁᓪᓗᒋᑦ 

ᖃᓄᖓᓴᑦᑕᐃᓕᒪᓂᕐᒧᑦ ᒪᒥᓴᖅᑐᓕᕆᓂᕐᒧᑦ ᐃᓚᒌᑦ ᖃᓄᖓᓴᖃᑦᑕᖅᑐᐃᑦ ᐱᔾᔪᑎᒋᓗᒋᑦ 

ᐃᖅᑲᖅᑐᐃᕕᒃᑰᖅᑕᐃᓕᑎᑕᐅᓇᓱᒡᓗᒋᑦ.”  

 

ᖃᔅᓯᑦ ᐃᓄᐃᑦ ᑕᐃᒪᐃᑦᑐᒃᑰᖅᓯᒪᓕᖅᐸᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᓈᓴᐅᑏᑦ ᐱᓯᒪᓐᖏᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ ᒥᔅᑕ ᒪᓕᑭ. ᒥᔅ ᕿᓕᖅᑎ (ᑐᓵᔨᑎᒍᑦ) ᑭᖑᓪᓕᐅᓕᕐᒥᔪᖅ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ, ᐊᐱᖅᑯᑎᖃᕈᒪᓪᓗᖓ ᑕᕝᕙᓂ ᐸᕐᓇᐅᑎᒦᑦᑐᖅ (ᑐᓵᔨᑎᒍᑦ) ᑎᑭᑕᒃᓴᓃᑦᑐᖅ 

ᑖᓐᓇ (ᑐᓵᔨᒃᑰᖏᑦᑐᖅ) ᑕᖅᓴᖅ 2, ᐅᖃᖅᓯᒪᒻᒪᑦ ᖃᓪᓗᓈᑐᑦ, (ᑐᓵᔨᑎᒍᑦ) “ᑖᒃᑯᐊ ᕿᓂᕐᓗᑎᒃ ᐃᓐᓇᕐᓂᒃ 

ᐅᖃᓪᓚᕈᓐᓇᖅᑐᓂᒃ ᓄᓇᓕᓐᓂ ᑖᒃᑯᐊ ᐊᓯᐊᒎᕈᓐᓇᖅᑐᓂᒃ ᐃᓄᐃᑦ ᒪᓕᒐᖏᓐᓂᒃ ᒪᓕᒡᓗᑎᒃ.”  

 

ᑕᐃᒪᓐᓇ ᓇᓗᓇᐃᖅᓯᒪᑎᓪᓗᒍ, “ᐃᑲᔪᖅᑕᐅᓂᖏᑦ ᐃᓐᓇᕐᓂᒃ ᓄᓇᓕᓐᓂᒃ” ᑭᓯᐊᓂ ᐱᔾᔪᑎᖃᖃᑦᑕᕐᒪᑦ ᐅᖃᐅᓯᖅ 

ᐃᓐᓇᖅ ᐊᒻᒪ ᐳᑭᖅᑕᓖᑦ ᐅᖃᖃᑎᒌᓐᓂᖅ ᐊᔪᕐᒪᑕ ᓄᓇᓖᑦ ᐊᒥᓱᐃᑦ ᑖᒃᑯᐊ ᐱᖃᓐᖏᒻᒪᑕ ᑐᓵᔨᒥᒃ. ᖃᓄᖅ 

ᑕᒪᓐᓇ ᑲᒪᒋᔭᐅᖃᑦᑕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᖅᑐᐃᔪᓕᕆᔨᒃᑯᑦ 

ᑮᓇᐅᔭᖃᖅᑎᑦᓯᖃᑦᑕᖅᑐᐃᑦ ᑖᒃᑯᐊ ᒪᕐᕉᓐᓂᒃ ᐅᖃᐅᓯᓂᒃ ᐊᑐᕐᓗᑎᒃ ᐱᔪᓐᓇᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑐᓵᔨᖃᕐᒪᖔᑦ ᓄᓇᓕᓐᓂ ᑐᓵᔨᖃᖅᐹ ᓄᓇᓕᓐᓂ ᐃᖅᑲᖅᑐᐃᔪᓕᕆᔨᒃᑯᑦ 

ᑮᓇᐅᔭᖃᖅᑎᑦᓯᖃᑦᑕᖅᐸᑦ? ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᒪᒥᐊᓇᖅ, ᐋᒡᒐ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᑖᒃᑯᐊ, ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᖅᑐᕈᑏᑦ ᐊᖏᓂᖅᓴᐅᒻᒪᑕ 2021-22 ᐊᖏᓂᖅᓴᐅᕌᕐᔪᒻᒪᑕ 

ᑐᔅᓯᕋᖅᑐᑦ ᑐᔅᓯᕋᕐᓂᓯ. ᑖᓐᓇ ᑕᕝᕙ ᐊᑲᐅᓐᖏᓕᐅᕈᑕᐅᓂᖅᐹᓪᓚᑦᑖᖅ ᓄᓇᓕᑦᑎᓐᓂ ᑭᐅᔨᖃᓐᖏᓐᓂᖏᑦ ᐃᓛ 

ᐱᔨᑦᑎᕋᖅᑎᖃᓐᖏᓐᓂᖏᑦ ᓄᓇᓕᓐᓂ ᑐᓵᔨᑕᖃᓐᖏᓐᓂᖓ ᑭᒃᑯᑐᐃᓐᓇᕐᓂᒃ ᕿᓂᓯᐅᖑᒻᒪᑕ ᐱᓗᐊᓐᖑᐊᕐᒥᔪᖅ 

ᕼᐋᒻᓚᓂ ᐃᖅᑲᓇᐃᔭᖅᑎᖏᓐᓂᒃ ᑐᓵᔨᖃᕈᒪᓪᓗᑎᒃ. ᕿᓂᖃᑦᑕᕐᒪᑕ ᐊᒻᒪᓗ ᑕᖅᑳᓐᖓᑦ ᐱᓱᑦᑐᓂᒃ 

ᐊᐱᕆᔭᐅᓇᖃᑦᑕᓲᑦ ᐊᓪᓛᑦ ᑐᓵᔨᐅᑲᐃᓐᓇᕈᓐᓇᕐᒪᖔᑕ ᑕᕝᕙ ᑖᓐᓇ ᐊᑲᐅᓐᖏᓕᐅᕈᑕᐅᓂᖓ 

ᑲᒪᒋᔭᐅᒋᐊᖃᖅᑐᖅ.  

 

ᓇᓗᓇᐃᒃᑲᓂᐊᖅᔪᒃᑕᐅᒃᑲᓐᓂᖁᑐᐃᓐᓇᕐᒥᔭᕋᓗᐊ ᑖᔅᓱᒥᖓ ᓂᓪᓕᐅᑎᖃᓚᐅᖅᑎᓪᓗᖓ ᐃᓱᒫᓗᓐᓇᓪᓚᕆᑦᑐᒥᒃ 

ᐊᑲᐅᓐᖏᓕᐅᕈᑕᐅᔪᒥᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᐅᓯᑐᐃᓐᓇᐅᔮᖅᑐᖅ. ᒥᔅᑕ ᒪᓐᓱᓪ.  

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᓄᓇᓕᓐᓂ ᐃᖅᑲᖅᑐᐃᕕᓕᕆᓂᖅ ᑖᓐᓇ ᒥᓂᔅᑕ ᓇᓗᓇᐃᖅᓯᖅᑲᐅᔪᖅ ᓇᓪᓕᐊᒃ 

ᓄᓇᓖᑦ ᐃᖅᑲᓇᐃᔭᖅᑎᖃᕐᒪᖔᑦ.  

 

ᐃᓅᓪᓗᑎᒃ ᐃᓄᒃᑎᑑᕈᓐᓇᖅᖢᑎᒡᓗ ᐅᖃᐅᓯᖃᕈᕕᑦ ᐸᓖᓯᒃᑯᑦ ᑭᐅᔨᖏᓐᓂᒃ ᐊᑕᐅᓯᕐᒥᒃ ᒪᕐᕈᐃᓂᒃ 

ᐅᖃᓪᓚᕈᓐᓇᖅᑐᒥᒃ ᐃᓕᓐᓂᐊᖅᑎᑦᑎᕙᓪᓕᐊᔪᒍᑦ. ᐊᒻᒪᓗ ᒪᓕᒐᖅᑕᖃᐅᖅᖢᓂ ᐃᓄᒃᑎᑑᕈᓐᓇᖅᑐᒥᒃ 

ᐊᑐᕐᓂᐊᕐᓗᑕ ᐅᖄᓚᔪᖃᕐᓂᖅᐸᑦ ᖃᓪᓗᓇᐅᔭᓐᖏᑦᑐᒥᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᑦᑎᐊᒃᑲᓐᓂᕋᕕᐅᒃ. ᑕᐃᒪᓕ ᐊᐃᑉᐸᖓ 

ᐊᐱᖅᑯᑎᒋᔪᒪᓕᕐᒥᔭᕋ ᑕᒪᓐᓇ ᐃᖅᑲᖅᑐᐃᕕᓕᕆᓂᕐᒨᓕᖓᔪᖅ ᐱᓕᕆᖃᑎᒋᓂᕆᕙᑦᑕᖓᑦ 

ᐱᓕᕆᖃᑎᒋᖃᑦᑕᕆᐊᖃᕐᓂᕆᕙᑦᑕᖓᑦ ᑕᒪᓐᓇ ᖃᓄᖅ ᐊᐅᓚᒻᒪᖔᔅᓯᐅᒃ ᐃᓂᓪᓚᒋᐊᖃᖅᑐᖅᑕᖃᕐᒪᖔᖅ 

ᐋᖅᑭᒋᐊᕆᐊᓕᓐᓂᒃ ᓄᓇᓕᓐᓂ ᑕᒪᒃᑯᓂᖓ [ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᑦ ᑲᑎᒪᔨᕋᓛᖏᑦ]-ᑯᓐᓂᒃ 

ᐸᓖᓯᒃᑯᑦ ᐃᓛ ᐃᖅᑲᖅᑐᐃᕕᒃᑯᑦ.  

 

ᖃᓄᖅ ᐊᑐᕆᐊᖃᖅᑕᖏᓐᓂᒃ ᑐᓴᐅᒪᑎᑕᐅᑦᑎᐊᕐᒪᖔᑕ ᓄᓇᓕᓐᓅᕋᐃᒻᒪᑕ ᐃᖅᑲᖅᑐᐃᕕᓕᕆᓂᖅ ᓇᕈᓕᕋᐃᒻᒪᑦ 

ᓄᓇᓕᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᖅᑯᑎᒋᓗᑎᑦ ᒥᓂᔅᑕᐅᑉ ᑐᖏᓕᐊᑕ 

ᐃᑲᔪᖅᑎᖓ ᑭᐅᖁᒐᒃᑯ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ.  

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᖅᑐᐃᕕᓐᖒᓐᖏᖔᖅᖢᑏᒃ ᐸᓖᓯᒃᑯᓐᓃᓐᖔᕈᓐᓇᖅᑐᑦ 

ᐅᕝᕙᓘᓐᓃᑦ ᐃᖅᑲᖅᑐᐃᕕᓐᓂᒃ ᑖᒃᑯᓄᖓ ᑲᑎᒪᔨᕋᓛᓅᖅᑕᐅᓪᓗᑎᒃ. ᑲᑎᒪᔨᕋᓛᑦ ᑕᐃᔅᓱᒥᖓ ᐃᖅᑲᖅᑕᐅᔪᒥᒃ 

ᐃᖅᑲᖅᑐᖅᑕᐅᔪᒃᓴᒥᒃ ᑲᒪᒋᔭᖃᓕᓲᖑᔪᖅ.  

 

ᐃᓄᒃᑎᑦᑐᑦ ᖃᓪᓗᓈᑎᑐᓪᓘᓐᓃᑦ ᐊᐅᓚᔪᓐᓇᖅᖢᑎᒃ. ᒪᓕᒡᓗᒍ ᐃᖅᑲᖅᑐᖅᑕᐅᔪᖅ.  

 

ᑕᐃᒪᓐᓇ ᐃᑲᔪᖅᓱᐃᖃᑦᑕᖅᑐᑦ ᒪᓕᒡᓗᒍ ᐅᖃᐅᓯᖅ ᓇᓕᐊᒃ ᐊᑐᕈᒪᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ (ᑐᓵᔨᑎᒍᑦ): ᐅᓇ ᐊᐱᖅᑯᑎᒋᔪᒪᓕᖅᖢᒍ ᐃᖅᑲᖅᑐᖅᑕᐅᓚᐅᓐᖏᑎᓪᓗᒍ ᐅᕝᕙᓘᓐᓃᑦ 

ᐃᖅᑲᖅᑕᐅᕌᓂᒃᓯᒪᓕᖅᑎᓪᓗ. ᖃᖓᐅᓕᕌᖓᑦ ᑲᑎᒪᔨᕋᓛᓂᒃ ᑲᑎᒪᖃᑎᖃᖃᑦᑕᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓕᐊᑐᐃᓐᓇᐅᔪᓐᓇᖅᑐᖅ. ᑕᐃᒃᑯᐊ ᑲᑎᒪᔨᕋᓛᑦ 

ᐃᖅᑲᖅᑐᐃᕕᓕᐊᓚᐅᓐᖏᓐᓂᖓᓂᐅᔪᓐᓇᖅᑐᖅ ᐅᕝᕙᓘᓐᓃᑦ ᑭᖑᓂᐊᒍᑦ. ᑖᒃᑯᐊ ᐸᓖᓯᒃᑯᑦ 

ᓯᕗᓪᓕᐅᔾᔭᐅᖦᖤᖅᐳᑦ, ᐸᓯᔭᒃᓴᓐᖑᖅᑎᑕᐅᑉᐸᑦ ᐸᓖᓯᒃᑯᓐᓄᑦ ᑖᓐᓇ ᐱᕋᔭᒃᑐᕕᓃᖅ ᒪᓕᒐᕐᓂᐊᖅᑏᑦ 

ᒪᓕᒐᕐᓂᐊᖅᑎᖃᖅᑎᑕᐅᓲᑦ ᐊᒻᒪᓗ ᑖᓐᓇ  

ᑐᓴᐅᒪᑎᑕᐅᓕᖅᖢᓂ ᖃᓄᐃᓕᐅᖅᑕᐅᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓄᓇᓕᓐᓂ ᐃᓱᒫᓘᑎᖃᖅᑐᖃᓚᐅᕐᒪᑦ ᑲᑎᒪᔨᕋᓛᓂᒃᑯᐊ 

ᑕᐃᑲᓃᒍᒻᒪᑕ ᐃᖅᑲᖅᑐᖅᑕᐅᔪᖅᑕᖃᖅᑎᓪᓗᒍ ᑐᓴᐅᒪᖃᑎᒌᖃᑦᑕᓐᖏᒻᒪᑎᒃ ᑲᑎᒪᖃᑎᖃᖃᑦᑕᓐᖏᒻᒪᑕ 

ᑲᑎᒪᔨᕋᓛᓂᒃ, ᐃᖅᑲᖅᑐᐃᕕᓐᓂ ᓈᓚᒋᐊᖅᓯᒪᓪᓗᓂ.  

 

ᐃᓚᖏᓐᓂᒃᑯᐊ (ᑐᓵᔨᑎᒎᕈᓐᓃᖅᑐᖅ) ᖃᓄᖅ, ᖃᓄᖓᐃᑦ ᐃᓄᑦᑎᑑᓇᐃᑦ, ᐱᓕᕆᐊᖑᔪᓐᓇᑦᑎᐊᖃᑦᑕᕋᓗᐊᕐᒪᑕ 

ᑲᑎᒪᔨᓄᑦ ᑕᕝᕘᓈᕆᐊᑐᓐᖏᑦᑐᑦ ᑐᓂᔭᐅᑦᑕᐅᑎᒋᓯᒪᓗᑎᒃ ᑲᑎᒪᔨᖏᓐᓄᑦ ᐅᖃᐅᔾᔨᒋᐊᖅᑏᑦ ᓄᓇᓕᓐᓂ. 

(ᑐᓵᔩᑎᒎᓕᖅᑐᖅ) ᐅᖃᐅᓯᕆᔭᕋ ᐃᓱᒫᓘᑎᒋᓪᓗᒍ ᓄᓇᑦᑎᓃᖔᖅᑐᖅ ᐱᓕᕆᕝᕕᓯᓐᓄᑦ ᓂᓪᓕᐅᑎᒋᕙᕋ. 

ᓵᓐᖓᔭᐅᔭᕆᐊᖃᕐᒪᑦ ᒫᓐᓇᐅᔪᖅ. ᐃᖅᑲᓇᐃᔭᖃᑎᒋᓗᒋᑦ ᑕᐃᒃᑯᐊ ᐃᖅᑲᖅᑐᐃᔨᕋᓛᑦ. ᐅᖃᐅᓯᔅᓴᑐᐃᓐᓇᖅ 

ᐃᓱᒫᓘᑎᒋᓯᓐᓈᖅᖢᒍ ᑲᑎᒪᔨᔭᐅᔭᕆᐊᖃᓪᓚᕆᑦᑐᖅ.  

(ᑐᓵᔨᑎᒎᕈᓐᓃᖅᑐᖅ) ᐅᓇ ᓄᖅᑲᐅᑎᒋᓗᒍ, ᑖᒃᑯᐊ ᑮᓇᐅᔭᖅᑐᕈᑎᔅᓴᐃᑦ ᐊᖏᓪᓕᒋᐊᕌᕐᔪᒻᒪᑕ ᐊᕐᕌᓂᐅᓚᐅᖅᑐᒥᒃ, 

ᐱᕚᓪᓕᕈᑕᐅᒃᑲᓂᕐᓂᐊᕐᓂᖏᓐᓃᒃ ᑭᓐᖒᒪᔾᔪᑕᐅᔪᓄᑦ ᓄᓇᓕᓐᓄᑦ ᐅᑭᐅᖅᑕᖅᑐᒥᐅᓄᑦ 

ᑐᕌᖓᓂᖅᓴᐅᕙᓗᓐᓂᐊᖅᐹ? ᑖᓐᓇ ᐊᐱᖅᑯᑎᒋᓕᖅᑲᕋ ᑭᖑᓪᓕᖅᐹᒥᒃ ᐊᐱᖅᑯᑎᔅᓴᖃᒃᑲᓐᓂᕈᓐᓃᕋᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒍ. 

ᐅᑯᐊ ᐃᓚᒋᐊᕈᑎᖃᖅᑐᑦ ᑮᓇᐅᔾᔭᔅᓵᕆᔭᐅᓂᐊᖅᑐᑦ ᐱᖓᓱᓄᑦ ᓄᓇᓕᓐᓄᑦ ᐃᖅᑲᓇᐃᔭᖅᑎᑦᑎᓐᓄᑦ. ᖁᔭᓐᓇᒦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑐᑭᓯᓇᖅᓯᑎᒃᑲᓐᓂᖁᓪᓗᒍ ᒪᓕᒐᓕᐅᖅᑎᒧᑦ ᒥᔅ ᔭᖕ ᐅᖃᐅᓯᕆᖃᖅᑲᐅᒻᒪᑦ 

ᑲᒪᒋᔭᐅᔪᓐᓇᖅᑐᒡᒎᖅ ᐃᖅᑲᖅᑐᖅᑕᐅᓚᐅᓐᖏᓐᓂᖏᓐᓂᒃ ᐅᕝᕙᓘᓐᓃᑦ ᐸᓯᔭᒃᓴᖑᐊᓂᑦᑎᓪᓗᒍ. 

ᓇᓗᓇᐃᒃᑲᓐᓂᕈᓐᓇᖅᐱᐅᒃ ᑖᓐᓇ?  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓᑕᖃᐃ 

ᑭᐅᒍᓐᓇᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ.  

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᐃᖅᑲᖅᑐᐃᔨᕋᓛᑦ ᐃᖅᑲᖅᑐᖅᑕᐅᓚᐅᓐᖏᓐᓂᖓᓂᒃ 

ᑲᒪᒋᔭᐅᔪᓐᓇᖅᑐᑦ ᑖᓐᓇ ᐸᓯᔭᔅᓴᓐᖑᖅᑎᑕᐅᔪᖅ ᑲᑎᖃᑎᖃᕈᓐᓇᖅᑐᖅ. ᐃᓛᓐᓂᒃᑯᑦ ᐸᓯᔭᔅᓴᓐᖑᖅᑎᑕᐅᓂᖓ 

ᓴᑯᑕᐅᖃᑦᑕᖅᑐᖅ.  

 

ᐱᓕᕆᕕᑉᐳᑦ ᐃᖅᑲᖅᑐᐃᕕᑦᑎᒎᓐᖏᑦᑐᖅ ᐋᖅᑭᓯᔪᓐᓇᕐᒥᔪᑦ ᑖᓐᓇ ᐃᑲᔪᖅᑕᐅᖁᓪᓗᒍ ᐊᕐᕕᐊᓂ ᐊᒻᒪᓗ 

ᐃᖃᓗᒃᑑᑦᑎᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓛᓅᕐᒪᑦ 1:30-ᒥ ᐅᑎᕐᓂᐊᖅᐳᒍᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 11:54ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 13:29ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑐᓐᖓᓱᑎᑦᑎᔪᒪᓕᕐᒥᔪᖓ ᐃᓘᓐᓇᓯᓐᓂ. ᒪᓕᒐᓕᕆᔪᒍᑦ ᐱᓕᕆᐊᕕᐊᑦ 

ᑭᓐᖑᓕᖅᐹᖅ ᑖᒃᑯᐊ ᓄᓇᓕᓐᓂ ᐃᖅᑲᖅᑐᐃᔨᕋᓛᑦ. ᐊᑎᖁᑎᓐᓂ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᕈᒪᔪᖓ 2021-24 ᐅᖃᖅᓯᒪᒻᒪᑕ 2021-22 ᐊᕐᕌᒍᐊᓂ 

ᐃᓚᒌᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᒪᓕᒐᕐᔪᐊᖅ ᑕᐃᓐᓇ ᐊᑐᓕᖅᑎᑕᐅᓚᐅᖅᓯᒪᖕᒪᑦ ᐊᒻᒪᓗ 

ᓄᑖᖑᕆᐊᖅᑎᑕᐅᔭᕆᐊᖃᖅᖢᓂ. ᑭᓱᓕᕆᖕᒪᑦ? ᖁᔭᓐᓇᒦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᒌᖅᑲᐅᔭᕗᑦ ᓄᓇᓕᖕᓂ 

ᑐᑭᓯᓇᓱᖕᓂᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ, ᐄ, ᑐᑭᓯᓇᓱᖕᓂᖃᓚᐅᖅᑐᑦ ᐱᓕᕆᕝᕕᔅᓯᓐᓂ 

ᐊᑐᓕᖅᑎᑕᐅᓂᐊᕐᓂᖓ ᑕᐃᓐᓇ ᒪᓕᒐᕐᔪᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

30 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᓇᓱᖕᓂᖃᓚᐅᖅᖢᑕ ᐃᓄᖕᓂᒃ 

ᐅᖃᓪᓚᖃᑎᖃᖃᑦᑕᓚᐅᖅᑐᒍ30 ᐊᒻᒪᓗ ᑕᐃᒃᑯᐊ ᐊᒃᑐᖅᑕᐅᓯᒪᔪᑦ ᐊᑐᓕᖅᑎᑕᐅᓂᖓᓄᓪᓗ ᐊᒃᑐᖅᑕᐅᓯᒪᔪᖅ 

ᒪᓕᒐᕐᔪᐊᖅ ᐱᔾᔪᑎᒋᓪᓗᒍ. ᑕᐃᒃᑯᐊᓗ ᑖᔅᓱᒥᖓ ᐃᓚᒌᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᒪᓕᒐᕐᔪᐊᖅ 

ᐊᑐᖃᑦᑕᖅᓯᒪᔪᑦ.  

 

ᑭᖑᓂᐊᓂ ᑕᐃᒃᑯᐊ ᑐᓴᓚᐅᖅᑕᕗᑦ ᕿᒥᕐᕈᓇᓚᐅᕐᓗᑎᒃᑯᑦ ᐊᑐᐊᒐᓕᕆᓂᐊᖅᑐᒍᑦ ᐊᒻᒪᓗ ᒪᓕᒐᕐᔪᐊᖅ ᑕᐃᓐᓇ 

ᕿᒥᕐᕈᓇᒃᑲᓐᓂᕐᓗᑎᒍᑦ ᓇᐅᒃᑯᑦ ᐋᖅᑭᒋᐊᕆᐊᖃᕐᒪᖔᑦ ᖃᐅᔨᒋᐊᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑐᑭᓯᔪᒪᔭᕋ ᐅᖃᓪᓚᖃᑎᒌᖕᓂᖅ ᐱᓕᕆᕝᕕᓯ ᐃᓗᐊᓂ 

ᖃᓄᐃᑦᑑᖕᒪᖔᑦ ᐊᒻᒪᓗ ᒪᓕᒐᕐᔪᐊᑉ ᐃᓗᐊᓃᑦᑐᑦ ᐊᑐᓕᖅᑎᑕᐅᕙᓪᓕᐊᓂᖏᑦ ᐱᓗᐊᕐᓗᒋᑦ ᑕᐃᒃᑯᐊ 

ᑐᐊᕕᕐᓇᖅᑐᒃᑯᑦ ᓴᐳᒻᒥᐅᓯᖅᑕᐅᓯᒪᔭᕆᐊᓖᑦ ᐊᒻᒪᓗ ᑕᐃᒃᑯᐊ ᓂᖓᖅᑐᑦ ᐊᓂᑕᐅᓗᑎᒃ ᐊᒻᒪ 

ᐊᑐᓕᖅᑎᑕᐅᓐᓂᖅᐸᑦ ᒪᓕᒐᕐᔪᐊᖅ ᓇᐅᒃᑯᑦ ᐱᔪᓐᓇᕐᓂᖅᑖᖅᑎᑕᐅᓯᒪᖕᒪᖔᖓ ᐊᒻᒪᓗ 

ᓈᓖᕌᕈᑎᒃᓴᖃᖅᑎᑕᐅᓪᓗᑎᒃ ᑕᐃᒃᑯᐊ ᐊᓂᑕᕕᓃᑦ ᐃᒡᓗᖃᑲᐅᓐᓇᕈᓐᓇᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᓪᓗᖓ ᑐᓴᖃᑦᑕᖅᓯᒪᓪᓗᑕᓗ ᑖᓐᓇ ᐃᓱᒫᓘᑎᒋᔭᐅᖕᒪᑦ. 

ᓲᕐᓗ ᐃᓚᖓᑦ ᐊᓂᖁᔭᐅᖃᑦᑕᖅᓯᒪᖕᒪᖅ ᑎᓕᐅᕈᑎᒃᑯᑦ ᐊᒻᒪᓗ ᑐᓴᖅᓯᒪᔭᕗᑦ ᑕᒪᒃᑯᐊᖑᑎᓪᓗᒋᑦ 

ᑐᓴᖃᓯᐅᑎᓯᒪᔭᕗᑦ ᑕᐃᒫᒃ ᓄᓇᓕᖕᓂ ᓱᓇᑯᑖᖃᓐᖏᓂᖏᑎᒍᑦ, ᐃᒡᓗᖃᓐᖏᓐᓂᕐᒧᓪᓗ ᐊᑕᐅᓯᐅᓐᖏᑦᑐᑦ 

ᐱᓕᕆᕖᒃ ᑲᑐᔾᔨᓗᑎᒃ ᑕᒪᑐᒥᖓ ᐱᓕᕆᐊᖃᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᕙᕋ ᑕᒪᑐᒪᓂ ᐱᓇᓱᐊᕈᓯᕐᒥᒃ ᐅᖃᐅᔾᔭᐅᓚᐅᕋᑦᑕ ᑖᒃᑯᐊ 

ᒪᓕᒐᓕᕆᔨᒃᑯᑦ ᑕᒪᒃᑯᓂᖓᒎᖅ ᐱᔭᒃᓴᖅᑖᖅᑎᑕᐅᓯᒪᔪᑦ ᐊᒻᒪᓗ ᐃᒡᓗᒃᓴᖅᑖᖅᑎᑕᐅᓗᑎᒃ ᑕᐃᒃᑯᐊ 

ᐊᓂᖁᔭᐅᓯᒪᔪᑦ ᐅᕙᑦᑎᖓᓂᒃ. 

 

ᖃᐅᔨᒪᔭᒃᑯᑦ ᐊᑐᖅᓯᒪᔭᒃᑯᓪᓗ ᑕᐃᒃᑯᐊ ᐊᓂᑕᐅᓂᕐᒧᑦ ᑎᓕᐅᕈᑏᑦ ᓲᕐᓗᖃᐃ ᐊᓂᑕᐅᔪᖃᖅᐸᑦ ᓇᔪᒐᕐᒥᒃ ᑕᐃᒪ 

ᑐᐊᕕᓕᓯᑲᓪᓚᒃᖢᑎᒃ ᐃᓂᒃᓴᖅᑖᖅᑎᑕᐅᓇᓱᓕᓲᖑᖕᒪᑦ ᑕᐅᓐᓇᓗ ᐊᓂᑕᕕᓂᖅ ᓯᓂᒃᑕᑲᑕᑐᐃᓐᓇᓕᕐᓗᓂ 

ᐃᓚᒥᖕᓂᒃ.  

 

ᓲᕐᓗᖃᐃ ᐊᐃᑉᐸᒥᓃᑦᑐᓐᓇᐃᓪᓕᕋᒥᒃ ᐊᒻᒪᓗ ᑖᓐᓇ ᐊᓂᑎᑦᑎᓚᐅᖅᑐᖅ ᐋᖅᑭᒃᓯᓴᕋᐃᑦᑕᕆᐊᖃᓕᖅᖢᓂ 

ᐊᐃᑉᐸᖓ  

ᓇᒧᓐᖓᕐᕕᒃᓴᖃᕈᓐᓃᕐᒪᑦ ᐃᓚᒥᓃᑐᐃᓐᓇᓕᖅᖢᓂ ᐱᖃᓐᓂᕆᔭᒥᖕᓂᒡᓘᓐᓃᑦ. ᑕᒪᓐᓇ ᐊᑐᖅᑎᓪᓗᒍ 

ᐊᑦᑕᓇᐃᔾᔭᐃᖅᑕᐅᓯᒪᔭᕆᐊᖃᖅᑎᓪᓗᒋᑦ ᑕᐃᒃᑯᐊ ᐃᓚᖏᑦ.  

 

ᑕᐃᒃᑯᐊ ᐱᑦᑎᐊᓐᖏᑕᕕᓃᑦ ᑕᐃᒃᑯᐊ ᐃᓱᒪᒋᓪᓗᒋᑦ ᑖᓐᓇ ᒪᓕᒐᕐᔪᐊᖅ ᐋᖅᑭᒃᑕᐅᓯᒪᖕᒪᑦ ᐊᒻᒪᓗ 

ᐊᓂᑎᑦᑎᓚᐅᖅᑐᕐᓗ ᐋᖅᑭᒃᓱᐃᓇᓱᓕᖅᖢᓂ ᐊᑎᕈᓐᓇᕐᓂᐊᕐᒪᑦ ᑕᐃᓐᓇ ᐊᓂᑕᐅᓚᐅᖅᑐᖅ. ᑕᐃᒪᓐᓇ 

ᐊᓂᑦᑎᓲᖑᕗᑦ ᓂᖓᕐᓂᖅ ᓄᖅᑲᕐᓂᐊᕐᒪᑦ ᐱᕙᓪᓕᐊᑐᐃᓐᓇᓕᓲᖑᖕᒪᑦ ᐃᓅᔪᓐᓃᕐᓂᕐᒧᑦ ᑎᑭᓱᖓᖅᖢᒍ, 

ᐃᓄᐊᕐᓂᕐᒧᓪᓘᓐᓃᑦ. 

 

ᑖᓐᓇ ᐃᓚᒌᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᒪᓕᒐᕐᔪᐊᖅ ᐱᓪᓗᒍ ᐅᕙᓂ ᐃᒃᓯᕚᖅᑎᓪᓗᑕ, ᑕᐃᒪᐃᑦᑐᓂᒃ 

ᐊᐱᖅᑯᑎᖃᖃᑦᑕᖅᑎᓪᓗᑕ ᑕᐃᒃᑯᐊ ᓯᕗᒃᑲᖅᑕᖅᑏᑦ ᓇᓗᓇᐃᖅᓯᔭᕆᐊᖃᖅᑐᑦ ᑖᓐᓇ ᐃᓘᓐᓇᖓ ᒪᓕᒐᕐᔪᐊᖅ 

ᐊᑐᓕᖅᑎᑕᐅᖁᓪᓗᒍ ᐃᓅᔪᓐᓃᖅᑐᖃᕐᓂᐊᓐᖏᒻᒪᑦ.  

ᑕᐃᒪᐃᑦᑑᖕᒪᑦ ᒪᓕᒐᓕᕆᔨᒃᑯᑦ ᐊᔭᐅᖅᑐᓪᓚᕆᒃᐸᒃᑲ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐱᓕᕆᖃᑎᖃᕐᓗᑎᒃ 

ᐸᕐᓇᐅᓯᐅᖁᓪᓗᒋᑦ ᐃᒡᓗᑖᖅᑎᑕᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᐊᓂᑕᔭᕆᐊᖃᖅᑎᑕᐅᔪᑦ ᐃᖅᑲᖅᑐᐃᕕᒃᑎᒍᓪᓘᓐᓃᑦ 

ᑖᒃᑯᐊ ᐃᓚᖏᑦ ᖃᓄᐃᓐᖏᑦᑑᖁᓪᓗᒋᑦ.  

 

ᑕᒪᓐᓇ ᕿᒥᕐᕈᓇᕐᓂᖅ ᐊᑐᖅᑎᓪᓗᒍ ᐃᓚᒌᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᒪᓕᒐᕐᔪᐊᖅ ᖃᐅᔨᔪᒪᔪᖓ 

ᒪᓕᒐᓕᕆᔨᒃᑯᑦ ᐱᓕᕆᔨᕕᖓᑦ 231ᓂᒡᒎᖅ ᐅᖄᓚᕕᐅᓯᒪᒐᒥᒃ ᐊᒻᒪ ᑕᐃᒃᑯᐊ ᐊᕐᓇᐃᑦ ᓂᕕᐊᖅᓵᓪᓗ 

ᐃᓄᐊᖅᑕᐅᓯᒪᔪᑦ, ᔭᒐᐅᖅᑲᔭᓪᓘᓐᓃᑦ ᐃᓗᓕᖏᓐᓃᑦᑐᑦ ᐊᑐᓕᖅᑎᑕᐅᔪᓐᓇᕐᓂᐊᕐᒪᑕ ᓄᓇᕗᒻᒥ. ᒪᓕᒐᕐᔪᐊᕐᓗ 

ᓄᑖᓐᖑᕆᐊᖅᑎᑕᐅᓗᓂ ᑕᐃᒃᑯᐊ ᐅᖃᐅᓯᕆᓵᖅᑕᒃᑲ ᑐᓐᖓᕕᒋᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᑦ ᐊᑐᓕᖁᔭᓪᓗ ᐅᖃᐅᓯᕆᓪᓗᒋᑦ ᐊᕐᓇᐃᑦ ᓂᕕᐊᖅᓯᐊᓪᓗ 

ᐃᓄᐊᖅᑕᐅᖃᑦᑕᕐᓂᖏᑦ ᔭᒐᐅᖅᑲᔭᐅᔪᓪᓗ ᐅᓂᒃᑳᖏᑦ ᐊᑦᑕᓇᔾᔭᐃᖅᓯᒪᓂᖅ ᑕᒪᓐᓇ ᑐᓐᖓᕕᒋᓪᓚᕆᒃᑐᒍᑦ.  

 

ᐱᓕᕆᕗᑦᑕᐅᖅ ᐃᓗᐊᓂ ᐅᓕᐊᒍᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᐃᒃᑯᐊ ᐱᕋᔭᒃᑕᕕᓃᑦ ᐊᔾᔨᒌᓐᖏᑦᑐᓂᒃ 

ᐱᓕᕆᐊᖃᖃᑦᑕᖅᑐᑦ ᓲᕐᓗ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓪᓗᑎᒃ ᐃᓚᒌᓄᑦ.  

 

ᐃᓚᖓᑦ ᑖᓐᓇ ᖃᐅᔨᓴᖅᑕᐅᑎᓪᓗᒍ ᒪᒥᓴᐃᓂᕐᒥᒃ ᐱᑕᖃᖃᑦᑕᒥᔪᖅ ᐊᒻᒪ ᐊᑕᐅᓯᐅᓐᖏᑦᑐᖅ ᑲᑎᓐᖓᓪᓗᑎᒃ 

ᒪᒥᓴᐃᖃᑦᑕᖅᑐᑦ. ᑲᓇᑕᐅᑉ ᒐᕙᒪᒃᑯᖏᓐᓂᓐᖔᖅᑐᑦ ᑖᒃᑯᐊ ᑮᓇᐅᔭᐃᑦ ᐅᕙᑦᑎᓐᓄᐊᖅᑕᐅᓪᓗᑎᒃ 2023ᒧᑦ 

ᑎᑭᓪᓗᒋᑦ.  

 

ᑮᓇᐅᔭᖅ ᐊᑐᕈᓐᓇᖅᑕᕗᑦ. ᐊᒻᒪᓗ ᐸᓖᓯᓕᕆᓂᕐᒧᑦ ᓄᓇᖃᖅᑳᖅᓯᒪᔪᑦ ᐃᓄᐃᓪᓗ ᓄᓇᖁᑎᖏᓐᓂ ᑕᒪᒃᑯᐊ 

ᐃᓚᒋᔭᐅᖃᑕᐅᔪᑦ ᐊᑐᓕᖁᔭᓕᐅᕐᓗᑎᒃ ᐊᑐᐊᒐᓪᓗ.  

 

ᐱᔪᓂᒃ ᓴᖅᑭᑦᑎᕙᓪᓕᐊᔪᖅ ᓄᓇᖃᖅᑳᖅᓯᒪᔪᑦ ᐃᓄᐃᓪᓗ ᓄᓇᖏᓐᓂᒃ ᐊᓯᖏᓪᓗ ᓴᖅᑭᑕᐅᓯᒪᔪᑦ.  

 

ᐊᑐᓕᖁᔭᖅᑕᖃᐅᖅᑐᖅ. ᖃᐅᔨᓴᐃᓐᓇᕐᓂᐊᖅᑕᕗᑦ ᑖᓐᓇ ᓯᕗᒃᑲᖅᑎᒋᔭᐅᑎᓪᓗᑕ ᑕᒪᓐᓇ ᐱᓕᕆᐊᕆᔭᐅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᑦᑐᒐᖅ 66, 22-23 ᓯᕗᓪᓕᐅᔾᔭᑦ “ᐃᑲᔪᖅᑐᐃᓐᓇᕐᓗᑎᒃ 

ᑲᑎᒪᔨᕋᓛᓂᒃ ᓄᓇᓕᖕᓂᒃ ᑐᓐᖓᕕᓕᖕᓂᒃ ᐃᖅᑲᖅᑐᐃᔨᕋᓛᖃᖃᑦᑕᕐᓂᐊᕐᒪᑦ ᒪᒥᓴᐃᓗᑎᒡᓗ ᓂᖓᕐᓂᖅ ᐱᓪᓗᒍ.”  

 

ᐊᒻᒪᓗ ᐃᖅᑲᖅᑐᐃᕕᒃᑎᒎᓐᖏᑎᑕᐅᖔᕐᓗᑎᒃ ᑲᒪᒋᔭᐅᖃᑦᑕᖁᓪᓗᒋᑦ. ᑖᒃᑯᑎᒎᓇᖅ ᖃᐅᔨᒪᓪᓗᑕ ᐃᑲᔫᑎᒃᓴᓂᒃ 

ᐱᑕᖃᕐᒪᑦ ᑕᐃᒃᑯᐊ ᐱᑦᑎᐊᖅᑕᐅᓯᒪᓐᖏᑦᑐᑦ ᐊᒻᒪᓗ ᐱᕋᔭᒃᑕᕕᓃᑦ ᑮᓇᐅᔭᑎᒍᑦ ᐃᑲᔫᑎᓂᒃ ᐱᑕᖃᕆᓪᓗᑎᒃ.  

 

ᖃᓄᖅ ᐅᓇ ᓄᓇᕗᓕᒫᒧᑦ ᐅᑯᐊ ᑐᕌᖓᔪᑦ ᐊᒻᒪᓗ ᖃᓄᖅ ᐃᖅᑲᓇᐃᔭᖃᑎᖃᖃᑦᑕᖅᐸᑦ ᐃᖅᑲᖅᑐᐃᔨᕋᓛᓂᒃ 

ᑖᓐᓇ ᓯᕗᓪᓕᐅᔾᔭᐅᓯᒪᔪᖅ ᐅᖃᓕᒫᖅᑲᐅᔭᕋ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᓕᒫᖑᔪᑦ ᒪᕐᕈᐃᓕᖓᔫᒃ 

ᐱᕋᔭᒃᑕᕕᓃᑦ, ᐱᕋᔭᒃᑕᕕᓂᕐᓄᓪᓗ ᑐᕌᖓᔪᑦ ᑮᓇᐅᔭᑦ ᐊᒻᒪᓗ ᐃᑲᔫᑎᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᐱᕐᔪᐊᖑᓪᓚᕆᒃᑐᑦ ᒥᓂᔅᑕ ᑭᐅᖁᔭᕋ ᖃᓄᖅ ᑕᐃᒃᑯᐊ 

ᐱᕋᔭᒃᑕᕕᓃᑦ ᐃᑲᔫᑎᖏᑦ ᐅᕝᕙᓘᓐᓃᑦ ᑕᐃᓐᓇ ᐱᕋᔭᒃᑕᕕᓂᖅ ᖃᓄᖅ ᐃᖅᑲᓇᐃᔭᖃᑎᒋᔭᐅᖃᑦᑕᖅᐸ 

ᐃᖅᑲᖅᑐᐃᔨᕋᓛᖅᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᖑᑎᒪᔨᕋᓛᑦ ᓴᖅᑭᑕᐅᔪᑦ ᒪᓕᒐᕐᔪᐊᖅᑎᒍᑦ ᐊᒻᒪᓗ 

ᓇᐅᑦᑎᖅᓱᖅᑎᒋᔭᐅᓪᓗᑎᒃ ᑖᒃᑯᐊ ᐱᕋᔭᒃᑕᕕᓃᑦ ᑮᓇᐅᔭᖁᑎᖏᓐᓂᒃ ᐊᑐᓕᖅᑎᑕᐅᓪᓗᑎᒃ ᑕᒪᒃᑯᓂᖓ 

ᐱᓕᕆᐊᓐᖏᖅᑎᑕᐅᓯᒪᔪᓂᒃ ᐅᑎᖅᑎᒋᐊᑐᓐᖏᑦᑐᓂᒡᓗ ᑮᓇᐅᔭᖅᑖᖅᑎᑕᐅᖃᑦᑕᖅᖢᑎᒃ. 

 

ᑕᐃᒃᑯᐊ ᑲᑎᒪᔨᕋᓛᓂᒃ ᐃᒃᓯᕚᖅᑐᑦ ᐃᓚᖓᑦ ᐱᕋᔭᒃᑕᕕᓂᕐᓄᑦ ᑐᕌᖓᔪᓂᒃ ᐱᓕᕆᐊᖃᖅᖢᓂ ᐊᒻᒪᓗ ᑕᐃᒃᑯᐊ 

ᐃᖅᑲᖅᑐᐃᔨᕋᓛᑦ ᑖᒃᑯᐊ ᐃᓘᓐᓇᖏᑦ ᐃᖅᑲᓇᐃᔭᖃᑎᒌᖃᑦᑕᖅᑐᑦ ᑖᒃᑯᓂᖓᔅᓴᐃᓐᓇᖅ ᑐᓐᖓᕕᖃᖅᖢᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2022-23ᒥ ᓯᐳᓪᓕᖅᐸᐅᔾᔭᐅᓯᒪᔪᖅ ᑖᒃᑯᐊ ᖁᒃᓴᓪᓚᖕᓂᐅᑉ 

ᒥᒃᓵᓄᑦ “ᐃᓕᓐᓂᐊᖅᑎᑕᐅᓗᑎᒃ ᐃᖅᑲᓇᐃᔭᖅᑏᑦ ᑕᑯᔭᐅᖅᑳᓲᖑᔪᑦ ᐊᒻᒪᓗ ᐃᖅᑲᖅᑐᐃᔨᕋᓛᑦ”. 

ᐅᖃᐅᓯᕆᒐᓛᒍᓐᓇᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᐅᐊᑦᑎᐊᕈᐊᐃᑦ, ᐃᒃᓯᕙᐅᑕᖅ, ᖁᔭᓐᓇᒦᒡᓗ. 

 

ᖁᔭᓐᓇᒦᒃ ᐅᑕᖅᑭᑦᓯᐊᕋᕕᑦ, ᐃᒃᓯᕙᐅᑖᖅ. ᑖᓐᓇ ᖁᐊᖅᓵᕐᓂᑯᒥᓂᕐᓄᑦ ᐃᓕᓐᓂᐊᕈᑎᐅᕙᑦᑐᖅ 

ᐃᖅᑲᖅᑐᐃᔨᕋᓛᓕᒫᓄᑦ. ᑖᓐᓇ ᐃᓕᓐᓂᐊᕈᑎ ᐋᖅᑭᑦᑕᐅᓯᒪᔪᖅ ᐱᓕᕆᐊᓪᓗᐊᑕᖃᖅᐸᑦᑐᓄᑦ,  

 

ᓄᓇᓕᓕᒫᓂ ᐃᖅᑲᖅᑐᐃᔨᕋᓛᑦ ᐱᓕᕆᔨᐅᔪᓄᑦ, ᒫᑦᓯ 2022-ᒥ ᑖᒃᑯᐊ ᖁᐊᖅᓵᕐᓂᒃᑯᑦ ᐅᕝᕙᓗ ᑕᖃᒪᔪᓄᑦ 

ᖃᓄᐃᓐᖏᑦᓯᐊᕐᓂᕐᒥᒃ ᐃᖅᑲᓇᐃᔭᕐᕕᒻᒥ ᑐᕌᖓᒐᓚᑦᑐᓂᒃ ᐱᓕᕆᐊᖃᖅᐸᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᑐ. 

 

ᐳᕉᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔮᕆᕙᑦᑕᖏᑦ ᑖᒃᑯᐊ ᐊᓄᓪᓚᑦᓰᕕᓕᕆᔩᑦ ᐃᓱᒪᒋᓪᓗᒋᑦ, 

ᖄᒃᑲᓐᓂᐊᒎᑦ ᕿᑲᕐᕕᖃᕈᓐᓇᓲᖑᕙᑦ ᐅᑉᓗᓂᒃ, ᑕᒪᑐᒧᖓ ᖁᐊᖅᓵᓇᖅᑐᒦᓐᓂᕐᓗᑎᒃ 

ᐅᐃᒻᒪᓇᖅᑐᒦᓐᓂᕈᑎᒡᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ, ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᖄᒃᑲᓐᓂᐊᒍᑦ ᐅᓪᓗᖃᑎᑕᐅᒃᑲᓐᓂᓐᖏᑦᑐᑦ ᕿᖃᕐᕕᑦᓴᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᑐ. 

 

ᐳᕉᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᓪᓗᖓ, ᐅᓇᖃᐃ ᐱᒻᒪᕆᐅᖅᑰᕐᒪᑦ. ᐄ, ᐊᓕᐊᓇᐃᑦ 

ᐃᒪᐃᖅᑐᖃᖅᓯᒪᒻᒪᑦ...ᑭᓯᐊᓂ ᑭᓱᒃᑲᓂᕐᓂᒃ ᖁᐊᖅᓵᕐᓂᒃᑰᖅᑐᒦᑦ ᐅᐃᒪᓇᖅᑐᒥᒃ ᐃᑲᔪᖅᑕᐅᕙᑉᐸᑦ, ᑕᒪᒃᑯᐊ 

ᑲᒪᒋᔭᐅᕙᑦᑐᑦ ᐱᓪᓗᒋᑦ ᐅᕙᒍᑦ ᐊᓄᓪᓚᑦᓰᕕᖏᓐᓃᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ, ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᕆᔨᖁᑎᖃᐅᖅᑐᒍᑦ ᐊᒻᒪᓗ ᐋᓐᓂᐊᖅᑐᓕᕗᑦ 

ᐱᓕᕆᖃᑎᒋᕙᒻᒥᔪᒍᑦ ᐃᑲᔪᕈᓐᓇᓲᓂᑦ ᐃᖅᑲᓇᐃᔭᖅᑐᖁᑎᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᑐ. 

 

ᐳᕉᑐ (ᑐᓵᔨᑎᒍᑦ): ᑭᖑᓪᓕᖅᐹᖅ ᐊᐱᖅᑯᑎᒐ ᐅᑎᕐᓗᖓ, ᕿᒥᕐᕈᔭᐅᓂᒃᓴᖓ ᒪᓕᒐᓕᕆᓂᕐᒧᑦ ᑕᒪᒃᑯᐊ ᐃᓚᒌᓄᑦ 

ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᒪᓕᒐᕐᔪᐊᒥᒃ. ᐱᓗᐊᖅᑐᒥᒃ ᐊᑐᓕᖅᑎᑕᐅᒍᑎᐅᔪᓂᒃ 2024-25-ᒧ; ᐅᖃᖅᓯᒪᒻᒪᑦ 

“ᐊᑐᓕᖅᑎᑦᓯᓗᓂ ᐊᓯᔾᔨᕈᑎᐅᔪᓂᒃ ᐃᓚᒌᓄᑦ ᐱᓂᕐᓗᐸᑦᑐᑦ ᒪᓕᒐᐅᔪᒥᑦ ᐊᑐᐊᒐᐅᔪᒥᒃ, ᐱᖅᑯᓯᐅᕙᑦᑐᓄᑦ 

ᐊᑐᐊᒐᓕᐊᖑᕙᑦᑐᓄᓪᓗ.”  

 

ᐊᐱᖅᑯᑎᒋᔪᒪᔭᕋᓕ, ᐃᖅᑲᖅᑐᐃᕕᓕᕆᔨᒃᑯᑦ ᐅᑎᕐᕕᒋᓗᒍ ᑲᒪᒋᕙᑦᑕᖏᑦ ᑐᖁᖓᔪᓕᕆᓂᕐᒧᑦ ᑐᕌᖓᔪᓄᑦ. ᑕᒪᓐᓇ 

ᐊᑐᖅᑕᐅᔪᓕᒫᑦ ᐱᖃᓯᐅᑎᓯᒪᒻᒪᖔᑕ, ᑐᖅᑯᖓᔪᒥᓂᕐᓂᒃ ᕿᒥᕐᕈᓂᐅᔪᓂᒃ, ᑐᖁᖓᔪᓂᒃ 

ᕿᒥᕐᕈᓂᖃᓵᖅᑐᖃᖅᓯᒪᒻᒪᖔᑦ ᐱᓂᕐᓗᖕᓂᒃᑯᑦ ᑐᖁᔪᖃᕐᓂᖅᐸᑦ ᐃᓚᒌᓂᒃ ᖃᓄᕐᓘᓐᓃᑦ, ᑕᐃᒪᐃᖏᑉᐸᑦ. 

ᑕᐃᒪᐃᑦᓱᓐᓇᕋᔭᖅᐹ, ᑐᓴᕋᑦᓴᓂᒃ ᓄᑖᓂᒃ ᐱᑕᖃᖁᓪᓗᒍ ᑕᒪᑐᒧᖓ ᒪᓕᒐᑦᓴᐅᑉ ᓄᑖᖑᕆᐊᖅᑕᐅᓂᒃᓴᖓ 

ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ): ᒥᓂᔅᑐ, ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖁᖓᔪᓕᕆᔨᒃᑯᑦ ᐃᓚᐅᖃᕋᑖᕐᓂᔪᔪᑦ ᖃᐅᔨᓴᕐᓂᖃᖅᑎᓪᓗᒋᑦ 

ᑲᓇᑕᒥ ᑐᖁᑦᓯᕙᑦᑐᑦ ᓄᖅᑲᖓᑦᑎᑦᓯᔾᔫᒥᓂᕐᒧᑦ. ᐅᓗᕆᐊᓇᕈᓐᓇᖅᑐᓂᒃ ᓇᓗᓇᐃᖅᓯᒪᔪᑦ ᐊᐃᑉᐸᕆᔭᒧᑦ 

ᑐᖁᑕᐅᔪᒥᓂᕐᓂᒃ, ᐃᒻᒥᓃᖅᑐᒥᓂᕐᓂᓪᓘᓐᓃᑦ.  

 

ᓇᕝᕚᖃᑦᑕᖅᓱᑎᒃ ᑕᑯᑎᑦᓯᔾᔪᑎᐅᔪᓐᓇᖅᑐᓂᒃ, ᐅᓗᕆᐊᓇᕈᓐᓇᖅᑐᒦᒍᓐᓇᖅᑐᓂᒃ, ᖃᐅᔨᒪᔾᔪᑎᑦᓴᐅᒍᓐᓇᖅᑐᓪᓗ 

ᑕᒪᒃᑯᐊ ᑕᐃᒪᐃᑦᑕᐃᓕᒪᑎᑕᐅᔾᔫᒥᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓃᕐᒥᔪᖅ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ. ᓇᐃᓈᕆᐊᕐᓂᐊᖅᐸᒃᑲ ᐊᐱᖅᑯᑎᒃᑲ. ᑕᐃᒪ ᑐᖏᓕᖅ 

ᐅᖃᖅᑲᐅᕐᒪᑦ, ᑖᒃᑯᐊᒎᖅ ᓄᓇᓕᖕᓂ ᒪᓕᒐᕐᓂᒃ ᖃᐅᔨᒪᔨᑕᐃᑦ, ᑕᕝᕙᓂ ᓄᓇᓕᖕᓂ ᒪᓕᒐᓕᕆᔨᒃᑯᓐᓂᒃ. 

ᑐᑭᓯᑦᑎᐊᕈᒪᔪᖓ, ᑖᒃᑯᐊᒎᖅ ᓄᓇᕗᒻᒦᒻᒪᑕ, ᓄᓇᕘ ᐃᓗᐊᓂ. ᖃᓄᖅ ᓴᓂᕋᔭᕐᒥ ᐃᒡᓗᓕᖕᒥᓗ (ᑐᓵᔨᑎᒍᑦ) 

ᓄᓇᓕᖕᓂ ᒪᓕᒐᕐᓂᒃ ᖃᐅᔨᒪᔨᑦᑕᖃᖅᑑᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ, ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᐅᑕᖅᑭᐊᓪᓚᑲᐃᓐᓇᕆᑦ, ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑦᓯᐊᕈᓐᓇᕋᕕᑦ. ᓴᓂᕋᔭᖅ ᐃᒡᓗᓕᓪᓗ, ᑖᒃᑯᐊ ᓄᓇᓕᓐᓅᑕᖅᑐᒥᒃ 

ᒪᓕᒐᕐᓂᐊᖅᑎᒥᒃ ᐊᑐᐃᓐᓇᖃᖅᐸᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑐ. (ᑐᓵᔨᑎᒍᑦ) ᐊᐱᖅᑯᑎᖃᕋᑖᖅᐳᖓ, ᒥᔅᑐ ᒫᓐᓯᐊᓪ 

ᐅᖃᕐᒪᑦ, ᒪᓕᒐᕐᓂᐊᖅᑎᐅᔪᓂᒃ ᓄᓇᓕᓐᓂ ᓄᓇᕘᒥ, ᐃᓱᒪᒋᕋᑖᐸᑉᑯ ᐊᐃ, ᓄᓇᓕᒥ ᒪᓕᒐᕐᓂᐊᖅᑎᖃᖅᑐᑦ 

ᓄᓇᓕᓕᒫᑦ 25-ᖑᔪᑦ. 

ᒥᓂᔅᑕᐅᑉ ᐅᓂᒃᑳᕆᒃᑲᓐᓂᕐᓕᐅᒃ, ᑖᒃᑯᐊ ᐊᕕᒃᑐᖅᓯᒪᔪᐃᑦ ᑐᑦᑕᕐᕕᖏᓐᓃᑦᑐᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ, ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᕐᓂᐊᖅᑏᑦ ᐊᕕᑦᑐᖅᓯᒪᔪᑦ ᑐᑦᑕᕐᕕᖏᓐᓃᑦᑐᐃᑦ 

ᒥᐊᓂᕆᓲᖑᔪᑦ ᑖᒃᑯᐊ ᓄᓇᓕᓐᓂ ᑐᕌᖓᔪᓂᒃ ᐃᖅᑲᖅᑐᐃᔪᓕᕆᓂᕐᒧᑦ ᐱᓕᕆᕙᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ, ᒥᓂᔅᑐ. ᑖᓐᓇᓗ ᓇᓗᓇᐃᔭᑦᑎᐊᕋᕕᐅᒃ.  

 

ᑕᐃᒪᓕ (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐱᕋᔭᖅᐸᑦᑐᑦ ᐊᑲᐅᓯᓴᕐᕕᒻᒦᐸᑦᑐᑦ, ᑕᐃᒪ ᖃᓄᐃᑦᑐᖃᕌᖓᑦ ᑖᒃᑯᐊ 

ᓄᓇᓕᓐᓂ ᐃᖅᑲᖅᑐᐃᔨᓕᕋᔮᑦ ᐱᓕᕆᖃᑎᒋᔭᐅᕙᑉᐸᑦ ᐅᑎᖅᓯᒪᓕᕌᖓᑕ ᑎᒍᔭᐅᓯᒪᔪᒥᓃᑦ. ᑕᒪᒃᑯᐊ 

ᐱᕋᔭᓪᓚᕆᑦᑐᕕᓃᑦ ᐊᖏᕐᕋᖅᑎᑕᐅᕌᖓᒥᒃ, ᓲᕐᓗ ᒪᓕᒐᖃᕆᐊᖃᕈᑎᒃ ᐊᓃᓕᖅᑎᓪᓗᒋᑦ. ᖃᓄᖅ ᐃᓚᐅᑎᕙᑉᐸᑦ 

ᑖᒃᑯᐊ ᓄᓇᓕᓐᓂ ᐃᖅᑲᖅᑐᐃᔨᓕᕆᓂᖅ ᒪᓕᒐᕐᓂᐊᖅᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ, ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖁᑎᒋᓗᑎᑦ, ᑭᒡᒐᖅᑐᐃᔨ ᒫᓐᓯᐊᓪ, ᑭᐅᒍᓐᓇᖅᐸᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᓇ ᒥᐊᓂᕆᔭᐅᕙᖕᓂᖏᑦ ᓇᐅᑦᓯᖅᑐᖅᑕᐅᕙᖕᓂᖏᑦ 

ᐊᓂᕌᑖᖅᑐᑦ ᑲᒪᒋᔭᐅᕙᑦᑐᑦ ᓄᓇᓕᓐᓂᒃ ᐱᕋᔭᖅᑐᓄᑦ ᑲᒪᔨᐅᔪᓂᒃ, 16-ᓂᒃ ᓄᓇᓕᓐᓂᒃ ᑕᐃᒪᐃᖅᑐᖃᐅᖅᑐᑕ, 

ᐃᒡᓗᓕᒃ, ᖃᒪᓂᖅᑐᐊᖅ, ᑲᖏᖅᓯᓂᖅ, ᓴᓂᑭᓗᐊᕐᓗ ᐃᓐᓄᑦᑕᐅᔪᒫᕐᓂᐊᑑᒐᓗᐊᖅ ᐅᑕᖅᑭᔪᒍᑦ. 

 

ᑖᒃᑯᐊ ᓄᓇᓖᑦ ᐊᓄᓪᓚᑦᓯᖅᑲᐅᔪᒥᓂᕐᓂᒃ ᐱᓕᕆᔨᖃᓐᖏᑦᑐᑦ ᑲᒪᒋᔭᐅᖃᑦᑕᓲᖑᔪᑦ ᐊᓯᐊᓄᑦ ᓄᓇᓕᒻᒧᑦ 

ᖃᐅᔨᒋᐊᖃᑦᑕᓲᖑᓪᓗᑎᒃ.  

 

ᑏᓯᑉᐱᕆ 2016-ᒥ ᐊᓄᓪᓚᑦᓰᕕᓕᕆᔨᒃᑯᑦ ᐊᓂᑎᑕᐅᓂᐊᓕᕋᒥ ᐸᕐᓇᐅᑎᓕᐅᖅᐸᓕᓚᐅᖅᓯᒪᔪᑦ ᐊᒻᒪᓗ 

ᒪᓕᒐᖃᖅᑎᑕᐅᕌᖓᑕ ᐊᓂᑎᑕᐅᓯᒪᓕᖅᑎᓪᓗᒋᑦ, ᑕᒪᒻᓇ ᑲᐅᔨᔭᐅᖅᓴᐃᓇᖁᑉᓗᒋᑦ. ᑖᒃᑯᐊ ᐊᓄᓪᓚᑦᓰᕕᓕᕆᔨᒃᑯᑦ 

ᐱᕚᓪᓕᑎᑦᓯᒐᓱᓐᓂᐊᖅᑐᑦ ᑐᓴᐅᒪᑎᑦᓯᐊᐸᓪᓗᑎᑦ, ᑕᒪᒃᑯᐊ ᑎᒥᐅᔪᓕᒫᑦ ᐱᓕᕆᖃᑎᒌᑦᓯᐊᕋᑦᑕᕈᓐᓇᖁᓪᓗᒋᑦ. 

 

ᑕᕝᕙ ᐊᓂᓚᐅᓐᖏᑎᓪᓗᒋᑦ ᓱᓕ ᐊᓂᑐᐊᕋᒥᓪᓗ, ᐊᓄᓪᓚᑦᓰᕕᓕᕆᔨᒃᑯᑦ ᓄᓇᓂᒃ ᐱᓕᕆᕙᑦᑐᑦ ᓄᓇᓖᑦ 

ᐃᖅᑲᖅᑐᐃᔨᕋᓛᖏᓐᓂᑦ ᑖᒃᑯᐊᓗ ᑕᕝᕙᓂᑦᓴᐃᓇᕐᓗ ᐊᓪᓚᕕᒻᒦᖃᑕᐅᕙᒻᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑐᓵᔨᓄᑦ ᖃᐅᔨᒪᔭᐅᑦᓴᐃᓇᔾᔮᖏᒻᒥᒻᒪᑕ ᑖᒃᑯᐊ ᓇᐃᓈᖅᑐᑦ ᑕᐃᒎᓰᑦ 

ᐊᑐᖅᑕᐃᓕᖃᑦᑕᕐᓗᒋᑦ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᓇᓗᓇᐃᔭᑦᑎᐊᕋᕕᐅᒃ ᑕᒪᒃᑯᐊ. ᑕᐃᒪᓕᑭᐊᖅ ᑕᒪᒃᑯᐊ 

ᓄᓇᓕᖕᓂ ᑕᒪᒃᑯᐊ ᒪᓕᒐᓕᕋᓛᑎᒍᑦ ᐃᑲᔪᖅᑎᐅᕙᑦᑐᐃᑦ, ᓄᓇᓕᖕᒥ ᒪᓕᒐᓕᕆᓂᒃᑯᑦ ᐱᓕᕆᔨᐅᓂᕋᖅᑕᓯ. 

ᑕᕝᕘᓇᖃᐃ ᐃᓅᓯᓕᕆᔭᐅᔭᕆᐊᖃᕌᖓᑕ ᐃᑲᔪᖃᖅᑕᕆᕚᑦ ᑕᒪᒃᑯᐊ ᓄᓇᓖᑦ?  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᖃᔪᖅᑕᐅᔭᕆᐊᖃᓕᕌᖓᑕ ᑎᒍᔭᐅᓚᐅᖅᑐᕕᓃᑦ ᐃᓄᓕᕆᔭᐅᓗᑎᒡᓘᓐᓃᑦ ᓄᓇᓕᒻᒥᒃ 

ᒪᓕᒐᕐᓂᒃ ᒥᐊᓂᕆᔨᖅᑕᑲᐃᓐᓇᓐᖏᑐᐊᕋᐃᒻᒪᑕ ᑖᒃᑯᐊ ᐃᖅᑲᖅᑐᐃᔨᕋᓛᑦ ᐱᓕᕆᑎᑕᐅᓲᖑᕙᑦ, ᖃᓄᕐᓗ 

ᐱᓕᕆᑎᑕᐅᓇᔭᓐᖑᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᓕᓐᓂ ᐃᖅᑲᖅᑐᐃᔨᓕᕋᓛᑦ ᐊᓄᓪᓚᑦᓰᕕᓕᕆᔩᑦ 

ᐱᓕᕆᖃᑎᒌᓪᓚᕆᑉᐸᑦᑐᑦ, ᑖᒃᑯᐊ ᑎᒍᔭᐅᔪᒥᓃᑦ ᐱᓪᓗᒋᑦ.  

ᐊᒻᒪᓗ ᑖᒃᑯᐊ ᖃᓄᐃᑕᐅᔪᕕᓃᑦ, ᐋᓐᓂᖅᑕᐅᔪᕕᓃᑦ ᐱᔾᔪᑎᒋᓗᒋᑦᑕᐅᖅ. ᑖᒃᑯᐊ ᑎᒍᔭᐅᓕᕌᖓᑕ ᑭᒃᑯᑦ 

ᖃᐅᔨᓴᖅᑕᐅᕙᑦᑐᑦ, ᖃᓄᓕᒫᖅ ᖃᓄᖅ ᐃᑲᔪᖅᑕᐅᔪᑦᓴᐅᕙᓪᓚᐃᒋᐊᖏᓐᓂᒃ ᓱᖅᑯᐃᖅᑕᐅᒋᐊᖅᓱᑎᒃ.  

 

ᐊᒻᒪᓗ ᒪᓕᒐᓕᒐᖃᖅᑎᑕᐅᖏᑐᐊᕋᒥᒡᓕ ᑕᐃᒪᑐᖃᓲᖑᔾᔭᓐᖏᑦᑐᑦ.  

 

ᑖᒃᑯᐊ ᓄᓇᓕᓐᓂ ᐃᖅᑲᖅᑐᐃᕕᓕᕋᓛᓄᑦ ᐱᓕᕆᔩᑦ ᓇᓗᓇᐃᕆᔨᐅᕙᑦᑐᑦ ᑕᒪᒃᑯᓇᖓᑦ ᐃᑲᔪᕈᑎᑦᓴᐅᔪᓂᒃ 

ᑭᓯᐊᓂ ᐊᒥᐊᓲᓂᑦᓴᓂᑦ ᑕᐃᒪᐃᒋᐊᑐᓪᓚᕆᓲᖑᖏᑦᑐᑦ. 

 

ᐊᒻᒪᑦᑕᐅᖅ ᐃᑲᔪᕈᑎᐅᕙᑦᑐᓄᑦ ᐋᓐᓂᖅᑕᐅᔪᕕᓂᕐᓄᑦ ᖃᐅᔨᒪᑎᑕᐅᑦᓯᐊᐸᒻᒥᔪᑦ ᑖᒃᑯᐊ ᑎᒍᔭᐅᔪᕕᓃᑦ ᖃᖓᒃᑯᑦ 

ᓄᓇᓕᒻᒨᓕᕋᔭᓐᖑᐊᕐᓂᖏᓐᓂᒃ. ᐄ, ᑕᒪᒃᑯᐊ ᐱᕋᑉᑐᕕᓃᑦ ᐊᒻᒪ ᐱᕋᔭᑕᐅᔪᕕᓃᑦ ᐃᑉᐱᒋᔭᐅᕙᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᑲᐃᑎᒋᐊᕐᓗᓯ, ᑖᒃᑯᐊ ᑐᓵᔩᑦ ᖃᓄᖅ ᓱᒃᑲᓕᑎᒋᔪᒥᒃ ᐅᖃᓪᓚᑉᐸᒻᒪᖔᑉᑖ, 

ᑐᑭᓕᐅᕆᔭᕆᐊᖃᖅᐸᒻᒪᑕ ᑕᕝᕙᑲᐅᑎᒋ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᑕᒪᒃᑯᐊ ᐋᓐᓂᖅᑕᐅᔪᕕᓂᖅ... ᖃᓄᐃᑕᐅᔪᕕᓃᑦ. 

ᑕᒪᒃᑯᐊ ᑲᑎᒪᔨᕋᓛᑦ ᐊᑐᓂ ᓄᓇᓖᑦ ᐃᑲᔪᖅᑎᐅᕙᒃᑐᒥᒃ, ᖃᑦᓯᑦ ᐃᓚᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐋᓐᓂᖅᑕᕕᓃᑦ, ᖃᓄᐃᑕᐅᔪᕕᓃᑦ ᐱᖓᓱᐃᓕᖓᔪᑦ 

ᑲᑎᒪᔨᕋᓛᑦ ᑭᒡᒐᑐᖅᑕᐅᓲᑦ ᐊᕕᑦᑐᖅᓯᒪᔪᓕᒫᓂᒃ ᑲᑎᒪᔨᓃᖅᓱᑎᒃ,  

 

ᑖᒃᑯᐊ ᑲᑎᒪᔨᐊᓛᑦ ᕿᒥᕐᕈᓲᖑᔪᑦ ᐃᑲᔫᑎᑦᓴᓂᒃ ᐋᓐᓂᖅᑕᕕᓂᕐᓂᒃ. ᑮᓇᐅᔭᖃᕈᔨᓗᑎᓪᓗ, ᐃᓛᒃ 

ᑐᒃᓯᕋᕐᕕᐅᓲᖑᔪᑦ ᓄᓇᓕᓐᓂ ᐱᕋᔭᖅᑕᐃᓕᓂᕐᒨᓕᖓᒐᓚᖅᑐᒥᒃ ᑕᕝᕙᓂ ᓄᓇᓕᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑐᓴᖅᑎᓐᓇᑦᑎᒍᑦ. ᐊᐅᓚᖃᑦᑕᓲᖑᕚᑦ ᑕᒪᐅᖓ 

ᐅᕝᕙᓗ ᑖᓐᓇ ᑐᑭᒧᐊᒃᑎᑦᓯᔨᐅᔪᖅ ᐱᕋᔭᑕᐅᔪᕕᓂᕐᓂᒃ ᐊᐃᓲᖑᕙᑦ, ᐅᖃᓘᑎᒃᑯᓘᓐᓃᑦ ᑲᑎᒪᖃᑎᒌᓲᖑᕚᑦ? 

ᖃᓄᖅ ᑲᔪᓯᓲᖑᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᑲᑎᑦᓱᓐᓇᕌᖓᒥᑦ ᑲᑎᓲᖑᔪᑦ. ᐃᖅᑲᓇᐃᔭᖅᑎᖏᓪᓗ 

ᐊᐅᓪᓚᕈᓐᓇᓲᖑᔪᑦ ᐊᔪᓐᖏᑐᐊᕌᒥᒃ ᐃᑲᔪᕆᐊᖅᓱᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗ ᐅᖃᓘᑎᒃᑯᑦ ᐱᖃᓯᐅᑎᔪᓲᖑᔪᒃᓴᐅᒋᕗᑦ. ᑕᕝᕙ 

ᐃᖅᑲᖅᑐᐃᔪᓕᕆᔨᒃᑯᑦ ᐊᖏᓪᓕᒋᐊᖅᑎᑦᓯᒍᒫᕐᓂᐊᖅᓯᒪᕙᑦ ᑲᑎᒪᔨᐊᓛᓂᒃ? ᑖᒃᑯᐊ ᓄᓇᓖᑦ 25-ᖑᓪᓗᑎᒃ 

ᖃᓄᐃᑕᐅᕙᑦᑐᓪᓗ ᑕᕝᕙᐅᒻᒪᑕ, ᑖᒃᑯᐊᓗ ᓇᐅᒃᑯᑦ ᐃᓚᐅᒃᑲᓐᓂᒋᐊᕈᓐᓇᖅᐸᑦ ᑲᑎᒪᔨᕋᓛᖑᓂᕋᖅᑕᐅᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᖅᑐᐃᔪᓕᕆᔨᒃᑯᑦ ᒥᐊᓂᕆᓲᖑᔪᑦ ᑲᑎᒪᔨᕋᓛᓂᑦ ᑲᒪᕙᑦᑐᓂᒃ 

ᐋᓐᓂᖅᑕᐅᔪᕕᓂᕐᓂᖅ.  

ᑖᒃᑯᐊ ᑲᑎᒪᔨᕋᓛᑦ ᑮᓇᐅᔭᓂᒃ ᕿᒥᕐᕈᓲᖑᔪᑦ ᓄᓇᓕᓐᓃᖔᖅᑐᓂᒃ ᐊᑐᖅᑕᐅᒍᒪᔪᓂᒃ, ᑖᒃᑯᐊ ᓄᓇᓕᓐᓂᒃ 

ᑮᓇᐅᔭᖃᖅᑎᑕᐅᒍᒪᔪᓂᒃ ᑲᒪᕙᔅᓱᑎᒃ.  

 

ᑖᒃᑯᐊᓗ ᓄᓇᓕᓅᖅᑕᖅᑐᑦ ᐃᖅᑲᖅᑐᐃᔨᕋᓛᓪᓗ ᐃᖅᑲᓇᐃᔭᖅᑏᑦ ᓄᓇᓕᓐᓅᓲᖑᔪᑦ, ᑐᕌᑲᐅᑎᒋᕙᓐᖏᑦᑐᓪᓕ 

ᐋᓐᓂᖅᑕᕕᓂᕐᓄᑦ, ᐱᕋᔭᑦᑕᐃᓕᓂᕐᒧᒡᓕ ᑐᕌᖅᐸᒻᒥᔪᑦ.  

 

ᑖᒃᑯᐊ ᐱᕋᔭᑕᐅᔪᓕᒫᓄᓪᓕ ᑐᕌᖓᔪᑦ ᓄᓇᓕᓕᒫᓃᑦᑐᑦ ᐃᑲᔪᖅᑐᐃᐸᑦᑐᓂᓪᓗ ᑖᒃᑯᓂᖓ ᐱᕋᔭᖅᑐᕕᓂᖅ 

ᐱᕋᔭᑕᐅᔪᕕᓂᕐᓂᓪᓗ. ᑕᕝᕙ ᐃᑲᔪᕈᑎᖃᓪᓗᐊᑕᓲᖑᔪᑦ ᐱᕋᔭᑕᕕᓂᕐᓂᒃ, ᑖᒃᑯᐊ ᓄᓇᓕᓐᓂᒃ ᑕᐃᒪᐃᑕᐅᓲᖑᔪᑦ. 

 

ᑖᒃᑯᐊ ᑲᑎᒪᔨᕋᓛᖑᓂᕋᖅᑕᑦ ᐱᕋᔭᑕᐅᔪᓂᒃ ᕿᒥᕐᕈᓲᖑᔪᑦ ᑮᓇᐅᔭᖃᖅᑎᑦᓯᓂᐊᑐᐊᕋᐃᒐᒥᒃ ᓄᓇᓕᒻᒥ 

ᐱᓕᕆᐊᑦᓴᐅᒍᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᖅᑭᑕᒫᑦ ᑲᑎᖃᑦᑕᖅᑐᐃᑦ. ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᔪᐃᑦ ᑕᕝᕙᖓᑦ ᐊᕐᕌᓂ ᑖᒃᑯᐊ ᑐᓂᐅᖅᑲᐃᓚᐅᖅᐱᓰ, ᑖᒃᑯᐊ ᐅᖃᐅᓯᕆᖅᑲᐅᔭᐃᑦ ᒥᒃᓵᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒃᑲ. ᑖᒃᑯᐊ ᑐᒃᓯᕋᖅᖢᑕ ᐱᔪᒪᔪᖃᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᔪᓯᓐᖏᓂᑦᑎᓐᓂ ᐊᐱᕆᖅᑲᐅᔪᖅ ᐊᕐᕌᓂ ᑮᓇᐅᔭᑦ ᐊᑐᖅᑕᐅᓚᓐᖏᓪᓗᑎᒃ 

ᖃᓄᖅ ᑐᓂᐅᖅᑲᐃᖏᑎᓪᓗᑕ ᓇᓗᓇᐃᑦᑎᐊᕈᓐᓇᖅᐱᐅᖅ? ᓐᖑᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᕐᒪ ᐃᑲᔪᖅᑎᐊ ᑭᐅᔪᓐᓇᖅᐸᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔮᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᔭᐅᓚᐅᕐᒪᑦ ᑖᓐᓇ ᑮᓇᐅᔭᖅ ᐃᑲᔫᓯᐊᖑᔪᖅ ᓲᕐᓗ ᑮᓇᐅᔭᑦ 

ᐃᑎᖅᐸᓪᓕᐊᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑖᓐᓇ ᑮᓇᐅᔭᖅ ᓈᒻᒪᑦᑐᖅ ᑲᔪᓯᔪᓐᓇᓚᐅᖅᑐᐃᑦ ᑖᓐᓇ 

ᐱᒋᐊᖅᑎᑦᓯᒍᓐᓇᓚᐅᖅᑕᕗᑦ ᕿᒥᕐᕈᒐᑦᑎᒍᑦ ᑐᓂᐅᖅᑲᐃᓚᐅᓐᖏᑦᑐᒍᑦ. ᑖᒃᑯᐊ ᑮᓇᐅᔭᑦ ᐅᖓᓯᑦᑐᒧᑦ 

ᐱᔪᓐᓇᓕᕋᑦᑎᒍ ᑖᒃᑯᐊ ᑐᒃᓯᕋᐅᑎᓂᒃ ᐱᓕᓚᐅᖅᑐᒍᑦ ᐱᓕᕆᔪᒪᔪᓂᒃ ᒫᓐᓇ ᕿᒥᕐᕈᔭᕗᑦ ᑖᒃᑯᐊ ᓄᓇᓕᓐᓂᒃ 

ᐱᔨᑦᑎᕋᕐᓂᕐᒧᑦ ᐃᓚᒋᔭᕗᑦ ᑖᒃᑯᐊ ᑮᓇᐅᔭᐃᑦ ᑐᕌᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑭᐅᑦᓯᐊᕐᒪᒍ ᖁᔭᓐᓇᒦᒃ. ᑲᔪᓯᓗᖓ ᐊᓯᐊᓄᑦ. ᑖᒃᑯᐊ 

ᐸᕐᓇᑦᑕᓯ ᐃᓄᐃᑦ ᐃᖅᑲᓇᐃᔭᖅᑎᑕᐅᒃᑲᓂᕐᓂᖏᓐᓄᑦ, ᑖᒃᑯᐊ ᐊᖏᔪᖅᑳᒃᑯᑯᐅᑉ ᐃᓂᒋᔭᖓ ᐃᖃᓗᓐᓂ ᑖᒃᑯᐊ 

ᓄᓇᓕᓐᓄᑦ ᐱᔨᑦᓯᕋᖅᑎᐅᔪᑦ ᑕᕝᕙᓂ ᑎᑎᕋᕐᕕᖃᕐᒪᑕ ᑖᒃᑯᐊ ᐃᓐᓄᔅᓯᒪᕚᑦ, ᐃᓂᒋᔭᐅᔪᐃᑦ ᑕᐃᑲᓂ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᖅᑐᐃᔪᓕᕆᔨᒃᑯᑦ ᐊᖏᔪᖅᑳᑦ ᐊᒻᒪ 

ᑲᖏᖅᖠᓂᕐᒧᑦ ᓅᖃᑕᐅᓯᒪᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐃᖃᓗᓐᓂ ᐊᕕᑦᑐᖅᓯᒪᔪᓃᓐᖏᑦᑐᑦ? ᐃᖃᓗᐃᑦ 

ᑐᕌᖅᑕᕐᕕᐅᒻᒪᑦ. ᑖᒃᑯᐊ ᐃᖃᓗᑦᑑᑦᓯᐊᖅ ᐊᒻᒪ ᑲᖏᖅᖠᓂᕐᒦᑎᓪᓗᖏᑦ. ᑕᒡᕙᓃᒋᐊᖃᓐᖏᑦᑐᑦ ᐃᒃᓯᕙᐅᑕᖅ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᓐᓂᑦ ᐊᖏᔪᖅᑳᖑᔪᓂᒃ 

ᐃᖅᑲᓇᐃᔭᖅᑎᖃᑦᑎᐊᖅᑐᒍᑦ ᐃᖃᓗᐃᑦ ᓯᓚᑖᓂ ᓄᓇᓕᓐᓂᑦ ᑖᒃᑯᐊ ᐃᖅᑲᓇᐃᔭᖅᑏᑦ ᓄᓇᓕᒻᒥᓂᒃ ᐃᖃᓗᓐᓄᑦ 

ᓅᒍᒪᓚᐅᓐᖏᒻᒪᑕ ᑕᐃᒪᓐᓇ ᐊᖏᖅᑕᐅᓪᓗᑕ ᓯᕗᒃᑲᖅᑏᑦ ᑲᑎᒪᔨᖏᓐᓂᒃ ᑖᒃᑯᐊ ᐃᓂᒋᔭᐅᔪᐃᑦ ᑕᐃᑯᖓ 

ᓄᓇᓕᖓᓐᓄᑦ ᓅᓪᓗᒍᑦ ᐱᓚᐅᖅᑐᐃᑦ ᐊᐅᓪᓛᑦᓯᐊᖅᑐᑦ ᐱᕙᓪᓕᐊᔪᖅ ᐊᖏᔪᖅᑳᕗᑦ ᐊᕕᑦᑐᖅᓯᒪᔪᓃᓕᕐᒪᑕ. 

ᐅᖄᓚᐅᑎᒃᑯᑦ ᑲᑎᑐᐃᓐᓇᖃᑦᑕᖅᖢᑕ ᖃᓄᐃᓐᖏᑦᓯᐊᖅᑐᖅ. ᑕᐃᒃᑯᐊ ᐊᑦᓱᕈᖅᑐᐃᑦ ᓄᓇᓕᓐᓂᑦ 

ᐱᓕᕆᔪᓐᓇᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᑭᐅᔾᔪᑎᒋᔭᐃᑦ. ᑕᒪᓐᓇ ᐊᖏᔪᖅᑳᑦ ᐅᕙᓃᒻᒪᑕ 

ᑕᐃᒪᓐᓇᐃᑎᓪᓗᒍ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐱᓪᓗᒍ. ᑖᒃᑯᐊ ᓯᕗᓕᖅᑎᔅᓴᑦ ᐃᓕᓐᓂᐊᕈᑎᐅᔪᖅ 

ᐊᑐᕈᒪᒐᑉᓯᐅᒃ ᖃᓄᖅ ᑖᒃᑯᐊ ᐱᕙᓪᓕᐊᓕᖅᐸᑦ? ᑖᓐᓇ ᐃᖅᑲᓇᐃᔮᖅ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ ᑐᒡᓕᐊ ᐱᓇᓱᑦᑕᕗᑦ ᒫᓐᓇ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᐱᑕᖃᖅᐹ, ᐃᓂᐊ ᖃᓄᐃᓕᖓᕙ?  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ ᐱᓕᕆᖃᑎᖃᖅᑐᐃᑦ 

ᐃᖅᑲᓇᐃᔭᖅᑐᖅᓯᐅᑎᒃᑯᑦ ᑕᖅᑭᒥᒃ ᓂᕆᐅᒋᔭᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᓐᖏᑦᑐᖓ ᑭᓯᐊᓂ ᐃᓱᒪᒋᔭᐅᔪᓐᓇᖅᐸᑦ 

ᐸᕐᓇᑦᑕᐅᔪᓂᒃ ᑖᒃᑯᐊ ᐃᖅᑲᓇᐃᔮᒃᓴᖅ ᓴᖅᑭᔮᖅᑎᑕᐅᔪᖅ ᑕᐃᒫᒃ ᐊᔪᓐᖏᑦᑐᖃᕐᒪᑦ ᖃᓄᑐᐃᓐᓇᖅ ᓅᒍᒪᔪᓂᒃ 

ᐃᖅᑲᓇᐃᔭᕆᐊᖅᑐᕈᒪᓗᑎᒃ ᓯᕗᓕᐅᖅᑎᒃᓴᑦ ᐃᓕᓐᓂᐊᕈᑎᑦ ᑕᐅᑐᒡᓗᒍ ᑖᒃᑯᐊ ᓄᓇᓕᖁᑎᒃᑲ 

ᐃᓚᐅᖁᖃᑕᐅᑦᓯᐊᕆᔭᒃᑲ. ᑖᓐᓇ ᓯᕗᓕᐅᑦᑎᖅᓴᖃᑦᓯᐊᕐᒪᑦ ᓄᓇᓕᒃᑲᓂᑦ. ᖁᔭᓐᓇᒦᒃ ᐅᖃᐅᓯᒃᓴᑐᐃᓐᓇᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ ᓯᒪᐃᓚᒃ ᑭᐅᔪᒪᓐᓂᖁᕕᑦ ᑲᔪᓯᑐᐃᓐᓇᕐᓗᑎᓪᓘᓐᓃᑦ? ᐆᑮ. ᒫᓐᓇ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᕼᐊᐃ, ᐅᕙᖓᒃᑲᓐᓃᖅ? 

 

>>ᐃᒡᓚᖅᑐᑦ 

ᐃᒃᓯᕙᐅᑕᖅ: ᒪᒥᐊᓇᖅ. ᖂᑭᐊᖅ.  

 

>>ᐃᒡᓚᖅᑐᑦ 

  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓯᕗᓪᓕᐅᑎᑕᐅᔪᑦ 2022-23 2023-24 ᐅᖃᖅᓯᒪᖕᒪᑦ, 

“ᐱᓕᕆᖃᑎᖃᕐᓗᑎᒃ ᐊᓄᓪᓚᒃᓰᕕᒻᒥᒃ ᐊᐅᓪᓚᖅᑐᓕᕆᔪᐃᑦ ᓄᓇᓕᓐᓄᐊᖅᐸᓪᓕᐊᑎᓪᓗᒋᑦ ᐊᓄᓪᓚᓯᖅᑐᐃᑦ 

ᐱᐊᑎᑉᐸᓪᓕᐊᑎᓪᓗᒋᑦ ᑎᒍᔭᐅᓯᒪᓂᕆᔮ.”  

 

ᑕᒪᓐᓇ ᖃᐅᔨᒪᒐᒃᑯ ᖃᓄᖓᓴᓚᐅᖅᑐᖅ ᑎᒍᔭᐅᓯᒪᓚᐅᖅᑳᖅᖢᓂ ᐱᐊᓂᔅᓯᒪᓕᕐᒪᑦ ᐃᒡᓗᖃᓚᐅᖅᖢᓂ ᐅᑎᕋᒥ 

ᐊᖏᕐᕋᖃᓐᖏᖦᖢᓂ ᐱᓕᓚᐅᕐᒪᑦ.  

 

ᑕᒪᓐᓇ ᐅᑎᒃᑲᓐᓂᖁᓇᒋᑦ ᐊᓄᓪᓚᒃᓰᕕᒻᒧᑦ ᑕᒪᓐᓇ ᐱᐅᓇᔭᖅᑐᖅ ᐃᓪᓗᖁᑎᖃᕈᓂ ᐃᒡᓗᓕᕆᔨᒃᑯᓐᓂᒃ ᑖᓐᓇ 

ᐅᑎᕈᓂ ᐃᒡᓗᑖᕐᓗᓂ ᐊᔪᖅᓴᕈᓘᔭᕈᑕᐅᔾᔮᖏᒻᒪᑦ ᐊᖏᕐᕋᕈᓐᓇᕐᓗᓂ.  

 

ᐃᒃᓯᕙᐅᑕᖅ, ᑕᒪᓐᓇ ᖃᐅᔨᒪᔭᐅᔪᖅ ᑖᒃᑯᐊ, ᑖᒃᑯᐊ ᑎᒍᔭᐅᓂᐊᓕᕌᖓᑕ ᑖᒃᑯᐊ ᑎᒍᓕᐅᓵᖅᑎᓪᓗᒋᑦ ᐃᓚᒋᔭᖏᑦ 

ᓄᓇᓕᐅᑉ ᐊᓯᐊᓄᑦ ᐊᐱᖅᑯᑕᐅᓗᓂ ᐃᓕᑉᓯᓐᓃᒍᓐᓇᖅᐳᖓ?  

 

ᑖᒃᑯᐊ ᐊᒥᓱᐃᑦ ᖃᐅᔨᒪᔭᐅᔪᐃᑦ ᐋᒃᑳᕋᔭᖅᑐᐃᑦ. ᑖᓐᓇ ᐸᓯᔭᒃᓴᓐᖑᖅᓯᒪᒻᒪᑦ ᖃᓄᖓᓴᕐᓂᕆᔮ ᐱᒻᒪᕆᒃ 

ᐃᓚᒋᔭᐅᔪᓄᑦ ᑲᒪᒋᔭᐅᔪᒪᓇᔭᓐᖏᑦᑐᖅ ᐃᓚᒋᔭᐅᒐᓗᐊᖅᐸᑦ.  

 

ᑕᐃᒪᓐᓇᐃᓕᑎᓪᓗᖓ ᐃᖅᑲᖅᑐᐃᔪᓕᕆᔨᒃᑯᑦ ᐊᓄᓪᓚᖅᓯᖅᑐᓂᒃ ᐊᖏᕐᕋᕌᖓᑕ ᐃᑲᔪᕐᓗᒋᑦ 

ᐃᓪᓗᖃᕈᓐᓇᖁᓪᓗᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐄ, ᑐᑭᓯᐊᔪᒍᑦ. ᑖᒃᑯᐊ ᑲᒪᒋᔭᖃᓐᖏᑦᑐᐃᑦ ᐃᒡᓗᓕᕆᓂᕐᒧᑦ ᑭᓯᐊᓂ ᒥᓂᔅᑕ 

ᓂᓪᓕᕈᒪᑉᐸᑦ ᑕᒪᓐᓇ ᓄᓇᓕᓐᓄᑦ ᑐᕌᖓᔪᓂᒃ ᐱᔾᔪᑎᖃᕐᒪᑦ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓪᓗᓕᕆᔨᕐᔪᐊᒃᑯᓐᓂ ᑲᒪᓐᖏᓇᑦᑕ 

ᐊᑐᐊᒐᖏᓐᓂᒃ ᒪᓕᒐᖏᓐᓂᒃ. ᑖᒃᑯᐊᓗ ᐃᓪᓗᓕᕆᔨᓄᑦ ᓄᓇᓕᓐᓂᑦ ᐊᐅᓚᑕᐅᒻᒪᑕ. ᑕᐃᒪᐃᓐᓇᐃᑦᑐᖅ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖁᑭᐊᖅ. 

 

ᖁᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᒋᔭᕐᓂᒃ. ᑖᒃᑯᐊ ᐱᖁᓪᓚᕆᒃᑲᓗᐊᖅᐸᒃᑲ 

ᐱᓕᕆᖃᑎᖃᕐᓗᑎᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᑖᒃᑯᐊ ᐃᑲᔪᖅᑐᕐᓂᐊᕈᑦᑎᒃᑯᑦ ᓄᓇᓕᓐᓄᑦ 

ᐅᑎᖅᐸᓪᓕᐊᔪᐃᑦ ᑕᐃᒪᓐᓇ ᓄᓇᓕᒃ ᖃᓄᐃᓐᖏᓂᖅᓴᐅᓗᓂ ᐃᓚᒌᑦᑐᓪᓗ ᓄᓇᓕᓐᓂᒃ ᐊᑲᐅᓂᖅᓴᐅᔪᒦᓪᓗᑎᒃ.  

 

ᑖᓐᓇᓗ ᐅᖁᒪᐃᓪᓗᑕᐅᓐᖏᓪᓗᓂ ᐊᓯᖏᓐᓄᑦ ᐅᑎᖅᑎᑕᐅᔭᕌᖓᑕ ᓄᓇᓕᒻᒧᑦ ᑕᐃᒪᓐᓇ ᐱᔪᓐᓇᕋᔭᖅᐱᓰ? 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᐱᒃᑲᓐᓂᕈᓐᓇᖁᓪᓗᒋᑦ ᐃᒡᓗᒥᑦ ᐅᑎᕌᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓴᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ, ᒫᓐᓇ ᑕᐃᒪᓐᓇ ᐱᓂᖅ ᐊᔪᖅᑐᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑎᑎᕋᖅᓯᒪᔪᓂᒃ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᓂᒃ ᑭᐅᔭᐅᒐᒪ ᒪᕐᕉᒃ ᒥᓂᔅᑑᓂᒃ ᐅᓪᓗᒥ ᐊᒻᒪ 

ᓯᕗᓂᐊᓂ.  

ᐊᐱᖅᑯᑎᒋᓪᓗᒋᒃ. ᑕᒪᓐᓇ ᓈᒻᒪᑦᑑᔭᓐᖏᒻᒪᑦ ᑖᒃᑯᐊᓗ ᐃᑉᐱᒋᔭᐅᔪᐃᑦ ᑕᐃᒪᓐᓇᐃᓐᓂᖓᓄᑦ ᐊᒻᒪᓗ ᐊᒃᓱᕈᖅᑐᐃᑦ 

ᕿᒃᓵᑦᑐᐃᑦ ᑕᐃᒃᑯᐊ ᐃᓚᒌᑦᑐᐃᑦ ᐃᑲᔪᖅᑐᖅᑕᐅᑦᓯᐊᖏᒃᑳᖓᑕ ᐋᓐᓂᖅᑎᕆᓂᖅ ᓄᖅᑲᖅᑎᓐᓇᓱᒃᖢᒍ.  

 

ᐃᒃᓯᕙᐅᑕᖅ, ᐊᐃᖅᓱᕐᓇᖅᓯᑉᐸᑦ ᑖᒃᑯᐊ ᓇᓕᐊ ᓯᕗᓪᓕᖅ ᓱᓕᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᐱᖅᑯᒻᒥᑦ ᑐᓴᓐᖏᓐᓇᒪ. ᒥᓂᔅᑕᒧᑦ ᑖᓐᓇ ᐊᐱᖅᑯᑎᒃᓴᖃᒃᑲᓐᓂᖅᐱᑦ? 

ᑲᔪᓯᓗᑕ ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᓪᓗᖓ ᐃᓛᒃ ᐊᐱᖅᑯᑎᖃᕈᒪᔪᖓ (ᑐᓵᔨᑎᒍᑦ) ᑖᒃᑯᐊ 

ᐃᓚᒌᓐᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᒪᓕᒐᖅ ᐃᓚᒌᑦᑐᓄᑦ ᑖᒃᑯᐊ ᐆᑦᑐᖃᖅᑐᖃᕌᖓᑦ ᐃᑲᔫᑎᒃᓴᒥᒃ ᑖᒃᑯᐊ 

ᒪᓕᒐᑎᒍᑦ ᐃᑲᔪᖅᑐᖅᑕᐅᔪᒪᓯᒪᑉᓗᓂ ᑖᓐᓇ ᐊᖏᖅᑕᐅᔭᕌᖓᑦ ᑖᓐᓇ ᖃᓄᖓᓴᖅᓯᒪᔪᖅ ᐃᒡᓗᒥᒃ ᐲᖅᑕᐅᓪᓗᓂ 

ᐃᒡᓗᒥᐅᑕᐅᔪᓐᓃᖅᖢᓂ ᑖᓐᓇ ᐅᖃᐅᓯᕆᔪᒪᔭᕋ ᑖᑦᓱᒧᖓ.  

 

(ᑐᓵᔨᒃᑰᕈᓐᓃᖅᑐᖅ) ᐱᓂᕐᓗᐃᖃᑦᑕᖅᑐᐃᑦ ᐊᐃᑉᐸᒥᓂᒃ ᕿᑐᕐᖓᒥᓂᓪᓘᓐᓃᑦ ᐅᕝᕙᓗ ᐃᓪᓗᒥᑦ ᐊᓈᓇᑦᑎᐊᒥᓂᒃ 

ᐊᑖᑕᑦᑎᐊᒥᓂᒃ ᑕᕝᕘᓈᖅᑎᓪᓗᒋᑦ, ᑕᑕᑎᕆᓯᓕᖅᑎᓪᓗᒋᑦ ᑕᐃᒪᓗ ᑲᔪᓯᓪᓗᑎᑦ ᓈᓚᓐᓂᑦᑕᖃᓚᐅᖅᑎᓪᓗᒍ ᐃᒫᒃ  

ᐃᓕᖅᑯᓯᖃᕐᒪᑦ ᑕᒪᓐᓇ ᑕᑕᑎᖅᑕᐅᑎᓪᓗᒍ ᐅᖃᓪᓚᖃᑎᒌᓐᓂᖅᑕᖃᓲᖑᒻᒪᑦ. ᑕᐃᒪᓕ ᑕᒪᓐᓇ ᐊᑐᕇᖅᑎᓪᓗᒍ 

ᑖᓐᓇ ᐊᓂᑕᐅᔭᕆᐊᖃᓕᖅᑐᖅ ᑖᓐᓇᐅᓕᖅᑎᓪᓗᒍ ᐊᓂᑕᐅᔪᖅ. ᑕᐃᒪᐃᓕᖓᓕᕐᒪᑦ ᑕᐃᒪᓕ ᐊᐱᖅᑯᑎᒋᓕᖅᑲᕋ 

ᖃᐅᔨᖃᑦᑕᖅᓯᒪᓂᖅ ᑕᒪᔅᓱᒧᖓ ᐱᓕᕆᐊᕆᖃᑕᐅᕕᒋᖃᑦᑕᖅᓯᒪᒐᒃᑯ ᑕᒪᓐᓇ ᐃᖅᑲᖅᑐᐃᕕᓕᕆᔨᒃᑯᑎᒍᑦ. 

 

ᐅᓪᓗᒥᐅᓕᖅᑐᖅ ᖃᓄᐃᓕᖓᕙ ᐃᔅᓯᕙᐅᑕᖅ, ᐊᐱᖅᑯᑎᒋᔭᕋ ᓄᓇᓕᓐᓄᑦ ᐃᑲᔫᑎᔅᓴᒥᒃ ᑕᒪᒃᑯᓄᖓ 

ᐅᖃᕐᓗᒍᖃᐃ ᐃᓂᒋᔭᐅᒍᓐᓇᖅᑐᓂ ᖃᓪᓗᓈᑐᑦ ᐊᑦᑕᕐᓇᖏᑦᑐᒥᒃ, ᑕᐃᒃᑯᐊ ᓄᓇᓕᓐᓂ ᐊᑎᓕᐅᕈᓐᓇᓲᖑᒻᒥᒻᒪᑕ 

ᑭᒃᑯᑦ ᑐᐊᕕᕐᓇᖅᑐᖅᑕᖃᖅᑎᓪᓗᒍ ᓇᔪᖅᑕᐅᔪᓐᓇᖅᑐᑦ. ᓯᓂᕝᕕᐅᖃᑦᑕᕈᓐᓇᖅᑐᐃᑦ. ᑕᒪᓐᓇ ᐃᑲᔪᖅᓯᖅᓯᒪᕕᓯᐅᒃ? 

ᔭᒐᓯᒪᓕᖅᐸ? ᖃᓄᐃᓕᖓᓕᖅᐸ ᑕᕝᕙᓂ ᒐᕙᒪᑦᑎᓐᓂ ᑕᕝᕘᓇ ᐃᓕᔅᓯᑎᒍᑦ ᐱᓕᕆᐊᖑᕙᑦᑐᑦ ᐱᔾᔪᑎᒋᓪᓗᒋᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᕆᔨᒃᑯᑦ ᐊᐅᓚᑦᑎᖃᑦᑕᓐᖏᒻᒪᑕ 

ᕿᒫᕝᕕᐅᔪᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᖃᕋᑖᖅᑐᖅ ᐅᓇ ᑮᓇᐅᔭᖏᓐᓂᒃ ᕿᒫᕕᓐᓂᒃ 

ᒪᑐᐃᖅᓯᖃᑦᑕᕐᓂᐅᔪᓂᒃ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓄᓕᕆᔨᒃᑯᑦ ᐅᑯᐊ 

ᑕᐃᒪᐃᑦᑐᓕᕆᔨᐅᕙᓪᓚᐃᔪᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᓇᖅᓯᔪᖅ ᑖᓐᓇ ᑎᒍᒥᐊᖅᑕᐅᒍᓐᓃᖅᓯᒪᓕᖅᑐᖅ. 

ᓴᖅᑭᖅᑕᐅᓚᐅᖅᓯᒪᑎᓪᓗᒍ ᑕᒪᓐᓇ ᐃᓚᒌᓄᑦ ᓴᐳᑦᑎᔾᔪᑎᔅᓴᖅ [ᐃᓚᒌᓐᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ 

ᒪᓕᒐᖅ] ᑕᒪᓐᓇ ᐱᓐᖑᖅᑎᑕᐅᑎᓪᓗᒍ ᐃᓗᓕᖃᖃᓯᐅᔾᔨᓚᐅᖅᓯᒪᒻᒪᑦ ᓱᖅᑯᐃᓱᑦᑎᐊᕋᒪ Safe Homes 

[ᐊᑦᑕᕐᓇᖏᑦᑐᑦ ᐊᖏᑦᕋᐃᑦ] ᐊᒻᒪ ᑮᓇᐅᔭᖃᖅᑎᑦᑎᓪᓗᑎᒃ ᑕᒪᒃᑯᓄᖓ ᐊᓂᑕᐅᑲᐃᓐᓇᖅᓯᒪᓂᐊᖅᑐᓄᑦ 

ᐅᖃᓪᓚᖕᓂᒃᑯᑦ ᐃᑲᔪᖅᑕᐅᖃᑦᑕᕐᓗᑎᓪᓗ ᑕᕝᕙ ᑖᓐᓇ ᑐᑭᓯᔭᕋ ᑎᒍᒥᐊᖅᑕᐅᒍᓐᓃᖅᓯᒪᔪᖅ. 

ᓴᒃᑯᑕᐅᓯᒪᕙᓗᓕᕐᓂᖓᓂᒃ ᑐᑭᓯᒐᒃᑯ ᑐᑭᓯᒍᒪᕋᑖᖅᑕᕋ ᐊᐱᖅᑯᑎᒋᔪᒪᓪᓗᒍ. ᑕᕝᕗᖓᑐᐊᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᓄᓇᓕᓐᓂ ᐃᖅᑲᖅᑐᐃᔪᓕᕆᓂᕐᒧᑦ. 

ᓂᕈᐊᖅᑕᐅᔭᕆᐊᓖᑦ $5,668,000. ᐊᖏᖅᑭᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᐊᕐᓗᑕ E-3-ᒧᑦ. ᑲᑎᓪᓗᒋᑦ ᑮᓇᐅᔭᖅᑐᕈᑎᔅᓴᑦ ᒪᓕᒐᓕᕆᔨᒃᑯᓐᓄᑦ 

ᓂᕈᐊᖅᑕᐅᒋᐊᓖᑦ. $158,478,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᕇᕋᑦᑎᒍᑦ ᒪᓕᒐᓕᕆᔨᒃᑯᑦ ᐊᖏᖅᑭᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᒥᓂᔅᑕ ᐱᓕᕆᔨᖏᓪᓗ ᑭᖑᔭᕐᓂᓐᖏᑦᑐᐊᓗᓐᓂᒃ 

ᑭᐅᒐᓱᐊᖃᑦᑕᕆᐊᖃᖅᑲᐅᒐᕕᑦ ᐊᒻᒪ ᑖᒃᑯᐊᓗ ᐱᔭᕆᐊᑐᔪᐊᓘᓲᖑᒻᒪᑕ ᐃᓱᒪᒃᑯᑦ. ᒪᑐᓯᒍᑎᔅᓴᓂᒃ 

ᐅᖃᐅᓯᔅᓴᖃᖅᑭᑦ ᒥᓂᔅᑕ? 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔩᑦ 

ᐊᐱᖅᑯᑎᐊᓗᒋᖃᑦᑕᕋᓗᐊᖅᑕᓯᓐᓄᑦ ᐅᖃᐅᓯᔅᓴᔅᓯᓐᓄᓪᓗ ᑐᓵᖃᑦᑕᖅᑐᒋᑦᑕᐅᖅ ᓄᓇᔅᓯᓐᓃᓐᖔᖅᑐᐃᑦ 

ᐊᔾᔨᒌᓐᖏᓐᓂᒐᓛᖏᓐᓂᒃ ᑐᓴᖃᑦᑕᕋᑖᕋᒪᑦᑕᐅᖅ ᐊᒻᒪ ᐱᒋᐊᓕᔅᓯᓂᑦᑕᐅᖅ ᑐᓴᖃᑦᑕᕋᑖᕋᒪ ᐱᒍᒪᔭᔅᓯᓐᓂᓗ 

ᓂᕈᐊᖅᑕᐅᕕᒋᓯᒪᔭᔅᓯᓐᓂ ᐃᑲᔪᑦᑎᐊᕐᓂᖅᓴᐅᒍᒪᓂᐊᖅᑐᒍᑦ. ᑕᐃᒃᑯᐊ ᐱᔨᑦᑎᕋᐅᑏᑦ ᐱᑕᖃᕆᐊᓖᑦ 

ᐱᑕᖃᖅᑎᒐᓱᓪᓗᒋᑦ.  

 

ᐊᒻᒪ ᖁᔭᓐᓇᒦᒃ ᐅᑯᐊ ᐱᓕᕆᔨᒃᑲ ᐅᕙᓃᖃᑎᒋᒐᒃᑭᑦ ᐃᑲᔪᖅᓯᒪᒻᒪᑕ ᐊᒻᒪᓗ ᑕᑯᔅᓴᐅᒐᑎᒃ ᐃᖅᑲᓇᐃᔭᖅᑐᐃᑦ 

ᐊᑐᐃᓐᓇᕈᖅᓴᐃᖃᑦᑕᓚᐅᖅᑐᐃᑦ ᑲᑎᒪᓂᐅᓂᐊᖅᑐᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᓱᖅᑎ. ᐅᑯᐊ ᐱᓕᕆᔨᖏᑦ ᐊᓂᑎᑲᐃᓐᓇᓚᐅᕐᒥᒃᑭᑦ. ᒫᓐᓇ 5 ᒥᓂᒃ 

ᓄᖅᑲᖓᑲᐃᓐᓇᒐᓛᓚᐅᕐᓗᑕ ᑮᓇᐅᔭᓕᕆᔨᒃᑰᓂᐊᖅᑐᒍᑦ. ᖁᔭᓐᓇᒦᒃ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 14:19ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 14:26ᒥ 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-23 - 

ᑮᓇᐅᔭᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᓂᖅ ᐱᒋᐊᒃᑲᓐᓂᖁᓕᖅᑕᕋ. ᒥᓂᔅᑕ ᑯᓱᒐᖅ ᐊᐱᕆᒍᒪᔭᕋ 

ᐱᓕᕆᔨᖁᑎᖃᕐᒪᖔᖅᐱᑦ ᐃᕝᕕᑦ ᓴᓂᐊᓃᖁᔭᕐᓂᒃ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄᖑᔪᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑦ ᒥᓂᔅᑕᐅᑉ ᐱᓕᕆᔨᖏᑦ ᓵᖓᓃᖃᑕᐅᖁᓪᓗᒋᑦ ᐃᓕᔅᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᑕᐅᔪᓐᓇᓂᐊᕐᖓᑦ ᒥᓂᔅᑕ ᑯᓱᒐᖅ ᐱᓕᕆᔨᑎᑦ ᑭᒃᑰᒻᒪᖔᑕ 

ᓇᓗᓇᐃᖅᑎᑲᐃᓐᓇᒃᑭᑦ ᐊᒻᒪ ᒪᑐᐃᖅᓯᒍᑎᖕᓄᑦ ᐱᒋᐊᕈᓐᓇᓕᖅᑐᑎᑦ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑯᐊ ᐱᓕᕆᔨᕗᑦ ᐃᖏᑉᐸᓪᓕᐊᕗᑦ. 

ᑕᓕᖅᐱᓐᓂ, ᔭᕝ ᓴᐅᓐ,  

>>ᐃᒡᓚᖅᑐᑦ 

 

ᑕᒻᒪᕈᓐᓇᖏᑦᑐᑐᖃᐅᔪᖓ. 

 

>>ᐃᒡᓚᖅᑐᑦ 

 

ᒥᓂᔅᑕᐅᑉ ᑐᖏᓕᖓ, ᑐᖏᓕᕋ ᑮᓇᐅᔭᓕᕆᓂᕐᒧᑦ, ᓴᐅᒥᓐᓃᑦᑐᖅ ᐅᓇ. ᐊᑭᓖᑲᐃᓐᓇᓚᐅᕆᔅᓯᒃ 

ᑕᓕᖅᐱᓐᓃᓐᓂᕋᕋᑖᕋᒃᑯᑦ. ᑕᓕᖅᐱᓐᓂ, ᔭᕝ ᓴᐅᓐ ᑐᖏᓕᕋ. ᓴᐅᒥᒃᑲᓂᓐᓂ ᒪᒃᑯᑲᓐᓂᕐᒥᔪᑦᑕᐅᖅ ᓄᑲᕆᔭᐅᔪᖅ 

ᑕᕝᕙᓂ ᐃᖅᑲᓇᐃᔭᖅᑎᔪᔪᖅ ᑖᓐᐅᓪ ᔭᖕ, ᑐᖏᓕᖓᑕ ᒥᓂᔅᑕᐅᑉ ᐃᑲᔪᖅᑎᖓ. 

 

ᒪᓕᒐᓕᐅᖅᑏᑦ, ᐅᕙᓃᑦᑐᒍᑦ ᐅᖃᐅᓯᖃᕆᐊᖅᑐᖅᑐᑕ ᑮᓇᐅᔭᓕᕆᔨᒃᑯᑦ 2022-23 ᑮᓇᐅᔭᖅᑐᕈᑎᔅᓴᖏᓐᓂᒃ 

ᐱᓕᕆᐊᔅᓴᖏᓐᓂᒃ ᐸᕐᓇᐅᑎᖏᓐᓂᓪᓗ.  

 

ᐅᖃᐅᓯᖃᕆᐊᖅᑐᖅᑐᖓ ᑮᓇᐅᔭᓕᕆᔨᒃᑯᑦ ᑮᓇᐅᔭᑦ ᐊᑐᖅᑐᒃᓴᖏᓐᓂᒃ ᐱᓕᕆᐊᒃᓴᓄᑦ ᐱᕙᒌᔭᐅᑎᓂᒡᓗ 2022-

23-ᒧᑦ. 

 

ᑐᑦᑕᕐᕕᒋᔭᐅᓪᓗᐊᑕᖅᖢᑎᒃ, ᑮᓇᐅᔭᓕᕆᔨᒃᑯᑦ ᐃᑲᔪᖅᑐᐃᖃᑦᑕᖅᐳᑦ ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᔾᔪᑕᐅᓪᓗᐊᑕᖅᑐᓂᒃ ᐊᒻᒪᓗ ᐊᒡᓚᕝᕕᓕᕆᔨᑦ ᐊᐅᓚᓂᖏᓐᓂᒃ ᐊᓯᖏᑦ ᐱᓕᕆᕝᕕᒋᔭᐅᔪᑦ ᐃᓄᖕᓄᓪᓗ 

ᑐᑦᑕᕐᕕᒋᔭᐅᔪᑦ ᐱᓕᕆᐊᒃᓴᓂᒃ ᐱᔨᑦᑎᕋᐅᑎᓂᓪᓗ ᓴᖅᑭᑎᑦᑎᖃᑦᑕᖁᓪᓗᒋᑦ ᓄᓇᕗᒻᒥᐅᓄᑦ.  

 

$102.95-ᒥᓕᐊᓂᒃ ᓴᓂᕐᕙᐃᔪᒪᔪᒍᑦ 2022-23-ᒥ ᐊᐅᓚᓂᕆᓂᐊᖅᑕᑦᑎᓐᓄᑦ. ᑕᐃᒪᓐᓇᐸᓗᒃ ᐅᓄᖅᑎᒋᕗᑦ 

ᑮᓇᐅᔭᐃᑦ ᒪᓕᒐᓕᕆᔨᒃᑯᓐᓂᒃ ᐊᖏᖅᑕᐅᓚᐅᖅᑐᑦ ᑮᓇᐅᔭᓕᕆᔨᒃᑯᓐᓄᑦ 2021-22-ᒥ. 

 

ᑲᑎᖦᖢᒋᑦ ᑮᓇᐅᔭᖅᑑᑎᕗᑦ, $27.7-ᒥᓕᐊᓐ ᐊᑭᓕᖅᑕᐅᔾᔪᑎᓄᑦ ᐃᑲᔫᑎᓄᓪᓗ ᐊᒃᑐᐊᓂᖃᖅᐳᑦ 198 

ᐊᖏᖅᑕᐅᓯᒪᔪᑦ ᓇᓗᓇᐃᒃᑯᑕᓕᑦ 1 ᐃᖅᑲᓇᐃᔮᒃᓴᑦ ᐊᑭᓕᖅᓱᕐᓂᐊᕐᓗᒋᑦ. ᐱᓕᕆᖃᑎᒌᓪᓗᐊᑕᖅᑐᑦ 

ᐃᓚᒋᐊᓚᐅᓐᖏᑕᕗᑦ ᐊᕐᕌᒍᒐᓴᕐᓂᒃ. 

  

ᐱᓕᕆᕝᕕᒃ $3.5-ᒥᓕᐊᓂᒃ ᐱᔭᕆᐊᖃᖅᐳᑦ ᐊᓯᖏᓐᓄᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᐊᑭᓕᖅᓱᕆᐊᓕᖕᓄᑦ. 

ᐊᖏᓂᖅᐹᖑᔪᖅ ᑮᓇᐅᔭᖅᑑᑎᑖᕆᔪᒪᔭᑦᑎᓐᓂᒃ ᐊᑭᓖᔪᒪᓪᓗᑕ ᐊᐅᓚᑕᐅᓪᓗᐊᑕᖅᑐᑦ ᑮᓇᐅᔭᖏᓐᓄᑦ. 

ᑮᓇᐅᔭᓕᕆᔨᒃᑯᑦ ᑖᒃᑯᓂᖓ ᐊᑭᓕᐅᑎᓂᒃ ᐊᐅᓚᑦᑎᖃᑦᑕᖅᐳᑦ ᒐᕙᒪᒃᑯᑦ ᐱᓕᕆᔨᓕᒫᖏᑦ ᑭᒡᒐᖅᑐᖅᖢᒋᑦ.  

 

ᐱᓗᐊᖅᑐᒥᒃ, $71.8-ᒥᓕᐊᓂ ᕿᓂᖅᐳᒍᑦ ᐅᑯᓄᖓ ᐊᑭᓕᖅᓱᕆᐊᖃᓗᐊᖅᑐᓄᑦ ᑐᕌᖓᔪᓂᒃ: 

  

 $25-ᒥᓕᐊᓐ ᐃᖅᑲᓇᐃᔭᖅᑎᖏᑦ ᐋᓐᓂᐊᕕᓕᐊᖅᑐᓄᑦ. $28.3-ᒥᓕᐊᓂᒃ ᒥᒃᖠᒋᐊᖅᑎᑦᑎᕗᒍᑦ 

ᑮᓇᐅᔭᖅᑑᑎᒃᓴᕆᓚᐅᖅᑕᑦᑎᓐᓂᒃ 2021-22-ᒥ. ᑖᒃᑯᐊ ᑮᓇᐅᔭᖅᑑᑎᑦ ᒥᒃᖠᒋᐊᖅᑕᐅᔪᑦ ᑭᒡᒐᖅᑐᐃᔪᑦ 

ᐅᑎᖅᑎᑕᐅᔪᓂᒃ ᓄᕙᕐᔪᐊᕐᓇᐅᑉ ᓯᕗᓂᐊᒍᑦ "ᐃᓕᖅᑯᓯᐅᓚᐅᖅᑐᒥᑦ". 

 $17.6-ᒥᓕᐊᓐ ᐆᒻᒪᖅᑯᑎᓄᑦ ᐃᑲᔫᑎᑦ, ᐅᑯᓄᖓᓗ ᓄᓇᕗᒻᒥ ᐆᒻᒪᖅᑯᑎᓄᑦ ᐃᑲᔫᑎᑦ ᐊᒻᒪᓗ ᓄᓇᕗᒻᒥ 

ᐳᔪᕐᓗᖕᒧᑦ ᐃᑲᔫᑎᑦ. $1.5-ᒥᓕᐊᓂᒃ ᐅᓄᖅᓯᒋᐊᖅᐳᑦ ᐊᕐᕌᓂᐅᓚᐅᖅᑐᒥᒃ. 

 $10.1 ᒥᓕᐊᓐ ᐊᑭᓕᐅᑕᐅᓪᓗᑎᒃ ᒐᕙᒪᒃᑯᑦ ᓇᓪᓕᐅᒃᑯᒻᒫᒃᓴᖏᓐᓄᑦ. $1.3-ᒥᓕᐊᓐᐸᓗᖕᓂᒃ 

ᐅᓄᖅᓯᒋᐊᖅᑐᑦ ᐊᕐᕌᓂᐅᓚᐅᖅᑐᒥᒃ. 

 $8.9-ᒥᓕᐊᓐ ᐊᑭᓕᐅᑎᒋᓚᐅᖅᑕᕗᑦ ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᓇᓪᓕᐅᒃᑯᒻᒫᓕᕆᔨᓪᓗ 

ᐃᖅᑲᓇᐃᔭᕐᕕᖏᓐᓄᑦ. ᑖᒃᑯᐊ ᑮᓇᐅᔭᖅᑑᑎᒃᓴᑦ ᐅᓄᖅᓯᒋᐊᕆᐊᖃᖅᐸᕗᑦ $600,000-ᐸᓗᖕᓂᒃ 

ᐅᓄᖅᓯᕙᓪᓕᐊᔪᑦ ᐃᖅᑲᓇᐃᔭᕐᕕᑦ ᐊᑭᓕᖅᓱᖅᑕᐅᔾᔪᑎᖏᓐᓄᑦ.  

 $7.7-ᒥᓕᐊᓐ ᑮᓇᐅᔭᓕᕆᓂᕐᒧᑦ ᐊᑭᓕᖅᓱᕆᐊᓖᑦ ᐃᓐᓇᐅᓗᐊᓕᖅᑐᑦ ᐃᖅᑲᓇᐃᔭᕈᓐᓃᓚᐅᖅᑎᓪᓗᒋᑦ 

ᐃᑲᔫᑎᖏᓐᓄᑦ; ᐊᒻᒪᓗ 

 $2.1-ᒥᓕᐊᓐ ᓄᓇᕗᒻᒥ ᓱᕈᓯᕐᓄᑦ ᐃᑲᔫᑎᑦ, ᐊᐃᑦᑑᑎᐅᕙᒃᑐᑦ ᑮᓇᐅᔭᓕᐅᓐᖏᓐᓂᖅᓴᓄᑦ ᐃᓚᒌᓄᑦ 

ᕿᑐᕐᓐᖓᓕᖕᓄᑦ, ᑖᒃᓰᔭᓕᕆᔾᔪᑎᒃᑯᑦ. 

ᒥᒃᖠᒋᐊᖅᑎᓪᓗᒋᑦ ᐃᖅᑲᓇᐃᔭᖅᑎᑦ ᐋᓐᓂᐊᕐᕕᓕᐊᖅᐸᒃᑐᑦ ᑮᓇᐅᔭᖅᑑᑎᖏᑦ $3.3-ᒥᓕᐊᓂᒃ, ᐊᓯᖏᓐᓂᒃ 

ᐊᑭᓕᖅᓱᕆᐊᓕᖕᓂᒃ ᐅᓄᖅᓯᒋᐊᖅᑐᓂᒃ ᐊᐅᓚᑦᑎᔪᓐᓇᖅᓯᓂᐊᖅᐳᒍᑦ ᑕᒪᐃᓐᓄᑦ ᐊᑭᖓᑕ ᐊᔾᔨᖓᓂᒃ 

ᐊᕐᕌᓂᐅᓚᐅᖅᑐᒥᒃ.  

 

ᑲᑎᒪᑎᑦᑎᔩ, ᑕᒪᔾᔭ ᐅᖃᐅᓯᒃᓴᒃᑲ. ᐊᓕᐊᓇᐃᒍᓱᖕᓂᐊᖅᐳᖓ, ᑕᔅᓱᒥᖓ ᒪᓕᒐᒃᓴᒥᒃ ᐊᐱᖅᑯᑎᒃᓴᖃᕐᓂᐊᕋᔅᓯ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᔅᓯᕙᐅᑕᖓ ᑲᑎᒪᔨᕋᓛᑦ ᒪᑐᐃᖅᓯᒍᑎᔅᓴᖃᕆᕙ? ᒥᔅᑕ ᕼᐃᒃ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᖁᕕᐊᓱᑦᑐᖓ ᒪᑐᐃᖅᓯᒍᑎᓂᒃ 

ᐅᖃᐅᓯᖃᕈᓐᓇᕆᐊᔅᓴᖅ ᑲᑎᒪᔨᕋᓛᑦ ᐱᔾᔪᑎᓗᒋᑦ ᓇᐅᑦᑎᖅᑐᖅᑎᐅᔪᐃᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᓕᕆᔾᔪᑎᖏᓐᓄᓪᓗ ᑮᓇᐅᔭᓕᕆᔾᔪᑎᖏᓐᓄᓪᓗ.  

 

ᕿᒥᕐᕈᓂᖃᖅᑎᓪᓗᒋᑦ 2022-23 ᑮᓇᐅᔭᖅᑐᕈᑎᔅᓴᖏᓐᓂᒃ ᐊᓐᒪ 2022-26 ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᒃ 

ᑮᓇᐅᔭᓕᕆᔨᒃᑯᑦ.  

 

ᑮᓇᐅᔭᓕᕆᔨᒃᑯᑦ ᑐᔅᓯᕌᖏᑦ 2022-23 ᐊᐅᓚᒍᑎᔅᓴᐃᑦ ᐋᖅᑭᐅᒪᑎᑦᑎᒍᑎᔅᓴᐃᑦ $102,953,000-ᖑᒻᒪᑕ. ᑖᓐᓇ 

ᐊᔾᔨᑐᐃᓐᓇᖓ 2021-22 ᑐᔅᓯᕌᕆᔪᔭᖏᑕ ᐊᒻᒪᓗ ᐃᖅᑲᓇᐃᔮᖏᑦ ᑕᕝᕙᓂ ᑮᓇᐅᔭᓕᕆᔨᒃᑯᓐᓂᒃ ᓱᕐᕋᔅᓯᒪᓇᑎᒃ 

231-ᖑᓪᓗᑎᒃ ᓱᓕ.  

 

ᒪᓕᒐᓕᐅᖅᑏᑦ ᐃᓱᒫᓘᑎᖃᕐᓂᕋᓚᐅᖅᓯᒪᔪᑦ ᒥᓂᔅᑕ ᓴᖅᑭᔮᕐᓂᕆᕋᑖᔪᔭᖓᓂᒃ ᑲᑎᒪᔨᕋᓛᑦ ᓵᖓᓂᒃ.  

 

ᑮᓇᐅᔭᓕᕆᔨᒃᑯᑦ ᐃᑲᔪᖅᓰᖃᑦᑕᓲᖑᒻᒪᑕ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪ ᒐᕙᒪᓕᒫᒧᑦ ᐃᓱᒫᓗᒋᔭᐅᔪᖅ 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑲᒪᒋᔭᐅᖃᑦᑕᕆᐊᖃᕐᖓᑦ ᑕᒪᓐᓇ ᖃᑦᑎᐅᓂᖏᑦ ᐃᖅᑲᓇᐃᔭᖅᑎᖏᑦ ᒐᕙᒪᒃᑯᑦ. 

ᖃᑦᑎᐅᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑕᑯᓐᓈᖅᑐᒋᑦ ᐊᒥᓱᕈᖅᐸᓪᓕᐊᑐᐃᓐᓇᖅᑐᐃᑦ. ᒐᕙᒪᒃᑯᑦ ᑐᔅᓯᕌᖏᑦ 

2022-23 ᑮᓇᐅᔭᖅᑐᕈᑎᔅᓴᑦ ᓇᓗᓇᐃᖅᓯᓯᒪᒻᒪᑕ ᑕᒫᓂᐸᓗᒃ 5,354-ᖑᒻᒪᑕ ᐃᖅᑲᓇᐃᔮᑦ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓂᒃ ᐊᒻᒪᑦᑕᐅᖅ ᑎᒥᖁᑎᓪᓚᕆᖏᓐᓂᒃ ᐊᒻᒪᓗᑦᑕᐅᖅ ᓄᓇᕗᑦ ᑯᐊᐸᕇᓴᖁᑎᖏᓐᓂᒃ 

ᐱᖃᑕᐅᓇᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓ. 

 

ᐃᔅᓯᕙᐅᑕᖅ, ᑕᕝᕙ ᐊᒥᓱᕈᕆᐊᕆᓂᐅᕗᖅ 230-ᓂᒃ ᐃᖅᑲᓇᐃᔮᓂᒃ ᐅᖃᐅᓯᐅᔪᔪᐃᑦ ᑕᑯᓐᓈᖅᑐᒋᑦ 2021-22 

ᑮᓇᐅᔭᖅᑐᕈᑎᔅᓴᖏᓐᓂᒃ ᐊᒻᒪᑦᑕᐅᖅ ᐊᒥᓱᕈᕆᐊᕆᓪᓗᑎᒃ 537-ᓂᒃ ᐃᖅᑲᓇᐃᔮᒃᑲᓐᓂᕐᓂᒃ ᑕᐃᑯᖓ 

ᑕᑯᓐᓈᖅᑐᒋᑦ 2018-19 ᑮᓇᐅᔭᖅᑐᕈᑎᔅᓴᐅᔪᔪᑦ.  

 

ᐱᒻᒪᕆᐊᓘᕗᖅ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒪᑦᑎᐊᖃᑦᑕᖅᑲᑕ ᐊᒥᓱᕈᖅᐸᓪᓕᐊᓂᖏᓐᓂᒃ ᐃᖅᑲᓇᐃᔮᑦ 

ᐃᓚᔭᐅᖃᑦᑕᑐᐃᓐᓇᖅᑎᓪᓗᒋᑦ. ᑕᒫᓂᔅᓴᐃᓐᓇᖅ ᑕᒪᒃᑯᐊ ᒐᕙᒪᒃᑯᑦ ᐱᓕᕆᕕᕈᓘᔭᖏᑦ ᑎᒥᖁᑎᖏᓪᓗ 

ᑯᐊᐸᕇᓴᖏᓪᓗ ᐱᔭᕆᐊᑐᔪᖅᓯᐅᖏᓐᓇᑎᓪᓗᒋᑦ ᐃᓐᓄᔅᓯᒐᓱᐊᖅᑐᑎᒃ ᐃᖅᑲᓇᐃᔮᖁᑎᒋᔭᒥᓂᒃ ᒫᓐᓇ. ᐊᒻᒪᑦᑕᐅᖅ 

ᐱᒻᒪᕆᐊᓘᔪᖅ ᖃᐅᔨᒪᔭᕆᐊᔅᓴᖅ ᑕᒫᓂᐸᓗᒃ ᐊᕝᕙᕆᓗᐊᖅᑕᖏᑦ ᐊᕝᕙᑲᓴᖏᑦ ᒐᔭᒪᒃᑯᑦ ᐊᐅᓚᒍᑎᔅᓴᖏᑦ 

ᐋᖅᑭᐅᒪᒍᑎᔅᓴᖏᑦ ᑐᕌᖓᑎᑕᐅᖃᑦᑕᕐᖓᑕ ᑮᓇᐅᔾᔭᔅᓵᓂᒃ ᐃᑲᔫᓯᐊᓄᓪᓗ ᐃᖅᑲᓇᐃᔭᖅᑎᖏᓐᓄᑦ. 2022-23 

ᐊᕐᕌᒍᖓᓄᑦ ᑖᓐᓇ $500,000,000-ᖑᓗᐊᒐᓛᑦᑐᖅ.  

 

21-22 ᒥᓂᔅᑕᐅᑉ ᖃᓄᖅ ᓂᕆᐅᒋᔭᖃᕐᒪᖔᑦ ᑎᑎᖅᑲᖏᑦ ᑲᑎᒪᔨᖏᓐᓄᑦ ᒐᕙᒪᒃᑯᑦ ᑎᒥᖁᑎᓪᓚᕆᖏᑕ 

ᐊᒻᒪᑦᑕᐅᖅ ᑯᐊᐸᕇᓴᖏᓐᓄᑦ ᒪᓕᒐᓕᐅᕐᕕᒻᒧᑦ ᓴᖅᑭᑦᑕᐅᔪᒻᓚᑕ ᓯᑎᐱᕆ 16, 2021-ᖑᑎᓪᓗᒍ ᐊᒻᒪᓗ ᑭᐅᔾᔪᑏᑦ 

ᑖᒃᑯᓄᖓ ᑎᑎᖅᑲᕐᓄᑦ ᖃᓄᖅ ᓂᕆᐅᒋᔭᖃᕐᒪᖔᑕ ᑕᕝᕙᓂᔅᓴᐃᓐᓇᖅ ᐅᓪᓗᕐᒥ ᒪᓕᒐᓕᐅᕐᕕᒻᒨᖅᑕᐅᔪᔪᐃᑦ. 

ᑲᑎᒪᔨᕋᓛᑦ ᑕᑯᒻᒪᑕ ᑖᒃᑯᐊ ᖃᓄᖅ ᓂᕆᐅᕝᕕᖃᕐᒃᒪᖔᑕ ᑎᑎᖅᑲᐃᑦ ᑭᐅᔾᔪᑎᖏᓪᓗ ᐅᖃᐅᓯᖃᖅᓯᒪᒻᒪᑕ 

ᓴᖅᑭᑦᑕᐅᓂᖓᓂᒃ ᓄᑖᒥᒃ ᓄᓇᕗᑦ ᑯᐊᐸᕇᓴᖓᑕ ᑲᑎᒪᔨᕋᓛᖏᓐᓂᒃ. ᑲᑎᒪᔨᕋᓛᑦ ᓂᕆᐅᑉᐳᑦ 

ᓴᖅᑭᑦᑕᐅᓛᕐᓂᖏᓐᓂᒃ 2022-23 ᑎᑎᖅᑲᖏᓐᓂᒃ ᖃᓄᖅ ᓂᕆᐅᒋᔭᖃᕐᒪᖔᑕ ᐊᒻᒪᓗ ᑭᐅᔾᔪᑎᖏᓐᓂᒃ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓛᖅᑐᓂᒃ. 

ᑖᔅᓱᒪ ᐱᓕᕆᕝᕕᐅᑉ 2022-26 ᐱᓕᕆᐊᔅᓴᓄᑦ ᐸᕐᓇᐅᑎᖏᑦᑕ ᑎᑎᕋᕆᐊᕐᖓᐅᑎᖏᑦ ᓇᓗᓇᐃᖅᓯᓯᒪᒻᒪᑕ 

ᓯᕗᓪᓕᐅᑎᑕᐅᓂᐊᖅᑐᕉᖅ 2023-24. ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓕᐅᖅᑎᑦᑎᓗᑎᒃ ᓄᓇᕗᑦ 

ᑯᐊᐸᕇᓴᓕᒫᖏᓐᓂᒃ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓂᒃ ᐊᐅᓚᑕᐅᑦᑎᐊᕈᓐᓇᖅᓯᖁᓪᓗᒋᑦ ᑖᒃᑯᐊ. ᑲᑎᒪᔨᕋᓛᑦ 

ᐱᕙᓪᓕᐊᔭᐅᓂᖓᓂᒃ ᖃᐅᔨᒪᒐᓱᐊᕐᓂᐊᕐᒥᔪᑦ ᑕᒪᑐᒪ. 

 

ᐱᓕᕆᕝᕕᐅᑉ ᑎᑎᕋᕆᐊᕐᖓᐅᑎᖏᑦ 2022-26 ᐱᓕᕆᐊᔅᓴᓄᑦ ᐸᕐᓇᐅᑎᖓᑦ ᐅᖃᖅᓯᒪᒻᒪᑦ ᐃᓚᖓᒡᒎᖅ 

ᓯᕗᓪᓕᐅᓂᐊᖅᑐᖅ 2022-23 ᑕᒪᓐᓇᐅᒻᒪᑦ. “ᕿᒥᕐᕈᓗᑎᒃ ᓄᓇᕗᒻᒥ ᐃᑲᔫᑎᐅᖃᑦᑕᖅᑐᓂ ᐊᖏᕐᕋᕆᔭᐅᔪᓄᑦ 

ᑲᔪᖏᖅᓴᐃᓗᑎᒃ ᐃᖅᑲᓇᐃᔭᖅᑎᖏᓐᓂᒃ ᒐᕙᒪᒃᑯᑦ ᐃᓪᓗᖁᑎᖏᓐᓂᒃ ᐊᓂᒍᒪᓕᖅᑎᑦᑎᒐᓱᐊᖅᑐᑎᒃ 

ᓇᒻᒥᓂᕆᔭᐅᔪᓄᑦ” ᐅᕝᕙᓘᓐᓃᑦ ᓇᒻᒥᓂᖅ ᐊᖏᕐᕋᒥᓄᑦ ᐊᑐᖅᑐᐊᖅᑕᐅᔪᓄᑦ. ᖃᓄᑎᒋ ᕿᒥᕐᕈᔭᐅᓯᒪᒻᒪᖔᑕ 

ᑖᒃᑯᐊ ᐃᓪᓗᓂᒃ ᑎᒍᓯᔾᔪᑎᔅᓴᐃᑦ ᓇᓗᓇᖅᑐᖅ.  

 

ᓄᕕᐱᕆ 8ᖑᑎᓪᓗᒍ 2016 ᐃᒥᐊᓗᒻᒧᑦ ᐋᓐᓂᖅᑕᐅᖃᑦᑕᖅᑐᐃᑦ ᖃᑦᑏᓐᓇᕈᕐᔫᒥᑎᑕᐅᒐᓱᑦᑎᓪᓗᒋᑦ ᐅᓂᒃᑳᖏᑦ 

ᒪᓕᒐᓕᐅᕐᕕᒻᒨᖅᑕᐅᓚᐅᖅᓯᒪᒻᒪᑕ ᐊᒻᒪ ᐱᓕᕆᐊᔅᓴᓄᑦ ᐸᕐᓇᐅᑎᖓ 2021-24ᒧᑦ ᓇᓗᓇᐃᑦᓯᓯᒪᔪᖅ 

ᓯᕗᓪᓕᐅᑎᑕᐅᓛᖅᑐᒥᓂᕉᖅ 2021-22ᒥ “ᕿᒥᕐᕈᑎᑦᑎᓗᑎᒃ ᐊᑦᑐᐃᓯᒪᓂᖓᓂᒃ ᐃᒥᐊᓗᑦᑖᕐᕕᐅᑉ ᐃᖃᓗᓐᓂ 

ᓄᓇᓕᓐᓂ ᖃᓂᒋᔭᖏᓐᓂᒃ.” ᒥᓂᔅᑕ ᑕᐃᒪ ᒪᓕᒐᓕᐅᖅᑏᑦ ᓂᕆᐅᑉᐳᑦ ᒥᓂᔅᑕᑉ ᓴᖅᑭᖅᑎᓛᖅᑐᒋᔭᐅᓪᓗᓂ 

ᑖᒃᑯᓂᖓ ᐱᒍᓐᓇᖅᓯᑐᐊᕈᓂ ᒪᓕᒐᓕᐅᕐᕕᒻᒧᑦ.  

 

ᑲᑎᒪᔨᕋᓛᑦᑕᐅᖅ ᖃᐅᔨᒻᒪᑕ ᑖᔅᓱᒪᑉ ᐱᓕᕆᕕᐅᑉ ᑎᑎᕋᕆᐊᓐᖓᐅᑎᖏᑦ 2022-26 ᐱᓕᕆᐊᔅᓴᓄᑦ ᐸᕐᓇᐅᑎᒥᒃ 

ᓇᓗᓇᐃᖅᓯᓯᒪᒻᒪᑦ ᐃᓚᖓᒍᑦ ᓯᕗᓪᓕᐅᓂᐊᖅᑐᑦ 2022-23 ᐊᕐᕌᒍᖓᓂ ᑕᒪᓐᓇᐅᒻᒪᑦ ᖃᐅᔨᓴᕐᓂᖅ, 

ᐱᕙᓪᓕᐊᑎᑦᑎᓪᓗᓂᓗ ᐊᖏᖃᑎᒌᒍᑎᓂᒃ ᖃᓄᖅ ᐱᔨᑦᑎᕋᑦᑎᐊᓂᖅᓴᐅᒍᓐᓇᕋᔭᕐᒪᖔᑕ ᓄᓇᓕᕋᓛᖑᓂᖅᓴᓂᒃ. 

ᒪᓕᒐᓕᐅᖅᑏᑦ ᐱᒻᒪᕆᐊᓘᓂᕋᐃᔪᐃᑦ ᖃᓄᑐᐃᓐᓇᑦᑎᐊᖅ ᐃᒥᐊᓗᒻᒥᒃ ᓂᐅᕕᐊᔅᓴᖃᖅᑐᖃᖃᑦᑕᓂᐊᖅᑲᑦ 

ᓄᓇᓕᓐᓂ ᓄᓇᕗᒻᒥ, ᓂᕈᐊᕐᓂᑰᓚᐅᕐᓗᑎᒃ ᑭᓯᐊᓂ ᑕᐃᒪᐃᒍᓐᓇᖅᓯᖃᑦᑕᕆᐊᖃᕐᖓᑕ. ᑕᐃᒪᐃᔅᓯᒪᒻᒪᑕ 

ᐃᖃᓗᓐᓂ, ᐃᖃᓗᒃᑑᑦᓯᐊᕐᒥ, ᑲᖏᖅᓯᓂᕐᒥᓗ. 

 

ᑖᔅᓱᒪᑉ ᐱᓕᕆᕕᐅᑉ ᑎᑎᕋᕆᐊᓐᖓᐅᑎᖏᑦ 2022-26 ᐱᓕᕆᐊᔅᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ 

ᐃᓚᖓᒍᑦ ᓯᕗᓪᓕᐅᑎᑕᐅᓂᐊᖅᑐᖅ 2022-23-ᒥ, ᑕᒪᓐᓇᐅᒻᒪᑦ “ᕿᒥᕐᕈᓂᖅ ᓄᓇᕗᒻᒥ ᐆᒻᒪᖅᑯᑎᓄᑦ 

ᐃᑲᔫᓯᐊᖅᑎᑦᑎᓂᐅᕙᑦᑐᑦ ᐊᖏᕐᕋᕆᔭᐅᔪᓄᑦ ᑮᓇᐅᔭᓕᐅᕋᓱᑦᑎᐅᔪᓄᓪᓗ. ᖃᓄᑎᒋ ᑖᓐᓇ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑭᖏᓐᓂᒃ ᐊᓯᔾᔩᒍᒪᓂᕐᒧᑦ ᑐᔅᓯᕋᐅᑎᒋᔪᔭᖓᓂᒃ ᖃᓄᖅ ᐊᑦᑐᐊᓂᖃᕐᒪᖔᖅ 

ᖃᐅᔨᒪᓇᓐᖏᑦᑐᖅ.  

 

ᑖᔅᓱᒪᑉ ᐱᓕᕆᕕᐅᑉ 2019-2020-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐊᒻᒪᑦᑕᐅᖅ 2018-20 ᐱᓕᕆᐊᔅᓴᓄᑦ 

ᐸᕐᓇᐅᑎᖓ ᓴᖅᑭᔮᖅᑎᑦᑎᔪᒻᒪᑕ ᓄᑖᓂᒡᒎᖅ ᓴᖅᑭᖅᑎᔪᖃᕐᓂᐅᓴᒻᒪᑦ ᑮᓇᐅᔭᓕᕆᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ 

ᐊᓪᓚᕝᕕᐅᔪᒥᒃ. ᑖᓐᓇᒎᖅ ᐊᔪᕈᓐᓃᖅᓴᐃᓂᐊᖅᑐᖅ ᑮᓇᐅᔭᓕᕆᒍᓐᓇᓂᕐᒥᒃ ᒐᕙᒪᓕᒫᒥ 

ᐊᒥᓱᕈᕆᐊᖅᑎᑦᑎᒐᓱᓪᓗᑎᓪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᒃ ᑮᓇᐅᔭᓕᕆᓂᕐᒥᒃ. 

 

ᐃᔅᓯᕙᐅᑖᖅ, ᑖᒃᑯᐊ ᑐᔅᓯᕌᕆᔭᖏᑦ 2022-23-ᒧᑦ $1,005,000-ᒥᓕᐊᓐᖑᒻᒪᑕ ᑮᓇᐅᔭᑦ. ᑲᑎᒪᔨᕋᓛᑦ 

ᐃᑲᔪᖅᓰᓪᓚᕆᑦᑐᑦ ᐱᒋᐊᖅᑎᑕᐅᔪᓂᒃ ᑕᒪᐅᓇ.  

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ ᐱᓪᓗᒋᑦ ᑐᔅᓯᕌᕆᔭᐅᔪᑦ 2022-23 ᑮᓇᐅᔭᖅᑐᕈᑎᔅᓴᑦ ᐊᒻᒪ 2022-26 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᑮᓇᐅᔭᓕᕆᔨᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᓐᖏᓐᓇᒪ. ᒪᑉᐱᖅᑐᒐᖏᑦᑎᒍᑦ ᕿᒥᕐᕈᓇᖕᓂᐊᕋᑦᑎᒃᑯᑦ 

ᑮᓇᐅᔭᓕᕆᔨᒃᑯᑦ C-4-ᒥᒃ ᐱᒋᐊᕈᑎᖃᕐᓗᑕ. ᑮᓇᐅᔭᑦ ᐊᐅᓚᑕᐅᓂᖏᑦ. ᑮᓇᐅᔭᑦ ᐊᐅᓚᑕᐅᓂᖏᑦ ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ, $4,576,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᓕᕐᒥᓗᒍ ᑮᓇᐅᔭᑦ ᐊᐅᓚᑕᐅᓂᖏᑦ C-5. ᐊᐱᖅᑯᑎᒃᓴᐃᑦ? ᖃᔅᓯᒥᓂᑦᔅ-

ᖃᑦᑎᐊᕐᔪᖕᓂᐊᖅᖢᓯ. ᑮᓇᐅᔭᑦ ᐊᐅᓚᑕᐅᓂᖏᑦ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ. 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᓂᓪᓕᓐᖏᑦᑐᐊᓘᔾᔮᓐᖏᑦᑐᒍᑦ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ ᒥᓂᔅᑖ ᓵᑦᑎᓐᓃᑦᑐᓐᓇᕋᕕᑦ ᐊᒻᒪᓗ ᐃᖅᑲᓇᐃᔭᖅᑎᑎᑦ.  

ᐱᓕᕆᕝᕕᓯ ᓯᕗᓪᓕᖅᐹᖅᓯᐅᑏᑦ 2022-26 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᒪᑉᐱᖅᑐᒐᖅ 22-ᒥ ᐅᖃᖅᓯᒪᔪᑦ 

ᑮᓇᐅᔭᑦ ᐊᐅᓚᑕᐅᓂᖏᓐᓂᒃ ᐱᓕᕆᔨᐅᔪᑦ ᓯᕗᓪᓕᐅᔾᔨᓯᒪᕗᑦ 2022-23-ᒥ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᒪᒋᔭᐅᖁᓪᓗᒋᑦ ᑕᒪᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᓇᖕᒥᓂᖅ ᐃᒡᓗᑖᖅᐸᓪᓕᐊᖁᓪᓗᒋᑦ. ᖃᓄᖅ 

ᐊᓯᔾᔨᖅᑕᐅᓯᒪᕙ ᑕᒪᓐᓇ ᐃᓱᒪᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑐᔾᔨᓗᑕ ᐱᓕᕆᐊᖅᑖᖅᑎᑕᐅᓯᒪᓚᐅᕋᑦᑕ 

ᐃᒡᓗᓕᕆᓂᖅ ᐱᔾᔪᑎᒋᓪᓗᒍ. ᖃᐅᔨᒪᔪᒍᑦ ᓄᓇᕗᒻᒥᐅᑦ ᐃᖅᑲᓇᐃᔭᖅᑏᑦ ᐃᒡᓗᖏᖕᓂᑦ ᐊᓂᕙᓪᓕᐊᖁᒐᑦᑎᒃᑯᑦ 

ᓇᖕᒥᓂᖅᑖᕐᓗᑎᓪᓗ ᐊᒻᒪᓗ ᑕᐃᒃᑯᖓᖔᖅ ᓄᒃᑎᕐᓗᑎᒃ.  

ᐃᖅᑲᓇᐃᔭᖅᑏᑦ ᑕᐃᒃᑯᐊ ᐊᑭᑭᓐᓂᖅᓴᓂᒃ ᐊᑭᓕᖅᓱᐃᖃᑦᑕᕐᒪᑕ ᑕᖅᑭᑕᒫᖅᓯᐅᑎᓂᒃ ᐊᒻᒪᓗ ᑕᐃᒃᑯᐊ ᐃᒡᓗᓄᑦ 

ᐃᑲᔫᑎᑦ ᐊᑐᕐᓗᑎᒃᑯᑦ ᖃᓄᖅᑑᕈᑎᒋᓂᐊᖅᑕᕗᑦ. ᑕᐃᒪᓐᖓᓕᒫᖅ ᑕᒪᒃᑯᓂᖓ ᑕᑯᓐᓇᖅᑐᒍᑦ ᐃᒻᒪᖄᓗ 

ᐃᒡᓗᑖᕋᓱᒃᑎᓪᓗᒋᑦ ᐃᑲᔫᑎᓂᒃ ᐃᒻᒪᖄ ᓴᖅᑭᖅᑎᒃᑲᓐᓂᓛᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᑭᐅᖕᒪᑦ. ᖃᓄᖅ 

ᑮᓇᐅᔭᓕᕆᔨᒃᑯᑦ ᐱᓕᕆᕕᐊ ᖃᓄᖅ ᐃᖅᑲᓇᐃᔭᖃᑎᖃᖅᐸᑦ ᐃᒡᓗᓕᕆᔨᕐᔪᐊᒃᑯᓐᓂᒃ 

ᓇᖕᒥᓂᖅᑖᖅᐸᓪᓕᐊᖁᓪᓗᑎᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᑎᑦᑐᑦ? ᑖᓐᓇ ᑭᖑᓪᓕᖅᐹᕆᓗᒍ ᐊᐱᖅᑯᑎᒋᓂᐊᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᕐᔪᐊᒃᑯᑦ ᐃᓛᒃ ᒥᓂᔅᑕᖓᑦ 

ᐊᔪᓐᖏᑦᑐᐸᓗᐊᓘᖕᒪᑦ ᑮᓇᐅᔭᓕᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᖃᓄᖅᑑᕈᑎᖃᖅᑐᑦ ᖃᓄᖅ 

ᐃᒡᓗᓕᕆᓂᕐᒧᑦ ᐃᑲᔫᑏᑦ ᐊᑐᖅᑕᐅᒃᑲᓐᓂᕈᓐᓇᕐᒪᖔ ᑕᒪᒃᑯᓄᖓ ᓇᖕᒥᓂᖅᑖᖅᐸᓪᓕᐊᒍᒪᔪᓄᑦ. ᑕᒪᓐᓇ 

ᑲᔪᓰᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᐊᒻᒪ ᑐᖓᓕᖅᑎ ᑐᓐᖓᓱᒡᓕ. ᐅᕗᖓ ᐊᐱᖅᑯᑎᒃᓴᖃᕈᒪᔪᖓ 

(ᑐᓵᔨᑎᒎᓕᖅᑐᖅ) ᐱᓕᕆᕕᓯ 2022-26 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᒪᑉᐱᖅᑐᒐᖅ 23-ᒥ ᐅᖃᖅᓯᒪᖕᒪᑦ 

ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᒥᓴᐃᑦ ᓯᕗᓪᓕᐅᔾᔨᓯᒪᖕᒪᑕ ᐊᑐᐃᓐᓇᖃᖅᑎᑦᑎᔪᒪᓪᓗᑎᒃ 

ᓴᓐᖐᓐᓂᖅᓴᓂᒃ ᐃᒥᐊᓗᖕᓂᑦ ᐃᖃᓗᒃᑑᑦᓯᐊᕐᒥ. ᖃᖓ ᑕᐃᓐᓇ ᕕᐊᑖᕐᕕᒃ ᕙᐃᓂᑖᕐᕕᒡᓗ ᑕᐃᑲᓂ ᓄᓇᓕᒃ 

ᐃᖃᓗᒃᑑᑦᓯᐊᕐᒥ ᒪᑐᐃᖅᑕᐅᓛᖅᐸ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᒃᑑᑦᓯᐊᖅ ᐱᔾᔪᑎᒋᓪᓗᒍ ᓱᓖᓛᒃ ᑖᓐᓇ 

ᕿᒥᕐᕈᓇᒃᑕᕗᑦ. ᑲᖏᖅᖠᓂᕐᒥ 6-ᓄᑦ ᑕᖅᑭᓄᑦ ᒪᑐᐃᖓᓕᕐᒪᑦ ᑲᖏᖅᖠᓂᕐᒥ ᑕᐃᓐᓇ ᕕᐊᑖᕐᕕᒃ ᕙᐃᓂᑖᕐᕕᒡᓗ. 

ᖃᓄᖅ ᐋᖅᑭᒃᓯᒪᓗᓂ ᐊᑲᐅᓈᕐᓂᖅᐹᖑᓂᐊᕐᒪᖔᑦ ᐃᖃᓗᒃᑑᑦᓯᐊᕐᒧᑦ ᑕᒪᒃᑯᓄᖓ ᕿᒥᕐᕈᓇᒃᑐᒍᑦ ᓱᓕ. 

ᓇᓗᓇᐃᖅᓯᓯᒪᓐᖏᖦᖢᑕᓗ ᖃᖓ ᒪᑐᐃᓛᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᖅᓯᐅᑏᑦ 2026 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᒪᑉᐱᖅᑐᒐᖅ 23-ᒥ, ᑖᒃᑯᐊ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᒥᓴᖏᑦ 

ᓯᕗᓪᓕᐅᔾᔨᓯᒪᕗᑦ ᖃᐅᔨᓴᐃᓗᑎᒃ ᐋᖅᑭᒃᓯᒪᓗᑎᒡᓗ ᓂᐅᕕᕐᕕᖕᒧᑦ ᐊᖏᕈᑎᓂᒃ. ᑕᒪᒃᑯᐊ ᒥᑭᓐᓂᖅᓴᐃᑦ 

ᓄᓇᓕᐊᓛᖑᓂᖅᓴᐅᔪᑦ ᑕᕝᕙᓐᖓᑦ ᓂᐅᕕᖃᑦᑕᕈᓐᓇᕐᓂᐊᕐᒪᑕ. 

ᐃᖃᓗᐃᑦ, ᑲᖏᖅᖠᓂᖅ, ᐃᖃᓗᒃᑑᑦᓯᐊᕐᒥᓗ ᓂᐅᕐᕈᑎᖃᖃᑦᑕᕈᓐᓇᖅᓯᓂᐊᖅᐹᑦ ᐊᓯᖏᖕᓄᑦ 

ᓄᓇᓕᐊᖑᑦᑎᐊᖑᓂᖅᓴᐅᔪᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔩᑦ ᑕᒪᑦᑐᒥᖓ ᓱᓕ 

ᐱᓕᕆᐊᓖᑦ. ᒫᓐᓇᓗ ᕿᒥᕐᕈᓇᒃᑐᒍᑦ ᖃᓄᐃᑦᑐᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐊᑐᐊᒐᓂᓪᓗ ᓴᖅᑭᑦᑎᓂᐊᕐᒪᖔᑦ 

ᓄᓇᕘᓕᒫᕐᒧᑦ ᐊᑐᖅᑕᐅᓂᐊᖅᑐᓂᒃ ᓄᓇᓕᐊᓛᑦ ᓂᐅᕕᕐᕕᖃᕐᓗᑎᒃ.  

 

ᑕᒪᒃᑯᓄᖔᖅᑐᓂᒃ ᑐᓴᐅᒪᔾᔪᑎᓂᒃ ᑲᑎᖅᓱᖅᐸᓪᓕᐊᔪᒍᑦ, ᑲᑎᖅᓱᐃᕙᓪᓕᐊᔪᒍᑦ ᓇᐅᒃᑯᓪᓗ 

ᐃᑲᔫᓯᐊᕈᑎᒋᔭᐅᔪᓐᓇᕐᓂᐊᕐᒪᖔᑦ ᓄᓇᓕᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐃᓄᓕᕆᔨᒃᑯᓐᓂᒃ ᐃᖅᑲᓇᐃᔭᖃᑎᖃᖅᐱᓰ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒡᓗ ᐃᓅᓯᖃᑦᑎᐊᕐᓂᖅᓴᐅᖁᓪᓗᒋᑦ ᓄᓇᕗᒻᒥᐅᑕᐃᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᑦᑎᐊᕙᒃ, ᐄ. ᐱᕐᔪᐊᖑᔪᖅ 

ᐱᓗᐊᕐᓗᒍ ᐃᒥᐊᓗᒃ ᐊᒻᒪᓗ ᒪᑯᐊ ᓱᕐᕋᖕᓇᖅᑐᑦ ᑕᕚᑭᓪᓗ. ᑕᒪᓐᓇ ᓯᕗᒧᐊᒃᐸᓪᓕᐊᔾᔪᑎᒋᓂᐊᖅᖢᑎᒃᑯᑦ 

ᐊᐅᓚᔾᔭᐃᔾᔪᑏᑦ. ᐃᖅᑲᓇᐃᔭᖃᑎᒋᑦᑎᐊᕆᐊᖃᖅᑕᕗᑦ ᑕᐃᒃᑯᐊ ᐃᓄᓕᕆᔨᒃᑯᑦ ᐱᓕᕆᕕᖏᑦ 

ᐃᓅᓯᖃᑦᑎᐊᕐᓂᕐᒧᓪᓗ ᑐᕌᖓᔪᑦ ᐊᒻᒪᓗ ᓄᓇᓖᑦ. 

 

ᑕᐃᒃᑯᐊ ᓄᓇᓖᑦ ᑲᑎᒪᔨᕋᓛᖃᐅᕐᒪᑕ. ᐄ, ᐃᖅᑲᓇᐃᔭᖃᑎᒋᔭᕆᐊᖃᖅᑕᕗᑦ ᑐᓴᐅᒪᖃᑎᒋᓗᑎᒃᑯᓪᓗ ᐊᒻᒪᓗ 

ᖃᖓ ᑕᐃᒪᐃᓕᐅᖃᑦᑕᕐᓂᐊᕐᒪᖔᑦ ᐱᕐᔪᐊᖑᔪᖅ ᐱᕙᓪᓕᐊᓃᑦ ᑕᒪᒃᑯᐊ ᒪᓕᒡᓗᒋᑦ. ᑕᐃᒃᑯᐊ ᒐᕙᒪᒃᑯᑦ 

ᐱᓕᕆᕕᖏᑦ ᑎᒥᓐᖑᖅᑎᑕᐅᓯᒪᔪᑦ ᓄᓇᓕᖕᓂᓗ ᑎᒥᖁᑎᒋᔭᐅᔪᑦ ᐅᖃᓪᓚᖃᑎᒌᓐᓇᕐᓂᐊᖅᑕᕗᑦ ᑕᒪᒃᑯᐊ 

ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. ᑖᓐᓇ ᐃᓱᒫᓗᖕᓇᕐᒪᑦ ᓄᓇᕗᒻᒥ ᐱᔨᑦᓯᕋᐅᑏᑦ ᐊᒥᒐᓗᐊᖅᑎᓪᓗᒋ 

ᑖᒃᑯᐊ ᐅᒃᑯᐃᖅᑕᐅᕙᒌᖅᑐᐊᓘᒃᐸᑕ (ᑐᓵᔨᑎᒎᓕᖅᑐᖅ) ᑕᐃᒪ ᖃᓪᓗᓈᑦ ᓄᓇᖓᖕᓄᑦ 

ᐊᐅᓪᓚᖅᑎᖃᑦᑕᕆᐊᖃᕐᓂᐊᖅᐱᑎᒎᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄᓛᑦᓯᐊᖅ ᐊᖏᖃᑎᒋᕙᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᑦᓯᕙᐅᑖᖅ ᐊᒻᒪ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᓯᕗᓪᓕᖅᐹᖅᓯᐅᑏᑦ 2022-26 

ᒪᑉᐱᖅᑐᒐᖅ 20 ᑖᒃᑯᐊ ᑲᒥᓴᒋᔭᐅᔪᑦ ᓯᕗᓪᓕᐅᑎᓯᒪᔭᖏᑦ 2022-23-ᒥ ᐊᑐᓕᖅᑎᑦᑎᕙᓪᓕᐊᖁᓪᓗᒋᑦ 

ᐊᑐᓕᖁᔭᕐᓂᒃ ᐋᓐᓂᖅᓱᐃᓂᖅ ᑕᒪᓐᓇ ᓄᖅᑲᖅᑎᑕᐅᖁᓪᓗᒍ ᑐᕌᖓᔪᑦ ᐅᓂᒃᑳᑦ ᐃᒥᐊᓗᐃᑦ 

ᓂᐅᕐᕈᑎᒋᔭᐅᖃᑦᑕᖅᑎᓪᓗᒍ. ᐱᓕᕆᕝᕕᓯ ᖃᓄᐃᑦᑐᓂᒃ ᐊᑐᓕᖁᔭᕐᓂᒃ ᐊᑐᓕᖅᑎᑦᑎᕙᓪᓕᐊᓂᐊᕐᒪᑕ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᖓᓕᒫᖅ ᑖᓐᓇ ᑲᒪᒋᓯᒪᔭᕗᑦ. ᑖᒃᑯᐊ 

ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔩᑦ ᑕᒪᒃᑯᓂᖓ ᓂᐅᕐᕈᑎᖃᕐᓂᕐᒥᒃ ᑕᐃᒪᓐᖓᓕᒫᖅ 

ᐱᓕᕆᐊᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐅᓪᓗᒥᒧᑦ ᑎᑭᖦᖢᒍ, ᖃᑦᓯᑦ ᑐᒃᓯᕋᐅᑏᑦ 

ᐊᖏᖅᑕᐅᓯᒪᓕᖅᐸᑦ ᐊᒻᒪᓗ ᖃᔅᓯᑦ ᐊᖏᖅᑕᐅᓯᒪᓐᖏᓚᑦ ᐱᓕᕆᕕᔅᓯᖕᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᒧᑦ ᐊᓯᐊᒎᖅᑑᒐᓗᐊᑦ ᑭᓯᐊᓂ 

ᐊᑕᐅᓯᕐᒥᒃ ᐊᖏᖅᑕᐅᓯᒪᔪᖃᖅᑐᖅ, ᐊᒻᒪᓗ ᐊᑕᐅᓯᒃᑲᓐᓂᕐᒥᒃ ᒫᓐᓇ ᕿᒥᕐᕈᓇᒃᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᓯᕗᓪᓕᖅᐹᖅᓯᐅᑏᑦ 2022-26 ᒪᑉᐱᖅᑐᒐᖅ 24-ᒥ 

ᐅᖃᖅᓯᒪᔪᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔩᑦ ᓯᕗᓪᓕᐅᔾᔨᓯᒪᔪᑦ 2022-23-ᒥ 

ᐊᑐᓕᖅᑎᑦᑎᖁᓪᓗᒋᑦ ᐅᔾᔨᖅᓱᖅᑕᑦ ᑮᓇᐅᔭᑦ ᐅᑎᖅᑎᒋᐊᑐᓐᖏᑦᑐᑦ ᑐᓂᔭᐅᖃᑦᑕᖅᑐᑦ ᓄᓇᓖᑦ ᑎᒥᖁᑎᖏᖕᓄᑦ.  

ᑕᒪᓐᓇ ᐋᓐᓂᖅᓯᖃᑦᑕᕐᓂᖅ ᓄᖅᑲᕐᔫᒥᖁᓪᓗᒍ ᓄᓇᓖᑦ ᐃᓗᐊᓂ. ᐅᓪᓗᒥᒧᑦ ᑎᑭᖦᖢᒍᑦ ᖃᔅᓯᑦ 

ᐃᑲᔪᖅᓱᖅᑕᐅᓯᒪᕙᑦ ᑖᒃᑯᑎᒎᓇᖅ ᐱᓕᕆᕕᔅᓯᖕᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐱᓇᔪᒃᑐᖃᖅᓯᒪᔪᖅ ᑮᓇᐅᔭᓂᒃ. 

ᑕᒪᒃᑯᐊᓗ ᐱᓕᕆᐊᕇᓐᓇᖅᖢᑎᒃᑯᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᓇᓗᓇᐃᖅᓯᔪᓐᓇᕐᒥᖕᒪᑦ. (ᑐᓵᔨᑎᒎᓕᖅᑐᖅ) ᐱᓕᕆᕝᕕᓯ 2022-26 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᒃ ᒪᑉᐱᖅᑐᒐᖓᓂᒃ 24, ᑖᒃᑯᐊ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ 

ᑲᒥᓴᐃᑦ ᓄᑖᓐᖑᕆᐊᖅᑎᑦᑎᔪᒪᖕᒪᑕ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᒥᓴᐃᑦ 

ᓂᐅᕕᐅᓯᕆᖃᑦᑕᖅᑕᖏᑦ. ᖃᓄᐃᑦᑐᒥᒃ ᓇᓗᓇᐃᖅᓯᓯᒪᓕᖅᐱᓯ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇᐅᔪᖅ 

ᓂᐅᕕᖃᑦᑕᕈᑎᒋᕈᓯᕆᔭᕗᑦ ᑕᐃᓐᓇ ᐃᖏᕐᕋᑦᑎᐊᓐᖏᒻᒪᑦ ᓂᐅᕕᖃᑦᑕᖅᑎᓪᓗᑕ ᐃᒥᐊᓗᖕᓂᒃ ᐊᒻᒪᓗ 

ᓱᕐᕋᖕᓇᖅᑐᓂᒃ. ᑕᐃᒃᑯᐊ ᑕᐃᒪᐃᑦᑐᓂᒃ ᐊᐅᓚᑦᓯᔨᒋᔭᕗᑦ ᐅᖃᓪᓚᕝᕕᒋᖃᑦᑕᖅᑕᕗᑦ ᓇᐅᒃᑯᑦ 

ᐊᑲᐅᓐᖏᓕᐅᕈᑎᖃᕐᒪᖔᑦ ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᑖᓐᓇ ᑭᖑᓪᓕᖅᐹᕆᓕᖅᑕᕋ ᐊᐱᖅᑯᑎᒋᓂᐊᖅᑕᕋ. (ᑐᓵᔨᑎᒎᓕᖅᑐᖅ) 

ᖃᓄᐃᑦᑐᓂᒃ ᑖᒃᑯᐊ ᑲᑎᒪᔩᑦ ᓂᐅᕕᖃᑦᑕᕐᓂᖅ ᐱᔾᔪᑎᒋᓪᓗᒍ ᖃᓄᐃᑦᑐᓂᒃ ᐃᓱᒪᒃᓴᖅᓯᐅᕈᑎᖃᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐅᖅᑲᐅᑎᓪᓗᖓ ᒫᓐᓇ ᕿᒥᕐᕈᓇᒃᑐᒍᑦ 

ᓂᐅᕕᖃᑦᑕᕐᓂᖅ ᐃᒥᐊᓗᖕᓂᒃ ᓱᕐᕋᖕᓇᖅᑐᓕᕆᓂᕐᒧᓪᓗ ᐊᔾᔨᒋᔭᐅᓐᖏᐅᔭᕐᒪᑦ ᐊᓯᖏᓐᓂᒃ 

ᓂᐅᕕᕈᑎᒋᕈᓯᒋᔭᐅᖃᑦᑕᖅᑐᓂᒃ ᑕᒪᒃᑯᐊᓗ ᒪᓕᒐᐃᑦ ᒪᓕᒐᕐᔪᐊᓪᓗ ᒪᓕᑦᑎᐊᕋᓱᖃᑦᑕᖅᑕᕗᑦ 

ᒪᓕᒐᖃᐅᖅᑐᕐᔪᐊᒻᒪᕆᐊᓘᖕᒪᑕ ᓂᐅᕕᕐᓂᐊᕐᓗᓂ ᐃᒥᐊᓗᖕᓂᒃ ᐊᒻᒪᓗ ᓱᕐᕋᖕᓇᖅᑐᓂᒃ ᓄᓇᕗᒻᒥ 

ᓂᐅᕐᕈᑕᐅᔪᒃᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ ᑮᓇᐅᔭᓄᑦ ᑲᒪᓂᕐᒥᒃ. ᒪᒥᐊᓇᖅ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ ᐊᐱᖅᓱᖅᑲᐅᖕᒪᑦ ᓄᓇᓕᐊᓛᑦ 

ᓂᐅᕕᐊᒃᓴᖃᖃᑦᑕᕐᓂᐊᕐᓂᕋᖅᑕᐅᓪᓗᑎᒃ ᐃᒥᐊᓗᖕᓂᒃ ᐊᒻᒪᓗ ᕙᐃᓂᓂᒃ. ᑖᒃᑯᐊ ᐃᓱᒪᒃᓴᖅᓯᐅᕈᑎᒋᐊᓂᒃᐸᔾᔪᒃ 

(ᑐᓵᔨᑎᒎᓕᖅᑐᖅ) ᒐᕙᒪᒃᑯᑦ ᐊᐅᓚᑦᓯᓇᔭᖅᐹᑦ ᐅᕝᕙᓗ ᑎᒥᖁᑕᐅᔪᓄᑦ ᑕᖅᑳᓐᖓᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ, ᐅᑎᒃᑲᓐᓂᐊᕐᔪᒍᒪᑐᐃᓐᓇᖅᖢᖓ ᑖᑉᓱᒧᖓ 

ᐸᕐᓇᒃᓯᒪᕙᒌᕋᓱᑐᐃᓐᓇᖅᑐᒍᑦ ᐱᔪᒪᓂᖅᑕᖃᓕᕋᔭᕐᓂᖅᐸᑦ ᓄᓇᕗᒻᒥ ᓄᓇᓕᖕᓂ. ᖃᐅᔨᒪᒐᑉᑕ 

ᐃᒥᐊᓗᒃᑖᕐᕕᒃᑕᖃᓕᕐᒪᑦ ᐃᖃᓗᖕᓂ ᐊᒻᒪ ᑲᖏᖅᖠᓂᕐᒥ ᐊᒻᒪ ᕿᑎᕐᒥᐅᓂ ᑕᐃᑲᓂ ᐃᖃᓗᒃᑑᑦᓯᐊᕐᒥ 

ᐃᒥᐊᓗᒃᑖᕐᕕᒃᓴᒧᑦ ᐸᕐᓇᒃᐸᓪᓕᐊᖕᒪᑕ. ᑕᒪᓐᓇ ᐃᓅᓯᑉᑎᒻᓂᒃ ᓯᕗᒻᒧᑉᐸᓪᓕᐊᑎᓪᓗᒍ 

ᐃᒥᐊᓗᒃᑖᕐᕕᒃᑕᖃᕈᓐᓇᖅᓯᔪᒪᔪᖅᑕᖃᑐᐃᓐᓇᕆᐊᖃᕐᒪᑦ ᓇᒥᑐᐃᓐᓇᑦᓯᐊᖅ ᓄᓇᕗᑉ ᐃᓗᐊᓂ. ᑖᒃᑯᐊ 

ᓄᓇᓕᖕᒥᐅᑕᖏᑦ ᓂᕈᐊᕐᓗᑎᒃ ᐊᖏᕋᔭᖅᐸᑕ ᐃᒥᐊᓗᒃᑖᕐᕕᒃᑖᕈᒪᔪᒍᑦ ᓄᓇᓕᖕᓂ, ᑕᒪᓐᓇ ᓯᕗᒨᑉᐸᓪᓕᐊᓇᔭᕐᒪᑦ. 

 

ᑖᑉᓱᒪᐅᑉ ᐃᓱᒪᒃᓴᖅᓯᐅᕈᑕᐅᕙᓪᓕᐊᔪᖅ ᓯᕗᓐᖓᕋᓱᒃᑲᑉᑎᒍᑦ ᐃᓂᒡᓚᒃᓯᒪᕙᒌᕐᔫᒥᔪᓐᓇᖁᓪᓗᑕ 

ᐃᒥᐊᓗᒃᑖᕐᕕᒃᑕᖃᕈᒪᓇᔭᕐᓂᖅᐸᑦ ᓇᓂᒥᐊᖅ, ᑖᒃᑯᐊ ᒪᓕᒐᖏᑦ ᐋᖅᑭᐅᒪᔾᔫᒥᓵᓕᔪᓐᓇᕈᒪᑉᓗᑎᒍᑦ ᒪᓕᒐᖏᒡᓗ 

ᖃᓄᐃᑦᑐᓂᑦ ᐱᔪᒪᓇᔭᖅᐸᑦ, ᕕᐊᑖᕐᕕᒃᑕᖃᕈᒪᓇᔭᕐᓂᖏᑦ ᒪᑯᐊ. ᐱᓕᕆᐊᕆᕙᒌᕋᓱᒃᑕᕗᑦ.  

 

ᑕᐃᒃᑯᐊ ᑕᒡᕗᖓ ᑕᒡᕘᓇ ᐃᖏᕐᕋᑎᓪᓗᑕ ᓯᕗᒧᑦ ᑕᐅᑐᒐᔭᕈᑉᑕ ᑕᒪᓐᓇ ᐱᓕᕆᐊᕆᑎᓪᓗᑎᒍᑦ 

ᐅᖃᖃᑎᒋᔭᐅᕙᓪᓕᐊᓂᐊᖅᑐᑦ ᑕᒪᒃᑯᐊ ᓄᓇᓖᑦ ᑐᑭᓯᕝᕕᐅᓇᓱᒃᐸᓪᓗᑎᒡᓗ ᖃᓄᐃᑦᑐᒥᒃ ᑕᐅᑐᖅᑰᒐᖃᕐᒪᖔᑕ. 

ᑕᒪᓐᓇ ᓯᕗᒧᑉᐸᓪᓕᐊᑎᓪᓗᒍ. ᐃᒃᓯᕙᐅᑖᖅ, ᐊᖃᒍ ᓴᖅᑭᑦᑐᑲᓪᓛᓗᑐᐃᓐᓇᔾᔮᓐᖏᑦᑐᖅ ᑭᓯᐊᓂ ᑖᑉᓱᒧᖓ 

ᓯᕗᓂᐊᓃᓐᓇᓱᒃᑐᒍᑦ ᐱᔪᒪᓂᖅᑕᖃᖅᐸᓪᓕᐊᖏᓐᓇᖅᑎᓪᓗᒍ ᑕᒪᑐᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᓂᔅᑕ ᑭᐅᖕᒫᖓ. ᑕᒪᓐᓇ ᐊᐱᖅᓱᕈᑎᒋᓗᐊᖅᐸᕋ,  

ᐃᒡᓗᑭᒃᓴᓗᐊᖅᑎᓪᓗᓯ ᓄᓇᕗᒻᒥ ᓂᐅᕕᕐᕕᒃᓴᒥᒃ ᓯᕐᓗᐊᕐᒥᓪᓗ ᓴᓇᔭᕆᐊᖃᕋᔭᕐᒪᑕ ᓄᓇᓖᑦ ᓇᓕᖓᑦ 

ᐱᔪᒪᓕᑳᓪᓚᖕᓂᖅᐸᑕ. ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓚᐅᖅᐸ? ᖃᓄᒻᒪᕆᒃ ᓂᐅᕕᕐᕕᖕᒥ ᓴᓇᓇᔭᖅᐸᑦ ᐅᕝᕙᓘᕝᕙ 

ᓇᖕᒥᓂᖁᑎᒋᔭᐅᔪᓄᑦ ᐆᒃᑐᖅᑕᐅᓇᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᑭᐅᕌᓂᓕᖅᑰᖅᑕᐅᒐᓗᐊᖅ ᑭᐅᑦᓯᐊᑲᓐᓂᕈᐊᕐᓗᓂ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓃᓐᓂᐅᔭᓐᖏᑦᑐᒍᑦ ᓱᓕ. ᐃᓱᒪᒋᓐᖏᑕᕗᑦ ᓱᓕ ᑭᓇ 

ᓂᐅᕕᐊᒃᓴᖃᓕᕋᔭᖅᐸᑦ ᓯᕐᓗᐊᓕᐅᕆᐊᖃᖅᐱᑖ ᐃᒡᓗᖃᖅᑐᓪᓘᑯᐊ ᑕᕝᕙᓃᑎᑦᑐᒍᑦ ᓱᓕ. ᐅᖃᕋᓱᒃᑐᒍᑦ 

ᐸᕐᓇᒃᓯᒪᓇᓱᑐᐃᓐᓇᖅᑐᒍᑦ ᐆᒃᑑᑎᒋᓗᒍ ᐃᒡᓗᓕᒑᕐᔪᖕᒥ ᕕᐊᑖᕐᕕᒃᑖᕈᒪᔪᖃᑐᐃᓐᓇᕆᐊᖃᕐᒪᑦ. ᑕᕝᕘᓇ 

ᓂᕈᐊᖅᑎᑦᑎᓂᒃᑯᑎᒍᑦ ᑕᐃᑯᖓ ᑎᑭᓐᓇᔭᕈᑦᑕ ᐅᑭᐅᑦ 20 ᐃᒻᒪᖄ ᐊᓂᒍᖅᐸᑕ ᖃᑯᒎᒐᓗᐊᑭᐊᖅ.  

 

ᐸᕐᓇᒃᓯᒪᕙᒌᖃᑦᑕᕈᒪᒐᑦᑕ ᐃᒪᓐᓇᐃᑦᑐᓂᒃ ᑕᕝᕙ ᒪᓕᒐᖅᑕᖃᕐᓂᐊᖅᐳᖅ ᕕᐊᑖᕐᕕᒃᑕᖃᕈᒪᔪᖃᖅᐸᑦ. ᑕᐃᒃᑯᐊᓕ 

ᑕᐃᑯᖓ ᑎᑭᕋᑕᕐᓂᐊᖅᑐᒃᓴᐅᔪᒍᑦ ᖃᓄᖅ ᐊᒃᑎᒋᔪᒥᒃ ᕕᐊᑖᖃᑦᑕᕋᔭᖅᑰᖅᐸᑦ ᓄᓇᓕᖕᓂ ᖃᓄᖅ ᐊᒃᑎᒋᔪᒥᒃ 

ᓯᕐᓗᐊᖃᕆᐊᖃᕐᓂᐊᖅᐸᒃᑭᐊᖅ ᐊᐅᓚᓂᐊᖅᐸ? ᑖᒃᑯᐊ ᖃᐃᔪᒫᖅᑐᑦ ᐅᖃᐅᓯᐅᖃᑦᑕᓕᖅᐸᑦ ᐊᕙᓂᒃᑲᓐᓂᖅ. ᒫᓐᓇ 

ᑕᕝᕙᓃᓐᓂᐅᔭᓐᖏᑦᑐᒍᑦ ᓱᓕ ᐃᒃᓯᕙᐅᑖᖅ, ᐸᕐᓇᒃᐸᓪᓕᐊᑐᐃᓐᓇᖅᑐᒍᑦ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᑖᒃᑯᐊ ᐊᑎᖃᖅᑐᖓ ᓱᓕᐅᒐᓗᐊᖅ ᑭᓯᐊᓂ ᓄᖅᑳᓚᖕᓂᐊᕋᑉᑕ. (ᑐᓵᔨᑎᒎᓕᖅᑐᖅ) 

ᓄᖅᑲᖓᑲᐃᓐᓇᕐᓂᐊᕋᑦᑕ 30 ᒥᓂᑦᓯᒥᒃ ᑲᔪᓯᒃᑲᓐᓂᓚᐅᓐᖏᓐᓂᑦᑎᓐᓂᒃ. 30 ᒥᓂᑦᔅ.  

 

>>ᓄᖅᑲᖓᑲᐃᓐᓇᖅᑐᑦ 14:57ᒥ ᑲᔪᓯᒃᑲᓐᓂᖅᑐᑎᓪᓗ 15:33ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᓚᐅᕐᓂᐊᕆᕗᒍᑦ ᐱᒋᐊᓚᐅᕐᓂᐊᕆᕗᒍᑦ. ᒫᓐᓇ ᑮᓇᐅᔭᓕᕆᔨᒃᑯᓐᓂ, C-5, 

ᑮᓇᐅᔭᕐᒥᒃ ᐊᐅᓪᓛᕐᓂᖅ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒃᑐᐊᓪᓚᓪᓚᖓ ᑮᓇᐅᔭᓕᕆᓂᕐᒥᒃ.  

 

2022 ᓯᕗᓪᓕᐅᑎᑕᐅᔪᐃᑦ ᒪᒃᐱᖅᑐᒐᖅ 22-ᒥ, ᑖᒃᑯᐊ ᑮᓇᐅᔭᓕᕆᔭᐅᔪᐃᑦ ᓯᒡᒐᓕᐊᖅ ᐱᔾᔪᑎᒋᓪᓗᒍ 

ᓄᑖᓐᖑᖅᑎᑕᐅᔪᖅ. ᖃᖓ ᒥᓂᔅᑕ ᓇᓗᓇᐃᖅᓯᓂᐊᖅᐸ ᑖᔅᓱᒪ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᑭᐊᒃᓵᖅ ᖃᐅᔨᒪᓇᔭᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖃᑖᓂᒃ ᒪᒃᐱᖅᑐᒐᕐᒥᒃ ᓱᓕ, 2022 ᑖᒃᑯᐊ ᑖᒃᓯᔭᐅᑎᑦ 

ᐃᒥᐊᓗᒻᒧᑦ ᑖᓐᓇ ᖃᑯᒍ ᒥᓂᔅᑕ ᑖᓐᓇ ᐃᒥᐊᓘᑉ ᑖᒃᓯᖓᓂᒃ ᒪᓕᒐᖅ ᓴᖅᑭᑎᑦᑎᓇᔭᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᐃᓚᒋᔭᐅᖕᒪᑦ ᑲᓇᑕᒥ 

ᑖᒃᓰᔭᐃᖃᑦᑕᓐᖏᑦᑐᓂᒃ ᐃᒥᐊᓗᐃᑦ ᑖᒃᓯᖏᓐᓄᑦ. ᐱᒋᐊᖅᑎᑦᑎᓂᖅ ᑖᒃᓰᔭᐃᑎᑦᑎᓂᖅ ᐃᒥᐊᓗᖕᓂᒃ 

ᑮᓇᐅᔭᓕᐅᕈᑎᐅᒐᔭᖅᑯᖅ ᐃᑲᔪᖅᓱᐃᓂᕐᒥᒃ ᒐᕙᒪᒃᑯᑦ ᐱᔨᑦᓯᕋᐅᑎᖏᓐᓂᒃ ᐊᒻᒪᓗ ᐱᓕᕆᐊᖏᓐᓂᒃ. ᑖᓐᓇ 

ᒪᓕᒐᖅ ᓴᖅᑭᑕᐅᓂᐊᖅᑯ ᑕᕝᕙᓂ ᑲᑎᒪᔨᐅᑎᓪᓗᓯ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑭᐅᔪᓐᓇᕐᒪᑦ ᓄᓇᕗᑦ ᑖᒃᓯᖃᓐᖏᑦᑐᑑᒐᑦᑕ 

ᐃᒥᐊᓗᖕᓄᑦ ᒪᓕᒐᕐᒥᒃ.  

 

(ᑐᓵᔨᑎᒎᕈᓐᓃᖅᑐᖅ) ᐆᒥᖓᓕ ᐊᐱᕆᔪᒪᓕᕐᒥᔪᖓ, ᐃᒃᓯᕙᐅᑖᖅ. ᑕᐃᒪ ᐊᐱᖅᓱᖅᑕᐅᖅᑲᐅᒐᓗᐊᖅᑐᑎᑦ ᑖᔅᓱᒪ 

ᒥᒃᓵᓄᑦ ᓱᕐᕋᖕᓇᖅᑑᑉ ᒥᒃᓵᓄᑦ. ᑕᐃᒪ ᐃᒥᐊᓗᖕᒥᒃ ᓂᐅᕕᕐᕕᖕᒥᒃ ᓴᖅᑭᑦᑎᔪᒪᓕᕌᖓᑕ ᓄᓇᓕᖕᓂ 

ᐃᓄᓕᒫᖅᑎᑦᑎᒋᐊᖃᖃᑦᑕᕐᒪᑕ. ᐊᖏᖅᑕᐅᓚᐅᖅᖢᓂ ᐊᒻᒪ ᑲᑎᒪᔨᑎᒍᑦ ᕼᐋᒻᒪᓚᒃᑯᑎᒍᑦ ᐱᖁᔨᕗᖔᕈᑎᒍᑦ 

ᐊᖏᖅᑕᐅᖅᑰᓲᖑᖕᒪᑦ. ᑕᒻᒪᕈᒪ ᐅᖃᕐᓂᐊᖅᐳᑎᑦ. ᑕᐃᒪᓐᓇᐅᕚ ᑕᒪᒃᑯᓂᖓ ᓱᕐᕋᖕᓇᖅᑐᓂᒃ ᓂᐅᕕᕐᕕᖕᓂᒃ 

ᓴᖅᑭᑦᑎᔪᒪᔪᖃᓕᕐᓂᕈᓂ? ᑕᐃᒪᓐᓇ ᐃᓄᓕᒫᖅᑎᑦᑎᔭᕆᐊᖃᖅᐹ? ᖃᓄᕐᓕ ᓇᓗᓇᐃᖅᓯᔪᓐᓇᕈᕕᑦ ᑖᔅᓱᒪ. ᑖᓐᓇᓗ 

ᑭᖑᓪᓕᖅᐹᖑᓕᖅᖢᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒥᐊᓘᑉ ᒥᒃᓵᓄᓪᓕ ᐊᐱᖅᓱᕐᓂᖅᑕᖃᓲᖑᖕᒪᑦ 

ᓂᕈᐊᕐᓂᖅᑕᖃᖅᖢᓂ. ᓂᕈᐊᕐᓂᒃᑯᑦ ᖃᐅᔨᒋᐊᓲᖑᖕᒪᑕ ᐃᒥᐊᓗᖕᓂᒃ ᓂᐅᕕᐊᒃᓴᖃᓕᕈᓐᓇᕐᒪᖔᑕ 

ᑎᑭᓴᐃᔪᓐᓇᖅᓯᓇᔭᕐᒪᖔᑕ ᐅᕝᕙᓘᓐᓃᑦ ᐃᒥᐊᓗᒃᑕᖃᕆᐊᖃᓐᖏᒻᒪᖔᑦ. ᑖᓐᓇᓕ ᐋᖓᔮᕐᓇᖅᑐᓄᑦ ᑐᕌᖅᑐᖅ 

ᐃᒥᐊᓘᑉ ᓯᓚᑖᒎᑦ ᓱᐴᖅᑑᑎᒃᑯᓪᓗ. ᑕᒪᓐᓇᓕ ᓄᓇᓕᖕᓄᑦ ᐱᔪᒪᔪᖅᑕᖃᕌᖓᑦ ᓇᖕᒥᓂᖅᑖᕆᔭᐅᔪᓐᓇᖅᐸᑦ 

ᓂᐅᕕᐊᒃᓴᖃᕈᓐᓇᕐᓂᒥᒃ, ᓄᓇᓖᑦ ᓂᕈᐊᕐᓂᒃᑯᑦ ᐃᓄᓕᒫᖅᑎᑦᑎᓂᒃᑰᖏᑦᑐᖅ ᑭᓯᐊᓂ ᖃᐅᔨᒋᐊᕐᕕᐅᖃᑦᑕᖅᑐᑦ 

ᑖᒃᑯᐊ ᓄᓇᓖᑦ ᑕᒪᑐᒪ ᒥᒃᓵᓄᑦ ᖃᓄᖅ ᐃᓱᒪᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ. ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᓂᕈᐊᕈᑕᐅᔭᕆᐊᓕᒃ 

$6,201,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ, C-6. ᑮᓇᐅᔭᓂᒃ ᖃᐅᔨᓴᖅᑏᑦ. ᐱᕕᖃᖅᑎᒐᓛᑲᐃᓐᓇᕐᓂᐊᖅᑲᔅᓯ 

ᓇᓂᓂᐊᕋᔅᓯᐅᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᐃᓐᓈᖕᓂᒃ ᐊᐱᖅᑯᑎᒃᓴᖃᖅᑐᖓ ᑕᕝᕙᓂ. (ᑐᓵᔨᑎᒎᓕᖅᑐᖅ) ᓄᓇᕗᑦ 

ᒐᕙᒪᒃᑯᑦ ᐊᕐᕌᒍᑕᒫᖅ ᐅᓂᒃᑳᓕᐊᖏᑦ ᐅᖃᖅᓯᒪᕗᑦ ᑐᓂᕐᕈᓯᐊᑦ ᐊᒻᒪᓗ ᐃᑲᔫᓯᐊᑦ ᒐᕙᒪᒃᑯᒡᒎᖅ ᐊᑭᓖᕙᒃᐳᑦ 

$267.2 ᒥᓕᐊᓐ ᑮᓇᐅᔭᖃᖅᑎᑦᓯᖃᑦᑕᖅᑐᐃᑦ ᑐᓂᕐᕈᓯᐊᓂᒃ ᐊᒻᒪᓗ $5.7 ᐱᓕᐊᓐ ᐃᑲᔫᑎᐅᔪᓂᒃ ᐊᕐᕌᒍᓂᒃ 

2004-05-ᓂ 2020-21-ᒧᑦ ᑮᓇᐅᔭᖅᑑᑎᖏᓐᓂᒃ.  

 

ᖃᓄᖅ ᑮᓇᐅᔭᓕᕆᔨᒃᑯᑦ ᐊᒻᒪ ᑮᓇᐅᔭᒃᑯᑦ ᑲᑎᒪᔨᖏᑦ ᖃᐅᔨᓴᖁᔨᓪᓗᑎᒃ ᖃᓄᖅ ᑮᓇᐅᔭᖅᑖᕆᔭᐅᖃᑦᑕᖅᑐᐃᑦ 

ᐱᐅᑦᓯᐊᕋᓗᐊᕐᒪᖔᑕ ᑐᓂᕐᕈᑎᐅᖃᑦᑕᖅᑐᓂᒃ ᐊᒻᒪᓗ ᐃᑲᔫᓯᐊᖑᔪᓂᒃ ᑕᒪᒃᑯᓄᖓ ᑮᓇᐅᔭᓕᐅᖅᑎᐅᔪᓄᑦ 

ᓇᖕᒥᓂᕆᔭᐅᔪᓂᒃ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᖓ ᓴᐅᓐ ᑭᐅᔪᓐᓇᖅᐸᐅᒃ, 

ᐃᒃᓯᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᐅᓐ.  

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᐅᔪᑦ ᑮᓇᐅᔭᐃᑦ ᐊᐅᓚᑦᑎᔨᖏᓐᓄᑦ ᑲᑎᒪᔨᖏᑦᑕ 

ᐋᖅᑭᒃᓯᒪᔭᖏᑦ ᑐᓂᕐᕈᓯᐊᓄᑦ ᐊᒻᒪᓗ ᐃᑲᔫᑎᓄᑦ ᐋᖅᑭᒃᓯᒪᔪᑦ ᑕᕝᕙᓂ ᑮᓇᐅᔭᓂᒃ ᐊᐅᓚᑦᑎᔾᔪᑎᓂᒃ ᐊᑐᐊᒐᖅ. 

ᑖᒃᑯᐊ ᒪᓕᒃᑕᐅᖃᑦᑕᖅᑐᐃᑦ ᐅᓂᒃᑳᕆᐊᖃᕐᓂᖏᑦ ᑮᓇᐅᔭᐃᑦ ᑐᓂᕐᕈᑎᐅᔪᓂᒃ ᐊᒻᒪᓗ ᐃᑲᔫᑎᐅᔪᓂᒃ 

ᐱᔾᔪᑎᒋᓗᒋᑦ. ᐱᑕᖃᓐᖏᑦᑐᖅ ᒫᓐᓇ ᑖᒃᑯᐊ ᕿᒥᕐᕈᔭᐅᓂᖏᓐᓂᖏᓐᓂᒃ ᒐᕙᒪᑯᓗᒃᑖᑎᒍᑦ ᐱᖃᑕᐅᒐᔭᖅᑐᒥᒃ 

ᑕᕝᕙᓂ ᐊᐅᓚᑦᑎᓂᐅᔪᒥᒃ. ᑕᒪᓐᓇ ᑭᓯᐊᓂ ᑕᑯᒋᐊᕐᓂᐊᖅᑕᕗᑦ ᑕᒪᓂ ᐊᕐᕌᒍᒥ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ 

ᐊᑐᐊᒐᖓ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 2019-202020 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᒥᓂᔅᑕ ᑐᖓᓕᖓ ᓇᓗᓇᐃᖅᓯᒐᕕᑦ. (ᑐᓵᔨᑎᒍᑦ) ᑖᒃᑯᐊ 

ᑮᓇᐅᔭᖅᑑᑏᑦ 2022-26 ᐸᕐᓇᐅᑎᔅᓯᓐᓂᒃ ᑎᑎᕋᖅᓯᒪᕗᖅ ᒪᒃᐱᖅᑐᒐᖓᓂ 27 ᓯᕗᓪᓕᐅᑎᑕᐅᖃᓯᐅᑎᔪᖅ 

2022-23 ᑮᓇᐅᔭᖅᑑᑎᖓᑕ ᐊᕐᕌᒍᐊᓂ ᒐᕙᒪᒃᑯᑦ ᓄᑖᓐᖑᖅᑎᓪᓗᒋᑦ ᑮᓇᐅᔭᐃᑦ ᑐᓂᕐᕈᑎᐅᔪᑦ ᐊᒻᒪᓗ 

ᐃᑲᔫᑎᐅᔪᑦ ᑮᓇᐅᔭᓂᒃ ᐊᐅᓪᓚᑦᑎᔾᔪᑎᓂᒃ ᐊᑐᐊᒐᖅ ᑎᑎᕋᖅᓯᒪᔪᖅ 801: ᑐᓂᕐᕈᑏᑦ ᐊᒻᒪᓗ ᐃᑲᔫᑏᑦ. 

ᑭᓱᓪᓚᑦᑖᑦ ᐊᓯᔾᔨᖅᑕᐅᒋᐊᒃᓴᖅ ᐃᓱᒪᒋᔭᐅᕙᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᖅᑕᐅᓯᒪᔪᖅ ᐊᑐᐊᒐᖅ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔭᖓ ᓂᕆᐅᒋᕙᕗᑦ ᐱᔭᕇᖅᑕᐅᓯᒪᓂᐊᖅᑐᒋᓪᓗᒍ ᐋᒌᓯ 2022-ᒥ. ᑮᓇᐅᔭᓂᒃ 

ᐊᐅᓚᑦᑎᔾᔪᑎᓂᒃ ᐋᖅᑮᓂᐊᖅᑯᑦ ᐊᓯᔾᔨᕈᑎᐅᔪᓂᒃ ᑮᓇᐅᔭᓕᕆᓂᐅᕙᑦᑐᒥᒃ ᐊᒻᒪᓗᑦᑕᐅᖅ ᓇᓗᓇᐃᖅᓯᓂᕐᒥᒃ 

ᑲᒪᒋᔭᐅᔭᕆᐊᖃᖅᑐᓄᑦ ᐊᒻᒪᓗ ᐊᑐᖅᑕᐅᔭᕆᐊᓕᓐᓂᒃ ᒐᕙᒪᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᑖᒃᓱᒪ ᐊᑖᓂ ᑮᓇᐅᔭᓕᕆᓂᕐᒧᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᖅᑐᒐᖅ 27-ᒥ ᑕᓪᓕᒪᖓᓐᓂᒃ ᑎᑦᑕᑯᓘᑉ ᑕᕝᕙᓂ 

ᐸᕐᓇᐅᑎᔅᓯᓐᓂᒃ ᐱᓕᕆᕕᐅᔪᖅ “ᖃᐅᔨᓵᖃᕈᒪᒻᒪᑕ ᐊᒻᒪᓗ ᐊᓯᔾᔩᓗᑎᑦ ᒐᕙᒪᒃᑯᑦ ᐊᑐᖅᐸᑦᑕᖓᓂᒃ” ᑕᕝᕙᓂ 

ᑮᓇᐅᔭᓂᒃ ᐊᐅᓚᑦᑎᔾᔪᑎᓂᒃ ᒪᓕᒐᐅᔪᒥᒃ ᐱᔾᔪᑎᒋᓪᓗᒋᑦ ᑲᑎᒪᔾᔪᓯᐊᖑᕙᑦᑐᓂ. ᖃᓄᖅ ᑮᓇᐅᔭᓕᕆᔨᒃᑯᑦ 

ᐊᓯᔾᔩᓂᐊᖅᑲᑦ? ᐊᖏᒡᓕᒋᐊᕐᓂᐅᖅᐱᓯᐅᒃ ᒥᑭᒡᓕᖏᐊᕐᓂᐊᖅᐱᓯᐅᒃ? ᖃᓄᐃᓕᖓᓂᐊᖅᑲ? ᖁᔭᓐᓇᒦᒃ, 

ᐃᒃᓯᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᖅᑕᐅᒍᒪᔪᑦ ᐱᖃᓯᐅᔾᔨᕗᑦ 

ᑕᐃᔭᐅᓂᖏᓐᓂᒃ ᐋᖅᑭᒃᓯᒪᓂᖓᓂᒃ ᑲᑎᒪᔨᓕᒫᓄᑦ ᐊᒻᒪᓗᑦᑕᐅᖅ ᐊᑭᓕᖅᑕᐅᖃᑦᑕᕐᓂᐅᔪᑦ ᓲᕐᓗ 

ᐊᔾᔨᒌᓕᖅᑎᑦᑎᒋᐊᕐᓂᕐᒥᒃ ᐃᓚᖏᓐᓂᒃ.  

 

ᐱᕕᖃᖅᑎᒍᓐᓇᕈᕕᐅᒃ ᒥᔅᑕ ᓴᐅᓐ ᐅᖃᒃᑲᓐᓂᖁᓗᒍ ᑕᒪᔅᓱᒪ ᒥᔅᓵᓄᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᐅᓐ.  

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᐊᖑᔪᑦ ᒫᓐᓇ ᐊᒻᒪᓗ ᒥᓂᔅᑕ ᓇᓗᓇᐃᖅᓯᒻᒪᑦ ᑖᒃᑯᐊ 

ᖃᓄᖅ ᑕᐃᔭᐅᓂᖏᑦ. ᒫᓐᓇ ᐋᖅᑭᒃᓯᒪᓂᕆᔭᖓ ᐊᑦᑎᓂᖅᓴᖅ, ᕿᑎᐊᓃᒃᑐᖅ, ᐊᒻᒪᓗ ᖁᑦᓯᓯᓐᓂᖅᓴᐅᔪᖅ 

ᑲᒪᒋᔭᐅᓂᖏᓐᓂᒃ ᐊᒻᒪᓗ ᐋᖅᑮᓪᓗᑎᒃ ᑲᑎᒪᔾᔪᓯᐊᖑᕙᑦᑐᓂᒃ ᑖᒃᑯᓂᖓ ᓇᓗᓇᐃᖅᑕᐅᔪᓂᒃ 

ᐊᑭᓕᐅᑎᒋᔭᐅᒐᔭᖅᑐᓂᒃ.  

 

ᑖᒃᑯᐊ ᐃᓱᒪᒋᓗᒋᑦ ᐃᒻᒪᖅᑲ ᐊᑯᑦᑐᓗᐊᖅᑐᒋᓪᓗᑎᒍ ᐊᒻᒪᓗ ᐋᖅᑮᒋᐊᕈᒪᕗᒍᑦ ᐱᒡᒐᓇᓐᖏᓂᖅᓴᐅᑎᓪᓗᒋᑦ ᑭᓱᑦ 

ᑲᑎᒪᔨᐅᔪᑦ ᐱᖃᑕᐅᒐᔭᕐᒪᖔᑕ ᑲᑎᒪᔾᔪᓯᐊᖑᕙᑦᑐᓂᒃ. ᖃᐅᔨᓵᖃᖅᑯᒍᓪᓗ ᖃᑦᑎᓂᐅᖏᑦ ᑲᑎᒪᔾᔪᓯᐊᕈᑎᔅᓴᐃᑦ 

ᓈᒻᒪᒃᑲᓗᐊᕐᒪᖔᑕ ᐅᕝᕙᓘᓐᓃᑦ ᐊᓯᔾᔨᖅᑕᐅᒋᐊᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᓇᓗᓇᐃᕆᐊᕐᓗᒍ ᑲᑎᒪᔨᓄᑦ. ᒥᓂᔅᑕ ᐱᓯᒪᑦᑎᓐᖏᑐᐃᓐᓇᕆᐊᖃᖅᑯᖅ ᑭᓯᐊᓂ 

ᖃᑉᓯᑦ ᑲᑎᒪᔨᐅᕙᑦ ᓄᓇᕗᑦ ᐃᓗᐊᓂ? ᒥᓂᔅᑕ ᑯᓱᒐᖅ.  

 



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓪᓗᓕᕆᔨᒃᑯᑦ ᑲᑎᒪᔨᖏᑦ... 

ᐅᑎᕐᕕᒋᒋᐊᖃᕐᓂᐊᖅᑲᒋᑦ, ᐃᒃᓯᕙᐅᑖᖅ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᓂᐊᕋᑦᑕ ᖃᓄᑎᒋ ᐊᒃᑐᖅᑕᐅᓂᖃᕋᔭᕐᒪᖔᖅ ᑲᑎᒪᔨᓄᑦ 

ᖃᑦᑎᐅᓂᖏᓐᓂᒃ. ᐊᑎᖁᑎᓐᓂ, ᒥᔅᑕ ᖂᑭᐊᖅ. ᒪᒥᐊᓇᖅ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑯᒍ ᑖᓐᓇ ᑲᒪᒋᔭᐅᓇᔭᖅᐸ ᐊᑐᐊᒐᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᕆᔭᕗᑦ ᒫᓐᓇ ᐊᒻᒪᓗ ᑖᒃᑯᐊ 

ᐱᐊᓂᒃᓯᒪᒍᒪᔭᕗᑦ ᐅᑭᐊᔅᓵᖅ, ᐋᒌᓯ - ᓯᑦᑕᕝᕙ ᑕᒫᓂ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᔾᔪᑎᓐᓄᑦ ᒥᓂᔅᑕ. ᑖᒃᑯᐊ ᓯᕗᓪᓕᐅᑎᑕᐅᔪᓂ 

2023-24. ᑖᓐᓇ ᑭᖑᓪᓕᖅᐹᕆᓂᐊᖅᑕᕋ ᐊᐱᖅᑯᓯᑎᒐ ᑖᔅᓱᒪ ᒥᔅᓵᓄᑦ. ᓄᓇᕗᑦ ᒐᕙᒪᒃᑯᖏᑦ ᑖᒃᑯᐊ 

ᐊᑎᓕᐅᖅᑎᐅᔪᑦ ᓯᒃᑭᓂᒃ ᖃᓄᖅ ᑖᒃᑯᐊ ᓱᓇᐅᖕᒪᖔᑕ ᐅᓂᒃᑳᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑲᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᓴᐅᓐ ᑭᐅᔪᓐᓇᖅᐸᒍ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᐅᓐ. 

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᖓᑦᑕ ᐃᓗᐊᓂ ᑖᓐᓇ 

ᑖᒃᑯᐊ ᐊᑭᓕᖅᑕᐅᓂᐊᖅᑐᐃᑦ ᐊᑎᓕᐅᖅᑕᐅᖃᑦᑕᕆᐊᖃᕐᒪᑕ ᐊᖏᖅᑕᐅᓂᖏᑦ ᐊᑭᓕᖅᑕᐅᓂᖏᑦ. ᑭᓇᒃᑯᑦ 

ᖃᑉᓯᓂᒃ ᑮᓇᐅᔭᓂᒃ ᑭᒡᓕᖃᕐᓂᐊᖅᐸᑦ, ᑕᒡᕙ ᐊᑎᓕᐅᕈᑎᖃᖅᑐᖅ. ᑖᒃᑯᐊ ᕿᒥᕐᕈᔪᐃᑦ ᑕᑕᑎᕆᐊᓕᐅᔪᓂᒃ 

ᑖᒃᑯᓂᖓ ᐋᖅᑭᒃᓯᒪᓂᕆᔭᖓ ᐊᒻᒪ ᐊᑐᐊᒐᕆᔭᖏᑦ ᑮᓇᐅᔭᑎᒍᑦ ᐊᐅᓚᑕᐅᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑭᖑᓪᓕᐅᓕᕐᒥᔪᖅ ᒫᓐᓇ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᓱᓂᒃ ᐊᐱᖅᑯᑎᒃᓴᖃᖅᑐᖓ. 

 

ᑖᒃᑯᐊ 2021-24-ᒧᑦ ᐸᕐᓇᒃᑕᓯ ᐅᖃᖅᓯᒪᖕᒪᑦ, “ᓯᓚᑖᓂ ᖃᐅᔨᓴᖅᑕᐅᓂᖅ” ᑖᒃᑯᐊ ᖃᐅᔨᓴᖅᑎᐅᔪᐃᑦ ᒐᕙᒪᒃᑯᑦ 

ᐃᓗᐊᓂ, ᑖᒃᑯᐊ ᖃᐅᔨᓴᖅᑎᐅᔪᑦ ᐱᐊᓂᒃᓯᒪᔪᑦ. ᑖᒃᑯᐊ 2022-26 ᐸᕐᓇᒃᑕᓯ 27 ᒪᒃᐱᖅᑐᒐᒥ ᑖᒃᑯᐊ 

ᓯᕗᓪᓕᐅᑎᑕᐅᔪᐃᑦ 2022-23 “ᖃᐅᔨᓴᕐᓗᑎᒃ ᑖᒃᑯᐊ ᑕᒻᒪᖅᓯᒪᔪᕐᓂᐊᖅᑎᒃᑯᑦ ᖃᐅᔨᓴᖅᑎᒋᔭᖏᑦ” ᖃᓄᖅ 

ᐱᔾᔪᑎᖃᖅᐸ ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᒫᓐᓇᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓚᑦᑎᓂᕐᒧᑦ ᕿᒥᕐᕈᓂᖅ ᑖᑦᓱᒧᖓ 

ᐱᓕᕆᕝᕕᒻᒧᑦ ᐸᕐᓇᑕᐅᒪᔪᖅ ᐱᕙᓪᓕᐊᑎᑦᓯᓂᕐᒥᒃ ᖃᓄᐃᓕᐅᕈᑕᐅᔪᒪᔪᓂᒃ ᑐᓂᓯᓂᕐᒥᒃ ᖃᐅᔨᓴᕐᓂᕐᒧᑦ 

ᐱᔨᑦᓯᕋᕐᓂᕐᒥᒃ, ᐊᑦᓱᕈᓐᓇᖃᑦᑕᕐᓂᖏᓐᓄᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᑕᒻᒪᖅᓯᒪᔪᖅᓯᐅᖅᑎᓂᒃ 

ᐱᓕᕆᔨᒻᒪᕆᓐᓂᒃ. 

ᐃᒃᓯᕙᐅᑕᖅ, ᐃᖅᑲᓇᐃᔭᕐᕕᐅᑉ ᐃᓗᐊᓂ ᑕᒻᒪᖅᓯᒪᔪᖅᓯᐅᕐᓂᖅ ᖃᐅᔨᓴᓪᓗᐊᑕᕐᓂᐅᕗᖅ ᐊᑑᑎᖃᑦᑎᐊᕐᓂᖓᓂᒃ 

ᐊᑦᑕᕐᓇᖅᑐᓄᑦ ᐊᐅᓚᑦᑎᓂᖅ, ᐊᐅᓚᑦᑎᓂᕐᓗ ᐱᕙᓪᓕᐊᓂᕐᓂᒃ ᐱᑎᑦᑎᓂᕐᓗ ᐃᓱᒪᒋᔭᐅᔪᓂᒃ ᐱᖁᔭᐅᔪᓂᒡᓗ 

ᐱᐅᓯᒋᐊᕐᓗᒍ ᑖᒃᑯᐊ ᐱᕙᓪᓕᐊᔾᔪᑎᑦ ᒐᕙᒪᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᑭᐅᔪᓐᓇᕋᕕᑦ. ᑖᒃᑯᐊ ᐸᕐᓇᒃᑕᓯ 2022-26 

ᑮᓇᐅᔭᖅᑑᑏᑦ ᐸᕐᓇᒃᑕᑉᓯᖕᓂᑦ ᒪᒃᐱᖅᑐᒐᖓᓂᒃ 26, ᑖᒃᑯᐊ ᐊᐅᓚᓂᐅᔪᓄᑦ ᐋᖅᑭᒃᓱᕐᓂᐊᕐᓂᓯ ᐱᕈᕆᐊᕐᓗᒍᓗ 

ᐊᖏᒡᓕᕙᓪᓕᐊᖕᒪᑕ $465,000ᒥᑦ ᐊᕐᕌᒍᖓᓂ 2021-22 ᑮᓇᐅᔭᖅᑑᑎᖓᓂᒃ $1,005,000 ᒥᓕᐊᓐ ᑮᓇᐅᔭᑦ 

2022-23 ᑮᓇᐅᔭᖅᑑᑎᖓᓂᒃ. ᑖᓐᓇ ᐊᖏᒡᓕᕚᓪᓕᕐᓂᐊᕐᒪᑦ 116.1 ᐳᓴᓐᑎᓂᒃ. ᓱᓇ ᐊᖏᒡᓕᕚᓪᓕᕈᑕᐅᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔾᔪᑎᖃᖅᑐᖅ ᐃᓂᖃᒃᑲᓐᓂᕐᒪᑦ ᐊᒻᒪ 

ᑳᓐᑐᕌᒃᑦ-ᑎᒍᑦ $250,000-ᑐᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᒋᔭᕐᓄᑦ. ᑖᒃᑯᐊ ᐸᕐᓇᒃᑕᓯ 2022-26-

ᒥ ᐸᕐᓇᒃᑕᐅᔪᓂᒃ ᒪᒃᐱᖅᑐᒐᖅ 27-ᒥ, ᑖᒃᑯᐊ ᓯᕗᓪᓕᐅᑕᐅᔪᓂᒃ 2022-23 ᑮᓇᐅᔭᖅᑑᑎᖓᓂᒃ “ᑮᓇᐅᔭᖅᑑᑏᑦ 

ᐃᖅᑲᓇᐃᔭᕐᓂᕐᒧᑦ ᐱᕈᖅᐸᓪᓕᐊᓂᕐᒧᑦ.” ᖃᑉᓯᑦ ᐃᖅᑲᓇᐃᔭᖅᑏᑦ ᐃᓚᐅᓂᐊᖅᐸᑦ ᑕᒡᕙᓂ ᐊᕐᕌᒎᔪᒥ 2022-23? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓴᐅᓐ ᑭᐅᔪᓐᓇᖅᐸᒍ ᐊᐱᖅᑯᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᐅᓐ.  

 

ᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᔅᓱᒧᖓ ᐱᓕᕆᓂᐅᔪᒧᑦ ᒐᕙᒪᒃᑯᑦ 8-ᓂᒃ ᑲᑎᓐᖓᐅᖅᑐᓂᒃ 

ᐋᖅᑭᑦᑎᕆᔪᒍᑦ ᐱᔭᕇᖅᐸᓪᓕᐊᔪᒍᑦ ᓴᖅᑭᓛᕐᓗᑎᒍᑦ ᐊᐅᔭᐅᓕᖅᑲᑦ. ᐊᒻᒪ ᐃᓚᒋᔭᐅᓗᓂ ᓴᖅᑭᖅᓯᕙᓪᓕᐊᓕᕈᑦᑕ 

ᐃᓕᓐᓂᐊᖃᑕᐅᒍᒪᔪᓂᒃ ᑐᔅᓯᕋᓛᕐᒥᔪᒍᑦ. ᒫᓐᓇ ᐅᖃᕈᓐᓇᓐᖏᑦᑐᒍᑦ ᖃᑦᑎᓂᒃ ᐃᓕᓐᓂᐊᕈᒪᔪᖃᓛᕐᒪᖔᖅ. 

ᒪᑐᐃᕈᑦᑎᒍᑦ ᐱᒐᓱᐊᖅᑕᐅᑦᑎᐊᓛᕐᓂᐊᖅᑐᒋᔭᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕐᒥᒐᒪ ᐃᓵᔅᓯᒪᔪᓂᒃ. ᑮᓇᐅᔭᓕᕆᔨᒃᑯᑦ ᑲᑎᓪᓗᒋᑦ 

ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ ᓂᕈᐊᖅᑕᐅᒋᐊᓖᑦ $20,366,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᓯᐅᒃ C-7-ᒧᑦ. ᕿᑎᖓᓂ ᐊᐅᓚᑕᐅᔪᐃᑦ ᑮᓇᐅᔭᑦ. ᑕᕝᕗᖓ 

ᒪᑉᐱᖅᓯᖅᓯᐊᕆᑲᐃᓐᓇᕐᓚᔅᓯ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᒪᕐᕈᐃᓐᓈᖕᓂᒃ ᐊᐱᖅᑯᑎᒃᓴᖃᕐᓂᐊᖅᑐᖓ. (ᑐᓵᔨᑎᒎᓕᖅᑐᖅ) 

ᐱᓕᕆᕕᓯ ᑎᑎᕋᕆᐊᓐᖓᐅᑎᖏᑦ 2022-26 ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᒪᑉᐱᒐᖓᓂ 28-

ᒥ ᓄᓇᕗᑦ ᒐᕙᒪᖓᑕ ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᑦ ᐃᖅᑲᓇᐃᔭᖅᑏᑦ ᐃᑲᔫᓯᐊᔅᓴᖏᖕᓄᑦ 

ᒥᑭᓪᓕᒋᐊᓛᕐᖓᑕᒎᖅ $44,592,000 ᒥᓕᐊᓐ ᑮᓇᐅᔭᐅᔪᓪᓗᑎᒃ 2021-22 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂᒃ 

ᑕᒪᐅᖓ [$42,010,000] ᑮᓇᐅᔭᓄᑦ [2022-23] ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ. ᑖᓐᓇ ᐃᓚᓐᖓᕐᖓᑦ 5.6 

ᐳᓴᓐᑎᓂᑦ. ᓱᒻᒪᓄᑯᐊ ᐃᓚᓐᖓᖅᑕᐅᕙᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᔾᔪᑎᓪᓗᐊᑕᐅᔪᖅ 

ᐋᓐᓂᐊᕕᓕᐊᖃᑦᑕᕈᑎᔅᓴᐃᑦ ᐊᐅᓪᓚᕈᑎᔅᓴᐃᑦ ᒥᑭᓪᓕᒋᐊᖅᓯᒪᒻᒪᑕ. ᑕᕝᕙ ᑖᒃᑯᐊ ᐊᓯᔾᔨᕐᓂᕆᓯᒪᔭᖏᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, ᒥᓂᔅᑕ. ᑖᓐᓇ (ᑐᓵᔨᑎᒎᓕᖅᑐᖅ) ᑕᕝᕙᓂ ᐱᓕᕆᕕᔅᓯ 

ᑎᑎᕋᕆᐊᓐᖓᐅᑎᖏᓐᓂᒃ 2022-26-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᒃ ᒪᑉᐱᒐᖓᓂ 28-ᒥ ᐅᖃᖅᓯᒪᒻᒪᑕ 

ᓄᓇᕗᑦ ᒐᕙᒪᖓᑕᒎᖅ ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔭᐃᑦ ᐆᒻᒪᖅᑯᑎᓄᑦ ᐃᑲᔫᑎᔅᓴᓄᑦ ᐊᖏᓪᓕᒋᐊᕐᓂᐊᕐᖓᑕ 

ᑕᕝᕙᓐᖓᑦ $16,107,000ᓂᒃ ᑮᓇᐅᔭᐅᔪᔪᓂᒃ 2021-22-ᒥ, ᑕᒪᐅᖓ $17.6 ᒥᓕᐊᓐ ᑮᓇᐅᔭᓄᑦ 2022-23-ᒥ. 

ᑖᓐᓇ ᐊᖏᓪᓕᒋᐊᕆᓂᐅᒻᒪᑦ 9.3-ᐳᓴᓐᑎᓂᒃ. ᓱᒻᒪᓄᑯᐊ ᐊᖏᓪᓕᒋᐊᖅᑕᐅᕙᑦ ᑕᐃᒫᒃ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᓄᓇᕗᒻᒥ ᐆᒻᒪᖅᑯᑎᓄᑦ 

ᐃᑲᔫᓯᐊᖅᑎᑦᑎᕕᑦᑎᓐᓂ ᓴᖅᑭᔮᑦᑎᐊᕐᓂᕆᑎᒍᒪᒐᑦᑎᒍᑦ ᐊᑐᖅᑕᐅᓐᖏᓗᐊᖃᑦᑕᕐᖓᑦ ᐃᑲᔫᓯᐊᕐᕕᔅᓴᖅ ᐆᒻᒪᖅᑯᑏᑦ 

ᐊᑭᖏᓐᓄᑦ ᐃᑲᔫᑏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕐᒥᒐᒪ ᕿᑎᖓᓂᒃ ᐊᐅᓚᑕᐅᔪᓄᑦ ᑮᓇᐅᔭᓂᒃ. ᒪᒥᐊᓇᖅ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ ᐃᓕᓴᕆᒃᑲᓐᓂᕋᕕᓐᖓ. ᐃᖏᐊᕆᐊᖅᑕᕋᓗᐊᕋ ᒥᔅᑕ ᒪᓕᑭ.  

 

ᑕᑯᓐᓈᖅᑐᒋᑦ ᐊᑐᕈᒫᕐᓂᐊᖅᑐᐃᑦ ᑮᓇᐅᔭᑦ. ᐊᑕᖏᐸᓗᒃᑐᑎᒃ ᐱᓕᕆᕕᖏᑦ ᒐᕙᒪᒃᑯᑦ ᐅᖃᐅᓯᕆᓪᓗᒋᑦ ᑐᓂᕐᕈᑏᑦ 

ᐃᑲᔫᑏᓪᓗ ᑮᓇᐅᔭᑦ C-8 ᑕᑯᓪᓗᒍ, ᑕᒪᒃᑯᐊ ᐱᓕᕆᕖᑦ ᑐᓂᓯᓯᒪᒻᒪᑕᒎᖅ $19,700,000-ᓂᒃ. ᓱᒻᒪᓂᒃᑯᐊ 

ᐃᑲᔫᓯᐊᔅᓴᓂᒃ ᑐᓂᐅᖅᑲᐃᓂᓐᖏᓚᑦ ᑕᕝᕘᓇ ᐊᑖᒍᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙᓂ ᐊᓯᔾᔨᖅᑐᖃᓗᐊᓚᐅᓐᖏᑦᑐᖅ. 

ᑕᒪᒃᑯᐊ ᕿᑎᖓᓂ ᐊᐅᓚᑕᐅᔪᐃᑦ ᑐᓂᕐᕈᑎᔅᓴᐃᑦ ᓄᓇᕗᒻᒥ ᓱᕈᓯᐊᕿᓄᓪᓗ ᐊᒻᒪ ᐆᒻᒪᖅᑯᑎᓂᒃ ᐃᑲᔫᑏᑦ 

ᑕᐃᒪᓐᓇᐅᖃᑦᑕᕐᖓᑕ. ᐊᓯᔾᔨᖅᑕᐅᓚᐅᖅᓯᒪᓐᖏᓪᓚᕆᑦᑐᖅ ᓇᐅᒃᑯᕈᓘᔭᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᑐᓂᕐᕈᑎᐅᖃᑦᑕᖅᑐᐃᑦ ᐅᑎᖅᑎᒋᐊᖃᓐᖏᑦᑐᐃᑦ.  

 

ᑕᐅᑐᒃᑐᒍ ᒪᒃᐱᒐᖅ 28 ᑕᒪᒃᑯᐊ ᐃᖅᑲᓇᐃᔭᖅᑎᓪᓖᒃᑭᐊᖅ ᐃᑲᔫᓯᐊᔅᓴᖏᑦ? ᖃᑦᑎᑦ ᐳᓴᓐᑎᐅᓕᖅᑲᑦ ᐃᓄᐃᑦ 

ᐃᖅᑲᓇᐃᔭᖅᑐᐃᑦ ᑕᕝᕙᓂ ᐱᓕᕆᕕᔅᓯᓐᓂ? ᒥᓂᔅᑕᐅᑉ ᐅᓂᒃᑳᕆᒍᓐᓇᖅᑲᒍ. ᕖᕝᕗᐊᕆ 22-ᖑᓕᖅᑎᓪᓗᒍ 

ᖃᑦᑎᐅᓐᓂᖅᑲᑦ ᐃᓄᐃᑦ ᐃᖅᑲᓇᐃᔭᖅᑐᐃᑦ ᐱᓕᕆᕕᔅᓯᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᒫᓐᓇ ᐱᓕᕆᕕᑦᑎᓐᓂ 48-ᐳᓴᓐᑎᐅᔪᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓱᒪᔅᓴᖅᓯᐅᕈᑎᖃᖅᓯᒪᕕᓰ ᐱᓕᕆᕕᐅᓪᓗᓯ 

ᐊᒥᓱᕈᕆᐊᖅᓯᒪᒐᓱᓐᓂᕐᒥᒃ? ᑐᕌᒐᖃᖅᑳᑦ ᖃᑦᑎᑦ ᐳᓴᓐᑎᓂᒃ ᐃᓄᓐᓂᒃ ᐃᖅᑲᓇᐃᔭᓕᖅᑎᑦᑎᒍᒪᓪᓗᓯ, 

ᐋᖅᑭᑦᑎᕆᓯᒪᕕᓰ? ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓐᓂᕐᒧᑦ ᐸᕐᓇᐅᑎᔅᓯᓐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑐᕌᒐᖃᐃᓐᓇᖅᑐᒍᑦ 100 

ᐳᓴᓐᑎ-ᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᖃᓛᕐᓗᑕ ᐱᓕᕆᕕᓕᒫᓂ.  

 

ᐅᕙᒍᓪᓕ ᐱᓕᕆᕕᖓᓂ ᐅᖃᐅᓯᖃᖃᑦᑕᖅᑐᒍᑦ ᖃᓄᖅ ᐊᒥᓱᕈᕆᐊᕈᓐᓇᕐᒪᖔᑦᑎᒍᑦ ᐱᒍᓐᓇᕐᒪᖔᑦᑎᒍᑦ 

ᐃᖅᑲᓇᐃᔭᖅᑎᑕᐃᑦ. ᑮᓇᐅᔭᓕᕆᔨᒃᑯᑦ ᑖᒃᑯᐊ ᐱᒡᒐᓇᖅᑐᐊᓘᒻᒪᑕ ᐃᓐᓄᐃᒐᓱᒋᐊᔅᓴᖅ ᖃᐅᔨᒪᒃ ᖃᓄᖅ, 

ᐱᔪᓐᓇᐅᑎᖃᕆᐊᓕᕕᔾᔪᐊᕌᓘᒻᒪᑕ ᐃᖅᑲᓇᐃᔮᖅᑖᖃᑦᑕᖅᑐᐃᑦ ᑮᓇᐅᔭᓕᕆᔨᒃᑯᓐᓄᑦ. ᒪᑯᓄᖓ ᐸᐃᑉᐹᓕᕆᓂᕐᒥᒃ, 

ᑮᓇᐅᔭᓕᕆᓂᕐᒥᒃ ᖃᐅᔨᒪᖅᑳᕆᐊᖃᕐᖓᑕ. ᖃᓄᖅ ᐃᓕᓴᕆᔭᐅᔾᔪᑎᖃᖅᑐᓂᒃ ᐱᒋᐊᖃᓲᖑᒐᑦᑕ.  

 

ᐱᓕᕆᐊᕆᔭᕐᒥᒃ ᐱᓕᕆᐊᕆᔭᕋᓗᐊᕗᓂᓛᒃ ᑕᒪᓐᓇ ᐅᖃᐅᓯᕆᖃᑦᑕᖅᑐᑎᒍᑦ. ᑕᐃᒃᑯᐊ ᐊᐅᓚᑦᑎᔨᐅᓂᕐᒥᓘᓐᓃᑦ 

ᑮᓇᐅᔭᓕᕆᔨᐅᓂᕐᒥᒃ ᐃᓕᓐᓂᐊᑎᑦᑎᒍᑎᔅᓴᓂᒃ ᓴᖅᑭᖅᓯᒋᐊᓵᖅᓯᒪᔪᒍᑦ ᐊᒥᓱᕈᕆᐊᕐᔫᒥᖃᑦᑕᓂᐊᕐᖓᑕ 

ᐊᑕᐅᓯᕐᒥᓘᓐᓃᑦ ᐃᓚᔭᐅᖃᑦᑕᕐᓗᑎᑦ ᐊᕐᕌᒍᑕᒫᑦ. ᐊᒥᓱᕈᕆᐊᖅᐸᓪᓕᐊᔭᐅᖏᓐᓇᕐᓗᑎᒃ ᑕᐃᒫᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᓴᕈᒥᓇᖅᑐᖅ ᑖᓐᓇ ᐊᒥᓱᕈᕆᐊᖅᓯᒍᒪᒐᔅᓯ 

ᐃᖅᑲᓇᐃᔭᖅᑎᓯᓐᓂᒃ ᐃᓄᖕᓂᒃ.  

 

ᓯᕗᓪᓕᐅᖁᓚᐅᖅᓯᒪᔭᓯ ᐊᕐᕌᓂ 2021-22-ᒥ ᐊᐃᑉᐹᓂᒃ ᑖᒃᑯᐊ ᒪᑉᐱᒐᖓᓂᒃ 31, ᐱᓕᕆᕕᒎᖅ 

ᓇᓗᓇᐃᖅᓯᓯᒪᒻᒪᑦ ᐃᓄᖕᓂᒃ ᐃᖅᑲᓇᐃᔭᑲᐃᓐᓇᕐᕕᒻᒦᖃᑦᑕᖅᓯᒪᓕᖅᑐᓂᒃ ᐊᑯᓂ. ᐅᓇ ᑮᓇᐅᔭᓕᕆᔨᒃᑯᓐᓂᑐᐊᖅ? 

ᐅᕝᕙᓘᓐᓃᑦ ᒐᕙᒪᓕᒫᕐᒥᒃ ᐅᖃᐅᓯᖃᖅᑲ? ᒪᒃᑯᐊ ᐃᖅᑲᓇᐃᔮᓪᓚᕆᒻᒧᑦ ᑎᒃᑯᐊᖅᑕᐅᓂᖏᑦ ᐅᖃᐅᓯᕆᓗᒋᓂᓛᒃ 

ᐃᖅᑲᓇᐃᔮᓪᓚᕆᒻᒧᑦ ᐃᖅᑲᓇᐃᔭᑲᐃᓐᓇᕕᒻᒦᓐᖏᓐᓇᖅᑐᐃᑦ ᑕᐃᒃᑯᐊ ᒐᕙᒪᒃᑯᓐᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᓕᕆᕕᕗᓪᓕ ᐅᖃᐅᓯᕆᓗᒍ, 

ᐊᔪᓐᖏᒐᐃᒐᑦᑕ ᐃᓄᖁᑎᖃᕋᐃᒐᑦᑕᓗ ᐱᓕᕆᕕᑦᑎᓐᓃᑦᑐᓂᒃ ᐊᕐᕌᒍᒐᓚᑲᓪᓚᓐᓂᒃ ᐊᔪᓐᖏᓐᓂᖃᖅᑐᓂᒃ 

ᐃᖅᑲᓇᐃᔮᖏᓐᓂᒃ ᑎᒃᑯᐊᑐᐃᓐᓇᕆᐊᖏᑕ ᑕᑯᓐᓈᓲᕆᔭᕗᑦ ᐃᖅᑲᓇᐃᔮᓪᓚᕆᒻᒧᑦ ᐱᒍᓐᓇᕋᐃᒐᑦᑕᐃᓛᒃ. 

 

ᐊᓯᖏᓐᓂᑦᑕᐅᖅ ᐃᓄᓐᓂᒃ ᐊᔪᓐᖏᑦᑐᓂᑦᑕᐅᖅ ᓴᓂᕐᕙᐃᑐᐃᓐᓇᕈᒪᓇᑕ ᓴᖅᑭᖅᓯᒐᓱᕆᐊᖃᖅᐸᒻᒥᒐᑦᑕ 

ᐊᔪᓐᖏᑦᑎᐊᖅᑐᓂᒃ ᑎᒃᑯᐊᖅᓯᖃᑦᑕᕈᒪᒐᑦᑕ. ᒫᓐᓇ ᐅᖃᐅᓯᕆᓗᐊᕈᒪᒐᔭᓐᖏᑕᕋ ᓄᓇᕘᓕᒫᕐᒧᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᒥᒃ ᐅᕙᓃᓐᓂᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᖅᐸᒃᑲ ᒐᕙᒪᒃᑯᑦ ᑐᓴᐃᒪᑎᑦᑎᒻᒪᑕ. 

 

ᑕᕝᕙᓂᔅᓴᐃᓐᓇᖅ ᒪᑉᐱᒐᕐᒥ, ᖃᓄᐃᑦᑐᓂᒃ ᐃᖅᑲᓇᐃᔮᓂᒃ ᑕᑯᓐᓈᕋᔅᓯ, ᑕᑯᓐᓈᖅᑭᓰ 

ᐊᖏᔪᖅᑳᕈᕐᕕᐅᒐᔭᖅᑐᓂᓪᓘᓐᓃᑦ? ᖃᓄᖅ, ᐱᓕᕆᑦᑎᐊᕐᒪᖔᑕ ᖃᐅᔨᓴᖃᑦᑕᖅᑭᓯ ᑕᐃᒃᑯᐊ ᐃᖅᑲᓇᐃᔭᖅᑎᓰᓛᒃ? 

ᑖᓐᓇ ᑭᖑᓪᓕᖅᐹᕆᓕᖅᑕᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᐊ ᐱᓕᕆᑦᑎᐊᕐᒪᖔᑕ ᖃᐅᔨᒪᒐᓱᓐᓂᖅ 

ᐱᒻᒪᕆᐊᓘᔪᖅ ᓇᒥᓕᒫᖅ ᖁᑦᑎᓕᕇᑦᑐᓂᑦ ᐃᖅᑲᓇᐃᔮᓂᒃ. ᐊᒻᒪ, ᐃᖅᑲᓇᐃᔮᖓᓄᑦᑕᐅᖅ ᑎᑭᐅᑎᔭᐅᒋᐊᓖᑦ 

ᐋᖅᑭᑦᑕᐅᓯᒪᔪᐃᑦ ᖃᐅᔨᒪᔭᐅᖃᑦᑕᕆᐊᖃᕐᒥᔪᑦ ᐃᖅᑲᓇᐃᔮᖏᓪᓗ ᖃᐅᔨᓴᖅᑕᐅᖃᑦᑕᕆᐊᖃᖅᑐᑎᒃ 

ᐱᓕᕆᑦᑎᐊᖅᓯᒪᒻᒪᖔᑕ ᐃᖅᑲᓇᐃᔮᖏᓐᓂᒃ. ᐊᒻᒪᓗ, ᑲᔪᓰᓐᓇᖅᑎᑕᐅᒐᓱᓪᓗᑎᒃ 

ᐱᕙᓪᓕᐊᑎᑕᐅᖏᓐᓇᕋᓱᐊᕐᓗᑎᓪᓗ ᐃᖅᑲᓇᐃᔮᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕐᒥᒐᒪ ᐃᓵᔅᓯᒪᔪᓂᒃ. ᕿᑎᖓᓂ ᐊᐅᓚᑕᐅᔪᑦ ᑮᓇᐅᔭᑦ 

ᑲᑎᓪᓗᒋᑦ ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ ᓂᕈᐊᖅᑕᐅᒋᐊᓖᑦ $71,810,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): C-3-ᒨᓕᕐᒥᒋᔅᓯ. ᑮᓇᐅᔭᓕᕆᔨᒃᑯᑦ ᑲᑎᑦᑐᒋᑦ ᓂᕈᐊᖅᑕᐅᒋᐊᓖᑦ $102,953,000. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᖏᖅᑭᓰ ᐱᔭᕇᕋᑦᑎᒍᑦ ᑮᓇᐅᔭᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᔭᓐᓇᒦᕈᒪᔭᕋ ᐱᓕᕆᔨᖏᓪᓗ. ᒥᓂᔅᑕ ᑯᓱᒑᖅ ᓇᐃᑦᑐᓂᒃ 

ᒪᑐᓯᔾᔪᑎᔅᓴᖃᖅᑮᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᐃᕖᓐᖓᕐᓗᒍ, ᒫᓐᓇ ᐱᕕᖃᕐᓂᓐᓂ 

ᖁᔭᓐᓇᒦᕈᒪᕙᒃᑲ ᑕᐃᒃᑯᐊᓕᒫᑦᑎᐊᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᐃᔭᖃᑦᑕᖅᑐᑦ 

ᐊᔅᓱᕈᖅᑐᐊᓘᕙᒻᒪᑕ ᐃᖅᑲᓇᐃᔭᕐᓂᑦᑎᐊᕚᓗᖏᑦ ᖃᐅᔨᔭᐅᖃᑦᑕᕐᖓᑕ ᖁᔭᓐᓇᒦᖅᑲᒃᑲ ᐊᑕᖏᑦᑎᐊᖅᑐᒋᑦ. 

ᐅᓂᒃᑳᕆᓯᒪᔭᕗᓪᓗ ᐅᓂᒃᑳᕆᔭᖅᑐᓯᒪᔭᕗᓪᓗ ᐅᕙᓂ ᐅᖃᓕᒫᕋᔅᓴᐅᑦᑎᐊᕐᖓᑕ ᑐᑭᓯᒐᔅᓴᐅᑦᑎᐊᖅᑐᑎᓪᓗ.  

 

ᑕᐃᒫᓪᓗ ᐱᐅᓯᕙᓪᓕᐊᖏᓐᓇᕐᖓᑕᐃᓛᒃ ᐊᐅᓚᑕᕗᑦ. ᑕᐃᒃᑯᐊᓗ ᐱᓕᕆᐊᕆᓂᕋᖅᑕᕗᑦ ᓴᖅᑭᓛᑐᐃᓐᓇᕐᒥᔭᕗᑦ. 

ᐊᒻᒪ ᖁᔭᓐᓇᒦᒃ ᕿᓄᐃᓵᕈᓐᓇᑦᑎᐊᖅᑲᐅᒐᔅᓯ ᐱᔭᕇᕋᓱᐊᖅᑐᓯ ᐅᕙᒍᑦ ᐱᓕᕆᕕᖓᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᓱᖅᑏ ᐱᓕᕆᔨᖏᑦ ᐊᓂᑎᑲᐃᓐᓇᓚᐅᕐᒥᒃᑭᑦ. ᒫᓐᓇ 5 ᒥᓂᔅᓯ 

ᓄᖅᑲᖓᑲᐃᓐᓇᒐᓛᓪᓗᑕ ᑭᖑᓪᓕᖅ ᐱᕙᓪᓕᐊᔪᓕᕆᔨᒃᑯᑦ ᐊᑐᐃᓐᓇᕈᔅᓴᕐᓂᖓᓂᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:01ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 16:06ᒥ 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-2023 - 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᑐᓐᖓᓱᖁᕙᔅᓯ ᐃᓘᓐᓇᓯ ᑲᑎᒪᑐᐃᓐᓇᕐᓂᑦᑎᓐᓄᑦ. ᒥᓂᔅᑕ ᐊᕿᐊᕈᖅ 

ᐊᐱᕆᔪᒪᕙᕋ ᑕᑉᐹᓃᖃᑎᖃᕈᒪᒻᒪᖔᖅ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᔅᓱᒪᑉ ᐃᖅᑲᓇᐃᔭᖅᑎᖏᑦ ᑕᑉᐸᐅᓐᖓᖅᑎᑕᐅᖁᓪᓗᒋᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᑕᕝᕙᓃᖃᑎᒋᓂᐊᖅᑕᖏᑦ ᑕᒪᐅᓐᖓᐅᑎᑲᐃᓐᓇᒃᑭᑦ. 

 

ᓂᐱᓕᐅᖅᑕᐅᓂᐊᕐᒪᑕ ᐅᑯᐊ ᑕᑉᐸᐅᓐᖓᖅᑎᑲᐃᓐᓇᒃᑭᑦ. ᓂᐱᓕᐅᖅᓯᒪᑦᑎᐊᕐᓂᐊᕐᒪᑦ ᑭᒃᑰᒻᒪᖔᑦ ᑖᒃᑯᐊ 

ᓇᓗᓇᐃᑲᐃᓐᓇᕐᓗᒋᑦ ᒪᑐᐃᖅᓯᔾᔪᑎᖕᓅᕐᓗᑎᓪᓗ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᑲᑎᒪᔨᐅᖃᑎᒃᑲ ᐊᓕᐊᓇᐃᑦ ᑕᒪᐅᓐᖓᕐᒥᒐᒪ. ᐅᓇ 

ᑕᓕᖅᐱᓐᓃᑦᑐᖅ ᑕᐃᕕᑎ ᑯᓄᒃ, ᒥᓂᔅᑕᐅᑉ ᑐᖓᓕᖓᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ. ᐊᒻᒪᓗ, 

ᓴᐅᒥᓐᓃᑦᑐᖅ ᑖᓐᓇ ᔮᓐ ᕼᐋᑭᓐᔅ, ᒥᓂᔅᑕᐅᑉ ᑐᖓᓕᖓᑕ ᑐᖓᓕᖓ, ᑖᒃᑯᓄᖓ ᐃᖏᕐᕋᔪᓕᕆᔨᒃᑯᓐᓅᖓᓪᓗᓂ. 

ᐊᕙᓂ ᓴᓂᑦᑎᐊᑎᓐᓃᑦᑐᖅ ᑕᒪᐅᓐᖓᖁᓂᐊᕐᒥᔭᕋ ᐅᐊᑦᓯᐊᕈᒃᑲᓐᓂᖅ, ᒐᐃᕗᕆᐅᓪ ᖃᕐᓕᒃ, ᑖᓐᓇ ᒥᓂᔅᑕᐅᑉ 

ᑐᖓᓕᖓᓂᒃ ᑐᖓᓕᖓᐅᓐᖑᐊᑲᐃᓐᓇᖅᓯᒪᔪᖅ ᑖᒃᑯᓄᖓ ᐱᕙᓪᓕᐊᔪᓕᕆᓂᕐᒧᑦ ᒥᔅᓵᓄᑦ ᑐᕌᖓᔪᓂᒃ. 

 

ᖁᔭᓐᓇᒦᕐᔪᐊᕌᓗᒃ ᑲᑎᒪᔨᐅᖃᑎᒃᑲ ᐊᒻᒪᓗ ᐃᔅᓯᕙᐅᑖᖅ. ᖁᕕᐊᓱᑦᑎᐊᖅᐳᖓ ᑕᒫᓃᒍᓐᓇᕋᒪ ᑖᒃᑯᐊ 2022-25 

ᐊᐅᓚᔾᔪᑏᑦ ᐃᖏᕐᕋᔾᔪᑎᔅᓴᐃᑦ ᑮᓇᐅᔭᐃᑦ. ᐊᒻᒪᓗ 2022-26 ᐱᓕᕆᕝᕕᑉ ᐸᕐᓇᐅᑎᖏᑦ ᑖᒃᑯᓄᖓ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 

 

ᑖᒃᑯᐊ 2022-23 ᐸᕐᓇᒃᑕᐅᔪᑦ ᑮᓇᐅᔭᑦ $95,146,000. ᑖᓐᓇ ᖁᕝᕙᕆᐊᖅᑐᖅ $3,350,000 ᐅᕝᕙᓘᓐᓃᑦ 3.65 

ᐳᓴᓐᑎᒥ ᑕᐃᑲᓐᖓᓂᑦ ᑮᓇᐅᔭᐃᑦ ᐸᕐᓇᒃᑕᐅᓯᒪᓚᐅᖅᑐᓂᑦ 2021-22.  

 

ᑖᓐᓇ ᐊᕐᕌᒍᒧᑦ ᐊᕐᕌᒍᒃᑲᓐᓂᕐᒧᑦ ᐊᓯᔾᔨᖅᑐᖅ ᐃᓕᔅᓯᖕᓄᑦ ᐊᖏᖅᑕᐅᒃᑲᐅᓇᓱᓐᓂᐊᕋᒃᑭᑦ ᑖᒃᑯᐊ ᑎᓴᒪᐃᑦ 

ᓄᑖᖑᔪᑦ: 

 

1. ᓄᓇᓯᐅᑎᓕᕆᓂᕐᒧᑦ ᐱᓕᕆᕕᖓ ᐋᖅᑭᑦᓱᖅᑕᐅᒋᐊᕐᓂᖓ 

 

(ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᐋᖅᑭᑦᑕᐅᓯᒪᓂᖓᒍᑦ, ᓄᓇᓯᐅᑎᓕᕆᓂᕐᒧᑦ ᐱᓕᕆᕕᖓ 

ᐊᐅᓚᓂᖃᑦᓯᐊᖅᑐᒃᑯᑦ ᐊᐅᓚᑦᓯᒍᓐᓇᓐᖏᒻᒪᑕ ᐊᑕᖏᖅᑐᓂᒃ ᑐᕌᒐᖏᑎᒍᑦ ᐱᔨᑦᓯᕋᐅᑎᖏᓐᓂᒃ. 

 

ᐱᔾᔪᑎᒋᓪᓗᒍ ᑐᓴᖅᓯᒪᔭᑦᑎᓐᓂᒃ ᑭᒃᑯᑐᐃᓐᓇᕐᓂᒃ ᒪᓕᒐᓕᐅᖅᑎᓂᓪᓗ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓄᓪᓗ ᓇᓗᓇᐃᖅᓯᓯᒪᔪᑦ ᐋᖅᑭᐅᒪᓂᖓ ᐊᓯᔾᔨᖅᑕᐅᒋᐊᖃᕐᓂᖓᓂᒃ ᐱᓕᕆᕕᖓ, 

ᐱᕚᓪᓕᖅᑕᐅᒋᐊᕐᓗᑎᒃ ᐱᔪᓐᓇᕐᓂᖃᕐᓂᖏᑦ ᖃᐅᔨᒪᔨᑕᖃᕐᓂᖏᓪᓗ, ᓯᐊᕐᒪᖅᑕᐅᒋᐊᒃᑲᓐᓂᕐᓗᑎᒃ 

ᐱᓕᕆᕕᖓᓂ ᐱᓕᕆᔾᔪᑎᑦᓴᐃᑦ ᓇᓕᒧᒌᑦᑐᒥᒃ ᐊᑐᐃᓐᓇᖃᖅᑎᑦᓯᒍᒪᓪᓗᑎᒃ ᐱᔨᑦᓯᕋᐅᑎᓂᒃ ᓄᓇᕗᒻᒥ 

ᓄᓇᓕᓕᒫᓂ.  

 

ᑕᒪᓐᓇ ᐋᖅᑭᑦᓱᖅᑕᐅᒋᐊᒃᑲᓐᓂᕐᓂᖓ ᐃᓚᒋᓕᐅᔾᔨᓯᒪᔪᖅ ᐃᓚᔭᐅᓂᐊᕐᓂᖏᓐᓂᒃ ᓯᑕᒪᑦ ᓄᑖᑦ ᐃᖅᑲᓇᐃᔮᑦ 

ᑐᑦᓯᕋᐅᑎᒥᓪᓗ ᖄᒃᑲᓐᓂᖓᒍᑦ ᐊᕐᕌᒍᑕᒫᑦ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ ᑮᓇᐅᔭᓂᒃ. 

 

2. ᐃᒪᕕᒻᒨᖓᔪᓂᒃ ᐊᑭᑐᔫᑎᓕᕆᓂᕐᒧᑦ ᐊᐅᓚᔾᔪᑎᑦ ᒪᑭᒪᐃᓐᓇᕈᑏᓪᓗ 

 

ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᑦᓴᖃᖅᑎᐅᔪᑦ ᐊᐅᓚᑦᓯᓂᕐᒧᑦ ᒪᑭᒪᐃᓐᓇᖅᑎᑦᓯᓂᕐᒧᓪᓗ ᐃᖃᓗᓐᓂ ᐃᑎᔪᒥ 

ᑐᓚᑦᑕᕐᕕᒻᒥᒃ, ᐃᖃᓗᓐᓂ ᐅᒥᐊᕐᓄᑦ ᑐᓚᕝᕕᓐᓂᒃ, ᒥᑦᑎᒪᑕᓕᒻᒥᓗ ᑐᓚᑦᑕᕐᕕᒻᒥᒃ. ᐅᒥᐊᓄᑦ ᑐᓚᑦᑕᕐᕕᑦ 

ᐃᖃᓗᓐᓂ ᒥᑦᑎᒪᑕᓕᒻᒥᓗ ᐊᑕᖏᖅᑐᒥᒃ ᒪᑐᐃᖓᓛᓕᖅᑐᑦ 2022-ᒥ ᓯᑯᐃᖅᓯᒪᓂᓕᒫᖓᓂ. ᐃᖃᓗᓐᓂ 

ᑐᓚᑦᑕᕐᕕᒃ ᒪᑐᐃᓛᖅᑐᖅ ᐊᒌᓯ 2022-ᒥ. 

 

ᐊᐅᓚᑕᐅᓂᖏᑦ ᑖᒃᑯᐊ ᑐᓚᑦᑕᕐᕖᑦ ᐃᓚᒋᓕᐅᔾᔨᓯᒪᔪᖅ ᐊᐅᓚᑦᓯᓂᕐᒧᑦ ᑐᓚᑦᑕᕐᕕᓪᓚᑦᑖᒥᒃ, 

ᖃᐅᔨᓴᖅᐸᓪᓕᐊᓂᕐᒧᑦ ᐅᒥᐊᕐᔪᐊᓂᒃ ᓄᓇᓕᓐᓂᓗ ᐊᑐᖅᑕᐅᖃᑦᑕᕐᓂᖓᓂᒃ, ᑐᓴᐅᒪᑎᑦᓯᓂᕐᒥᒃ 

ᐊᑐᖅᐸᑦᑐᓂᒃ, ᐅᔾᔨᖅᓱᑦᓯᐊᕐᓂᕐᒧᑦ ᒪᓕᒐᖅᑎᒍᑦ ᒪᓕᑦᑕᐅᒋᐊᓕᓐᓂᒃ ᐊᐅᓚᑦᓯᓂᕐᒧᓪᓗ 

ᓴᓇᔭᐅᒋᐊᖃᑦᑕᕐᓂᖓᓄᑦ ᑳᓐᑐᕌᓂᒃ. 

 

2022-23-ᒥ ᐱᓕᕆᕕᑦᑎᓐᓂ ᑐᑦᓯᕋᖅᑐᑦ ᓄᑖᓂᒃ ᐊᕐᕌᒍᑕᒫᑦ ᑮᓇᐅᔭᓂᒃ ᐊᐅᓚᑦᓯᓂᕐᒧᑦ 

ᒪᑭᒪᑎᑕᐅᓂᖓᓄᓪᓗ ᐃᒪᕕᒻᒨᖓᔪᑦ ᐊᑭᑐᔫᑎᖁᑎᖏᓐᓂᒃ. ᐱᒋᐊᖃᕐᓂᐊᕐᒥᔪᑦ ᖄᒃᑲᓐᓂᖓᒍᑦ ᓄᑖᓂᒃ 

ᐃᖅᑲᓇᐃᔮᒥᒃ ᐃᒪᕕᒻᒨᖓᔪᓂᒃ ᐊᐅᓚᑕᐅᓂᖏᓐᓄᑦ ᐊᐅᓚᑦᓯᔨᒧᑦ. 

 

ᐊᓯᖏᓐᓂ ᐃᖃᓗᐃᑦ ᒪᑦᑎᒪᑕᓕᐅᓪᓗ ᑐᓚᑦᑕᕐᕕᖏᓐᓂ, ᑖᓐᓇ ᐃᖅᑲᓇᐃᔮᖅ ᐃᑲᔪᕈᑕᐅᓂᐊᕐᒥᔪᖅ 

ᐱᓕᕆᕕᑦᑎᓐᓂ ᐱᑕᖃᖅᐸᒌᖅᑐᓂᒃ ᐃᒪᕕᒻᒨᖓᔪᓂᒃ ᐊᑭᑐᔫᑎᓄᑦ ᐱᓕᕆᐊᓄᑦ ᐊᒻᒪᓗ ᓯᕗᓂᑦᓴᑎᓐᓂ 

ᓄᓇᕗᑦ ᒐᕙᒪᒃᑯᑦ ᓇᒻᒥᓂᖁᑎᒋᓕᓛᖅᑕᖏᓐᓂᒃ ᐃᒪᕕᒻᒨᖓᔪᓂᒃ ᐱᓕᕆᕕᓐᓂᒃ, ᐊᒻᒪᓗ 

ᐅᐸᓗᖓᐃᖅᓯᒪᑦᓯᐊᕐᓂᐊᖅᑐᑎᓪᓗ ᐊᔭᐅᖅᑐᐃᒍᑎᖃᕈᓐᓇᓂᕐᒧᑦ ᒐᕙᒪᑐᖃᒃᑯᓐᓂᒃ 

ᑮᓇᐅᔭᖅᑖᒃᑲᓐᓂᕋᓱᐊᖃᑦᑕᓂᕐᒧᑦ ᐃᒪᕕᒻᒨᖓᔪᓂᒃ ᐊᑭᑐᔫᑎᓂᒃ. 

 

3. ᐊᐅᓚᑦᓯᓂᕐᒧᑦ ᑮᓇᐅᔭᐃᑦ ᐅᒥᐊᖅᐸᒃ ᓄᓕᐊᔪᒻᒥᒃ 

 

2021-22-ᒥ, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑲᒪᔨᐅᖔᓕᓚᐅᖅᑐᑦ ᐊᐅᓚᑦᓯᓂᕐᒧᑦ 

ᒪᑭᒪᔾᔪᑎᖏᓐᓂᓪᓗ ᐅᒥᐊᖅᐸᒃ ᓄᓕᐊᔪᒻᒥᒃ ᐊᕙᑎᓕᕆᔨᒃᑯᓐᓂᒃ. ᐅᒥᐊᖅᐸᒃ ᐊᑐᖅᑕᐅᖃᑦᑕᖅᑐᖅ ᐊᐅᔭᑕᒫᑦ 

2010-11-ᒥᓂᑦ ᐃᑲᔫᑎᐅᖁᓪᓗᒍ ᓄᓇᕗᒻᒥ ᐃᒪᕕᒻᒥ ᐃᖃᓗᓕᕆᓂᕐᒧᓪᓗ ᖃᐅᔨᓴᖃᑦᑕᓂᕐᒧᑦ, 

ᐊᑐᖅᑕᐅᒍᓐᓇᖅᑐᓂᓗ ᐃᒪᕕᒻᒥ ᐃᖅᑲᓇᐃᔭᖅᑎᓄᑦ ᐱᓕᒻᒪᑦᓴᐃᕕᐅᓗᓂ. ᑮᓇᐅᔭᖃᖅᑎᑕᐅᓂᖓ ᐅᒥᐊᖅᐸᒃ 

ᓄᓕᐊᔪᒃ ᖃᐅᔨᓇᖅᓯᒪᔪᑦ ᑲᔪᓯᑦᓯᐊᕈᑕᐅᓯᒪᓂᖓᓂᒃ ᐱᓕᕆᐊᖃᕐᓂᕐᒧᑦ ᐃᖃᓗᓕᕆᓂᕐᒧᑦ ᓇᑦᓯᓕᕆᓂᕐᒧᓪᓗ 

ᐱᓕᕆᕕᖓᓂ ᑐᕌᒐᖏᓐᓂᒃ ᐃᑲᔪᖅᓱᐃᓂᕐᒧᑦ ᒪᑭᒪᔾᔪᑕᐅᒍᓐᓇᖅᑐᓂᒃ ᐱᕙᓪᓕᐊᔪᓕᕆᓂᕐᒧᑦ ᓄᓇᕗᒻᒥ 

ᐃᖃᓗᓕᕆᓂᕐᒧᑦ. 

 

ᐱᓕᕆᕕᕗᑦ ᑐᑦᓯᕋᖅᓯᒪᔪᑦ ᐊᕐᕌᒍᑕᒫᖅᓯᐅᑎᓂᒃ ᑮᓇᐅᔭᓂᒃ ᐱᓕᕆᕕᖓ ᐊᐅᓚᑦᓯᒍᓐᓇᖁᓪᓗᒋᑦ 

ᐱᔭᕇᖅᑕᐅᒍᓐᓇᖁᓪᓗᒋᓪᓗ ᓴᓇᔭᐅᒋᐊᖃᑦᑕᕆᐊᓖᑦ, ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᒪᓕᑦᑕᐅᒋᐊᓕᓐᓂᒃ 

ᒪᓕᒍᓐᓇᖁᓪᓗᒋᑦ, ᓴᓇᔭᐅᒋᐊᕈᑎᑦᓴᖏᓐᓄᓪᓗ. ᖄᒃᑲᓐᓂᖓᒍᑦ, ᓱᕐᕋᖃᑦᑕᓐᖏᑦᑐᓂᒃ 

ᑮᓇᐅᔭᖃᖅᑎᑦᓯᖃᑦᑕᕐᓂᖅ ᐃᖃᓗᓕᕆᓂᕐᒧᑦ ᓇᑦᓯᓕᕆᓂᕐᒧᓪᓗ ᓴᖅᑭᖅᑎᑦᓯᒍᑕᐅᒍᓐᓇᕐᖓᑕ ᐊᑯᓂᐅᔪᒧᑦ 

ᐸᕐᓇᐅᑎᓂᒃ ᑲᑐᔾᔨᖃᑎᖃᕐᓂᒥᓪᓗ ᓄᓇᓕᓐᓂᒃ ᐃᖃᓗᓕᕆᓂᕐᒧᑦ ᖃᐅᔨᓴᕐᓂᒃᑯᑦ. 

 

4. ᖃᐅᔨᓴᕐᓂᖅ, ᑮᓇᐅᔭᖃᖅᑎᑦᓯᓂᖅ, ᐱᕈᖅᐸᓪᓕᐊᑎᑦᓯᓂᖅ (DIG) ᐱᓕᕆᐊᖅ 

 

ᐱᓕᕆᕕᑦᑎᓐᓂ ᐊᑦᓱᕉᑎᖃᖅᑐᑦ ᐃᑲᔪᖅᓱᐃᓂᕐᒧᑦ ᑲᒪᑦᓯᐊᕐᓂᒃᑯᑦ ᐱᕙᓪᓕᐊᑎᑦᓯᓂᕐᒥᒃ ᓄᓇᕗᒻᒥ 

ᐅᔭᕋᕐᓂᐊᕋᑦᓴᖏᓐᓂᒃ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐋᖅᑭᑦᓱᐃᓂᐊᖅᑐᑦ DIG ᐱᓕᕆᐊᒥᒃ 

ᑲᔪᖏᖅᓴᐃᒍᑎᐅᓂᐊᕐᓗᓂ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓕᕆᐊᓂᒃ ᓄᓇᕗᒻᒥ. 

ᐅᔭᕋᕐᓂᐊᕋᑦᓴᖅᓯᐅᖃᑦᑕᕐᓂᖅ ᐱᑕᖃᐅᑦᓯᐊᖅᑐᓂ ᐅᔭᕋᕐᓂᐊᕋᑦᓴᓂᒃ ᐱᐅᓯᕚᓪᓕᖅᑎᑦᓯᒍᑕᐅᓂᐊᕐᒥᔪᖅ 

ᒐᕙᒪᒃᑯᑦ ᐅᔭᕋᕐᓂᐊᕋᑦᓴᓂᒃ ᖃᐅᔨᓴᕐᓂᕐᒧᑦ ᑐᓐᖓᕕᖏᓐᓂᒃ, ᑐᕌᕐᓂᖃᕈᓐᓇᖅᑐᓂ ᐅᔭᕋᕐᓂᐊᕈᓐᓇᖅᓯᓂᕐᒧᑦ, 

ᐊᑐᐃᓐᓇᐅᑎᑦᓯᒍᑕᐅᓪᓗᓂᓗ ᓄᓇᓕᓐᓂ ᐃᖅᑲᓇᐃᔮᑦᓴᖃᖅᑎᑦᓯᒍᓐᓇᓂᕐᒧᑦ ᐱᓕᒻᒪᑦᓴᐃᓂᕐᒧᓪᓗ 

ᓇᒻᒥᓂᖃᖅᑎᐅᔪᓄᑦ. 

 

ᓄᓇᕗᑦ ᑲᓇᑕᒥ ᐅᔭᕋᕐᓂᐊᕋᑦᓴᖅᓯᐅᕐᓂᕐᒧᑦ ᐃᑲᔫᑎᓂᒃ ᐱᓕᕆᐊᖃᓐᖏᑦᑐᑐᐊᖅ. ᐋᖅᑭᑦᑕᐅᓂᖓ DIG 

ᐱᓕᕆᐊᖅ ᐊᕐᕌᒍᑕᒫᑦ ᑮᓇᐅᔭᖃᕈᑕᐅᓂᐊᕐᓂᖓ ᐱᕚᓪᓕᕈᑕᐅᓂᐊᖅᑐᖅ ᓇᒻᒥᓂᖃᖅᑎᐅᔪᓂᒃ 

ᑮᓇᐅᔭᖃᖅᑎᑕᐅᓂᕐᒧᑦ ᓄᓇᕗᒻᒥ, ᑲᑕᑉᐸᓪᓕᐊᓯᒪᐃᓐᓇᕐᖓᑦ ᐊᕐᕌᒍᒐᓚᐅᓯᒪᔪᓂ. 

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑐᑦᓯᕋᖅᓯᒪᔪᑦ ᐊᕐᕌᒍᑕᒫᖅᓯᐅᑎᓂᒃ ᑮᓇᐅᔭᓂᒃ 

ᐊᑐᓕᖅᑎᑕᐅᒍᓐᓇᖁᓪᓗᒍ DIG ᐱᓕᕆᐊᖅ ᑐᕌᖓᔪᒃᑯᑦ ᑮᓇᐅᔭᓂᒃ ᐃᑲᔫᑎᖃᕐᓂᕐᒧᑦ ᐊᑐᐊᒐᖅᑎᒍᑦ. 

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊᓪᓕ ᑕᕝᕙ ᐅᖃᐅᓯᕆᔪᒪᕋᑖᖅᑕᒃᑲ ᒫᓐᓇ ᖁᕕᐊᓱᑦᑎᐊᖅᐳᖓ 

ᑐᓐᖓᓱᖃᑦᑕᕐᓂᐊᖅᐳᖓ ᐊᐱᖅᑯᑎᔅᓴᔅᓯᖕᓃᕕᓯ ᒪᓕᒐᓕᐅᖅᑎᐅᖃᑎᒃᑳ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᒃᓯᕙᐅᑕᕆᔭᐅᔪᖅ ᐅᖃᐅᓯᒃᓴᖃᖅᐹ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᒃ ᓂᓪᓕᐊᔾᔪᑎᖃᕈᓐᓇᕋᒪ 

ᐱᔾᔪᑎᓗᒋᑦ ᑲᑎᒪᔨᕋᓛᖑᔪᑦ ᓄᓇᓕᓐᓄᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᒃ 

2022-23ᒥ ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 2022-26ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓᑕ. ᑖᒃᓱᒪ ᐱᓕᕆᕕᐅᑉ ᑐᒃᓯᕌᖏᑦ 2022-23ᒥ 

ᐊᐅᓚᑦᑎᒍᑎᒃᓴᑦ ᐋᖅᑭᐅᒪᑎᑦᑎᒍᑎᒃᓴᓪᓗ ᐊᑐᕈᒫᕐᓂᐊᖅᑐᖁᑎᖏᑦ $95,146,000-ᖑᒻᒪᑕ. ᑖᓐᓇ 

ᐃᓚᒋᐊᖅᓯᓂᐅᖕᒪᑦ 3.6 ᐳᓴᓐᑎᒥᒃ 2021-22ᒥ ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᒃ. ᑖᒃᓱᒪᓗ ᐱᓕᕆᕕᐅᔫᑉ 

ᐃᖅᑲᓇᐃᔮᖁᑎᖏᑦ ᐊᒥᓱᕈᕆᐊᖅᓯᒪᓪᓗᑎᒃ 155.0-ᒥᒃ ᑕᒪᐅᖓ 160.0-ᓄᑦ, ᑕᒪᓐᓇᓗ ᑐᑭᖃᖅᑐᓂ 

ᐃᓚᒋᐊᕆᓂᕐᒥᒃ 3.2 ᐳᓴᓐᑎᒥᑦ.  

 

ᒪᓕᒐᓕᐅᖅᑏᑦ ᐊᒥᓱᑲᓪᓚᓐᓂᒃ ᐃᓱᒫᓘᑎᖃᔪᒻᒪᑕ ᒥᓂᔅᑕ ᓴᖅᑭᔮᕐᓂᕆᕋᑖᔪᔭᖓᓂ ᑲᑎᒪᔨᕋᓛᑦ ᓵᖓᓂ. ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒥᒃ ᑐᑭᒧᐊᑦᑎᑦᑎᒍᑎᒃᓴᖅ ᓴᖅᑭᖅᑕᐅᔪᒻᒪᑦ ᔫᓂ 2003-ᒥ ᐊᒻᒪᓗ ᐃᓱᓕᑦᑎᔪᓪᓗᓂ ᐊᕐᕌᒍᓄᑦ 

ᖁᓕᓄᑦ ᓴᖅᑭᔮᖅᕕᒋᓂᐊᔪᔭᖓᓄᑦ ᐅᐱᕐᖔᖓᓂ 2013-ᒥ. ᑖᒃᓱᒪ ᐱᓕᕆᕕᐅᔫᑉ ᒫᓐᓇᓕᓴᖁᑎᖏᑦ 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᓇᓗᓇᐃᖅᓯᓯᒪᒻᒪᑕ ᐱᓕᕆᐊᖑᔭᕆᐊᓖᑦ ᐱᔭᕇᖅᑕᐅᔾᔪᑎᒃᓴᖏᑦ ᓄᑖᑉ 

ᐱᕙᓪᓕᐊᔪᓕᕆᓂᕐᒧᑦ ᑐᑭᒧᐊᒍᑎᒃᓴᐃᑦ ᐱᔭᕇᖅᑕᐅᓂᓐᖏᒻᒪᑕ. ᑖᒃᓱᒪ ᐱᓕᕆᕕᐅᔫᑉ ᓯᕗᓪᓕᐹᖅᓯᐅᑎᖏᑦ 2022-

26 ᐱᓕᕆᐊᒃᓴᓄᑦ ᐸᕐᓇᐅᑏᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᒎᖅ ᓯᕗᓪᓕᐅᑎᓐᓂᐊᒻᑕᖏᓐᓄᑦ 2022-23 

ᑮᓇᐅᔭᓕᕆᔾᔪᑎᑦ ᐊᕐᕋᒍᖓᓂ ᑕᒪᓐᓇᐅᒻᒪᑦ “ᕿᒥᕐᕈᔭᐅᓗᑎᒃ ᑖᒃᓱᒪ ᐱᓕᕆᕕᐅᔫᑉ ᑐᑭᒧᐊᒍᑎᒃᓴᖏᑦ 

ᐸᕐᓇᐅᑎᓕᒫᖏᑦ ᐊᒻᒪᓗ ᐱᓕᐊᖃᕆᐊᕐᓗᑎᒃ ᓄᑖᕈᖅᑎᑦᑎᓂᕐᒥᒃ ᑐᑭᒧᐊᒍᑎᒃᓴᕐᓂᒃ ᐊᐅᓚᑦᑎᖃᑕᐅᓲᑦ 

ᑲᑐᔾᔨᖃᑎᐅᓲᓪᓗ ᐱᖃᑕᐅᑎᑕᐅᓗᑎᒃ ᖃᐅᔨᒪᓇᓱᐊᕐᓗᑎᒃ ᑲᔪᓯᔪᓐᓇᖅᑐᓂᒃ ᐱᕙᓪᓕᐊᑎᑦᑎᒐᓗᐊᕐᒪᖔᑕ ᐊᒻᒪᓗ 

ᐊᔾᔨᒌᓐᖏᑦᑐᕈᓘᕐᓄᑦ ᓇᒻᒥᓂᖃᐅᑎᓄᑦ ᐃᓚᐅᖅᑕᐅᓗᑎᒃ ᓇᒻᒥᓂᖃᐅᑎᖃᖅᕕᐅᓲᓕᒫᑦ.” ᑐᑭᓯᓇᖅᓯᓯᒪᓐᖏᑦᑐᖅ 

ᑖᓐᓇ ᐱᓕᕆᕕᐅᔪᖅ ᓈᒻᒪᑦᑐᓂᒃ ᐃᖅᑲᓇᐃᔭᖅᑎᖃᕋᓗᐊᕐᒪᖔᖅ ᑕᒪᑐᒥᖓ ᐱᔭᕇᖅᓯᔪᓐᓇᖅᑐᓂᒃ, ᐊᒻᒪᓗ 

ᖄᖓᒍᒃᑲᓐᓂᖅ ᓄᑖᕈᕆᐊᖅᑕᐅᓗᑎᒃ ᐃᓱᓕᒃᓯᒪᔪᑦ ᐊᑐᐊᒐᖏᑦ, ᐃᓗᐊᓂ ᐊᑕᐅᓯᐅᑉ ᑮᓇᐅᔭᓕᕆᔾᔪᑎᒃ 

ᐊᕐᕌᒍᖓᓂ. 

 

ᔫᓂ 8, 2016-ᒥ, ᓄᓇᕗᑦ ᒐᕙᒪᖓᑕ ᐅᓂᒃᑳᓕᐊᒥᓂᖏᑦ ᕿᒥᕐᕈᔭᐅᓂᖓᓄᑦ ᐋᖅᑭᒋᐊᖅᑕᐅᓂᖓᓄᓪᓗ ᓂᕿᓄᑦ 

ᐃᑲᔫᓯᐊᓕᕆᓂᐅᑉ ᐊᒻᒪᓗ ᐱᕙᓪᓕᐊᔪᓕᕆᓂᐅᑉ ᓴᖅᑭᖅᑕᐅᔪᒻᒪᑦ ᒪᓕᒐᓕᐅᖅᕕᒻᒧᑦ. ᑖᓐᓇ ᐅᓂᒃᑳᓕᐊᒥᓂᖅ 

ᓇᓗᓇᐃᖅᓯᓯᒪᔪᒻᒪᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐃᓱᒪᖃᕆᐊᕐᓂᖅᓴᐅᖃᑦᑕᕐᓂᐊᖅᑐᑦ 

ᐃᖅᑲᓇᐃᔮᓂᒃ ᓴᖅᑭᖅᑎᕆᓂᕐᒥᒃ ᕿᒥᕐᕈᓕᕋᐃᑉᐸᑕ ᐱᓕᕆᕕᐅᔪᐃᑦ ᐱᓕᕆᐊᖏᓐᓂᒃ.” ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᑐᒃᓯᕌᖏᑦ 2022-23 ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑮᓇᐅᔭᓂᒃ 

$22.937 ᒥᓕᐊᓐᓂᒃ ᑐᓂᕐᕈᑎᒃᓴᕐᓂᒃ ᐊᖏᖃᑎᒋᒍᑎᑎᒍᓪᓗ ᐃᑲᔫᑎᒃᓴᕐᓂᒃ ᑐᕌᖓᔪᓂᒃ ᐱᕙᓪᓕᐊᔪᓕᕆᓂᕐᒧᑦ. 

ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ ᐱᓕᕆᕕᐅᔪᖅ ᐊᒃᓱᑲᓪᓚᒃ ᐊᓯᕈᐃᓯᒪᒻᒪᑦ ᐊᐅᓚᑕᐅᓂᖏᓐᓂᑦ ᑐᓂᕐᕈᑎᒃᓴᖏᑦ 

ᐃᑲᔫᑎᒃᓴᖏᓪᓗ. ᑲᑎᒪᔨᕋᓛᑦ ᐃᑲᔪᖅᓰᔪᑦ ᐱᕙᓪᓕᐊᔪᓕᕆᔨᒃᑯᑦ ᐃᓱᒪᖃᕆᐊᕐᓂᖅᓴᐅᖃᑦᑕᖅᐸᑕ ᐃᖅᑲᓇᐃᔮᓂᒃ 

ᓴᖅᑭᖅᑎᕆᓂᕐᒥᒃ ᓄᓇᓕᕋᓛᖑᓂᖅᓴᐅᔪᓂ, ᐱᓗᐊᖅᑐᒥᒃ ᐱᓪᓗᒋᑦ ᑮᓇᐅᔭᑦ ᑐᓂᔭᐅᖃᑦᑕᓲᑦ 

ᑮᓇᐅᔭᓕᐅᕋᓱᐊᖅᑎᐅᔪᓄᑦ ᓇᒻᒥᓂᖃᐅᑎᓄᑦ. ᑲᑎᒪᔨᕋᓛᑦᑕᐅᖅ ᐱᒻᒪᕆᐅᓂᕋᐃᒻᒥᔪᑦ ᑕᒪᒃᑯᐊ 

ᑮᓇᐅᔭᖅᑖᖅᑎᑕᐅᓲᑦ ᒪᓕᑦᑎᐊᖃᑦᑕᖅᐸᑕ ᒪᓕᑦᑕᐅᔭᕆᐊᓕᓐᓂᑦ ᐃᑲᔫᓯᐊᖏᑕ ᐊᖏᖃᑎᒌᒍᑎᖏᓐᓂᒃ 

ᐱᓕᕆᕕᐅᔪᒧᑦ. 

 

ᑖᒃᓱᒪ ᐱᓕᕆᕕᐅᔫᑉ ᓯᕗᓪᓕᐹᖅᓯᐅᑎᖏᑦ 2022-26ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ ᓇᓗᓇᐃᖅᓯᓯᒪᒻᒪᑕ 

ᐃᓚᖓᒎᖅ ᓯᕗᓪᓕᐅᑎᓐᓂᐊᖅᑕᖏᓐᓄᑦ 2022-23-ᒥ ᑕᒪᓐᓇᐅᒻᒪᑦ “ᖃᐅᔨᓴᕐᓂᖅ ᐱᕕᒃᓴᕐᓂᑦ ᕿᒥᕐᕈᖃᑦᑕᓂᕐᒧᑦ 

ᐅᓂᒃᑳᖃᖃᑦᑕᓂᕐᒧᓪᓗ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᔾᔪᑎᐅᔪᓂᒃ ᑲᒪᒋᔭᐅᕙᑦᑐᓂᒃ ᑖᒃᓱᒧᖓ ᐱᓕᕆᕕᐅᔪᒧᑦ.” 

ᐊᒥᓱᑲᓪᓚᐃᑦ ᐊᑐᐊᒐᑦ ᐊᐅᓚᑕᐅᔪᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ ᒪᓕᒋᐊᖃᕐᒪᑕ ᐊᕐᕋᒍᑕᒫᖅ 

ᐅᓂᒃᑲᓕᐅᖃᑦᑕᕆᐊᖃᕐᓂᕐᒥᒃ ᒪᓕᒐᓕᐅᖅᕕᒧᓪᓗ ᓴᖅᑭᖅᓯᖃᑦᑕᕆᐊᖃᕐᓂᕐᒥᒃ ᐱᔾᔪᑎᖃᖅᑐᓂᒃ 

ᐊᐅᓚᑕᐅᓂᖏᓐᓂᒃ ᑕᒪᒃᑯᐊ ᐱᓕᕆᔾᔪᑏᑦ. ᑭᓯᐊᓂᓕ, ᑕᒪᒃᑯᐊ ᐅᓂᒃᑳᓕᐅᖃᑦᑕᕆᐊᖃᕐᓃᑦ ᒪᓕᒐᓕᐅᖅᕕᒻᒧᓪᓗ 

ᓴᖅᑭᖅᓯᖃᑦᑕᕆᐊᖃᕐᓃᑦ ᐱᓕᕆᐊᖑᐃᓐᓇᖃᑦᑕᖏᒻᒪᑕ. ᑲᑎᒪᔨᕋᓛᑦ ᖁᔭᓕᔫᒐᓗᐊᑦ ᐱᓕᕆᕕᐅᔪᒥᒃ 

ᐱᒋᐊᖅᓯᒪᓂᕆᓕᖅᑕᖓᓄᑦ ᐊᑐᐃᓐᓇᕈᖅᓴᐃᖃᑦᑕᓂᕐᒥᒃ ᒪᓕᒐᓕᐅᖅᕕᒻᒧᓪᓗ ᓴᖅᑭᖅᓯᖃᑦᑕᓂᕐᒥᒃ ᐃᓗᓕᖅᑐᔪᓂᒃ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ ᐊᑖᒍᑦ ᑐᑭᒧᐊᒍᑎᒃᓴᖅᑎᒍᑦ ᑮᓇᐅᔭᓂᒃ ᐃᓕᐅᖅᑲᐃᓂᕐᒧᑦ 

ᐱᓕᕆᔾᔪᑎᖓᑕ ᐊᑐᐊᒐᖓᒍᑦ, ᑕᒪᐅᓇᓗ ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᒋᐊᖅᑎᑕᐅᔪᑦ ᐱᓕᕆᔾᔪᑎᖓᑕ 

ᐊᑐᐊᒐᖓᒍᑦ ᐊᒻᒪᓗ ᐃᓄᒃᓯᐅᑎᓂᒃ ᓂᕿᓂᒃ ᓯᐊᒻᒪᖅᑎᕆᓂᕐᒧᑦ ᐱᓕᕆᔾᔪᑎᖓᑕ ᐊᑐᐊᒐᖓᒍᑦ. 

 

ᑐᒃᓯᕌᖑᔪᓂᒃ 2022-23ᒥ ᑮᓇᐅᔭᖅᑐᕈᑎᒃᓴᖏᓐᓂᑦ ᒥᒃᓴᐅᓯᔭᐅᓯᒪᔪᓂᒃ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓᑕ ᐃᓚᖃᕐᒪᑕ $3.358 ᒥᓕᐊᓐᓂᒃ ᐊᐅᓚᒍᑎᒃᓴᕐᓂᒃ ᓄᓇᕗᒻᒥ 



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓇᓐᖓᓄᑦ ᐊᒻᒪᓗ $900,000-ᓂᒃ ᐊᐅᓚᒍᑎᒃᓴᕐᓂᑦ ᓄᓇᕗᒻᒥ ᓇᒻᒥᓂᖃᐅᑎᓂᒃ 

ᐊᑐᖅᑐᐊᑎᑦᑎᓂᕐᒧᑦ ᑯᐊᐳᕇᓴᓐᖓᓄᑦ. ᑲᑎᒪᔨᕋᓛᑦ ᓂᕆᐅᑉᐳᑦ ᑕᑯᓛᕐᓂᕐᒥᓄᑦ ᒥᓂᔅᑕᐅᑉ 2022-23-ᒥ ᖃᓄᖅ 

ᓂᕆᐅᖅᕕᖃᕐᒪᖔᖅ ᑎᑎᖅᑲᖏᓐᓂᑦ ᑖᒃᑯᓄᖓ ᑯᐊᐳᕇᓇᐅᔪᓄᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓂᕆᓛᖅᑕᖏᓐᓂᑦ 

ᖄᖏᐅᑎᓯᒪᓐᖏᓪᓗᑎᒃ. 

 

ᓯᑎᐱᕆ 9, 2019ᒥ, ᓄᓇᕗᑦ ᒐᕙᒪᖓ ᑐᓴᖅᑕᐅᑎᑦᑎᔪᒻᒪᑦ ᑕᐃᓐᓇ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ 

ᐊᕕᑦᑐᖅᓯᒪᓂᖁᑎᖓ ᐊᕙᑎᓕᕆᔨᒃᑯᑦ ᐱᓕᕆᕕᖓᑕ ᐊᐅᓪᓛᖅᑕᐅᓛᕐᒪᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐱᓕᕆᕕᖓᓄᑦ. ᑖᒃᓱᒪ ᐱᓕᕆᕕᐅᑉ ᐃᖃᓗᓕᕆᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 

ᐊᔾᔨᒌᓐᖏᑦᑐᕈᓘᔭᕐᓂᒃ ᓯᐊᒻᒪᐃᓂᕐᒧᑦ ᐊᑐᐊᒐᖓ ᓄᖑᔪᒻᒪᑦ ᐋᒡᒌᓯ 31, 2015-ᒥ. ᑖᒃᓱᒪ ᐱᓕᕆᕕᐅᔫᑉ 

ᓯᕗᓪᓕᐹᖅᓯᐅᑎᖏᑦ 2022-26 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2022-23ᒥ ᑕᒪᓐᓇᐅᒻᒪᑦ “ᐱᔭᕇᖅᓯᓂᖅ ᑐᑭᒧᐊᒍᑎᒃᓴᓕᐅᖃᑎᖃᕐᓂᕐᒥᒃ 

ᓄᓇᕗᒻᒥᐅᑕᕐᓂᒃ ᐱᓕᕆᖃᑎᖃᕐᓗᑎᒃ ᐱᔭᕇᕐᓗᑎᓪᓗ ᐊᑐᓕᖅᑎᑦᑎᓗᑎᓪᓗ 2023-28-ᒧᑦ ᐃᖃᓗᓕᕆᓂᕐᒧᑦ 

ᓇᑦᑎᓕᕆᓂᕐᒧᓪᓗ ᑐᑭᒧᐊᒍᑎᒃᓴᐅᔪᓂᒃ ᐊᒻᒪᓗ ᑕᒪᑐᒧᖓ ᒪᓕᑦᑐᓂᒃ ᑎᑎᕋᖅᓯᒪᒋᐊᓕᓐᓂᑦ.” ᑖᒃᓱᒪ 

ᐱᓕᕆᕕᐅᔫᑉ ᓯᕗᓪᓕᐹᖅᓯᐅᑎᖏᑦ 2022-26 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2022-23ᒥ ᑕᒪᓐᓇᐅᒻᒪᑦ “ᐱᒋᐊᖅᑎᑦᑎᓗᑎᒃ ᐱᓕᕆᖃᑎᒌᒃᑲᔭᖅᑐᓂᒃ ᓄᓇᕗᒻᒥ 

ᐊᐅᓚᑦᑎᔨᐅᖃᑕᐅᔪᓂᒃ ᑭᒡᒐᖅᑐᐃᔨᐅᔪᓂᓪᓗ ᐅᖃᐅᓯᖃᕈᓐᓇᕋᔭᖅᑐᓂᒃ ᑲᑐᔾᔨᖃᑎᒌᓪᓗᑎᓪᓗ 

ᐱᕙᓪᓕᐊᑎᑦᑎᒐᓱᓪᓗᑎᒃ ᓄᓇᕘᑉ ᐱᖃᑕᐅᔪᓐᓇᕐᓂᖓᓂᑦ ᐱᑦᑎᐊᖅᓯᒪᔪᒃᑯᑦ ᓈᒻᒪᓈᖅᓯᒪᔪᓂᒃ ᐃᒪᕐᒥᐅᑕᕐᓄᑦ 

ᑰᑕᓂᒃ ᐊᒻᒪᓗ ᐱᓕᕆᓪᓚᕆᓪᓗᑎᒃ ᐅᑎᖅᑎᑦᑎᒐᓱᐊᕐᓂᕐᒥᒃ ᐃᖃᓗᒐᓱᐊᕋᒃᓴᓄᑦ ᑰᑕᓂᒃ ᐊᒻᒪᓗ 

ᐊᔪᕐᓇᓐᖏᒐᐃᑉᐸᑦ, ᓂᐅᕕᖃᑦᑕᕐᓗᑎᒃ ᓄᑖᕐᓂᒃ ᑰᑕᓂᒃ, ᐱᖃᓯᐅᔾᔭᐅᓗᓂ ᐊᔭᐅᕆᓂᖅ ᑲᓇᑕᐅᑉ ᒐᕙᒪᖓᓂᑦ 

ᑮᓇᐅᔭᓂᒃ ᐃᓕᐅᖅᑲᐃᖁᔭᐅᓗᑎᒃ ᑕᒪᒃᑯᓂᖓ ᑰᑕᓂᒃ ᓂᐅᕕᐅᑎᒃᓴᐅᔪᓂᒃ.” ᑕᒪᒃᑯᐊ ᑰᑕᐃᑦ ᖃᑦᑎᕌᕋᔭᕐᒪᖔᑕ 

ᑐᑭᓯᓇᖅᓯᓯᒪᓐᖏᑦᑐᖅ, ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ ᑕᑯᒻᒪᑕ ᑖᒃᓱᒪ ᐱᓕᕆᕕᐅᔫᑉ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᑦ 

ᐃᓚᖃᓐᖏᒻᒪᑕ ᓇᓗᓇᐃᖅᑕᐅᓯᒪᔪᓂᒃ ᑮᓇᐅᔭᓂᒃ ᑐᕌᖓᔪᓂᒃ ᑖᒃᓱᒧᖓ ᐱᓕᕆᓂᐅᔪᒧᑦ. 

 

ᔫᓂ 4, 2019ᒥ, ᐊᔾᔨᖏᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑏᑦ ᓄᓇᕗᑦ ᒐᕙᒪᖓᓄᑦ, ᓄᓘᔮᓕᕆᔨᒃᑯᓐᓄᑦ 

ᐊᒻᒪᓗ ᐋᒡᓃᒍᓪ ᐄᒍᓪᑯᓐᓄᑦ ᓴᖅᑭᖅᑕᐅᔪᔪᑦ ᒪᓕᒐᓕᐅᖅᕕᒻᒧᑦ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᒥᒃ 

ᒪᓕᒐᓕᐅᖅᕕᒻᒧᑦ ᐅᓂᒃᑲᖃᖃᑦᑕᖁᔭᐅᓪᓗᓂ ᐊᐅᓚᑕᐅᓂᖓᓂᒃ ᑖᒃᓱᒪ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎ. 

ᑖᒃᓱᒪ ᐱᓕᕆᕕᐅᔫᑉ ᓯᕗᓪᓕᐹᖅᓯᐅᑎᖏᑦ 2022-23ᒥ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ 

ᓇᓗᓇᐃᖅᓯᓯᒪᒻᒪᑕ ᑮᓇᐅᔭᓂᑦᒎᖅ ᐊᑐᕈᒫᕐᓂᐊᖅᑐᑦ ᓄᓇᓕᓐᓂᑦ ᐃᓚᐅᑎᑦᑎᓂᕐᒥᒃ ᐃᑲᔪᖅᓰᓂᕐᒧᑦ 

ᐱᓕᕆᓂᐅᔪᒧᑦ ᐊᖏᓪᓕᒋᐊᖅᑕᐅᓂᐊᕐᒪᑕ 111.1 ᐳᓴᓐᑎᒥᒃ $900,000-ᖑᔪᑎᓪᓗᒋᑦ 2021-22 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, ᑕᒪᐅᖓ $1.9 ᒥᓕᐊᓐ ᑖᓚᓄᑦ 2022-23 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᑖᒃᓱᒪ 

ᐱᓕᕆᕕᐅᔫᑉ ᓯᕗᓪᓕᐹᖅᓯᐅᑎᖏᑦ 2022-26 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2022-23ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ “ᓴᖅᑭᖅᓯᓂᖅ 

ᐅᔭᕋᓐᓂᐊᕋᒃᓴᓂᒃ ᕿᓂᕈᒪᓕᖅᑎᑦᑎᓂᕐᒧᑦ ᑲᔪᖏᖅᓴᐃᔾᔪᑎᓂᒃ ᐱᓕᕆᓂᐅᔪᒥᒃ ᐃᑲᔪᕈᑎᐅᒐᔭᖅᑐᓂᒃ 

ᐊᑭᑐᓂᐊᓗᖓᓄᖅ ᕿᓂᕐᓂᐅᑉ ᐃᑲᔪᕋᓱᓪᓗᑎᒃ ᐱᒋᐊᓕᕋᑖᖑᔪᓂᒃ ᕿᓂᖅᑎᐅᔪᓂᒃ.” ᑲᑎᒪᔨᕋᓛᑦ ᐃᑲᔪᖅᓰᔪᑦ 

ᑲᔪᖏᖅᓴᐃᔾᔪᑎᓂᒃ ᑲᔪᖏᖅᓴᐃᔪᓂᒃ ᐅᔭᕋᓐᓂᐊᖅᑎᓂᒃ ᓇᒻᒥᓂᖃᐅᑎᓕᓐᓂᑦ ᐃᖅᑲᓇᐃᔭᖅᑎᑦᑎᖁᔭᐅᓗᑎᒃ 

ᓄᓇᕗᒻᒥᐅᑕᕐᓂᒃ ᐊᒻᒪᓗ ᓂᐅᕕᖃᑦᑕᕐᓗᑎᒃ ᑭᓱᑐᐃᓐᓇᕐᓂᒃ ᓱᓇᒃᑯᑖᓂᓪᓗ ᓄᓇᕗᒻᒥᐅᑕᕐᓂᒃ ᓇᒻᒥᓂᖃᐅᑎᓂᒃ 

ᕿᓂᕐᓂᖃᖅᑎᓪᓗᒋᑦ. 

 

ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᖅᓯᒪᓕᕐᒪᑕ ᐃᓱᒫᓘᑎᖃᕐᓂᕋᖅᑐᑎᒃ ᐊᕐᕌᒍᒐᓚᑲᓪᓚᓐᓂ ᐱᔾᔪᑎᖃᖅᑐᓂᒃ 

ᐊᑯᓂᐊᓗᒃ ᐅᑕᖅᑭᒋᐊᖃᕐᓂᕆᕙᑦᑕᖏᓐᓂᑦ ᓄᓇᕗᒻᒥᐅᑕᐃᑦ ᓄᓇᖃᖅᑐᑦ ᒥᑭᔫᑕᐅᓂᖅᓴᓂ 

ᐊᖁᑦᑐᖅᓯᐅᑎᑖᕋᓱᐊᖅᑐᑎᒃ ᐊᒻᒪᓗ ᑭᓇᐅᒻᒪᖔᕐᒥᓂᒃ ᓇᓗᓇᐃᒃᑯᑕᑖᕋᓱᐊᖅᑐᑎᒃ. ᑖᒃᓱᒪ ᐱᓕᕆᕕᐅᔫᑉ 

ᓯᕗᓪᓕᐹᖅᓯᐅᑎᖏᑦ 2022-26 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᒎᖅ 

ᓯᕗᓪᓕᐅᑎᓐᓂᐊᖅᑕᖏᓐᓄᑦ 2022-23ᒥ ᑕᒪᓐᓇᐅᒻᒪᑦ “ᓴᓐᖓᑦᑎᕆᓂᖅ ᓄᓇᕗᑦ ᐊᕕᑦᑐᖅᓯᒪᓂᖏᓐᓂᒃ 

ᐊᐅᓚᑦᑎᓂᐅᔪᓂᒃ ᐃᑲᔪᖅᓰᓗᑎᒃ ᐱᐅᓯᕚᓪᓕᖅᑎᑕᐅᒐᓱᐊᖅᑐᒥᒃ ᓄᓇᓕᓐᓂᑦ ᖃᐅᔨᓴᖃᑦᑕᓂᕐᓂᒃ 

ᐱᔨᑦᑎᕋᖃᑦᑕᕐᓂᐅᔪᓂᓪᓗ.” ᑲᑎᒪᔨᕋᓛᑦ ᑕᒪᑐᒪ ᐱᕙᓪᓕᐊᑎᑕᐅᓂᖓᓂᑦ ᖃᐅᔨᒪᒐᓱᐊᑦᑎᐊᓂᐊᖅᑐᑦ. 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2022-23 ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐊᒻᒪᓗ 

2022-26 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖃᖅᐸᑦ 

ᑲᔪᓯᒋᐊᓚᐅᖏᓐᓂᑦᑎᓐᓂ ᐃᓗᓕᖏᓐᓂᒃ. ᐊᐱᖅᑯᑎᑦ. ᐱᑕᖃᓐᖏᒻᒪᑦ ᑲᔪᓯᓕᕐᒥᓗᑕ ᒪᒃᐱᒐᖏᑦ ᐊᑐᓃᑦᑕᖅᓗᒋᑦ 



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑐᕈᑎᒃᓴᐃᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᓕᕆᔨᒃᑯᓪᓗ. ᐊᖓᔪᖅᑲᐅᕕᖓᓂ ᐊᐅᓚᑕᐅᑦᑎᐊᕐᓂᖓᓄᑦ. 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖓᓂ 214 ᐸᕐᓇᐅᑎᓂᒃ ᑕᓪᓕᒫᓃᑦᑐᖅ, ᐅᖃᖅᓯᒪᖕᒪᑦ, 

“ᒐᕙᒪᒃᑯᑦ ᖃᐅᔨᓴᕐᓂᐊᕐᓂᖓᑦ ᐊᓯᐊᓂ ᓴᓇᔾᔪᓯᐅᒍᓐᓇᖅᑐᓂᒃ ᐃᒡᓗᓕᐅᕈᑎᔅᓴᓄᑦ ᐊᑐᖅᑕᐅᒍᓐᓇᖅᑐᑦ 

ᓴᓇᔭᐅᕙᓪᓗᑎᓪᓗ ᓄᓇᕗᒻᒥ ᐊᒻᒪ ᐃᑯᒻᒪᖅᑯᑎᓯᐅᑎᓂᒃ ᐊᑐᓗᐊᓐᖏᔾᔫᒥᒍᓐᓇᕐᓗᑎᒃ.” ᐃᒃᓯᕙᐅᑕᖅ, 

ᐊᐱᖅᑯᑎᒐᓕ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᓯᕗᓕᐅᖅᑰᔨᒻᒪᖔᑕ ᐃᒡᓗᓕᕆᔨᕐᔪᐊᒃᑯᑦ ᑲᒪᒋᓪᓗᐊᖅᑕᖓᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᑐᕌᖓᔪᖅ 

ᓴᓇᔪᖃᖃᑦᑕᐸᓪᓕᐊᓕᕋᔭᕐᓂᖓᓂᒃ. ᐱᐅᕚ? ᐄ.  

 

ᑲᑐᔾᔨᓗᑕ ᐱᓇᓱᐊᕐᓂᕗᑦ ᐱᓕᕆᐊᒃᓴᕗᑦ ᒪᓕᑦᑐᒍ ᐊᔾᔨᒌᓐᖏᑦᑐᓂᒃ ᑮᓇᐅᔭᓕᐅᕈᑎᔅᓴᖃᕈᓐᓇᖁᓪᓗᒍ ᑕᕝᕘᓇ 

ᑕᐅᑐᔪᒐᑦᑕᖅ ᓴᓇᖃᑦᑕᕈᓐᓇᖅᓯᕙᓪᓕᐊᒐᔭᓐᖏᒻᒪᖔᑦᑕ ᐃᒡᓗᔅᓴᓄᑦ ᓄᓇᕗᒻᒥ.  

 

ᑕᕝᕙ ᐱᕙᓪᓕᐊᔪᓕᕆᔨᒃᑯᑦ ᖃᐅᔨᓇᓱᑉᐳᑦ ᓇᒻᒥᓂᖁᑎᖃᖅᑐᓂ ᐱᒍᒪᔪᖃᕋᔭᕐᒪᖔᖅ. ᐃᒡᓗᓕᕆᔨᕐᔪᐊᒃᑯᓪᓗ 

ᑖᒃᑯᐊ ᐱᓕᕆᖃᑎᒋᑦᓯᐊᕋᔭᕐᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕ ᐅᖃᕈᓐᓇᖅᐸ ᓇᒦᓕᕐᒪᖔᑕ? ᐃᑲᔪᖅᑐᐃᖃᑦᑕᖅᐹᑦ 

ᓴᓇᒍᒪᒐᔭᓐᖑᐊᖅᑐᓂᒃ ᑕᒫᓂ ᓴᓇᒍᒪᔪᖃᕋᔭᓐᖑᐊᖅᑰᔨᕚᑦ ᓄᓇᕗᒻᒥ ᐱᒋᐊᕐᓂᖓᓂᒃ ᑕᒪᑐᒪᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕐᓂᖓᓃᓕᑕᐃᓐᓇᕐᒪᑦ 

ᐅᖃᖃᑎᒌᑉᐸᓪᓕᐊᓂᖃᖅᐸᓪᓕᐊᓂᐊᖅᑐᒍᑦ ᓯᕗᓪᓕᖅᐹᖑᖃᑕᐅᒻᒪᑦ ᖃᓄᖅ ᓇᐅᒃᑯᑦ ᐱᓕᕆᕙᓪᓕᐊᒍᒪᓪᓗᑎᒍᑦ. 

ᑕᐃᒪᓕᖓᑦᑕᖅᐳᒍᑦ ᒫᓐᓇ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑭᖑᓪᓕᖅ ᐊᒻᒪᑦᑕᐅᖅ ᐅᖃᖅᓯᒪᒻᒥᒻᒪᑦ “ᓯᕗᓕᐅᕆᓗᓂ 

ᓚᐃᓴᑖᖑᕙᑦᑐᑦ ᐃᖃᓗᒐᓱᑦᓯᐅᑏᑦ ᐅᓄᖅᓯᒋᐊᖅᑕᐅᓗᑎᓪᓗ ᑰᑕᑖᖑᕙᑦᑐᑦ ᐅᖁᒪᐃᓐᓂᖅᑖᖑᕙᑦᑐᑦ.”  

  

ᑖᓐᓇ ᐅᖃᐅᓯᕆᖅᑲᐅᔭᖓᓅᖓᔪᖃᐃ ᒪᑐᐃᕈᑎᒥᓂᒃ. ᖃᑦᓯᓂᑦ ᑮᓇᐅᔭᓂᒃ ᐅᖃᐅᓯᖃᖅᐱᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓯᒪᑦᑎᖏᓐᓇᒪ ᑮᓇᐅᔭᓂᒃ 

ᖃᑦᓯᐅᒐᔭᕐᓂᖏᓐᓂᒃ ᑭᓯᐊᓂ ᑎᒍᕙᓪᓕᐊᑲᓐᓂᕈᒪᒐᑦᑎᒍᑦ ᐱᓕᕆᐊᕆᕙᓪᓕᐊᔭᕗᑦ ᐅᓪᓗᒥ ᐱᓕᕆᖃᑎᒋᓪᓗᑎᒍᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ. ᒪᑯᐊ ᑎᒍᕙᓪᓕᐊᖔᕈᓐᓇᕋᔭᓐᖏᒃᑲᓗᐊᕐᒫᑦᑎᒍᑦ ᑭᓕᐊᕗᐊᑐ-ᒃᑯᑦ 

ᐅᖁᒪᐃᓐᓂᖅᑖᕆᓚᐅᖅᑕᖏᑦ ᐃᖃᓗᒐᓱᒍᓐᓇᖅᑕᖏᓐᓄᑦ ᑰᑕᕆᓚᐅᖅᑕᖏᑦ.  

ᐅᓄᕐᓂᖅᓴᐃᑦ ᑎᒍᒥᐊᓚᐅᕐᒪᔾᔪᒃ. ᓂᐅᕕᕈᓐᓇᕋᔭᓐᖏᒻᒫᑦᑎᒍᑦ ᑰᑕᐃ ᑭᓕᐊᕗᐊᑐ-ᒃᑯᓐᓂᒃ ᐊᑲᐅᓈᕋᔭᖅᑰᕐᒪᑦ. 

ᕿᑭᖅᑕᓃᒃᑯᑦ ᓯᕗᓪᓕᐅᖃᑎᒌᒐᔭᖅᓗᑎᒍᑦ ᐅᖃᖃᑎᒋᕙᓪᓗᒋᑦ ᐊᒻᒪᓗ ᖃᓄᖅ ᒐᕙᒪᑐᖃᒃᑯᑦ 

ᐅᐸᒍᑎᒍᓐᓇᕋᔭᕐᒪᖔᑦᑎᒍᑦ ᑕᒪᒃᑯᐊᓗ ᒐᕙᒪᑐᖃᒃᑯᑦ ᑮᓇᐅᔭᖁᑎᖓᓂᒃ ᑭᓕᐊᕗᐊᑐ-ᒃᑯᑦ ᓂᐅᕕᖅᑕᐅᓂᑰᒻᒪᑕ 

ᓄᓇᖃᖅᑳᖅᑐᓄᑦ ᑕᐅᓇᓐᖓᑦ ᖃᓪᓗᓈᓂᑦ.  

 

ᑮᓇᐅᔭᖃᕋᓂᓕ ᐅᕙᑦᑎᓐᓂ ᑕᒪᒃᑯᐊ ᑎᒍᔭᐅᖔᖁᓪᓗᖏᑦ ᓚᐃᓴᓐᓯᐅᔪᑦ ᓄᓇᕗᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᑭᓯᑦᓯᐊᕈᒪ ᑭᓕᐊᕗᐊᑐ-ᒃᑯᑦ 

ᓇᒻᒥᓂᖁᑎᒋᔭᐅᔪᖅ ᑕᒪᒃᑯᐊ ᐱᓕᐊᓐᑖᓚᑲᓴᖕᓄᑦ ᑮᓇᐅᔭᓄᑦ ᓂᐅᕕᖅᑕᐅᓂᑰᓪᓗᑎ ᐃᖃᓗᒐᓱᒍᓐᓇᖅᑕᖏᑦᑕ 

ᐅᖁᒪᐃᓐᓂᖏᑦ ᑰᑕᐅᔪᑦ.  

 

ᑖᒃᑯᐊ ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᒃᑯᖏᑦ ᐊᑐᐊᒐᖃᖅᐸᔪᒻᒪᑕ ᑮᓇᐅᔭᖃᖅᑎᑦᓯᖃᑦᑕᕋᔭᓐᖏᓐᓇᒥᒎᖅ 

ᓄᓇᖃᖅᑳᖅᑑᔪᓂᒃ ᓄᓇᑖᕈᑎᖃᕇᖅᓯᒪᔪᓂᒃ.  

 

ᒥᓂᔅᑕ ᖃᐅᔨᒪᓪᓚᑦᑖᖅᐹ ᐃᒪᕐᒥᐅᑕᓕᕆᔨᒃᑯᑦ ᐊᓯᔾᔨᖅᓯᒪᓕᕐᒪᖔᑦ ᐃᒪᐃᓕᖓᒍᑎᒋᕙᓚᐅᖅᑖᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑐᐊᒐᖓ ᐃᓚᐃᓐᓈᖅᓯᕈᑕᐅᓯᒪᒻᒪᑦ 

ᓄᓇᑖᖃᑕᐅᓯᒪᔪᓂᒃ ᒐᕙᒪᑐᖃᒃᑯᓐᓂᒃ. ᐃᒪᕐᒥᐅᑕᓕᕆᔨᒃᑯᓐᓄᑦ ᐅᖃᖃᑎᖃᖅᓲᔭᖅᓯᒪᕗᒍᑦ ᐅᖃᐅᓯᕇᓐᓇᖅᓱᑎᒍᑦ 

ᑕᒪᓐᓇ. ᑖᓐᓇ ᓱᓕ ᐅᖃᐅᓯᕆᕙᑦᑕᕗᑦ ᑕᐃᒃᑯᓄᖓ. ᐱᓕᕆᖃᑎᒌᓐᓂᑦᑎᒍᑦ ᖃᐅᔨᕙᓪᓕᐊᓯᒪᓕᖅᐳᒍᑦ 

ᐊᔾᔨᒌᓐᖏᑦᑐᑦ ᑮᓇᐅᔭᖃᕐᕕᐅᔪᓐᓇᖅᑐᑦ ᒐᕙᒪᑐᖃᒃᑯᓐᓂᑦ ᐃᑲᔪᖅᑐᐃᒍᑎᒋᕙᑦᑕᖏᑦ ᓄᓇᖃᖅᑑᔪᓄᑦ. ᑕᕝᕙ 

ᑕᒪᒃᑯᐊ ᐊᖅᑯᑎᑦᓴᐅᓂᖏᓐᓂᒃ ᕿᒥᕐᕈᕙᓪᓕᐊᔭᕗᑦ. ᐊᑐᐊᒐᖓ ᐊᓯᔾᔨᖅᓯᒪᒻᒪᕆᓐᖏᑦᑑᒐᓗᐊᕐᓕ.  

 

ᓱᓕ ᒐᕙᒪᑐᖃᒃᑯᑦ ᑖᒃᑯᐊ ᑕᕆᐅᕐᒥᐅᑕᓂᒃ ᑮᓇᐅᔭᓕᐅᕈᑎᒃᓴᓄᑦ ᐸᕐᓇᐅᑎᒥᓂᒃ ᓴᖅᑮᓯᒪᒻᒪᑕ ᓄᓇᖃᖅᑳᖅᑐᓄᑦ. 

ᑕᕝᕙ ᕿᒥᕐᕈᕙᓪᓕᐊᔭᕗᑦ ᐱᓕᕆᖃᑎᒋᓪᓚᕆᑦᓯᓐᓈᕈᑎᒋᔭᕗᑦ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑏᑐᖅ ᐱᕙᓪᓕᐊᔪᓕᕆᔨᒃᑯᑦ 

ᓇᕝᕚᕈᓐᓇᖅᓯᒐᔭᖅᐳᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᓂᐅᕕᕈᑎᑦᓴᓂᒃ ᓄᓇᕗᒻᒧᑦ. ᑕᐃᒪ 

ᑕᐃᒪᐃᑦᓱᓐᓇᑦᑕᓕᕐᓂᕈᑦᓯ, ᑭᒃᑯᓐᓄᑦ ᐱᖁᑎᒋᔭᐅᓇᔭᖅᐸᑦ ᐱᓇᓱᒃᑕᖏᑦ ᑖᒃᑯᐊ ᒐᕙᒪᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᕆᔭᕗᑦ ᐃᓱᒪᒋᓪᓗᑎᒍ 

ᐃᓄᓐᓄᑦ ᐃᓄᐃᑦ ᑲᑐᔾᔨᖃᑎᒌᖓᓄᑦ ᓇᖕᒥᓂᕆᔭᐅᓇᔭᖅᖢᓂ ᐱᓗᐊᖅᑐᒥᖃᐃ ᕿᑭᖅᑕᓂᒃᑯᓐᓄᑦ. ᑭᓯᐊᓂ 

ᒪᑐᐃᖓᔪᒍᑦ ᑕᕝᕘᓇ ᐊᖅᑯᑎᑦᓴᓂᒃ ᖃᓄᖅ ᑕᒪᓐᓇ ᑕᐃᒪᐃᑦᓱᓐᓇᕋᔭᕐᒪᖔᖅ. ᐊᓯᐊᒎᕐᕕᑦᓴᖃᖅᐸᑦ ᓲᕐᓗ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᓯᐊᒍᓪᓘᓐᓃᑦ ᑖᒃᑯᐊ ᒪᑐᐃᖓᔪᑦ ᓱᓕ ᐃᓱᒪᖅᓴᖅᓯᐅᕈᑎᒃᓴᓂᒃ. ᒫᓐᓇᓕ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᐅᑐᓪᓗᐊᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕ ᐅᖃᕈᓐᓇᖅᐹ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑮᓇᐅᔭᓂᒃ 

ᐱᒃᑰᒪᒋᔭᖃᕐᒪᖔᑕ ᓇᒻᒥᓂᖁᑎᒋᔭᐅᕙᒌᖅᑐᓂᒃ ᐃᖃᓗᒐᓱᑉᐸᑦᑐᓂᒃ ᑖᔅᓱᒪᓐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᕙᓪᓕᐊᔪᓕᕆᔨᖁᑎᒥᒍᑦ 

[ᕿᑭᖅᑖᓗᒃ] ᑯᐊᐳᕋᐃᓴᖓ ᐅᒥᐊᕐᔪᐊᖃᐅᖅᑐᑦ OA OB-ᒥᓗ ᑰᑕᖃᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇᓕᑭᐊᖅ ᒥᓂᔅᑕᐅᑉ 

ᖃᓄᐃᓕᖓᕈᑎᒋᓕᖅᐸᐅᒃ ᑲᔪᓯᑦᓯᐊᕐᓇᔭᕈᑎᒃ ᒐᕙᒪᒃᑯᓪᓗ ᑰᑕᓂᒃ ᑎᒥᐅᔪᒧᑦ ᑐᓂᓕᖅᐸᔾᔪᒃ 

ᑮᓇᐅᔭᓕᐅᕈᑎᖃᕋᓱᒃᑐᓂᒃ ᑰᑕᓗᒃᑖᖏᑦ ᑕᐃᒃᑯᓄᖓ ᑐᓂᒐᔭᖅᐸᔾᔪᒃ? ᖃᓄᖅ ᒥᓂᔅᑕᐅᑉ ᐃᓱᒪᒋᕙᐅᑉ ᑰᑕ 

ᑐᓂᔭᐅᒐᓇᔭᖅᐸᓪᓕ ᓇᒻᒥᓂᖁᑎᖃᖅᑐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᓯᑕᒪᑦ ᓄᓇᕗᒻᒥ 

ᐃᖃᓗᒐᓱᑉᐸᑦᑐᑦ ᑖᒃᑯᐊ ᐊᖏᔫᑏᓐᓇᐅᓪᓗᑎᒃ ᓇᒻᒥᓂᖁᑎᒋᔭᐅᔪᑦ ᓄᓇᕗᒻᒥ ᐃᓄᓐᓄᑦ ᐱᖁᑎᒋᔭᐅᔪᑦ 

ᓇᐅᒃᑯᕈᓘᔭᖅ. ᕿᑭᖅᑖᓗᒃ ᑯᐊᐳᕇᓴᒃᑯᑦ ᐱᖁᑎᒋᔭᐅᒻᒪᑕ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂ ᐊᒻᒪᓗ 

ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᖁᑎᒋᔭᐅᓪᓗᑎᒃ ᐊᖑᓇᓱᑦᑐᓕᕆᔨᖏᓐᓄᑦ ᕿᑭᖅᑖᓘᑉ 

ᓂᒋᐊᓃᑦᑐᓄᑦ ᐊᒻᒪᓗ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᒃᑯᑦ ᓇᒻᒥᓂᕆᔭᐅᓪᓗᓂ ᐅᐊᓐᓇᒥᐅᓄᑦ. ᐃᓄᐃᓐᓇᕐᓄᑦ 

ᐱᒋᔭᐅᔪᑦ.  

 

ᑖᒃᑯᐊ ᑕᕝᕙ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᐱᖁᑎᖃᓕᕈᑎᒃ ᑖᒃᑯᐊ ᐃᓱᒪᒋᒋᐊᖃᕋᔭᖅᑕᖏᑦ. 

ᑲᑐᔾᔨᖃᑎᒌᑦᑎᒍᑦ ᑖᒃᑯᐊ ᐃᖃᓗᒐᓱᕝᕕᖃᖅᑐᓕᒫᑦ ᐸᓐᓂᖅᑑᖅ ᑕᒪᒃᑯᐊᕈᔪᐃᑦ ᑖᑉᑯᐊ ᑰᑕᒥᒃ ᐱᒐᓱᓲᖑᒻᒥᒻᒪᑕ 

ᓇᐅᒃᑯᑦ ᖃᓄᖅᑑᕆᐊᖃᕋᔭᖅᑐᑦ.  

 

ᑕᕝᕙᓂ ᐃᓱᐊᕈᑎᒋᓪᓗᒍ ᐃᓗᐊᓃᒻᒪᑦ ᐃᓄᓐᓄᑦ ᓇᒻᒥᓂᕆᔭᐅᒍᓂ ᑐᓂᐅᖅᑲᖅᑕᐅᔪᓐᓇᕋᔭᕐᒪᑕ ᓈᒻᒪᑦᑐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕ ᐊᖏᖃᑎᒋᒐᔭᖅᐹᖓ ᐊᓚᒃᑲᐃᑦᓯᐊᓂᖅᓴᐅᓗᓂ 

ᐃᓚᐃᓐᓇᖅᑐᖏᓂᖅᓴᐅᓗᓂᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑐᓂᓯᐅᖅᑲᐃᖔᖃᑦᑕᕈᑎᒃ ᑰᑕᒥᒃ ᓄᓇᕗᑦ 

ᑕᒪᒃᑯᓄᖓ ᓇᒻᒥᓂᕆᔭᐅᔪᓂᑦ ᐃᖃᓗᒐᓱᑦᑎᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᑯᐊ ᓚᐃᓴᓐᓯᐅᕙᒌᖅᑐᑦ 

ᓂᐅᕕᐊᑦᓴᐅᑐᐃᓐᓇᕆᐊᖃᖅᖢᑎᒃ ᓂᐅᕕᕈᒪᔪᖅᑕᖃᕐᓂᖅᐸᑦ. ᑖᓐᓇ ᐊᔾᔨᒋᓐᖏᓐᓂᕆᔭᖓ ᑕᒪᑐᐅᑉ.  

 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᐊᑐᐊᒐᖃᕐᒥᒻᒪᑕᑦᑕᐅᖅ ᑰᑕᒥᒃ ᓄᑖᓂᒃ ᑐᓂᓯᔪᖃᖅᐸᑦ ᑐᓂᓯᐅᖅᑲᐃᒐᔭᖅᑑᒐᓗᐊᑦ. 

ᒪᑯᐊᓕ ᒫᓐᓇ ᐅᓄᕐᓂᖅᓴᐃᑦ ᐃᖃᓗᒐᓱᑉᐸᑦᑐᑦ ᖃᐅᔨᒪᕙᒻᒪᑕ ᖃᓄᖅ ᑐᓂᓯᐅᖅᑲᖅᑕᐅᒍᓐᓇᕋᔭᕐᓂᖏᓐᓂᒃ 

ᑰᑕᐅᔪᑦ ᓄᑖᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏ ᐊᑐᕋᔭᖅᑐᕋᓗᐊᓐᖓᓪᓕ. ᑖᒃᑯᐊᓕ ᑰᑕᐅᔪᑦ 

ᐃᒃᑯᐊᖑᕙᒌᖅᑐᑦ ᐱᒐᓱᓗᐊᕕᑦᑕᕗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᐅᓯᑦᓴᑐᐃᓐᓇᖃᕐᓗᖓ, ᒐᕙᒪᒃᑯᑦ ᓯᕗᒧᕈᔾᔨᑦᓯᐊᕐᓂᐊᕈᑎᒃ ᑰᑕᐃᑦ 

ᒥᓕᐊᖏᓐᓃᑦᑐᑦ ᑐᓂᔭᐅᔭᕆᐊᖃᕋᔭᖅᑐᑦ ᐊᑯᓐᓂᖓᓃᑦᑐᒧᑦ ᑐᓂᓯᐅᖅᑲᐃᓪᓗᐊᕋᔭᖅᑐᒥᒃ ᑰᑕᐅᔪᓂᒃ 

ᓈᒻᒪᓂᖅᓴᒃᑯᑦ ᑕᕝᕙᓐᖓᑦ.  

  

ᐊᓯᐊᓄᑦᑕᐅᖅ, ᒪᑉᐱᒐᖓᓂ 214, ᐱᕙᓪᓕᐊᔪᓕᕆᔨᒃᑯᑦ ᐃᑲᔪᖅᑐᐃᔪᑦ ᐅᓄᖅᓯᒋᐊᕐᓗᒋᓪᓕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᕙᓐᓂᖏᑦ ᐃᓪᓗᓕᐅᖅᑐᖃᕌᖓᑦ. ᓱᓕᑦᑕᐅᖅ ᑖᓐᓇ ᓄᓇᕗᑦ ᐃᓪᓗᓕᔨᕐᔪᐊᒃᑯᑦ 

ᐱᓕᕆᐊᕆᓪᓗᐊᑕᖅᑰᕆᒻᒪᒍ ᐊᒃᑐᐊᓯᖅᑰᔨᓪᓗᑎᓪᓗ ᐱᕙᓪᓕᐊᔪᓕᕆᔨᒃᑯᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᑲᒪᒋᓪᓗᐊᖅᑕᖓᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎ 

ᐅᖃᐅᓯᖃᖅᑲᐅᓂᖓᓄᓪᓕ ᐃᖃᓗᓕᕆᓂᕐᒧᑦ, ᐄ, ᖁᔭᒋᕙᒋᑦ ᐃᓱᒪᒋᔭᓐᓂᒃ ᐅᖃᕋᕕᑦ. ᓱᓕ ᑖᓐᓇ 

ᒪᑐᐃᖓᑦᓯᐊᕐᒪᑦ ᐊᒻᒪᓗ ᐃᑲᔪᕈᑎᒋᓂᐊᖅᓱᑎᒍᑦ ᐃᓚᐃᓐᓈᕐᓂᖃᕋᔭᖁᓇᒍ ᑭᓱᑐᐃᓐᓇᖅ ᖃᓄᖅ ᓴᖅᑭᕋᔭᖅᐸᑦ 

ᑕᒪᓐᓇ.  

 

ᑖᒃᑯᐊᓕ ᐅᖃᐅᓯᕆᓵᖅᑕᓐᓄᑦ ᑖᓐᓇ ᐃᓚᖓᑦ, ᓄᓇᕗᑦ ᓇᒻᒥᓂᖃᕐᓂᕐᒧᑦ ᐃᑲᔫᑎᑎᒍᑦ ᐃᓚᖏᓐᓂᒃ 

ᐱᓕᕆᐊᖃᕐᒪᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᖃᑦᑕᑐᑦᓴᐅᓂᖏᑦ ᐱᑕᖃᖃᑦᑕᕆᐊᖃᕐᓂᖏᑦ ᐃᖅᑲᓇᐃᔭᖅᑐᑦᓴᑦ 

ᓴᓇᓂᐅᔪᓂᒃ ᐃᓪᓗᓕᕆᓂᕐᒧᑦ ᓴᓇᓂᐅᒐᓚᑦᑐᓄᓪᓘᓐᓃᑦ. ᑕᐃᒪᐃᓕᖓᒻᒪᑦ ᓱᓕ ᐊᒻᒪᓗ ᐆᑦᑑᑎᑦᓯᐊᕙᓐᓂᒃ 

ᓴᓇᔪᖃᖃᑦᑕᖅᓯᒪᔪᖅ ᑖᓐᓇ ᓯᕗᒧᐊᒃᑲᓐᓂᕈᑎᐅᓂᐊᖅᑐᖅ.  

 

ᐅᕙᒍᑦ ᑲᒪᒋᓇᓱᐊᖅᑕᐊᖓᓐᓄᑦ ᐃᓄᐃᑦ ᐅᓐᓄᕐᓂᖅᓴᐅᒃᑲᓐᓂᖃᑦᑕᖁᓪᓗᒋᑦ ᓴᓇᔪᓂᒃ, ᓴᓇᕙᑦᑐᓃᓛᒃ. 

ᐃᓪᓗᓕᕆᔨᕐᔪᐊᖑᖏᒃᑲᓗᐊᖅᑐᒍᑦ ᑭᓯᐊᓂ ᐃᑲᔪᖅᑐᐃᒃᑲᓐᓂᕈᑎᕗᑦ ᐃᑲᔪᖅᑐᐃᓂᕗᓪᓗ ᓄᓇᕗᒻᒥ 

ᓇᒻᒥᓂᖁᑎᖃᕐᓂᕐᒧᑦ ᐃᑲᔫᑎ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᔭᕋ ᑖᒃᑯᐊ “ᐃᒡᓗᓕᕆᓂᕐᒥᒃ ᑲᒪᒋᔭᖃᕐᓂᕐᒥᒃ” ᐃᒡᓗᓂᒃ 

ᐊᑐᕋᓱᒃᓗᑎᒃ ᐃᓄᓐᓂᒃ ᐃᖅᑲᓇᐃᔭᖅᑐᓂᒃ. ᑕᒪᓐᓇ ᑭᓇᒃᑯᑐᐃᓐᓇᐃᑦ ᐃᓕᓐᓂᐊᕐᕕᓕᐊᖅᐹ? ᕼᐋᒻᒪᓚᑦ 

ᑎᑎᕋᕐᕕᖓᓂ ᓴᓇᒃᐸ? ᑖᒃᑯᐊ ᐊᓯᖏᓐᓂᒃ ᓴᓇᑉᐸᑕ ᐃᒡᓗᓕᐅᕐᓂᒧᑦ ᑲᒪᒋᔭᐅᓂᖏᓐᓄᑦ? ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᓲᖅ ᐊᑕᐅᓯᕐᒥᒃ ᑐᕌᕈᑎᖃᕐᒪᖔᑕ ᓴᓇᔪᓂᒃ ᐃᓄᐃᑦ ᓴᓇᑎᑕᐅᓂᖏᓐᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᓇᕗᒻᒧᑦ 

ᓇᖕᒥᓂᖃᖅᑐᓄᑦ ᐃᑲᔫᑎᑦ ᑐᕌᖓᔪᖃᖅᑐᖅ ᑕᒪᒃᑭᕋᓱᒃᑑᒐᓗᐊᑦ. ᑖᓐᓇ ᐆᒃᑐᕋᖅᑕᐅᔪᖅ ᐋᖅᑭᒋᐊᕐᕕᒃ ᑖᒃᑯᐊ 

ᐊᖏᔫᑕᐅᓚᐅᖅᑐᖅ ᑖᓐᓇ ᐃᓄᐃᑦ ᐃᖅᑲᓇᐃᔭᖅᑎᐅᓂᖏᑦ ᐃᖅᑲᓇᐃᔭᕐᓂᕐᒧᑦ ᓴᓇᑎᓪᓗᒋᑦ. ᑕᒪᓐᓇ ᐃᓚᒋᔭᖓ 

ᐱᓕᕆᐊᕆᔭᑦᑕ ᓯᕗᓪᓕᐅᑎᑕᐅᑎᓪᓗᒍ ᑕᒪᓐᓇ ᐃᒡᓗᓕᐅᕐᓂᖅ ᓯᕗᓪᓕᐅᑎᑕᐅᔪᖅ ᒫᓐᓇᐅᔪᖅ. 

ᓄᖅᑲᖅᑎᑦᓯᖏᑦᑐᖅ ᐊᒻᒪᓗ ᐳᐃᒍᐃᓐᖏᑦᑐᒍᑦ ᐃᓄᐃᑦ ᐃᖅᑲᓇᐃᔭᕆᐊᖃᕐᓂᖏᑦ ᐊᓯᖏᑦᑕᐅᖅ 

ᓯᕗᓪᓕᐅᑎᑕᐅᔪᐃᑦ ᑭᓯᐊᓂ ᑖᓐᓇ ᑐᕌᒐᖃᖅᑐᖅ ᓯᕗᓪᓕᐅᑎᑕᐅᔭᕆᐊᖃᕐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒥᓇᖅᑯᖅ ᓯᕗᓪᓕᐅᑎᑦᑎᒻᒪᑕ ᓴᓇᔭᐅᔪᓂᒃ ᑕᒪᓐᓇ 

ᓱᓇᓗᒃᑖᓂᒃ ᐃᒡᓗᓕᐅᕐᓂᕆᑐᐃᓐᓇᕐᒥᒃ ᑖᓐᓇ ᐅᖃᐅᓯᖃᕐᒪᑦ.  

ᑕᕝᕗᖓ ᐅᑎᕐᒥᓗᓂ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᖃᖅᑎᑦᑲᓐᓂᓂᐊᖅᐹᑦ ᐃᓄᐃᑦ ᐃᖅᑲᓇᐃᔭᖅᑐᑦ 

ᐊᒥᓲᓂᖅᓴᐅᑉᐸᑕ ᐅᕝᕙᓘᓐᓃᑦ ᐃᑲᔫᑎᖃᕐᓂᐊᖅᐹ? ᖃᓄᖅ ᑖᒃᔅᒥᒃ ᐲᔭᐃᓐᖏᓂᖅᓴᐅᓕᕈᓐᓇᖅᐸᑦ? ᒥᓂᔅᑕ 

ᐅᖃᑲᓐᓇᓂᐊᕐᔪᒍᓐᓇᖅᑳ ᑭᓱᓂᒃ ᐃᑲᔫᑎᖃᕋᔭᕐᒪᖔᑕ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑳᓐᑐᕌᑦ ᐃᓗᐊᓂ 

ᑎᑎᕋᖅᓯᒪᓇᔭᖅᑐᖅ ᑕᐃᑲᓂ ᑕᒡᕙ ᑖᒃᓱᒧᖓ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕈᔪᓕᕆᔨᒃᑯᑦ.  

 

ᐱᓕᕆᖃᑎᖃᖅᑐᒍᑦ ᐃᓄᓕᕆᔨᒃᑯᓐᓂᒃ ᑲᒪᒋᔭᖃᖅᑐᓂ ᐃᖅᑲᓇᐃᔭᖅᑐᐃᑦ ᐃᓕᓐᓂᐊᓯᓐᓈ ᐊᒻᒪᓗ ᐃᑲᔪᖅᑐᐃᔪᑦ 

ᓇᖕᒥᓂᖃᖅᑐᓂᒃ. ᐱᐅᔪᓂᒃ ᑲᒪᒋᔭᖃᖅᑐᖃᖅᑯ ᖃᓄᐃᓕᐅᕈᑎᐅᔪᓂᒃ ᐊᒻᒪᓗ ᑖᒃᑯᐊ ᐊᑭᓕᖅᑕᐅᒃᑲᓐᓂᕐᓂᖅ 

ᓄᓇᕗᑦ ᓇᒻᒥᓂᖃᖅᑐᓄᑦ ᐃᑲᔫᑏᑦ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᒪᒃᐱᖓᓱᓂᑦ ᓱᓕ 214 ᑖᒃᑯᐊ ᐃᑲᔪᖅᓱᐃᓂᕐᒥᒃ ᐱᓕᕆᕕᒻᒥᒃ 

ᐸᕐᓇᐃᓂᕐᒥᒃ ᐊᕐᕌᒎᓄᑦ ᐃᓕᓐᓂᐊᑎᑦᑎᓂᕐᒥᒃ ᐃᖅᑲᓇᐃᔭᖃᑎᒋᓗᒋᑦ ᐃᓄᐃᑦ ᑲᑎᔾᔨᖃᑎᒌᖏᓐᓂ ᐊᓯᖏᓪᓗ 

ᐱᕙᓪᓕᐊᑎᑦᑎᓂᕐᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ ᐊᒻᒪᓗ ᒪᑭᒪᔾᔪᑎᐅᔪᒥᒃ ᑮᓇᐅᔭᖃᕐᓂᒃᑯᑦ.  

 

ᑖᓐᓇ ᒐᕙᒪᒃᑯᑦ ᑳᓐᑐᕌᓂᒃ ᐅᖃᐅᓯᖃᑐᐃᓐᓇᖅᑳ ᐅᕝᕙᓘᓐᓃᑦ ᓄᓇᕗᒻᒥ ᑭᓱᓕᒫᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᕗᒻᒥ ᓇᒻᒥᓂᖃᖅᑐᓂᒃ 

ᐃᑲᔫᑎᐅᔪᖅ ᑐᖄᒐᖃᖅᑐᖅ ᒐᕙᒪᒃᑯᓐᓄᑦ ᐱᓕᕆᐊᖑᔪᓂᒃ ᑖᓐᓇ ᑲᒪᒋᓪᓗᐊᑕᖅᑕᕗᑦ. ᑖᓐᓇ 

ᓄᖅᑲᕈᑎᒋᓐᖏᒻᒥᔭᕗᑦ ᐃᖅᑲᓇᐃᔭᖅᑎᑦᑎᓂᕐᒥᒃ ᐃᓄᓐᓂᒃ ᐃᑲᔪᖅᓱᐃᓂᕐᒥᒃ ᐱᓕᕆᐊᖑᔪᓂᒃ ᒐᕙᒪᒃᑯᑎᒎᖅᑐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᕚᓪᓕᕈᒪᔪᖓ ᒥᓂᔅᑕ ᐅᖃᖅᐹ ᒐᕙᒪᒃᑯᓐᓄᑦ ᐃᓚᖃᓐᖏᑦᑑᖅ? 

ᑐᓴᑦᑎᐅᕋᑖᓐᖏᓇᒃᑯ. ᑕᒪᓐᓇ ᐅᖃᐅᓯᕆᒃᑲᓐᓂᑲᐃᓐᓇᕉᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑐᑭᓯᓇᕋᑖᓐᖏᒃᑯᒪ. 

ᐱᑕᖃᖅᑲᑦ ᐊᖏᓂᖅᓴᐅᔪᒥᒃ ᒐᕙᒪᒃᑯᓐᓄᑦ ᓴᓇᔭᐅᔪᒧᑦ ᐃᖅᑲᓇᐃᔭᕐᓂᖏᓐᓅᕋᔭᖅᑐᒥᒃ ᑕᐃᒪ ᖃᐅᔨᒪᔨᒋᔭᕗᑦ 

ᐃᑲᔪᕈᓐᓇᖅᑐᑦ.  

 

ᐊᒻᒪᓗ ᐅᖃᕈᒪᕋᑖᖅᑯᖓ ᐊᖏᓂᖅᓴᐅᔪᒥᒃ ᐃᖅᑲᓇᐃᔭᕐᓂᖏᓐᓅᖓᔪᒥᒃ ᑖᒃᑯᐊ ᐃᑲᔪᕈᓐᓇᖅᑐᒍᑦ ᐱᓕᕆᕕᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᕝᕙᓂ ᑭᖑᓪᓕᖅᐹᖓᓂ ᒪᒃᐱᖅᑐᒐᐅᑉ 214 

ᐅᖃᖅᓯᒪᕗᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎ ᕿᒥᕐᕈᔭᐅᒻᒪᕆᓐᓂᐊᕐᓂᖓᓂᒃ ᓇᓗᓇᐃᖅᑕᐅᓯᒪᔪᒃᑯᑦ 12.7 

ᒪᓕᒐᖏᓐᓂᒃ ᓄᓇᕗᑦ ᓇᒻᒥᓂᖃᖅᑐᓄᑦ ᐃᑲᔫᑏᑦ ᐊᑐᐊᒐᖓᓂᒃ.  

ᒥᓂᔅᑕ ᖃᐅᔨᒪᕚ ᑭᓱᓂᒃ ᐊᓯᔾᔨᕐᓂᑕᖃᕐᓂᐊᕐᒪᖔᖅ ᐱᐅᓂᖅᓴᐅᓕᕐᓂᐊᕐᖓᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᐅᕈᒪᓐᖏᒃᑲᓗᐊᖅᑐᖓ ᑭᓱᓂᒃ 

ᑕᐅᑐᖅᑰᕋᔭᖅᑕᓐᓂᒃ. ᑖᓐᓇ ᕿᒥᕐᕈᓂᒻᒪᕆᐅᔪᖅ ᑕᕝᕙᓂ ᓇᓗᓇᐃᖅᓯᒪᔪᒥᒃ ᐃᖅᑲᓇᐃᔭᖃᑎᖃᕆᐊᖃᕋᑦᑕ 

ᓄᓇᕗᑦ ᑐᓐᖓᕕᒃᑯᓐᓂᒃ ᖃᓄᖅ ᑕᒪᓐᓇ ᕿᒥᕐᕈᓂᐅᔪᖅ ᐱᔭᐅᓂᐊᕐᒪᖔᖅ.  

 

ᐅᖃᖃᑎᒌᓐᓂᐅᔪᑦ ᓱᓕ ᐱᔭᕇᖅᓯᒪᓐᖏᒻᒪᑕ ᑕᐃᒪᓐᓇ ᓱᓂ ᖃᓄᖅ ᑕᐅᑦᑐᒐᖃᕐᒪᖔᕐᒪᑦ ᑭᓱᓂᒃ ᑕᑯᔪᒪᒻᒪᖔᕐᒪ 

ᐊᒻᒪᓗ ᑕᕝᕘᓈᓚᐅᖅᑎᓪᓗᒍ ᐱᔪᓐᓇᑎᑦᑎᓂᐊᖅᑯ ᑭᓱᓂᒃ ᐃᓱᒪᒋᔭᖃᕐᒪᖔᑦᑕ. ᑭᓯᐊᓂ ᑖᓐᓇ 

ᕿᒥᕐᕈᓂᖅᑕᖃᓚᐅᖅᑎᓐᓇᒍ ᓱᓕ ᓯᕗᓂᖓᓂ ᐅᖃᖅᑳᕈᒪᓐᖏᑦᑐᖓ. ᐊᖏᔪᓂᒃ ᐊᓯᔾᔩᓂᖃᒻᒪᕆᓚᐅᖅᑯ 

ᑭᖑᓪᓕᕐᒥᒃ ᐊᒻᒪᓗ ᖃᐅᔨᒪᓕᖅᑕᑎᕗᑦ ᒪᓕᓪᓗᒋᑦ ᐊᓯᔾᔩᓂᖃᒃᑲᓂᕐᓂᐊᑐᖅᑕᐅᖅ. ᐊᓯᔾᔩᓐᓇᕆᐊᖃᖅᑐᖅ 

ᐊᑐᐊᒐᐅᔪᖅ ᑕᕝᕙᓂ ᐱᓕᕆᕕᑦᑎᓃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒻᒪᖃ ᐊᐱᖅᑯᑎᒐ ᓇᓗᓇᐃᖅᓯᒪᑦᑎᐊᕐᓂᕈᒃᑯᖃᐃ. ᐊᐱᕆᑦᑎᐊᕈᒃᑯ 

ᒥᓂᔅᑕ, ᖃᐅᔨᒪᓪᓗᒍ ᐱᒋᐊᓕᑕᐃᓐᓇᕐᖓᒍ, ᐊᐱᕆᔪᓐᓇᕈᒃᑯ ᒥᓂᔅᑕ, ᓱᓇ ᐋᖅᑭᐅᒪᑦᑎᐊᓐᖏᓚᖅ ᒥᓂᔅᑕᐅᑉ 

ᐃᓱᒪᒋᔭᖓᓂᒃ ᓄᓇᕗᑦ ᓇᒻᒥᓂᖃᖅᑐᓄᑦ ᐃᑲᔫᑎᓄᑦ ᐃᓗᐊᓂ ᓱᓇ ᐊᐅᓪᓚᑦᓯᐊᖏᓚᖅ 

ᐊᐅᓛᑦᓯᐊᒃᑲᓐᓂᕈᓐᓇᖅᑐᖅ ᐊᓯᔾᔨᖅᑕᐅᒋᐊᓕᒃ ᐱᐅᓯᕚᓪᓕᕐᓗᒍ ᒐᕙᒪᒃᑯᓐᓄᑦ ᐊᒻᒪᓗ ᓇᖕᒥᓂᖃᖅᑐᓄᑦ? 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᓵᖅ ᐊᕐᕌᒍᓂᒃ ᑕᒪᒃᑯᐊ 

ᑳᓐᑐᕌᑎᐅᔪᑦ ᐊᑭᑦᑐᕋᐅᑎᓂᕐᒧᑦ ᐱᖃᑕᐅᔪᑦ ᖃᑦᑏᓇᒻᒪᕆᐅᓯᒪᕗᑦ ᐃᓱᒫᓗᓐᓇᖅᓯᕙᓪᓕᐊᒻᒪᑦ. ᑕᒪᓐᓇ ᐊᑐᐊᒐᖅ 

ᐱᔾᔪᑎᒋᓪᓗᒎ? ᖃᐅᔨᒪᓐᖏᓚᖓ ᑭᓯᐊᓂ ᑕᒪᓐᓇ ᖃᐅᔨᕆᐊᖃᓪᓚᕆᑦᑕᕗᑦ. ᓴᓇᔪᓐᓇᖅᑐᓂᒃ 

ᓇᖕᒥᓂᖃᖅᑐᓕᓐᓂᒃ ᐱᑕᖃᕆᐊᖃᖅᑯᒍᑦ ᓄᓇᕗᒻᒧᑦ ᐊᒻᒪᓗ ᓄᓇᕗᒻᒦᖔᖁᒥᓈᖅᑯᑦ ᐱᖁᑎᒋᔭᐅᔪᑦ. ᑖᓐᓇ 

ᑐᕌᒐᕆᓇᓱᐊᖅᑕᕗᑦ ᐃᑲᔫᓯᐊᖑᔪᖅ ᓇᖕᒥᓂᖃᖅᑐᓄᑦ ᓄᓇᕗᒻᒦᓗᑎᒃ ᐊᒻᒪᓗ ᓄᓇᕗᒻᒥᐅᑕᐅᓗᑎᒃ. ᑕᒪᓐᓇ 

ᑕᑯᑦᓯᐊᖅᓯᒪᓐᖏᓇᑦᑎᒍ ᓱᓕ ᐊᒻᒪᓗ ᑕᒪᓐᓇ ᕿᒥᕐᕈᓂᖅ ᖃᐅᔨᑎᑦᑎᓂᐊᖁᕙᕗᑦ ᐊᒻᒪ ᐊᑭᑦᑐᕋᐅᑎᑎᓪᓗᒋᑦ 

ᓴᓇᔭᒃᓴᐅᔪᐃᑦ ᐱᓕᕆᐊᖑᔭᕆᐊᓖᑦ ᓄᓇᕗᒻᒧᑦ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐸᕐᓇᒃᑕᐅᔪᓂ 215 ᓯᕗᓪᓕᖅᐹᖅ ᑎᑦᑕᑯᓗᒃ ᑎᑎᕋᖅᓯᒪᒻᒪᑦ “ᑖᒃᑯᐊ 

ᕿᓂᕐᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᓄᓇᓂᒃ ᐊᒻᒪᓗ ᐃᓂᐅᔪᓂᒃ ᐱᕙᓪᓕᐊᓂᕐᒥᒃ ᐃᖃᓗᓐᓂ ᐊᒻᒪᓗ ᑲᖏᖅᖠᓂᕐᒥ 

ᐃᑲᔪᕋᓱᒡᓗᒍ ᑕᒪᓐᓇ ᐃᒡᓗᑭᒃᓴᕐᓂᖅ ᐱᔾᔪᑎᒋᓗᒍ.” ᑖᓐᓇ ᑐᒻᒪᖅᑑᔭᖅᑐᖅ ᓄᓇᕗᑦ ᒐᕙᒪᒃᑯᑦ ᐱᔨᑦᓯᕋᖅᑏᑦ 

ᐊᒻᒪᓗ ᕼᐋᒻᓚᒃᑯᓐᓂ ᐱᓕᕆᐊᖓᓂ. ᒥᓂᔅᑕ ᐅᖃᕈᓐᓇᖅᐹ ᓲᖅ ᓯᕗᓪᓕᐅᔾᔪᐅᑎᑕᐅᕙ ᐃᓕᑉᓯᓐᓄᑦ ᐊᓯᐊᓄᑦ 

ᐱᓕᕆᕕᐅᔪᒧᑦ ᑲᒪᒋᔭᐅᔪᒥᒃ ᓄᓇᒥ ᐱᕙᓪᓕᐊᑎᑦᑎᓂᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᑕᐅᒐᒪ ᖁᔭᓐᓇᒦᒃ 

ᓇᓗᓇᐃᖅᑕᐅᒻᒪᑦ ᐸᕐᓇᒃᓯᒪᔭᑉᑎᓐᓂ. ᐄ, ᑖᓐᓇ ᐱᔭᕆᐊᑐᔫᒻᒪᑦ ᓄᓇᓖᑦ, ᓄᓇᓕᐸᐅᔭᒃᑯᑦ, ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ, ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ ᐃᓚᐅᔪᐃᑦ ᐊᒥᓲᒻᒪᑕ ᐃᓱᒪᒋᔭᐅᔭᕆᐊᖃᖅᑐᑦ ᑖᓐᓇ 

ᐱᕙᓪᓕᐊᑎᑦᓯᓂᕐᒧᑦ ᓄᓇᕗᓪᓗ ᐱᕈᖅᐸᓪᓕᐊᑎᓐᓇᓱᒃᑎᓪᓗᑎᒍ ᐊᒻᒪᓗ ᑕᒪᓐᓇ ᑕᑯᒋᐊᒃᑲᓐᓂᕈᒪᓚᐅᖅᑕᕗᑦ.  

ᑕᑯᒋᐊᒃᑲᓐᓂᕐᓗᒍ ᐅᕙᒎᑉᐸᑦ ᕼᐋᒻᒪᓚᑦᖑᑉᐸᑦ ᑕᒪᓐᓇ ᐱᐅᔪᖅ. ᑕᒪᓐᓇ ᐱᕙᓪᓕᐊᔪᓕᕆᔨᐅᓪᓗᑕ 

ᐱᕙᓪᓕᐊᔭᕆᐊᖃᕋᑉᑕ ᐱᕙᓪᓕᐊᑲᓐᓂᕆᐊᖃᖅᑐᐃᑦ ᐱᕕᖃᖅᑎᓪᓗᒋᑦ ᐊᒻᒪᓗ ᑖᒃᑯᐊ ᒪᕐᕉᒃ ᓄᓇᓖᒃ 

ᐱᐅᓛᖑᔪᐃᑦ ᐱᒋᐊᖅᑎᓪᓗᑎᒍ. ᐊᒻᒪ ᖃᐅᔨᒋᐊᖃᖅᑯᒍᑦ ᑭᓱᓂᒃ ᐱᓄᔾᔪᑎᖃᕐᒪᖔᖅ. ᑲᖏᖅᖠᓂᕐᒥ ᐃᒪᖓᓄᑦ 

ᐃᓱᒫᓘᑎᖃᕐᒪᑕ ᐃᓱᐊᓅᖅᐸᓪᓕᐊᕗᑦ. ᐃᖃᓗᓐᓂ ᐃᒪᖓᓂᒃ ᐱᔭᕇᕋᑖᕐᓂᐅᕗᑦ ᑭᓯᐊᓂ ᓄᓇᓕᐸᐅᔭᒃᑯᑦ ᐃᒪᖏᑦ 

ᐱᔭᕇᖄᑖᕐᓂᑯᕗᖅ ᑭᓯᐊᓂ ᓄᓇᑭᒃᓴᖅᑐᐃᑦ ᑕᕝᕙᓂ.  

 

ᖃᓄᖅ ᐊᔾᔨᐅᖏᑦᑐᒥᒃ ᑕᐅᑐᒍᓐᓇᖅᐱᑎᒍ ᐱᕙᓪᓕᐊᔪᓕᕆᔨᐅᓪᓗᑕ ᐱᕙᓪᓕᐊᐸᓪᓕᐊᓂᐅᔪᖅ ᐱᒋᐊᖅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᖅ ᑮᓇᐅᔭᐃᑦ ᑕᒡᕗᖓ ᓴᕝᕙᖅᓯᒪᕚ ᑖᔅᓱᒧᖓ 

ᐱᓕᕆᐊᖑᓂᐊᖅᑐᒧᑦ?ᑦ ᖁᔭᓐᓇᒦᒃ.  

  

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇ ᐱᓯᒪᓐᖏᑕᕋ 

ᑭᓱᓂᒃ ᑮᓇᐅᔭᖃᖅᑎᑕᐅᒻᒪᖔᑦ. ᑖᓐᓇ ᐃᓚᒋᔭᐅᖃᑕᐅᓂᐊᖅᑯ ᖃᐅᔨᓴᕐᓂᑎᓐᓂᒃ ᖃᓄᖅ ᐊᑭᖃᕐᓂᐊᕐᒪᖔᖅ.  

 

ᑕᒪᓐᓇ ᓄᑖᒥᒃ ᐃᒡᓗᓕᐅᕐᕕᒃᓴᐅᓇᔭᖅᑐᒥᒃ ᐱᑕᖃᕋᔭᖅᐸᑦ ᑮᓇᐅᔭᖃᕆᐊᖃᕐᓂᐊᕐᒪᑦ ᑭᓯᐊᓂ ᒫᓐᓇ 

ᑕᑯᒋᐊᖅᑳᕐᓗᑎᒍ ᐊᒻᒪ ᓄᓇᓕᐸᐅᔭᒃᑯᑦ ᐊᒻᒪᓗ ᑲᖏᖅᖠᓂᕐᒥ ᕼᐋᒻᓚᒃᑯᖏᓐᓂᒃ ᖃᓄᐃᓕᐅᕐᒪᖔᑕ.  

 

ᐊᒻᒪᓗᑦᑕᐅᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᖅᑎᒃᑯᓐᓂᒃ, ᐃᒡᓗᓕᕆᔨᕐᔪᐊᒃᑯᑦ, ᒪᓕᒐᓕᕆᔨᒃᑯᑦ. ᑖᒃᑯᐊ 

ᐱᓕᕆᐊᕆᕙᓪᓕᐊᔭᕗᑦ ᐅᖃᐅᓯᕆᓪᓗᑎᒍ ᑭᓯᐊᓂ ᐊᑭᖓᓂᒃ ᓇᓗᓇᐃᖅᓯᓯᒪᓐᖏᓚᒍᑦ.  

 

ᐊᒻᒪᓗ ᑕᒪᓐᓇ ᑮᓇᐅᔭᖅᑑᑎ ᐱᓪᓗᒍ ᑕᕝᕗᖓᓪᓚᕆᒃ ᑐᕌᖓᔪᒥᒃ ᑮᓇᐅᔭᖃᓐᖏᑦᑐᖅ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓴᕕᑲᑖᕐᒧᑦ ᐅᑎᓐᖏᓐᓂᒻᓂ ᐊᐱᖅᑯᑎᖃᕋᒪ. ᑖᒃᑯᐊ ᑮᓇᐅᔭᐃ ᑕᒫᓂ 

ᐊᕐᕌᒍᒨᖓᔪᓂᒃ ᑖᓐᓇ ᓯᕗᓪᓕᐅᑎᐅᑎᓪᓗᒍ ᑖᓐᓇ ᖃᓄᐃᓕᕈᑕᐅᒍᓐᓇᓐᖏᓛᖅ ᑮᓇᐅᔭᖅᑑᑎᒃᑲᓐᓂᕐᒥᒃ 

ᐱᔪᒪᓇᔭᖅᐱᓰ ᐊᖏᖅᑕᐅᒋᐊᓕᓐᓂ ᑕᕝᕙᓂ ᒪᓕᒐᓕᐅᕐᕕᒻᒥ? ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᑮᓇᐅᔭᐅᑉ ᐊᕐᕌᒍᐊᓂ ᖃᐅᔨᓴᕆᐅᐊᖃᖅᑯᒍᑦ 

ᖃᓄᖅ ᐱᓪᓚᑦᑖᕐᓂᐊᕐᒪᖔᑉᑕ ᑕᕝᕗᖓᕐᓂᐊᕐᒪᖔᖅ ᐊᒻᒪᓗ ᑕᕝᕗᖓᓕ ᐋᖅᑭᒃᐸᓪᓕᐊᔪᐃᑦ ᓇᖕᒥᓂᖃᖅᑐᐃᑦ 

ᑮᓇᐅᔭᖃᖅᑎᑕᐅᔭᕆᐊᖃᕋᔭᖅᑲᑕ ᑕᒡᕗᖓ ᐃᓕᑉᓯᓐᓄᑦ ᐅᑎᕋᔭᖅᑐᒍᑦ ᑐᔅᓯᕌᕆᓗᒍ ᐊᒻᒪᓗ 

ᒐᕙᒪᒃᑯᓃᖔᕐᓂᐊᕐᒪᖔᖅ. ᑭᓯᐊᓂᓕ ᑕᕝᕙᖔᓐᖏᑉᐸᑦ ᖃᓄᐃᓕᖓᓂᐊᕐᒪᖔᖅ. ᑕᒪᔾᔭᐅᕗᑦ ᐱᓕᕆᕕᕗᑦ 

ᐅᖃᖃᑎᒋᖃᖅᑯᑦ ᒐᕙᒪᐅᑉ ᑎᒥᖁᑎᖏᓐᓂᒃ ᐊᒻᒪᓗ ᐱᓕᕆᕕᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒃᓯᕙᐅᑖᖅ, ᓄᓇᕗᑦ ᓴᖅᑭᑕᐅᓕᖅᑎᓪᓗᒍ ᐊᔾᔨᒌᖁᔭᐅᓚᐅᕐᒪᑕ 

ᓄᓇᓕᓗᒃᑖᑦ ᐊᒻᒪᓗ ᐊᑐᐃᓐᓇᐅᓗᑎᒃ ᐱᔪᓐᓇᕐᓂᖃᕐᓗᑎᒃ ᐊᔾᔨᒌᒃᑐᒥᒃ ᐱᕈᖅᐸᓪᓕᐊᓂᕐᒧᑦ. ᑖᓐᓇ 

ᓇᓗᓇᐃᖅᑕᐅᔪᖅ ᐱᓕᕆᕕᐅᔪᖅ ᑮᓇᐅᔭᖃᖅᑎᑦᑎᒍᒪᕗᖅ ᑖᒃᑯᓄᖓᑐᐃᓐᓇᖅ ᒪᕐᕉᓐᓄᒃ ᓄᓇᓖᓐᓂᒃ, ᐃᖃᓗᐃᑦ 

ᐊᒻᒪᓗ ᑲᖏᖅᖠᓂᖅ. ᑮᓇᐅᔭᖃᖅᑎᑦᑎᓐᖏᑦᑐᑦ ᐊᓯᖏᓐᓄᑦ ᓄᓇᓕᐅᔪᓄᑦ ᐊᑲᐅᓐᖏᓕᐅᕈᑎᖔᖅᑐᓄᑦ ᓯᐅᕋᕐᓂᒃ, 

ᐃᒥᕐᒥᒃ ᐅᑲᐅᓐᖏᓕᐅᕈᑎᖃᖅᑐᓄᑦ. ᓱᓇᑐᐃᓐᓇᕐᓂᒃ ᐱᔾᔪᑎᖃᕈᓐᓇᖅᑯᑦ ᐊᔪᓕᖅᓯᒪᔾᔪᑎᖏᓐᓂᒃ 

ᐱᕙᓪᓕᐊᑎᑦᑎᒍᓐᓇᖏᓐᓂᖏᓐᓄᑦ. ᐊᐱᕆᕙᕋᓕ ᒥᓂᔅᑕ, ᓱᒻᒪᑦ ᓄᓇᓕᑐᐃᓐᓈᒃ ᒪᕐᕉᒃ ᑕᐃᔭᐅᕚᒃ, ᐃᖃᓗᐃᑦ 

ᐊᒻᒪᓗ ᑲᖏᖅᖠᓂᖅ 25-ᖑᑎᓪᓗᒋᑦ ᓄᓇᓖᑦ ᓄᓇᕗᒻᒥ? ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᔭᓐᓇᒦᕌᓗᒃ ᐊᒻᒪᓗ 

ᑖᓐᓇ ᐃᓱᒫᓗᑎᓴᑦᑎᐊᕙ ᐊᒻᒪᓗ ᒪᕐᕈᐃᓐᓂᒃ ᓄᓇᓖᓐᓂᖏᓛ ᐅᖃᐅᓯᖃᕆᐊᑦᓴᖅ. ᐱᕙᓪᓕᐊᑎᑦᑎᒐᓱᓐᓂᕐᖏᓛᒃ 

ᑕᑯᓐᓈᕐᓗᒍ, ᑕᕝᕗᖓᖅᓯᒍᑦᑕ ᓄᓇᓖᓐᓄᑦ ᒪᕐᕉᒃ ᐃᓕᓯᕕᐅᑉᐸᑎᒃ ᑕᐃᒪᓕ ᐊᑐᐃᓐᓇᕈᐃᒃᑲᓐᓂᕋᔭᖅᑯ ᓄᓇᓕᓐᓄᑦ 

ᐊᓯᖏᓐᓄᑦ. ᖃᐅᔨᒍᑦᑕ ᖃᓄᖅ ᑕᒪᓐᓇ ᐱᐅᔫᓂᖓᓂ ᐊᓯᖏᓐᓅᕆᐊᖃᓛᖅᑐᒍᑦ. ᓈᒻᒪᒃᑲᔭᓐᖏᒻᒪᑦ 

ᓄᓇᓕᓕᒫᕌᓗᐃᑦ ᐊᑕᐅᑎᒃᑯᑦ ᐱᓕᕆᐊᕆᑦᑕᐅᑎᒋᒐᓱᐊᕈᑦᑎᒍ.  

 

ᐅᓇ ᓯᕗᓪᓕᐅᑎᑕᕗᑦ ᐃᒪᐃᒐᓱᑦᑐᖅ ᐱᒋᐊᖅᑎᑦᑎᒍᑕᐅᒐᓱᑐᐃᓐᓇᖅᑐᖅ. ᑭᓯᐊᓂᓕ 

ᓄᓇᕗᓕᒫᕐᒨᓯᓐᓈᓛᕋᓗᐊᕐᓗᑎᒃ ᐱᒋᐊᖃᕐᖓᑦ ᐊᒥᐊᓱᐊᓗᓐᓂᒃ ᐊᒻᒪᓗ ᖃᐅᔨᒪᔪᖓ ᐊᑐᕆᐊᖅᑖᕆᐊᓕᒃ 

ᐊᒥᓱᐊᓗᓐᓂᒃ ᐊᒻᒪ ᐃᓪᓗᖃᕐᕕᔅᓴᖏᑦ ᐊᒥᒐᖅᓯᕕᐅᑎᑦᑐᑎᒃ ᐊᒻᒪᓗ ᐱᓕᕆᐊᔅᓴᓖᑦ ᓇᒻᒥᓂᖃᐅᑎᓖᓪᓗ 

ᐃᓵᑦᑎᐊᕋᑎᒃ ᓄᓇᓕᓐᓄᑦ.  

 

ᑭᓯᐊᓂᓕ ᑖᓐᓇ ᑕᑯᓐᓈᓚᐅᕋᒃᑯ ᑕᐃᑲᓂ ᐱᒋᐊᕈᑦᑕ ᑕᐃᑲᓂ ᐱᒋᐊᕈᓐᓇᑦᑕᕈᑦᑕ ᐃᓕᕝᕕᒋᓕᕐᓗᒍ ᖃᐅᔨᒪᓕᕐᓗᑕ. 

ᑭᖑᓪᓕᕐᒧᑦ ᐱᓕᕆᒋᐊᒃᑲᓐᓂᕈᑎᒋᓕᕐᓗᒍ. ᒫᓐᓇ ᐃᓕᑦᑕᖅᓯᕗᖑᑦ ᓄᓇᒃᑭᖅᔪᐊᕌᓘᒐᑦᑕ ᑭᒃᑯᓕᒫᓂᒃ 

ᐱᓕᕆᔾᔪᔾᔨᒐᓱᑦᑐᑕ ᐱᔭᕆᐊᑐᔪᐊᓘᖃᑦᑕᖅᑐᖅ. ᐊᖏᔪᓂᒃ ᑕᐃᒫᒃ ᓴᖅᑭᔅᓯᒐᓱᑦᑎᓪᓗᑕ ᑭᓯᐊᓂ ᓄᖅᑳᔾᔮᖏᒻᒥᔪᖅ. 

ᐱᒋᐊᕐᖓᕐᓂᖔᖑᓪᓗᒍ ᑕᑯᓐᓈᕋᒃᑯᓕ ᒪᕐᕈᐃᓐᓈᓂᒡᓕ ᑕᑯᓐᓈᖏᓐᓇᒪ ᓄᓇᓖᓐᓂᒃ. ᖁᔭᓐᓇᒦᒃ ᐃᔅᓯᕙᐅᑖᖅ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᐅᓯᔅᓴᑐᐃᓐᓇᖅ ᐊᒻᒪᓗ ᐱᔭᕇᓐᖑᓱᓕᖅᑐᖓ.  

 

ᒥᓂᔅᑕ ᓇᓗᓇᐃᖅᑐᐃᓂᖏᑦ ᑐᑭᓯᓇᕈᔪᑦᑐᑦ ᐃᓚᖓᒍᓪᓗ ᑐᑭᓯᓇᑦᑎᐊᕐᒥᓇᓂ ᐃᓛᒃ ᐅᑉᐱᓇᑦᑎᐊᕐᒥᓇᓂ. 

ᓄᓇᓖᒎᖅ ᑖᒃᑯᐊ ᒪᕐᕉᒃ ᓂᕈᐊᖅᑕᐅᓂᕐᖓᑎᒃ ᑖᒃᑯᓄᖓ ᐱᓕᕆᕕᐅᔪᓄᑦ ᐃᑲᔪᖅᑕᐅᓂᐊᕐᓗᑎᒃ ᓄᓇᓕᖏᓐᓂ 

ᐱᕙᓪᓕᐊᑎᑦᑎᓂᕐᒥᒃ.  

ᐊᓯᐊᓗᒋᒻᒥᔭᖏᑦᑕᐅᖅ ᑕᐃᒪ ᓄᓇᓖᑦ ᐱᕙᓪᓕᐊᑎᑕᐅᒋᐊᓖᑦ. ᐅᖃᖅᑲᐅᒻᒪᓄᓇ ᐊᑕᖏᕐᓗᒋᑦ ᐊᑕᐅᑦᑎᒃᑯᑦ 

ᐱᓕᕆᐊᕆᔭᔅᓴᐅᖏᒻᒪᑕᒎᖅ. ᑖᒃᑯᐊ ᖃᑭᒪᓂᖅᐹᕌᓗᐃᑦ ᓄᓇᓖᑦ ᑐᓂᓯᔭᑐᐊᕆᖃᑦᑕᕆᐊᖃᓐᖏᒃᑲᓗᐊᕋᔅᓯᐅᒃ 

ᐃᑲᔪᖅᑕᑐᐊᕈᖃᑦᑕᕆᐊᖃᓐᖏᓐᓇᔅᓯᐅᒃ. ᓄᓇᓖᑦ ᑕᐃᒃᑯᐊ ᖃᑭᒪᓐᖏᓂᖅᓴᐃᑦ ᐊᔅᓱᕈᕐᓇᖅᑐᑰᓂᖅᓴᐃᑦ 

ᐃᑲᔪᖅᑕᐅᓂᖅᓴᐅᒋᐊᖃᕋᓗᐊᕐᖓᑕ. ᐅᖃᐅᓯᒃᓴᑐᐃᓐᓇᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓕᐅᓕᕐᒥᔪᖅ ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑎᑎᖅᑲᒥᒃ ᑐᓂᓯᓵᕋᓱᕋᑖᕋᓗᐊᕋᒃᑭᑦ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᖁᐃᖅᓱᕈᓱᑦᑐᐊᓘᒐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐊᐱᖅᑯᑎᑦᑎᐊᕚᓗᓐᓂᑦᑕᐅᖅ 

(ᑐᓵᔨᑎᒎᓕᖅᑐᖅ) ᒪᕐᕉᓐᓂᒃ ᐊᐱᖅᑯᑎᑦᑎᐊᕚᓘᓐᓂᒃ ᑐᓴᕋᑖᕋᒪ ᐊᐱᖅᑯᑎᒋᓂᐊᖅᑲᐅᒻᒥᔭᕋᓗᐊᒃᑲᑦᑕᐅᖅ ᐅᓇ ᔫ 

ᐊᐱᕆᓘᔭᕋᑖᕐᖓᑦ. ᐊᐱᖅᑯᑎᒋᓂᐊᖅᑲᐅᔭᒃᑲᓕ ᐊᐱᖅᑯᑎᒋᕋᑖᕐᖓᒋᑦ.  

 

ᐊᐱᖅᑯᑎᔅᓴᖃᕐᓂᐊᑐᔅᓴᐅᒻᒥᔪᖓ ᐅᐊᑦᑎᐊᕈᒃᑲᓐᓂᖅ. ᒫᓐᓇᓕ ᑕᑯᓐᓈᖅᑐᒍ ᐱᓕᕆᐊᒃᓴᓄᑦ ᐸᕐᓇᐅᑎᖓᑦ 

ᑎᒃᑯᐊᖅᓯᒍᒪᑐᐃᓐᓇᖅᑐᖓ ᐊᐱᖅᑯᑕᐅᒍᓐᓇᖅᑐᖃᐃ. (ᑐᓵᔨᑎᒎᕈᓐᓃᖅᑐᖅ) ᐅᑯᐊ ᑮᓇᐅᔭᐃᑦ ᑐᑭᒧᐊᑦᑎᑦᑎᓂᕐᒥᒃ 

ᐊᒻᒪᓗ ᐱᕙᓪᓕᐊᑎᑦᑎᐊᓂᕐᒥ, ᐊᑐᐊᒐᕐᓂᒃ ᐸᕐᓇᐃᓂᕐᒥᒃ, ᑐᓴᐅᒪᑎᖃᑎᒌᑎᑦᑎᓂᖅ ᐊᒻᒪᓗ ᑮᓇᐅᔭᓕᕆᓂᖅ 

ᐊᒻᒪᓗ ᐊᐅᓚᑦᑎᓂᖅ.  

ᑕᑯᓪᓗᒋᑦ ᑖᓐᓇᐃᓛᒃ ᑮᓇᐅᔭᓕᕆᓂᕐᒧᑦ ᑮᓇᐅᔭᖅᑐᕈᑎᔅᓴᖓ ᒥᑭᓪᓕᕚᓪᓕᕐᒪᑦ (ᑐᓵᔨᑎᒍᑦ) ᒪᑉᐱᕐᓗᒍ 

ᑕᑯᑦᑕᓕᕆᕗᖓ ᓯᕗᓪᓕᐅᑎᑕᐅᓯᒪᔪᓂᒃ 2022-23-ᒧᑦ. ᐱᓕᕆᕕᓕᒫᓃᓐᖔᖅᑐᓂᒃ ᐅᖃᕆᐊᖅᑐᖅᓯᒪᔪᓂᒃ 

ᑕᕝᕗᖓ ᐅᖃᕆᐊᖅᑐᖃᑦᑕᓚᐅᖅᑐᐃᑦ ᓯᕗᓪᓕᐅᑎᑕᒥᓂᒃ ᓇᓗᓇᐃᖅᑕᐃᑦᑎᐊᖃᑦᑕᓚᐅᓐᖏᒻᒪᑕ ᐱᓕᕆᐊᒃᓴᓄᑦ 

ᐸᕐᓇᐅᑎᓃᑦᑐᓂᒃ. ᐃᕝᕕᓕ, ᐱᓕᕆᕕᓯ ᓴᖅᑭᔮᖅᑎᑦᑎᒻᒪᑕ ᐊᒥᓱᐊᓗᓐᓂᒃ ᓯᕗᓪᓕᐅᑎᑦᑕᓯᓐᓃᑦ 15-ᓂᒃ 

ᓈᓴᐃᖅᑲᐅᒐᒪ ᐊᒥᓲᓂᖅᓴᒻᒪᕆᐅᒻᒥᔪᖅᑲᐃ ᑎᑎᖅᓯᒪᓐᖏᑦᑐᑦ ᐅᕙᓂ.  

 

ᐊᐱᖅᑯᑎᒐᓕ ᐅᓇ. (ᑐᓵᔨᑎᒎᕈᓐᓃᖅᑐᖅ) ᐃᓄᒃᑎᑐᑦ ᑖᒃᑯᐊ ᓯᕗᓪᓕᐅᔾᔭᐅᔪᑦ ᓇᓗᓇᐃᖅᓯᒪᔭᓯ ᐸᕐᓇᐅᑎᔅᓯᓐᓂᒃ 

ᑲᔪᓯᐊᓗᐊᓚᐅᓐᖏᒻᒪᑖ 2021-22? ᑲᔪᓯᐊ-ᔾᔨ;ᓗᐊᓚᐅᓐᖏᓐᓂᑯᖏᓐᓅᑦ ᑖᒃᑯᐊ ᑕᐃᒫᒃ ᐊᒦᓲᓚᕿᕙᑦ? 

ᐊᐱᖅᑯᑎᒋᖅᑳᑲᐃᓐᓇᓚᒍ ᑖᓐᓇ ᓂᓪᓕᑲᓐᓂᕐᓂᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᒥᓲᔪᑦ ᐱᕙᓪᓕᐊᔪᓕᕆᔨᐅᓂᑦᑎᓐᓄᑦ 

ᐱᕙᓪᓕᐊᔪᒪᔪᕐᔪᐊᕌᓘᒐᑦᑕ. ᐊᔾᔨᒌᓐᖏᑦᑐᓂᒃ ᐱᓕᕆᔪᒪᓪᓗᑕ ᐊᒻᒪᓗ ᐊᔾᔨᒌᓐᖏᑦᑐᓂᒃ ᐱᓕᕆᐊᒃᓴᖃᖅᓱᑕ.  

ᑕᐃᒪᓐᓇᐃᓕᖓᑎᓪᓗᒍ ᑖᒃᑯᐊ ᐊᔾᔨᒌᓐᖏᕈᓘᔭᖅᑐᐃᑦ ᐃᓚᖏᑦ ᐃᑲᔪᖅᑐᖅᑐᐃᑦ ᐃᓚᖏᑦ ᓇᒻᒥᓂᖅ ᐅᕙᒍᑦ 

ᐱᓂᐊᖅᑕᑦᑎᓐᓂᒃ ᐱᒋᐊᖅᑎᑦᑎᔪᑦ. ᑕᐃᒪᐃᓐᓇᐃᓕᖓᐅᖅᓯᒪᒻᒪᑕ ᑖᒃᑯᐊ ᐱᔪᓐᓇᕐᓇᓱᒋᓪᓗᑎᒍ ᑕᕝᕗᖓ 

ᓴᖅᑭᑎᑕᕗᑦ ᐃᓕᑦᓯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᑕᐃᒪ ᑖᒃᑯᐊ ᑮᓇᐅᔭᑦ ᐃᒻᒪᖃ ᑐᓵᑦᑎᐊᓂᓐᖏᑐᐃᓐᓇᖅᑰᖅᑐᖓ, ᖃᓄᐃᒻᒪᑦ ᑐᔅᓯᕋᖅᑕᓯ 

ᐊᑦᑎᓐᓂᖅᓴᐅᕙ ᑕᐃᑲᓂᐅᓚᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑖᒃᑯᐊ ᑮᓇᐅᔭᐃᑦ ᓅᑎᖅᑕᐅᓚᐅᕐᒪᑕ ᓲᕐᓗ 

ᑮᓇᐅᔭᓕᐊᕆᔭᐅᓂᐊᖅᑐᓂᒃ ᐊᒻᒪᓗ ᐃᑲᔫᑏᑦ. ᑕᐃᒪᓐᓇ 344-ᓂᒃ ᐅᕗᓐᖓᖅᑕᐅᖔᖅᓱᑎᒃ ᑭᓱᒧᑦ 

ᐱᕙᓪᓕᐊᔪᓕᕆᓂᕐᒨᖅᑕᐅᖔᖅᓱᑎᒃ ᑕᐃᒫᓐᓇ ᓲᕐᓗ ᑖᒃᑯᐊ ᓅᑕᐅᓯᒪᔪᑦ ᑕᐃᒪᓐᓇ ᐱᓪᓗᒍ. ᐃᖅᑲᐅᒪᒍᒪ ᑖᒃᑯᐊ 

ᓄᓇᕗᑦ ᓇᒻᒥᓂᖃᖅᑐᑦ ᑮᓇᐅᔭᒃᑯᕕᒃ ᑯᐊᐳᕇᓴᒃᑯᑦ ᑕᒫᓃᑎᑕᐅᓚᐅᕐᒪᑕ ᐃᑯᓐᖓᖔᖅᓯᒪᓕᖅᑕᕗᑦ ᒪᑉᐱᒐᕐᒧᑦ K-

6-ᒧᖔᖅ ᓅᓯᒪᒐᑦᑎᒍ. ᑕᕝᕘᓇ ᑕᕝᕙ ᐊᓯᔾᔨᖅᓯᒪᕗᖅ ᓅᑦᑎᐊᖅᔪᓯᒪᓂᑦᑎᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᑦᑎᐊᕋᕕᐅᒃ ᑖᓐᓇ. ᑕᕝᕗᖓ ᓯᕗᓪᓕᕐᒧᑦ 

ᐊᐱᖅᑯᑎᒋᖅᑲᐅᔭᓐᓄᑦ ᐅᑎᐊᕐᔪᑲᐃᓐᓇᕐᓗᖓ ᓄᖅᑲᓚᐅᓐᖏᓂᓐᓂ ᓇᐃᑦᑐᒥᒃ ᒫᓐᓇ 

ᐊᐱᖅᑯᑎᖃᕋᓱᑐᐃᓐᓇᕈᒪᒐᒪᐃᓛᒃ ᐊᐱᖅᑯᑎᒃᓴᖃᐅᕐᒪᑕ ᐃᓚᒃᑲ.  

 

ᐅᖃᑯᑖᒃᑳᓘᒐᒪᓗ ᑐᐊᕕᖃᑦᑕᕈᒪᓕᕋᒪ. (ᑐᓵᔨᒎᓕᖅᑐᖅ) ᐱᓕᕆᕕᓯ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

(ᑐᓵᔨᑎᒎᕈᓐᓃᖅᑐᖅ) ᓇᓗᓇᐃᕈᓐᓇᖅᐱᐅᒃ ᑕᕝᕙᓃᖑᔭᖅᓯᒪᓕᕋᕕᑦ ᑕᕝᕙᓂᓗ ᐃᔅᓯᕚᑕᐃᓐᓇᖂᖏᑦᑐᑎᑦ 

ᒥᓂᔅᑕᐅᓂᕐᒧᑦ.   

ᖃᓄᖅ ᐃᖏᕐᕋᔪᖃᑦᑎᐊᓚᐅᖏᓂᑯᖓᓅᑦ ᑖᒃᑯᐊ ᓯᕗᓪᓕᐅᑎᑕᐅᔪᑦ ᐊᒥᓲᓚᕿᕙᑦ? ᐅᖃᖅᑲᐅᒐᓗᐊᖅᑐᑎᑦ 

ᑭᓯᐊᓂ ᐅᓇ ᖃᓄᐃᓚᐅᖅᐱᓯ ᑕᐃᑲᓂ? ᖃᓅᓚᐅᖅᐸ ᐃᖏᕐᕋᓂᐅᓚᐅᖅᑐᖅ? ᐱᕚᓪᓕᑎᑦᑎᓚᐅᖅᐹ? 

ᑕᕝᕗᖓᖃᐃ ᑕᐃᒪ ᑐᑭᓯᕙᓪᓕᐊᓂᐊᕋᓗᐊᕐᒥᔪᖓ ᓇᓗᓇᓐᖏᑦᑐᖅ ᓇᓗᓇᐃᔭᐃᕙᓪᓕᐊᓕᕈᔅᓯ ᑭᓯᐊᓂ ᑖᔅᓱᒥᖓ 

ᑐᓴᕈᒪᔪᖓ. (ᑐᓵᔨᑎᒍᑦ)  

 

ᐱᓕᕆᕕᓰ ᐱᓕᕆᑦᑎᐊᓂᕐᒪᖔᑕ ᐱᓕᕆᐊᔅᓴᓯ ᑕᑯᓐᓈᖅᑐᒋᑦ ᐱᓕᕆᐊᕆᒋᐊᓕᓯ ᐱᓕᕆᐊᕆᓐᓂᕐᒪᖔᔅᓯᐅᒃ 

ᓄᓇᕗᒻᒥᐅᓄᑦ? (ᑐᓵᔨᑎᒎᕈᓐᓃᖅᑐᖅ) ᑕᐃᒫᖃᐃ? ᖁᔭᓐᓇᒦᒃ. ᑕᕝᕙ ᐃᓱᓕᑲᐃᓐᓇᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. ᒥᓂᔅᑕ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ, ᑖᒃᑯᐊ ᐱᕙᓪᓕᐊᔪᓕᕆᔨᒃᑯᓪᓗ ᐃᖏᕐᕋᔪᓕᕆᔨᒃᑯᓪᓗ 

ᐱᓕᕆᔪᕐᔪᐊᒻᒪᕆᐊᓘᖃᑦᑕᕐᒪᑕ ᐅᐱᒋᕐᔪᐊᖃᑦᑕᖅᑕᒃᑲ ᐊᒻᒪᓗ ᐊᔾᔨᒌᓐᖏᑦᑐᓂᒃ ᐱᓕᕆᓯᑳᓪᓚᖃᑦᑕᖅᓱᑎᒃ ᑕᒪᒃᑯᐊ 

ᐱᓕᕆᔭᐅᔾᔮᖅᑰᔨᓐᖏᑦᑐᐃᑦ ᐱᓕᕆᐊᕆᔭᐅᖃᑦᑕᖅᓱᑎᒃ. ᑕᒪᒃᑯᐊ ᑮᓇᐅᔭᓄᑦ ᐊᒻᒪᓗ ᐱᕈᖅᐸᓪᓕᐊᓂᑦᑎᓐᓄᑦ 

ᐱᕚᓪᓕᕈᑎᓂᒃ ᓴᖅᑮᒍᒪᒧᑦ.  

 

ᑕᐃᒪᓐᓇ ᓯᕗᓪᓕᐅᑎᐅᔪᑦ ᐊᒥᓱᐊᕐᔫᕗᑦ ᐊᒻᒪᓗ ᑕᐃᓐᓇ ᑲᑐᔾᔨᓗᑕ ᑐᕌᖅᑕᕗᑦ ᓴᖅᑭᓚᐅᖅᑎᓪᓗᒍ ᑕᒪᒃᑯᐊ 

ᓇᒧᓐᖓᖅᑕᐅᓂᐊᕐᒪᑕᑭᐊᖅ ᑕᐃᒪᓐᓇ ᑕᕝᕗᓐᖔᖅᑲᐃᕙᓪᓕᐊᓯᓐᓈᓚᐅᕋᑦᑕ ᑖᒃᑯᐊ ᐃᓚᒋᔭᐅᓪᓗᑎᒃ. 

ᐱᓕᕆᔪᒪᑦᑎᐊᕋᑦᑎᒍ ᑕᐃᓐᓇᓗ ᑐᕌᖅᑕᕗᑦ ᓴᖅᑭᓚᐅᖅᑕᕗᑦ ᐊᒃᓱᐊᓗᒃ ᐱᕚᓪᓕᖁᔪᒥᓇᕐᒪᑦ ᑕᐃᑰᓇᓗ 

ᐊᔾᔨᒌᓐᖏᑦᑐᑦ ᒪᑭᒪᐅᑎᑎᒍᑦ ᐊᔾᔨᒌᓐᖏᑦᑐᓂᒃ ᓴᖅᑭᖅᑐᖃᓚᐅᕐᒪᑦ ᐱᓕᕆᐊᕆᖃᑦᑕᓕᒪᓐᖏᑕᑦᑎᓐᓂᒃ ᓲᕐᓗ 

ᑕᐃᓐᓇ ᐊᐱᖅᑯᑕᐅᖅᑲᐅᔪᖅ ᓴᓇᔭᐅᓂᖅ.  

 

ᓄᓇᕘᒻᒥ ᐱᑕᖃᓐᖏᒻᒪᑦ. ᐅᕙᑦᑎᓐᓄᑦ ᐱᒋᐊᖅᑎᑦᑎᔪᒪᓪᓗᑕ ᑕᐃᒪᓐᓇᐃᓕᖓᐅᖅᓱᑎᒃ ᑕᒪᒃᑯᐊ ᓄᓇᕗᒻᒧᑦ 

ᓇᒻᒥᓂᖃᖅᑐᓂᒃ ᐃᑲᔫᑏᑦ ᑖᓐᓇ ᓱᓕ ᐱᕐᔪᐊᒻᒪᕆᐅᓪᓗᓂ ᐱᔭᕆᐊᖃᖅᓱᑎᒍ ᐱᓕᕆᑦᑎᐊᕋᓱᒃᓯᒪᐃᓐᓇᖅᓱᑎᒍ 

ᐋᖅᑭᒋᐊᕋᓱᓐᓂᕐᒧᑦ. ᑕᕝᕗᖓ ᑕᐃᒪᐃᓐᓇᐃᓕᖓᐅᖅᑐᓄᑦ.  

 

ᑕᒪᒃᑯᐊᑦ ᐱᕚᓪᓕᕈᑎᒃᓴᐃᑦ ᓴᖅᑭᖅᐸᓪᓕᐊᔪᐃᑦ ᐱᓕᕆᔪᒪᓂᑦᑎᓐᓄᑦ ᑕᐃᒪᓐᓇᐃᓕᖓᓪᓗᑎᒃ. ᑖᒃᑯᐊ ᑕᐃᒪᓐᓇ 

ᐊᒥᓲᖅᑰᔨᕗᑦ ᐊᒻᒪᓗ ᐱᔪᓐᓇᕐᓇᓱᒋᓪᓗᑎᒍᑦ ᑕᐃᒪᓐᓇ ᑕᕝᕗᖓᖅᓯᒪᔭᕗᑦ. ᐊᔾᔨᒌᓐᖏᑦᑐᐊᓗᓐᓂᒃ 

ᓴᖅᑭᖅᑐᖃᖅᐸᓪᓕᐊᖃᑦᑕᕐᒪᑦ. ᐃᖃᓗᓕᕆᓂᕐᑕᐅᖅ ᑖᓐᓇ ᐱᕚᓪᓕᕈᑎᕐᔪᐊᖑᓂᐊᕐᒪᑦ ᓄᓇᕗᒻᒥ ᐱᔪᓐᓇᕈᑦᑎᒍᑦ. 

ᓇᒻᒥᓂᕐᓕ ᐊᐅᓚᓴᔾᔮᓐᖏᑦᑐᒍᑦ ᑭᓯᐊᓂ ᐃᑲᔪᖅᑐᕈᑦᑎᒍᑦ ᑕᒪᒃᑯᐊ ᐱᕚᓪᓕᕈᑏᑦ ᓄᓇᕗᒻᒨᖅᐸᑕ: ᐅᐊᒃ! 

ᒐᕙᒪᒃᑰᓪᓗᑕ ᐃᑲᔪᖅᑐᕕᓂᐊᓐᓅᔪᒍᑦ ᑕᐃᒪᓐᓇᐃᓕᖓᐅᖅᓱᒥᒃ ᑕᕝᕘᓇ. ᑕᐃᒪᓐᓇ ᐊᔾᔨᒌᓐᖏᑦᑐᓂᒃ ᑖᒃᑯᐊ 

ᓯᕗᓪᓕᐅᔾᔭᐅᔭᕆᐊᓖᑦ ᐅᓂᒃᑳᕆᔪᓐᓇᖅᑕᒃᑲ ᐅᓪᓗᓕᒫᖑᖅᑰᖅᑐᖅ ᐊᒃᓱᐊᓗ ᖁᕕᐊᒋᒐᒃᑭᑦ ᐱᓕᕆᑦᑎᐊᕋᓱᑦᓱᖓᓗ 

ᒥᓂᔅᑕᓪᓗᖓ ᑕᕝᕗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ ᐱᕕᖃᖅᑎᑲᓐᓂᕋᕕᓐᖓ. ᐊᐱᖅᑯᑎᑖᓯᑳᓪᓚᒻᒥᒐᒪ ᑕᒪᓐᓇ ᐱᓕᕆᓂᕆᔭᓯ 

ᓴᖅᑭᑎᑦᑎᕙᓪᓕᐊᑲᓐᓂᓂᕐᓗ. ᑖᓐᓇ ᐃᒻᒪᖃ ᐅᔾᔨᕆᔭᕋᓗᐊᓯ ᓄᓇᓕᓐᓂ ᓄᓇᓕᕋᓛᖑᓂᖅᓴᓂᑦ 

ᑭᖑᕙᓯᑦᑐᓪᓚᕆᐊᓘᒐᑦᑕ. ᑖᓐᓇ, ᐃᓛᒃ, ᑕᐃᒃᑯᐊ ᐃᖏᕐᕋᓯᒋᐊᕆᐊᓖᑦ ᐅᔾᔨᕆᓪᓗᓯᐅᒃ ᓄᑖᓂᒃ 

ᐱᔭᕆᐊᑐᔪᒃᑲᓂᕐᒥᒃ ᑎᒍᓯᒐᓱᐊᕐᓂᓯ ᑖᓐᓇ ᐃᒃᐱᒋᑦᑎᐊᕋᓗᐊᖅᑭᓯᐅᒃ? ᑕᐃᒫᑲᐃᓐᓇᖅᑯᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. ᐅᓇ ᐅᓪᓗᓕᒫᖅ ᓂᓪᓕᐊᔭᕆᐊᖃᓐᖏᑦᑑᒐᓗᐊᖅ ᒥᓂᔅᑕ. 

ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐅᖃᐅᑎᑦᑎᐊᕋᕕᓐᖓ. 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᐃᓛᒃ ᓄᓇᓕᓐᓃᕕᑦ ᑕᐃᓐᓇ ᓴᖅᑭᓂᐊᖅᑐᖅ ᕿᑭᖅᑕᕐᔪᐊᒥ ᐃᖃᓗᓕᕆᓂᕐᒧᑦ. 

ᒫᓐᓇᐅᔪᖅ ᓄᓇᕗᒻᒥᑕᐃᑦ ᑕᓪᓕᒪᐅᓪᓗᑎ ᓇᒻᒥᓂᕆᔭᐅᔪᐃᑦ ᐊᑕᐅᓯᑐᐊᖅ ᓄᓇᓕᓐᓅᑕᖅᑐᖅ 

ᐸᓐᓂᖅᑑᒨᖃᑦᑕᖅᑐᑦ ᑕᐃᒃᑯᐊ ᐃᖃᓗᐃᑦ. ᐊᓯᖏᑦ ᐊᑯᑭᑦᑐᓄᓪᓘᓐᓃᑦ ᓂᐅᕙᓐᓛᓐᒧᓪᓘᓐᓃᑦ. 

ᐊᓕᐊᓇᐃᖑᓛᖅᐳᖅ ᐅᕙᑦᑎᓐᓅᖔᖃᑦᑕᓕᖅᐸᑕ. ᑕᕝᕙ ᑕᐃᒪᓐᓇ ᐅᖃᐅᓯᕆᐊᕐᔪᒍᒪᕋᑖᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᐊᒻᒪᓗ ᑐᓐᖏᓕᖅᑎᑦ ᑐᓐᖓᓱᒋᑦᑎ. ᐅᕙᓂ ᓯᕗᓪᓕᐅᔭᐅᔪᑦ 2022-

23 ᑎᑦᑕᑯᓗᒃ 4 (ᑐᓵᔨᒎᓕᖅᑐᖅ) “ᕿᓂᕐᓗᓯ ᓇᓖᕌᕋᔅᓴᓂᑦ ᓄᓇᓕᓐᓂ ᓇᒻᒥᓂᖃᐅᑎᓂᒃ ᓴᖅᑭᖅᑕᐅᒍᓐᓇᖅᑐᓂᒃ 

ᐊᒻᒪ ᐱᔨᑦᑎᕋᕐᓗᑎᒃ ᐃᖅᑲᓇᐃᔮᓂᒃ ᓴᖅᑭᖅᓯᒃᑲᓐᓂᕋᓱᓪᓗᑎᒃ ᓇᒻᒥᓂᖃᐅᑎᓕᓐᓂ ᓄᓇᓕᓐᓂ.” 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᖃᓄᐃᓕᐅᖅᐸᓪᓕᐊᓪᓚᑦᑖᕐᒫᖃᐃ ᐅᓂᒃᑳᕈᓐᓇᖅᐳᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᒃᑯᐊ ᓄᓇᓕᓕᒫᑦ 

ᐱᕙᓪᓕᐊᔪᓕᕆᔨᖃᐅᕐᒪᑕ ᑕᒪᒃᑯᓂᖓ ᓄᓇᓕᓐᓃᖔᖅᑐᓂᒃ ᓴᖅᑮᑲᓐᓂᖁᔨᓪᓗᑎᒍᑦ ᐊᒻᒪᓗ ᑖᒃᑯᐊ 

ᐱᓕᕆᖁᓯᒪᒐᑦᑎᒍᑦ ᓄᑖᒥᒃ ᓴᖅᑮᒍᓐᓇᖅᐸᑕ ᓇᒥᑐᐃᓐᓇᑦᑎᐊᖅ ᓄᓇᕗᑉ ᐃᓗᓕᓕᒫᖓᓂᒃ ᓴᖅᑮᔪᓐᓇᖅᐸᑕ 

ᖃᓄᖅ ᐃᑲᔪᒃᑲᓐᓂᕈᓐᓇᕋᑦᑎᒍᑭᐊᖅ. ᑖᓐᓇ ᑕᕝᕙᓃᑏᓐᓇᐅᔭᖅᑕᕗᑦ ᑕᒪᒃᑯᐊ ᓄᑖᕐᒥᒃ ᓴᖅᑮᖁᓪᓗᑎᒍᑦ 

ᓄᓇᓕᖁᑎᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. ᑖᒃᑯᐊ ᑖᔅᓱᑉᒪ ᐃᓗᐊᓂ ᐃᖅᑲᓇᐃᔮᖃᖅᑐᐃᖅᑲᐃ 

ᐃᓕᓐᓂᐊᖅᑎᑕᐅᑦᑎᐊᖅᓯᒪᕗᑦ ᐃᑲᔪᑦᑎᐊᕈᓐᓇᕐᓗᑎᒃ ᐱᔪᒪᔪᓄᑦ ᑖᒃᑯᓄᖓ ᓇᒧᓗᑐᑕᕆᐊᖃᕐᒪᖔᑦ 

ᐋᖅᑭᒃᓱᐃᔭᕆᐊᖃᕐᒪᖔᑦ ᐊᒡᔭᖅᑐᐃᑦ. ᐃᑲᔪᖅᓱᖅᑕᐅᑦᑎᐊᕋᓗᐊᖅᐳᖃᐃ ᑖᒃᑯᐊ ᓄᓇᓖᑦ ᑕᒪᒃᑯᐊ 

ᐱᕙᓪᓕᐊᔪᓕᕆᔨᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᕕᑦᑐᖅᓯᒪᔪᑦ ᐊᓪᓚᕝᕕᖏᑎᒍᑦ 

ᐃᑲᔪᖅᑕᐅᖃᑦᑕᖅᓱᑎᓪᓗ ᑕᐃᒪᓐᓇᐃᓕᖓᓪᓗᑎᒃ. ᑕᕝᕙᓂ ᐊᕐᕌᒎᒃ ᒪᕐᕉᖑᔪᒥᒃ ᐊᒃᓱᐊᓗᒃ ᐅᐱᒋᔭᓐᓂᒃ 

ᐅᖃᐅᓯᕆᐊᕐᔪᒍᒪᓪᓗᒍ ᑖᒃᑯᐊ ᓲᕐᓗ ᐊᑕᐅᓯᑐᐊᖑᓪᓗᑕ ᐃᒪᓐᓇᐃᓕᐅᓲᖑᔪᒍᑦ, ᐃᒃᑯᐊᑦᑕᐅᖅ ᐃᒪᓐᓇᐃᓕᐅᓲᑦ, 

ᑕᐃᒪᓐᓇᐃᓕᖓᓲᔮᓗᓚᐅᕐᒪᑦ. ᓄᕙᓐᓇᕐᔪᐊᖅ ᑎᑭᑎᓪᓗᒍ ᖃᓄᖅᑑᕆᐊᖃᓪᓚᑦᑖᓚᐅᕋᑦᑕ. ᑕᐃᒃᑯᐊ ᐃᓄᐃᑦ 

ᑲᑐᔾᔨᖃᑎᒌᒃᑯᖏᑦ ᐊᒻᒪᓗ ᒐᕙᒪᑐᖃᒃᑯᓃᖔᖅᑐᑦ ᐃᓄᑦᑎᑐᑦ ᑭᓲᒐᓗᐊᑭᐊᖅ ᑲᓇᑕᒥ ᐅᑭᐅᖅᑕᖅᑐᓕᕆᔨᒃᑯᑦ 

ᑕᐃᒃᑯᐊ ᑮᓇᐅᔭᓂᑦ ᐊᑐᐃᓐᓇᖃᖅᑎᑦᑎᖃᑦᑕᖅᑐᑦ. ᑖᒃᑯᐊ ᐱᖓᓲᓕᖅᓱᑕ ᑭᓱᓂᒃ ᐃᑲᔪᒃᑲᓐᓂᕈᓐᓇᖅᐱᑕ ᓲᕐᓗ 

ᒥᑭᐅᔭᖅᑐᓂᑦ ᐅᕙᒍᑦ ᐱᓕᕆᔨᐅᓕᖅᓱᑕ ᒐᕙᒪᑐᖃᒃᑯᑦ ᐊᑭᑐᔫᑎᓂᒃ ᐊᖏᔫᑎᓂᒃ ᑮᓇᐅᔭᖃᐅᕐᔪᐊᖃᑦᑕᕐᒪᑕ 

ᑕᐃᒃᑯᐊ ᐱᓕᕆᔾᔪᑎᒍᑦ.  

 

ᑕᒪᒃᑯᐊ ᓇᒻᒥᓂᕆᔭᐅᒐᓱᓕᖅᑐᐃᑦ ᐅᖃᐅᔾᔭᐅᑦᑎᐊᕈᓐᓇᓕᖅᑐᐃᑦ ᐅᕗᓐᖓᖔᕈᕕᑦ ᐅᕙᓘᓐᓃᑦ ᐅᕙᓂ ᑮᓇᐅᔭᑦ 

ᐊᑐᐃᓐᓇᐅᓕᖅᑐᑦ. ᑕᐃᒪᓐᓇᐃᓕᐅᖃᑦᑕᐅᑎᑦᑎᐊᐸᓪᓕᐊᓂᖅᓴᐅᓕᕐᒪᑕ ᐱᕚᓪᓕᕐᔪᐊᓂᐊᕐᓇᓱᒋᔭᒃᑲ ᑖᒃᑯᐊ 

ᓄᓇᓕᖁᑎᕗᑦ. ᐃᒪᓐᓇ ᐃᒪᓐᓇᐃᓕᐅᖅᑎᑐᐃᓐᓇᑯᓘᑲᐃᓐᓇᓚᐅᖅᓯᒪᒐᓗᐊᕐᒪᑦ ᒫᓐᓇ ᑲᑐᔾᔨᖃᑎᒌᑦᑎᐊᓂᑦᑎᓐᓂᒃ 

ᐊᓕᐊᓇᐃᒋᓪᓗᒍ ᑖᓐᓇᓗ ᑲᔪᓰᓐᓇᖁᓂᐊᖅᓱᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. ᐅᓇᑦᑕᐅᖅ ᑎᑎᕋᖅᓯᒪᔪᖅ 24 ᓯᕗᓪᓕᐅᔾᔭᐅᔪᖅ 2023-24 

ᐃᓚᓕᐅᑎᓯᒪᖕᒪᑦ (ᑐᓵᔨᑎᒎᓕᖅᑐᖅ) “ᕿᓈᓗᑎᑦ ᓄᓇᐃᑦ ᓴᓇᔭᐅᕙᓪᓕᐊᓂᐊᕐᒪᑕ ᐃᖃᓗᖕᓂ ᐊᒻᒪᓗ 

ᑲᖏᖅᖠᓂᕐᒥ ᒐᕙᒪᒃᑯᑦ ᐅᖃᐅᓯᖃᖁᓪᓗᒋᑦ ᑖᒃᑯᓂᖓ.”  

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊᑐᐊᖃᐃ ᓄᓇᓖᑦ ᐃᒡᓗᑖᕆᐊᖃᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐋᒃᑲ ᑕᒪᒃᑭᑦᑎᐊᖅ 

ᐃᒡᓗᑖᖅᑐᐃᓐᓇᐅᔭᕆᐊᓖᑦ. ᑖᓐᓇ ᓂᕆᐅᒋᔭᕗᑦ ᐃᒪᓐᓇ ᐃᓱᒪᒋᓯᒪᒐᑦᑎᒍᑦ ᓲᕐᓗ ᐃᖃᓗᓐᓂ 1,000-ᓂᒃ 

ᐃᓪᓗᔅᓴᓂᒃ ᐋᖅᑭᓱᐃᔪᖃᖅᐸᑦ ᑕᐃᒪ ᑖᒃᑯᐊ ᐊᒥᓲᒐᓚᐅᔪᒍᑦ ᐃᓪᓗᖅᑖᕈᒪᓯᒪᒐᓗᐊᖅᑐᒍᑦ ᐃᖃᓗᓐᓂ 

ᐃᓪᓗᑖᕈᓐᓇᐃᓕᐅᖅᑲᓯᒪᔪᒍᑦ ᓄᓇᖃᓐᖏᓐᓂᖓᓄᑦ.  

 

ᑖᒃᑯᐊ ᑲᖏᖅᓯᓂᕐᒥᓪᓗ ᐃᖃᓗᓐᓂᓪᓗ ᑕᐃᒪᓐᓇᐃᑉᐸᑕ ᑕᐃᒪᓕ ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ ᐃᓪᓗᒋᔭᐅᕙᑦᑐᑦ 

ᐊᑐᖅᑐᐊᖅᑕᐅᔪᑦ ᓄᓇᓕᕋᓛᓅᕐᓂᖅᓴᐅᖔᓕᕐᓗᑎᑦ ᑕᐃᒪᓐᓇ ᐃᓱᒪᓇᕐᒪᑦ. ᑖᒃᑯᐊ ᐊᖏᔫᒃ ᒪᕐᕉᒃ ᐊᖏᔫᒃ, 



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓗ ᓱᓕ ᐊᖏᓪᓕᕙᓪᓕᐊᔪᐃᑦ ᑕᐃᒪᓐᓇᐃᒋᐊᖃᓛᕐᒥᔭᕗᑦ ᑕᐃᒃᑯᐊ ᐃᑲᔪᖅᑐᕈᑦᑎᒍᑦ ᐃᓪᓗᓂᒃ 

ᓴᖅᑭᐊᔪᖃᓕᕐᓗᓂ ᐃᓪᓗᓕᕆᔨᒃᑯᑑᖑᓐᖏᓪᓗᑎᑦ.  

 

ᐃᓪᓗᓕᕆᔨᒃᑯᑐᐊᖑᓇᓱᓐᓂᐊᕈᑎᑦ ᑕᐃᒪᓐᓇ ᐊᕐᕌᒍᑕᒫᑦ ᐊᑭᑦᑐᕈᔾᔮᓗᑕᓗ ᐱᓕᕐᓗᓂ. ᑕᐃᒪᓐᓇᐃᓕᖓᓂᖓᓄᓇ 

ᑖᓐᓇ ᕿᒥᕐᕈᓇᓱᑦᑕᕗᑦ. ᑖᒃᑯᐊ ᐊᓯᖏᓐᓂᒃ ᐃᓪᓗᑖᖅᑐᕈᓐᓇᖅᐸᑕ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᒐᕙᒪᒃᑯᓪᓗ 

ᓄᓇᓕᓐᓄᑦ ᐊᓯᖏᓐᓅᐸᓪᓕᐊᖔᕈᓐᓇᖅᓯᔪᒥᓇᕋᔭᕐᒪᑦ. ᑕᐃᒪᓐᓇᐃᓕᖓᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑐᔾᔨᓗᑕ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᐋᖅᑭᒃᓱᐃᑎᓪᓗᑕ ᓄᓇᕗᓗᒃᑖᒧᑦ 

ᑕᐅᑐᒐᓱᓚᐅᖅᑐᒍᑦ. ᑖᒃᑯᐊᑐᐊᖅ ᐱᔪᖅᑕᖃᓐᖏᑦᑐᑦ. ᑖᓐᓇ ᐋᖅᑭᒐᓱᓚᐅᖅᑕᑦᑎᓐᓂᒃ ᐱᐅᔪᕐᓃᖅᑎᕆᔪᖅ. ᑖᓐᓇ 

ᐃᓗᐊᓐᖏᑦᑐᒫᕐᓂᐊᖅᑐᖅ ᓄᓇᓖᑦ ᒥᑭᓐᓂᖅᓴᐃᑦ ᐱᔭᕆᐊᖃᖅᑐᐃᑦ ᐊᒥᓲᖕᒪᑕ ᐱᕙᓪᓕᐊᔪᓕᕆᔨᒃᑯᑎᒍᑦ 

ᐱᔭᕆᐊᖃᖅᑕᖏᑦ. ᑖᓐᓇ ᒪᓕᒐᓕᐅᖅᑎᐅᓪᓗᑕ ᐊᐱᖅᓱᖅᑕᐅᓂᐊᕐᒥᔪᖅ ᑖᒃᑯᐊᑦᑐᐊᖅ ᐱᔭᕆᐊᖃᕐᒪᑖ? 

ᐊᐱᖅᓱᑦᑕᐅᔾᔪᑎᒋᓂᐊᖅᑕᕗᑦ. ᐊᑲᐅᓐᖏᑦᑐᒧᑦ ᑖᓐᓇ ᑐᕌᖓᖅᑰᔨᒋᒐᒃᑯ. ᐊᒥᓲᒻᒪᑕᐃᓛᒃ ᓄᓇᓖᑦ 

ᐱᕚᓪᓕᕆᐊᖃᖅᑐᑦ. ᑖᓐᓇ ᐅᖃᐅᓯᕆᑐᐃᓐᓇᕐᓗᒍ. ᑕᕝᕗᖓ ᐅᕗᖓ ᐅᑎᕈᒪᓗ ᐊᐱᖅᑯᑎᓄᐊᕐᓂᐊᕐᒪᑦ.  

 

(ᑐᓵᔨᑎᒎᓕᖅᑐᖅ) ᓄᓇᕗᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᑐᖅᑕᐅᔪᔅᓴᖅ ᔫᓂ 2003-ᖑᑎᓪᓗᒍ ᐃᓱᓕᓐᓂᐊᖅᖢᓂᓗ 

ᐅᐱᕐᖔᖅ 2013-ᒥ. ᐱᓕᕆᕕᓯ ᒫᓐᓇᕈᓘᓚᐅᖅᑐᖅ ᑮᓇᐅᔭᓕᐅᕋᓱᐊᕐᓂᕐᒥᒃ ᑐᑭᒧᐊᕈᑏᑦ 

ᐱᔭᕇᖅᑕᐅᓚᐅᖅᓯᒪᓐᖏᑦᑐᑦ ᐊᒻᒪᓗ 2022-26 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᒪᒃᐱᖅᑐᒐᖅ 214-ᒥ 

ᐅᖃᖅᓯᒪᔪᑦ ᓯᕗᓪᓕᐅᔾᔨᓯᒪᔪᒡᒎᖅ “...ᓄᑖᓐᖑᕆᐊᖅᐸᓪᓕᐊᓗᑎᒃ ᓄᑖᖑᖅᑎᑉᐸᓪᓕᐊᓗᓂᒋᑦ ᒪᑭᒪᑦᑎᐊᖁᓪᓗᒋᑦ 

ᑮᓇᐅᔭᓕᐅᕋᓱᐊᕐᓂᖅ ᐊᒻᒪᓗ ᐊᔾᔨᒌᓐᖏᑦᑐᓄᑦ ᑕᒪᒃᑯᓄᖓ ᐃᓕᐅᖅᑲᐃᕙᓪᓕᐊᓗᑎᒃ.”  

 

ᖃᔅᓯᓂᒃ ᑐᑭᒧᐊᕈᑎᓂᒃ ᒫᓐᓇ ᕿᒥᕐᕈᓇᖕᓂᐊᖅᐱᓯ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖄᕐᔪᑲᐃᓐᓇᕈᒪᓪᓗᖓ. ᑖᓐᓇ ᓯᕗᓪᓕᐅᑎᑦᑕᕗᑦ 

ᐅᓇ ᐳᐃᒍᖅᑕᐃᓕᓚᕗᑦ ᑖᓐᓇ ᓂᐅᕕᐊᖑᕙᑦᑐᓂᒃ ᒪᓕᑦᑕᐅᒻᒪᑕ. ᐃᖃᓗᓐᓂᓗ, ᑲᖏᖅᖠᓂᕐᒥ (ᑐᓵᔨᑎᒎᓕᖅᑐᖅ) 

ᑖᒃᑯᐊᒃ ᒪᕐᕉᒃ ᓂᐅᕐᕈᑎᖃᕋᓱᐊᕐᓂᕐᒥᒃ ᑐᓐᖓᕕᖃᓪᓚᕆᒍᓐᓇᖅᑐᑦ ᐃᒡᓗᓕᐅᕐᓂᒃᑯᑦ. ᑕᒪᒃᑯᐊ ᕿᒥᕐᕈᓇᒃᑕᕗᑦ. 

ᐊᓯᖏᑦᑕᐅᖅ ᓄᓇᓖᑦ ᑕᐃᒪᐃᑉᐸᓪᓕᐊᔪᑦ ᐱᕈᖅᐸᓪᓕᐊᒻᒪᑕ ᓲᖃᐃᒻᒪᑦ ᓄᓇᓕᕗᑦ. ᐊᒻᒪᓗ, ᑕᒪᓐᓇ 

ᖃᓄᖅᑑᕈᑎᒋᔭᕆᐊᖃᖅᖢᑎᒃᑯᑦ ᐋᖅᑭᒃᐸᓪᓕᐊᖁᓪᓗᒋᑦ. 

 

ᑕᐃᒪᐃᓕᖓᔪᒍᑦ ᒐᕙᒪᒃᑯᓐᓄᑦ ᑐᕌᖓᔪᑦ ᓲᕐᓗᖃᐃ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᑦ ᓄᓇᖁᑏᒃᑲᒃ 

ᑕᑯᓯᒪᓐᖏᑦᑑᒃ ᐊᑕᐅᓯᕐᒥᒡᓘᓐᓃᑦ ᐃᒡᓗᒥᒃ ᐊᑯᓂᐊᓗᒃ ᓴᓇᕕᐅᓚᐅᖅᓯᒪᓐᖏᒻᒪᑕ. ᑕᑯᕙᓪᓕᐊᔪᒪᔪᖓ ᓄᑖᓂᒃ 

ᐃᒡᓗᓕᐅᖅᐸᓪᓕᐊᓂᕐᒥᒃ. ᒫᓐᓇ ᐃᖃᓗᖕᓄᑦ ᓄᓇᓕᖕᓄᑦ ᐊᖏᓂᖅᐹᓄᑦ ᖁᓕᓄᑦ ᓵᓐᖓᓗᐊᓐᖑᐊᖅᑐᒍᑦ 

ᓇᖕᒥᓂᖅ ᒪᑭᒪᔪᓐᓇᖅᓯᖁᓪᓗᒋᑦ. 

ᑕᐃᒪᐃᓕᒃᐸᑦ ᓵᖓᓂᖅᓴᐅᔪᓐᓇᖅᓯᓇᔭᖅᑐᒍᑦ ᒥᑭᓐᓂᖅᓴᐅᔪᓂᒃ. ᑕᒪᓐᓇ ᓇᓗᓇᐃᑲᐃᓐᓇᕈᒪᓵᖅᖢᒍ. ᐄ, 

ᐃᓱᒫᓘᑎᒋᔭᐃᑦ ᑐᑭᓯᑦᑎᐊᖅᑕᕋ ᑭᓯᐊᓂ ᑮᓇᐅᔭᓕᐅᕐᕕᒃᓴᐅᔪᓐᓇᖅᑐᑦ ᑖᒃᑯᐊ ᑐᓐᖓᕕᒋᒐᑦᑎᒃᑯᑦ.  

 

ᑖᒃᑯᐊ ᑎᓴᒪᐅᕙᓪᓕᐊᔪᓂᒃᑯᐊ ᑐᑭᒧᐊᕈᑏᑦ ᐸᕐᓇᐅᑎᖏᑦ ᓄᑕᐅᓐᖏᑦᑐᑦ ᐊᑕᐅᓯᓐᖑᖅᑎᓐᓇᓱᒃᖢᑎᒃᑯᓪᓗ 

ᑕᐃᒃᑯᐊ ᐅᓄᖅᑐᑦ. ᑕᒪᑐᒪᓂ ᐊᕐᕌᒍᒥ ᐱᒋᐊᕐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ, ᖁᔭᓐᓇᒦᒃ, ᒥᓂᔅᑕ ᑭᐅᔪᓐᓇᕋᖕᓂ. ᑕᒪᕐᒥᒃ ᐃᓛᒃ ᐅᖃᐅᓯᕆᓵᖅᑕᕐᒪ 

ᐊᐱᖅᑯᑎᐅᑉ.  

(ᑐᓵᔨᑎᒎᓕᖅᑐᖅ) ᖃᓄᖅ ᑕᒪᓐᓇ ᑎᑭᑕᐅᓇᓱᐊᖅᑐᖅ ᐊᑐᕋᒃᓴᐅᒐᔭᓪᓚᕆᑉᐹ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅᑑᕈᑎᒎᕈᓂ 

ᐊᑐᕋᒃᓴᐅᓪᓚᕆᒃᑲᔭᖅᑐᖅ. ᑕᒪᓐᓇ ᑲᒪᒋᖃᑦᑕᖅᓯᒪᒐᑦᑎᒍᑦ. ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᖃᓄᖅᑑᕈᑎᖓᓕ, 

ᑕᒪᓐᓇ ᐱᕙᓪᓕᐊᒍᑎᒋᔭᐅᕗᖅ ᑖᒃᑯᑎᒎᓇᖅ ᐱᓕᕆᕝᕕᑦᑕ ᐸᕐᓇᐅᑎᑎᒍᑦ ᓂᕆᐅᒃᐳᒍᑦ ᐱᕙᓪᓕᐊᒍᑎᒋᔪᒪᕙᕗᑦ 

ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ ᐊᑎᖁᑎᓐᓂ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᑕᕝᕙᓂ ᐅᒃᑯᐃᕈᑎᒋᒋᐊᓵᖅᑕᖕᓂᑦ ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᖅᑑᑎᒋᔪᒪᔭᖏᑦ ᐃᖏᕐᕋᔾᔪᑎᒋᔪᒪᓂᐊᖅᑕᖏᓐᓂᒃ 

ᖁᕝᕙᕆᐊᖅᓯᒪᒻᒪᒡᒎᖅ $3,350,000-ᒥᒃ. ᐊᒻᒪᓗᒎᖅ ᓇᓗᓇᐃᖅᓯᓵᕆᓪᓗᑎᑦ ᑖᒃᑯᓇᓐᖓᒡᒎᖅ ᑎᓴᒪᐃᓐᓇᑯᓗᖕᓂᒃ 

ᐊᑐᕐᓂᐊᕋᔅᓯ ᐃᖏᕐᕋᔪᓕᕆᔨᒃᑯᓐᓄᑦ, ᑐᓚᒃᑕᕐᕕᓕᕆᓂᕐᒧᑦ, ᐋᖅᑭᒋᐊᖅᓯᒪᓂᕐᒧᑦ, ᐊᒻᒪᓗ ᐱᕚᓪᓕᕈᑎᒃᓴᖏᓐᓄᑦ, 

ᐊᒻᒪ ᓱᓕ ᑖᒃᑯᓄᖓ ᐅᒥᐊᖅ ᑖᓐᓇ ᐅᒥᐊᕐᔪᐊᖑᓂᕋᖅᑕᐅᔪᖅ ᓄᓕᐊᔪᖕᒧᑦ; ᐊᒻᒪᓗ, ᑕᒪᓐᓇ ᐊᒡᒐᑦᑎᕆᓂᕉᖅ 

ᑖᓐᓇ ᐅᔭᕋᖅᓯᐅᑎᒃᑯᓐᓂ ᒥᑭᓐᓂᖅᓴᓂᑦ ᐱᒋᐊᕈᑎᖃᕈᒪᓪᓗᓯ ᑖᒃᑯᐊ ᑮᓇᐅᔭᖅᑑᑎᒋᓂᐊᖅᑕᓯ 

ᐃᖏᕐᕋᔾᔪᑎᒋᓂᐊᖅᑕᓯ ᑲᑎᓕᒫᖅᖢᒍ ᑖᒃᑯᐊ ᑎᓴᒪᓄᑦ $95,146,000-ᕌᕐᓂᐊᕐᒪᑦ. 

 

ᑕᐃᒪᓐᓇᐃᓪᓕᑎᓪᓗᖓ ᐃᒃᓯᕙᐅᑖᖅ, ᑕᒡᕙᓂ ᓯᕗᓪᓕᖅᐸᐅᑎᑦᑐᒪᔭᔅᓯᖕᓂᑦ 2022-ᒥ 2023-ᒧᑦ ᑎᑭᓪᓗᒍ, ᑕᒡᕙᓂ 

ᒪᑉᐱᖅᑐᒐᕐᒥᒃ 214-ᒥ, ᑖᓐᓇ ᑭᖑᓪᓕᐊᕐᔪᒃ ᓯᕗᓪᓕᖅᐹᖓᓂ ᐊᒻᒪ ᐊᐃᑉᐸᖓᓂᒃ ᐃᒪᓐᓇᒎᖅ “ᕿᒥᕐᕈᒍᒪᒐᔅᓯ 

ᑖᒃᑯᐊ ᖃᓄᖅ ᐸᕐᓇᐅᑎᒋᖃᑦᑕᖅᑕᓯ ᐊᒻᒪ ᑕᒪᒃᑯᐊ ᐱᓕᕆᔾᔪᑎᒋᖃᑦᑕᖅᑕᓯ ᓄᑖᓐᖑᕆᐊᕈᒪᒐᔅᓯᐅᒃ ᑕᕝᕙᓂ 

ᐊᕐᕌᒎᔪᒥ ᑖᒃᑯᓄᖓᓗ ᐃᓛᒃ ᐃᖅᑲᓇᐃᔭᖃᑎᒋᖃᑦᑕᖅᑕᓯᖕᓄᑦ ᐅᕝᕙᓘᓐᓃᑦ ᐱᓕᕆᖃᑎᖃᖃᑦᑕᖅᑕᔅᓯᓐᓄᑦ 

ᑕᒪᒃᑯᐊ ᑕᐅᑐᓐᖑᐊᕋᔅᓯᐅᒡᒎᖅ ᐋᖅᑭᒋᐊᕈᑎᒃᓴᐅᔪᓐᓇᑦᑎᐊᕐᒪᑦ ᐱᕚᓪᓕᕈᑕᐅᔪᓐᓇᑦᑎᐊᕐᒪᑦ ᑮᓇᐅᔭᖅ ᑕᐅᑐᒃᖢᒍ 

ᐊᒻᒪᓗᒎᖅ ᑕᐅᑐᒃᖢᓯ ᐃᒪᓐᓇ ᐊᔾᔨᒌᓐᖏᑦᑐᓂᒃ.”  

 

“ᐊᔾᔨᒌᓐᖏᑦᑐᓂᒃ” ᐅᖃᕈᒪ, ᐅᓇ ᐊᔾᔨᒌᓐᖏᓕᖅᓱᐃᓂᖅ ᑕᐃᒪᓐᓇ ᓇᓗᓇᐃᖅᐸᕋ, ᐊᔾᔨᒌᓐᖏᑦᑐᓂᑦ ᑕᒪᒃᑯᓂᖓ 

ᑕᐅᑐᓐᓂᐊᕋᔅᓯ ᑕᒪᐃᓐᓂᒃ. ᑕᐃᒪᓐᓇᐃᓪᓕᑎᓪᓗᓯ ᑕᕝᕘᓇ ᓯᕗᓪᓕᖅᐸᐅᑎᑦᑐᒪᔭᔅᓯᖕᓂᑦ ᖃᓄᐃᒻᒪᓪᓕ ᑖᒃᑯᓂᖓ 

ᑎᓴᒪᐃᓐᓇᑯᓗᖕᓂᑦ ᑕᐅᑐᑉᐱᓯ ᑕᕝᕙᓂ ᐅᖃᕋᓱᑦᑎᓪᓗᓯ, ᑕᒪᐃᓐᓂ ᑕᐅᑐᓐᓂᐊᖅᐱᓯ? ᑕᐃᒪᓐᓇᐃᓪᓕᑎᓪᓗᖓ 

ᖃᐅᔨᒪᔪᑎᑦ ᒥᓂᔅᑕ ᐱᕚᓪᓕᕈᑎᒃᓴᒥᒃ ᐅᖃᐅᓯᖃᐃᓐᓇᖅᐸᓚᐅᕋᒪ ᐊᒥᑦᑐᕐᒥᐅᓄᑦ, ᐃᒡᓗᓕᖕᒧᓪᓗ ᐊᒻᒪ 

ᓴᓂᕋᔭᖕᒧᑦ. 

 

ᑖᓐᓇ ᓱᓕᒐᓗᐊᕐᒪᖔᑦ ᓇᓗᓇᐃᖅᓯᔪᓐᓇᖅᐲᑦ ᑕᕝᕗᖓ ᐃᒡᓗᕐᔪᐊᕐᒧᑦ, ᐊᔾᔨᖐᒃᑐᒥᒃ ᐊᔾᔨᒌᓐᖏᑦᑐᓄᑦ ᑕᒪᐃᓐᓂᒃ 

ᑕᐅᑐᒡᓗᓯ ᐱᕚᓪᓕᕈᑎᒃᓴᖏᓐᓂᑦ ᓯᕗᓪᓕᖅᐸᐅᑎᑦᑎᔪᒪᔪᓯ? ᑕᐃᒪᓐᓇ, ᑕᐃᒪᓐᓇᐃᓕᖓᓂᐊᖅᐹ 

ᐱᕙᓪᓕᐊᔪᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᖃᐅᔨᒪᔪᖓ ᐅᓪᓗᓕᒫᖅ 

ᐅᖃᓪᓚᒍᓐᓇᖅᑐᖓ ᑖᒃᑯᓂᖓ ᐱᕚᓪᓕᕈᑎᔅᓴᕈᔪᓐᓂᒃ ᑐᕌᖓᔪᓂᒃ. ᑖᒃᑯᐊ ᒪᑉᐱᕈᑎᒋᖅᑲᐅᔭᒃᑲ ᑎᓴᒪᐅᓂᕋᖅᑐᐃᑦ, 

ᑖᒃᑯᐊ ᑮᓇᐅᔭᓂᒃ ᐃᓚᒋᐊᖅᑐᓄᑐᐊᖅ ᐅᓂᒃᑳᖅᓯᒪᔪᑦ. ᑕᒪᒃᑯᐊ ᐱᓕᕆᐊᕆᔭᕆᐊᖃᖅᓯᒪᔭᕗᑦ ᐃᓗᐊᓃᒌᕐᒪᑕ, 

ᓴᖅᑭᔮᕇᖅᓯᒪᒻᒪᑕ ᑕᕝᕙᓂ ᑎᑎᖅᑲᒃᑯᑎᒍᑦ ᐅᖃᐅᓯᕆᓗᐊᖅᑲᐅᓐᖏᑦᑕᒃᑲ. ᑭᓯᐊᓂ, ᑕᕝᕘᓇ 

ᐱᕕᔅᓴᖃᕈᓐᓇᖅᓯᑎᑕᐅᔪᐊᓐᓅᒐᑦᑕ ᐊᐱᖅᑯᑎᒃᑯᑎᒍᑦ ᐊᓕᐊᓇᐃᒋᔭᕋ. ᑖᒃᑯᐊ ᐱᕚᓪᓕᕈᑎᔅᓴᐃᑦ ᑖᓐᓇ 

ᐅᖃᐅᓯᕆᔭᖅᐱᑦ. ᐄ, ᑖᓐᓇ ᐱᓕᕆᓂᐊᖅᑕᕗᑦ.  

ᐊᒻᒪᓗ ᓄᓇᕘᓕᒫᒧᑦ ᑐᕌᖓᓂᐊᖅᑐᑦ ᑖᒃᑯᓄᖓ ᑎᓴᒪᓄᑦ ᐱᓕᕆᓂᐊᕐᓂᕋᖅᑲᐅᔭᑦᑎᓐᓅᓐᖏᑦᑐᖅ ᑕᐃᒃᑯᐊᓪᓕ 

ᑎᓴᒪᐃᑦ ᐊᓯᔾᔨᖅᑐᑦ ᑮᓇᐅᔭᓂᒃ ᓄᑖᕐᒥᒃ ᓴᖅᑭᕝᕕᐅᒐᑦᑕ ᑖᒃᑯᐊ $3 ᒥᓕᐊᓐᖏᓐᓃᑦᑐᑦ ᑮᓇᐅᔭᑦ ᑖᔅᓱᒥᖓ 

ᐅᖃᐅᓯᖃᓗᐊᑐᐃᓐᓇᖅᑲᐅᒐᒪ. ᑭᓯᐊᓂ, ᑖᒃᑯᐊ ᓯᕗᓪᓕᐅᑎᓐᓇᓱᐊᖅᑕᕗᑦ ᑕᐃᒪᓐᓇ ᐱᓕᕆᓇᓱᓐᓂᐊᖅᑕᕗᑦ 

ᑖᒃᑯᐊ ᖃᓄᖅᑑᕈᑎᒋᔭᕗᑦ ᐊᒻᒪᓗ ᐃᔅᓯᕙᐅᑕᐅᑉ ᐱᔭᐅᔪᒧᑦ ᑖᔅᓱᒧᖓ ᑲᑎᒪᔨᕋᓛᓄᑦ ᐅᓂᒃᑳᖓᑦᑎᒍᑦ 

ᐅᖃᖅᑲᐅᒥᖕᒪᑦ ᑕᒪᒃᑯᐊ ᐊᑐᐊᒐᕈᔪᒃᐳᑦ ᓄᑕᐅᓐᖏᓕᖅᓯᒪᔪᐃᑦ ᐋᖅᑭᒋᐊᕆᐊᖃᖅᓯᒪᔪᐃᑦ ᑕᐃᒃᑯᐊ ᑖᒃᑯᐊ 

ᐃᓚᒋᔭᐅᓪᓗᑎᒃ ᐱᓕᕆᔭᕆᐊᖃᓪᓚᕆᒃᑲᓐᓂᕋᑦᑎᒍᑦ ᑕᐃᒪᓐᓇ ᐱᕚᓪᓕᕈᑎᔅᓴᓂᑦ ᓄᓇᕘᒥᓕᒫᒧᑦ 

ᓴᖅᑭᖁᔨᓪᓗᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᓇᓗᓇᐃᔭᕈᓐᓇᑦᑎᐊᕋᕕᑦ ᑕᒪᓐᓇ ᖃᓄᖅ 

ᐱᕚᓪᓕᕈᑎᒃᓴᐅᔪᓐᓇᕋᔭᕐᒪᖔᑦ ᑕᑯᓐᖑᐊᖅᖢᒍ ᓄᓇᕘᓕᒫᖅ. ᓄᓇᓕᒃ ᐊᑕᐅᓯᑐᐃᓐᓇᐅᓐᖏᑦᑐᖅ.  

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᑖᒃᑯᐊ ᓯᕗᓪᓕᐅᔾᔭᒃᓴᑦ ᓯᕗᓪᓕᐅᔾᔭᒃᓴᐃᑦ ᑕᑯᓐᓇᖅᖢᒋᑦ ᐱᓕᕆᕖᑦ 

ᐊᔾᔨᒌᓐᖏᑦᑐᓂᒃ ᐅᖃᐅᓯᖃᖅᑎᓪᓗᒍ ᐊᒻᒪ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓗᑎᒃ ᐃᒡᓗᓕᕆᓂᒃᑯᑐᐃᓐᓇᐅᓐᖏᑦᑐᑦ, 

ᑮᓇᐅᔭᓕᐅᕋᓱᐊᕐᓂᒃᑯᓪᓗᑦᑕᐅᖅ ᐃᓄᐃᑦ ᐃᖅᑲᓇᐃᔭᖅᑎᑕᐅᔭᕆᐊᓖᑦ.  

 

ᐊᐅᓚᔾᔪᑎᓃᓐᓇᓱᒃᑐᖓ, ᖃᓄᕐᓕ ᐱᓕᕆᕝᕕᓯ ᐊᔾᔨᒌᓐᖏᑦᑐᓂᒃ ᐅᖃᐅᓯᖃᖅᑎᓪᓗᑕ ᐃᓄᐃᑦ ᐃᖅᑲᓇᐃᔭᖅᑏᑦ 

ᖃᓄᐃᓕᖓᓂᐊᖅᐸᑦ ᐊᕐᕌᒍᓂᒃ ᐊᒡᒋᖅᑐᓂᒃ, ᐊᕐᕌᒍᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ. ᐄ, ᐸᕐᓇᐅᑎᒦᒻᒪᑦ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓄᓇᕗᒻᒥ ᓇᒻᒥᓂᖃᕐᓂᕐᒧᑦ 

ᐃᑲᔫᑏᑦ ᐊᑐᐊᒐᑦ ᓯᕗᓪᓕᖅᐹᖑᖃᑕᐅᖕᒪᑦ ᐃᓄᖕᓂᒃ ᐃᖅᑲᓇᐃᔭᖅᑎᑖᖅᑎᑦᓯᓂᑐᐃᓐᓇᐅᓐᖏᑦᑐᒃᑯᑦ. 

ᑭᓯᐊᓂᑦᑕᐅᖅ ᐱᓕᕆᓯᒪᕗᒍᑦ ᑭᓱᓪᓚᑦᑖᓂᒃ ᐱᓕᕆᐊᖑᔭᒃᓴᐅᔪᓄᑦ ᑖᓐᓇ ᐱᓪᓗᐊᑕᐅᒐᓗᐊᖅ, ᑕᒪᓐᓇ 

ᐱᓪᓗᐊᑕᐅᖕᒪᑦ. 

 

ᑖᒃᑯᐊ ᓇᐅᒃᑯᓗᑉᑖᖅ ᐱᓕᕆᐊᕆᔭᑉᑎᒻᓄᑦ ᐃᓕᓯᒪᖕᒪᑦ, ᐊᖏᕈᑎᒋᓯᒪᔭᑦᑎᒍᑦ ᐅᔭᕋᓐᓂᐊᖅᑐᓕᕆᔨᐅᔪᓂᒃ. ᐃᓄᐃᑦ 

ᐃᓚᐅᑦᓴᕆᖃᕐᓂᖏᑦ ᐱᖃᓯᐅᑎᓯᒪᒻᒥᔪᖅ. ᓴᓇᔪᓕᕆᓂᕐᒥᓪᓗ. ᐅᔭᕋᓐᓂᐊᕐᓂᕐᒥᓪᓗ ᑭᓱᑐᐃᓐᓇᕐᒥᒃ 

ᓴᖅᑭᖅᑐᖃᕐᓂᐊᖅᐸᑦ ᑲᒻᐸᓂᐅᔪᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᑦᓯᐊᖁᕙᑦᑕᕗᑦ ᑎᒥᖁᑎᑦᑎᓐᓄᑦ ᐱᓪᓗᐊᑕᕆᔭᖓᑦ 

ᓯᕗᒧᐊᕈᑎᒋᒻᒪᕆᓐᓇᕋᓱᒃᖢᒍᓗ ᓄᓇᕗᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᑖᖅ. ᐊᓕᐊᓇᐃᑦ ᐱᕙᓪᓕᐊᔪᓕᕆᔨᒃᑯᑦ ᑕᒪᑐᒥᖓᑦ ᑕᑯᓐᓈᕐᒪᑕ 

ᐃᓄᖅᑎᓯᒋᐊᖅᑕᐅᒻᒪᕆᖁᓪᓗᒋᑦ ᐃᓄᐃᑦ ᐱᕙᓪᓕᐊᔪᓕᕆᓂᐅᔪᒥᒃ.  

 

ᐃᒃᓯᕙᐅᑕᖅ, ᐊᐃᑉᐹᓅᕈᒪᓕᕐᒥᒐ ᓯᕗᓕᐅᔾᔭᐅᔪᓂᒃ ᑕᕝᕙᓂᑦᓴᐃᓐᓇᖅ ᒪᑉᐱᒐᐅᔪᒥ. ᑖᒃᑯᐊ ᐃᓄᐃᑦ 

ᐃᖅᑲᖅᓇᐃᔭᖅᑐᑦ ᐱᓕᒻᒪᓴᖅᑕᐅᒃᑲᓐᓂᕈᓐᓇᖁᓪᓗᒋᑦ ᐅᔭᕋᓐᓂᐊᕐᓂᕐᒥᒃ ᐳᓚᕋᑦᑐᓕᕆᓂᕐᒥᐅᑉᐸᑦ 

ᓇᒻᒥᓂᖁᑎᖃᖅᑐᓂᒃ. ᒥᓂᔅᑕ ᖃᐅᔨᒪᒻᒪᑦ ᐃᒡᓗᓕᒃ ᓴᓂᕋᔭᒡᓗ ᑖᒃᑯᐊ ᐊᑦᑐᖅᑕᐅᓯᒪᒻᒪᑎᑦᑕᐅᖅ 

ᐅᔭᕋᓐᓂᐊᖅᑐᓕᕆᓂᕐᒧᑦ. ᑖᒃᑯᐊ ᓄᖅᑲᖅᑎᑕᐅᔪᖃᕐᓂᖅᐸᑦ ᓲᕐᓗ ᓄᓘᔮᒃᑯᓐᓂᒃ ᖃᓄᕐᓕ ᐱᕙᓪᓕᐊᔪᓕᕆᔨᒃᑯᑦ 

ᐋᖅᑭᒋᐊᕆᒍᓐᓇᕋᖅᐸᑦ ᐅᔭᕋᓐᓂᐊᕐᓂᕐᒥᑐᐊᖃᐃ. ᓴᓇᓐᖑᐊᖅᑐᓕᕆᓂᖅ ᑕᐅᑐᓐᓂᐊᖅᐸᕋ. 

ᑕᐅᑐᒃᑕᑐᐊᕆᑲᐃᓐᓇᕈᓂᐅᒃ ᐅᔭᕋᓐᓂᐊᖅᑐᓕᕆᓂᖅ ᖃᓄᖅ ᐊᒃᓱᕈᒋᐊᒃᑲᓐᓂᕐᓂᐊᖅᐱᓯ ᐊᒃᑐᖅᑕᐅᔪᖃᕐᓂᐊᖅᐸᑦ 

ᓄᖅᑲᖅᑎᑕᐅᔪᓂᒃ ᐃᖅᑲᓇᐃᔮᒥᓂᒃ. ᐸᕐᓇᐅᑎᖃᖅᐱᓰ ᐅᔭᕋᓐᓂᐊᖅᑐᓕᕆᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ.  

 



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᕿᓚᒻᒥᒃᑯᑦ 

ᓄᖅᑲᖅᑎᑕᐅᔪᖃᕐᓂᐊᖅᐸᑦ ᑕᐃᒪᐃᑦᑐᐃᓐᓇᕆᐊᖃᓕᖅᖢᓂᓗ ᓄᓘᔮᒃᑯᑦ ᐅᖄᓂᒃᓯᒪᓕᕐᒪᑕ ᐊᒥᓱᓂᒃ 

ᓄᖅᑲᖓᑎᑦᓯᑐᐃᓐᓇᕆᐊᖃᕐᓂᖏᓐᓂᒃ ᑐᓴᖅᑎᑦᓯᓯᒪᓕᖅᖢᑎᓪᓗ ᑕᒪᑐᒧᖓ ᒫᓐᓇᒫᖑᓂᐊᕐᓂᖓᓂᒃ. ᑕᕝᕙ 

ᐱᓕᕆᖃᑎᒋᓪᓚᕆᑦᑕᕗᑦ ᐃᓄᓕᕆᔨᒃᑯᑦ ᑲᓇᑕᒥ ᐱᔨᑦᓯᖅᑐᓕᕆᔨᒃᑯᑦ ᐊᓯᖏᓪᓗ ᑎᒥᐅᔪᓂᒃ ᐃᑲᔪᕋᔭᓐᖑᐊᖅᑐᓂᒃ. 

ᖃᓄᖅ ᐃᑲᔪᒃᑲᓐᓂᕈᓐᓇᕐᓂᐊᖅᐱᑎᒍᑦ ᓄᖅᑲᖅᑎᑕᐅᔪᖃᖅᓵᓕᓕᖅᐸᑦ ᑕᐃᒪᐃᓐᓂᐊᖅᐸᑦ, ᐃᑯᖓᒃᑲᓐᓂᖅ 

ᑕᐅᑐᒃᑯᑦᑕ ᐅᔭᕋᓐᓂᐊᕐᓂᖅ ᐱᒃᑯᒥᓇᖅᑐᑦ ᓴᖅᑭᐸᓪᓕᐊᓂᐊᖅᑐᑦ ᐊᖏᖅᑕᐅᒋᐊᖃᕋᔭᕐᒥᔪᑦ. ᑕᕝᕙ 

ᐱᓕᕆᐊᕆᒐᓱᓪᓚᕆᒻᒥᔭᕗᑦ ᐊᑯᓂᒃᑯᑦ. ᐊᖏᕈᑎᖃᐅᖅᐸᑦᓱᑕᓗ ᐅᔭᕋᓐᓂᐊᖅᑎᐅᔪᓂᒃ. ᑖᒃᑯᐊ ᓄᑖᒥᒃ 

ᑲᒻᐸᓂᑦᑕᖃᓕᖅᐸᑦ ᐅᖃᑦᑕᐃᓕᒐᔭᓐᖏᑕᒃᑲ ᐃᓄᐃᑦ ᐃᖅᑲᓇᐃᔭᕆᐊᖃᕐᓂᖏᑦ ᓯᕗᓪᓕᖅᐹᖑᖃᑕᐅᔪᓐᓇᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᑖᖅ. ᑕᑯᒍᒪᒐᔭᖅᖢᖓᓗ ᐱᕙᓪᓕᐊᔪᓕᕆᔨᒃᑯᑦ ᓯᕗᓕᐅᕋᔭᕐᓂᖏᓐᓂᒃ 

ᑕᒪᑐᒥᖓ ᓄᓇᕗᒻᒥ ᐃᖅᑲᓇᐃᔭᖅᑐᐃᑦ ᐃᓱᒫᓘᑎᖃᖅᑐᑦᓴᐅᒻᒪᑕ ᖃᓄᐃᓕᐅᕐᓂᐊᓕᖅᐳᖓᓖᖅᓯᒪᓪᓗᑎᒃ ᓲᕐᓗ 

ᓄᓇᓕᓐᓂ ᒥᑭᔫᑕᐅᓂᖅᓴᓃᑦᑐᑦ ᓇᔪᖅᑕᓐᓂ ᓇᖕᒥᓂᖁᑎᖃᖅᑐᓄᑦ ᐃᖅᑲᓇᐃᔭᖅᑎᑕᐅᓂᐊᕈᑎᒃ ᓄᓇᓕᒻᒥᓘᓐᓃᑦ. 

ᑖᓐᓇ ᓴᓇᓐᖑᐊᖅᑐᓕᕆᓂᕐᒧᑦ ᐅᖃᐅᓯᖃᑲᐃᓐᓈᕐᔪᒍᒪᒐᒪ ᓴᓇᓐᖑᐊᖅᐸᑦᑐᑦ ᑎᑎᕋᐅᔭᖅᐸᑦᑐᑦ ᐊᓯᖏᓪᓗ. 

ᖃᓄᕐᓕ ᐱᕙᓪᓕᐊᔪᓕᕆᔨᒃᑯᑦ ᐃᑲᔪᕈᓐᓇᕋᔭᖅᐸᑦ ᓴᓇᓐᖑᐊᖅᑐᓕᕆᓂᕐᒥᒃ ᓴᓇᓐᖑᐊᖅᑎᐅᔪᓂᒃ 

ᓂᐅᕐᕈᑎᖃᑦᓯᐊᓂᕐᒧᑦ ᑐᓴᐅᒪᑎᑦᓯᒍᑎᐅᑉ ᑲᔪᖏᖅᓴᐅᑎᑎᒍᑦ ᖃᕆᑕᐅᔭᒃᑯᑦ ᐃᑲᔪᖅᑐᐃᒋᐊᕈᓐᓇᕋᔭᖅᐹᑦ ᖃᓄᖅ 

ᐃᑲᔪᖅᑐᐃᒍᓐᓇᕋᔭᖅᐱᓯᓕ ᐱᕙᓪᓕᐊᔪᓕᕆᔨᒃᑯᑦ ᓴᓇᓐᖑᐊᖅᑐᓕᕆᓂᐅᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᖅᑰᒻᒪᒍ ᐊᐱᖅᑯᑎᒐ ᐊᓕᐊᓇᐃᑦ ᑕᒪᓐᓇ 

ᐱᓕᕆᐊᕆᕙᓪᓕᐊᒐᑦᑎᒍᑦ ᓴᓇᓐᖑᐊᖅᑐᓕᕆᓂᕐᒥᒃ ᕿᓂᖅᐸᓪᓕᐊᒐᑦᑕ ᖃᕆᑕᐅᔭᒃᑯᑦ ᖃᓄᖅ 

ᐋᖅᑭᒋᐊᕈᓐᓇᕐᒪᖔᑦᑎᒍᑦ ᖃᓄᕐᓗ ᐃᑲᔪᒃᑲᓐᓂᕈᓐᓇᕐᒪᖔᑦᑎᒍᑦ ᓴᓇᓐᖑᐊᖅᑎᐅᕙᑦᑐᑦ.  

 

ᓂᐅᕐᕈᑎᖃᕈᓐᓇᑦᓯᐊᖅᐸᖁᓪᓗᒋᑦ ᓴᓇᓐᖑᐊᖅᑕᒥᖕᓂᒃ. ᑖᓐᓇ ᐱᒃᑯᒥᔭᐅᓐᖏᓗᐊᖅᐸᒻᒪᑦ 

ᐃᖅᑲᓇᐃᔮᕆᒃᑲᓐᓂᕆᐊᖃᕋᑦᑎᒍᑦ. ᐱᔪᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᐅᖅᓱᑕ ᐃᑲᔪᕈᒪᑦᓯᐊᖅᑐᓂᒃ ᖃᓄᖅ 

ᐱᔫᒥᓵᕈᑎᑦᓴᐅᔪᓐᓇᖅᑐᓂᒃ ᖃᓄᕐᓕ ᐃᓱᐊᓛᒃᑯᑦ ᑕᐃᒪᐃᑦᓱᓐᓇᕐᒪᖔᑕ. ᐃᑲᔫᑎᐅᔪᓐᓇᖅᑐᑦ ᑐᓂᕐᕈᓯᐊᓪᓗ 

ᐱᓕᕆᐊᖑᕙᓪᓕᐊᓪᓗᑎᒃ ᓴᓇᕐᕈᑎᑖᖅᑐᖃᕆᐊᖃᖅᐸᑦ ᒥᖅᓲᑎᓂᓪᓘᓐᓂᑦ ᑕᒪᒃᑯᐊ ᓂᐅᕕᕋᑦᓴᓂᒃ 

ᐃᑲᔪᕈᓐᓇᓲᖑᔪᒍᑦ. ᓄᓇᓕᑦᓯᓐᓂᒃ ᐱᕙᓪᓕᐊᔪᓕᕆᔨᐅᔪᑦ ᐊᖅᑯᑎᒋᓗᒋᑦ.  

ᓄᓇᓕᓐᓄᓪᓘᓐᓃᑦ ᐳᓚᕋᑉᐸᑦᑐᑦ ᑕᒪᒃᑯᓇᓐᖓᑦ ᐱᓕᕆᐊᖃᖅᑐᑦ. ᐱᓕᕆᐊᕆᔭᐅᔪᕈᓘᔭᖅᑐᑦ 

ᓴᓇᓐᖑᐊᖅᑐᓕᕆᓂᕐᒥᒃ.  

 

ᐃᑲᔪᖅᑕᐅᒋᐊᖃᓪᓚᕆᒻᒪᑕ ᐱᔫᒥᓵᕈᑎᑦᓴᓄᑦ ᐱᓕᕆᐊᒃᓴᓄᓪᓗ. ᐱᒃᑯᓇᓪᓚᕆᒃᑐᓂᒃ ᓴᓇᓐᖑᐊᖅᑎᖃᐅᓲᖑᒐᑦᑕ 

ᓄᓇᓕᓐᓃᓛᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑕᒪᑐᒧᖓ ᑭᐅᒐᓱᓛᕈᓐᓃᖅᐳᖓ ᓇᒻᒥᓂᖅ. 

ᓇᒻᒥᓂᖅ ᐊᐱᖅᑯᑎᓐᓄᑦ.  

 

ᐃᒃᓯᕙᐅᑖᖅ ᓯᕗᓪᓕᐅᔾᔭᐅᔪᓄᑦ ᓂᕿᖃᖅᑎᑦᓯᒋᐊᖃᕐᓂᖅ ᐱᓕᕌᖓᑦ ᐃᑉᐸᒃᓴᖅ ᐃᓄᓕᕆᔨᒃᑯᑦ ᑕᐃᒪᓐᓇᑦᑕᐅᖅ 

ᐸᕐᓇᐅᑎᖃᕐᒥᒻᒪᑕ ᐃᓐᓇᐃᑦ ᐊᑐᐃᓐᓇᖃᖅᑎᑕᐅᑦᓯᐊᓂᖅᓴᐅᖁᓪᓗᒋᑦ ᐃᓄᒃᓯᐅᑎᓂᒃ. ᐱᕙᓪᓕᐊᔪᓕᕆᔨᒃᑯᑦ 

ᐸᕐᓇᐅᑎᖃᖅᓯᒪᕚᑦ ᑕᑯᑦᓴᐅᑎᑦᓯᒍᑎᑦᓴᓂᒃ ᓲᕐᓗ ᓴᓂᕋᔭᒃ, ᐃᒡᓗᓕᒃ ᐃᓚᒋᔭᐅᖃᓯᐅᔾᔭᐅᓯᒪᕚ ᐃᒫᒃ 

ᐊᑑᑎᖃᖅᐸᓪᓕᐊᓕᖁᓪᓗᒍ ᐸᕐᓇᐅᑎᑦ ᓄᓇᓕᐅᔪᓄᑦ. ᖃᓄᖅ ᑖᓐᓇ ᐸᕐᓇᐅᑎ ᐋᖅᑭᒃᓯᒪᓂᐊᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑐᔾᔨᓗᑕᒧᑦ ᓯᕗᓕᐅᔾᔭᓄᑦ 

ᐱᒃᑰᒥᓇᕈᑎᒋᔮ ᐱᖓᓱᑦ ᐱᓕᕆᕝᕕᐅᔪᑦ ᑕᐃᒪᓐᓇᓴᐃᓐᓇᖅ ᐅᖃᐅᓯᖅᑕᖃᕐᒪᑕ ᐃᑲᔪᖅᑐᐃᒍᑎᒥᓂᒃ ᐃᓄᔅᓯᐅᑎᓂᒃ 

ᑖᒃᑯᐊ ᐃᓄᓕᕆᔨᒃᑯᑦ ᓯᕗᓕᐅᖅᓱᑎᒃ ᐃᓕᖅᑯᓯᓕᕆᔨᒃᑯᓪᓗ ᐅᕙᒍᓪᓗ. ᐃᓚᖓᓂᓪᓗ ᐊᕙᑎᓕᕆᔨᒃᑯᑦᑕᐅᖅ. 

ᑕᒪᑦᑕ ᐊᑐᓂ ᐊᔾᔨᒌᓐᖏᑦᑐᓂᒃ ᐊᑐᐃᓐᓇᖃᐅᖅᖢᑕ ᐃᑲᔪᕈᑎᐅᒍᓐᓇᖅᑐᓂᒃ ᐃᓄᒃᓯᐅᑏᑦ.  

 

ᓇᓕᐊᓐᓄᕋᖅᑕᐅᒍᓐᓇᕐᓂᖏᓐᓄᑦ ᓄᓇᓕᓐᓂᓗ ᖁᐊᒃᑯᕕᐅᕙᓕᖅᑐᑦ ᑕᒪᒃᑯᐊ ᓂᕆᐅᒍᑎᒋᓪᓗᒍ 

ᐃᖏᕐᕋᑦᓯᐊᕈᑎᐅᓚᖓᓂᖓᓂᒃ ᑖᒃᑯᐊ ᐱᖓᓱᓂᒃ ᐱᓕᕆᕝᕕᐅᔪᓄᑦ ᓄᖑᑉᐹᓪᓕᖁᓪᓗᒋᑦ ᑳᒃᐸᑦᑐᑦ. 

ᐊᑦᑐᐊᖃᑕᐅᔪᑦ ᑕᖅᑳᓃᒻᒪᑕ. ᒐᕙᒪᑦᑎᒍᑦ ᑐᑭᒧᐊᑦᑎᑦᓯᒐᓱᑉᐸᒃᑲᑦᑕ ᐃᓄᑑᓇᓱᓐᖏᖦᖢᑕ ᑖᓐᓇ 

ᓯᕗᓪᓕᖅᐹᖑᖃᑕᐅᓯᒪᒻᒪᑦ ᐃᑲᔪᖅᑐᐃᓂᐊᕐᓂᕗᑦ.  

 

ᑕᒪᒃᑯᐊ ᐃᓂᓪᓚᖓᐅᑎᐅᕌᓂᒃᑐᑦ ᐃᑲᔪᖅᑐᐃᒍᑏᓪᓗ ᐊᒻᒪ ᑲᒻᐸᓂᖃᖅᓱᑕ ᓄᓇᕗᒻᒥ ᐱᕙᓪᓕᐊᔪᓕᕆᔩᑦ 

ᐃᓄᒃᓯᑎᓂᒃ ᓂᐅᕕᖅᐸᑦᑐᓂᒃ. ᖃᓄᖅ ᑖᒃᑯᐊ ᐊᑐᑦᓯᐊᒃᑲᓐᓂᕈᓐᓇᖅᐱᑎᒍᑦ? ᑕᒪᑦᑕ ᐱᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᕋᕕᑦ ᒥᓂᔅᑕ ᐱᖓᓲᒻᒪᑕ ᓯᕗᓪᓕᐅᑎᔭᒥᓂᒃ 

ᐊᑐᐃᓐᓇᖃᕐᓂᕐᒧᑦ ᐃᑲᔪᖅᑐᐃᓂᕐᒧᓪᓗ ᐃᓄᔅᓯᐅᑎᓂᒃ.  

 

ᑕᐃᒪᓕ ᒥᓂᔅᑕᐅᑉ ᒪᑐᐃᒍᑎᒋᖅᑲᐅᔮᓂᒃ ᐆᒃᑑᑎᖃᕈᒪᒻᒪᑕᒎᖅ ᓄᓇᒃᑰᕈᑏᑦ ᐱᓪᓗᒋᑦ. ᖃᐅᔨᒪᔪᐃᓐᓇᐅᒐᑦᑕ. 

ᑕᒻᒪᕈᒪ ᐋᖅᑭᒋᐊᕐᓂᐊᖅᐸᕐᒪ. ᐅᓇ ᐅᖅᓱᖅᑑᒥ ᐊᓪᓚᕝᕕᖃᖅᑰᕐᒥᒐᔅᓯ ᑖᒃᑯᐊ ᐃᓚᒋᐊᖅᑕᐅᔪᒪᖕᒪᑕᒎᖅ 

ᑎᓴᒪᒃᑲᓐᓂᕐᓂᒃ ᐃᖅᑲᓇᐃᔮᓂᒃ ᓄᓇᒃᑰᕈᑎᓕᕆᔨᒃᑯᑦ ᐃᖅᑲᓇᐃᔮᑎᒍᑦ, ᓇᒥ ᑕᐃᒪ ᐆᒃᑑᑎᒋᔭᐅᓂᐊᖅᑐᖅ 

ᓇᓃᓐᓂᐊᖅᐸ ᖃᓄᐃᓕᖓᓂᐊᖅᐸ? ᖁᔭᓐᓇᒦ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓯᑕᒪᑦ ᐃᖅᑲᓇᐃᔮᑦ 

ᑲᖏᖅᓯᓂᕐᒦᓐᓂᐊᖅᑐᑦ ᐊᒻᒪ ᐃᖃᓗᓐᓂ ᐊᑕᐅᓯᖅ. ᑖᒃᑯᐊ ᓯᑕᒪᑦ ᑖᒃᑯᓇᓃᑦᑕᕐᓂᐊᖅᐳᑦ ᓄᓇᓕᐅᔪᓂᒃ. 

ᐅᖅᓱᖅᑑᕐᓕ ᓱᓕ ᐱᖓᓱᓂᒃ ᐱᑕᖃᐃᓐᓇᖅᑑᒐᓗᐊᑦ.  

 

ᐋᖅᑭᒋᐊᒃᑲᓐᓂᕐᓂᕗᑦ ᒪᓕᑦᑐᒍᑦ ᑕᐃᒪᐃᓕᖓᑦᑕᖅᐳᒍᑦ ᓲᖑᓯᒋᐊᒃᑲᓐᓂᖅᓱᒋᑦ ᐊᕕᑦᑐᖅᓯᒪᓂᐅᔪᓃᑦᑐᓂᒃ ᐊᒻᒪ 

ᑕᐅᑐᔾᔫᒥᒃᑲᓐᓂᕈᓐᓇᖁᓪᓗᑕ ᓚᐃᓴᓐᓯᑖᕈᒪᔪᑦ ᐆᒃᑐᖅᑕᐅᒍᒪᔪᓪᓗ ᐊᖁᒍᓐᓇᕐᓂᕐᒥᓂᒃ ᕿᓚᒥᐅᔾᔫᒥᖃᑦᑕᖁᓪᓗᒋᑦ.  

ᒫᓐᓇ ᖃᐅᔨᓴᕈᑎᒋᕙᑦᑕᕗᑦ ᓄᓇᕘᓕᒫᒥᐅᓄᑦ ᑐᕌᖓᒐᓱᒃᓯᒪᖕᒪᑦ ᐊᓯᔾᔨᖅᓯᒪᓕᖅᓱᑎᒍᑦ ᖃᐅᔨᓴᖅᑏᑦ 

ᐊᕕᑦᑐᖅᓯᒪᔪᓂᒃ ᐱᖓᓱᓂᒃ. ᐃᑲᔫᑎᖃᕐᓂᐊᖅᑐᖅ ᐱᓕᕆᐊᖑᕙᑦᑐᓄᑦ ᖃᓱᑦᓯᔾᔫᒥᓂᐊᖅᖢᓂ.  

 

ᑖᓐᓇ ᐆᑦᑑᑎᐅᓂᐊᖅᑐᖅ 215-ᒥ ᐅᖃᐅᓯᐅᔪᖅ. ᐊᕐᕌᓂ ᐱᒋᐊᓯᓚᐅᖅᓯᒪᔪᒍᑦ ᑐᒃᓯᕋᕐᕕᐅᔪᓐᓇᖅᑐᑦ 

ᐃᑭᐊᖅᑭᕕᑦᑎᓐᓂ ᑭᒃᑯᑦ ᓚᐃᓴᓐᓯᒥ ᓄᑖᓐᖑᕆᐊᕆᔪᒪᔪᓄᑦ ᑖᓐᓇ ᓲᕐᓗ ᑭᓇᒥᒃ ᐊᖏᕐᕋᕐᒥᓂᒃ ᑕᑕᑎᕆᒍᓐᓇᕐᓗᓂ 

ᑖᓐᓇ ᐆᑦᑑᑕᐅᓗᓂ ᓯᕗᓪᓕᐅᔾᔭᐅᓯᒪᔪᓄᑦ ᑖᓐᓇ ᐃᓚᒋᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᕆᐊᑦᓯᐊᒃᑲᓐᓂᕈᖅᑲ ᑕᓪᓕᒪᓃᓚᑲᐃᓐᓇᕐᒪᑦ 

ᓯᑕᒪᐅᔪᕆᖅᑲᐅᒐᒃᑭᑦ ᑖᒃᑯᐊ ᑕᓪᓕᒪᑦ ᓇᑭᑦ ᓇᓗᓇᐃᑦᓯᐊᕆᐊᒃᑲᓐᓂᕐᓕᐅᒃ ᑖᓐᓇ. ᑕᓪᓕᒪᒋᔭᐅᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ. ᖁᔭᓐᓇᒦᒃ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᒋᐊᖅᑕᐅᖁᒐᕕᐅᒃ. ᑖᓐᓇ ᐅᖃᖅᑲᐅᓐᖏᑦᑕᕋ 

ᑕᕆᐅᒥ ᐊᐅᓚᔾᔪᑎᐅᕙᑦᑐᓄᑦ ᐸᕐᓇᓐᓂᕐᒧᓪᓗ ᓴᖅᑭᑕᐅᕙᓪᓕᐊᔪᖅ ᐃᓚᒋᕙᓐᓂᐊᖅᑕᖓ ᑐᓚᑦᑕᕐᕕᓐᓄᑦ ᐊᒻᒪᓗ 

ᓯᑕᒪᒃᑲᓐᓃᑦ ᐅᑯᐊᖑᓪᓗᑎᒃ, ᐱᖓᓱᑦ ᑲᖏᖅᖠᓂᕐᒥ ᐊᑕᐅᓯᖅ ᐃᖃᓗᓐᓃᓐᓂᐊᖅᖢᓂ. ᑖᒃᑯᐊ ᓅᑕᐅᔪᑦ 

ᐱᕙᓪᓕᐊᔭᐅᔪᑦ ᐋᖅᑭᒋᐊᒃᑲᓐᓂᓯᒪᓂᖏᑦ ᑖᒃᑯᐊ ᐊᖁᒍᓐᓇᐅᑎᓕᕆᔨᒃᑯᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ ᑐᑭᓯᓇᖅᓯᑎᒋᐊᕋᕕᐅᒃ. ᐅᖃᕋᕕᐅᒃ ᑕᐃᒪ 

ᑕᕆᐅᕐᒥᒃ ᐊᐅᓚᑦᓯᔨᐅᓂᐊᖅᑐᑦ ᑕᐃᒪ ᓯᐊᒻᒪᖅᑎᑕᐅᓯᒪᔪᓃᖃᓯᐅᔾᔭᐅᓂᐊᖅᐸ ᐃᓚᖓᑦ ᐃᒡᓗᓕᖃᐃ 

ᐃᓚᒋᔭᐅᓂᐊᖅᐴᖅ ᐅᕙᒍᑦ ᓄᓇᓕᖓᓅᖅᑕᐅᓂᐊᖅᐸᖅᑲᐃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᕆᐅᕐᒥᐅᑕᓕᕆᓂᕐᒨᖓᔪᖅ 

ᐃᖃᓗᓐᓃᓐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐱᐅᓇᔭᖅᑐᖅ ᐊᓯᐊᓂᒃ ᐊᕕᑦᑐᖅᓯᒪᔪᓂᐅᓐᖏᑦᑐᖅ 

ᐱᕙᓪᓕᐊᔪᓕᕆᓇᓱᒃᑯᕕᑦ ᑖᒃᑯᐊ ᓄᓇᓕᖕᓂ ᐱᕈᖅᐹᓪᓕᒍᑕᐅᔪᓐᓇᖅᑐᒥᒃ. ᐃᖅᑲᓇᐃᔮᒃᓴᐃᑦ ᐊᔪᕐᓇᕐᒪᑕ. ᑕᒪᓐᓇ 

ᐃᓱᒪᒋᔭᐅᓇᔭᖅᑐᖅ.  

 

ᒫᓐᓇ ᑭᖑᓪᓕᖅᐹᖅ ᐊᐱᖅᑯᒐᓄᑦ ᑖᒃᑯᐊ ᓯᕗᓪᓕᐅᑎᑕᐅᔪᐃᑦ 2022-26-ᒧᑦ. ᑖᒃᑯᐊ 2022-ᒥᒃ 2026ᒧᑦ 

ᑕᐅᑐᒃᖢᒋᑦ? ᑭᐱᓗᒍ ᐃᓕᓗᒍ ᑭᐱᓗᒍ ᐃᓚᓗᒎ ᐸᕐᓇᒃᑕᐅᑦᓯᐊᖅᓯᒪᔫᒐᓗᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐸᕐᓇᑦᑎᐊᖅᓯᒪᔪᐃᑦ ᓂᕈᐊᕐᓂᖅ 

ᑐᓐᖓᕕᒋᓪᓗᑎᒍ ᑖᒃᑯᐊ ᐸᕐᓇᐅᒃᑕᐅᓗᓂ ᐱᓕᕋᔭᖅᑎᓪᓗᒍ.  

 

ᐅᕙᑦᑎᓐᓂᒃ ᐱᓪᓗᒍ ᑕᓐᓇ ᐸᕐᓇᑦᓯᐊᕐᓂᖅ ᐊᔪᕐᓇᓚᐅᖅᑐᖅ. ᓯᕗᓪᓕᐅᑎᑕᐅᔪᓂᒃ ᑖᒃᑯᐊ ᑕᓪᓕᒪᓄᑦ ᐊᕐᕌᒍᓄᑦ 

ᐱᓕᕆᐊᖃᖅᑎᓪᓗᑎᑦ ᑕᓪᓕᒪᑦ ᐊᕐᕌᒍᓄᑦ ᑐᕌᖓᖕᒪᑦ. ᑕᐃᒪᓐᓇ ᐱᓯᒪᔪᖅ ᓇᐃᓐᓂᖅᓴᒧᑦ ᓂᕆᐊᕐᓃᑦ 

ᐱᐊᓂᓵᖅᑎᓪᓗᒋᑦ ᑐᓐᖓᕕᒋᔭᕗᓪᓗ ᐊᓯᕈᓚᐅᖅᑎᓪᓗᒍ, ᑕᒪᒃᑯᐊ ᐱᓕᕆᐊᒃᓴᑦ ᐸᕐᓇᐅᑎᖏᓐᓄᑦ 

ᐃᓕᐅᖅᑲᖅᑕᐅᔭᕆᐊᖃᓚᐅᕐᒪᑕ ᑕᒪᓐᓇ ᕿᓚᒥᕈᓗᒃ ᐱᓕᕆᓚᐅᕐᒪᑕ. 

 

ᐋᖅᑭᒃᓱᐃᕙᓪᓕᐊᑎᓪᓗᒋᑦ ᑕᑯᓂᐊᖅᑐᓯ ᑖᒃᑯᐊ ᑲᑐᔾᔨᓗᑕ ᓯᕗᓪᓕᐅᑎᑕᐅᔪᐃᑦ ᐃᓂᓪᓚᒃᑎᕆᓂᕐᒧᑦ 

ᐸᕐᓇᒃᑕᑦᑎᓐᓄᑦ ᐃᓚᓕᐅᖃᑕᐅᓂᐊᖅᑐᑦ. ᑖᒃᑯᐊ ᐊᕐᕌᒍᐃᑦ ᑕᐅᑐᒃᖢᒋᑦ ᑕᕝᕙ ᐋᖅᑭᒃᐸᓪᓕᐊᓕᖃᑦᑕᖅᑐᐃᑦ 

ᓯᕗᒧᐊᒃᐸᓪᓕᐊᑎᓪᓗᒍ.  

 

ᖁᕕᐊᒋᕙᒃᑲ ᑕᐃᒃᑯᐊ ᐊᔪᕐᓇᖅᑐᒥᒃ ᐱᓕᕆᐊᖃᖅᑐᐃᑦ ᑖᒃᑯᐊ ᓯᕗᓕᐅᖅᑎᑦ ᑐᓐᖓᕕᒋᔭᐅᔪᑦ ᐊᒻᒪ ᑮᓇᐅᔭᖓᑦ 

ᐃᑲᕐᕋᑎᒍᑦ ᑕᐃᒪᓐᓇ ᔫᓂᒥᑦ ᑕᕝᕙ ᐊᖏᖅᑕᐅᑏᓐᓇᓱᓕᖅᐸᑦᑎᒍᑦ ᐃᓕᔅᓯᓐᓄᑦ. ᑖᒃᑯᐊ ᖁᔭᒋᕙᒃᑲ 

ᐱᓕᕆᑲᐅᖅᑐᕈᓐᓇᖅᓯᒪᖕᒪᑕ, ᑕᐅᑐᑦᓯᐊᕋᑦᑎᒍᑦ ᓯᕗᓪᓕᐅᑎᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒋᔭᓐᓂ ᑎᑎᕋᖅᓯᒪᓕᕐᒥᔪᖅ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᕿᐊᕈᖅ ᑐᓐᖓᓱᒋᑦ.  

 



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐃᖅᑲᐃᑎᒋᐊᓐᓇᖅᐱᑎᒍᑦ ᐃᓅᓱᒃᑐᑦ ᖃᔅᓯᐸᓗᐃᑦ ᓂᕆᐅᒋᔭᐅᖕᒪᖔᑕ ᐃᖅᑲᓇᐃᔭᖅᑎᓐᖑᕈᒫᖅᑐᑦ 

ᐃᖅᑲᓇᐃᔮᒃᓴᖅᓯᐅᖃᑦᑕᓕᕈᒫᖅᑐᕐᓗ ᐅᑭᐅᑦ ᖁᓕᑦ ᐃᓗᐃᓂᐸᓗᒃ? ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕌᓂ ᓈᓴᐅᑎᖁᑎᒋᔭᑦᑎᓐᓂ 10,000-

ᖏᓐᓃᓚᐅᖅᑐᑦ ᐱᕈᖅᐸᓪᓕᐊᑐᐃᓐᓇᖅᑐᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᕆᖅᑲᐅᒐᒃᑯ ᓯᕗᓪᓕᐅᑎᔭᐅᔪᓂᒃ 2022-23 ᐃᒪᐃᓕᖓᔪᖅ, 

ᓇᓗᓇᐃᒃᑯᑕᖅ ᐅᖃᖅᓯᒪᓪᓗᓂ ᐊᑐᐃᓐᓇᐅᑎᑕᐅᒋᐊᖁᓪᓗᒋᑦ ᐃᓱᒪᒃᓴᖅᓯᐅᖅᓯᒪᔪᒥᒃ 

ᐸᕐᓇᐅᑎᓕᐅᕆᐊᖃᖅᑎᓪᓗᒋᑦ ᐊᕐᕌᒍᒐᓴᖕᓅᖓᔪᒥᒃ ᐃᖅᑲᓇᐃᔭᖅᑎᕈᖅᐸᓪᓕᐊᓇᓱᒃᑐᑦ 

ᐃᓕᓴᖅᑕᐅᑦᑎᐊᕈᑎᒃᓴᖏᓐᓄᑦ ᐱᓕᒻᒪᒃᓴᔭᐅᓂᒃᓴᖏᓐᓄᓗ ᐱᓕᕆᖃᑎᒋᓗᒋᑦ ᐃᓄᐃᑦ ᑎᒥᖁᑎᒋᔭᖏᑦ 

ᐱᓕᕆᔪᓐᓇᑦᑎᐊᖅᑐᓂᒃ ᐱᓕᕆᔨᒃᓴᖃᑦᑎᐊᖁᓪᓗᒍ ᓄᓇᕗᒥ ᐊᒻᒪᓗ ᑮᓇᐅᔭᓕᐅᕋᓱᒃᑏᑦ ᐱᓕᕆᔨᒃᓴᓂᒃ 

ᐊᑐᐃᓐᓇᖃᕐᕕᐅᔾᔫᒥᖁᓪᓗᒋᑦ. ᐅᖃᐅᓯᕆᔪᓐᓇᖅᐱᐅᖃᐃ ᖃᓄᖅ ᐸᕐᓇᖕᒪᖔᑦᓯ ᖃᓄᐊᓗᒃ ᑖᒃᑯᐊ ᒪᒃᑯᒃᑐᑦ 

ᐃᓅᓱᒃᑐᑦ 10,000-ᖏᓐᓃᑦᑐᐃᑦ ᐊᒃᑐᐃᓂᖃᕋᔭᕐᓂᖏᑦ ᐃᖅᑲᓇᐃᔭᖅᐸᓪᓕᐊᓕᖅᐸᑕ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ 

ᐸᕐᓇᐅᑎᒋᔭᐅᓯᒪᔪᓂᒃ ᐃᖅᑲᓇᐃᔮᖅᑖᖅᑐᖅᐸᓪᓕᐊᓕᖅᐸᑕ ᐃᓅᓱᒃᑐᑯᓗᐃᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᑦ ᐱᐅᒋᔭᕋ ᐊᒻᒪᓗ 

ᑭᐅᓂᖅ ᐊᔪᕐᓇᒐᓚᒃᖢᓂ ᓲᖃᐃᒻᒪᑦ ᐃᖅᑲᓇᐃᔮᒃᓴᐅᒐᔭᖅᑐᓂᒃ ᐱᑕᖃᕐᕕᒋᔭᕆᐊᖃᕋᔭᕋᑦᑎᒍᑦ ᑖᒃᑯᐊ ᐃᓅᓱᒃᑐᑦ 

ᐃᓐᓇᕈᖅᐸᓪᓕᐊᓂᐊᖅᑐᑦ ᕿᓚᒥᐊᓗᒡᓗ ᓱᕈᓯᐅᔪᓐᓃᖅᐸᓪᓕᐊᓪᓗᑎᐅᖕᒪᑕ. 

 

ᐃᒻᒪᖃ ᑕᒪᒃᑯᑎᒎᓇ ᓯᕗᓪᓕᐅᑎᔭᒃᓴᑎᒍᑦ ᓇᓗᓇᐃᖅᓱᖅᑕᐅᓯᒪᔪᓂ, ᐅᓄᕐᒪᑕ ᓯᕗᓪᓕᐅᔾᔭᐅᒋᐊᓖᑦ ᑕᒪᑦᓱᒪ 

ᐃᓗᐊᓂ. ᐅᓄᕈᑎᒋᓗᐊᖅᐸᐅᒃ ᑕᒪᓐᓇ ᐊᑐᐃᓐᓇᐅᓇᓱᒋᐊᖃᕐᓂᕗᑦ. ᐱᕈᖃᖅᑎᑕᐅᔭᕆᐊᖃᕐᒪᑕᑦᑕᐅᖅ 

ᐃᖅᑲᓇᐃᔮᒃᓴᖃᖁᓪᓗᒋᑦ ᐃᓂᖃᕐᓗᑎᒃ ᐅᔭᕋᖕᓂᐊᕐᓂᒃᑯᑦ, ᐃᖃᓗᒐᓱᖕᓂᖅ, ᓴᓇᐅᒐᓕᕆᓂᕐᓗ, 

ᐳᓚᕋᖅᑐᓕᕆᓂᖅ. ᑖᒃᑯᐊ ᐊᔾᔨᒌᓐᖏᑦᑐᑦ ᐃᓂᖃᑦᑎᐊᖅᑐᐃᓐᓇᐅᓗᑎᒃ ᐱᕕᖃᖅᑎᑕᐅᑦᑎᐊᕐᓂᐊᕐᒪᑕ.  

 

ᐱᖃᑖ ᑖᔅᓱᒪ ᐃᓗᐊᓂ ᓇᓗᓇᐃᖅᓯᒪᔪᖅ, ᓄᑖᓐᖑᖅᑎᐸᓪᓕᐊᒐᑦᑎᒍᑦ ᐃᓱᒪᒃᓴᖅᓯᐅᑦᑎᐊᖅᓯᒪᔪᒃᑯᑦ 

ᐸᕐᓇᐅᑎᓕᐊᕆᓯᒪᔪᑦ. ᑕᐃᒪᐃᑦᑕᕆᐊᖃᓪᓚᕆᒃᑲᑦᑕ. ᐅᓪᓗᒥ ᐃᒪᐃᑦᑑᓕᕐᓂᖓ ᖃᓄᐃᑦᑐᒦᓐᓂᕆᔭᕗᓪᓗ ᓱᓕᔪᒥᒃ 

ᑕᐅᑐᒡᓗᒍ. ᖁᕕᐊᒋᔭᕋ ᓂᕆᐅᖕᓂᖃᕐᕕᒋᑦᑎᐊᖅᖢᒍᓗ. ᐅᓂᒃᑲᐅᓯᕆᓛᕈᒪᑦᑎᐊᖅᐸᕋᓗ ᐅᕗᖓ ᐃᒡᓗᕐᔪᐊᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᑭᐅᑦᓯᐊᕋᕕᑦ. ᑖᓐᓇ ᐅᓂᒃᑳᒃᑲᓐᓂᕈᓐᓇᕈᕕᑦ 2022-23 

ᐊᕐᕌᒍᖓᓂ ᑖᒃᑯᐊ ᑮᓇᐅᔭᓕᐅᕈᓐᓇᕐᓗᑎᒃ ᓄᓇᐃᑦ ᐱᔾᔪᑎᒋᓗᒋᑦ ᑲᖏᖅᖠᓂᖅ ᐊᒻᒪᓗ ᐃᖃᓗᖕᓂ ᓄᓇᕗᑦ 

ᐃᒡᓗᑭᒃᓴᕐᓂᖓ ᐱᔾᔪᑎᒋᓪᓗᒍ ᖃᐅᔨᒪᓪᓗᑕ ᐃᖃᓗᐃᑦ, ᓂᕆᐅᓐᓇᕐᒪᑕ ᐃᖅᑲᓇᐃᔮᖃᕆᐊᖃᓛᖅᑐᑦ 10,000 

ᒪᒃᑯᒃᑐᐃᑦ ᐃᓐᓇᕈᖅᐸᓪᓕᐊᓂᐊᖅᑐᑦ ᐃᖅᑲᓇᐃᔮᒃᓴᖃᖅᑎᑕᐅᔭᕆᐊᖃᕐᓂᒃᓴᖏᓐᓄᑦ 

ᐊᑐᐃᓐᓇᐅᒃᑲᓐᓂᕆᐊᖃᖅᑐᐃᑦ. ᓂᐅᕕᕈᓐᓇᕐᓗᑎᒃ ᓇᖕᒥᓂᒃ ᐃᒡᓗᑖᕐᓗᑎᒃ ᐊᒻᒪ ᐊᑐᖅᑐᐊᒐᒃᓴᓂᒃ 

ᐃᒡᓗᓕᐅᕈᓐᓇᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏᒋᐊᖅ, ᒥᓂᔅᑕ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖃᑎᖃᑦᓯᐊᓪᓚᕆᑦᑐᒍᑦ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ ᑖᓐᓇ ᐅᖃᐅᓯᕆᓪᓗᑎᒍ ᑖᒃᑯᐊ ᓄᓇᓖᒃ ᒪᕐᕉᒃ ᑖᒃᑯᐊ ᓄᓇᓖᑦ ᐊᓯᖏᑦ 

ᑕᐃᒪᓐᓇᐃᑦᑑᔭᓐᖏᑦᑑᒐᓗᐊᑦ...  

 

ᑭᓯᐊᓂ ᒪᑐᐃᖓᓗᖓ ᐱᓂᐊᕋᒪ. ᑖᒃᑯᐊ ᓄᓇᓕᐸᐅᔭᒃᑯᑦ ᐅᖃᖃᑎᒋᕙᓪᓕᐊᔭᕗᑦ ᑲᖏᖅᖠᓂᕐᓗ ᓱᓕ ᑮᓇᐅᔭᖅ 

ᐊᖏᖅᑕᐅᕙᒌᖁᓚᐅᕋᑦᑎᒍᑦ ᑖᒃᑯᐊ ᓇᖕᒥᓂᖃᖅᑐᑦ ᐃᒡᓗᓕᐅᕈᓐᓇᕈᑦᑕ ᓇᖕᒥᓂᖃᖅᑐᐃᑦ ᐊᑐᖅᑐᐊᒐᒃᓴᐅᓂᕐᒧᑦ 

ᐃᖃᓗᖕᓂ. 100 ᐃᒡᓗᓕᐅᕈᑦᑕ ᐃᖃᓗᖕᓂ ᑖᒃᑯᐊ ᐱᑕᖃᕐᓂᐊᖅᑐᖅ ᐊᑐᖅᑐᐊᒐᒃᓴᐅᔪ ᐱᑕᖃᓕᕐᓗᓂ. 

ᐊᑐᖅᑐᐊᖅᑕᐅᔪᐃᑦ ᑕᒪᓐᓇ ᐃᓄᖕᓄᑦ ᐃᒡᓗᒋᔭᐅᔪᐃᑦ ᐊᑐᖅᑐᐊᖅᑐᐃᑦ ᐃᒡᓗᑖᕈᒪᔪᐃᑦ ᐃᒡᓗᓕᑭᒃᓴᕐᓂᖅ ᐱᓪᓗᒍ 

ᓅᓐᓂᖅ ᐊᔪᕐᓇᖃᑦᑕᕐᒪᑦ ᐱᔭᕆᐊᑦᑐᕈᑎᖃᑦᑕᖅᑐᖅ. ᐱᕙᓪᓕᐊᑎᑦᓯᓇᓱᖕᒪᑕ ᓇᖕᒥᓂᖃᖅᑐᓂᒃ 

ᐊᑐᐃᓐᓇᐅᒃᑲᓐᓂᕈᓐᓇᖁᓪᓗᒋᑦ. ᐅᕙᑦᑎᓐᓂ ᐃᒡᓗᑭᒃᓴᖅ ᑖᒃᑯᐊ ᐱᔭᕆᐊᖃᓛᖑᔪᐃᑦ ᐃᒡᓗᑖᕆᐊᓖᑦ 

ᐃᖃᓗᐃᑦᑕᐅᖅ ᓯᓚᑖᓂ ᓄᓇᓖᒃ ᒪᕐᕉᒃ ᐱᖃᓐᖏᓐᓂᖅᓴᐅᔪᐃᑦ ᐃᒡᓗᑖᕆᐊᖃᓪᓚᕆᒻᒪᑕ.  

 

ᑕᒪᓐᓇ ᓄᓇᓕᓐᓂ ᑭᒡᒐᖅᑐᕐᒥᒐᒪ ᐃᒡᓗᓕᐅᕐᕕᐅᓚᐅᖅᓯᒪᖏᑐᑦ ᑕᕝᕙᓃᒻᒪᑕ ᐃᒡᓗᐃᑦ ᓴᓇᔭᐅᔪᑦ 

ᐃᖃᓗᖕᓃᒐᔪᖕᓂᖅᓴᐅᖕᒪᑕ ᓈᓴᐅᑎᑎᒍᑦ ᑕᑯᓪᓗᑎᒍ ᓇᖕᒥᓂᖃᖅᑐᐃᑦ ᐃᒡᓗᖃᕆᐊᖃᖅᑐᑦ ᑖᒃᑯᐊ 

ᐊᑐᐃᓐᓇᕈᖅᑎᑦᓯᕙᓪᓕᐊᖃᑦᑕᕐᒪᑕ ᐃᒡᓗ ᐃᒡᓗᒥᒃ ᐊᑐᖅᑐᐊᖅᑎᐅᔪᓂᒃ. ᐃᒡᓗᒥ ᐊᑐᖅᑐᐊᖅᑎᑦᑎᔨᐅᓗᓂ 

ᑕᐅᑐᓲᖑᖕᒪᑕ ᓇᐅᒃᑕᐃᒪ ᐊᑭᓕᖅᓱᐃᑦᑎᐊᕈᓐᓇᖅᑐᑦ ᐃᒡᓗᒃᓴᐅᓂᐊᖅᑐᒥᒃ ᓴᓇᒍᒪ? 

ᑮᓇᐅᔭᓕᐅᕈᑎᒋᔭᒃᓴᐅᓂᐊᖅᑎᓪᓗᒍ ᐱᑕᓕᖕᒨᕋᓱᖕᓇᕐᒪᑦ. ᑕᒡᕙ ᐅᖓᓯᑦᑐᒧᑦ ᑕᐅᑐᖅᑰᖅᑕᕗᑦ ᓄᓇᓖᑦ 

ᓂᐅᕕᖃᑦᑕᖅᑐᐃᑦ ᐱᓕᕆᔪᓐᓇᖅᑐᐃᑦ ᑕᐃᒪᓐᓇ ᐱᓪᓗᒋᑦ. ᒫᓐᓇ ᐋᖅᑭᒃᓯᒪᓂᕆᔮ ᐋᖅᑭᐅᒪᑦᓯᐊᖏᒻᒪᑦ 

ᐱᐅᓂᖅᓴᒥᒃ ᕿᓂᕆᐊᖃᖅᑐᒍᑦ ᐃᓱᒪᒃᓴᖅᓯᐅᑦᑎᐊᕐᓗᑕ ᓄᓇᓕᓕᒫᓄᑦ ᐱᓕᕆᖃᑎᒋᒋᐊᕐᓗᒋᑦ ᓄᓇᓕᐸᐅᔭᒃᑯᑦ 

ᐊᓯᖏᓪᓗ ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑖᒃᑯᐊ ᑕᐅᑐᖅᑰᖅᑕᓯ ᐱᓕᕆᖃᑎᖃᖅᐱᓰ ᐊᕕᑦᑐᖅᓯᒪᔪᓂ 

ᒐᕙᒪᒃᑯᓐᓂ. ᐋᖅᑭᒃᓯᕙᓪᓕᐊᑎᓪᓗᓯ ᒪᒃᑯᒃᑐᓄᑦ ᑐᕌᖓᓪᓚᕆᒃᑐᒥᒃ ᐃᒡᓗᒃᓴᖃᖅᑎᑦᑎᓂᒃᓴᒧᑦ ᒪᓕᒐᖅ 

ᐊᑐᐊᒐᐅᓗᓂ ᒪᒃᑯᒃᑐᐃᑦ ᐃᒡᓗᑖᕈᓐᓇᓛᖁᓪᓗᒋᑦ.  

 

ᒪᒃᑯᒃᑐᐃᑦ ᐃᓐᓇᐅᓕᖅᑐᑦ ᐅᑭᐅᖃᖅᑐᑦ 20-ᓂ 30-ᖏᓐᓃᑦᑐᓪᓗ ᐃᒡᓗᑖᕐᓂᖅ ᐊᑐᖅᑐᐊᕐᓂᖅ ᐊᔪᓕᖅᓯᒪᒻᒥᔪᐃᑦ 

ᐃᒻᒥᒎᕈᒪᓕᕋᓗᐊᖅᑎᓪᓗᒋᑦ ᐃᒡᓗᖃᕐᓗᑎᒃ. ᑖᓐᓇ ᐱᕙᓪᓕᐊᔪᓕᕆᓂᕐᒧᑦ ᐃᒃᐱᓐᓇᖅᑐᖅ. ᓇᖕᒥᓂᖅ 

ᐃᒡᓗᖃᖅᑐᐃᑦ ᐱᓪᓗᒋᑦ ᐱᒻᒪᕆᐅᒻᒪᑦ ᑖᓐᓇ ᐊᓯᖏᑦ ᐊᕕᑦᑐᖅᓯᒪᔪᐃᑦ ᑖᔅᓱᒥᖓ ᑎᒍᒥᐊᖃᑕᐅᔪᐃᑦ 

ᖃᓄᖅᑑᖃᑎᒋᑦᑎᐊᕆᐊᖃᖅᑰᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᓕᕆᐊᕆᓇᓱᑦᑕᕗᑦ ᐱᔾᔪᑎᒋᔮ. 

ᑖᒃᑯᐊ ᐃᒡᓗᓂᒃ ᐃᒡᓗᓕᐅᒃᑲᓐᓂᕆᐊᖃᖅᑐᒍᑦ ᐊᐳᖅᑕᕈᑎᖏᓪᓗ ᐲᔭᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ 214, ᑭᖑᓪᓕᖅᐹᖅ ᑎᑦᑕᑯᓗᐊᓂ 2022-23 ᑖᒃᑯᐊ 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ ᕿᒥᕐᕈᐊᔭᐅᑎᓪᓗᒍ ᑐᓐᖓᕕᒋᔮ 12.7 ᑕᕝᕙᓂ ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐃᑲᔫᑎᐅᔪᒥᒃ ᒫᓐᓇ ᒪᓕᒐᖏᓐᓂᒃ, 2023-24 ᑐᒡᓕᖓ ᑐᕌᒐᒋᔭᖏᓐᓂᒃ ᐋᖅᑭᒋᐊᔅᓴᖅ ᑕᒪᒃᑯᐊ ᐅᖃᖃᑎᒌᓐᓂᕐᒥᒃ 

ᑕᑯᓪᓚᕆᑦᑕᕋᓕ. ᑭᖑᓪᓕᖅᐹᖅ ᑐᕌᒐᐃᑦ ᕿᓂᖅᑕᐅᓂᐊᖅᑐᐃᑦ ᐃᓄᐃᑦ ᐃᖅᑲᓇᐃᔭᖅᑎᖓᓂᒃ ᐊᒻᒪ ᐃᓄᐃᑦ 

ᓇᒻᒥᓂᕆᔭᓪᓚᑦᑖᖏᑦ ᐱᒋᓗᒋᑦ.  

 

ᑖᓐᓇ ᐃᓄᐃᑦ ᑕᐃᔭᐅᓂᖓ ᐊᒥᓱᑦ ᐊᕐᕌᒍᐃᑦ ᑕᒪᓐᓇ ᐃᓱᒫᓘᑕᐅᖃᑦᑕᕐᒪᑦ ᑖᑯᐊ ᓇᖕᒥᓂᕆᔭᐅᔪᐃᑦ 

ᐊᑐᐃᓐᓇᕈᖅᖢᑎᒃ ᐊᑐᓕᖃᑦᑕᖅᑐᐃᑦ ᐊᔾᔨᒌᓐᖏᑦᑐᐃᑦ ᐊᖏᕈᑏᑦ ᐃᖅᑲᓇᐃᔭᕐᓂᕐᒧᑦ ᓇᖕᒥᓂᕆᔭᐅᓂᕋᖅᖢᑎᒃ 

ᐃᓄᖕᓄᑦ. ᑕᒪᓐᓇ ᓱᓕᖅᑰᔨᒐᓗᐊᕐᒪᖔᑦ ᐱᒻᒪᕆᐅᒐᓗᐊᖅᐸᑦ ᐃᓄᖕᓄᑦ ᓇᒻᒥᓂᕆᔭᐅᓪᓛᕋᓗᐊᖅᐸ ᖃᓄᖅ ᑖᓐᓇ 

ᑕᐅᑐᖅᑰᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᓗᒍ ᑭᖑᓪᓕᖅᐹᒥᒃ 

ᕿᒥᕐᕈᔭᐅᓚᐅᖅᑎᓪᓗᒍ ᓄᓇᕗᑦ ᑐᓐᖓᕕᒃᑯᑦ ᐃᓄᐃᑦ ᓇᖕᒥᓂᕆᔭᐅᔪᐃᑦ ᑕᐃᒎᓯᖏᑦ ᐊᔾᔨᒌᓐᖏᑦᑐᐃᑦ 

ᐊᑎᖃᐅᖅᑐᐃᑦ. ᓇᒻᒥᓂᕆᔭᐅᔪᖅ ᐃᓄᖕᓄᑦ ᑕᒪᓐᓇ ᐱᓕᕆᓂᕆᔭᐅᔪᖅ ᐱᐅᓂᖅᓴᒥᒃ ᓱᓕᔪᒥᒃ ᑖᒃᑯᐊ 

ᓇᖕᒥᓂᕆᔭᐅᓪᓚᑦᑖᖅᑐᐃᑦ ᐃᓄᖕᓄᑦ ᐱᔭᐅᒻᒪᖔᑕ ᐅᕝᕙᓘᓐᓃᑦ ᐊᑐᖅᖢᑎᒃ ᐋᖅᑭᓯᒪᔪᐃᑦ ᐱᕚᓪᓕᕈᑎᒃᓴᖏᑦ 

ᐊᓯᖏᑦ ᑕᐃᒪᐅᑎᓪᓗᒋᑦ.  

 

ᑖᒃᑯᐊ ᒪᓐᓇ ᐱᓕᕆᐊᖑᓕᖅᑎᓪᓗᒍ ᑖᓐᓇ ᐋᖅᑭᒍᑎᐅᓂᐊᖅᑐᖅ ᑖᓐᓇ ᒪᓕᒐᖅ ᐃᑲᔫᓯᐊᖃᕐᒪᑦ ᑖᓐᓇ ᑐᕌᖓᔪᖅ 

ᐊᓯᔾᔨᐸᓪᓕᐊᖏᓐᓇᑦᑕᖅᖢᓂ. ᑖᒃᑯᐊ ᐱᓕᕆᖃᑎᒋᔭᕗᑦ ᓄᓇᕗᑦ ᑐᓐᖓᕕᒃᑯᑦ ᑕᒡᕙ ᓂᕆᐅᑦᑐᒍᑦ ᐱᐅᔪᒥᒃ ᑖᓐᓇ 

ᕿᒥᕐᕈᔭᐅᑎᓪᓗᒍ ᐱᓚᐅᕐᒪᑦ ᐊᒻᒪ 2023-24 ᐊᕐᕌᒍᖓᓂ ᓇᓗᓇᐃᖅᑕᐅᔪᐃᑦ ᓴᖅᑭᑎᑉᐸᓪᓕᐊᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᕝᕕᑦ ᖃᐅᔨᒪᓂᖓᓂᒃ ᐅᓪᓗᒥ ᒪᓕᒐᖏᑦ ᑕᑯᓐᓈᖅᑐᒋᑦ 

ᐱᕕᔅᓴᖅᑕᖃᖅᑳ ᓇᒥᑭᐊᖅ? ᑭᓇᑐᐃᓐᓇᖅ ᐱᓕᕆᐊᖃᕈᓐᓇᕐᓗᓂ ᐅᓂᒃᑳᖃᖅᑐᖃᕈᓐᓇᕐᓗᓂ ᓇᒻᒥᓂᖃᐅᑎᓂᒃ 

ᐅᖃᐅᓯᖃᖅᑐᖃᕈᓐᓇᕐᓗᓂ ᐊᑎᓕᐅᖃᑕᐅᓯᒪᔪᒥᒃ ᓇᒻᒥᓂᖃᐅᑎᒥᒃ ᐅᑉᐱᕈᓱᓐᖏᑉᐸᑦ, ᐃᓄᓐᓄᑦ ᐱᒋᔭᐅᒋᐊᖓ 

ᑎᑎᕋᖃᑕᐅᓯᒪᔪᖅ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᖃᐅᓯᖃᕈᒪᑐᐃᓐᓇᖅᑐᖓ ᐃᓄᐃᑦ 

ᑎᑎᕋᕐᕕᖓ ᐃᓄᐃᑦ ᓇᒻᒥᓂᖃᐅᑏᑦ ᑎᑎᕋᕐᕕᖓ ᓄᓇᕗᑦ ᑐᓐᖓᕕᒃ ᑎᒥᖓᓄᑦ ᐱᓕᕆᐊᖑᖃᑦᑕᕐᖓᑦ 

ᐋᖅᑭᓯᖃᑦᑕᖅᑐᑦ ᓇᓪᓕᐊᓐᓄᑦ ᐃᓕᔭᐅᓂᐊᕐᒪᖔᑕ ᓇᒻᒥᓂᖃᐅᑎᓖᑦ ᐃᓕᓴᕆᔭᐅᓯᒪᔪᑦ. ᑕᐃᒃᑯᐊ ᑕᐃᒪ 

ᑎᒥᐅᔪᐃᑦ ᐅᓐᓂᕐᓗᔅᓴᕈᒪᔪᖃᖅᑲᑦ ᓈᒻᒪᓴᓐᖏᒍᒪᔪᖃᖅᑲᓘᓐᓃᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐅᖃᕆᐊᖃᕋᔭᖅᑐᖅ.  

 

ᑕᒪᑐᒪᓗ ᐃᓚᒋᓪᓗᓂᐅᒃ ᑕᕝᕘᓇ ᑲᑎᒪᔨᑕᖃᕐᒥᔪᐃᑦ ᑖᒃᑯᐊ ᑲᑎᒪᔨᖃᕐᒥᒻᒪᑕ ᓄᓇᕗᒻᒥ ᓇᒻᒥᓂᖃᖅᑏᑦ 

ᐃᑲᔫᑎᖏᑦ ᕿᒥᕐᕈᔨᓂᑦ ᕿᒥᕐᕈᒋᐊᓲᓂᒃ ᒪᓕᒐᕐᓂᒃ ᒪᓕᒃᑲᓗᐊᕐᒪᖔᑕ. ᑐᑭᓯᓇᑦᑎᐊᖁᔭᕋ ᐃᓄᐃᑦ 

ᓇᒻᒥᓂᖃᐅᑎᖏᑕ ᑎᑎᕋᖅᑕᐅᕕᖓ ᒐᕙᒪᒃᑯᓐᓄᑦ ᐊᐅᓚᑕᐅᓐᖏᑦᑐᖅ ᒐᕙᒪᒃᑯᑦ ᐅᖃᖅᑎᐅᓐᖏᑦᑐᑦ ᐃᓐᓇᖅ 

ᓇᒻᒥᓂᖃᐅᑎᓕᒃ ᐃᓄᓐᓄᑦ ᐱᒋᔭᐅᒻᒪᖔᖅ ᐅᕝᕙᓘᓐᓂᑦ ᐋᒡᒐ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᑕᐃᒪ ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓂ ᓯᕗᓪᓕᐅᔾᔭᐅᔪᑦ 2022-23 ᑖᓐᓇ ᑎᑦᑕᑯᓗᒃ 9 ᐅᖃᐅᓯᕆᖅᑲᐅᔭᐃᑦ 

ᑐᓴᖅᑲᐅᒐᒃᑯ (ᑐᓵᔨᑎᒎᓕᖅᑐᖅ)” ᖃᐅᔨᒪᑦᑎᐊᕋᓱᓪᓗᑎᒃ ᐱᓕᕆᕕᐅᑉ ᐃᑲᔪᖅᓯᖃᑦᑕᕋᓗᐊᕐᒪᖔᒋᑦ ᐃᓐᓇᑐᖃᐃᑦ 

ᐱᒍᓐᓇᕐᔫᒥᓂᐊᕐᖓᑕ ᐃᓄᔅᓯᐅᑎᓂᒃ.” (ᑐᓵᔨᑎᒎᕈᓐᓃᖅᑐᖅ) ᐊᓱᐃᓪᓛᒃ ᓄᓇᓕᓐᓂ ᖁᐊᒃᑯᕕᒻᒥ (ᑐᓵᔨᑎᒍᑦ) 

ᐅᖃᓪᓚᒃᖢᑎᒃ.  

(ᑐᓵᔨᒃᑰᖏᑦᑐᖅ) ᓯᕗᓪᓕᖅᐹᒥᒃ ᐊᐱᕆᖅᑳᕐᓚᖓ, ᖃᔅᓯᑦ ᓄᓇᓖᑦ ᓄᑖᓐᓂ ᖁᐊᒃᑯᕕᖃᖅᐸᑦ? ᖁᔭᓐᓇᒦᒃ, 

ᐅᖃᖅᑏ. ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑎᐅᑉ ᑐᖏᓕᕆᒑᖓ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᒻᖅ. ᒫᓐᓇ ᑕᐃᒃᑯᐊ ᓈᓴᐅᑎᖏᓪᓚᑦᑖᖏᑦ 

ᐱᓇᓱᒃᑲᑦᑎᒍᑦ ᒫᓐᓇᐅᔪᖅ. ᐊᔾᔨᒌᓐᖏᑦᑑᑎᐅᒻᒪᑕ ᓇᓪᓕᐊᓂᒃ ᓄᓇᓖᑦ ᓄᑖᖅᑖᖅᓯᒪᒻᒪᑕᑭᐊᖅ ᐊᒻᒪᓗ ᐱᔭᐅᔪᑦ. 



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕕᑖᕈᓐᓇᕐᓂᕈᒪ ᑖᓐᓇ ᑐᓂᔪᓐᓇᑦᑎᐊᖅᓱᒍᑦ ᐃᓕᖕᓄᑦ, ᐃᔅᓯᕙᐅᑖᖅ, ᑕᒪᒃᑯᐊ ᓇᓪᓕᐊᑦ ᓄᓇᓖᑦ 

ᓄᑖᖃᕐᒪᑕᑭᐊᖅ ᐊᒻᒪᓗ ᓇᓪᓕᐊᒃ ᓴᓇᔭᐅᒻᒪᑕᑭᐊᖅ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑐᓴᕈᒪᒐᔭᖅᑐᖓ ᖁᐊᒃᑯᕖᑦ ᑖᒃᑯᐊ ᐊᔾᔨᒌᓐᖏᓐᓇᐅᒻᒪᖔᑕ ᓲᕐᓗ 

ᖃᓄᐃᑦᑑᓂᖏᑦ. ᓄᑖᖑᒐᓗᐊᖅᖢᑎᒃ ᖁᐊᒃᑯᕖᑦ ᐱᐅᔪᓐᓃᖃᑦᑕᕐᒪᑕ. ᒥᑦᑎᒪᑕᓕᖕᒦᑦᑐᖅ 

ᐱᐅᔪᓐᓃᖃᑦᑕᖅᓯᒪᓕᕇᕐᒪᑦ ᓄᑖᖑᓪᓗᓂ ᐊᒻᒪ ᖁᐊᒃᑯᕕᓕᕆᔨᑕᖃᑦᑎᐊᖏᖦᖢᓂ ᐱᑕᖃᑦᑎᐊᖅᑰᓐᖏᑦᑐᖅ 

ᓄᓇᕗᒻᒥ. ᑕᒪᒃᑯᐊ ᑕᑯᓇᖃᓯᐅᑎᒐᔭᖅᐸᓯᐅᒃ ᑖᓐᓇ ᑐᕌᒐᕆᔪᒪᔭᓯ ᖁᐊᒃᑯᕕᖃᑦᑎᐊᕆᐊᖃᕋᔭᕋᑦᑕ ᓄᓇᕗᒻᒧᑦ 

ᐱᐅᔪᓂᒃ? ᖁᔭᓐᓇᒦᒃ. ᑖᔅᓱᒥᖓ ᐅᖃᕈᒪᑐᐃᓐᓇᕋᑖᖅᑐᖓ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᖁᐊᒃᑯᕖᑦ ᓴᖅᑭᑕᐅᕙᓪᓕᐊᔪᐃᑦ 

ᐊᔾᔨᒌᑦᑐᐃᓐᓇᐅᓐᖏᒻᒪᑕ, ᐊᐱᕆᕋᑖᕐᒪᑦ ᐊᔾᔨᒌᑦᑐᐃᓇᐅᒻᒪᑕᑭᐊᖅ, ᐊᔾᔨᒌᓐᖏᑐᐃᓐᓇᐃᑦ. ᐃᓚᖏᑦ 

ᐊᔾᔨᒌᒃᑲᓗᐊᖅᓱᑎᒃ ᐃᓚᖏᑦ ᐊᔾᔨᒌᓐᓇᑎᒃ. ᑕᐃᒪᓐᓇ ᐅᖃᕆᐊᕈᓐᓇᖅᑐᖓ. ᑕᒪᒃᑯᐊᓗ ᓱᕋᒐᐃᒻᒪᑕ ᖃᓄᖅ 

ᑮᓇᐅᔭᓂᒃ ᐃᑲᔫᑕᐅᓗᑎᒃ ᑕᕝᕘᓇ ᑮᓇᐅᔭᓂᒃ ᐊᖏᖅᑕᐅᑎᓇᓱᑕᒃᑯᑦ ᑕᕝᕘᓇ ᓄᓇᓖᑦ ᑐᔅᓯᕋᕈᓐᓇᖃᑦᑕᕐᒪᑕ 

ᑖᒃᑯᐊ ᐋᖅᑭᒋᐊᕈᑎᖏᓐᓂᒃ ᐅᕝᕙᓘᓐᓃᑦ ᐊᐅᓚᔾᔪᑎᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. ᐊᑎᖁᑎᖃᕈᓐᓃᕋᒪ. ᓇᓗᓇᐃᖅᓯᑦᑎᐊᖅᑳᖁᔨᑐᐃᓐᓇᖅᑐᖓ 

ᓅᒋᐊᓚᐅᓐᖏᓂᑦᑎᓐᓂ ᒥᔅᑕ ᖃᐃᕐᓂᖅ ᐊᐱᖅᑯᑎᒋᖅᑲᐅᔭᖓᓂᒃ. ᒥᓂᔅᑕ ᐅᖃᐅᓯᖃᖅᑲᐅᒻᒪᑦ 

ᐅᔭᕋᓐᓂᐊᖅᑐᓕᕆᓂᕐᒥᒃ ᐃᖅᑲᓇᐃᔭᖅᑏᑦ ᓄᖅᑲᖅᑎᑕᐅᑐᐃᓐᓇᕆᐊᖃᕐᓂᖏᓐᓂᒃ ᐊᒻᒪᑦᑕᐅᖅ ᑲᓇᑕᒥ 

ᒐᕙᒪᒃᑯᑦᑕᐅᖅ ᐃᑲᕐᕋᖏᓐᓂᒃ ᑭᓯᐊᓂ ᓈᒻᒪᓯᑉᐸᑕ ᐃᖅᑲᓇᐃᔭᓐᖏᑐᖅᓯᐅᑎᑖᕈᓐᓇᕋᔭᕐᒥᒻᒪᑕ. ᑕᐃᒃᑯᐊᓗ 

ᐃᖅᑲᓇᐃᔭᕐᓇᑎᒃ ᑮᓇᐅᔾᔭᔅᓴᖃᑦᑕᔪᒻᒪᑕ. ᑕᒪᒃᑯᐊ ᐅᖃᐅᓯᐅᖃᑕᐅᓂᐊᖅᑳ ᑲᓇᑕᒥ ᒐᕙᒪᒃᑯᓐᓄᑦ 

ᐅᖃᖃᑎᖃᓕᕈᔅᓯ? ᖁᔭᓐᓇᒦᒃ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᒪᒃᑯᐊᓕᒫᖅ ᐅᖃᖃᑎᖃᓕᕈᑦᑕ 

ᐅᖃᐅᓯᕆᓛᖅᑕᕗᑦ ᑕᒪᒃᑯᐊᓕᒫᑦ ᐊᒻᒪᓗ ᓄᖅᑲᑎᑦᑎᖃᑦᑕᑎᓪᓗᒋᑦ ᐃᓚᖏᑦ ᓂᖃᐃᓲᑎᔅᓴᓅᑦᑕᐅᑎᒋᔪᔪᒍᑦ 

ᓱᒃᑯᐊᕿᖃᑦᑕᓕᑕᐅᑎᒋᓚᐅᖅᓯᒪᔪᐃᑦ. ᑲᓇᑕᒥ ᒐᕙᒪᒃᑯᖏᑦ ᐅᖃᐅᔾᔭᐅᖃᑦᑕᖅᑐᑦ ᑭᓱᓂᑦ ᐊᑐᐃᓐᓇᖃᕐᒪᖔᑕ 

ᐃᑲᔫᓯᐊᔅᓴᓂᑦ ᓄᖅᑲᖅᑎᑕᐅᔪᖃᖅᑲᓂᓛᒃ. ᓈᒻᒪᑐᓂᑦ ᐃᑲᔫᓯᐊᔅᓴᓂᑦ ᐋᖅᑭᑎᕆᔪᔾᔭᐅᔭᕆᐊᓕᒃ. ᖁᔭᓐᓇᒦᒃ, 

ᐅᖃᖅᑏ...ᐃᔅᓯᕙᐅᑖᖅ, ᐅᖃᖅᑎᐅᑉ ᑐᖏᓕᐊ. 

 

>>ᐃᒡᓚᖅᑐᑦ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ. ᑮᓇᐅᔭᓕᕆᔨᖏᑦ $6,290,000. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓᓅᕐᓗᑕ K-5. ᑕᕝᕗᖓᓚᐅᓐᖏᓂᑦᑎᓐᓂ 

ᓇᓗᓇᐃᖅᑐᑦᑎᒋᐊᖁᒋᒃᑭᑦ ᒪᑐᐃᖅᓯᔾᔪᑎᒋᖅᑲᐅᔭᓐᓂᑦ ᐅᓪᓗᑐᐃᓐᓇᕐᒥᒎᖅ ᒪᓕᒐᓕᐅᖅᑎᖓᑦ ᒪᓂᕋᔭᐅᑉ 

ᐊᐱᖅᓱᔪᒻᒪᑦ ᑐᓚᑦᑕᕐᕕᐅᑉ ᒪᑐᐃᖅᑕᐅᓂᕆᒐᔭᖅᑕᖓᓂᒃ. ᒥᓂᔅᑕᓗ ᑭᐅᔪᒥᓂᐅᓪᓗᓂ ᐅᑭᐊᔅᓵᖅ 

ᐱᔭᕇᖁᓇᑦᑕᕋᓗᐊᖅᑯᕉᖅ... ᐅᕙᓂᓗ ᒪᑐᐃᖅᓯᒍᑎᓂᓛᒃ ᐊᔾᔨᒌᑉᐸᓪᓚᐃᕙᒻᒪᑕ ᐋᒡᒌᓰᓚᖅᑲᐅᒪᓪᓕ ᐋᒡᒌᓰ 22 

ᐱᖓᓱᓂᒃ ᑕᖅᑭᓂᒃ ᐊᔾᔨᖃᓐᖏᒻᒪᑦ ᒥᓂᔅᑕᐅᑉ ᐅᓪᓗᑐᐃᓐᓇᕐᒥ ᐅᖃᐅᓯᕆᓚᐅᖅᑕᖓᓂᒃ. 

ᐃᓱᒫᓘᓇᖅᓯᑲᓐᓂᑎᐊᒻᒪᕆᒃᑭᕗᖅ ᖃᖓᐃᓐᓇ ᐸᕐᓇᑕᐅᕙ ᑐᓚᑦᑕᕐᕕᒃ ᐃᖃᓗᓐᓂ ᒪᑐᐃᖅᑕᐅᓛᕐᒪᖔᖅ 

ᓇᓗᓇᐃᖅᓯᒍᓐᓇᖅᑭᑦ ᒥᓂᔅᑕ?  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᑕᑯᓴᕋᐃᑦᑐᐊᓘᒐᕕᑦ. ᑖᓐᓇ 

ᐅᖃᐅᓯᕆᖅᑲᐅᔭᕋ ᒪᑐᐃᖅᓯᒍᑎᓐᓂ ᐱᔭᕇᖅᑕᐅᕕᔅᓴᖓᑦ ᐋᒡᒌᓯᒥ. ᐊᐅᓚᑕᐅᓂᖓᓕ ᐊᔾᔨᒋᓐᖏᒥᒻᒪᒍ 

ᐊᐅᓚᒋᐊᕐᓂᖓᑦ ᐊᔾᔨᒋᒐᔭᓐᖏᒻᒪᒍ. ᐸᕐᓇᑦᑐᒍᑦ ᐅᑭᐊᔅᓵᒥ ᒪᑐᐃᖁᔨᕕᐅᑎᒃᑲᓗᐊᖅᑐᒍᓂᓛᒃ 

ᐊᐅᓚᑕᐅᓂᕆᒐᔭᖅᑕᖓ. ᑖᓐᓇ ᖃᐅᔨᒋᐊᑦᑎᐊᕆᐊᖃᕐᓂᐊᖅᑕᕗᑦ. ᐅᕙᓂ ᒪᓕᒐᓕᐅᖅᑏᒃ ᒪᕐᕉᒃ 

ᐊᐱᖅᓱᖅᓯᒪᒻᒪᑎᒃ. ᓱᓕ ᐱᓕᕆᐊᖑᒻᒪᑦ ᐊᐅᓚᑕᐅᓂᔅᓴᖓᑕ ᐱᒋᐊᕐᕕᔅᓴᖓᑦ ᐊᒻᒪᓗ ᑮᓇᐅᔭᑦ ᑐᔅᓯᕌᑦᑕ 

ᐃᓚᒋᓪᓗᓂᐅᒃ ᑕᕝᕗᖓ ᑐᕌᖓᕋᔭᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᐃᓐᓇ ᐱᔭᕇᖅᑕᐅᑉᐸᑦ ᒪᑐᐃᖅᑕᐅᑦᑎᐊᖁᓇᓪᓚᕆᑦᑑᒐᓗᐊᖅ 

ᒪᑐᐃᖅᑕᐅᑦᑕᐅᑎᒋᓪᓚᕆᓪᓗᓂ ᐱᔭᕇᖅᑕᐅᑐᐊᓪᓚᕆᑉᐸᑦ. ᑕᐃᒪᐃᑦᑐᐊᓗᓐᓂᒃ ᐊᖏᔪᐊᓗᓐᓂᒃ 

ᕿᑲᑐᐃᓐᓇᖅᑐᖃᖁᓐᖏᓇᒃᑯᐃᓛᒃ.  

 

ᐃᖏᕐᕋᔪᓕᕆᔨᒃᑯᑦ K-5 ᒪᒃᐱᒐᖓ. ᒪᒥᐊᓇᖅ. ᐃᓕᓴᖅᓯᑲᐃᓐᓇᓐᖑᓱᓕᕋᒪ ᓯᕿᓐᖑᔭᕐᒥᒃ ᑕᕝᕗᖓ 

ᒪᒃᐱᒐᕐᒨᓚᐅᓐᖏᓂᑦᑎᓐᓂᒃ 20 ᒥᓂᑦᓯᒥᒃ ᑕᖃᐃᖅᓯᑲᐃᓐᓇᓚᐅᖅᑕ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:03ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:26ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ ᐱᒋᐊᒃᑲᓐᓂᖁᓕᖅᑕᕋ. K-5-ᒦᑦᑐᒍᑦ ᐃᖏᕐᕋᔪᓕᕆᔨᒃᑯᑦ. ᒥᔅᑕ 

ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᖅᑐᐊᓐᓅᒻᒥᒐᑦᑕ. ᐅᓇ ᓯᕗᓪᓕᐅᔾᔭᐅᔪᖅ 2022-23 ᓯᕗᓪᓕᖅᐹᖅ ᑎᑦᑕᖅ 

(ᑐᓵᔨᑎᒎᓕᖅᑐᖅ) “ᐊᑐᓕᖅᑎᑕᐅᓗᑎᒃ ᐃᒻᒥᓂᒃ ᐃᖏᕐᕋᓲᑦ ᐊᖁᑦᑐᖅᓯᐅᑎᖏᑦ ᓄᖑᓚᐅᓐᖏᓐᓂᖏᓐᓂᒃ 

ᖃᐅᔨᒃᑲᐃᔾᔪᑎ. ᓄᓇᓯᐅᑏᓪᓗ ᑎᑎᕋᖅᑕᐅᓯᒪᒋᐊᖃᕐᓂᖏᑦ ᐃᓱᓕᒍᔾᔭᐅᓕᖅᑲᑕ.” (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᓇᓂ ᑲᒪᒋᔭᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᒫᓐᓇᐅᔪᖅ ᑖᒃᑯᐊ ᓚᐃᓴᓐᓯᒋᔭᐅᔪᐃᑦ ᐃᓱᓕᓕᖅᑎᓪᓗᒋᑦ 

ᐅᖃᐅᔾᔭᐅᖃᑦᑕᓐᖏᒻᒪᑕ ᐃᓱᓕᓕᖅᑐᖅ ᓄᑖᕈᕆᐊᖃᖅᑐᖅ. ᑖᓐᓇ ᐃᖅᑲᐃᑎᑦᑎᓇᓱᖃᑦᑕᕐᓂᐊᓕᖅᑐᒍᑦ 

ᐃᓄᖁᑎᑦᑎᓂᒃ ᑖᓐᓇ ᐃᓱᓕᓐᓂᐊᓕᖅᐸᑦ ᓚᐃᓯᓐᓯᖓ ᑎᑎᖅᑲᐅᓯᐊᕐᓗᓂ ᐃᓱᓕᓕᒑᓕᕐᒪᑦ ᓄᑖᕈᖅᑎᒋᐊᖃᖅᑕᐃᑦ 

ᑕᐃᒪᓐᓇᐃᓕᖓᔪᒥᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒥᓂᔅᑕ. ᓇᓂ ᑲᒪᒋᔭᐅᒻᒪᖔᖅ ᓇᓗᓇᐃᓐᖏᒻᒪᒍ. 

ᓇᓗᓇᐃᕈᓐᓇᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑖᒃᑯᐊ ᐊᓪᓚᕝᕕᑦᑎᓅᕋᔭᖅᑐᑎᒃ ᐊᒻᒪᓗ ᑖᓐᓇ ᖃᕋᓴᐅᔭᒦᒐᔭᕐᒪᑦ 

ᓲᕐᓗ ᓇᐅᔮᓃᑦᑐᖅ ᐃᓱᓕᕝᕕᖃᕐᓂᐊᓕᖅᐸᑦ ᑕᐃᓐᓇ ᑐᓴᖅᑎᑕᐅᒐᔭᖅᑐᖅ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ 

ᐅᖃᖃᑎᒌᑦᑎᑦᑎᔨᒃᑯᑦ ᑐᓴᐅᒪᑎᑕᐅᓗᓂ ᓇᓪᓕᐊᓂᓪᓚᕆᐅᒐᓗᐊᑭᐊᖅ ᑭᓯᐊᓂ ᑕᐃᒪᓐᓇ ᑖᓐᓇ ᖃᕋᓴᐅᔭᖅ 

ᐃᖅᑲᐃᔾᔪᑎᔾᔪᑎᔅᓴᐅᒋᒐᔭᖅᑕᖓᓂᒃ ᓇᐅᔮᓂ ᐃᓄᒃ ᑖᓐᓇ ᓚᐃᓴᓐᓯᖓ ᐃᓱᓕᒑᓕᕐᒪᑦ ᐃᖅᑲᐃᑎᑕᐅᓂᐊᖅᐳᖅ 

ᑕᐃᒪᓐᓇᐃᓕᐅᕋᓱᑦᑐᖅ. ᓄᓇᓕᓕᒫᓄᖓᒐᔭᖅᓱᓂ ᑭᓯᐊᓂ ᑖᒃᑯᐊ ᓄᓇᓕᓕᒫᑦ ᒐᕙᒪᒃᑯᓐᓄᑦ 

ᐅᖃᖃᑎᒌᑦᑎᑦᑎᔨᒃᑯᑎᒎᖃᑦᑕᕋᑦᑎᒍᑦ ᑕᐃᒃᑯᓄᖓ ᐸᕐᓇᐸᓪᓕᐊᓪᓗᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᓕᑭ.  

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᐃᒃᑯᐊ ᒐᕙᒪᒃᑯᓐᓂ ᐅᖃᖃᑎᒌᑦᑎᑦᑎᔨᒃᑯᑦ ᓴᓇᔪᓄᑦ ᑲᒪᒋᔭᐅᓇᔭᖅᑑᖅ? 

ᑕᐃᒪᓐᓇᓕ ᑐᑭᓯᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐅᓇ ᑕᒡᕙᓂᑦᑕᐃᓐᓇᖅ ᓯᕗᓪᓕᐅᔾᔭᐅᓇᓱᐊᖅᑐᒥᒃ 2022/2023 ᑕᓪᓕᒪᑦ 

ᐊᕐᕌᒍᑦ ᐊᓂᒍᕋᐃᑉᐸᑕ ᕿᒥᕐᕈᓂᖃᖃᑦᑕᕐᓗᓯ (ᑐᓵᔨᑎᒎᓕᖅᑐᖅ) ᐊᕐᕌᒍᓄᑦ ᑕᓪᓕᒪᓄᑦ ᕿᒥᕐᕈᓂᖃᕐᓗᓯ 

ᐊᑐᕆᐊᕐᒥᒃ ᐊᑦᑕᓇᖅᑐᓕᕆᔾᔪᑏᑦ ᒪᓕᒐᕐᒥᒃ ᑲᔪᓯᑎᑦᑎᑦᑎᐊᕋᓗᐊᕐᒪᖔᑕ ᐱᓕᕆᕕᐅᔪᖅ. (ᑐᓵᔨᑎᒎᕈᓐᓃᖅᑐᖅ) 

ᑖᓐᓇ ᐱᑕᖃᖅᐸ ᓄᓇᕗᒻᒥ ᑕᒪᑐᒪᑉ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᐱᖁᔭᕆᒐᑦᑎᒍᑦ. ᐊᕐᕌᒍᑦ 

ᑕᓪᓕᒪᓐᖑᕐᓂᐊᓕᕐᒥᖕᒪᑦ ᕿᒥᕐᕈᒋᐊᕐᓂᕗᑦ ᐱᒋᐊᒃᑲᓐᓂᕐᓂᐊᕐᒥᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒧᖓ ᕿᒥᕐᕈᓂᖃᕐᓂᐊᖅᑎᓪᓗᓯ ᓱᓇᒥᑭᐊᕐᖓᐃᑦ ᐃᓚᓯᒋᐊᕐᓂᐊᖅᐸ 

ᐅᕝᕙᓗᐅᕝᕙ ᓱᓇᒥᒃ ᐲᖅᓯᒋᐊᕐᓂᐊᕐᒪᖔᑦ ᓇᓗᓇᐃᕈᓐᓇᖅᐳᖃᐃ ᒥᓂᔅᑕ? ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᒪᒃᑯᐊ ᕿᒥᕐᕈᔭᐅᓂᐊᖅᑐᑦ ᑭᓱᓂᑭᐊᖅ ᒫᓐᓇ 

ᑕᑯᑲᐅᑎᒋᓪᓗᒍ ᒥᑭᑦᑐᒥᒃ ᐋᖅᑭᒋᐊᕆᐊᖃᖅᑰᔨᔫᒐᓗᐊᖅ ᑭᓯᐊᓂ ᕿᒥᕐᕈᓕᕐᒥᒍᑦᑎᒍᑦ ᑕᐃᒪ ᑭᓱᓪᓚᕆᖕᓂᒃ 

ᐋᖅᑭᒋᐊᖅᑐᖃᕆᐊᖃᕐᒪᒃᑭᐊᖅ ᓇᓗᓇᐃᕈᒫᕐᒥᔪᖅ ᓲᕐᓗ ᑕᐃᒃᑯᐊ ᒫᓐᓇᐅᔪᖅ ᐃᓚᖏᑦ ᓲᕐᓗ ᖁᕝᕙᓯᓐᓂᓕᒃ 1-

ᑖᕋᓱᓪᓗᑎᒃ ᐃᓕᓐᓂᐊᕆᐊᖃᓪᓚᑦᑖᖅᓯᒪᔪᑏᖅᓯᒪᑲᐅᑎᒋᖕᒪᑦ ᑖᓐᓇ ᐊᓯᔾᔨᐊᕐᔪᓪᓗᒍᓘᓐᓃᑦ ᑕᒪᒃᑯᐊ 

ᐊᔾᔨᒋᓐᖏᐊᕐᔪᒃᑕᖏᑦ ᐊᓯᔾᔨᐊᕐᔪᒋᐊᖃᕐᓂᐊᖅᑰᕐᒪᑕ ᑭᓯᐊᓂ ᕿᒥᕐᕈᑦᑎᐊᕈᒪᔭᕗᑦ ᑕᕝᕘᓇ, ᑕᒫᓃᓛᒃ 

ᐊᕐᕌᒍᕆᔭᑦᑎᓐᓂ 2022/2023. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᓕᑭ, ᐃᓕᖕᓅᕐᓂᐊᑐᐃᓐᓇᕋᒪ. ᓇᓗᓇᐃᖅᓯᐊᕐᔪᖕᓂᐊᕋᒪ ᐃᓚᖓ 

ᑕᕝᕙ ᐃᓱᒫᓗᒋᔭᐅᖃᑦᑕᖅᓯᒪᔪᖅ ᑕᕝᕙᓂ ᐊᕐᕌᒎᒪᔪᒥ ᓚᐃᓴᖃᓪᓚᕆᑦᑐᖃᕋᓗᐊᖅᑲᑦ ᐸᐅᖓ ᖁᕝᕙᐸᓪᓕᐊᓯᒪᔪᒥᒃ 

ᓚᐃᓴᖃᓐᖏᑉᐸᑦ ᑖᓐᓇ ᐱᒋᐊᕈᑎᒋᔪᓐᓇᖏᑕᖓ ᑲᓇᑕᐅᑉ ᐃᓗᐊᓂ ᓄᓇᕘᑉ ᓯᓚᑖᓂ. ᐅᖃᐅᓯᕆᒍᓐᓇᖅᑭᐅᒃ? 

ᑕᒪᓐᓇ ᐋᖅᑭᒍᑎᓂᐊᖅᑐᑦ ᒥᓂᔅᑖ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ (ᑐᓵᔨᑎᒎᓕᖅᑐᖅ), ᐊᖅᑯᑎᒋᓗᑎᑦ ᑖᓐᓇ 

ᑕᑎᒋᓪᓚᕆᑦᑕᕗᑦ ᑭᐅᖁᔭᕋᓗᐊᕋ ᑐᖏᓕᕋ ᕼᐊᑭᓐᔅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᒎᖅ, ᒥᔅᑕ ᕼᐊᑭᓐᔅ. 

 

ᕼᐊᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᕿᒪᕉᑎᕙᓪᓕᐊᔪᒍᑦ ᓄᓇᕗᒻᒧᑐᐊᖅ ᑐᕌᖓᔪᓂᒃ ᓚᐃᓴᓂᒃ 

ᐊᖁᑦᑐᓐᓇᐅᑎᓂᒃ. ᑖᒃᑯᐊ ᐃᓱᒫᓗᓇᕐᖓᑕᐃᓛᒃ ᐅᖃᐅᓯᕆᕋᑖᖅᑕᕕᑦ ᑕᐃᒫᒃ. ᑕᐃᒃᑯᐊ ᐊᑦᑎᓂᖅᓴᐃᑦ 

ᐊᖁᑦᑐᓐᓇᐅᑏᑦ ᓚᐃᓴᐃᑦ ᕿᒪᕉᑎᑎᓐᓂᐊᖅᑕᕗᑦ ᓄᓇᕘᒧᑐᐊᕐᒧᑦ ᑐᕌᖓᑎᑦᑐᓐᓃᕐᓗᒋᑦ. ᐃᓕᓴᑎᑕᐅᓯᒪᓕᕐᓗᑎᒃ 

ᓚᐃᓴᑖᖃᑦᑕᓛᕐᖓᑕ 1-ᒥᒃ ᓈᓴᐅᑎᓕᒻᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᑦᑎᐊᕋᕕᐅᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᒋᔭᓯᖃᐃ ᑕᒪᒃᑯᓂᖓ ᐊᖁᑦᑐᓐᓇᐅᑎᓄᑦ ᓚᐃᓴᓂᒃ ᓄᓇᕗᒧᑐᐊᖅ 

ᑐᕌᖓᔪᓂᒃ ᐊᖁᑦᑐᓐᓇᕈᑎᖃᕐᓂᖅ ᐊᒻᒪᓗ ᓄᓇᕗᑦ ᓯᓚᑖᓂ ᐊᖁᑦᑐᓐᓇᕈᑎᓂᒃ ᓚᐃᓴᓂᒃ ᐊᐱᖅᑯᑎᒋᓗᐊᖅᑕᕋ 

ᐊᐱᖅᓱᖅᑎᓪᓗᖓ. ᑖᒃᓱᒥᖓ ᕿᒥᕐᕈᐊᕐᓂᖃᕆᕗᑦ ᓄᓇᕗᒻᒥ ᐊᖏᓂᖅᓴᓂᒃ ᓄᓇᓖᓐᓇᕐᓃᖢᓂ ᑭᓯᐊᓂ 

ᑭᒡᓕᖃᕈᓐᓃᖅᑎᖅᑎᑖᕐᓇᕐᒪᑦ.  

ᑖᒃᑯᐊ ᓄᓇᓖᑦ ᒥᑭᓐᓂᖅᓴᐃᑦ ᐱᓐᓇᓐᖏᖦᖢᑎᒃ ᑕᐃᒪᐃᑦᑐᓂᒃ. ᑖᒃᓱᒥᖓ ᕿᒥᕐᕈᓂᖃᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᐃᓗᐊᓐᖏᓕᐅᕈᑎᓂᒃ 

ᓴᖅᑭᑦᑐᖃᖅᓯᒪᓕᕐᒪᑦ ᐃᒃᓯᕙᐅᑕᑦᑕ ᐅᖃᐅᓯᕆᕋᑖᖅᓱᓂᐅᓪᓗ. ᑕᒫᓂ ᓄᓇᕗᒥᑐᐊᖅ 

ᑕᐃᒪᓐᓇᐃᒋᐊᖃᖅᓯᒪᓂᑰᒻᒪᑦ. ᑖᓐᓇ ᐃᒃᓯᓐᓇᕈᒪᓪᓗᑎᒍᑦ ᑭᓯᐊᓂ ᑖᓐᓇ ᒪᓕᒐᖅ ᐋᖅᑭᒋᐊᓚᐅᕐᓗᒍ 

ᑭᓯᐊᓂᐅᓂᐊᕐᒥᖕᒪᑦ. ᑖᓐᓇ ᕿᒥᕐᕈᖃᓯᐅᑎᓂᐊᖅᐳᖅ. ᖁᔭᓐᓇᒦᒃ, ᐃᔅᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᑕᑯᐊᓪᓚᒡᓚᒍᐊᐃᑦ. ᑕᒡᕙᓃᖃᑕᐅᔪᕐᖏᓐᓇ. ᐅᓇ ᓯᕗᓪᓕᐅᑎᔭᒃᓴᖅ 

2022-2023 ᓄᓇᕗᒻᒥ ᒥᑦᑕᕐᕕᓅᖓᔪᖅ (ᑐᓵᔨᑎᒎᓕᖅᑐᖅ) ᐃᑲᔪᖅᓯᖅᑕᐅᓗᑎᒃ ᓴᓇᔭᐅᓂᖏᑦ ᓄᑖᑦ ᒥᕝᕖᑦ 

ᐊᐅᓪᓚᕆᐊᖅᑐᕐᕖᑦ ᖁᕐᓗᖅᑑᕐᒥ, ᑭᒻᒥᕈᕐᒥ, ᑎᑭᕋᕐᔪᐊᕐᒥ, ᐃᓪᓗᓕᒑᕐᔪᖕᒥ, ᓇᐅᔮᕐᓂ, ᑲᖏᖅᓯᓂᕐᒥᓗ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑲᔪᓯᓂᖃᕐᓂᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐱᓕᕆᔪᒪᔪᓄᑦ ᒪᓂᒻᒥᑦᑎᓂᖅ 

ᒪᑐᐃᖓᑎᓪᓗᒍ, ᑲᖏᖅᖠᓂᖅ ᐱᔭᕇᖅᓯᒪᓕᖅᓱᓂ ᐊᖏᖅᓯᒪᓪᓗᑎᒍᑦ ᑲᔪᓯᓂᐊᕐᓂᕋᖅᓯᒪᓪᓗᒍ ᑖᒃᑯᐊ ᓇᐅᔮᑦ, 

ᐃᒡᓗᓕᒑᕐᔪᒃ ᐊᒻᒪᓗ ᑎᑭᕋᕐᔪᐊᖅ ᔪᓚᐃ 4-ᖑᕋᓱᖕᓂᖓᓂ ᑭᐅᔭᕆᐊᖃᕐᓂᐊᖅᑐᒍᑦ ᐱᓕᕆᔪᒪᓯᒪᔪᓄᑦ, 

ᒪᑐᐃᖓᑎᑦᑎᓂᕆᓚᐅᖅᑕᕗᑦ ᑖᒃᑯᓄᖓ ᒪᑐᓯᒪᓕᖅᑑᒐᓗᐊᖅ ᑭᓯᐊᓂ ᒫᓐᓇ ᐅᖃᓪᓚᖃᑎᖃᕋᑦᑕ ᑖᒃᑯᓂᖓ 

ᑲᓇᑕᒥ ᐃᖏᕐᕋᔪᓕᕆᔨᕐᔪᐊᒃᑯᓐᓂ. ᑖᒃᑯᐊ ᖁᕐᓗᖅᑑᖅ ᐊᒻᒪᓗ ᑭᒻᒥᕈᑦ ᓱᓕ ᒫᓐᓇ 

ᐊᑭᑦᑐᕋᐅᑎᖁᔨᔾᔪᑎᑎᒎᕆᐊᓚᐅᕐᓇᑎᒃ. ᒫᓐᓇ ᑕᐃᒪᓐᓇᐃᓕᖓᔪᑦ ᑖᒃᑯᐊ. ᑎᑎᕋᖅᓯᒪᔪᒃᑯᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. ᑖᓐᓇᓗ ᐊᐱᖅᑯᑎᒋᓵᖅᑕᒪ ᓇᓗᓇᐃᒃᑯᑕᐅᑉ ᐊᑎᑦᑎᐊᖓᓃᒻᒥᔪᖅ 

ᐃᓕᖅᑯᓯᖃᑦᑎᐊᕋᓗᐊᕐᒪᖔᑦ ᐃᓛᒃᑰᖅᑐᒧᑦ ᐱᐅᔪᓂᑦ ᑲᒪᑦᑎᐊᕐᓗᑎᒃ ᖃᐅᔨᓴᐃᔾᔪᑕᐅᓗᑎᑦ (ᑐᓵᔨᑎᒎᓕᖅᑐᖅ) 

“ᐱᐅᑦᑎᐊᕋᓗᐊᕐᒪᖔᑦ ᖃᐅᔨᓴᐃᓗᑎᒃ ᓄᓇᕗᒻᒥ ᒥᕝᕖᑦ ᕿᒥᕐᕈᓇᒃᑕᐅᑎᓪᓗᒋᑦ ᐊᒻᒪᓗ ᑕᐃᒃᑯᐊ ᐱᐅᓐᖏᓐᓂᖏᑦ 

ᐋᖅᑭᒃᓱᕐᓗᒋᑦ ᓄᓇᕗᒻᒥ ᒥᕝᕕᓕᒫᓂᒃ, ᒪᓕᒡᓗᒋᑦ ᒪᓕᒐᐃᑦ.” (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᖃᓄᐃᓕᖓᓕᖅᐸᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᒨᓚᐅᕐᓇᖓ, ᐃᖅᑲᐃᑎᑦᑎᔪᒪᕗᖓ ᑲᑎᒪᔨᓂᒃ ᖃᐅᔨᒃᑲᖃᑦᑕᖅᓯᐅᒃ 

ᐃᒃᓯᕙᐅᑕᖅ ᐊᑎᖅᓯ ᐊᑎᓕᐅᖅᑕᐅᖁᓐᓂᕈᔅᓯᐅᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐄ, ᑖᒃᑯᐊ ᐊᕐᕌᒍᑕᒫᑦ ᑖᒃᑯᐊ 

ᓯᕗᓪᓕᐅᑎᔭᒃᓴᕆᔭᕗᑦ ᓄᓇᓕᓕᒫᑦ ᕿᒥᕐᕈᔭᐅᒋᐊᖃᖃᑦᑕᕐᒪᑕ. ᑖᒃᑯᐊ ᑕᒪᒃᑭᕈᓐᓇᓐᖏᓐᓇᑦᑎᒍᑦ 25 

ᑕᒪᒃᑭᕈᓐᓇᓐᖏᓐᓇᑦᑎᒍᑦ 25 ᑕᒪᒃᑭᕈᓐᓇᖃᑦᑕᓐᖏᓐᓇᑦᑎᒍᑦ 8-ᖑᓈᖅᑎᖃᑦᑕᕋᑦᑎᒍᑦ. ᑕᐃᒪᓐᓇ ᐊᕐᕌᒍᓄᑦ 

ᐱᖓᓱᓄᑦ ᑎᓴᒪᓄᑦ ᐱᔭᕇᖅᑕᐅᖃᑦᑕᓲᑦ ᑕᕝᕘᓇ. ᐱᒋᐊᓕᖅᑭᒃᑲᓐᓂᖃᑦᑕᖅᓱᑕ ᑕᐃᒪᓐᓇᐃᓕᖓᖃᑦᑕᕐᒪᑕ ᑖᒃᑯᐊ 

ᒥᑦᑕᕐᕕᕗᑦ ᖃᓄᐃᑦᑐᖃᓐᖏᒃᑲᓗᐊᕐᒪᒃᑭᐊᖅ ᖃᐅᔨᓴᐃᓐᓇᐅᔭᕆᐊᖃᖃᑦᑕᕋᑦᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. ᐆᒥᖓ ᒥᑦᑕᕐᕖᑦ ᒥᒃᓵᓄᑦ ᐋᖅᑭᒃᓱᖅᑕᐅᔭᕆᐊᖃᖃᑦᑕᕐᓂᕆᔭᖏᑦ 

ᐅᕝᕙᓘᓐᓃᑦ ᓄᑖᓂᒃ ᐃᑭᑦᑕᖅᑐᑖᖅᑐᕆᐊᖃᖃᑦᑕᕐᓂᖏᑦ ᒥᑦᑕᕐᕖᑦ ᑖᒃᑯᐊ ᓄᓇᓖᑦ ᑭᒡᒐᖅᑐᖅᑕᒃᑲ ᐸᕐᓇᒃᑕᔅᓯᓐᓂᒃ 

ᑕᒡᕙᓂ ᐃᓚᐅᓯᒪᖕᒪᖔᑕ? ᑐᑭᓯᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊᖏᓛᒃ ᖃᐅᔨᓴᖅᑕᐅᓚᐅᖅᓱᑎᒃ 

ᐃᑯᒻᒪᖅᑯᑎᖏᑦ ᐋᖅᑭᒋᐊᕆᐊᖃᖅᐸᑕ ᖃᖓ ᐋᖅᑭᒃᑕᐅᓂᐊᕐᒪᑕᑭᐊᖅ ᐸᕐᓇᒃᑕᐅᑎᓂᒃ 

ᓴᖅᑭᔮᖅᑎᑦᑎᔭᕆᐊᖃᖃᑦᑕᓲᖑᒐᑦᑕ. ᓇᓪᓕᐊᒃ ᓄᓇᓕᖕᓃᑦᑐᐃᑦ ᑕᐃᑰᓇ ᐊᑭᑐᔫᑏᑦ ᐸᕐᓇᒃᑕᐅᓕᖅᐸᑕ ᐅᑭᐊᖅ 

ᓇᓗᓇᐃᑦᑎᐊᕐᓂᐊᖅᐸᒃᑲ ᓇᓪᓕᐊᒃ ᐱᓕᕆᐊᕆᔭᐅᓂᐊᕐᒪᑕᑭᐊᖅ. 

 

ᑕᕝᕘᓇ, ᑭᓯᐊᓂ ᑕᐃᑰᓇ ᐊᑭᑐᔫᑎᒃᑯᑦ ᓴᖅᑭᖃᑦᑕᖅᑕᕗᑦ ᓇᓪᓕᐊᑦ ᓄᓇᓖᑦ ᐱᓕᕆᐊᕆᔭᐅᓂᐊᓕᕐᒪᖔᑕ. 

ᐊᔾᔨᒌᖃᑦᑕᖏᓐᓂᖓᓄᑦ ᒫᓐᓇ ᐊᐱᖅᑯᑏᑦ ᓄᓇᓖᑦ ᓇᓗᓇᐃᖅᑕᐅᓯᒪᔪᓂᑦ ᑭᐅᔪᓐᓇᓐᖏᑲᐃᓐᓇᖅᑕᕋ 

ᐊᑭᑐᔫᑎᒃᑯᕕᒃᑯᑎᒎᕐᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. ᐅᓇ ᓯᕗᓪᓕᐅᔾᔭᒃᓴᖅ ᓈᓴᐅᑎᓕᒃ 2024-2025 (ᑐᓵᔨᑎᒎᓕᖅᑐᖅ) 

ᓯᕗᓪᓕᐅᔾᔭᐅᓯᒪᔪᑦ 2024-2025 “ᕿᒥᕐᕈᓇᒡᓗᑎᒃ ᑕᒪᒃᑯᐊ ᐊᖁᔾᔪᑏᑦ ᐃᓱᓕᕝᕕᖏᓪᓗ ᓄᕕᐱᕆ 2024-ᒥ.” 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᓄᖓᑦᑕᐃᓐᓇᖅ ᐸᕐᓇᖕᒪᖔᔅᓯ ᑐᑭᓯᕙᒌᕈᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᑖᒃᑯᐊ ᐅᓪᓗᖁᑎᖃᕐᒪᑕ ᐊᖏᕈᑎᑎᒍᑦ. ᑖᓐᓇ 

ᐱᔭᕇᓚᐅᖏᓐᓂᖓᓂᒃ ᖃᐅᔨᓴᑦᑎᐊᕈᒪᓂᐊᕋᑦᑎᒍᑦ ᑕᐃᑲᓂ 2024-2025-ᒥ. ᑖᓐᓇ ᑕᐃᒪᓐᓇ ᐅᓂᒃᑳᖅᓯᒪᕗᖅ. 

ᑕᐃᒪᓐᓇ ᐊᑐᐊᒐᖅᑎᑐᑦ, ᐊᑐᐊᒐᖅᑎᒍᑦ ᑕᐃᒪᓐᓇᐃᒋᐊᖃᖅᓯᒪᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓗᒍ ᐊᐱᖅᑯᑎᒋᓂᐊᖅᑕᕋ. 2023-2024 ᓯᕗᓪᓕᐅᔾᔭᐅᔪᒃᓴᑦ 

ᓈᓴᐅᑎᓕᒃ 1 (ᑐᓵᔨᑎᒎᓕᖅᑐᖅ) “ᒪᕐᕉᖕᓂᒃ ᑐᓂᓯᓗᑎᒃ ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐊᑭᑐᔪᖅᑐᕈᑎᓄᑦ 

ᑲᒪᒋᔭᐅᔪᒃᓴᓂᒃ.” (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᖏᖅᑕᐅᓐᓂᕈᔅᓯ ᓄᓇᕘᑉ ᓄᓇᓕᖁᑎᓗᒃᑖᖏᑦ ᐱᓂᐊᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐊᕐᕌᒍᑕᒫᑦ ᒪᕐᕉᖕᓂᒃ ᐱᓇᓱᖃᑦᑕᕋᑦᑕ. ᑖᒃᑯᓄᖓ 

ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ ᑖᓐᓇ ᒥᑦᑕᕐᕕᖕᓄᑦ ᐊᑭᑐᔪᖅᑐᕈᑎᓄᑦ ᐱᓕᕆᔾᔪᑎᒃᓴᓄᑦ ᐃᑲᔫᑎᖏᑎᒎᖅᑐᓄᑦ, 

ᑮᓇᐅᔭᓂᒃ ᑐᓂᓯᓲᖑᖕᒪᑕ ᓴᓇᔭᐅᔭᕆᐊᓕᖕᓂᑦ. ᓲᕐᓗ ᒫᓐᓇ ᓴᓂᕋᔭᖕᒥᑦ $9 ᒥᓕᐊᓐ-ᕌᖅᑐᒥᒃ ᐱᔭᕇᓕᖅᑐᒍᑦ.  

 

ᑕᐃᒪᓐᓇ ᓄᓇᓕᓐᓅᖅᑲᖅᑕᖅᐸᓪᓕᐊᓪᓗᑎᒍᑦ ᓇᓪᓕᐊᒃ ᓄᓇᓕᒃ ᐊᖏᖅᑕᐅᔭᕋᐃᒻᒪᑦ ᑕᕝᕗᖓ ᐃᒡᓗᕐᔪᐊᕐᒧᑦ 

ᐅᓂᒃᑳᓲᖑᓪᓗᖓ. ᑕᒪᒃᑯᐊ ᑕᐃᓐᓇ ᑕᕝᕗᖓ ᓴᖅᑭᒍᒫᖅᑕᕋ ᐊᕐᕌᒍᓄᑦ ᐊᕙᑎᓄᑦ (20) ᐱᔭᕆᐊᓕᖕᓄᑦ 

ᕿᒥᕐᕈᓯᒪᔪᖅ ᑭᓐᖒᒪᔭᐅᓗᐊᖑᐊᖅᑐᓄᑦ. ᑕᒪᒃᑯᐊ ᑭᓱᑦ ᓇᓪᓕᐊᒃ ᒥᑦᑕᕐᕖᑦ ᐋᖅᑭᒃᓱᕆᐊᖃᓪᓚᑦᑖᓕᕐᒪᑕᑭᐊᖅ 

ᓇᓗᓇᐃᔭᖅᓯᒪᔪᑦ. 

 

ᓇᓗᓇᐃᔭᖃᑦᑕᕋᑦᑎᒍᑦ ᐊᒻᒪᓗ ᑖᒃᑯᓄᖓ ᒐᕙᒪᑐᖃᒃᑯᓐᓄᑦ ᑐᔅᓯᕋᐅᑎᒋᖃᑦᑕᖅᓱᑎᒍᑦ. ᑖᓐᓇ ᓯᕗᓪᓕᐅᔾᔭᒃᓴᖅ 

ᐊᕐᕌᒍᑕᒫᖅ ᒪᕐᕉᓐᓅᑦ ᑐᕌᖓᑎᓐᓇᓱᖃᑦᑕᖅᑕᕗᑦ ᐱᔪᓐᓇᕐᓂᑦᑎᓐᓄᑦ ᑕᐅᑐᒃᓱᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂ ᑕᐃᒪᐅᓕᕐᒥᔪᖅ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒃᓱᐃᓇᓱᕋᔮᖅᖢᖓ. ᐅᕙᓂ ᑕᐃᒪ ᐊᑐᕈᒪᔭᔅᓯᖕᓂᒃ ᒪᒃᐱᖅᑐᒐᖓᓂᒃ 

216. ᐅᓇ ᓇᓗᓇᐃᑦᑎᐊᕆᐊᕐᓂᐊᖅᐸᕋ. ᑕᕝᕙᓂ 1,2,3 ᐱᖓᔪᖓᓐᓂᒃ ᑐᕌᒐᒃᓴᑦᓯᖕᓂᒃ 

‘ᓴᖅᑭᑦᑎᑉᐸᓪᓕᐊᔪᒪᒐᔅᓯᐅᒎᖅ ᐊᒻᒪ ᒪᓕᒃᑎᑦᑎᔪᒪᓪᓗᓯ ᑕᒪᓐᓇ ᓄᓇᕗᒻᒥ ᐃᖏᕐᕋᓂᐅᖃᑦᑕᖅᑐᖅ 

ᐸᕐᓇᐅᑎᒋᒐᔅᓯᐅᒃ” ᐊᒻᒪᓗ 7-ᖏᓐᓇᕐᓂᒃ ᑕᐃᓯᕋᑖᖅᖢᑎᑦ ᓄᓇᓕᖕᓂᒃ ᖃᓄᕐᓕᑭᐊᖅ ᑕᒪᓐᓇ 

ᐋᖅᑭᒃᓱᖃᑦᑕᕋᔅᓯᐅᒃ? ᓄᑕᐅᖏᓛᑦ ᒥᑦᑕᕐᕕᖃᖅᑐᐃᑦ ᐅᕝᕙᓘᓐᓃᑦ ᐅᑕᖅᑭᕕᖃᖅᑐᐃᑦ ᑕᑯᖄᖅᖢᓯᐅᒃ 

ᐅᕝᕙᓘᓐᓃᑦ ᑕᒪᓐᓇ ᐸᕐᓇᐅᑎᒋᔭᔅᓯ ᐊᕐᕌᒍᑕᒫᑦ ᑕᐅᑐᖔᖃᑦᑕᖅᐱᓯᐅᒃ? ᓇᓕᐊᒃᑯᑦ ᐸᕐᓇᐅᑎᖃᖃᑦᑕᕋᔅᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ, ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐅᖃᓪᓚᖃᑎᒋᓪᓗᑎᒍᑦ 

ᓇᓪᓕᐊᒃ ᓄᓇᓖᑦ ᕿᒥᕐᕈᓇᒋᐊᖃᓕᖅᐸᕘᖅᓯᒪᓪᓗᓂ ᑕᕝᕘᓇ ᐊᕐᕌᒍᓄᑦ ᐱᖓᓱᓄᑦ ᐊᕕᒃᑎᓯᒪᓇᓱᖃᑦᑕᖅᑕᕗᑦ 

ᓇᓪᓕᐊᓐᓄᑦ ᓄᓇᓕᖕᓄᑦ ᐋᖅᑭᒃᓯᒪᐸᓘᔭᓕᕐᒪᑦ ᑕᕝᕘᓇ 8-ᖑᓈᖅᑐᖅᓱᑎᒍᑦ ᐊᕐᕌᒍᑕᒫᑦ. ᐊᕐᕌᒍᑦ ᐱᖓᓱᑦ 

ᒥᑦᑕᕐᕕᓕᒫᑦ ᑕᑯᓇᒃᑕᐅᒋᐊᖃᓲᖑᖕᒪᑕ. 

 

ᑕᐃᒪᓐᓇᐃᓕᖓᑎᓪᓗᒍ ᓯᕗᓪᓖᑦ 8 ᕿᒥᕐᕈᔭᐅᑎᓪᓗᒋᑦ ᑕᐃᒪᓐᓇ ᑕᐅᕗᖓ 25-ᒧᑦ ᑎᑭᐅᑎᖃᑦᑕᖅᑐᒍᑦ, 24-ᓄᑦ 

ᑎᑭᐅᑎᖃᑦᑕᖅᑐᒍᑦ. ᑕᐃᒪᓐᓇ ᐅᑎᖅᑕᕐᕕᒋᓪᓗᑎᒍᑦ. ᑕᐃᒪᓐᓇᐃᓕᖓᓪᓗᓂ ᐊᕐᕌᒍᓄᑦ ᐱᖓᓱᓄᑦ, ᐱᖓᓱᑦ 

ᐊᓂᒍᕋᐃᖕᒪᑕ ᑕᑯᔭᐃᓐᓇᕆᔭᕆᐊᖃᓲᕆᒐᑦᑎᒍᑦ ᖃᓄᐃᑦᑐᖃᓐᖏᒃᑲᓗᐊᕐᒪᒃᑭᐊᖅ. 

 

ᐊᒻᒪᓗ ᐱᖁᔭᖁᑎᒋᔭᐅᔪᓂᑦ ᐊᑐᐊᕆᔭᐅᔪᓂᒃ ᒐᕙᒪᑐᖃᒃᑯᑎᒍᑦ ᒪᓕᑦᑎᐊᕋᓗᐊᕋᑦᑕᑭᐊᖅ 

ᑕᐃᒪᓐᓇᐃᓕᖓᖃᑦᑕᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓇ ᓇᓗᓇᐃᔭᑦᑎᐊᕋᕕᐅᒃ ᒐᕙᒪᑐᖃᒃᑯᑦ 

ᐃᓱᒪᓕᐅᖅᑎᐅᖃᑦᑕᕐᒪᑕ ᐊᒻᒪᓗ ᐅᖃᖅᑲᐅᒐᕕᑦ $9 ᒥᓕᐊᓐᓂᒃ ᑮᓇᐅᔭᓂᒃ ᒥᑦᑕᕐᕕᑦᑎᓐᓄᑦ ᐋᖅᑭᒋᐊᕈᑎᖏᓐᓄᑦ 

ᐃᑯᒪᖏᓐᓄᓪᓗ ᑕᐃᒪ ᓴᖅᑭᑦᑎᕕᐅᓚᐅᖅᓯᒪᒐᑦᑕ. ᑕᐃᒪᓕᑭᐊᖅ ᑕᐃᒪ ᑖᓐᓇ ᑭᒡᒐᖅᑐᖅᑕᒪ ᐱᖃᑖ 

ᐱᕙᓪᓕᐊᔪᓕᕆᔨᒃᑯᓐᓂᖅᑲᐃ ᑕᒪᓐᓇ ᑕᑯᔭᐅᓯᒪᓕᕆᕗᖅ ᑖᓐᓇ ᐃᒡᓗᓕᐅᑦᑕᐅᖅ ᒥᑦᑕᕐᕕᖓᑦ 

ᐋᖅᑭᒋᐊᕆᐊᖃᕋᓱᒋᓪᓗᒍ ᐸᕐᓇᐅᑎᒋᓯᒪᒋᕕᓯᐅᒃ ᑕᒪᑐᒪᓂᐅᖏᒃᑯᓂ ᐅᕝᕙᓘᓐᓃᑦ ᐊᕐᕌᒍᓂᐊᖅᑐᒥᒃ 

ᖃᓄᐃᓕᖓᖕᒪᖔᑦ ᑐᑭᓯᑎᓚᐅᓐᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕘᓇᖃᐃ ᐊᑭᑐᔫᑎᕐᔪᐊᒃᑰᓕᕈᑦᑕ ᐅᑭᐅᖅ 

ᐅᓂᒃᑳᕆᑦᑎᐊᕈᓐᓇᓛᖅᐸᕋ. ᑕᒪᒃᑯᐊ ᓴᓇᔭᐅᕙᓪᓕᐊᔾᔪᑎᖏᑦ ᐋᖅᑭᒋᐊᖅᑕᐅᕈᑎᕈᔪᖏᑦ ᑕᐃᑰᓈᖅᑎᖃᑦᑕᕋᑦᑎᒍᑦ. 

ᑕᐃᑲᓂ ᑭᐅᑦᑎᐊᕈᓐᓇᕋᔭᖅᓱᒍᑦ. ᐊᒻᒪᓗ ᑕᐃᓐᓇ ᓴᖅᑭᑉᐸᑦ ᓇᓗᓇᐃᕐᔫᒥᒐᔭᕐᒥᔪᖅ ᐃᒡᓗᓕᒃ ᖃᓄᑎᒋ 

ᐋᖅᑭᒃᓯᒪᑎᒋᖕᒪᖔᑦ ᒫᓐᓇ ᑭᐅᔪᓐᓇᖏᑲᓚᐅᖅᓱᒍ ᐸᐃᑉᐹᓂᒃ ᐊᑐᐃᓐᓇᖃᕐᕕᒋᓐᖏᓇᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᑖᓐᓇ ᑐᑭᓯᓛᕈᒪᓪᓗᒍ ᑎᑎᕋᕐᕕᒋᒍᓐᓇᕈᑦᑎᒍᓪᓘᓐᓃᑦ ᐃᒃᓯᕙᐅᑕᕗᑦ 

ᐊᖅᑯᑎᒋᓗᒍ.  

 

ᑕᐃᒪ ᑕᐃᒪᓐᓇᐃᑎᓪᓗᖓ ᒥᑦᑕᕐᕕᓕᕆᕋᑖᕋᒪ, ᑕᐃᒪᓕᑭᐊᖅ ᐅᑕᖅᑭᕕᓐᓄᑦ? ᑖᒃᑯᐊ ᓴᓂᕋᔭᒡᓗ ᐃᒡᓗᓕᒡᓗ 

ᒥᑦᑕᕐᕕᖏᑦᑕᐅᖅ ᓄᑖᓐᖑᕆᐊᖃᕋᓱᒋᓕᖅᖢᒋᑦ ᐱᕙᓪᓕᐊᔪᓕᕆᔨᒃᑯᖅᑲᐃ ᑕᕝᕘᓇ ᐸᕐᓇᕈᓐᓇᕆᕗᐃᑦ ᑕᕝᕙᓂ 

ᐃᖏᕐᕋᔾᔪᑎᒃᓴᓯᓐᓂᒃ ᑕᑯᖅᑲᐅᓐᖏᓇᒃᑯ ᐅᖃᕐᓂᐊᖅᑐᖅᓴᐅᒐᓗᐊᖅᖢᑎ ᐊᑭᑐᔫᑎᓃᓕᕈᑦᑕ ᐸᕐᓇᐅᑎᖃᓛᖅᑐᓯ, 

ᑕᕝᕙᖃᐃ ᐅᕙᓐᓂᒃ ᑭᐅᓕᕆᓪᓗᖓᓈᓯᐊ, ᑭᓯᐊᓂ … 

 

>>ᐃᒡᓚᖅᑐᑦ 

 

ᑭᓯᐊᓂ ᓇᓗᓇᐃᖅᓯᔪᓐᓇᕈᕕᑦ ᐸᕐᓇᐅᑕᐅᒐᓗᐊᕐᒪᖔᑕᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᒃᑯᓇᓂ ᐅᖃᐅᓯᖃᕐᒪᑦ ᐱᓕᕆᐊᔪᒃᓴᐅᔪᒃᓴᐅᑕᐅᓪᓗᑎᒃ ᑕᒪᒃᑯᓄᖓ 

“ᐃᖏᕐᕋᔾᔪᑎᓕᕆᓂᕐᒧᑦ ᑐᕌᖓᔪᖅ.” ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐃ, ᑖᒃᑯᐊ ᒥᑦᑕᕐᕕᓕᒫᑦ ᖃᓄᖅ ᐊᖅᑭᒋᐊᕆᐊᖃᕐᓂᖏᓐᓂᒃ 

ᐅᓂᒃᑳᓕᐊᕆᔭᐅᖃᑦᑕᕐᒪᑕ ᑕᕝᕘᓇ, ᐸᕐᓇᑦᑕᐅᑎᓪᓗᒋᑦ. ᑖᒃᑯᐊᑦᑕᐅᖅ ᐃᓯᑦᑕᕐᕕᐅᖃᑦᑕᖅᑐᐃᑦ ᒥᑦᑕᕐᕕᖕᒧᑦ 

ᐱᖃᓯᐅᑎᖃᑦᑕᕋᑦᑎᒍᑦ ᑕᒪᒃᑯᐊ ᓲᕐᓗ ᐃᒡᓗᓕᖕᒨᑦ ᒥᓚᐅᖅᓯᒪᓐᓂᕈᔅᓯ ᓇᑎᖓ ᐋᖅᑭᒋᐊᖃᓪᓚᑦᑖᓚᐅᖅᓯᒪᔪᖅ 

ᓇᓗᓇᐃᓐᖏᑦᑐᖅ. ᑕᐃᒪᐃᓐᓇᐃᓕᖓᓪᓗᓂ ᑕᒪᒃᑯᐊ ᐊᑭᑐᔫᑎᓄᑦ ᐸᕐᓇᐅᑎᒋᖃᑦᑕᖅᑎᒍᑦ, ᑕᒪᒃᑯᐊ ᓇᑎᕈᔪᖏᑦ 

ᐋᖅᑭᒋᐊᕐᓗᒋᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᓚᐅᖅᑕᖓ ᐱᓱᒍᓐᓇᖏᑦᑐᓄᑦ ᐃᓯᕐᕕᒃᓴᖃᖃᑦᑕᖏᑦᑐᑦ 

ᑕᒪᒃᑯᐊ ᐊᖅᑭᒋᐊᕈᑏᑦ ᑕᐃᑰᓇ ᐊᑭᑐᔫᑎᒃᑯᑦ ᐱᓇᓱᖃᑦᑕᖅᑕᕗᑦ ᓇᓪᓕᐊᑦ ᓄᓇᓖᑦ ᐱᓂᐊᕐᒪᖔᑦᑎᒍᑦ ᒫᓐᓇ, 

ᒫᓐᓇ ᐋᖅᑭᒍᓐᓇᕐᓇᒍ ᑭᓯᐊᓂ ᐅᑭᐊᖅ ᓴᖅᑭᔮᖅᑎᐊᕐᓂᐊᖅᑐᑦ ᑕᒪᒃᑯᐊ ᐊᑭᑐᔫᑏᑦ ᓴᖅᑭᑉᐸᑕ. ᑭᓯᐊᓂ ᑖᓐᓇ 

ᐱᓕᕆᐊᕆᖃᑦᑕᖅᑕᕗᑦ ᐊᒻᒪᓗ ᐊᖏᑦᑎᐊᖅᑐᖓ ᑕᒪᒃᑯᐊ ᐃᓚᖏᑦ ᐋᖅᑭᖏᐊᖃᖃᐅᑎᒋᔪᐃᑦ ᐊᒻᒪᓗ ᖃᓄᖅ 

ᑮᓇᐅᔭᖅᑎᓐᓂᒃ ᐊᑐᖅᖢᑕ ᑕᒪᒃᑯᓂᖓ ᐋᖅᑭᒋᐊᕈᑎᒃᓴᕈᔪᓐᓂᒃ ᐱᓕᕆᓇᓱᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᐃᑦ. ᑕᕝᕙᓃᒻᒪᑦ ᐊᐱᕆᔾᔪᑎᒋᓗᐊᓵᖅᐸᕋ ᑕᕝᕙᓂ ᐸᕐᓇᐅᑎᒋᔭᒃᓯᓐᓂᒃ. ᑖᓐᓇ 

ᐊᐱᖅᑯᑎᒋᔪᒪᓕᓵᕋᒃᑯ ᑕᕝᕙᓂ ᐃᖏᕐᕋᔾᔪᑎᑦ ᐋᖅᑭᒋᐊᕈᑎᓂᒃ ᑕᐃᒪᓐᓇ ᑲᒪᑎᓪᓗᑕ. ᑕᐃᒪᐃᓐᓇᐃᓕᑎᓪᓗᖓ 

ᑕᐃᒪ ᑖᒃᑯᐊᑐ ᐅᑭᐊᒃᓵᖅ ᑕᐃᑲᑦᑎᐊᖑᓕᕐᒥᖕᒪᑦ ᐱᕙᓪᓕᐊᔪᓕᕆᔨᒃᑯᑦ ᐃᓱᒪᒃᓴᖅᓯᐅᖁᒐᓗᐊᖅᖢᒋᑦ ᑕᐃᒪᓐᓇ 

ᐊᑭᑐᔫᑎᓂᒃ ᕿᒥᕐᕈᓕᕐᒥᒍᑦᑕ ᐃᓱᒪᒃᓴᖅᓯᐅᖁᓪᓗᒋᑦ ᓯᕗᓪᓕᖅᐸᐅᔾᔭᐅᖁᓪᓗᒋᑦ ᐊᒥᑦᑐᕐᒥᐅᑦ ᐅᑕᖅᑭᕕᖓ 

ᐱᔾᔪᑎᒋᓪᓗᒋᑦ.  

 

ᑕᐃᒪᐃᓐᓇᐃᓕᑎᓪᓗᖓᓕ ᑕᐃᒪ ᐃᒃᓯᕙᐅᑕᖅ ᑕᕝᕗᖓ ᓴᖑᖏᐊᕈᒪᓕᕐᒥᔪᖓ ᐊᖅᑯᓯᕆᓂᕐᒧᑦ. ᑕᐃᒪ 

ᑭᕙᓪᓕᕐᒥᒎᖅ ᐊᖅᑯᑎᓂᒃ ᐋᖅᑭᒃᓯᕙᓪᓕᐊᒍᒪᒐᔅᓯ ᑖᒃᑯᓄᖓ ᐊᕐᕕᐊᓂᑦ ᐱᒋᐊᕐᓗᓂ ᑎᑭᕋᕐᔪᐊᒧᑦ ᑲᖏᖅᖠᓂᕐᒧᑦ 

ᖃᒪᓂᖅᑐᐊᕐᒧᑦ ᐃᒡᓗᓕᒑᕐᔪᒃ ᐊᒻᒪ ᖃᒪᓂᑦᑐᐊᖅ. ᑕᒪᐅᖓᖃᐃᑦ ᕿᑭᖅᑖᓗᖕᒧᑦ ᐸᕐᓇᒃᐳᓯ ᑖᒃᑯᐊ 

ᑕᑯᓐᖑᐊᕋᔭᒍᑦᑎᒍᑦ ᐃᓛᒃ ᑕᑯᒍᑦᑎᒍ. ᓴᓂᕋᔭᓪᓗ ᐃᒡᓗᓕᒡᓗ ᖃᓂᒌᖕᒪᑕ. ᑭᓯᐊᓂ ᐃᒡᓗᓕᒃ ᕿᑭᖅᑕᐅᓪᓗᓂ 

ᖃᓄᕐᓕᑭᐊᖅ ᑕᒪᓐᓇ ᐸᕐᓇᐅᑎᒋᓇᓱᒐᔭᖅᐱᓯᐅᒃ ᑕᕝᕙᓂ ᐊᖅᑯᑎᒃ ᐋᖅᑭᒋᐊᖅᑕᐅᑎᒋᔪᓐᓇᖅᑕᖏᑦ ᐊᒻᒪ 

ᕿᒥᕐᕈᖃᑦᑕᖅᓯᓪᓗᓯ ᖃᓄᖅ ᐊᖅᑯᑏᑦ ᐋᖅᑭᒍᓐᓇᕐᒪᖔᑕ ᐃᓱᒪᖅᓴᖅᓯᐅᕈᑕᐅᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ ᑎᑎᕋᖅᓯᒪᔪᖅ 217-ᒦᑦᑐᖅ 

ᐊᓕᐊᓇᐃᒍᓱᑦᑎᐊᖅᑐᖓ ᑖᓐᓇ ᑳᓐᑐᓛᖓ ᐱᓇᓱᐊᒐᐅᓂᖓ ᐱᔭᕇᖅᑐᐊᓐᓅᓚᐅᕐᒪᑦ, 

ᐱᓕᕆᔭᐅᕙᓪᓕᐊᓂᐊᓯᓪᓗᓂ ᐊᓕᐊᓇᐃᒋᑦᑎᐊᖅᑕᕋ ᑖᒃᑯᐊ ᑭᕙᓪᓕᕐᒧᑦ ᓄᓇᓕᖕᓂᑦ ᐊᖅᑯᓯᐅᕋᓱᖕᓂᕐᒧᑦ. 

ᒫᓐᓇᐅᔪᖅ ᐸᕐᓇᓯᒪᓐᖏᑦᑎᐊᖅᑐᒍᑦ ᕿᑭᖅᑖᓘᑉ ᒥᔅᓵᓄᑦ. ᖃᓄᖅ ᐊᖅᑯᓯᐅᕋᔭᕋᓗᐊᕐᒪᖔᑦᑕ ᓱᓕ ᒫᓐᓇᒧᑦ 

ᐸᕐᓇᐸᓪᓕᐊᖏᑦᑐᒍᑦ. ᑖᓐᓇᖃᐃ ᑭᕙᓪᓕᕐᒦᑦᑐᖅ ᑕᑯᓇᑦᑎᐊᓚᐅᕐᓗᑎᒍᑦ ᐊᓯᖓᓐᓄᑦ ᓴᖑᕙᓪᓕᐊᒐᔭᖅᑐᒍᑦ, 

ᑭᓯᐊᓂ ᒫᓐᓇᐅᔪᖅ ᑖᓐᓇ ᑖᓐᓇᑑᓯᒪᑲᓚᐅᖅᑐᖅ ᑕᒪᒃᑯᓄᖓ ᓄᓇᓕᖕᓂᑦ ᐊᖅᑯᓯᐅᕋᓱᓐᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᐃᑦ ᑖᒃᑯᐊ ᐊᒡᒋᖅᑐᓄᑦ ᑕᑯᕕᓯᐅ ᐊᕐᕌᒍᒧᑦ ᐃᒻᒪᖃ 2024-ᒥᓪᓘᓐᓃᑦ 

2025-ᒥᑦ ᓇᓗᓇᐃᖅᓯᔪᓐᓇᖅᐱᑦ ᖃᓄᖅ ᐊᕐᕌᒍᑎᒋᔪᒧᑦ ᑕᐅᑐᖕᒪᖔᔅᓯ ᐱᕙᓪᓕᐊᔪᓕᕆᔨᒃᑯᑦ ᑕᕝᕗᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓ ᑭᕙᓪᓕᐅᑉ ᐊᖅᑯᑎᒧᑦ 

ᕿᒥᕐᕈᐊᖅᑕᐅᓂᕐᒧᖅᑲᐃ ᐊᐱᕆᕙ? ᐃᔅᓯᕙᐅᑖᖃᐃ ᑐᑭᓯᒋᐊᕐᔪᒍᓐᓇᕈᒃᑯ ᓇᓪᓕᐊᓂᓪᓚᕆᒃ 

ᐅᖃᐅᓯᖃᕐᒪᑭᐊᕐᖓᐃᑦ 2024-ᒧᑦ ᐸᕐᓇᑦᑕᐅᓯᒪᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. ᑐᑭᓯᓇᖅᓯᑎᒋᐊᒃᑲᓐᓂᕈᒃ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᕝᕙᓂ ᑕᑯᓪᓗᒍ ᒪᑉᐱᖅᑐᒐᖅ 217-ᒥ ᓯᕗᓪᓕᖅᐸᐅᑎᔪᒪᔭᔅᓯ ᑖᓐᓇ 

ᑭᕙᓪᓕᕐᒥᑦ ᓄᓇᓖᑦ ᐊᖅᑯᑎᑎᒍᑦ ᑲᑎᓐᓂᐊᕋᔅᓯᐅᒃ ᑕᐃᒪ ᓇᓗᓇᐃᖅᓯᓇᓱᓵᖅᐳᖓ ᐃᒪᓐᓇ, ᑕᐅᑐᒐᔭᕆᕕᓰ 

ᑕᒪᓐᓇ ᐊᖅᑯᓯᐅᖃᑦᑕᕐᓂᖅ ᑕᐃᑲᓂ ᓯᕗᓂᒃᓴᑦᑎᓐᓂᑦ ᖃᓄᖅ ᐋᖅᑭᒃᓯᒪᒻᒪᖔᖅ ᖃᖓᓗ ᐊᕐᕌᒍᓂᑦ 

ᕿᒥᕐᕈᓇᔭᕐᒪᖔᔅᓯᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑕᕝᕙᓃᓛᒃ 2024-25-ᒥᑦ ᓂᕆᐅᖅᑐᒍᑦ ᑭᕙᓪᓕᕐᒧᑦ ᐊᖅᑯᓯᐅᖅᑕᐅᓂᐊᖅᑐᑦ 

ᖃᓄᖅ, ᖃᓄᖅ ᐃᓱᒪᖅᓴᖅᓯᐅᕆᐊᕐᕕᒋᔭᕆᐊᖃᕐᓂᐊᕋᑦᑎᒍ ᑖᓐᓇ ᑎᑎᕋᐅᔭᖅᑕᐅᓯᒪᔭᓕᕇᕈᓂ ᐊᒻᒪᓗ ᖃᓄᖅ 

ᐊᑭᖃᕋᔭᕐᒪᒃᑭᐊᖅ ᐊᒻᒪᓗ ᑮᓇᐅᔭᖅᑖᕋᓱᒍᓐᓇᕋᑦᑕᑭᐊᖅ ᑖᒃᑯᐊ ᑕᐃᒪᓐᓇ ᐸᕐᓇᒐᓱᒃᓯᒪᔭᕗᑦ ᑖᓐᓇ ᑭᕙᓪᓕᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇᓗ ᓇᓗᓇᐃᑦᑎᐊᕋᕕᐅᒃ ᑕᒪᓐᓇ ᑕᑯᔭᐅᔪᓐᓇᕐᓂᐊᕐᒪᑦ.  

 

(ᑐᓵᔨᑎᒍᑦ) ᐃᒃᓯᕙᐅᑕᖅ. ᐊᓯᐊᓄᑦ ᐊᐱᖅᑯᑎᓐᓅᕈᒪᓕᕆᓪᓗᖓ. ᑕᐃᒫᒃ ᑮᓇᐅᔭᖅᑐᕈᑎᑦᓴᓐᓄᑦ ᐊᐅᓚᔾᔪᑎᐅᔪᓄᑦ 

ᐊᕐᕌᓂ 2021-22-ᒥ ᑮᓇᐅᔭᖅᑐᕈᑎᑦᓴᑦ $1.148,000-ᒦᔅᓴᓚᐅᖅᐸᑕ ᐊᕐᕌᒍᒋᔭᑦᑎᓐᓂ ᐊᕐᕌᒎᓛᖅᑐᒥᓪᓗ 

$1.348,000-ᒦᒃᖤᖅᐳᑦ ᑕᕝᕙ ᐅᖃᖅᖢᒍ. ᖃᖓᒃᑯᓪᓕ ᑕᐃᒪ ᐱᕙᓪᓕᐊᔪᓕᕆᔨᒃᑯᑦ ᐊᑕᖏᑦᑐᒥᒃ ᑕᕆᐅᕐᒥᐅᑕᓂᑦ 

ᓴᓇᒋᐊᓕᓐᓄᑦ ᐱᐊᓂᑦᑎᓯᒪᑦᓯᐊᓛᑉᐸᑦ? ᐊᐱᖅᑯᑎᒋᖅᑳᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒥᓂᔅ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ (ᑐᓵᔨᑎᒍᑦ) ᑖᓐᓇ ᐱᓕᕆᐊᖑᒃᑲᓐᓂᓕᑕᐃᓐᓇᕐᒥᔪᖅ 

ᐊᕐᕌᒍᖃᐃ ᓄᕐᖑᐊᓂ ᐱᑕᖃᓛᖅᐳᖅ ᒫᓐᓇᓕ ᓂᕆᐅᒋᓯᒪᔭᕗᑦ ᐱᓕᕆᔪᒪᓪᓚᕆᓚᐅᖅᑕᕗᑦ ᑲᔪᓯᒋᐊᖅᓯᒪᓕᕐᒪᑦ 

ᐊᒻᒪᓗ ᐱᐅᓯᕆᕙᑦᑕᑦᑎᓐᓄᑦ ᐅᑎᑦᓯᐊᕐᓂᐊᓕᕐᒥᒐᑦᑕ ᑖᓐᓇ ᐱᒋᐊᖃᓪᓚᕆᓚᐅᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᕙᖓ ᓂᕈᐊᖅᑕᐅᕕᖓᓐᓂᒃ ᐱᔭᕆᐊᖃᓪᓚᕆᑦᓯᒪᒻᒪᑦ 

ᓴᓂᕋᔭᒻᒥ ᐃᒡᓗᓕᒻᒥᓗ ᑖᓐᓇ ᐊᐱᖅᑯᑎᒋᕋᑖᖅᐸᕋ ᐊᑕᖏᑦᑐᒥᒃ ᒥᓂᔅᑕ ᐅᓪᓗᖅᓯᐅᑎᓂᒃ 

ᖃᖓᒃᑰᖓᖑᐊᕋᔭᕐᒪᖔᑦ ᐅᖃᕈᓐᓇᓐᖑᐊᖅᐸ ᖃᖓᑭᐊᖅ ᐅᓂᒃᑳᖅ ᓴᖅᑭᕈᓐᓇᕋᔭᓐᖑᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. ᐊᕐᕌᒎᑉ ᓄᕐᖑᐊᓂ ᐅᖃᖅᑲᐅᒐᓗᐊᖅᑐᑎᑦ ᑭᓯᐊᓂ 

ᐅᖃᑦᓯᐊᑲᓐᓂᕈᕕᐅᒃ ᖃᖓᓪᓚᑦᑖᒃᑯᑦ. ᖁᔭᓐᓇᒦᒃ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐄ, ᐅᑭᐅᑉ ᐃᓱᐊᓂ ᓂᕆᐅᑦᑐᒍᑦ 

ᐃᓚᖓ ᐱᔭᕇᖅᓯᒪᓛᕐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᓇᖅᓯᑎᒋᐊᕈᒃ ᑮᓇᐅᔭᐅᑉ ᐊᕐᕌᒍᖓᓂᒃ ᐅᕝᕙᓗ ᐅᓪᓗᖅᓯᐅᑏᑦ ᐊᕐᕌᒍᑦᑎᓐᓂ? 

ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐅᓪᓗᖅᓯᐅᑏᑦ ᐊᕐᕌᒍᖓᓂᒃ ᑕᕝᕙᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᒋᓛᖅᐸᕋ ᖃᐅᔨᓴᖁᑎᐅᔪᖅ.  

 

ᑕᐃᒪ ᐅᒥᐊᓄᑦ ᑐᓚᒃᑕᕐᕕᓂᒃ ᐃᒃᓴᒡᕕᓂᓗ ᐅᖃᐅᓯᖃᖅᖢᓂ, ᖃᓄᖅ ᐱᑦᓴᕆᐊᖃᖅᐸ ᓄᓇᓕᐅᔪᖅ 

ᐱᓕᕆᐊᑦᓴᓂᒃ ᐊᐅᓚᔾᔪᑎᑦᓴᓄᑦ ᐸᐸᑐᐃᔾᔪᑎᒃᓴᓄᓪᓗ ᐱᔪᒪᓕᕐᓂᕈᑎᒃ. ᖃᓄᐃᑦᑐᒥᒃ ᐸᕐᓇᐅᑎᒥᑦ 

ᑕᑯᔭᕆᐊᖃᕋᔭᖅᐱᓰ ᖃᐅᔨᓴᖅᑐᖃᔪᖕᒪᑦ ᐊᕐᕌᓂ. ᑖᒃᑯᐊ ᓴᓇᔨᒻᒪᕇᑦ ᑎᑎᕋᐅᔭᖅᑏᑦ ᓴᓂᕋᔭᓕᐊᔪᒻᒪᑕ 

ᐅᒥᐊᒃᑯᕕᕐᓚᐅᔭᐅᔪᓐᓇᖅᑐᒥᒃ ᖃᐅᔨᓴᕆᐊᖅᓱᑎᒃ.  

 

ᐊᐱᖅᑯᑎᒋᔭᕋ, ᖃᐅᔨᓴᕐᓂᐅᔪᒥᒃ ᐅᓂᒃᑳᓂᒃ ᖃᐅᔨᓯᒪᓕᖅᑐᓂ ᐊᕐᕌᓂ ᐱᓂᐊᕐᓂᐅᓚᐅᖅᓯᒪᔪᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᑐᔫᑎᓅᕐᓂᐅᔭᓕᕋᑦᑕ ᐅᖃᐅᓯᐅᔪᒥᑦ ᐃᒻᒪᖃ 

ᑭᐅᔭᐅᒍᓐᓇᑐᑦᓴᐅᔫᒐᓗᐊᖅ ᑕᐃᑲᓃᓗᕈᑦᑕ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ ᓴᓂᕋᔭᖅ 

ᐱᓇᓱᓪᓚᕆᔪᒻᒪᑕ ᑐᒃᓯᕌᓂᒃᓱᑎᒡᓗ ᑐᓂᔾᔪᓯᐊᖑᕙᑦᑐᑦ ᑐᓂᔭᐅᕙᑦᑐᓂᒃ ᑖᒃᑯᐊᓗ ᑮᓇᐅᔭᐃᑦ ᐊᑐᐃᓐᓇᕈᖅᑎᑕᐅᔪᑦ 

ᑭᐅᓯᒪᓐᖏᑐᐃᓐᓇᖅᑐᑦ ᒫᓐᓇ ᑮᓇᐅᔭᕐᒥᑎᒍᑦ ᐊᒻᒪᓗ ᑕᕝᕗᖓ ᐃᒪᒋᖃᓯᐅᑎᓪᓗᒍ ᑖᒃᑯᐊᓗ ᖃᓄᖅ 

ᐱᓕᕆᓯᒪᒻᒪᖔᑕ ᖃᐅᔨᓴᕐᓂᕆᓚᐅᖅᑕᒥᓂᒃ ᐅᑕᖅᑭᒋᓪᓗᑎᒍᑦ ᖃᐅᔨᓴᖅᑏᑦ.  

 

ᐅᑕᖅᑭᑐᐃᓐᓇᖅᑕᒃᑲ ᒫᓐᓇ ᐃᓚᒋᒐᓚᒻᒪᒍ ᖃᓄᖅ ᐱᑎᒋᓂᖓᓂᒃ ᖃᓄᖅ ᖃᐅᔨᓴᕐᓂᕆᓚᐅᖅᑕᖏᓐᓄᑦ.  

 

ᑭᓯᐊᓂ ᓄᓇᓕᖓᑦ ᓯᕗᓕᐅᖅᓵᕕᔅᓴᕕᓯᒪᓪᓚᕆᓚᐅᖅᑐᑦ ᑐᒃᓯᕌᓐᓂᒃᓯᒪᓚᐅᖅᓱᑎᒃ ᑮᓇᐅᔭᖅᑐᕈᑎᒃᓴᒥᖕᓂᒃ. 

ᖁᕕᐊᒋᓪᓗᒋᑦ ᑕᕝᕘᓇ ᐅᑕᖅᑭᑐᐃᓐᓇᖅᑕᒃᑲ ᑭᓱᑦ ᓴᖅᑭᓛᖅᑐᑦ ᐅᖃᕈᓐᓇᖏᑦᑐᖓᓕ ᖃᖓᒃᑯᑦ ᑕᒪᒃᑯᐊ 

ᐊᑐᐃᓐᓇᐅᓕᓛᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑐᓴᖅᑎᓐᓇᕕᓐᖓ. ᐄ, ᑖᒃᑯᐊ 

ᐱᓇᓱᓪᓚᕆᒃᓯᒪᖕᒪᑕ ᓇᖕᒥᓂᖅ ᕼᐊᒪᓚᒃᑯᑦ ᓄᓇᓕᖁᑎᓂᒃ ᒪᕐᕉᓐᓂᒃ.  

ᑕᕝᕗᖓ ᐱᕙᓪᓕᐊᔪᓕᕆᔨᒃᑯᑦ ᓯᕗᓪᓕᐅᔾᔨᓯᒪᖕᒥᒪᑕ ᐅᖃᐅᓯᕆᓯᒪᔭᑦᑕ ᒥᑦᑎᒪᑕᓕᖕᒥ, ᐃᖃᓗᖕᓂᓪᓗ 

ᑐᓚᑦᑕᕐᕕᓕᐅᖅᓯᒪᓂᐊᓂᒃ. ᒥᓂᔅᑕ ᐅᖃᖅᑲᐅᖕᒪᑦ ᑐᓚᒃᑕᕐᕖᑦ ᐃᖅᑲᓇᐃᔮᒥᒍᑦ ᓴᖅᑭᓛᕐᒪᑕ ᐊᐅᓚᑦᓯᔨᐅᓛᖅᑐᒥᑦ 

ᑕᕆᐅᕐᒥᐅᑕᓕᕆᔾᔪᑎᐅᔪᓂᒃ.  

 

ᓄᓇᓕᖁᑎᓐᓂᒃ ᐃᖅᑲᓇᐃᔮᓂᒃ ᓴᖅᑮᑲᓐᓂᕈᓐᓇᕐᓂᐅᑉ ᒥᑦᓵᓄᑦ ᐊᐱᖅᑯᑎᖃᖅᐳᖓ ᓄᓇᕘᓕᒫᒧᑦ 

ᐱᕙᓪᓕᐊᔪᓕᕆᓂᕐᒥᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᑦ ᒥᓂᔅᑕ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓚᑦᑕᕐᕖᑦ ᓄᑖᓪᓚᕆᐅᖕᒪᑕ 

ᐅᕙᑦᑎᓐᓄᑦ ᓴᓇᔭᐅᓚᐅᖅᑑᒃ ᒪᕐᕉᒃ ᐱᔭᐅᓚᐅᖅᑎᓪᓗᒋᑦ ᑕᐃᒪ ᐊᐅᓚᔾᔪᑎᔅᓴᓄᑦ ᓴᓇᒋᐊᕈᑎᑦᓴᓄᓪᓗ 

ᖃᓄᐃᓕᐅᖅᐸᖕᓂᐊᕐᓂᕗᑦ.  

 

ᑖᒃᑯᐊ ᑐᓚᑦᑕᕐᕕᓂᒃ ᓄᓇᕘᓕᒫᒥᑦ ᐱᐊᓂᑦᑕᐅᓯᒪᓕᕈᑎᒃ ᖃᐅᔨᒪᑦᓯᐊᓛᖅᑐᒍᑦ ᐃᖅᑲᓇᐃᔭᖅᑎᓂᒃ 

ᖃᑦᓯᐅᒋᐊᖃᕋᔭᕐᒪᖔᑕ ᑳᓐᑐᓛᑦᑕᐅᕙᓐᓂᐊᖅᑐᓪᓗ ᐊᒡᒋᖅᑑᒐᓗᐊᑦ ᑕᒪᒃᑯᐊ.  

 

ᑭᓯᐊᓂ ᑖᒃᑯᐊ ᐱᐊᓂᑦᓴᐅᓪᓚᕆᓚᐅᖅᑎᓪᓗᒋᑦ ᒫᓐᓇ ᑲᖐᑦᓴᑐᐃᓐᓇᕈᓐᓇᕋᑦᑕ ᓯᕗᓪᓕᖅᐸᒥᒃ ᑕᒪᒃᑯᐊ ᓴᓇᒋᐊᓖᑦ 

ᐱᐊᓂᖅᑳᕆᐊᖃᕐᒪᑕ. ᑕᒪᒃᑯᐊᓗ ᐃᑦᓴᕐᕖᑦ ᓴᓇᔭᐅᕙᓪᓕᐊᕙᓕᖅᓱᑎᒃ ᐃᑲᔪᖅᑎᖃᕆᐊᖃᖃᑦᑕᖅᓯᒪᓪᓗᑎᒃ 

ᐃᖅᑲᓇᐃᔭᖅᑐᒥᑦ.  

 

ᑭᓯᐊᓂᑦᑕᐅᖅ ᑕᒪᒃᑯᐊᑦᑕᐅ ᓇᓗᓇᐃᖅᑐᕆᐊᖃᕋᔭᕐᒥᔭᕗᑦ ᑐᑦᓯᕋᕆᕙᓕᕐᓗᒋᓪᓗ ᑮᓇᐅᔭᖅᑐᕈᑎᑦᓴᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐄ, ᑲᖐᑦᓴᒍᑎᒧᑦ ᐱᒻᒪᐃᓛᒃ.  

 

ᓯᕗᓪᓕᐅᔭᐅᔪᓂᓪᓕ 2023-24-ᒧᑦ ᑖᒃᑯᐊ ᖃᐅᔨᓴᖅᓯᓐᓈᖅᓱᑎᒃ ᒐᕙᒪᒃᑯᑦ ᑕᕆᐅᕐᒥᐅᑕᓕᕆᔨᔾᔪᑎᓄᑦ 

ᐱᓕᕆᐊᑦᓴᒥᒃ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ ᓯᕗᓂᑦᓴᑎᓐᓂ ᑐᑦᓯᕋᐅᑎᐅᓇᔭᓐᖑᐊᖅᑐᓂᒃ ᓴᓇᔭᑦᓴᓄᑦ.  

 

ᐊᓯᔾᔨᖅᐸᑕᓕ ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᓂᑦ ᒪᓂᒪᓂᑎᖏᑦ ᓴᓇᒋᐊᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ ᐊᕐᕌᒍᓂᒃ ᐊᓂᒍᖅᑐᓂᒃ 

ᐊᑦᓱᐊᓗᒃ ᐃᑲᔪᖅᑕᐅᓯᒪᒐᑦᑕ ᑲᓇᑕᒥ ᐊᖅᑯᓯᓕᕆᔨᒃᑯᓐᓄᑦ ᐅᑭᐅᖅᑕᖅᑐᒥ ᐊᒻᒪ ᑲᓇᑕᒥ ᐅᑕᖅᑭᓪᓗᑕᓗ 

ᒐᕙᒪᑐᖃᒃᑯᑦ ᓴᖅᑭᑦᓯᒐᔭᕐᓂᖏᓐᓂᒃ ᖃᓄᖅ ᐊᖏᑎᒋᓂᖏᓐᓂᒃ ᖃᐅᔨᒪᑦᓯᐊᕆᐊᖃᓛᖅᑐᒍᑦ ᑭᓱᓂᓪᓗ 

ᒪᓕᒃᑕᐅᖁᔨᒐᔭᕐᒪᖔᑕ. ᐱᓗᐊᖅᑐᒥᒃ ᑕᒪᒃᑯᐊ ᐃᑦᓴᕐᕖᑦ ᑐᓚᑦᑕᕐᕖᓪᓗ ᐱᓪᓗᒋᑦ.  

 

ᒐᕙᒪᑐᖃᒃᑯᑦ ᑲᓇᑕᒥ ᑐᓚᑦᑕᕐᕕᖃᖅᑎᑦᑎᓂᕐᒥᒃ ᑎᒍᒥᐊᕐᒪᑕ ᓇᒥᓕᒫᕐᓗ ᓴᓇᒃᑲᐃᖃᑦᑕᖅᓯᒪᓪᓗᑎᒃ ᑭᓯᐊᓂ ᒫᓂ 

ᓴᓇᔭᐅᒃᑲᐃᓯᒪᓗᐊᕋᑎᒃ. ᑕᒫᓂ ᐱᖓᓱᓂᒃ ᑐᓚᒃᑕᕐᕕᖃᓕᑕᐃᓐᓇᖅᑐᒍᑦ ᐊᒻᒪᓗ ᐱᒃᑲᓐᓂᕈᒪᓪᓗᑕ ᓲᖃᐃᒻᒪ 

ᐃᒪᐅᑉ ᓯᓈᓂᒥᐅᑖᓘᒐᑦᑕ. 

 

ᑕᒪᓐᓇ ᑐᓐᖓᕕᒋᖃᑦᑕᖅᑕᕗᑦ ᐊᐃᕙᖃᑎᖃᓕᕌᖓᑦᑕ ᒐᕙᒪᑐᖃᒃᑯᓐᓂᖔᖅᑐᓂᒃ ᓲᖃᐃᒻᒪ 

ᐱᑕᖃᕆᐊᖃᓪᓚᕆᖕᒪᑕ ᑕᒫᓂ. ᓄᓇᓕᖕᓄᑦ ᐱᑕᖃᕆᐊᖃᕐᓂᖏᓐᓄᒃ ᓴᖅᑭᑕᐅᓯᒪᔪᖅ.  

 

ᐊᒻᒪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑕᐃᒪᖓᓕᒫᖅ ᑐᐱᖅᓲᑎᒋᕙᒃᑕᖓ ᐱᑕᖃᖁᔨᓪᓗᓂ ᐊᒻᒪᓗ ᑕᒪᓐᓇ 

ᓴᖅᑭᑕᒃᓴᓐᓃᑏᓐᓇᖅᐸᑦᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

90 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕᓗ ᐊᔭᐅᖅᑐᐃᖏᓐᓇᕐᓂᐊᕐᒥᔪᖓ ᓄᓇᓕᖁᑎᓐᓂᒃ 

ᐱᔭᕆᐊᖃᓪᓚᕆᖕᒪᑕ ᐊᒻᒪᓗ ᐱᓕᕆᔭᐅᔭᕆᐊᖃᓪᓚᑦᑖᖅᖢᓂᒃ, ᑕᐃᒪᐃᒻᒪᑦ ᐱᕙᓪᓕᐊᔪᓕᕆᓂᖅ 

ᐊᔭᐅᖅᑐᐃᓐᓇᕋᓱᓕᒫᖅᐸᕋ ᐱᓗᐊᖅᑐᒥᒃ ᐃᖏᕐᕋᔪᓕᕆᓂᖅ ᐱᓕᕆᐊᒃᓴᑦ ᑕᒪᒃᑯᐊ ᐃᖏᕐᕋᓯᒋᐊᖅᑕᐅᖁᓪᓗᒋᑦ 

ᐊᐅᓚᔾᔭᒃᐸᓪᓕᐊᖁᓪᓗᒋᓪᓗ ᑖᒃᑯᖕᓇᓂ ᓄᓇᓖᖕᓂ ᑭᒡᒐᖅᑐᖅᑕᕐᓂᒃ. 

 

ᑕᐃᒪᓐᓇ ᐅᖃᖅᑎᓪᓗᒍ, ᐃᓱᒪᓕᐅᕆᔪᒪᕗᖓ ᓯᕗᓂᒃᓴᑦᑎᓐᓂ ᑕᐃᒪᓐᓇ ᐱᓕᕆᐊᒃᓴᓄᑦ 

ᑐᒃᓯᕋᕐᓂᖅᑕᖃᓕᕐᓂᕐᒥᒃᐸᑦ, ᓇᓗᓇᐃᖅᓯᕕᐅᑦᑎᐊᕈᒪᒐᓗᐊᖅᐳᖓ, ᒥᓂᔅᑕ ᐅᖃᓵᕐᒪᑦ, ᐱᖓᓱᓂᒃ. ᑭᓱᑦ ᐱᖓᓱᑦ? 

ᑭᓲᕋᑖᖅᐸ ᐱᖓᓱᑦ ᐱᓕᕆᐊᒃᓴᑦ ᒪᑐᐃᖓᑎᑕᐅᔫᑦ? ᐊᓯᖏᓪᓘᓐᓃᑦ ᐱᖁᑎᕐᔪᐊᑦ ᓴᓇᐅᔭᕆᐊᓖᑦ? ᑭᓱᓂᒃ 

ᐱᖓᓱᓂᒃ ᐅᖃᐅᓯᖃᓵᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᓇᓱᐊᕈᓯᐅᔪᔪᒥ 

ᓂᑯᕕᔾᔪᑎᒋᓚᐅᖅᑕᕋ ᑕᕝᕙᓂ ᐃᒡᓗᒥ, ᑐᓴᖅᑎᑦᑎᓪᓗᖓ ᓄᓇᓕᖕᓂ ᐃᖏᕐᕋᔪᓕᕆᓂᕐᒧᑦ ᐱᓇᓱᐊᖅᑕᐅᔪᒃᓴᑦ 

ᐱᓕᕆᔪᒪᔪᓄᑦ ᒪᑐᐃᖓᓕᕐᒪᑕ ᒫᓐᓇᐅᔪᖅ. ᒪᑐᓯᒪᓕᕐᒪᖔᑕ ᖃᐅᔨᒪᓇᖓ, ᐅᓪᓗᑐᐃᓐᓇᒥ ᒪᑐᓂᐊᖅᑐᒡᒎᖅ. 

ᒪᑐᔪᒡᒎᖅ.  

ᑖᒃᑯᐊ ᐅᖃᐅᓯᕆᓚᐅᖅᑕᒪ ᐃᓚᖏᑦ. 

 

ᒐᕙᒪᑐᖃᒃᑯᓐᓂᓗ ᑐᒃᓯᕋᕐᓂᐊᖅᑕᕗᑦ, ᑕᐃᒃᑯᐊ ᓂᕆᐅᒋᔭᕗᑦ ᐱᖓᓱᑦ ᐊᖏᓪᓗᑎᒃ ᐱᖁᑎᕐᔪᐊᓕᕆᓂᒃᑯᑦ 

ᑖᒃᑯᓄᖓ ᐊᒃᑯᐊᔪᑦ ᑲᓇᑕᒥ ᓯᕗᓪᓕᐅᑎᔭᐅᓂᖅᐹᑦ ᐱᓕᕆᐊᒃᓴᑦ ᐃᓗᐊᓃᑦᑐᑦ. ᑲᓇᑕᒥ ᐃᖏᕐᕋᔪᓕᕆᓂᕐᒧᑦ 

ᐊᖅᑯᑎᖃᑦᑎᐊᕈᑎᒃᓴᓅᖓᔪᖅ, ᒪᕐᕈᐃᓕᖓᖕᒪᑦ ᓯᕗᓪᓕᖅ ᑲᓇᑕᐅᑉ ᐃᓗᐊᓂ ᑕᐅᖅᓯᖅᑐᕈᑎᒃᓴᓄᑦ 

ᐊᔪᕐᓇᖏᑉᐹᓪᓕᕈᑎᒃᓴᓄᑦ ᑐᕌᖓᓪᓗᓂ, ᐊᐃᑉᐸᖓᓗ ᐅᑭᐅᖅᑕᖅᑐᒧᑐᐊᑦᑎᐊᖅ ᑐᕌᖓᓪᓗᓂ. 

 

ᑕᐃᒪᓐᓇ ᓱᓕ ᑲᔪᓯᖁᓂᐊᖅᑕᕗᑦ. ᐱᖓᔪᖓᓪᓗ ᑕᕆᐅᑦᑎᓐᓂᒃ ᐃᒫᓂ ᓴᐳᒻᒥᔭᐃᓂᕐᒨᖓᔪᖅ ᐸᕐᓇᐅᑎᖓᑦᑕ 

ᐃᓗᐊᓃᑦᑐᖅ. ᑖᓐᓇ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᐊᖏᑎᒎᖓᓪᓗᓂ. ᑖᒃᑯᐊ ᐱᓕᕆᐊᒃᓴᑦᑎᐊᕙᐅᓪᓗᑎᒃ ᐊᒻᒪᓗ 

ᑮᓇᐅᔭᖃᖅᑎᑕᐅᓂᖃᑦᑎᐊᖅᑑᓪᓗᑎᒃ ᑕᕝᕘᓇ ᑮᓇᐅᔭᓕᖅᑕᐅᔾᔪᑎᒃᓴᑎᒍᑦ ᐱᓇᓱᒡᕕᒋᖃᑦᑕᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐱᕕᖃᖅᑎᑲᓐᓂᕋᕕᓐᖓ ᐃᒃᓯᕙᐅᑖᖅ. 

ᐅᖃᐅᓯᑦᓴᑐᐃᓐᓇᕐᒥᒃ ᐅᖃᐅᓯᒃᓴᖃᖅᑐᖓ. 

 

ᒥᓂᔅᑕᒧᑦ ᐃᓱᒪᓕᐅᕆᔪᒪᕗᖓ ᑕᒪᑐᒥᖓ ᐱᕙᓪᓕᐊᔪᓕᕆᓂᐅᑉ ᐃᓗᐊᓂ, ᑕᑯᔪᒪᓪᓗᖓ ᑕᕝᕙᓂ 

ᓂᕈᐊᖅᑕᐅᓯᒪᓂᓐᓂ ᐊᑕᓂᓐᓂ, ᐊᐅᓚᔾᔪᑎᑦ ᐃᓗᐊᓂᑐᐃᓐᓇᐅᖏᑦᑐᖅ ᑭᓯᐊᓂ ᐊᔪᖏᑉᐸᑕ ᐱᓕᕆᐊᒃᓴᑦ, ᐊᒻᒪᓗ 

ᐊᔪᕐᓇᖏᑉᐸᑦ ᒥᓂᔅᑕᒧᑦ ᐊᖏᖃᑎᒋᔭᐅᔪᒪᓪᓗᖓ, ᐄ, ᐄ, ᐱᑕᖃᒃᑲᓐᓂᓛᕐᓂᖓᓂᒃ ᓯᕗᓂᒃᓴᑦᑎᓐᓂ.  

 

ᒥᓂᔅᑕ ᐊᖏᕈᓐᓇᖅᐸᑦ ᐃᓱᒪᓕᐊᕆᔭᓐᓄᑦ ᐊᑐᖁᔨᓂᕆᔭᓐᓄᑦ. ᑕᕝᕙ ᑭᖑᓪᓕᖅᐹᕋ. ᐊᑐᓕᖁᔨᒃᑲᓐᓂᕋᔭᖅᐸ 

ᐱᕙᓪᓕᐊᔪᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᕈᓐᓇᑐᒃᓴᐅᓐᖏᑦᑐᖅ ᒥᓂᔅᑕ ᒫᓐᓇ ᐸᕐᓇᐅᑎᓃᖏᒻᒪᑦ ᐊᑭᑐᔪᖅᑐᕈᑎᓂᑦ. ᐊᑏ 

ᒥᓂᔅᑖ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᖃᑎᒋᓯᒪᔭᕋ 

ᒪᓕᒐᓕᐅᖅᑎᐅᖃᑎᒐ ᐊᒻᒪᓗ ᑎᑎᖃᓂᒃ ᑕᑯᑎᓯᒪᓪᓗᒍ ᑕᐃᒫᑦᓴᐃᓐᓇᑲᓴᑦᑎᐊᖅ ᐊᕐᕕᐊᓂ ᐊᑐᖅᑕᐅᓲᑉ 

ᐊᔾᔨᐸᓗᐊ, ᐱᓚᐅᖅᖢᑎᒃ ᐱᔪᓐᓃᕆᓪᓗᑎᒃ, ᐊᑭᑐᓗᐊᕋᓂ ᐊᒻᒪᓗ ᑐᓐᖓᓂᖃᑦᑎᐊᖅᖢᓂ ᓄᓇᓕᖕᓂ 

ᐊᐅᓚᔾᔭᒋᐊᖅᑕᐅᓯᒪᔪᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᒃᓴᑎᒍᑦ. ᑖᓐᓇᓗ ᒫᓐᓇ ᒪᑐᐃᖓᓪᓗᓂ ᐱᓕᕆᔪᒪᒐᔭᖅᑐᓄᑦ 

ᑐᐱᖅᓱᕈᒪᔪᖃᕐᓂᖅᐸᑦ ᑐᒃᓯᕋᐅᑎᓕᐅᕈᓐᓇᖅᖢᑎᒃ. 

 

ᓄᓇᓕᖕᓂ ᒐᕙᒪᕆᔭᓯ (ᕼᐊᒪᓚᒋᔭᓯ) ᑕᕝᕘᓇ ᐱᓇᓱᖁᑦᑎᐊᕋᔭᖅᐸᒃᑲ ᐱᓕᕆᔪᒪᓐᓂᖅᐸᑕ, ᐊᑏ 

ᐱᓕᕆᔪᒪᔭᑦᓯᓐᓂᒃ ᑐᒃᓯᕋᐅᒻᒥ ᖃᐃᑦᑎᒋᑦᑎ. ᑖᒃᑯᐊ ᕿᒥᕐᕈᔭᐅᓛᕐᒥᖕᒪᑕ ᐊᒻᒪᓗ ᑐᓂᐅᖃᖅᑕᐅᓗᑎᒃ. ᓄᓇᓖᑦ 

ᑕᕝᕘᓇ ᐱᕚᓪᓕᖅᓯᒪᔪᑲᓪᓚᖅᐹᓘᕙᑦᑐᑦ ᑐᒃᓯᕋᐅᑎᓕᐊᕕᓂᕐᒥᓄᑦ. ᒫᓐᓇᐅᔪᕐᓗ ᓄᓇᓕᓯ ᐱᕕᖃᑦᑎᐊᖅᐳᑦ. 

ᐃᓘᓐᓇᓯ. ᓄᓇᒋᔭᑦᓯᓐᓂ ᒐᕙᒪᕋᓛᕆᔭᓯ ᑎᓕᐅᖅᓯᐅᒃ ᑐᐱᖅᓲᑎᑎᒍᑦ ᐱᓇᓱᖁᓗᒋᑦ.  

 

ᐅᓇ ᑭᓯᐊᓂ ᒪᓕᒐᒃᓴᖅ ᑲᔪᓯᖏᑉᐸᑦ, ᑖᒃᑯᐊ ᑲᔪᓯᔪᓐᓇᕋᔭᖏᑦᑐᑦ. ᓂᕆᐅᒃᑐᖓ ᑖᓐᓇ ᑲᔪᓯᑎᓐᓂᐊᕋᔅᓯᐅᒃ ᑖᒃᑯᐊ 

ᐱᓕᕆᐊᒃᓴᒃᑯᒥᓇᖅᑐᑦ ᑲᔪᓯᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᑐᒪᖓᓕᕆᔪᑦ ᑲᔪᓯᒐᔭᕐᓂᖓᓂᒃ ᓂᕆᐅᓇᓪᓚᕆᒃᑐᖅ ᒥᓂᔅᑕ.  

 

ᒥᔅ ᕿᓕᖅᑎ ᐃᕝᕕᑦᑕᐃᒪ ᐅᕙᖓ ᐊᑎᓕᐅᖅᓯᒪᔭᖏᓐᓂ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᖃᕈᒪᓪᓗᖓ ᑕᕝᕙᓂ ᐱᓕᕆᐊᒃᓴᐃᑦ ᐸᕐᓇᐅᑎᖏᓐᓂ 

ᐃᖏᕐᕋᔪᓕᕆᓂᕐᒧᑦ ᐊᑐᐊᒐᓕᕆᓂᖅ ᐸᕐᓇᐃᓂᕐᓗ ᐊᑖᓂ.  

 

(ᑐᓵᔨᒃᑰᕈᓐᓃᖅᑐᖅ) ᑖᓐᓇ ᐅᖃᖅᓯᒪᓂᖓ ᐱᓕᕆᖃᑎᖃᕐᓂᕐᓂᕐᒥᖏᓛᒃ ᐱᑦᔭᐃᔭᖅᓯᒪᓪᓗᒍ, ᑖᒃᑯᓇᓂ 

ᖃᓪᓗᓈᑐᑦ (ᑐᓵᔨᑎᒍᑦ) ᑮᓇᐅᔭᖃᖅᑎᑕᐅᑦᓴᐃᓇᓂᕐᒧᑦ ᐊᖏᕈᑦ ᒐᕙᒪᑐᖃᒃᑯᓐᓂᑦ. (ᑐᓵᔨᒃᑰᕈᓐᓃᖅᑐᖅ) ᑖᓐᓇ 

ᐊᐱᖅᑯᑎᒋᒍᒪᓚᕿᒐᒃᑯ, ᑕᒪᓐᓇ ᐸᕐᓇᓐᓂᐅᖃᑦᑕᖅᑐᖅ, ᐸᕐᓇᖃᑎᖃᕐᓂᐅᖃᑦᑕᖅᑐᖅ ᓄᓇᓕᓐᓂᑦ 

ᐃᖏᕐᕋᔪᓕᕆᓂᕐᒨᓕᖓᔪᓂᑦ.  

 

ᑕᕝᕙᓂ ᓇᓗᓇᐃᖅᓯᒪᖕᒪᑦ ᑕᐅᓄᖓ (ᑐᑭᓯᓇᖅᓯᑎᑕᐅᔪᖅ) ᐱᓕᕆᐊᑦᓴᓅᕐᓗᖓ ᐅᖃᖅᓯᒪᒻᒪᑦ 

(ᑐᑭᓯᓇᖅᓯᑎᑕᐅᔪᖅ) ᓈᓴᐅᑎᓖᑦ 1, 2, 3, 4-ᖓᓂ, ᑖᓂᖅᑐᓕᖅᓯᒪᔪᓂ (ᑐᓵᔨᒃᑰᓕᖅᑐᖅ) ᒐᕙᒪᑐᖃᒃᑯᑦ 

ᐱᓕᕆᖃᑎᒋᓗᒋᑦ ᓯᕗᒨᔾᔫᒥᖁᒡᓗᒋᑦ ᐱᓕᕆᐊᒃᓴᐃᑦ ᐱᕚᓪᓕᖁᓪᓗᒋᓪᓘᓐᓃᑦ ᐊᑐᕆᐊᑦ, ᒥᑦᑕᕐᕖᑦ, 

ᑕᕆᐅᕐᒥᐅᑕᓕᕆᔾᔪᑏᒡᓗ, ᐋᖅᑭᒋᐊᕐᓗᒋᑦ ᒥᑦᑕᕖᑦ. (ᑐᓵᔨᒃᑰᕈᓐᓃᖅᑐᖅ) ᐃᒫᖑᔪᔅᓴᐅᔪᕈᓈ?  

 

ᑕᐃᒪᓐᓇᐅᒍᓂ, ᑕᐃᔅᓱᒪᓂ ᐊᐱᖅᑯᑎᖃᕋᑖᓚᐅᕋᒪ ᒫᓐᓇᒫᖑᕋᑖᑦᑎᐊᓚᐅᖅᑐᖅ ᑕᒪᒃᑯᐊ ᖃᖓᑕᓯᐅᒃᑯᕖᓂᓛᑦ 

ᐋᖅᑭᒋᐊᕆᐊᖃᕐᓂᖏᑦ ᐱᒡᒐᑐᓕᕆᓂᕐᒨᓕᖓᔪᑦ ᐱᔾᔪᑎᒋᒡᓗᒋᑦ. 

 

ᑕᒪᒃᑯᐊ ᕿᒥᕐᕈᓪᓗᒌᑦ ᑕᑯᑎᑦᑐᓐᓇᖅᐱᖔ, ᓇᓗᓇᐃᖅᓯᑲᓐᓂᕈᓐᓇᕈᕕᑦ ᐃᑲᔪᖅᑕᐅᔪᒪᓕᕐᒥᔪᖓ (ᑐᓵᔨᑎᒍᑦ) 

ᐱᕚᓪᓕᕈᑎᒃᓴᓂᒃ, ᐱᕚᓪᓕᑐᐃᓐᓇᖏᑦᑐᓂᒃ ᐊᔾᔨᒌᖏᑦᑐᓄᑦ ᐱᐅᓯᕚᓪᓕᕈᑎᒃᓴᑐᐃᓐᓇᐅᖏᑦᑐᒃ ᐱᕚᓪᓕᕈᑎᓂᑦ 

ᑕᒪᔅᒥᖓ ᓇᓗᓇᐃᖅᓯᓯᒪᖃᓯᐅᑎᑦᑎᐊᕐᒪᖔᔅᓯ ᐊᕕᔅᓯᒪᔪᒥᒃ ᐱᕚᓪᓕᕈᑎᔅᓴᒥᑦ ᐋᖅᑭᒋᐊᕈᑎᔅᓴᓄᑦ ᑕᒪᒃᑯᓄᖓ 

ᐊᑭᑐᔪᖅᓯᐅᑎᓄᑦ, ᐋᖅᑭᒋᐊᕆᐊᖃᖅᓯᒪᔪᓄᑦ ᓴᓇᔭᐅᕋᑖᖅᑐᒥᓂᐅᒐᓗᐊᓄᑦ? ᑖᓐᓇ ᑖᔅᓱᒧᖓ ᑐᓐᖓᔪᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐊᔾᔨᒌᖏᑦᑑᑎᓃᓛᒃ ᑮᓇᐅᔭᓂᒃ ᑐᒃᓯᕋᖃᑦᑕᕋᑦᑕ 

ᐊᒻᒪᓗ ᑮᓇᐅᔭᖁᑎᖃᖅᖢᑕ, ᑕᕝᕙᓂ ᑮᓇᐅᔭᓂᒃ ᐊᖏᖅᑕᐅᓯᒪᔪᑦ ᐃᓕᔅᓯᓐᓄᑦ, ᑕᐃᓐᓇ ᐊᑐᖃᑦᑕᖅᑕᕗᑦ 

ᐋᖅᑭᒋᐊᕈᑎᐅᖃᑦᑕᖅᑐᑦ ᑕᒪᒃᑯᓄᖓ, ᓲᕐᓗ ᑕᐃᒃᑯᐊ ᐱᓱᒍᓐᓇᓐᖏᑦᑐᓄᑦ ᐋᖅᑭᒋᐊᕈᑏᑦ ᐅᕝᕙᓘᓐᓃᑦ ᒪᑐᖏᑦ 

ᓱᕋᖅᑎᑦᓯᒪᑉᐸᑕ ᐅᕝᕙᓘᓐᓃᑦ ᓇᑎᖓᒍᑦ. (ᑐᑭᓕᐅᖅᑕᐅᔪᖅ) ᒥᑭᔫᑎᓄᑦ ᓴᓇᔭᕆᐊᓕᓐᓄᑦ ᐱᓇᓱᖃᑦᑕᖅᑕᕗᑦ. 

 

ᐊᑭᑦᑐᕆᐊᕈᑎᑦ, ᓲᕐᓗ ᐃᑯᒻᒪᖅᑯᑎᖏᑦ ᐱᐅᖏᑉᐸᑕ ᐅᕝᕙᓘᓐᓃᑦ ᒥᑦᑕᕐᕕᒡᓚᑦᑖᖅ ᐱᐅᔪᓐᓃᓕᖅᐸᑦ, 

ᒐᕙᒪᑐᖃᒃᑯᑎᒍᑦ (ᑐᑭᓕᐅᖅᑕᐅᔪᖅ) ᒥᑦᑕᕐᕕᓕᕆᓂᕐᒧᑦ ᐱᓕᕆᐊᓄᑦ ᐃᑲᔫᑎᑎᒍᑦ ᑐᔅᓯᕋᕋᓱᖃᑦᑕᖅᑕᕗᑦ ᑕᕝᕙᓂ 

ᑎᑎᕋᖅᓯᒪᔪᖅ ᒪᑉᐱᒐᕐᒥ, ᒪᕐᕉᓐᓂᒃ ᐊᖏᔪᓂᒃ ᐱᓇᓱᖃᑦᑕᕐᓂᕋᖅᓱᑕ ᐊᕐᕌᒍᑕᒫᑦ. ᑕᕝᕘᓇ ᑕᐃᒪᓐᓇ 

ᐊᔾᔨᒌᖏᑦᑑᑎᓂᑦ ᐱᓇᓱᖃᑦᑕᖅᑐᒍᑦ. 

ᓱᕋᔅᓯᒪᔪᖃᕈᓂ, ᐊᑦᑕᕐᓇᖅᑐᖃᕈᓂ ᑕᐃᒪ, ᑕᕝᕘᓇ ᓴᓇᓵᓕᓇᓱᖃᑦᑕᖅᓱᑎᒍᑦ ᑕᐃᒪᓐᓇᐃᓕᖓᓪᓗᓂ. 

ᑕᒫᓂ ᐊᕐᕌᒍᑦ ᖃᑦᓯᐊᕐᔫᓕᖅᑐᐃᒃᑭᐊᖅ, ᖃᐅᔨᒪᓕᕋᑦᑕ ᑕᐃᒃᑯᐊ (ᑐᑭᓕᐅᖅᑕᐅᔪᖅ) ᐊᔭᐅᒐᕐᓄᑦ 

ᐃᓯᕐᕕᒃᓴᖃᖏᑦᑐᑦ. ᓇᑎᖓᓂᒃ ᓴᓇᓇᓱᓕᕈᑦᑕ, ᑕᐃᓐᓇ ᓴᓇᔭᐅᑎᑦᓯᓐᓈᕐᓗᑎᒍᑦ ᑕᐃᒪᓐᓇ ᐋᖅᑮᓇᓱᒃᓯᒪᔪᒍᑦ 

ᐊᒻᒪᓗ ᖃᑦᓯᐊᔾᔪᓐᓂᑭᐊᖅ ᓄᑕᐅᖏᓐᓂᔅᓴᓂᑦ ᑕᐃᒪᓐᓇ ᐋᖅᑭᑦᓱᐃᖃᑦᑕᖅᓱᑕ, ᑕᕝᕘᓇ (ᑐᑭᓕᐅᖅᑕᐅᔪᖅ) 

ᐊᑭᑐᔪᖅᑐᖅᑐᓄᑦ ᐱᓕᕆᐊᒃᑯᑎᒍᑦ ᐱᓇᓱᖃᑦᑕᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒡᓗ ᑐᑭᓯᑎᑦᑎᐊᒃᑲᓐᓂᕐᒥᒐᕕᖓ. ᑕᐃᒪᓕ 

ᐊᐱᖅᑯᑎᒋᔪᒪᖃᓯᐅᑎᒐᒃᑯ, ᑖᓐᓇ ᐊᐱᖅᑯᑎᒋᖅᑳᕈᒪᖅᑲᐅᓪᓗᒍ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑎᒍᑦ ᑕᒪᒃᑯᐊ ᕼᐊᒪᓚᐅᔪᐃᑦ ᐱᓇᓲᑎᒋᕙᑦᑕᖏᑦ ᑐᔅᓯᕋᐅᑎᓕᐊᕆᕙᑦᑕᖏᑦ. ᐃᒫᒃ 

ᓄᓇᓕᐅᓪᓗᑕ ᐊᔾᔨᒌᖏᓇᑦᑕ, ᐃᓚᖏᑦ ᐱᒡᒐᓂᖅᓴᓂᒃ ᐱᒡᒐᕈᑎᖃᕐᓂᖅᓴᐅᓪᓗᑎᒡᓗ ᓄᓇᓖᑦ ᐃᓚᖏᑦ 

ᑕᐃᒪᓐᓇᐃᑦᑑᒻᒪᑕ. ᑖᓐᓇ ᐋᓐᓂᐊᕕᒃᑯᑎᒎᑦ ᐃᑲᔪᖅᑕᐅᔾᔪᑎᒋᓗᒍ ᐅᕝᕙᓗ ᑐᑭᓯᒋᐊᖔᖃᑦᑕᕈᓐᓇᓯᐅᖑᒋᕕᓯ 

ᐱᒡᒐᕐᓂᕆᔭᖏᑦ ᓄᓇᓖᑦ ᒥᕝᕕᒃ ᐋᖅᑭᒋᐊᕆᐊᖃᕐᓂᖓ, ᓲᓪᓗ ᐱᓱᕝᕕᑦᑖᕆᐊᖃᕐᒪᑦ ᑕᒪᒃᑯᓄᖓ ᐱᒡᒐᖅᑐᓄᑦ 

ᑐᕌᖓᔪᓂᑦ, ᑕᐅᑐᓐᖏᑐᓐᓄᓪᓘᓐᓂᑦ ᐊᒻᒪ ᐃᓄᑐᖃᕐᓄᑦ. 

 

ᑕᐃᒪᐃᒻᒪᑦ, ᑕᒪᓐᓇ ᑐᑭᓯᒋᐊᕈᑎᒋᓯᐅᕆᒋᕕᓯᐅᒃ ᐱᕚᓪᓕᖅᕈᑎᔅᓴᐅᓗᒍ ᑕᑯᓐᓇᖅᑕᐅᔪᓐᓇᕐᓗᓂ ᐊᑑᑎᖃᕆᕚ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑕᒪᒃᑯᐊ ᓄᑖᒥᒃ ᓴᓇᒐᓱᓕᕋᐃᒐᑦᑕ ᑕᒪᒃᑯᐊᑦ 

ᐊᐱᖅᑯᑕᐅᖃᑦᑕᖅᑐᐃᑦ ᐊᒻᒪᓗ ᐸᕐᓇᐅᑎᒃᑯᑦ ᐸᕐᓇᖅᑕᐅᖃᑦᑕᓲᖑᒡᓗᑎᒃ, ᐸᕐᓇᓕᖅᑎᓪᓗᒋᑦ ᑎᑎᖅᑐᒐᓕᖅᑎᓪᓗᒋ. 

ᑕᒪᒃᑯᐊ ᑭᓱᐃᑦ ᐊᑐᕆᐊᖃᒡᓚᕆᑦᑕᖏᓐᓂᒃ. 

 

ᑕᐃᒃᑯᐊ ᐅᒡᒍᓐᓇᕐᔪᐊᕐᒪᑦᑕᐃᓛᒃ ᐃᓛᒃ, ᐊᔅᓴᓗᐊᓄᑦ ᒪᔪᕋᐅᑎᐅᖃᑦᑕᖅᑐᑦ ᓴᓇᔭᐅᓚᐅᖅᓯᒪᓐᓂᖏᒻᒪᑕ. ᒫᓐᓇᓕ 

ᑕᕝᕙ ᑕᐃᒪᓐᓇᐃᖅᑐᖃᕆᐊᖃᓪᓚᑦᑖᑎᓪᓗᒋᑦ ᑮᓇᐅᔭᓂᒃ ᐊᑐᐃᓐᓇᖃᒃᑲᐅᑎᒋᖃᑦᑕᖏᓐᓇᑦᑕ ᑕᒪᒃᑯᐊ 

ᐋᖅᑭᑦᓱᐃᓇᓱᓕᕋᐃᒐᑦᑕ ᓴᓇᒋᐊᕆᐊᓕᓐᓄᑦ ᐱᓕᕆᐊᖑᓂᕋᖅᑕᐅᔪᓄᑦ ᑕᐃᒃᑯᐊ ᐃᓚᓕᐅᑎᖃᑦᑕᓕᖅᑕᕗᑦ 

ᑕᒪᒃᑯᓄᖓ ᓄᓇᓖᖕᓄᑦ ᓄᑖᖅᑖᖅᑲᐅᑎᒋᖁᔨᓐᖏᑦᑐᓄᑦ. ᐃᓚᖏᑦ ᓄᑖᖅᑖᓂᐊᓕᕐᒪᑕ ᑕᒪᒃᑯᐊ ᑕᐃᒪᓐᓇ 

ᖃᓄᖅᑑᕈᑎᒋᔭᔅᓴᐅᖃᑦᑕᖅᓱᑎᒃ ᑕᒪᒃᑯᐊ ᑕᐃᒪᓐᓇ ᐸᕐᓇᖃᑦᑕᖅᑐᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐄᓛᒃ ᑖᒃᑯᐊᖏᓛᖅ ᑭᒡᒐᑐᖅᑖᒃᑲ ᑕᒪᒃᑮᒃ 

ᑕᐃᒪᐃᑐᖃᕆᐊᖃᓪᓚᕆᖕᓂᖏᑦ ᓇᓗᓇᖏᑦᑎᐊᕐᒪᑦ, ᐃᓛᒃ ᐊᓯᓕᒫᖏᑦ ᓄᓇᕘᒥᐅᑦ ᑕᐃᒪᐃᑐᑦ. ᑖᓐᓇ 

ᐱᓗᐊᓐᖑᐊᕐᒥᔪᖅ, ᑕᑉᐹᖓᑦ ᑭᒡᒐᑐᖅᑕᓐᓂᒃ ᖃᖏᖅᑐᒑᐱᒻᒥᑦ ᐃᑲᔪᖅᑕᐅᔪᒪᓪᓚᕆᒍᑕᐅᓪᓗᓂ ᓂᓪᓕᕈᑕᐅᓯᒪᖕᒪᑦ 

ᐃᓐᓇᕈᖅᑐᖃᒻᒪᕆᖕᒪᓘᓐᓃᑦ ᑕᒪᔅᓱᒥᖓ ᐊᑐᐃᓐᓇᖃᖅᑐᖃᓚᐅᖅᓯᒪᒐᓂ ᐋᓐᓂᐊᕕᓕᐊᖏᓐᓇᐅᔭᖅᑐᒥᒃ.  

 

ᑕᐃᒪᐃᒻᒪᑦ, ᑖᓐᓇ ᑕᑯᔪᒥᓇᑦᑎᐊᕐᓂᐊᕐᒪᑦ ᑐᐊᕕᕐᓇᑐᒃᑯᓘᓐᓃᑦ ᐊᓚᒃᑲᖅᑕᐅᖁᒥᓇᓪᓚᕆᖕᒪᑦ, ᑕᑉᐱᓐᓇ, ᐃᓛᒃ 

ᐊᔅᓱᕈᐊᖃᕈᑎᖃᕐᒥᖕᒪᑕ ᑕᒪᔅᓱᒥᖓ. 

 

ᐆᒪᓕᖓᓕ ᑕᐃᒪ ᐊᐱᖅᑯᑎᖃᕈᒪᓕᕐᒥᔪᖓ, ᐅᓇᖃᐃ (ᑐᓵᔨᑎᒍᑦ) ᓄᓇᓕᖕᒥ ᐃᖏᕋᔪᓕᕆᓂᕐᒧᑦ 

ᐱᒋᐊᖅᑎᑦᓯᓂᕐᒧᑦ ᐱᓕᕆᐊᖅ, ᑕᕝᕙᓂ ᓇᓗᓇᐃᖅᓯᒪᓂᖓ ᓄᓇᓕᖕᓄᑦ ᑲᒪᓂᕐᒥᑦ ᐊᒻᒪ ᐋᖅᑭᐅᒪᓂᕐᒥᒃ 

ᓇᓗᓇᐃᖅᔭᖅᓯᒪᒻᒪᑦ. 

ᑕᐃᒪᓕ, ᖃᓄᖅ ᑕᒪᒃᑯᐊ ᐅᖓᓯᑦᑐᒥᒃ ᖃᖓᑐᓲᒃᑯᕕᓖᑦ? ᑖᒃᑯᐊ ᑭᒡᒐᑐᖅᑖᒃᑲ ᖃᖓᑕᓲᒃᑯᕕᖓ ᐅᖓᓯᓐᓂᖏᒃ 

ᐊᔾᔨᒌᖏᕕᔾᔪᐊᕐᒪᑎᒃ. ᑕᑉᐱᓐᓇ ᑲᖏᖅᑐᒑᐱᒃ ᐅᖓᓯᑦᑐᒻᒪᕆᐅᓪᓗᓂ ᐊᔅᓱᕈᓪᓚᕆᖃᑦᑕᕐᒪᑕ.  

 



ᕿᑎᖅᑰ, ᔫᓂ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑖᓐᓇ ᑐᓐᖓᕕᒋᓪᓗᒍ, ᐸᕐᓇᐅᑎᔅᓯᓂᑦ ᐃᓚᓕᐅᑎᓯᒪᕚ? ᐃᒫ ᓯᕗᓪᓕᐅᔾᔭᐅᔪᓐᓇᖅᓯᒍᓐᓇᕐᓗᓂ 

ᐅᕝᕙᓘᓐᓂᑦ ᑐᓂᓯᒍᓐᓇᖅᐱᓯ ᐃᖏᕐᕋᔾᔪᑎᒥᒃ, ᐃᑲᔪᕈᓐᓇᖅᐱᓯ ᑐᔅᓯᕋᑎᓕᐅᕈᑎᒃ ᐱᕙᓪᓕᐊᔪᓕᕆᔨᒃᑯᖏᑦ, 

ᑕᒪᔅᓱᒧᖓ ᐊᐃᔅᓯᕈᑕᐅᖃᑦᑕᕈᓐᓇᕋᔭᖅᑐᒧᑦ ᐊᐅᓪᓚᓂᐊᖅᑐᓄᓪᓗ ᐊᑲᕐᕆᔾᔪᑕᐅᒋᐊᒃᑲᓂᕐᓂᐊᖅᑐᒧᑦ? ᑖᓐᓇ 

ᐊᐱᖅᑯᑎᒋᓕᕐᒥᔭᕋ, ᑐᔅᓯᕋᐅᑎᑎᒍᑦ ᑖᓐᓇ ᐃᖏᕐᕋᔾᔪᑎᒥᒃ ᐱᓇᓱᐊᕈᓐᓇᓂᕐᒥᒃ ᐃᓗᓕᖃᖃᓯᐅᔾᔨᒻᒪᖔᖅ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑐᑭᓯᒍᒪ, ᐃᓄᐃᑦ ᐊᐅᓪᓚᕆᐊᓕᑦ ᒥᑦᑕᕐᕕᓕᐊᕈᔾᔭᐅᖃᑦᑕᕐᓗᑎᒃ 

ᑖᔅᓱᒧᖓ ᓄᓇᓯᐅᑎᑖᕈᓐᓇᖅᐱᑕᑭᐊᖅ, ᐊᐱᕆᖅᑰᕐᒪᑦ. ᑖᓐᓇ ᐋᒃᑳᖅᓱᒍ. ᑕᐃᒪᓐᓇᐃᓕᐅᖃᑦᑕᖏᑦᑐᒍᑦ. ᑭᓯᐊᓂ 

ᑖᓐᓇ ᒥᑦᑕᕐᕕᐅᖅ ᐅᖓᓯᓐᓂᖓᓂᒃ ᑖᒃᑯᐊ ᐊᖅᑯᑎᖏᑦ ᓴᓕᒍᕆᐊᓖᑦ ᓴᓕᒎᑎᕈᔪᓐᓄᑦ ᒥᑦᑕᕐᕕᒻᒧᓪᓗ ᐊᒻᒪᓗ 

ᐊᖅᑯᑎᓄᑦ ᑐᕌᖓᔪᓂᒃ, ᑖᒃᑯᐊ ᑕᕝᕙ ᐲᓲᕗᑦ. ᐊᒻᒪᓗ ᑕᕝᕘᓇ ᐊᑭᑐᔫᑎᒃᑯᑦ ᐊᑯᓐᓂᖅᓱᕐᓂᕋᖃᑦᑕᕋᒃᑭᑦ ᑖᒃᑯᐊ 

ᓴᓕᒎᑎᕈᔪᐃᑦ, ᑕᐃᑰᓇ ᓄᓇᓕᓐᓄᑦ ᐸᕐᓇᑦᓯᒪᕙᒡᓕᐊᖃᑦᑕᖅᑕᕗᑦ ᐊᕐᕌᒍᑦ 20. ᑕᐃᓐᓇ ᕿᒥᕈᐊᒐᖅ ᓴᖅᑭᒍᒫᖅᑕᕋ 

ᑕᕝᕗᖓ ᐃᒡᓗᕐᔪᐊᒧᑦ, ᑕᐃᒪ ᓇᓗᓇᐃᕋᔭᖅᑐᑦ ᑭᓱᒥᑦ ᑭᓱᖃᐅᕐᒪᑭᐊᖅ. ᑖᓐᓇ ᒥᑦᑕᕐᕕᖓᓂ ᐊᒻᒪᓗ ᖃᓄᐃᑦᑐᓂ 

ᐊᑐᕆᐊᖃᖃᑦᑕᒪᒃᑭᐊᖅ. ᑕᐃᒪᓐᓇᐃᓕᖓᐅᖅᑐᓂᒃ ᑕᐃᒪᓐᓇ ᐸᕐᓇᓯᒪᓲᖑᔪᒍᑦ.  

 

ᑭᓯᐊᓂ ᐃᓄᐃᑦ ᐊᐅᓪᓚᕆᐊᓕᕈᔪᓐᓄᑦ ᑕᒪᒃᑯᐊ ᐱᓕᕆᔨᐅᓐᖏᓇᑦᑕ ᑖᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓇᒧ ᐃᖏᕐᕋᓯᒋᐊᕈᑎᑦᑎᐊᓂᐊᕐᓂᒻᒥᒃ 

ᑐᑭᓯᓯᒪᑦᑎᐊᑲᓐᓂᕐᓂᐊᕋᑦᑎᒍᑦ ᖁᔭᓐᓇᒦᒃ ᓇᓗᓇᐃᑦᑎᐊᕋᕕᐅᒃ ᑕᐃᒫᒃ. ᑕᐃᒪᓕ ᑭᖑᓪᓕᖅᐹᒥᒃ 

ᐊᐱᖅᑯᑎᒋᔪᒪᓕᕐᒥᔭᕋ, ᑖᓐᓇ, ᑭᓲᓇᐃᑦ, [ᐊᒡᒐᒻᒥᓯᐅᑏᑦ ᖃᕋᓴᐃᔭᐃᑦ] ᐊᑐᐃᓐᓇᕈᖃᑦᑕᖅᑕᓯ ᓄᓇᓕᓐᓄᑦ 

ᑕᒻᒪᖏᒃᑯᒪ $30,000-ᖑᖅᑰᕐᒪᑦ. ᑖᓐᓇ ᐊᖅᑯᑎᓄᑦ ᐊᖅᑯᑎᓕᐅᕈᑎᔅᓴᐅᓗᓂ. ᑕᒻᒪᕈᒪ $10,000-ᖑᒻᒪᖔᕐᓘᓐᓃᑦ 

ᓇᓕᐊᒃ ᐳᐃᒍᕋᒃᑯ. ᑭᓯᐊᓂ ᐊᐱᖅᑯᑎᒋᔪᒪᔭᕋ ᑖᓐᓇ ᖃᖓᓂᑦ ᑕᐃᒫᔅᓴᐃᓐᓇᓕᓯᒪᒻᒪᖔᖅ ᕿᓚᒥᑯᓗᒃ ᑮᓇᐅᔭᖅ 

ᓄᖑᖃᑦᑕᕐᒪᑦ ᓄᓇᓕᓐᓄᑦ ᐊᖅᑯᑎᐅᕈᑎᔅᓴᐃᑦ ᐊᒥᒐᕐᓂᑯᖏᓅᒐᓗᐊᖏᓛᒃ ᐊᒻᒪᓗ ᓄᓇᓖᑦ 

ᐃᑲᔪᖅᑕᐃᓐᓇᕆᓇᓱᖃᑦᑕᕋᔅᓯᐅᒃ ᐱᑎᑕᐃᓐᓇᕆᔪᒪᓪᓗᓯᐅᓪᓗ ᑖᓐᓇ ᑐᑭᓯᓇᖅᑐᖅ. ᑭᓯᐊᓂᓕ ᐊᐱᖅᑯᑎᒋᕙᕋ 

ᖃᖓᓂ ᑕᐃᒫᔅᓴᐃᓐᓇᓕᓯᒪᐃᓐᓇᖅᐸ ᑖᓐᓇ, ᐃᒃᓯᕙᐅᑖᖅ. ᑕᕝᕗᖓᖃᐃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕼᐋᒻᓚᒃᑯᓐᓅᖓᖅᑰᕐᒪᑦ [ᐊᒡᒐᒻᒥᓯᐅᑏᑦ 

ᖃᕋᓴᐃᔭᐃᑦ ᐃᑲᔫᑎᒃᓴᐃᑦ] ᑕᐃᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᖅᑎᒃᑯᓐᓄᑦ ᐊᐅᓚᑦᓱᓂᐅᒃ ᕼᐋᒻᓚᒃᑯᑦ 

ᐱᖁᑎᕐᔪᐊᖏᓐᓄᑦ ᑐᕌᖓᓪᓗᓂ. ᐊᓕᐊᓇᐃᒋᔾᔪᐊᓚᐅᖅᑕᕋ ᑕᒫᓂ ᐃᑦᓯᕚᕈᓐᓇᖅᓱᖓ ᑕᐃᑰᓇ ᐊᑭᑐᔫᑎᒃᑯᑦ 

ᐊᖏᖅᑕᐅᔪᓐᓇᖅᓯᓚᐅᖅᓯᒪᒐᑦᑕ $1 ᒥᓕᐊᓐᓂᒃ ᓴᓂᕝᕙᐃᓯᒪᒃᑲᓂᕈᓐᓇᖅᓱᑕ ᑕᒪᒃᑯᓂᖓ ᐊᑭᑐᔫᑎᓄᑦ 

ᓄᓇᓯᐅᑎᓄᑦ ᓄᓇᓕᓐᓅᕆᐊᓕᓐᓄᑦ. ᓇᓪᓕᐊᒃ ᐱᔭᕆᐊᖃᓪᓚᑦᑖᖅᑐᑦ ᐊᕐᕌᒍᑕᒫᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᐋᖅᑭᒃᓱᐃᖃᑦᑕᓲᖑᓪᓗᑎ ᓲᕐᓗ ᓴᓕᒎᑎᖓ ᕿᑭᖅᑕᕐᔪᐊᒥ ᓄᑕᐅᓐᖏᓗᐊᓕᖅᐸᑦ ᐅᕝᕙᓘᓐᓃᑦ ᓱᕋᔅᓯᒪᓕᖅᐸᑦ. 

ᐅᕙᒍᑦ ᓂᐅᕕᕈᑦᓱᑎᒍᑦ ᑕᐃᑯᖓ ᒥᑦᑕᕐᕕᖓᓅᓲᕆᒐᑦᑎᒍᑦ. ᑕᒫᓂ ᐊᑭᑐᔪᖅᑐᕈᑎᑦᑎᒍᑦ $4 ᒥᓕᐊᓐᓂᒃ 

ᑐᓂᔭᐅᓯᒪᖃᑦᑕᕋᑦᑕ ᑖᒃᑯᐊ ᐃᑲᔫᑎᒋᔭᐅᔪᓐᓇᖃᑦᑕᖅᓱᑎᒃ $250,000 ᐊᑭᑐᓂᖅᓴᕐᔪᓐᓂ ᓄᓇᓯᐅᑎᓄᑦ.  

 

ᑕᐃᒪᓐᓇᐃᓕᖓᑎᓪᓗᒍ ᐊᒃᓱᐊᓗᒃ ᖁᔭᒋᖃᑦᑕᖅᑕᒃᑲ ᑕᒫᓃᑦᑐᐃᑦ ᐃᒡᓗᕐᔪᐊᒥ ᑕᒪᒃᑯᓂᖓᕈᔪᒃ ᐊᖏᖃᑦᑕᕋᔅᓯ. 

ᑕᐃᒪᓐᓇ ᑕᒪᒃᑯᐊ ᐊᑑᑎᓕᕐᔪᐊᖑᖃᑦᑕᕐᒪᑕ. ᖁᔭᓐᓇᒦᖅᐸᔅᓯ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᑕᕝᕗᖓᑲᐃᓐᓇᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕋᑖᕋᒪ ᒥᔅᑕ ᓴᒻᒧᖅᑐᖅ-ᓚᑎᓪᓗᑎᑦ.  

 

>>ᐃᓛᖅᑐᑦ 

 

ᑐᓵᓐᖏᓐᓇᒪ. ᐊᐱᖅᑯᑎᔅᓴᖃᐅᕐᒥᔪᖓ. ᑖᒃᑯᐊ ᓯᕗᓪᓕᐅᑎᑕᐅᔪᐃᑦ 217, ᑭᕙᓪᓕᕐᒥ ᐊᖅᑯᓯᐅᕐᓂᖅ. ᒥᓂᔅᑕ 

ᐅᖃᖅᑲᐅᖕᒪᑦ ᑖᓐᓇ ᑳᓐᑐᕌᖓ ᑐᓂᔭᐅᓯᒪᓕᕐᒪᑦ ᐱᔭᕆᐊᑐᓂᖓ ᐊᐅᔭᖅ ᐱᐊᓂᒃᑕᐅᓇᔭᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑖᓐᓇ ᒥᔅᑕ ᕼᐋᑭᓐᔅ 

ᑭᐅᔪᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓱᓕ ᐅᑉᓗᖅᓯᐅᑎᖏᑦ ᑕᑯᒋᐊᓚᐅᓐᖏᑕᕗᑦ ᒪᑐᓵᖢᓂ. 

ᑖᒃᑯᐊ ᓂᕈᐊᖅᑕᐅᔪᐃᑦ ᑲᑎᖃᑎᒋᓚᐅᖅᑕᕗᑦ ᑖᒃᑯᐊ ᐊᕐᕌᒍᓪᓗᐊᕐᒥᒃ ᑕᐅᑐᒃᑐᑦ ᒪᒥᐊᓇᐅᒐᓗᐊᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑭᐅᔪᒪᓐᓂᖅᐸᑦ ᑎᑎᕋᖅᓯᒪᔪᒥᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᔭᖅ ᐱᐊᓂᒃᓯᒪᖁᓇᖅᑑᒐᓗᐊᖅ ᓯᕗᓪᓕᐅᑎᑕᐅᔪᐃᑦ  

2024 ᑭᕙᓪᓕᕐᒥ ᐊᖅᑯᑏᑦ ᑕᐅᑐᓪᓗᒋᑦ ᑖᓐᓇ ᐱᔪᓐᓇᖅᐸᑦ ᐊᖅᑯᓯᐅᕈᓐᓇᖅᐸᑕ ᖃᓄᖅ ᑐᒃᓯᕋᐅᑏᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑮᓇᐅᔭᒥᒃ ᐅᕘᓈᕐᓗᓂ? ᐱᓇᔭᖅᐸᑦ ᐳᐊᕐᕆᔭᕐᒥᒃ ᐊᖅᑯᓯᐊᖅᐸᓪᓕᐊᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒥᔅᑕ ᕼᐋᑭᓐᔅ-ᒧᑦ ᑐᕌᑲᐅᑎᒋᓖ? ᒥᔅᑕ ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᒃᓯᕋᐅᒻᒥᒃ ᓄᑖᒥᒃ 

ᐱᔭᕆᐊᖃᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᓯᐊᓂᒃ ᐊᖁᒍᓐᓇᐅᑏᑦ. ᒪᒃᐱᒐᖓᓂ 218, “ᑖᒃᑯᐊ 

ᐊᖁᒍᓐᓇᐅᑎᓕᕆᔨᒃᑯᑦ ᖁᓕᓄᑦ ᐅᑭᐅᓄᑦ ᓚᐃᓯᓐᓯᑖᕈᓐᓇᖅᐱᑖ ᓄᓇᕗᒻᒥ?” ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᕐᕌᒍᑦ ᖁᓕᑦ 

ᐊᓂᒍᓚᐅᖅᑎᓪᓗᒋᑦ ᐄᖑᔪᓐᓇᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖁᑦᑐᖅᓯᐅᑎᓂᒃ ᐊᐱᖅᑯᑎᖃᒃᑲᓂᕐᓗᖓ. ᓯᕗᓪᓕᐅᖁᔭᓯ 

2023-24-ᒥ “ᕿᒥᕐᕈᓗᒋᑦ ᑖᒃᑯᐊ” ᑕᐃᒫᒃ ᑐᑭᖃᖅᑳ ᑕᒪᒃᑯᐊ ᐊᖁᑏᑦ ᓄᓇᕗᒻᒥᑦ ᐱᑯᑦᑐᓐᓂᕋᐃᑉᐸᑕ ᐊᖁᓪᓗᑎᒃ 

ᓈᓴᐅᑎᑖᖅᑐᖅᑎᑕᐅᖃᑦᑕᕐᓂᐊᓕᖅᑐᑦ ᐅᕝᕙᓗ ᐊᖅᓵᖅᑕᐅᔾᔪᑎᒋᒐᔭᖅᑕᖓᓂᒃ ᐅᐊᑦᑎᐊᕈᑲᓪᓚᒃ 

ᓱᒃᑲᓕᔮᓗᐊᖃᑦᑕᖃᓪᓘᓐᓃᑦ ᓄᖅᑲᖓᕕᐅᒋᐊᖃᓐᖏᑦᑐᓂᒃ ᓄᖅᑲᖓᖃᑦᑕᖃᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᖏᓕᖓᑕ ᐃᑲᔪᖅᑎᖓ 

ᐊᖏᕋᑖᕐᖓᑦ ᐄᖑᕗᖅ ᑕᐃᒫᒃ ᐊᑐᖅᑕᐅᒐᓱᑦᑐᖅ ᑕᐃᒪᐃᓕᐅᑎᑦᑎᔾᔪᑎᐅᒐᓱᑦᑐᖅ. ᐱᒋᐊᖅᓯᒪᓕᖅᑐᕐᖑᓇ 

ᕿᒥᕐᕈᔭᐅᓂᖓᐃᓛᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᐊᐱᕆᑲᐃᓐᓇᕈᓐᓇᕈᒪ, ᒥᔅᑕ ᓴᕕᑲᑖᖅ. ᑕᐃᒃᑯᐊ 

ᓈᓴᐅᑎᑖᖅᑎᑦᑎᕙᓪᓕᐊᓃᑦ ᑕᐃᒪ ᓱᒃᑲᓕᔮᓗᐊᕐᓂᕈᒪ ᐃᐅᓪᐴᑕᒥ ᓄᓇᕗᒻᒥ ᐊᖁᑦᑐᖅᓯᐅᑎᒐ ᐊᒃᑐᖅᑕᐅᒐᔭᕆᕙ? 

ᒥᔅᑕ ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᕋᕕᐅᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖁᑦᑐᖅᓯᐅᑎᓂᒃ ᓱᓕ ᐊᐱᖅᑯᑎᖃᕐᓗᖓ. ᒪᒃᐱᒐᖓᓂ 219, 

2024-25 ᓯᕗᓪᓕᐅᖁᔭᖅ, “ᕿᒥᕐᕈᔭᐅᓗᑎᒃ ᐊᑑᑎᖃᑦᑎᐊᕐᒪᖔᑕ ᓄᓇᓯᐅᑎᓕᕆᔾᔪᑏᑦ ᑖᒃᑯᐊᓗ ᑳᓐᑐᕌᒃ 

ᓄᖑᓕᖅᑲᑦ ᓄᕕᐱᕆ 2024-ᒥ.” ᑖᒃᑯᐊ ᐊᖁᑦᑐᖅᓯᐅᑎᑦ ᓄᓇᓯᐅᑎᓂᒃ ᐊᖁᑦᑐᖅᓯᐅᑎᓕᕆᔾᔪᑏᑦ ᒐᕙᒪᓄᑦ 

ᐱᖓᓱᐃᓄᑦ ᐅᖃᐅᓯᐅᖃᑦᑕᖅᓯᒪᓕᕐᖓᑦ ᐊᐅᓚᑦᑐᒋᕙᓚᐅᕋᓗᐊᕋᒃᑯᓕᐅᓇ ᐅᓇ ᐊᐅᓚᑕᐅᑎᔅᓯᒪᔭᕗᑦ ᑳᓐᑐᕌᒃᑰᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑳᓐᑐᕌᒃᑯᑦ ᐱᓕᕆᐊᖑᖃᑦᑕᖅᑐᖅ 

ᓄᓇᓯᐅᑎᓂᑦ ᑎᑎᕋᕐᕕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓂᖅᓯᓐᓂᓕ ᑕᐃᒪᐃᑦᑐᒋᒐᒃᑯ $12 ᒥᓕᐊᓐᐸᓗᓐᓂᒃ 

ᐊᑐᕐᓂᐊᕐᓂᕈᔅᓯ. ᑖᓐᓇ ᕿᒥᕐᕈᓂᖅ ᐅᑎᖅᑲᑦ ᐊᐅᓚᑦᑎᐊᖏᓐᓂᕋᐃᓗᓂ, ᓄᑖᒥ ᓇᓂᓯᒃᑲᓐᓂᕋᓱᒋᐊᖃᕋᔭᖅᑭᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙ ᑖᓐᓇ ᐱᔾᔪᑕᐅᓪᓗᓂ 

ᕿᒥᕐᕈᔪᖃᕋᔭᖅᑯᖅ. ᑭᓱᓂᒃ ᖃᐅᔨᓛᕐᒪᖔᑦᑕ ᖃᐅᔨᒪᓐᖏᑦᑐᖓ ᑖᒃᑯᐊ ᓄᓇᓯᐅᑎᓕᕆᔾᔪᑎᕗᑦ ᐊᐅᓚᔪᐃᑦ 

ᐃᖏᕐᕋᔪᑦ ᐊᑐᖅᑕᐅᔪᑦ ᒫᓐᓇ. ᐊᕐᕌᒍᒥ 2024-25-ᒥ ᕿᒥᕐᕈᔭᐅᑎᒋᐊᖃᓛᕋᑦᑎᒍ ᑕᐃᑲᓂ ᓈᒻᒪᔅᓯᒐᔭᖅᑐᖅ 

ᐊᑑᑎᖃᑦᑎᐊᕐᒪᖔᖅ ᖃᐅᔨᓴᖅᑕᐅᒐᔭᖅᑐᖅ ᑕᐃᑲᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᒪᓐᓇ ᐱᓯᒪᓐᖏᑐᐃᓐᓇᕆᐊᖃᖅᑕᖓ, ᖃᓄ 

ᐊᔾᔨᒌᓐᖏᓚᑦ ᖃᖓᒃᑰᓂᖅ ᓄᑖᕈᖅᑎᑕᐅᒋᐊᖃᕐᓂᖏᑦ ᐊᖁᑦᑐᖅᓯᐅᑏᑦ ᒪᓐᓇ 8 ᑕᐃᒪ ᐊᕐᕌᒍᑦ ᐊᓂᒍᓕᖅᑐᐃᑦ 

ᑕᐃᔅᓱᒪᓂᐅᓚᐅᖅᓯᒪᒻᒪᑦ? ᖃᓄᖅ ᐊᓯᔾᔨᖅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᑲᓪᓚᓐᓂᒃ ᐱᓕᕆᐊᖃᕋᑦᑕ ᑖᓐᓇ 

ᐱᖃᑕᐅᓪᓗᓂ ᓄᓇᓯᐅᑎᓕᕆᔾᔪᑎ. ᐋᖅᑭᒋᐊᖅᑕᐅᖃᑦᑕᖅᓯᒪᔪᖅ ᐊᕐᕌᒍᓂᒃ 8-ᓂᒃ ᐊᓂᒍᖅᑐᓂᒃ. 

ᐅᑕᖅᑭᒋᐊᖃᖃᑦᑕᕐᓂᖏᑦ ᐊᕐᕌᒎᒃ ᒪᕐᕉᒃ ᐊᓂᒍᓕᖅᑑᒃ ᐊᒻᒪᓗ ᑕᕝᕙᓂ ᐊᕐᕌᒎᑦᑎᓐᓂ 

ᐅᑕᖅᑭᒋᐊᖃᓐᖏᓂᖅᓴᐅᓪᓚᕆᖃᑦᑕᓕᖅᑐᐃᑦ ᐊᖁᑦᑐᖅᓯᐅᑎᑖᕋᓱᑦᑐᑦ ᐊᒻᒪ ᓄᑖᕈᖅᑎᑦᑎᒐᓱᑦᑐᐃᑦ 

ᑎᑭᒐᓱᓐᓂᖏᑦ ᕿᓚᒻᒥᐅᓂᖅᓴᐅᖃᑦᑕᓕᖅᑐᖅ ᐊᔅᓱᑲᓪᓛᓗᒃ.  

 

ᑖᓐᓇ ᑕᕝᕙ ᓄᓇᓯᐅᑎᓕᕆᔾᔪᑎᑦᑕ ᐃᓚᒋᒻᒪᒍ ᐱᓕᕆᑦᑎᐊᖅᑐᐊᓘᓚᐅᖅᑎᓪᓗᒋᑦ ᑕᐃᒃᑯᐊ ᖃᕋᓴᐅᔭᓄᑦ 

ᑲᓱᖅᓰᓯᒪᔪᐃᑦ ᒐᕙᒪᒃᑯᑦ ᑐᑦᑕᕐᕕᖁᑎᖏᑦ ᐱᖃᑕᐅᓪᓚᕆᓕᕈᓐᓇᖅᓯᒪᕗᑦ. ᐊᒻᒪ ᕿᒥᕐᕈᔭᐅᑎᓪᓗᑎᒍᑦ 

ᐊᕕᑦᑐᖅᓯᒪᓂᐅᔪᓂᑦ ᐋᖅᑭᒋᐊᕈᑎᓂ ᓴᖅᑭᖅᑐᖃᓪᓚᕆᓯᒪᔪᖅ ᐊᕐᕌᒎᒃ ᒪᕐᕉᒃ ᑕᑯᓐᓈᖅᑐᒋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕋᐃᒻᒪᑕ ᐊᔅᓱᑲᓪᓛᓚᔪᓂᒃ ᐊᓱᓪᓗᐊᑲᓪᓛᓚᔪᓂᒃ 

ᒥᓂᔅᑕ ᓇᓗᓇᐃᖅᓯᑎᐊᕐᓂᖅᓴᐅᒍᓐᓇᖅᑳ ᐊᕐᕌᒍ 2020-ᖑᑎᓪᓗᒍ 6-ᓂᒃ ᑕᖅᑭᓂᒃ ᐅᑕᖅᑭᕙᑦᑐᒥᓃᑦ ᒫᓐᓇ 

ᒪᕐᕉᓐᓂᒃ ᑕᖅᑭᓂᒃ ᐅᑕᖅᑭᕙᓕᖅᑳᑦ ᓇᓗᓇᐃᑦᑎᐊᕈᓐᓇᖅᑭᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫᒃ ᐊᐱᕆᓂᐊᖅᑐᒋᕋᑖᕋᒃᑭᑦ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 60-ᓂᒃ ᐅᓪᓗᓂᒃ ᒫᓐᓇ 

ᐅᑕᖅᑭᕙᓕᖅᑐᑦ. ᑕᐃᑲᓐᖓᑦ ᑕᑕᑎᕆᓚᐅᖅᑎᓪᓗᑎᑦ ᑐᔅᓯᕋᐅᒻᒥ ᓚᐃᓴᐃᑦ ᐱᓯᒪᔭᕆᐊᖃᓕᖅᑕᐃᑦ 60 ᐅᓪᓗᐃᑦ 

ᐃᓗᐊᓂ. ᐊᕐᕌᓂ ᐅᕙᓂ ᑕᓪᓕᒪᒋᔭᖏᓐᓂᒃ ᒪᓕᒐᓕᐅᕐᕕᒻᒥ ᑖᓐᓇ ᐊᐱᖅᑯᑕᐅᓕᖅᑭᑦᑖᖏᓐᓇᔪᒻᒪᑦ 

ᒪᓕᒐᓕᐅᖅᑎᑐᐃᓐᓇᕐᓄᑦ ᐅᕙᓐᓄᑦ.  

 

ᐃᓚᖏᑦ ᓂᕈᐊᖅᑎᒋᓯᒪᔭᖏᑦ ᑕᖅᑮᓐᓂᒃ ᒪᕐᕉᓐᓂᒃ ᐱᖓᓱᓂ ᐊᕐᕌᒍᓕᒫᕐᓘᓐᓃᑦ ᐅᑕᖅᑭᕙᓐᓂᕐᖓᑕ 

ᓚᐃᓴᓐᓯᑖᕋᓱᑦᑐᑎᒃ. ᖁᔭᓕᔭᕋ ᒪᓕᒐᓕᐅᖅᑎ ᐅᖃᕈᓐᓇᑎᒻᒫᖓ. ᓂᕈᐊᖅᑎᒋᓯᒪᔭᓯ 60-ᓗᐊᖅᑐᓂ ᐅᓪᓗᓂ 

ᐅᑕᖅᑭᓕᖅᑲᑕ ᒐᕙᒪᒃᑯᑦ ᑐᑦᑕᕐᕕᖓᓄᑦ ᐃᖅᑲᓇᐃᔭᖅᑎᖓᓄᑦ ᐅᖃᕆᐊᖅᑐᕆᐊᓖᑦ ᐊᐱᕆᔭᖅᑐᕆᐊᓖᑦ 

ᖃᓄᐃᓕᖓᓕᕐᒪᖔᑕ ᓚᐃᓴᓐᓯᑖᕆᒐᓱᑦᑕᖏᑦ ᑕᑕᑎᖅᓯᒪᔭᖏᑦ ᐅᕝᕙᓘᓐᓃᑦ ᐊᓪᓚᕕᑦᑎᓐᓅᖅᓯᒪᑉᐸᑕ. 

ᖃᐅᔨᒋᐊᒃᑲᓐᓂᖃᑦᑕᕆᔅᓯ 60-ᐅᓗᐊᖅᑐᓂᒃ ᐅᓪᓗᓂ ᐅᑕᖅᑭᓯᒪᒍᕕᑦ. ᑕᐃᒪᒃ ᐊᑯᓂᐊᓘᖃᑦᑕᕆᐊᖃᕈᓐᓃᕐᖓᑦ 

ᐋᖅᑭᒋᐊᓪᓗᐊᑲᓪᓚᔅᓯᒪᒐᑦᑎᒍᑦ. ᐃᓚᖏᑦ ᑕᐃᒪ ᐊᓪᓗᖅᑕᐅᖃᑦᑕᑐᐃᓐᓇᕆᐊᖃᕐᒥᒻᒪᑕ. ᓂᕈᐊᖅᑎᒋᓯᒪᔭᔅᓯ 60-ᓂ 

ᐅᓪᓘᓗᐊᖅᑐᓂ ᐅᑕᖅᑭᑉᐸᑕ ᐊᐱᕆᖁᓯᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᕝᕕᓕᕆᓂᕐᒧᖔᖅ ᓅᒋᐊᕐᓗᖓ 220-ᖓᓂᒃ ᒪᒃᐱᒐᖓᓂᒃ 

ᐱᓕᕆᐊᔅᓴᓄᑦ ᐸᕐᓇᐅᑎᓂ. ᐱᕙᓪᓕᐊᑎᑕᐅᓯᒪᔪᐃᑦ ᑲᓇᑕᒥ ᐊᑭᑐᔪᓄᑦ ᒥᕝᕕᓐᓂᒃ ᐱᓕᕆᔾᔪᑎᒋᔭᖓᓂᒃ. ᒥᓂᔅᑕ 

ᐅᖃᖅᑲᐅᒻᒪᑦ ᐅᓇ ᐊᑐᖅᑕᐅᒍᓐᓇᕐᒥᔪᕉᖅ ᐊᑦᑕᓇᖅᑐᓕᕆᔾᔪᑕᐅᓗᓂ ᒥᕝᕕᓐᓂ.  

 

ᐊᕐᕕᐊᑦ ᑎᑎᕋᖅᑕᐅᖃᑕᐅᓯᒪᕚ ᒪᕐᕉᒃ ᐊᖏᔫᒃ ᓯᕗᓪᓕᐅᑎᑕᐅᒐᔭᖅᑑᒃ ᐅᐃᒍᔭᐅᒋᐊᕐᓗᑎᒃ ᒥᕝᕕᖏᒃ 

ᐊᑦᑕᓇᖅᑐᓕᕆᓂᖅ ᐃᓱᒪᒋᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐊᖅᑯᑎᒋᓗᑎᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ 

ᑭᐅᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᕆᑦ ᒥᔅᑕ ᕼᐋᑭᓐᔅ.  

 

ᕼᐋᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᕝᕕᓐᓂᒃ ᐊᑭᑐᔪᓄᑦ ᐃᑲᔪᕐᓂᕐᒧᑦ ᐱᓕᕆᓂᐅᔪᖅ 

ᐅᐃᒍᐃᔾᔪᑎᒋᐊᖏᑕ ᒥᕝᕕᒻᒥᒃ ᐱᔭᕆᐊᑐᔪᖅ. ᑖᓐᓇ ᒥᕝᕕᒃ ᓇᐃᓗᐊᓕᖅᑲᑦ ᐅᑎᖅᑕᕋᐅᔭᖃᑦᑕᖅᑐᓄᑦ. ᑖᒃᑯᐊ 

ᐅᐃᒍᓯᒍᒪᓲᖑᓐᖏᑦᑐᐃᑦ ᐊᓯᖔᖏᓐᓂᒃ ᐊᑦᑕᓇᖅᑐᓂᒃ ᐊᑦᑕᓇᕈᓐᓃᑎᑦᑎᖔᕋᓱᓲᑦ. ᒥᕝᕕᐅᑉ ᖄᖓᓘᓐᓃᑦ 

ᓄᑖᕈᖅᑕᐅᒋᐊᖃᖅᑲᑦ ᖃᐅᒪᖏᓪᓘᓐᓃᑦ ᐊᓯᓂᑦᑕᐅᒋᐊᖃᖅᑲᑕ. ᑕᐃᒫᒃ ᑭᓯᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᑐᓴᕈᒥᓇᖅᑐᖅ ᐋᒡᒑᖅᑕᐅᖏᓐᓇᕋᔭᓐᖏᒻᒪᑦ ᐊᕐᕕᐊᑉ ᒥᕝᕕᖓ 

ᐅᐃᒍᔭᐅᖁᓪᓚᕆᒃᑲᒃᑯ ᖁᔭᓕᕙᑦᓯ ᐱᓕᕆᐊᕆᕙᑦᑕᓯᓐᓄᑦ. ᓅᒋᐊᕈᓐᓇᕈᒪ ᐊᓯᐊᓄᖔᖅ.  

 

ᐱᓕᕆᐊᒃᓴᓄᑦ ᐸᕐᓇᐅᑎᓯ K5-ᒥ, ᖃᐅᔨᒍᒪᑐᐃᓐᓇᖅᑐᖓ ᑮᓇᐅᔾᔭᑦᓵᖑᖃᑦᑕᖅᑐᓂᒃ ᐃᑲᔫᓯᐊᓂᓪᓗ. ᓱᒻᒪᓄᑯᐊ 

$1 ᒥᓕᐊᓐᑖᓚᐸᓗᓐᓂᒃ ᖁᕝᕙᕆᐊᖅᑕᐅᕙᑦ $4.7-ᖑᓚᐅᖅᑐᑎᒃ $5.7-ᖑᓂᐊᓕᕐᖓᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ ᑕᒡᕙ ᑕᓪᓕᒪᑦ ᓄᓇᒃᑰᕈᑏᑦ 

ᐋᖅᑭᒋᐊᓕᖅᑭᒍᔾᔭᐅᖁᔭᕗᑦ ᐊᐅᓚᑕᐅᓂᖏᓐᓄᑦ ᐋᖅᑭᐅᒪᑎᑕᐅᓂᖏᓐᓄᑦ ᑐᓚᑦᑕᕐᕖᑦ ᐊᐃᑉᐸᕆᑦᑕᕆᕚ. ᐊᒻᒪ 

ᑭᖑᓪᓕᖅᐹᖓ ᐃᖏᕐᕋᔪᓕᕆᓂᕐᒧᑦ ᐸᕐᓇᓐᓂᖅ, ᐋᒡᒐ ᑖᓐᓇ ᐃᒪᕐᒥᐅᑕᓄᑦᑕᐅᖅ ᑐᕌᖓᒻᒥᔪᖅ. ᑖᒃᑯᐊ ᑕᓪᓕᒪᑦ 

ᑕᕝᕙ ᑕᐃᒪᓐᓇᓂᒃ ᑮᓇᐅᔭᖅᑐᓂᐊᖅᑯᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᒥᕝᕕᒻᒥᒃ ᓱᓕ ᐊᐱᖅᑯᑎᖃᕐᓗᖓ 225 ᒪᑉᐱᒐᖓᓂ 

ᐱᓕᕆᐊᒃᓴᓄᑦ ᐸᕐᓇᐅᑎᓂᒃ, “ᐊᐅᓪᓚᕆᐊᖅᑐᕐᕕᒥᓂᖅ ᐅᖃᐅᓯᐅᔪᖅ” ᑕᕝᕙᓂ ᐃᖃᓗᓐᓂᖃᐃ, ᐃᓗᐊ 

ᓴᓇᒋᐊᖅᑕᐅᔭᕆᐊᖃᖅᑳ ᐊᒻᒪ ᐊᑐᖅᑕᐅᕙ ᓱᓖ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐄ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᒥᓂᔅᑕ ᐅᓂᒃᑳᖃᕈᓐᓇᖅᑳ ᖃᓄᖅ ᓴᓇᒋᐊᖅᑕᐅᒋᐊᖃᕐᒪᖔᖅ 

ᓴᐅᓂᖏᑦ? ᒪᑯᐊ ᓴᓇᐅᓂᖏᑦ ᓴᓇᒋᐊᖅᑕᐅᒋᐊᖃᕐᓂᕋᖅᑕᐅᒐᐃᒻᒪᑕ ᐊᑦᑕᓇᕐᕙᓗᓲᖑᒻᒪᑕ ᐊᑐᖅᑕᐅᕙᓪᓚᓪᓗᓂ 

ᓱᓕ. ᓇᓗᓇᐃᖅᓯᒍᓐᓇᖅᑳ ᖃᓄᖅ ᓴᐅᓂᖓᒍᑦ ᐋᖅᑭᒋᐊᖅᑕᐅᒋᐊᖃᕐᒪᖔᖅ ᐃᓪᓗ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᒫᓐᓇ ᑕᐃᒃᑯᐊ ᖁᐊᖅᑕᖅᑐᒦᑦᑐᑦ 

ᐳᑐᓯᒪᔪᐃᑦ ᐊᓪᓕᕋᖏᑦ ᑕᐃᒪ ᐃᓱᒫᓗᒋᒐᑦᑎᒍ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐᐅᓂᐊᓕᕐᒥᔪᖅ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᒪᑉᐱᒐᖓᓂ 217, ᓯᕗᓪᓕᖅᐹᖅ ᐅᖃᐅᓯᖃᖅᑐᖅ ᓄᓇᓖᑦ 

ᐊᑯᓐᓂᖏᓐᓂᒃ ᐊᖅᑯᓯᐅᖅᑕᐅᒍᓐᓇᕐᒪᖔᑕ ᖃᐅᔨᓴᕐᓂᖅ. ᑖᔅᓱᒪ ᖃᐅᔨᓴᕐᓂᐅᑉ ᐃᓚᒋᒻᒪᖔᒍ ᐸᕐᓇᐅᑎᓕᐅᕐᓗᑎᒃ 

ᐊᑐᕆᐊᓂᒃ ᐃᓚᓕᐅᔾᔨᓂᐊᖅᓴᖅ ᑲᓇᑕᐅᑉ ᐊᖅᑯᑎᕐᔪᐊᖏᓐᓄᑦ ᐃᓚᓕᐅᔾᔭᐅᒍᒫᖅᑳᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᖅ.  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐅᐊᑦᑎᐊᕈᐊᓗᒃ ᑭᓯᐊᓂ 

ᑕᐃᒪᐃᒍᓐᓇᕋᔭᖅᑐᖅ ᓄᓇᕗᒻᒥ ᓄᓇᓕᖁᑎᕗᑦ ᑲᓱᖅᑕᐅᑉᐸᑕ ᑕᐅᓄᖓ ᑕᕝᕙ ᐃᓚᒋᔭᐅᓕᕋᔭᖅᑯᖅ. ᖁᔭᓐᓇᒦᒃ 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑕᐃᓐᓇ ᑐᓚᑦᑕᕐᕕᐅᓛᖅᑐᖅ ᐃᖃᓗᓐᓂ ᐃᖃᓗᒻᒥᐅᓄᑦ 

ᓇᑭᕈᓘᔮᓗᒃ ᑐᓚᕝᕕᐅᒍᓐᓇᓛᓕᕐᖓᑦ ᓄᓇᓕᐅᑉ ᐊᓯᐊᓄᑦ ᑲᓱᖅᓯᒪᒻᒪᑦ ᓂᐊᖁᓐᖒᒨᑦ ᐃᖃᓗᐃᑦ. ᐃᓱᒪᒋᔭᐅᓯᒪᕚ 

ᐊᖅᑯᑎᑦ ᐃᖃᓗᓐᓂᒃ ᓂᐊᖁᓐᖒᒨᕆᐊᖅ ᑲᓇᑕᒥ ᐊᖅᑯᑎᖅᔪᐊᓄᑦ ᓄᓇᓖᑦ ᐊᑯᓐᓂᖏᓐᓂ 

ᐃᓚᒋᔭᐅᑎᑕᐅᓕᕐᓗᓂ? ᐃᑲᔪᕐᓂᖃᕈᓐᓇᕐᖓᑦ ᐱᕙᓪᓕᐊᑎᑕᐅᒐᓱᑦᑎᓪᓗᒍ ᐋᖅᑭᐅᒪᑎᑕᐅᑎᓪᓗᒍᓗ ᐊᑐᕆᐊᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᐃᓱᒪᒋᓚᐅᖅᓯᒪᓐᖏᓇᑦᑎᒍ 

ᖁᔭᓐᓇᒦᒃ ᐃᓱᒪᒋᔪᓐᓇᕐᓂᐊᓕᕋᑦᑎᒍ. ᐃᓛᓐᓂᒃᑯᑦ ᐊᐃᕙᒋᐊᖃᓲᖑᒐᑦᑕ ᒐᕙᒪᑐᖃᒃᑯᓐᓄᑦ 

ᓇᓗᓇᐃᖅᓯᒐᓱᑦᑎᓪᓗᑕ ᖃᓄᖅ ᑲᓇᑕᒧ ᑲᓱᖅᓯᒪᒻᒪᖔᑦᑕ. ᓄᓇᕘᓂᓛᒃ ᐊᑕᖏᐸᓗᑦᑐᓂ ᐊᑐᕆᐊᒃᑯᑦ 

ᑲᓱᖅᓯᒪᓐᖏᒻᒪᑦ ᑲᓇᑕᐅᑉ ᐃᓚᖓᓄᑦ. ᐄ, ᖁᔭᒋᕙᒋᑦ ᑖᓐᓇ ᐅᖃᐅᓯᕆᒐᕕᐅᒃ. ᑖᓐᓇ 

ᐃᓱᒪᔅᓴᖅᓯᐅᕈᑎᒋᔪᓐᓇᕐᓂᐊᖅᑕᕋ ᑭᓯᐊᓂ ᒫᓐᓇᒧᑦ ᐃᓱᒪᒋᔭᐅᓚᐅᖅᓯᒪᓐᖏᑦᑐᖅ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᑐᓴᕈᒥᓇᖅᑯᖅ ᐃᓱᒪᒋᒋᐊᕐᓂᐊᕋᕕᐅᒃ. ᐃᓚᖓᑦ ᑕᐃᒪ 

ᐊᐱᖅᑯᑕᐅᖃᑦᑕᕐᒥᔪᖅ ᐱᔭᕇᖅᑕᐅᑉᐸᑦ ᑐᓚᑦᑕᕐᕕᒃ... ᖃᐅᔨᒪᒐᓗᐊᖅᑐᒍᑦ ᑳᓐᑐᕌᑦ ᓴᓇᔨᐅᔪᓄᑦ ᑲᒪᒋᔭᐅᒻᒪᑦ 

ᐊᖅᑯᑎ ᑖᕗᖓ ᑐᓚᑦᑕᕕᒻᒨᖓᔪᖅ. ᑕᐃᒃᑯᐊ ᐊᑐᕆᐊᒃᑰᖃᑦᑕᖅᑐᐃᑦ ᐊᑦᑕᓇᖅᑐᒦᒋᐊᖃᓐᖏᒥᒻᒪᑕᑦᑕᐅᖅ 

ᐊᑭᑐᔪᕕᔾᔪᐊᕌᓘᒻᒪᑕᐃᓛᒃ ᐅᒥᐊᑦ ᐊᓯᖏᓪᓗ ᓱᓇᒃᑯᑖᑦ. ᐱᔭᕇᖅᑕᐅᑉᐸᑦ ᐊᖅᑯᑎᖓ ᒥᓂᔅᑕ ᐅᖃᐅᔾᔨᒍᓐᓇᖅᑲ 

ᑭᐊᑉ ᑲᒪᒋᒋᐊᖃᕋᔭᖅᑲᐅᒃ ᐋᖅᑭᐅᒪᑎᑕᐅᓂᖓ ᐊᑐᕆᐊᖅ ᑐᓚᑦᑕᕐᕕᓕᐊᕆᐊᖅ? ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓄᓇᓕᐸᐅᔭᒃᑯᓐᓄᑦ ᐊᖅᑯᑎᒋᔭᐅᒻᒪᑦ 

ᑲᒪᒋᔭᐅᓇᔭᖅᑐᖅ ᓄᓇᓕᐸᐅᔭᒃᑯᓐᓄᑦ ᐊᒻᒪᓗ ᐃᓚᒋᔭᐅᓪᓗᓂ ᑕᕝᕗᖓ ᐊᖏᖃᑎᒌᒋᓯᒪᔭᕗᑦ ᓄᓇᓕᐸᐅᔭᐃᑦ 

ᖃᓄᖅ ᑕᐃᓐᓇ ᐊᑭᓪᓕᕐᒥᓐᓃᑦᑐᑦ ᐃᑲᔫᑎᒋᔭᐅᓂᐊᖅᖢᓂᓗ ᓄᓇᓕᐸᐅᔭᓄᑦ ᑲᒪᒋᔭᖃᖅᐸᓪᓕᐊᑎᓪᓗᒋᑦ 

ᑕᒪᒃᑯᓂᖓ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ, 2021-24-ᒥ ᐱᓕᕆᐊᖑᓂᐊᖅᑐᖅ 

ᓯᕗᓪᓕᐅᔾᔭᐅᔪᑦ 2021-22 ᑲᓇᐃᑎᐊᓐ ᓄᐊᑦ-ᑯᑦ ᐊᑕᐅᓯᓐᖑᖅᑎᑕᐅᓚᐅᖅᓯᒪᒻᒪᑦ 

ᖃᐅᔨᓴᖅᑕᐅᖏᓐᓇᕐᓂᐊᕐᓂᕋᖅᑕᐅᓚᐅᖅᓯᒪᓪᓗᓂᓗ ᐊᒻᒪᓗ ᐱᓕᕆᕝᕕᓯᓐᓂ ᐃᖅᑲᓇᐃᔭᖅᑎ ᑕᕝᕙᓂ 

ᑲᑎᒪᔨᖏᓐᓂ ᐃᒃᓯᕚᖃᑕᐅᒻᒪᑦ. ᖃᓄᐃᓕᖓᓕᖅᐸᑦ ᑖᒃᑯᐊ ᑲᑎᒪᔨᐅᓂᕋᖅᑕᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᓇᐅᑦᑎᖅᑐᖅᑏᑦ 

ᑲᑎᒪᒐᔪᓚᐅᓐᖏᑦᑐᑦ ᑭᓯᐊᓂ ᑲᑎᒪᖃᑦᑕᓕᕐᒥᔪᑦ ᒫᓐᓇᕈᓘᓂᐊᖅᑐᑦ ᑲᑎᒪᓂᐊᖅᑐᑦ. ᑖᒃᑯᐊ ᑲᑎᒪᔩᑦ 

ᐅᓂᒃᑳᖅᑎᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑕᐃᒃᑯᓂᖓ ᑐᓴᐅᒪᔾᔪᑎᓂᒃ ᐱᑎᑕᐅᖃᑦᑕᖏᓐᓇᒪ ᑭᓱᓂᒃ 

ᐅᖃᐅᓯᖃᖃᑦᑕᕐᒪᖔᓪᓗ ᓇᓗᓪᓗᖓ. ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓᓐᓄᖔᖅ ᐅᓂᒃᑳᖅᑎᖃᑦᑕᕐᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐅᓐᓄᒃᑯᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ.  

 

ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎᖓ ᒫᓐᓇᕈᓘᖅᑲᐅᔪᖅ ᐊᐱᖅᑯᑎᖃᖅᑲᐅᒻᒪᑦ ᓯᕗᓪᓕᐅᔾᔭᐅᓂᐊᖅᑐᑦ ᐊᕐᕌᒍᓂ 

ᑎᓴᒪᓂ ᐊᒻᒪᓗ ᓄᑖᕈᕆᐊᖅᑎᑕᐅᕙᓪᓕᐊᓪᓗᑎᒃ. ᓇᓕᐊᖑᕙᑦ ᓄᓇᓖᑦ ᓯᕗᓪᓕᐅᔾᔭᐅᓂᐊᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᒃᓴᓄᑦ 

ᓅᑉᐸᓪᓕᐊᖅᑰᓕᕋᑦᑕ. ᑕᐃᒃᑯᐊ ᑐᓐᓂᖅᑯᑎᒋᓯᒪᔭᕗᑦ ᐃᖃᓗᒃᑑᑦᓯᐊᖅ ᑭᓯᐊᓂ ᐱᖃᑖ ᐱᓯᒪᓐᖏᑕᕋ. ᖃᐅᔨᒍᒃᑯ 

ᐃᓕᓐᓄᑦ ᑎᑎᖅᑲᑎᒍᑦ ᑎᑎᕋᐅᓯᕆᓂᐊᖅᐸᕋ ᐱᓯᒪᓕᕈᒃᑭ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᓴᓂᑭᓗᐊᖑᖃᑕᐅᔪᓐᓇᕐᒥᔪᖅ ᓯᕗᓪᓕᐅᔾᔭᐅᖃᑕᐅᓗᓂ. ᖁᓕᑦ 

ᐊᕐᕌᒍᑦ ᐃᓗᐊᓂ ᓄᓇᑦᑎᓐᓂ ᖃᖓᑕᓲᓂᒃ ᑲᑕᒃᑐᖃᖃᑦᑕᖅᓯᒪᒻᒪᑦ ᒥᕝᕕᐊ ᑲᓇᓐᓇᖓᓄᑦ ᓵᓐᖓᖕᒪᑦ ᐊᒻᒪᓗ 

ᕼᐋᒻᒪᓚᒃᑯᑦ ᑲᑎᒪᔨᖏᑦ ᐸᕐᓇᐅᑎᖏᓐᓂ ᓯᕗᓪᓕᐅᔾᔨᓯᒪᔪᑦ ᑕᐃᓐᓇ ᒥᕝᕕᒃ ᐊᓯᐊᓄᖔᖅ ᓂᒋᐊᓄᖔᖅ 

ᐅᐊᖕᓇᒧᓪᓗ ᑕᐃᒪᓐᓇᖔᖅ ᓵᓐᖓᓕᖁᓪᓗᒍ ᑖᕙᓐᖔᕋᔪᓐᓂᖅᓴᐅᒻᒪᑦ ᐊᒻᒪ ᐅᐊᓐᓇᖓᓂᒃ ᓂᒋᐊᓂᓘᓐᓃᑦ 

ᑕᐃᒪᓐᓇ ᐊᓄᕌᕋᔪᒻᒪᑦ. ᑕᕝᕗᖓᖃᐃ ᐃᒃᓯᕙᐅᑖᖅ. ᑕᐃᒪ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒐᓐᓂ. ᖃᐅᔨᒪᖁᔨᓪᓗᖓ ᒥᔅᑕ ᕼᐋᑲᓐᔅ ᒪᑯᐊ ᒥᕝᕖᑦ ᐊᓯᔾᔨᖅᑕᐅᓂᐊᖅᑎᓪᓗᒋᑦ 

ᐊᑭᑐᔪᖅᑐᕈᑎᒃᓴᑎᒎᓐᖏᑉᐸᑦ ᐊᓯᐊᓄᖔᖅ ᓴᖑᑎᑕᐅᔪᒪᓂᐊᖅᐸᓪᓘᓐᓃᑦ ᐅᕗᓐᖓᕐᓗᒎᔪᓐᓇᖅᑐᖅ ᐅᕝᕙᓘᓐᓃᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᑐᒃᓯᕋᕐᓗᑎᒃ.  

 

ᓄᓇᓖᓂᒃᑯᐊ ᐊᑕᐅᓯᐅᓐᖏᑦᑐᑦ ᐊᓯᐊᓄᖔᖅ ᓄᑦᑎᕆᔪᒪᓯᒪᒐᓗᐊᕐᒪᑕ ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐱᔪᓐᓇᐃᓪᓕᐅᖅᑲᓯᒪᔪᒍᑦ ᑮᓇᐅᔭᓂᒃ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓃᖔᖅᑐᓂᒃ ᐊᑭᑐᕐᔪᐊᒻᒪᕆᐊᓘᒻᒪᑦ.  

 

ᐊᑭᑐᔪᖅᑐᕈᑎᒃᓴᖅᑎᒎᕋᔭᖅᑐᖅ ᒥᕝᕕᓐᓂᒃ ᐃᑲᔫᑏᑦ ᐊᑭᑐᔪᖅᑐᕈᑎᓄᑦ ᑖᒃᑯᐊ ᐊᑐᖅᑐᒃᓴᐃᑦ ᒪᑯᓄᖓ 

ᖃᐅᒻᒪᖅᑯᑎᓄᑦ ᑕᒪᒃᑯᓄᖓᕈᔪᒃ. ᖁᔭᓐᓇᒦᒃ ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒫ? ᐃᖏᕐᕋᔪᔾᑎᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᑲᑎᓕᒫᕐᓗᒋᑦ 

ᓂᕈᐊᕈᑕᐅᓂᐊᖅᑐᑦ $52,110,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐱᕙᓪᓕᐊᔪᓕᕆᓂᖅ. $36,746,000. ᑲᑎᒪᔩᑦ 

ᐱᕕᖃᖅᑎᑲᐃᓐᓇᓂᐊᖅᑲᒃᑲ ᑕᕝᕗᓐᖓᕋᓱᓐᓂᖏᓐᓂ. ᒥᓂᔅᑕ ᐊᕿᐊᕈᖅ ᓂᓪᓕᐅᑎᒃᓴᖃᖅᐲᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᐃᓕᐅᕐᓂᔅᓯᓐᓂᒃ ᐱᕕᖃᖅᑎᑕᐅᒍᒪ ᒫᓃᖃᑎᒃᑲ 

ᐊᓯᔾᔨᖅᑕᐅᖁᓪᓗᒋᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᐊᓯᖔᖏᓐᓂᒃ ᑕᒃᐸᐅᖓᖁᔨᓪᓗᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. ᐃᖅᓱᖅᑏ. 

 

ᖁᔭᓐᓇᒦᒃ. ᑭᓇᐅᒻᒪᖔᖅ ᓇᓗᓇᐃᖅᑕᐅᒌᖅᑲᐅᒻᒪᑦ. ᑐᓐᖓᓱᒋᑦ ᑲᑎᒪᓂᕐᒧᑦ, ᒥᔅᑕ ᑳᓕᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓂᒃᑲᐅᔾᔭᐅᔪᓐᓇᖅᐱᑖ ᖃᓄᐃᓕᖓᓕᕐᒪᖔᖅ ᓄᓇᕗᒻᒥ 

ᒥᖅᓱᖅᑏᑦ ᑲᑐᔾᔨᖃᑎᒌᖏᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᖏᑦ 

ᑮᓇᐅᔭᖃᖅᑎᓯᒪᓐᖏᑕᕗᑦ ᐊᒻᒪᓗ ᐅᑕᖅᑭᓪᓗᑎᒍ ᐃᑲᔫᓯᐊᖏᑕ ᐅᓂᒃᑳᖏᓐᓂ ᑮᓇᐅᔭᑦ ᒥᒃᓵᓐᓄᑦ. ᒫᓐᓇ ᑖᒃᑯᐊ 

ᐃᖅᑲᓇᐃᔭᖃᑎᒋᓐᖏᑕᕗᑦ ᑲᑎᒪᔩᑦ ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᐃᑯᐊ ᐊᐅᓚᖅᑰᖏᒻᒪᑕ ᒫᓐᓇᐅᔪᖅ. 

ᖁᔭᓐᓇᒦᒃ ᐃᒃᓯᕙᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑕ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᓂᓪᓕᐅᑎᒋᒐᖕᓂ. 2021-24 ᐱᓕᕆᐊᖑᓂᕋᖅᑐᑦ 

ᓴᓇᓐᖑᐊᕐᓂᕐᒧᑦ ᑐᕌᖓᔪᑦ ᑏᓴᕝᕙ 2020-ᒥ ᐃᓱᓕᓚᐅᕐᒪᑦ ᐊᒻᒪᓗ 2022-26 ᐱᓕᕆᐊᖑᓂᐊᖅᑐᑦ ᒪᒃᐱᖅᑐᒐᕐᒥ 

228-ᒥ ᓯᕗᓪᓕᐅᔾᔨᓯᒪᔪᒡᒎᖅ 2022-23-ᒥ ᕿᒥᕐᕈᓇᒡᓗᒋᑦ ᑕᐃᒃᑯᐊ ᒥᖅᓱᖅᑏᑦ ᓴᓇᓐᖑᐊᖅᑎᓄᓪᓗ ᑐᕌᖓᔪᑦ.  

ᖃᓄᐃᑦᑑᒻᒪᑕ ᑕᐃᒃᑯᐊ ᐊᒻᒪᓗ ᖃᖓ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓂᐊᖅᐸᑦ ᐊᒻᒪᓗᑦᑕᐅᖅ ᐱᑕᖃᖅᑎᓐᓇᒍ 

ᓄᓇᕗᒻᒥ ᑲᑐᔾᔨᖃᑎᒌᑦ, ᖃᓄᖅ ᐊᒃᑐᐃᓂᖃᖅᐸ ᐊᑐᐊᒐᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᒐᒃᑰᓇ ᐃᓕᓯᒪᑲᐃᓐᓇᖅᑐᖅ 

ᒥᓂᔅᑕᐅᑉ ᑐᖏᓕᒋᑲᐃᓐᓇᖅᑕᖓ, ᒥᔅᑕ ᖃᕐᓕᒃ ᑭᐅᖁᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏᒎᖅ ᒥᔅᑕ ᖃᕐᓕᒃ. 

 

ᖃᕐᓕᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇᐅᔪᖅ ᐃᖅᑲᓇᐃᔭᖅᑎᑭᒃᓴᖅᑐᑦ ᒫᓐᓇ ᐃᓕᓯᓯᒪᑲᐃᓐᓇᖅᑐᒍᑦ 

ᐊᖓᔪᖅᑳᖓᓐᓂᒃ ᑖᓐᓇ ᑭᖑᕙᐅᑎᒋᓗᐊᖅᑕᕗᑦ ᐱᓕᕆᐊᖏᓐᓄᑦ. ᒫᓐᓇ ᑕᐃᒪ ᐱᐅᓯᒋᐊᖅᑎᓐᓇᓱᒃᑕᕗᑦ ᑕᒪᒃᑯᐊ 

ᐱᓕᕆᐊᕆᔭᕗᑦ ᓈᑲᒃᑯᑦ ᐊᒻᒪᓗ ᑐᑭᒧᐊᕈᑏᑦ ᖃᓄᖅ ᐱᒋᐊᖅᐸᓪᓕᐊᓂᐊᕐᒪᖓᖅ. ᑖᒃᑯᐊ 

ᑭᖑᕙᐅᑎᒋᔭᐅᓗᐊᖑᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓄᒃᑕᐅᓯᒪᖏᓐᓂᖏᑦ ᐱᔾᔪᑎᒋᓪᓗᒋᑦ 2022-23 ᐅᖃᖅᓯᒪᔪᑦ 

17-ᖑᖕᒪᑕᒎᖅ ᐃᖅᑲᓇᐃᔮᑦ ᐃᓂᖏᑦ ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ. ᐅᓪᓗᒥ ᑖᒃᑯᓇᓂ 

ᐃᓐᓄᒃᑕᐅᓯᒪᖏᓚᑦ ᖃᔅᓯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖔᖅᑐᑦ ᕿᓂᑲᐃᓐᓇᕐᓚᒃᑲ. 

ᑕᐃᒃᑯᐊ ᐊᒡᒍᖅᑐᖅᓯᒪᓂᖏᑦ ᐱᓯᒪᖏᑕᕋᓗᐊᒃᑲ ᑭᓯᐊᓂ ᑐᑦᑕᕐᕕᖕᒥ ᑖᓐᓇ ᑕᐃᓐᓇ ᐊᖓᔪᖅᑳᕆᔭᐅᑲᐃᓐᓇᖅᑐᖅ 

ᑕᕝᕙᓃᖦᖤᕐᒪᑦ ᒪᕐᕉᒃ ᐃᖅᑲᓇᐃᔭᖅᑎᖏᑦ ᐊᕕᒃᑐᖅᓯᒪᔪᓂᒃ ᐃᖅᑲᓇᐃᔮᖃᐅᖅᑐᒍᑦ. ᑭᓯᐊᓂ ᓈᓴᐅᑎᖏᑦ 

ᐊᒡᒍᖅᑐᖅᓯᒪᓂᖏᓪᓗ ᐱᓯᒪᓐᖏᑕᒃᑲ ᖃᔅᓯᐅᖕᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑏᑦ ᐊᓯᔾᔨᖅᑕᕐᓂᖏᑦ ᐃᓐᓄᒃᑕᐅᓯᒪᖏᑦᑐᓪᓗ ᑕᒪᒃᑯᐊ 

ᑭᐅᒐᕐᓂᖏᑦᑐᒃᓴᐅᔪᑦ.  

 

ᐱᓕᕆᕝᕕᓯ 2021-24 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᐅᖃᖅᓯᒪᔪᑦ ᑲᑐᔾᔨᖃᑎᒌᖕᓂᒃᑰᖃᑎᖃᕐᓂᐊᖅᑐᒡᒎᖅ 

ᐃᓄᐃᑦ ᑎᒥᖁᑎᖏᓐᓂᒃ, ᓴᓇᔨᓪᓚᕆᖕᓂᒃ, ᑲᓇᑕᐅᑉ ᒐᕙᒪᒃᑯᖏᑦᑕ ᑎᒥᖁᑎᖏᓐᓂᒃ ᐳᓚᕋᑦᑐᓕᕆᓂᕐᒧᑦ 

ᑎᒥᓕᐅᕐᓂᐊᕐᒪᑕ. ᐋᖅᑭᒃᓱᐃᔨᐅᓂᐊᖅᑐᑦ ᐳᓚᕋᑦᑐᓕᕆᓂᖅ ᐅᑎᖅᑎᑕᐅᖁᓪᓗᒍ ᐸᕐᓈᕆᓗᒍᓗ ᓄᓇᕗᑦ. 

ᐸᕐᓇᐅᑎᑦ ᐃᓗᓕᖏᑦ ᑭᓱᓂᒃ ᐃᓗᓕᖃᐅᕐᒪᖔᖅ ᓇᓗᓇᐃᖅᓯᔪᓐᓇᖅᐲᑦ ᐊᒻᒪᓗ ᖃᖓ ᑖᒃᑯᐊ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᓗᒍ ᑕᐃᒃᑯᐊ 17 ᐃᖅᑲᓇᐃᔮᑦ 

7 ᐃᓐᓄᒃᑕᐅᓯᒪᓕᖅᑐᑦ ᑖᒃᑯᓇᖓᑦ 17-ᖑᑎᓪᓗᒋᑦ ᐃᖅᑲᓇᐃᔮᑦ ᐃᓂᖏᑦ. ᑖᒃᑯᐊᓗ ᑎᒥᓐᖑᖅᑎᑕᐅᓯᒪᔪᖅ, 

ᓄᕙᒡᔪᐊᕐᓇᖅ ᑎᑭᑎᓪᓗᒍ ᐊᒃᓱᐊᓗᒃ ᐊᒃᑐᖅᑕᐅᓚᐅᖅᓯᒪᖕᒪᑕ ᑲᑎᒪᖃᑦᑕᕈᓐᓃᖅᑎᓪᓗᑕ. ᒫᓐᓇ 

ᐃᖅᑲᓇᐃᔭᖅᑏᓪᓗ ᐊᓯᔾᔨᖅᑕᖅᑎᓪᓗᒋᑦ ᖃᓄᖅᑑᕈᑎᒋᒃᑲᓐᓂᕆᐊᖃᕐᓂᐊᖅᑕᕗᑦ ᐳᓚᕋᖅᑐᓕᕆᓂᖅ 

ᐃᓕᖅᑯᓯᓕᕆᓂᕐᓗ ᐊᒃᓱᐊᓗᒃ ᐊᒃᑐᖅᑕᐅᓯᒪᖕᒪᑕ. ᐅᕙᓂᓗ ᓯᕗᓪᓕᐅᔾᔭᐅᓯᒪᔪᑦ ᑕᒪᒃᑯᐊ 

ᐅᑎᖅᑎᓐᓇᓱᖕᓂᐊᖅᑕᕗᑦ ᐊᒃᓱᕉᑎᒋᓗᒋᑦ.  

 

ᑭᓯᐊᓂ ᐃᖅᑲᓇᐃᔭᖅᑎᑭᒃᓴᕐᓗᓂ ᐱᔭᕆᕐᓂᔾᔮᖏᒻᒥᔪᖅ. ᑕᕝᕙ ᓯᕗᓪᓕᐅᑎᓯᒪᔭᕗᑦ ᐊᒻᒪᓗ ᑐᖏᓕᕋ ᑖᒃᑯᓂᖓ 

ᐃᓐᓄᐃᓇᓱᖕᓂᐊᖅᑐᖅ ᑕᒪᒃᑯᐊ ᐱᕙᓪᓕᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᐃᖅᑲᐃᑎᑦᑎᔪᒪᓪᓗᖓ ᒪᑯᐊ ᐅᖄᓚᐅᑎᕋᓛᑦ ᐊᓯᖏᓪᓗ ᑕᒪᒃᑯᐊ 

ᓂᐱᖃᕈᓐᓃᖅᑎᑕᐅᓕᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᒃᑲ ᐊᑕᐅᓯᐅᓇᓂ. ᐅᓇ ᐱᒋᐊᕈᑎᒋᓗᒍ ᒪᒃᐱᒐᖅ 2-

24 ᐱᓕᕆᐊᕆᔪᒪᔭᔅᓯᓐᓂᒃ. ᓯᕗᓪᓕᐅᔾᔭᐅᓯᒪᔪᑦ ᓇᓗᓇᐃᖅᓯᒪᓂᖏᑦ ᐃᑲᔪᕐᓗᑎᒃ ᑕᒪᒃᑯᓄᖓ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐊᐅᓚᑦᑎᔾᔪᑎᑦ. ᑖᓐᓇ ᖃᓄᖅ ᑐᑭᖃᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓘᓐᓇᑕ ᖃᐅᔨᔪᒪᔭᕗᑦ. ᒥᓂᔅᑕ ᐊᕿᐊᕈᖅ. 

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕐᓕᒃ. 

 

ᖃᕐᓕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᒥᐅᔪᑦ ᐊᔾᔨᒌᖏᑦᑐᑦ ᑕᒪᒃᑯᓂᖓ ᐅᓄᖅᑐᓂᒃ ᐊᔾᔨᒌᖏᑦᑐᓂᒃ 

ᓴᖅᑭᔮᖅᑎᑦᑎᖃᑦᑕᕐᒪᑕ ᐃᓄᐃᑦ ᑎᒥᖁᑎᒋᔭᖏᑦ. ᓂᕿᓕᕆᓂᕐᒧᑦ ᑐᕌᖓᔪᑦ ᐊᔾᔨᒌᖏᑦᑐᓪᓗ 

ᑮᓇᐅᔭᖅᑖᕐᕕᐅᔪᓐᓇᖅᑐᑦ. ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑦ ᓄᓇᓕᖕᓂ 

ᐱᕚᓪᓕᕈᑎᒃᓴᓄᑦ.  

 

ᐃᓚᖓᑦ ᑲᑎᒪᔨ: ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᖃᕐᓕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᐸᓄᐊᑯᓗᒃ ᓯᐅᑎᖕᓄᑦ ᓂᓪᓕᐊᕋᑖᕐᒪᑦ. ᒥᔅᑕ ᓴᕕᑲᑖᖅ. 

 

>>ᐃᒡᓚᖅᑐᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓄᓕᕆᓂᕐᒧᑦ ᑕᒪᒃᑯᐊ ᓂᕿᑖᕐᕖᑦ ᐅᖃᖅᑕᐅᕋᑖᖅᑐᖅ 

ᐃᖅᑲᓇᐃᔭᖅᑎᒧᑦ ᐅᓂᒃᑲᕐᕕᐅᑲᐃᓐᓇᕐᓚᖓ ᒪᑯᐊ ᓂᕆᕕᖃᒐᓚᓲᑦ ᓂᖃᐃᓱᕐᕖᑦ ᑎᒥᐅᔪᑦ ᐱᕙᓪᓕᐊᔪᓕᕆᓂᕐᒧᑦ 

ᖃᓄᖅ ᐃᖁᓪᓕᕈᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᕐᓕᒃ ᑭᐅᕋᑖᕐᒪᑦ ᓯᕗᓪᓕᐹᒥᒃ ᐊᐱᖅᑯᑕᐅᔪᒧᑦ, ᒥᔅᑕ ᖃᕐᓕᒃ ᑲᔪᓯᑎᓐᓂᐊᕋᒃᑯ. 

 

ᖃᕐᓕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓅᓯᓕᕆᓂᕐᒨᖓᔪᒥᑦ ᐱᕕᖃᖅᑎᑕᐅᕙᖕᒥᖕᒪᑕ ᐃᓕᓴᐃᔾᔪᑎᓄᑦ 

ᓇᖕᒥᓂᖃᕐᓂᕐᒥᓪᓗ ᐊᐅᓚᑦᓯᒍᓐᓇᓂᕐᒥᒃ ᐱᕙᓪᓕᐊᔪᓕᕆᓂᐅᑉ ᓴᓂᕌᒍᑦ ᐊᒻᒪ ᐱᕚᓪᓕᕈᑕᐅᒃᑲᓐᓂᓲᖑᖕᒥᖕᒪᑕ 

ᑕᒪᒃᑯᓄᖓ ᐱᓕᕆᐊᒃᓴᓄᑦ ᑭᓱᒧᑦ ᑐᒃᓯᕋᕋᓱᒍᓐᓇᓲᖑᖕᒥᖕᒪᖔᑕ ᐃᓅᓯᓕᕆᓂᕐᒧᑦ ᐊᒃᑐᐊᓂᖃᓪᓚᕆᒍᓐᓇᖅᑐᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᑦᓯᐊᕆᐊᕐᓂᐊᕋᒪ. ᑐᑭᓯᓗᐊᖏᑕᐃᓐᓇᕋᒃᑯ ᒪᑯᐊ 

ᓂᖃᐃᑐᕐᕕᖕᒥ ᐱᕙᓪᓕᐊᔪᓕᕆᓂᕐᒥᒃ ᓇᖕᒥᓂᖃᕈᑎᒃ ᐱᓕᕆᔪᓐᓇᖅᑐᑦ ᓇᒻᒥᓂᖅ ᐸᖅᑭᒍᓐᓇᓪᓗᐊᖏᓪᓗᑎᒃ 

ᓂᕆᑎᓗᐊᕈᓐᓇᖏᓪᓗᑎᒃ ᓇᖕᒥᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ, ᑕᐃᒪᐃᑦᑑᕗᖅ ᑕᒪᒃᑯᐊ 

ᐃᓅᓯᓕᕆᓂᒃᑯᑦ ᓇᖕᒥᓂᖃᖅᑐᓂᒃ ᐱᓕᕆᔪᓐᓇᖅᑐᓂᒃ ᐱᑕᖃᒃᑲᓐᓂᕆᐊᖃᕋᑦᑕ ᓂᕿᒃᓴᖅᑖᕈᓐᓇᖅᓯᓯᒪᖏᑦᑐᑦ 

ᐱᔨᑦᑎᕋᐅᑎᑦᑎᐊᕙᓪᓚᕆᐅᖕᒪᑦ, ᓇᖕᒥᓂᖁᑎᖃᕋᓱᒍᓐᓇᖅᐸᑦ ᐊᑲᐅᓈᓪᓚᕆᒃᑐᖅ ᑮᓇᐅᔭᓕᐅᕈᑎᒋᓇᓱᒡᓗᒍ. 

ᑕᒪᐅᓇᓗ ᓇᖕᒥᖁᑎᖃᖅᑐᖅ ᓴᖅᑭᔮᖅᑎᑦᑎᔾᔪᑎᒋᒃᑲᓐᓂᕈᓐᓇᕐᒪᐅᒃ ᐃᓕᖅᑯᓯᓕᕆᓂᐅᑉ ᐃᓗᓕᖏᑦ 

ᐊᑲᐅᓈᒋᐊᓪᓚᒍᑕᐅᕙᒃᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓂᕆᔭᒃᓴᖃᖏᓕᐅᖃᖃᑦᑕᖅᑐᑦ ᓇᖕᒥᓂᖅ ᐱᓕᕆᕕᓖᑦ 

ᒪᑭᑕᒡᒐᐃᓐᓇᖅᑐᑦ ᐱᑎᓪᓗᒋᑦ ᑕᒪᒃᑯᐊᓗ ᓇᖕᒥᓂᖅ ᐱᓕᕆᕕᓖᑦ ᐊᑭᓕᖅᓱᐃᔾᔪᑎᒃᓴᖃᕈᓐᓃᓕᖅᑐᑦ 

ᑲᔪᓯᑦᑎᐊᖁᒐᓗᐊᖅᐸᒃᑲ ᒪᓂᓕᕈᑎᕙᒃᑲ ᐱᕕᒃᓴᖅᑖᒃᑲᓐᓂᖁᓪᓗᒋᑦ ᐱᓕᕆᐊᖏᓐᓂᒃ.  

 

ᑕᕝᕙᓂᑦᓴᐃᓐᓇᖅ ᒪᒃᐱᒐᕐᒥᒃ, ᑕᐅᓇᓂ ᐊᑖᓂ, ᒪᒃᐱᒐᖅ 224: ᓯᕗᓪᓕᐅᔾᔭᒃᓴᑦ. ᐱᓕᕆᖃᑎᒌᖕᓂᖃᕐᕕᒋᓕᕐᓗᒋᑦ 

ᐃᓄᐃᑦ ᑎᒥᖁᑎᖏᑦ ᑕᒪᒃᑯᓄᖓ ᑲᑐᔾᔨᖃᑎᒌᒍᑎᒋᔭᕆᐊᖃᖅᑐᓄᑦ ᐊᒻᒪᓗ ᐱᓕᕆᐊᒃᓴᑦ ᐊᐅᓚᑕᐅᓂᖏᓐᓄᑦ 

ᐊᒃᑐᐊᓂᖃᖅᑐᓄᑦ. ᑖᓐᓇᑦᑕᐅᖅ ᑐᑭᓯᒋᐊᕈᒪᔭᕋ ᖃᓄᖅ ᑐᑭᖃᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓂ ᑲᑐᔾᔨᖃᑎᒌᖑᔪᑦ 

ᐊᐅᓚᑦᑎᖃᑦᑕᖅᓯᒪᖕᒪᑕ ᖃᓄᐃᑦᑐᑐᐃᓐᓇᕐᓂᒃ ᐊᔾᔨᒌᖏᑦᑐᓂᒃ ᑭᓯᐊᓂ ᑕᐃᒫᒃ ᐅᐊᑦᑎᐊᖅ ᐅᖃᖅᑲᐅᒐᒪᑦ 

ᕿᒥᕐᕈᑎᓪᓗᑎᒍᑦ ᐱᓕᕆᕕᑦᑕ ᐊᐅᓚᓂᖓᓃᑦᑐᑦ ᐅᓂᒃᑳᕆᑎᓪᓗᑎᒍᑦ. ᑕᒪᓐᓇ ᐱᕚᓪᓕᖅᐸᓪᓕᐊᑦᑎᐊᖅᓯᒪᔪᖅ. 

ᐱᓕᕆᕕᑦᑎᓐᓂᖔᖅᑐᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᓇᐃᓈᖅᓯᒪᔪᓂᒃ ᑕᐃᓯᔪᒪᓱᐃᒃᑲᓗᐊᖅᑐᖓ 

ᑭᓯᐊᓂ ᑖᒃᑯᐊ ᑳᓐᓄᐊᒃᑯᑦ ᒐᕙᒪᑐᖃᒃᑯᓐᓂ ᐅᑭᐅᖅᑕᖅᑐᒨᖓᔪᓕᕆᔩᑦ, ᑕᐃᒪᓐᓇ ᑲᑐᔾᔨᓪᓗᑎᒃ 

ᐱᓕᕆᖃᑎᒌᖕᓂᖏᑦ ᐊᑐᓂ ᐊᐅᓚᑦᑎᕕᒋᔪᓐᓇᖅᑕᒥᒍᑦ ᐱᕕᖃᖅᑎᑦᓯᑦᑎᐊᓂᖅᓴᐅᕙᖕᒪᑦ ᑕᐃᒃᑯᐊ ᑐᐱᖅᓲᑎᑎᒍᑦ 

ᑐᒃᓯᕋᖅᑐᑦ ᐃᑯᖓᖔᖅ ᓴᖑᑎᑕᐅᔪᓐᓇᓕᓲᖑᖕᒪᑕ ᐊᒻᒪᓘᓐᓃᑦ ᐃᒫᖔᖅ ᐱᓇᓱᒋᐊᖃᖅᑐᑏᓚᔭᐅᓪᓗᑎᒃ, 

ᑭᖑᓪᓕᕐᒦᖅᑕᐅᓯᒪᔪᓐᓇᕐᓂᖅᓴᐅᓲᖑᓪᓗᑎᒡᓗ. 

 

ᑕᕝᕘᓇ ᐱᓕᕆᖃᑎᒌᖕᓂᑦᑎᒍᑦ ᑲᑐᔾᔨᖃᑎᒌᖕᓂᖅᓴᐅᑎᑦᑎᓂᖅ ᐃᖅᑯᓪᓕᐅᑕᐅᓯᒪᕗᖅ. ᐱᓇᓱᐊᕐᓂᖓ 

ᑖᓐᓇᓴᐃᓐᓇᐅᑎᓪᓗᒍ ᐱᔨᑦᓯᕐᕕᒋᔭᑦ ᐃᑲᔪᖅᑕᐅᑦᑎᐊᕐᓂᖅᓴᐅᖁᓪᓗᒋᑦ, ᑕᐃᒪᓐᓇᐅᓇ ᑐᑭᖃᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓇᖕᒥᓂᖅ ᐱᓕᕆᕕᖃᖅᑐᑦ ᑐᕌᖓᔫᖅ ᓇᒻᒥᓂᖃᖅᑐᓄᑦ 

ᐊᒻᒪᓗ ᐃᓄᖕᓄᑦ ᐱᔪᓄᑦ? ᑕᒪᒃᑮᖕᓄᑦ ᓲᕐᓗ ᑖᒃᑯᐊ ᐃᓄᖕᓄᑦ ᑐᕌᖓᓂᖅᓴᐃᑦ 

ᑮᓇᐅᔭᖅᑖᕐᕕᖃᕋᓱᒍᓐᓇᕐᓂᖏᓐᓂᒃ ᑖᔅᓱᒪ ᒥᓂᔅᑕᐅᑉ ᐅᖃᕋᑖᖅᑕᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᒍᑦ ᐃᓄᐃᑦ ᑎᒥᖁᑎᒋᔭᖏᑦ 

ᖃᑦᓯᑲᓪᓚᖕᓂᑦ ᐊᐅᓚᑦᑎᓕᖅᐸᓪᓕᐊᖕᒪᑕ ᐃᖏᕐᕋᑎᑕᖏᓐᓂᒃ ᑕᐃᒫᒡᓗ ᐃᓂᓪᓚᖓᑦᑎᐊᖅᖢᑎᒃ 

ᐊᐅᓚᑦᑎᓕᒪᓪᓗᑎᒡᓗ ᑭᓱᓕᕆᔪᓂᒃ. ᑖᒃᑯᓂᖓᑦᓴᐃᓐᓇᖅ ᐊᔾᔨᒌᒃᑐᐃᓐᓇᕐᓂᒃ ᐱᓕᕆᓂᐊᖏᓐᓇᑦᑕ 

ᐱᔾᔪᑎᖃᕐᓂᖅᓴᐅᔪᖅ ᑖᑦᓱᒥᖓᑦᓴᐃᓐᓇᖅ. ᑖᒃᑯᐊ ᑮᓇᐅᔭᖃᕈᑎᒃ ᑖᒃᑯᓄᖔᖓᔪᓐᓇᖅᑐᓄᑦ ᐊᓯᖏᓐᓂᓗ 

ᐱᓕᕆᐊᒃᓴᓂ ᐱᑕᖃᕈᑎᒃ ᑕᐃᒪᓐᓇ ᐊᐅᓚᑦᑎᓂᕆᔭᕗᑦ ᐋᖅᑭᒋᐊᑐᐃᓐᓇᕐᓗᒍ ᑕᐃᒃᑯᓄᖓ 

ᓴᖑᑎᑐᐃᓐᓇᕈᓐᓇᕐᓗᒋᑦ, ᐱᓕᕆᖃᑎᒌᖕᓂᖅᓴᐅᓗᑕ ᐱᔨᑦᓯᑦᑎᐊᕐᓂᖅᓴᐅᔪᓐᓇᕋᑦᑕ ᑖᒃᑯᓂᖓᑦᓴᐃᓐᓇᖅ ᐃᓄᖕᓂᒃ 

ᓄᓇᕘᕐᒥᐅᑕᓂᒃ ᐱᔨᑦᓯᕋᑦᑕ. ᐃᑲᔪᖅᑕᐅᓂᖅᓴᐅᖁᓪᓗᒋᑦ ᐃᓄᓗᒃᑖᑦ ᓄᓇᕗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕ. ᐊᐱᖅᑯᑎᒃᓴᖃᒃᑲᓐᓂᕋᓗᐊᖅᑐᖓ ᑭᓯᐊᓂᓗᑦᑕᐅᖅ ᓯᕿᕐᖑᔭᖅ 

ᑕᑯᓪᓗᒍ ᐃᓕᓴᕆᒐᒃᑯ ᑕᐃᒪᓐᓇ ᑲᑎᒪᔨᕋᓛᑦ ᐅᓂᒃᑳᖁᓕᖅᐸᒃᑲ ᒪᓕᒐᓕᐅᕐᕕᖕᒧᑦ ᑲᑎᒪᓂᐅᔪᒧᑦ ᐅᑎᖁᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖅᑐᖃᕐᒪᑦ ᑲᑎᒪᑐᐃᓐᓇᕐᓂᖅ ᐅᓂᒃᑳᖑᖁᓕᖅᖢᒍ ᑲᑎᒪᔨᑦ 

ᑲᑎᒪᓂᕆᔭᖓᓄᑦ. ᓈᒻᒪᒃᓴᖅᑐᑦ? ᐊᐃᕙᔾᔪᑕᐅᔪᓐᓇᖏᒻᒪᑦ. ᓈᒻᒪᒃᓴᖅᑐᑦ ᐃᓵᓚᐅᕐᓕᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᕈᑦ ᓵᓚᐅᕗᖅ. ᑲᔪᓯᑐᐃᓐᓇᕆᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓱᐃᓛᒡᓕ ᒪᑐᖅᑲᐅᔭᕋᓗᐊᕋ ᒪᒃᐱᒃᑲᓐᓂᓕᕆᕙᕋ. ᒪᒃᐱᒐᖓᓂᒃ 

226 ᐸᕐᓇᒃᑕᐅᓯᒪᔪᖁᑎᑦᓯᓐᓂᒃ ᐊᓪᓗᕆᐊᖅᑐᖓ ᓄᓇᓖᑦ ᐊᐅᓚᓂᖏᓐᓄᑦ. ᑕᕝᕙᓂ ᓇᓗᓇᐃᒃᑯᑕᖅ 

ᑕᖅᓯᖅᓱᖅᓯᒪᔪᑦ ᐱᖓᔪᖓᓐᓂ, ᓯᕗᓪᓕᐅᔾᔭᒃᓴᑦ 2022-23 ᐃᑲᔪᕐᓗᒍ ᐱᓇᓱᐊᖅᑕᐅᔪᖅ ᓄᑭᓪᓚᐅᑎᑦ ᓇᖕᒥᓂᖅ 

ᑭᖑᕝᕕᖅᑕᕈᓐᓇᖅᑐᑦ ᐱᓕᕆᔭᐅᓂᕆᔭᖏᓐᓄᑦ ᐊᐅᓚᔾᔭᒋᐊᕈᑕᐅᔪᖏᑦ ᑕᒪᒃᑯᓄᖔᖓᓕᖅᑎᓪᓗᒋᑦ 

ᐋᖅᑭᒃᓯᒪᕙᒌᖅᑐᓄᑦ ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᒃᓴᐅᔪᖁᑎᖏᓐᓄᑦ. ᓇᓕᒧᓕᖅᑎᓪᓗᒋᑦ ᑕᒪᒃᑯᐊ 

ᐱᕈᖅᑎᑕᐅᓇᓱᖕᓂᕆᔭᖏᑦ ᓄᑭᒡᓚᐅᑏᑦ ᐆᒻᒪᖁᑎᓕᐊᕆᔭᐅᕙᒃᑐᑦ ᓄᓇᓕᐅᑉ ᐃᓗᐊᓂ ᐊᒻᒪᓗ ᓇᖕᒥᓂᖅ 

ᐱᓕᕆᕕᒋᔭᖏᑎᒍᑦ ᐱᕙᓪᓕᐊᑎᑦᑎᓂᖏᓐᓄᑦ. ᑖᓐᓇ ᓇᓗᓇᐃᔭᕈᓐᓇᕈᕕᐅᒃ ᖃᓄᐃᓕᐅᕋᓱᒃᓯᒪᖕᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᑉ ᑐᖏᓕᖓ ᒥᔅᑕ ᑯᓄᒃ 

ᑭᐅᖁᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦ ᒥᔅᑕ ᑯᓄᒃ ᑲᑎᒪᔨᕋᓛᓄᑦ. 

 

>>ᐃᒡᓚᖅᑐᑦ 

 

ᑯᓄᒃ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑖᓐᓇ ᐊᐱᖅᑯᑎᑦᑎᐊᕙᒃ. ᑖᒃᑯᐊ ᐱᕙᓪᓕᐊᔪᓕᕆᓂᕐᒧᑦ ᐃᑲᔪᖅᑐᐃᖃᑦᑕᕋᑦᑕ 

ᑖᒃᑯᐊ ᐃᑯᒻᒪᒃᓴᐅᑎᓄᑦ, ᓯᕿᓂᕐᒧᑦ ᐅᕝᕙᓘᓐᓃᑦ ᐊᓄᕆᒧᑦ ᐃᑲᔫᑎᐅᓇᔭᖅᑐᖅ. ᑖᒃᑯᐊ ᑕᐅᑐᒃᖢᒋᑦ ᓄᓇᓕᖕᓂᑦ 

ᐱᔪᓐᓇᖅᓯᕙᓪᓕᐊᖁᓪᓗᒋᑦ ᑖᒃᑯᐊ ᓇᓗᓇᐃᖅᓯᒪᔭᕗᑦ ᐆᒃᑐᖃᑦᑕᕈᓐᓇᕐᒥᖕᒪᑕ ᓇᖕᒥᓂᖅᑖᕋᓱᐊᖅᑐᓄᑦ ᑖᒃᑯᐊ 

ᐃᑲᔫᓯᐊᖅᑖᖃᑦᑕᕈᓐᓇᕋᔭᕐᒥᖕᒪᑕ ᐆᒃᑐᖅᐸᑕ ᐱᕙᓪᓕᐊᔪᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᓕᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑕᖅ. ᑖᒃᑯᐊ ᑖᑉᓱᒧᖓ ᐆᒃᑐᖅᑐᑦ ᑭᒡᓕᖃᖅᐸ ᖃᓄᑎᒋ ᐊᖏᑎᒋᔪᒥᑦ ᑮᓇᐅᔭᕐᒥᑦ 

ᑐᓂᔭᐅᔫᓪᓗᐊᕐᒪᖔᑕ ᑖᑉᑯᐊ ᓇᖕᒥᓂᓖᑦ? ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓄᒃ ᑭᐅᕋᑖᕐᒪᑦ ᑲᔪᓯᑎᑐᐃᓐᓇᕐᓗᒍ? ᒥᓂᔅᑕ ᐊᕿᐊᕈᖅ. ᑲᔪᓯᒋᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᓇᖕᒥᓂᓖᑦ ᑭᒡᓕᖃᖅᑎᖃᑦᑕᖅᑕᕗᑦ 

ᑖᒃᑯᓄᖓ ᑐᒃᓯᕋᐅᑎᓄᑦ (ᑐᐱᖅᓲᑎᓄᑦ) ᐊᐃᑦᑑᓯᐊᓄᑦ ᐃᑲᔫᑎᒃᓴᓄᓪᓗ $250,000-ᒧᑦ ᑭᒡᓕᖃᓲᑦ ᑖᒃᑯᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᓄᑖᖑᕙ ᐅᕝᕙᓗ ᐱᑕᖃᐃᓐᓇᖅᑐᖅ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐱᑕᖃᐃᓐᓇᖅᑐᖁᑎᑦᑎᓐᓂᒃ 

ᓯᕗᓪᓕᐅᔾᔭᒃᓴᐅᑎᖦᖢᒍ ᓯᕗᒧᐊᒍᑎᒋᓯᒪᖅᑰᖅᑕᕗᑦ ᐱᓕᕆᐊᕆᔭᒃᓴᑦᑎᓐᓂᒃ ᐃᓕᓴᖅᓯᓯᒪᓪᓗᑕ ᒫᓐᓇᐅᔪᖅ 

ᐱᓕᕆᔭᕆᐊᖃᓪᓚᕆᓕᕋᑦᑎᒍᑦ. ᐱᓕᕆᐊᒃᓴᑦᑕ ᐃᓗᐊᓃᖃᓯᐅᑎᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᒥᓂᔅᑕ ᑐᓴᕋᔅᓴᖃᔾᔮᔪᔅᓴᐅᓐᖏᑦᑑᒐᓗᐊᖅ ᑭᓯᐊᓂ 

ᓇᖕᒥᓂᖁᑎᖃᖅᑐᒥᒃ ᑐᑦᓯᕋᕐᕕᐅᓯᒪᕙ ᑖᓐᓇ ᑭᒡᓕᒋᑎᑕᓯ $250,0000-ᒥᒃ ᐊᖏᓛᖅ ᐱᓯᒪᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᑕᖅ. ᐃᒃᓯᕙᐅᑖᖅ, ᓴᖅᑭᒃᑯᑦᑎᒍᑦ 

ᐊᐃᑦᑑᓯᐊᒃᓴᑦ ᐃᑲᔫᑎᒃᓴᐃᓪᓗ ᓇᓗᓇᔾᔮᖏᑦᑐᖅ, ᐅᒃᑑᑎᒋᔪᒪᔭᒪ ᐃᓚᖓ ᐅᓇᐅᓪᓗᓂ, ᖃᓪᓗᓈᑐᑦ ᐊᑎᖃᖅᑐᖅ 

Arctic Haven Wilderness Lodge ᑮᓇᐅᔭᖃᖅᑎᖃᓯᐅᑎᓲᕗᑦ ᐊᒻᒪᓗ ᑖᓐᓇᓗ ᐃᑲᔪᕐᔪᐊᖃᑦᑕᖅᓯᒪᓪᓗᓂ 

ᓄᓇᓕᖕᓂ ᖁᐊᒃᑯᕕᒋᔭᐅᔪᓂᒃ ᑖᓐᓇ ᐱᓕᕆᕕᑦᑎᒍᑦ ᓴᖅᑭᓯᒪᒐᑦᑎᒍᑦ ᑖᔅᓱᒪ ᐃᓗᐊᓃᖃᓯᐅᑎᓪᓗᓂ 

ᐊᐅᓚᑕᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᐅᒪᑦᑎᐊᑐᑦᓴᐅᒐᓗᐊᖅᐳᖓ ᑭᓯᐊᓂ Arctic Haven 

ᑲᒻᐸᓂᒃᑯᑦ $500,000-ᓂᒃ ᑐᓂᔭᐅᓚᐅᖅᓯᒪᖕᒪᑕ. ᑖᓐᓇ ᒪᕐᕈᐃᖅᑐᓂ ᐱᑎᑕᐅᓂᑯᖓᓅᖓᕙ ᐅᕝᕙᓘᓐᓃᑦ 

ᑐᓂᔭᐊᓗᐊᕐᓂᑯ? ᑐᓂᔭᐅᓗᐊᖅᑐᕕᓂᐅᓂᖓᓄᑦ ᒥᑭᒡᓕᒋᐊᖅᑕᐅᓂᑰᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᖅᑰᖅᑐᖅ ᑖᓐᓇ ᐊᐱᕆᔪᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑎᕐᓗᖓᓗ ᑮᓇᐅᔭᖅᑐᕈᑎᑦᓴᖏᓐᓂᒃ ᑕᒪᒃᑯᐊ ᐊᑭᓕᐅᑏᑦ 

ᐃᑲᔫᑏᓪᓗ 2021-22-ᒧᑦ ᐊᖏᓪᓕᒋᐊᖅᓯᒪᖕᒪᑦ $2-ᒥᓕᐊᓐᑲᓴᐅᔪᓂᒃ. ᓱᒻᒪᑦ ᐅᓄᖅᓯᖏᐊᖅᓯᒪᕙᑦ 

ᐊᑭᓕᕆᐊᖃᖅᓯᒪᔪᑦ ᐃᑲᔫᑎᐅᕙᑦᑐᓪᓗ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑭᐅᖅᑰᖅᑲᐅᔪᖅ ᐃᓚᖓᓐᓂᒃ ᑎᒥᖁᑎᖏᑦᑕ ᐊᐅᓚᑦᑎᔾᔪᑎᖏᓐᓂᒃ 

ᓅᑕᐅᓚᐅᕐᒪᑦ ᐃᖏᕐᕋᔪᓕᕆᓂᖅ ᑭᓯᐊᓂ ᒥᓂᔅᑕ ᐃᓚᒋᐊᖅᓯᒃᑲᓐᓂᕈᒪᒃᐸᑦ ᑐᑭᓯᓇᖅᓯᑎᑦᑎᔪᒪᒃᐸᑦ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓱᓕᕗᑎᑦ ᐃᓚᒋᔭᖓᑦ. ᑖᔅᓱᒪ 

ᐃᓗᐊᓂ, ᑕᒪᒃᑯᐊ ᐊᖏᒡᓕᒋᐊᕈᑕᐅᖃᓯᐅᑎᔪᖅ ᕿᓂᕐᓂᒃᑯᑦ ᓇᓂᓯᒃᑯᑦ, ᐱᕈᖅᑎᒐᒃᓴᑦ ᑮᓇᐅᔭᖃᖅᑎᓪᓗᒋᑦ. ᑖᓐᓇ 

1 ᒥᓕᐊᓐᖑᓪᓗᓂ. ᓄᓕᐊᔪᒡᓗ ᑮᓇᐅᔭᖃᖅᑎᑕᐅᓂᖓ $1.5-ᒥᓕᐊᓐᓂᒃ. ᑖᒃᑯᐊ ᒪᕐᕈᓪᓗᐊᑕᐅᔫᖅ. 

ᐅᖃᖅᑲᐅᒐᒪᓗ ᐅᐊᑦᑎᐊᖅ ᐃᓚᖏᑦ ᐊᑭᓕᖅᓱᖅᑕᐅᔪᑦ ᐃᔫᑎᓪᓗ ᑎᒥᐅᔫᑉ ᐊᐅᓚᑕᐅᓂᖓᑕ ᐃᓗᐊᓃᓚᐅᖅᑐᑦ. 

ᐅᓄᖓ ᓅᑕᐅᓚᐅᕐᒪᑕ ᑲᒪᒋᔭᐅᖔᓯᓪᓗᑎᒃ. ᐱᕙᓪᓕᐊᔪᓕᕆᔨᒃᑯᑦ ᐱᓕᕆᐊᒃᓴᖓᑕ ᐃᓗᐊᓃᖃᓯᐅᑎᖕᒪᑦ ᓄᓇᕘᒥ 

ᐊᑐᖅᑐᐊᖅᕕᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑎᒥᐅᑉ ᐊᐅᓚᑦᓯᔾᔪᑎᓕᕆᔩᑦ ᐊᑭᓕᖅᑕᐅᓂᖏᑦ 

2021 ᒫᓐᓇᐅᔪᕐᓗ ᐊᔾᔨᒌᑐᐃᓐᓇᑲᓴᒻᒪᑎᒃ ᐊᑭᓕᐅᑏᓪᓗ ᐃᑲᔫᑎᐊᓗ ᐃᖏᕐᕋᔪᓕᕆᓂᕐᒧᑦ ᐊᖏᒡᓕᒋᐊᖅᓯᒪᓪᓗᓂ 

ᒥᓕᐊᓐᓂᒃ. ᑖᓐᓇ ᐅᖃᐅᓯᕆᖅᑲᐅᕙᕋ ᐅᔾᔨᕆᒐᒃᑯ. ᒫᓐᓇᓕ ᐱᕙᓪᓕᐊᔪᓕᕆᔩᑦ $2 ᒥᓕᐊᓐᓂᒃ 

ᐊᖏᒡᓕᒋᐊᓯᑲᓪᓚᒃᑭᓪᓗᓂ. ᑐᑭᓯᖏᓐᓇᒃᑯ. ᑮᓇᐅᔭᖅᑐᕈᑎᓪᓗ ᓄᓕᐊᔪᒨᑦ ᑖᔅᓱᒪ ᑮᓇᐅᔭᖅᑐᕈᑎᐅᑉ 

ᐃᓗᐊᓃᑦᑐᒥᓇᖏᑦᑑᒐᓗᐊᑦ ᐃᑲᔫᑏ ᑮᓇᐅᔾᔭᔅᓵᓪᓗ. ᓇᓗᓇᐃᕆᐊᕈᓐᓇᕈᕕᐅᒃ ᖃᓄᐃᒻᒪᑦ ᐊᖏᒡᓕᒋᐊᕐᒪᖔᑦ 

ᑮᓇᐅᔭᖅᑑᑎᒃᓴᑦ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ ᑖᒃᑯᐊ ᑎᒥᐅᔫᑉ 

ᐊᐅᓚᓂᖓᓄᑦ ᐱᔨᑦᓯᕈᑏᑦ ᐱᓯᒪᖏᓐᓇᒃᑭᑦ ᐊᒻᒪᓗ ᑐᑭᒧᐊᒃᑎᑦᓯᔨᖓ ᐅᕙᓃᖃᑎᒋᓇᒍ ᑭᓯᐊᓂ ᑕᑯᒋᐊᕈᕕᒋᑦ 

ᑕᐃᒃᑯᐊ ᑮᓇᐅᔭᖅᑐᕈᑎᒃᓴᑦ ᐊᑭᑐᔫᑎᓄᑦ ᐊᑐᕐᓂᐊᓚᐅᖅᑐᑦ 2021-ᒥ ᑮᓇᐅᔭᖅᑐᕈᑎᒃᓴᑦ 

ᓴᓂᕐᕙᒃᓯᒪᓚᐅᖅᑑᒍᓗᐊᖅ $8.86 ᒥᓕᐊᓐᓂᒃ ᑭᓯᐊᓂ ᓄᑖᖑᕆᐊᖅᑕᐅᖕᒪᑕ ᑮᓇᐅᔭᖅᑑᑎᒃᓴᑦ $6.5-ᒥᓕᐊᓐ 

ᐊᓱᐃᓛᒡᓗ ᐅᓪᓗᒥ ᐅᑎᓕᕆᓪᓗᑕ $8.2-ᒥᓕᐊᒧᑦ. ᑖᑯᐊ ᐊᑦᑐᐃᔪᐃᓐᓇᐅᔪᑦ ᓈᓴᐅᓯᕆᔾᔪᑎᒃᑲ ᓈᒻᒪᒃᐸᑕ 

ᐊᔾᔨᒌᖏᓐᓂᖄᕐᔪᑐᐃᓐᓇᖅᑐᖅ $657,000-ᓂᒃ. ᖁᔭᓐᓇᒦᒃ, ᐃᓯᒃᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ, ᖃᐅᔨᒋᐊᓚᐅᕐᓚᕗᑦ ᓈᓴᖅᑕᕕᓂᖅᑎᑦ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓈᓴᐅᓯᕆᔭᒃᑲ ᐊᕐᕌᓂᑕᐅᖕᒪᑕ, ᐅᑭᐅᒃ ᒪᕐᕉᒃ 

ᕿᒪᒃᑕᑦᑎᓐᓂᐅᖏᑦᑐᖅ. 

>>ᐃᒡᓚᖅᑐᑦ 

 

ᐊᔾᔨᒌᖏᓐᓂᖓ ᖃᐅᔨᒪᖏᑕᕋᓗᐊᕋ ᐃᓱᒫᓗᒋᑲᐃᓐᓇᕋᒃᑯ ᐊᕐᕌᓂᓴᐅᔪᖅ ᓈᓴᐅᑎᑦ ᑕᑯᓪᓗᒋᑦ ᐅᓪᓕᒥᓕᓴᐃᓪᓗ. 

ᐃ, ᑕᑯᔭᕋ ᐊᔾᔨᒌᐸᓗᖕᓂᖏᓐᓂᒃ ᐊᕐᕌᒍᖅ ᐅᖓᓪᓕᐅᓚᐅᖅᑐᒥ ᑲᑕᑲᓪᓚᖕᓂᖅᑕᖃᖅᖢᓂ $2-ᒥᓕᐊᓐᑲᓴᖕᒥᒃ 

ᐊᒻᒪᓗ ᐅᑎᑲᓪᓚᒃᑭᓪᓗᓂ. ᑕᕝᕗᖓᑲᐃᓐᓇᖅ. ᐊᓯᔾᔨᖅᑕᕐᓂᖏᑦ ᑕᑯᒃᓴᐅᖕᒪᑕ.  

 

ᑕᐅᓄᖓᖅᐸᓪᓕᐊᓗᑕ ᒪᒃᐱᒐᕐᒥ K-6, ᑖᒃᑯᐊ ᑳᓐᑐᓛᖑᔪᐃᑦ ᐱᔨᑦᑎᕋᕈᑎᓄᑦ ᑐᕌᖓᔪᑦ ᖃᓄᐃᒻᒪᑦ ᓂᕆᐅᒃᐱᓯ 

$2 ᒥᓕᐊᓐᓄᑦ ᐊᖏᒡᓕᕚᓪᓕᕐᓂᖓ. ᖃᓄᐃᒻᒪᑦ ᒪᕐᕈᐃᖅᓲᑎᓪᓗᐊᖓᓂᒃ ᐊᖏᒡᓕᒋᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑮᓇᐅᔭᓕᐅᕈᑎᒋᔭᐅᔪᑦ 

ᐊᑦᓯᓐᓂᖅᓴᐅᓕᕐᓂᖓᓂ ᑮᓇᐅᔭᖅ ᐊᑐᓚᐅᕋᑦᑎᒍ ᓄᕙᓐᓇᕐᔪᐊᖅ ᒫᓐᓇ ᐅᑎᖅᑎᓕᕐᒥᔭᕗᑦ 

ᐊᑭᓕᖅᑐᒐᐅᓂᕆᔭᖏᓐᓄᑦ ᑕᒡᕙ ᐊᔾᔨᒌᓐᖏᔾᔪᑎᒋᔮ.  

 

ᑖᒃᑯᐊ ᑳᓐᑐᓛᑦ ᐊᖏᓪᓕᕚᓪᓕᕆᐊᕐᓂᖓ ᑖᓐᓇ ᑮᓇᐅᔭᓕᐅᖅᑐᓂᒃ $2 ᒥᓕᐊᓐ ᑖᒃᑯᐊ ᐱᕈᖅᐸᓪᓕᐊᓂᕐᒧᑦ ᐊᒻᒪ 

ᓄᓕᐊᔪᒃ ᑮᓇᐅᔭᖁᑎᐊ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖃᓗᒐᓱᓪᓕᕆᓃᑦ ᓇᑦᑎᓕᕆᓂᕐᒧᑦ. 2021-22-ᒧᑦ ᑮᓇᐅᔭᖓ 

ᖁᕝᕙᖅᓯᒪᔪᖅ ᐊᐅᓪᓛᕈᑎᖓᓂᒃ $1.9 ᒥᓕᐊᒥᒃ $3.8 ᒥᓕᐊᓐᒧᑦ, ᓱᔪᕐᖑᓇ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᕋᑖᖅᐲᑦ 234? ᖁᔭᓐᓇᒦᒃ ᒥᔅᑕ ᓴᕕᑲᑖᖅ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. $1.5 ᒥᓕᐊᓐᒥᒃ ᓄᓕᐊᔪᖕᒧᑦ 

ᑮᓇᐅᔭᖓ ᑐᒃᓯᕋᖅᑕᕗᑦ ᑖᓐᓇ ᐊᖏᓪᓕᕚᓪᓕᕈᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᖃᐅᔨᒪᖁᓪᓗᒋᑦ ᖃᓄᖅ ᓄᓕᐊᔪᒃ ᐱᓕᕆᓂᐊᖅᐸᑦ 

ᐊᐅᔭᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᕆᓚᐅᖅᑕᕋ ᐅᖃᐅᓯᕆᓂᐊᖅᖢᒍ ᑖᓐᓇ 

ᐅᖃᐅᓯᕆᓂᐊᓚᐅᖅᑕᕗᑦ ᓄᓕᐊᔪᒃ ᒥᓂᔅᑕᐅᑉ ᐅᖃᐅᓯᖏᑦ ᐸᕐᓇᒃᑕᐅᓯᒪᔪᖁᑎᑦᑎᓐᓂᒃ. ᒥᓂᔅᑕᐃᑦ 

ᐅᖃᐅᓯᒃᓴᖏᓐᓃᖏᓐᓇᑦᑕ, ᑖᒃᑯᐊ ᐊᐱᕆᒐᕕᒋᑦ ᖁᔭᓐᓇᒦᒃ.  

 

ᓄᓕᐊᔪᒃ ᐊᐅᔭᖅ ᓇᑖᕐᓇᓕᕆᓂᐊᖅᑐᑦ ᖃᐅᔨᓴᕐᓗᑎᒃ ᐅᑯᖓ ᓄᓇᓕᖕᓄᐊᕐᓂᐊᖅᑐᑦ ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, 

ᐸᓐᓂᖅᑑᖅ, ᐊᒻᒪᓗ ᑕᓯᐅᔭᕐᔪᐊᖅ, ᐃᖃᓗᐃᑦ ᐊᒻᒪ ᓯᕗᓪᓕᕐᒥ ᓄᓇᐅᑉ ᐃᖅᑲᖓᓂ ᓄᓇᓐᖑᐊᓕᐅᕐᓗᑎᒃ ᐊᒻᒪ 

ᐊᐅᓪᓛᕐᓂᕆᔭᖓ ᖃᐅᔨᓴᕐᓂᕐᒧᑦ ᓯᑏᓐᔅᐱ ᐃᑉᐱᑭᑦᑐᕐᔪᐊᒥ ᒫᓐᓇ ᑕᐃᒪᐃᓘᕐᓂᐊᖅᑐᑦ. ᖁᔭᓐᓇᒦᒃ 

ᓂᑉᓕᖅᑎᑕᐅᔪᓐᓇᕋᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓕᐊᔪᒃ ᕿᑭᖅᑖᓗᒻᒥ ᐅᒥᐊᕆᔭᐅᖅᑰᔨᑐᐃᓐᓇᕐᒪᑦ ᓲᖅ 

ᑭᕙᓪᓕᖅ ᐅᕝᕙᓗ ᕿᑎᕐᒥᐅᓂᒃ ᐃᒪᖁᑎᖃᐅᕐᒥᔪᒍᑦ ᓲᖅ ᑕᐃᒪᓐᓇᐃᑉᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᑕᐅᓯᑐᐃᓐᓇᐅᒻᒪᑦ ᐅᒥᐊᖅ 

ᐃᒪᑲᓪᓚᐅᓪᓗᓂᓗ, ᑕᐃᒪᐃᓐᓂᖓᓄᑦ ᑖᒃᑯᐊ ᓯᕗᓪᓕᐅᑎᒋᐊᖃᖅᑕᕗᑦ ᐃᓚᖏᑦ. ᑕᒪᓐᓇ ᖁᕕᐊᒋᓪᓗᒍ ᑭᕙᓪᓕᖅ 

ᐊᒻᒪᓗ ᕿᑎᕐᒥᐅᕈᒫᖅᑐᒍᑦ ᑮᓇᐅᔭᖅ ᑐᕌᖓᔪᖅ ᐱᓕᕆᒃᑲᓐᓂᕈᓐᓇᕐᓂᐊᕐᒥᒐᑦᑕ ᐅᖓᓯᓐᓂᖅᓴᒧᑦ. ᑖᒃᑯᐊ 

ᐋᖅᑭᒃᓯᒪᓕᖅᐸᑦ ᖃᓄᐃᓘᕋᓱᓐᓂᕆᔭᕗᑦ ᓄᓇᕗᑦ ᐃᒪᖁᑎᖏᑦ ᐃᓗᐃᑦᑑᓗᒋᑦ ᐱᓇᓱᓐᓂᐊᖅᑕᕋᓗᐊᕗᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑖᖅ. ᐅᖃᐅᓯᖅ ᐊᑐᖅᑕᑦ ᐱᔾᔪᑎᑦᑎᐊᕙᒃ “ᓯᕗᓂᒃᓴᖅ.” ᒥᓂᔅᑕ 

ᓇᓗᓇᐃᔭᐃᒃᑲᓐᓂᕈᓐᓇᖅᐹ? ᐅᖃᐅᓯᖃᖅᐱᑖ ᒪᕐᕉᒃ ᐊᕐᕌᒎᒃ, ᑕᓪᓕᒪᑦ ᐊᕐᕌᒍᐃᑦ, ᖁᓕᑦ, ᐊᕙᑎᑦ ᐊᕐᕌᒍᐃᑦ 

ᖃᐅᔨᓴᕐᓂᕐᒥᒃ ᐊᕕᑦᑐᖅᓯᒪᔪᓂᒃ ᐱᖃᑎᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ ᐱᓯᒪᓐᖏᓇᒃᑯ ᑖᒃᑯᐊ ᓇᑖᕐᓇᐃᑦ 

ᐃᖃᓗᐃᑦ ᖃᐅᔨᓴᐅᑎᒋᓂᐊᕐᓗᒋᑦ, ᑕᓪᓕᒪᑦ ᐊᕐᕌᒍᓂᒃ ᖃᐅᔨᓴᖅᑕᐅᔭᕆᐊᖃᕐᒪᑦ. ᑕᐃᒃᑯᐊ ᐱᖓᓱᐃᑦ ᓄᓇᓖᑦ 

ᑕᐃᒃᑯᐊ ᑕᐃᖅᑲᐅᔭᒃᑲ ᓇᓃᓕᕐᒪᖔᑦ ᑖᒃᑯᐊ ᓇᒧᓐᖓᐅᓇᔭᒻᒪᖔᖅ ᖃᑯᒍᑦ ᐊᕐᓇᑦᑕᐅᓯᒪᓂᖓ ᐅᖓᓯᓐᓂᖅᓴᒧᑦ 

ᐊᑯᑦᑐᖅᓯᒪᔪᐃᑦ ᐃᒪᕗᑦ ᓄᓇᕗᒻᒥ ᐱᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᔅᓴᑐᐃᓐᓇᖅ ᐱᔭᕇᕐᓂᐊᓕᖅᑐᖓ.  

 

ᓄᓇᕗᑦ ᑐᑭᖃᕐᒪᑦ ᓄᓇᕗᓗᑦᑖᖅ. ᖃᐅᔨᓴᕈᑎᖃᖅᐸᑦ ᐱᑕᖃᖅᑎᓪᓗᒍ ᕿᑭᖅᑖᓗᒻᒥᑐᐃᓐᓇᖅ ᐃᒪᖓᓐᓂᒃ 

ᖃᐅᔨᓴᕈᒪᒻᒪᑕ. ᐃᒪᖃᕐᒥᔪᑦ ᑭᕙᓪᓕᕐᒥᑦ, ᐃᒪᖃᖅᑐᖅ ᕿᑎᕐᒥᐅᑦ ᐃᒪᖃᐅᕐᒥᔪᐃᑦ. ᖃᓄᑐᐃᓐᓇᖅ 

ᐃᖃᓗᒃᓯᐅᕈᓱᒍᑕᐅᔪᓐᓇᖅᑐᐃᑦ ᓇᓂᓯᓇᓱᓐᖏᒃᑯᑦᑕ ᐊᓯᖏᓐᓂᒃ. ᐊᓯᖏᓐᓂᒃ ᓇᓂᓯᔾᔮᖏᒻᒪᑕ ᑖᓐᓇ ᒥᓂᔅᑕ 

ᐃᖅᑲᐅᒪᖁᓪᓗᒍ ᓄᓇᕗᑦ ᐱᖓᓱᓂᒃ ᐊᕕᑦᑐᖅᓯᒪᔪᖃᐅᕐᒪᑦ ᐊᒻᒪ ᑕᒪᕐᒥᖅ ᐱᒻᒪᕆᐅᔪᑦ ᕿᑭᖅᑖᓗᒃ ᑕᒫᓃᓯᒪᓕᕐᒪᑦ 

ᑕᒫᓂ ᐱᓕᕆᓯᒪᓕᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᐅᔨᒪᔮ ᐅᔾᔨᕆᓂᐊᖅᑖ ᐅᔾᔨᕆᔮ 

ᐊᑕᐅᓯᕐᒥᒃ ᐅᒥᐊᕐᒥᒃ ᐅᖃᐅᓯᖃᕋᑉᑕ ᐃᒪᑲᓪᓚᒃ ᐃᖃᓗᓕᕆᓂᐊᖅ ᑕᓪᓕᒪᑦ ᐊᕐᕌᒍᐃᑦ ᖃᐅᔨᓴᖅᑕᐅᔭᕆᐊᓖᑦ 

ᑮᓇᐅᔭᓕᐅᕈᑕᐅᔪᓐᓇᖅᐸᑦ.  

 

ᑕᒪᓐᓇ ᐸᕐᓇᐸᓪᓕᐊᔪᐃᑦ ᐃᖅᑲᓇᐃᔮᖅ ᓄᓕᐊᔪᒃ ᐊᕐᕌᒍᒧ ᑖᒃᑯᐊ ᐃᓚᒋᔭᐅᓐᖏᑦᑐᑦ ᓇᐅᔮᓅᓐᖓᐅᔪᒫᖅᑐᑦ 

ᐱᓕᕆᓂᐊᖅᑐᐃᑦ ᐊᕐᕌᒍᒧᑦ ᑕᒡᕙ ᑕᐅᓄᖓ ᖃᐅᔨᒪᒐᓗᐊᖅᑐᖓ ᑮᓇᐅᔭᖅ ᐱᓪᓗᒍ ᐃᑲᔪᕐᓂᐊᖅᑐᖅ 

ᐅᖓᓯᓐᓂᖅᓴᒧᑦ ᐃᒪᐃᓪᓗ ᐊᓯᖏᓪᓗ ᑕᑯᒋᐊᕐᒥᓗᒋᑦᑕᐅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓐᓄᒃᓴᒃᑯᑦ. ᐱᒋᐊᕈᑎᖃᕈᒪᔪᖓᓕ ᑕᕝᕙᓂ ᒪᒃᐱᖅᑐᒐᕐᒥ 233-ᒥ. ᑖᒃᑯᐊ 

ᐊᕕᒃᑐᖅᓯᒪᔭᖏᑦᑕ ᐊᐅᓚᔾᔪᑎᒋᓂᐊᖅᑕᖏᒡᒎᖅ ᑕᕝᕙᓂ ᐱᕙᓪᓕᐊᔪᓕᕆᔨᒃᑯᓐᓂ. ᐊᕐᕌᓂᐅᓚᐅᖅᑐᖅ 2020-21 

$1,173,000-ᖑᓚᐅᖅᓯᒪᓪᓗᓂ ᐊᒻᒪᓗ ᐊᕐᕌᓂᐅᓚᐅᖅᑐᖅ ᐊᒻᒪ ᑕᒪᑐᒥᖓ ᐊᕐᕌᒎᔪᒥᒃ $760,000-ᒧᑦ 

ᑲᑕᒋᐊᖅᑐᓂ. ᑭᓱᒧᓄᓇ ᑲᑕᒋᐊᕈᑎᖃᖅᐸ? ᐃᒃᑯᐊ ᑕᐅᑐᖃᑦᑕᖅᑎᓪᓗᓯᐅᒡᒎᖅ ᐱᕚᓪᓕᕈᑎᒃᓴᐃᑦ ᓄᓇᓕᖕᓄᑦ. 

ᑭᓱᒧᓄᓇ ᐊᑉᐸᕆᐊᕐᔪᐊᕈᑎᖃᖅᑐᐊᓗ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᑦᑎᐊᖅᑕᕋ ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ 

ᐊᐱᖅᑯᑎᖃᕋᕕᑦ, ᑖᔅᓱᒪ ᒪᓕᒐᓕᐅᖅᑎᐅᖃᑎᒻᒪ ᐊᐱᕆᖅᑲᐅᒻᒥᔭᖓ ᖃᓄᐃᒻᒪᑦ ᑮᓇᐅᔭᐃᑦ ᐊᑭᓪᓖᔾᔪᑕᐅᔪᑦ 

ᐃᑲᔫᑎᐅᔪᓪᓗ ᑲᑕᕐᔪᐊᓚᐅᕐᒪᑕᑭᐊᖅ ᑕᕝᕗᖓᖅᓯᒪᓐᓂᕐᒪᑕ. ᑕᕝᕙ ᑖᒃᑯᓂᐊ ᓄᕙᓐᓇᕐᔪᐊᒧᑦ ᑮᓇᐅᔭᓂᒃ 

ᐃᑲᔫᑎᒋᖃᑦᑕᓚᐅᖅᑕᕗᑦ ᑕᕝᕗᖓᖅᑕᐅᓐᓂᕐᒪᑕ. ᑕᕝᕙ ᑖᓐᓇ ᖁᕝᕙᕐᔪᐊᖅᓯᒪᑲᐃᓐᓇᖅᐳᖅ ᐊᒻᒪ ᐅᑎᕆᐊᖅᓱᓂ 

ᑕᐃᑯᖓ $760,000-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓕ ᐊᕐᕌᒍᐃᑦ ᐊᒡᒋᖅᑐᐃᑦ ᑕᐃᒪᓐᓇ ᑖᓐᓇ 

ᑕᐃᒪᓐᓇᐃᓕᖓᐃᓐᓇᕐᓂᐊᓕᖅᐹ ᐅᕝᕙᓘᓐᓃᑦ ᖁᕝᕙᕆᐊᒃᑲᓐᓂᕋᔭᖅᐹ? ᑖᓐᓇ ᖃᐅᔨᓚᐅᖅᓯᒪᖂᓐᖏᖦᖢᑎᒍ 

ᓄᕙᕐᔪᐊᓇᕐᒥᒃ ᐱᔾᔪᑎᖃᖅᖢᓂ ᑲᑕᒋᐊᖅ. ᑕᐃᒪᓐᓇᐃᓕᖓᐃᓐᓇᕐᓂᐊᓕᖅᐸᓕ ᑕᕝᕙᓂ $760,000-

ᖏᓐᓃᖏᓐᓇᖅ... ᐅᕝᕙᓘᓐᓃᑦ ᖁᕝᕙᕆᐊᕋᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐄ, ᑖᒃᑯᐊ $760,000-ᒧᑦ 

ᐸᕐᓇᒃᓯᒪᔭᕗᑦ, ᑕᐃᑯᖓ ᐅᑎᑐᐃᓐᓇᕐᒪᑕ $760,000-ᖃᑦᑕᐃᓐᓇᓚᐅᕐᒪᑕ ᑕᐃᒪᓐᓇᐃᓕᖓᓪᓗᓂ. 

ᖁᕝᕙᕆᐊᖃᕐᒥᑉᐸᑦ ᐊᕐᕌᒍᒥᒃ ᑕᕝᕙᓂ ᐃᓪᓗᕐᔪᐊᒥ ᑐᔅᓯᕋᕋᔭᕐᒥᕗᖓ, ᑭᓯᐊᓂ ᒫᓐᓇᐅᔪᖅ ᑕᕝᕗᖓ $760,000-ᒧᑦ 

ᑐᔅᓯᕋᕋᓱᑉᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᓇᓗᓇᐃᑦᑎᐊᕐᒥᒐᕕᐅᒃ ᒥᓂᔅᑕ.  

 

ᐅᕗᖓᖔᖃᐃ ᓴᖑᒋᐊᕈᒪ, ᐳᓚᕋᖅᑐᓕᕆᓂᕐᒧᑦ ᑕᒪᓐᓇ ᐱᖅᑯᓯᕗᑦ ᑕᑯᓪᓗᒍ, ᑕᐃᒪ ᑕᕝᕙᓂ ᐸᕐᓇᒃᓯᒪᒐᔅᓯ 

ᐸᕐᓇᐅᑎᔅᓯᓂᒃ ᐳᓚᕋᖅᑐᓕᕆᓂᖅ ᐱᓪᓗᒍ ᑕᒪᒃᑯᐊ ᐅᒥᐊᕐᔪᐊᑦ ᐳᓚᕋᖃᑦᑕᖅᑐᐃᑦ ᑕᒪᐅᖓ ᓄᓇᕘᒧᑦ. 

ᐆᒃᑑᑎᒋᓗᒍ ᒥᑦᑎᒪᑕᓕᒃ, ᐊᒻᒪᒎᖅ ᐃᖅᑲᓇᐃᔭᖅᑎᒃᓴᓂᒃ ᒪᒃᑯᒃᑐᓂᒃ ᐱᓕᕆᑎᑦᑎᒋᐊᕈᒪᒐᔅᓯ ᑕᕝᕘᓇ. 

ᓇᓗᓇᐃᖅᓯᔩᑦ ᐃᓕᓐᓂᐊᑎᑦᑎᕙᓪᓕᐊᓂᕐᒧᑦ.  

 

ᑖᒃᑯᐊ ᐅᒥᐊᕐᔪᐊᑕᐅᖃᑦᑕᖅᑐᑐᐊᓅᑦ ᑎᑭᑕᐅᖃᑦᑕᖅᑐᓄᑦ ᐸᕐᓇᐅᑎᒋᔭᓯ ᐅᕝᕙᓘᓃᑦ ᓄᓇᕘᓕᒫᖅ ᑕᑯᖑᐊᕐᓗᒍ 

ᐸᕐᓇᒃᐱᓯ ᑕᐃᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᒥᐊᕐᔪᐊᒧᑦ ᑎᑭᑕᐅᖃᑦᑕᖅᑐᐃᑦ 

ᐅᒥᐊᕐᔪᐊᖅ ᒥᔅᓵᓄᑦ ᐃᓕᓐᓂᐊᕐᕕᐅᖃᑦᑕᖅᑐᑦ ᑕᐃᒪᓐᓇᐃᓕᖓᓗᑎᒃ. ᑖᒃᑯᐊᓪᓗ ᐳᓚᕋᕐᓂᖕᒧᑦ ᑐᕌᖓᔪᐃ, ᓲᕐᓗ 

ᐳᓚᕋᕐᓂᖃᐅᕈᔅᓯ ᐃᓕᓐᓂᐊᕈᑎᓂᒃᑕᐅᖅ ᐊᑐᐃᓐᓇᖃᐅᕐᒥᔪᑦ. ᑭᓯᐊᓂ ᐅᒥᐊᕐᔪᐊᓕᕆᓂᐅᑉ ᒥᒃᓵᓄᑦ ᐅᒥᐊᕐᔪᐊᓄᑦ 

ᑎᑭᑕᐅᖃᑦᑕᖅᑐᓄᑦ ᑐᕌᕐᓂᖅᓴᐅᖃᑦᑕᖅᑐᑦ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᖏᓂᑦᑎᓐᓂᒃ ᒥᔅᑕ ᖃᐃᕐᓂᕐᒧᑦ, 2-ᒥᓂᑦᓯᒥᒃ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 20:18ᒥ ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 20:20ᒥ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᓯ ᐃᓘᓐᓇᓯ ᒪᒥᐊᓇ ᓄᖅᑲᖓᖃᐃᓐᓈᕐᔪᒃᑲᑦᑕ. ᒥᔅᑕ ᖃᐃᓐᓂᖅ 

ᐊᐱᖅᑯᑎᑦᓴᖃᒃᑲᓂᖅᑮᑦ? 

 

ᖃᐃᕐᓂᖅ: ᐄ, ᐃᒃᓯᕙᐅᑕᖅ. ᖁᔭᓐᓇᒦᒃ. ᑕᕝᕙᓂ ᐃᓱᒪᒃᓴᖅᓯᐅᒃᑲᓐᓂᕈᓐᓇᖅᐱᓰ ᒪᑯᐊ ᒪᒃᑯᒃᑐᕗᑦ ᑕᑯᓪᓗᒋᑦ, 

ᐃᒻᒪᖄ ᐅᒥᐊᕐᔪᐊᒧᑦ ᐃᓕᓐᓂᐊᕋᔭᕈᒪᒍᑎᒃ...  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᖃᐃᕐᓂᖅ, ᓄᖅᑲᖅᑎᑲᐃᓐᓈᕐᔪᒋᐊᖃᕋᒃᑭᑦ ᑐᓵᔩᑦ ᓱᓕ 

ᐅᑎᓐᖏᐊᕐᔪᖕᒪᑕ. ᓱᓕ ᓄᖅᑲᖓᑲᐃᓐᓈᕐᔪᖕᓂᕐᒪᑕ. 

 

>>ᐃᒡᓚᖅᑐᑦ 

 

ᐃᓚᖓ ᑲᑎᒪᔨ: ᓂᐸᐃᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ 4-ᒥᓂᑦᓯᐅᓈᕐᓗᒍ ᓄᖅᑲᖓᓐᓇᐅᑎᒋᐊᓕᒥᓂᕋᓗᐊᕋ. ᐊᐃ, 

ᐱᒋᐊᒃᑲᓐᓂᕈᓐᓇᓕᕐᒥᔪᒍᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᐅᕙᓐᓄᑦ ᒪᒥᐊᖅᑰᕋᕕᑦ, ᖁᔭᓐᓇᒦᒃ.  

 

>>ᐃᒡᓚᖅᑐᑦ 

  

ᐆᑮ, ᐆᑦᑐᒃᑲᓐᓂᓚᐅᕐᒥᓚᖓ. ᑕᒪᑯᐊ ᒪᒃᑯᒃᑐᕗᑦ ᑕᑯᓪᓗᒋᑦ, ᓄᓇᓕᖕᓂ ᐊᑕᐅᓯᕐᒥᒃ ᑕᐅᑐᒃᑎᓪᓗᓯ, 

ᐱᕚᓪᓕᐅᑎᒃᓴᐃᑦ ᑕᒪᒃᑯᐊ ᑕᑯᓇᔭᕈᑦᑎᒍ ᑕᒪᓐᓇ ᐃᓱᒪᒃᓴᖅᓯᐅᒃᑲᓐᓂᕈᑎᒋᔪᓐᓇᖅᐱᓯᐅᒃ? ᑖᓐᓇ ᐊᕐᕕᐊᑦ 

ᓂᒋᐊᓄᑦ ᐅᖃᐅᓯᖃᖅᑲᐅᕐᒪᑦ ᐅᒥᐊᕐᔪᐊᓕᕆᓪᓗᓂ ᓄᓕᐊᔪᖕᒥᒃ. ᑕᐃᒪᓐᓇ ᑕᑯᒃᑲᓐᓂᓐᖑᐊᕈᓐᓇᕆᑉᐱᓰ 

ᐱᕚᓪᓕᖅᑎᑕᐅᔪᓐᓇᕐᓗᑎᒃ ᑕᒪᒃᑯᐊ ᓄᓇᓖᑦ ᖃᓂᒋᔭᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙᓂ ᒪᑉᐱᒐᕐᒥ 228 ᐱᖓᔪᖓᓃᑦᑐᖅ ᑖᓐᓇ 

ᐃᓄᐃᑦ ᐳᓚᕋᖅᑐᓕᕆᓂᕐᒥ ᐱᓕᕆᔨᐅᓂᐊᕐᓗᓂ ᐃᓕᓐᓂᐊᖅᑎᑕᐅᓂᖅ, ᐊᓕᐊᓇᐃᒋᓪᓗᒍ 

ᐱᕚᓪᓕᕈᑎᕐᔪᐊᖑᓂᐊᕐᒪᑦ. ᐅᒥᐊᕐᔪᐊᒥ ᑎᑭᑕᐅᖃᑦᑕᖏᒃᑯᔅᓯ, ᐳᓚᕋᕐᕕᔅᓴᑦᑎᐊᖑᒻᒪᑕ. ᑖᒃᑯᐊ ᓄᓇᓕᓕᒫᑦᑎᐊᑦ 

ᐊᔾᔨᒌᖏᑦᑐᓄᑦ ᐳᓚᕋᑎᓄ ᑐᓐᖓᓇᖅᑎᑦᑎᔪᓐᓇᕐᒪᑕ. ᑕᐃᒪᓐᓇᐃᑎᓪᓗᒍ ᑕᒪᒃᑯᐊ ᐸᕐᓇᑉᐸᓪᓕᐊᓇᓱᓐᓂᐊᕋᑦᑎᒍᑦ 

ᖃᓄᖅ ᐃᓄᐃᑦ ᑕᒪᒃᑯᓂᖓ ᐳᓚᕋᑎᓂᒃ ᑐᓐᖓᓴᐃᖃᑦᑕᕐᓂᒥ ᐱᓕᕆᕕᑖᕋᓱᑦᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ ᑕᒪᓐᓇᐃᓛᒃ ᐱᕚᓪᓕᕈᑎᒃᓴᐅᑦᑎᐊᕈᓐᓇᕋᓗᐊᕐᒪᑦ ᑕᒪᒃᑯᓄᖓ 

ᓄᓇᓕᖕᓄᑦ ᐱᕚᓪᓕᓗᐊᕈᓐᓇᖏᑦᑐᓄᑦ. 

 

ᑕᐃᒪᓕ ᐆᒧᖓ ᐅᑎᕆᐊᕌᕐᔪᓪᓗᖓ, ᑕᕝᕙᓂ ᓱᓕ ᐸᕐᓇᐅᑎᒋᔭᔅᓯᓐᓂᑦ ᑕᒪᒃᑯᐊ ᐳᓛᕐᕕᖃᖅᑐᐃᑦ, 

ᐳᓛᕐᕕᖃᖅᑐᐃᓚᒍᒪ, ᐳᓛᕋᕐᕕᖃᖅᑐᐃ ᐊᒡᓚᒡᕕᖕᒥ, ᑮᓇᐅᔭᒥᒃ ᐊᑐᕈᒪᒐᔅᓯᒎᖅ $89,000. ᑕᒪᒃᑯᐊᓕ 

ᐳᓛᕋᕐᕕᖃᓐᖏᑦᑐᐃᑦ ᖃᓄᖅ ᑐᓐᓂᖅᓴᐃᖃᑦᑕᖅᐱᓯ ᑕᕝᕘᓇ ᑐᒃᓯᕋᓕᕌᖓᑕ? ᐃᓱᒪᒋᖃᑦᑕᕆᕕᓯᐅᒃ ᑖᒃᑯᐊ 

ᐳᓛᕐᕕᒃᓴᖃᓐᖏᑦᑐᐃᑦ, ᖃᓅᖃᑦᑕᕐᒪᖔᑕᓕ ᑖᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᖁᔭᓐᓇᒦᒃ. ᐄᓛᒃ ᑕᒃᑯᐊ ᐳᓚᕐᕕᓄᑦ ᑖᓐᓇ ᑐᕌᖓᓪᓗᓂ, ᑭᓯᐊᓂ ᑕᒪᒃᑯᐊ 

ᓄᓇᓕᓕᒫᓄᑦ ᐃᖅᑲᓇᐃᔭᖅᑎᖃᕋᑦᑕ ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᑦ ᑲᒪᔨᓂᑦ ᐊᒻᒪᓗ 

ᑮᓇᐅᔭᖃᖅᑎᖃᑦᑕᖅᓱᑎᒍ ᑭᓱᓂᑦ ᐱᕚᓪᓕᕈᑎᔅᓴᓂᑦ ᓄᓇᓕᖏᓐᓄᑦ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᓐᓇᑦᑎᐊᕐᒪᑕ 

ᐳᓚᕋᖕᓂᐅ ᒥᒃᓵᓄᓪᓘᓐᓃᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᑦᑎᑲᓐᓂᕐᓂᕐᒧᑦ ᐊᔾᔨᒌᖏᑦᑐᓂᒃ. ᒪᑉᐱᖓᑎᑦᑎᐊᖅᑕᕗᑦ 

ᓄᓇᓖᑦ ᐃᓱᒪᒋᔭᖏᓐᓂᒃ ᖃᓄᖅ ᐱᕚᓪᓕᕈᑎᒃᓴᖏᓐᓂᒃ ᐱᔪᓐᓇᑦᑎᐊᖃᑦᑕᕐᒪᑕ. ᑖᒃᑯᐊ ᐊᒥᒐᕋᐃᒻᒪᑕ 

ᑕᕝᕘᓇᑦᑕᐅᖅ ᓱᓕ ᐊᓪᓚᕝᕕᒃᑯᑎᒍᑦ ᐊᕕᑦᑐᖅᓯᒪᔪᒃᑯᑦ ᑕᐃᑰᓇ ᑐᒃᓯᕋᕐᕕᐅᑲᓐᓂᕈᓐᓇᖃᑦᑕᕋᑦᑕ. ᐊᒃᓱᐊᓗᒃ 

ᒪᑐᐃᖓᔪᒍᑦ ᐱᕚᓪᓕᕈᑎᒃᓴᕐᓂᑦ. ᑕᒪᓐᓇᐃᓕᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑏᑐᖅ ᐊᒥᑦᑐᕐᒥᐅᓂᒃ ᓴᖅᑭᔮᖅᑐᖃᓂᑦᑐᐃᑦ ᐱᓇᔪᖃᑦᑕᕆᑦ ᑕᕝᕘᓇ.  

 

ᑕᐃᒪᓐᓇᐃᓕᑎᓪᓗᖓ, ᐃᒃᓯᕙᐅᑕᖅ, ᐅᓇᑦᑕᐅᖅ ᑕᑯᓗᐊᕋᑖᕐᒥᒐᒃᑯ, ᑕᐃᒪᑦᑕᐅᖅ ᒪᑯᐊ ᓇᖕᒥᓂᖃᖃᑦᑕᖅᑐᐃᑦ, 

ᓲᕐᓗ ᐳᓚᕋᑦᑐᓕᕆᓂᕐᒥᒃ ᒪᑯᐊᑦᑕᐅᖅ ᐊᖑᓇᓱᒋᐊᖅᑎᑦᑎᖃᑦᑕᖅᑐᐃᑦ. ᖃᓄᕐᓕ ᑕᒪᒃᑯᐊ ᐸᕐᓇᒃᐱᓯᐅᒃ? 

ᐊᒥᑦᑐᕐᒥᐅᑦ ᐆᒃᑑᑎᒋᓪᓗᒋᑦ ᑎᖕᒥᐊᖃᐅᑦᑎᐊᖃᑦᑕᕐᒪᑕ ᑕᐃᒪᓐᓇᐅᓕᕌᖓᑦ ᐅᐱᕐᖔᒃᑯᑦ ᐅᑭᐊᒃᓵᒧᑦ. ᖃᓄᕐᓕ 

ᑕᒪᒃᑯᐊ ᐃᑲᔪᒍᓐᓇᖃᑦᑕᖅᐱᓯᐅᒃ ᑐᔅᓯᕋᐅᑎᑎᒍᑦ ᑐᔅᓯᕋᕌᖓᑕ ᐊᒻᒪ ᖃᔅᓯᒥᒃ ᑭᒡᓕᖃᖅᑎᖃᑦᑕᖅᓯᐅᒃ ᑕᐃᒪᓐᓇ 

ᕿᒥᕐᕈᑎᑦᑎᖃᑦᑕᖅᑎᓪᓗᒋᑦ ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖅᑰᓐᖏᓐᓇᒪ. ᑕᒪᒃᑯᐊ ᑎᖕᒥᐊᑦ 

ᑎᑭᓕᕋᐃᒻᒪᑕ ᐳᓚᕋᑎᓂᒃ ᑎᑭᑎᑦᑎᓇᓱᖃᑦᑕᕐᓂᖅ ᐅᕝᕙᓘᓐᓃᑦ ᐊᖑᓇᓱᖕᓂᒃ? ᓇᓕᐊᓪᓚᕆᒻᒥᒃᑭᐊᖅ 

ᐅᖃᐅᓯᖃᕐᒪ. ᖃᐅᔨᒋᐊᒃᑲᓐᓂᐊᕐᔪᒍᓐᓇᕈᒪ ᐃᕝᕕᑎᒎᕐᓗᖓ, ᐃᔅᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᕿᒋᐊᓕᖕᒧᑦ 2-ᒨᓚᐅᑲᓚᐅᕐᓗᖓᐃᑦ.  

 

(ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐳᓚᕋᖅᑐᓕᕆᓂᖅ ᐊᕙᑎᒥᒃ ᕿᒥᕐᕈᔭᖅᑐᖅᑐᑎᑦ ᐳᓛᕆᐊᓲᓐᖑᒻᒪᑕ $1-ᒥᓕᐊᓂᒡᒍᖅ 

ᓴᓂᕐᕙᐃᓂᐊᕋᔅᓯ. ᑖᒃᑯᐊᓗ ᑐᓂᕐᕈᑎᒃᓴᓯ ᑕᑯᓐᓈᖅᑐᒋᑦ. ᖃᓄᖅ ᑐᓂᐅᖅᑲᐃᓲᖑᕕᓯ ᐊᕙᑎᒥᒃ ᕿᒥᕐᕈᔭᖅᑐᖅᑐᓄᑦ 

ᐳᓛᕆᐊᖅᑐᓄᑦ ᑐᔅᓯᕋᖅᑐᖃᕋᐃᑉᐸᑦ ᐃᑲᔫᓯᐊᕐᒥᒃ? ᖃᓄᖅ ᑐᓂᐅᖅᑲᐃᓲᖑᕕᓯ? (ᑐᓵᔨᑎᒎᕈᓐᓃᖅᑐᖅ) 

ᑐᑭᓯᓇᖅᓯᕗᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᖁᔭᓐᓇᒦᕌᓗᒃ ᑐᑭᓯᓇᑦᑎᐊᖅᐳᑎᑦ. ᐄ, ᑕᒪᑯᐊᑦ ᑐᒃᓯᕋᐅᑎᒃᑯᑦ 

ᑐᒃᓯᕋᐅᑎᐅᓂᕋᖅᑕᐅᔪᑦ ᑕᕝᕘᓇ ᑐᒃᓯᕋᕐᕕᔅᓴᐅᔪᖅ ᓇᓪᓕᐊᒃᑯᑦ ᑮᓇᐅᔭᒥᑦ ᑕᕝᕘᓇ ᓄᓇᓕᖕᒥ ᐳᓚᕋᖅᑐᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᒃᑰᕋᔭᖅᐳᓪᓘᓐᓃᑦ ᐅᕝᕙᓘᓐᓃᑦ ᒥᑭᔫᑎᓄᑦ ᓇᒻᒥᓂᖃᕐᓂᕐᒨᑎᒍᑦ, 

ᓇᓪᓕᐊᒃᑯᑐᐃᓐᓇᖅ. ᑕᒪᒃᑯᐊ ᑐᔅᓯᕋᕈᒪᔪᐃᑦ ᐊᑐᐃᓐᓇᐅᑦᑎᐊᖃᑦᑕᖅᑐᒍᑦ ᑕᒪᒃᑯᓄᖓ, ᓇᖕᒥᓂᖅ ᐱᕈᕈᒪᔪᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᒪᑐᒪᓂ ᐊᕐᕌᒎᔪᒥ ᐊᒻᒪ ᐊᕐᕌᒎᓂᐊᖅᑐᒥ $1,328,000-ᓂᑦ 

ᐊᑐᕈᒪᒐᔅᓯ, ᑕᕝᕘᓇ ᑐᒃᓯᕋᖅᑕᐅᔪᑎᒍᑦ. ᑭᒡᓕᖃᖅᑎᖃᑦᑕᖅᐱᓯᐅᒃ ᖃᔅᓯᓂᒃ ᐅᕝᕙᓘᓐᓃᑦ ᑭᒡᓕᖃᓐᖏᓚᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐊᕐᕌᓂᓗᑭᐊᖅ ᐅᖓᑖᓂᓗᑭᐊᖅ ᐋᖅᑭᒋᐊᓚᐅᕋᑦᑎᒍ ᑖᒃᑯᐊ 

ᑮᓇᐅᔭᐃᑦ ᑐᔅᓯᕋᖅᑕᐅᖃᑦᑕᖅᑐᐃᑦ. ᑭᒡᓕᖃᖅᑎᖃᑦᑕᖅᑕᕗᑦ ᑕᒪᒃᑯᐊ ᐊᖏᓛᒍᓪᓗᑎ $250,000ᒥᒃ. ᐊᓯᐊᒍᑦ 

ᑮᓇᐅᔭᓂᒃ ᑐᒃᓯᕋᒃᑲᓐᓂᕈᓐᓇᓲᓪᓗ ᐊᓯᖏᓐᓂᒃ ᑮᓇᐅᔭᓂᒃ ᐱᒃᑲᓐᓂᕈᓐᓇᖅᓯᒪᓪᓗᑎᒃ ᑕᐃᒪᓐᓇᐃᓕᐅᖓᖃᑦᑕᕐᒪᑕ. 

ᒫᓐᓇ ᑕᐃᒪᓐᓇ ᑭᐅᒍᓐᓇᖅᓱᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒫᑕᓪᓚᖕᓂᐊᕋᒃᑯ. ᐄ, ᑖᓐᓇ ᑐᑭᓯᔭᐅᐸᓗᑦᑐᓴᐅᕗ ᐋᑎᖏᒃᑯᐊ 

ᑐᒃᓯᕋᑲᑦᑕᕐᓕᑦ. 

 

ᐅᕗᖓᓕ ᓴᖑᔪᒪᓕᕐᒥᔪᖓ, ᐅᔭᕋᕐᓂᐊᓂᕐᒧᑦ ᐊᔪᕈᓐᓃᖅᓴᐅᑎᒧᑦ ᑮᓇᐅᔭᖅᑑᑎᖃᕈᒪᒐᔅᓯ $200,000. ᑕᐃᒪ 

ᐅᖃᖅᑲᐅᑎᓪᓗᖓ ᑖᒃᑯᐊ ᓄᓇᓖᒃ ᑭᒡᒐᖅᑐᖅᑖᒃᑲ ᐊᒃᑐᖅᑕᐅᓕᒑᑦᑎᐊᓕᕐᒪᑕ ᐃᖅᑲᓇᐃᔮᑎᒍᑦ. ᖃᓄᕐᓕ 

ᑕᐅᑐᒻᒪᖔᑦᓯᐅᖅ ᑕᒪᓐᓇ ᓄᓇᓖᒃ ᑖᒃᑯᐊ ᒪᕐᕉᒃ ᑭᒡᒐᖅᑐᖅᑖᒃᑲ ᐃᒡᓗᓕᒡᓗ ᓴᓂᕋᔭᕐᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᑲᓂ ᐅᔭᕋᕐᓂᐊᓂᕐᒥ ᓄᓇᕘᒧᑦ ᑐᕌᖓᔪᓂᒃ 

ᑲᑎᒪᑎᑦᑎᕋᑖᓚᐅᕋᑦᑕ ᐊᒥᓱᓂᒃ ᑕᑉᐹᖓᑦ ᐊᒥᑦᑐᕐᒦᓐᖔᖅᑐᒥ. ᓴᖅᑭᔮᖅᑐᖃᓚᐅᕐᒪᑦ ᐅᔭᕋᕐᓂᐊᕋᓱᖃᑦᑕᖅᓱᓂᒎᖅ 

ᑕᒪᒃᑯᓂᖓ ᐱᕙᓪᓕᐊᓪᓗᓂ ᓇᓂᓯᕙᓪᓕᐊᒐᒥ ᑕᒪᒃᑯᓂᖓ ᐱᓇᓱᒋᐊᖃᕐᒪᑦ.  

 

ᑖᓐᓇᑕᕝᕙ ᐅᖃᐅᓯᕆᔭᕋ $1-ᒥᓕᐊᒃᒥᒃ ᑐᔅᓯᕋᕐᕕᒋᔭᕋ ᐃᓕᔅᓯᓐᓂᑦ, ᓇᓂᓯᓂᖅ, ᑮᓇᐅᔭᖅᑐᕐᓂᖅ ᐊᒻᒪᓗ ᐱᕈᕐᓂᖅ. 

ᑕᕝᕙ ᑕᐃᒪᓐᓇ ᐱᕈᖅᐸᓪᓕᐊᔪᓄᑦ ᑖᓐᓇ, ᓲᕐᓗ ᐅᔭᕋᑦᑕᒃᑲᓐᓂᕈᒪᓕᕐᓂᕈᓂ ᐊᒻᒪᓗ 

ᐅᑎᕐᕕᐅᔾᔪᓯᐊᖃᑦᑕᕈᓐᓇᕋᔭᖅᖢᓂ $250,000-ᒧᑦ ᑭᒡᓕᖓᓄᑦ ᑕᒪᒃᑯᓂᖓᕈᔪᖅ. ᑕᐃᒪᓐᓇ 

ᐱᕚᓪᓕᕈᑎᒋᔭᐅᓇᓱᑦᑐᖅ ᑕᐃᓐᓇ ᐊᒥᑦᑐᕐᒦᑦᑐᖅ ᐱᓇᓱᔾᔪᐊᖅᑐᑯᓘᖕᒪᑦ ᐅᐱᒋᓪᓗᒍᓗ. ᐊᕐᕕᐊᓂᓪᓗ 

ᑕᐃᒪᓐᓇᐃᑦᑐᖃᐅᕆᓪᓗᓂ. ᑕᒪᒃᑯᐊ ᐃᓄᐃᑦ ᐱᕚᓪᓕᕈᑎᔅᓴᖏᓐᓂᑦ ᕿᓂᕋᓱᒃᑲᑦᑕ.  

 

ᐅᓗᕆᐊᓇᖅᑐᒦᒻᒪᐃᓛᒃ ᒫᓐᓇ ᑖᒃᑯᐊᓂ ᓄᓘᔮᓂ ᐃᖅᑲᓇᐃᔭᖅᑐᐃᑦ ᐅᖃᐅᔾᔭᐅᓯᒪᑉᐸᒌᓕᖅᓱᑎᒃ 

ᐃᖅᑲᓇᐃᔮᖏᒡᒎᖅ ᓄᖅᑲᖅᑎᑕᐅᑐᐃᓐᓇᕆᐊᓖᑦ ᑕᐃᒪᓐᓇᐃᑎᓪᓗᒍ ᑖᓐᓇ ᐅᓗᕆᐊᓲᑎᒋᓯᓐᓈᖅᓱᒍ. ᑭᓯᐊᓂ 

ᐊᓯᖏᑦ ᐱᕕᖃᐅᖅᑐᐃᑦ ᑕᕝᕙᓂᓗ ᑖᓐᓇ ᑐᔅᓯᕋᐅᑏᒋᔭᕗᑦ ᒫᓐᓇᐅᔪᖅ ᑖᒃᑯᓄᖓ ᓲᕐᓗ ᑕᐃᒃᑯᐊ ᐊᒥᑦᑐᕐᒥ 

ᐱᓇᓱᒃᑐᑦ ᑐᕌᖓᓂᖅᓴᐅᒐᔭᕐᒪᑕ.  

ᓲᕐᓗ ᕿᓂᑐᐃᓐᓇᕈᓐᓃᕐᓗᑎᒃ ᐱᑕᖃᓪᓚᕆᒻᒪᑭᐊᖅ ᖃᐅᔨᓴᐅᑎᒋᔭᐅᓕᕐᓗᑎᒃ. ᑕᐃᒪᐃᓐᓇᐃᓕᖓᔪᒥᒃ 

ᐸᕐᓇᒐᓱᒃᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐅᖃᐅᓯᕆᔭᐃᑦ ᖃᐅᔨᒪᖅᑰᖅᑕᕋ ᑭᓇᐅᓂᖓᓂᒃ ᑕᐃᓐᓇᑦᑕᐅᖅ 

ᐅᐱᒋᑦᑎᐊᕐᒥᒐᒃᑯ ᑕᒪᑐᒥᖓ ᐅᔭᕋᓐᓂᐊᓂᕐᒥᒃ ᐱᒋᐊᖅᑎᑦᑎᕙᓪᓕᐊᓕᕐᒪᑦ.  

 

ᑕᐃᒪᓕ ᑕᐃᒪᓐᓇ ᐅᖃᖅᑎᓪᓗᑕ, ᐃᒃᓯᕙᐅᑖᖅ, ᑕᒡᕙᓂ ᐸᕐᓇᐅᑎᒋᔭᖏᓐᓂ 2022-ᒥ 2023-ᒧᑦ ᒪᒃᐱᖅᑐᒐᖅ 

232-ᒥ. ᐊᐃᑉᐸᖓᓂ “ᑕᐃᒪᒎᖅ ᐊᑎᓕᐅᖃᑎᖃᓚᐅᖅᓯᒪᒐᔅᓯ ᑐᑭᓯᐅᒪᖃᑦᑕᐅᑎᓪᓗᓯ ᑖᒃᑯᓂᖓ ᐊᒡᓃᒍ ᐄᒍᔅ, 

Hᐆᑉ ᐸᐃ ᐅᔭᕋᓐᓂᐊᖅᑏᑦ, ᐊᒻᒪᓗ ᐱᓕᕆᕙᓪᓕᖏᓐᓇᖅᖢᓯᐅᒃ ᑖᓐᓇ ᓄᓘᔮᓕᕆᓂᖅ.” ᑕᐃᒪᓕ ᑕᐃᓐᓇ 

ᐊᑎᓕᐅᕈᑎᒋᓯᒪᔭᓯ ᖃᓅᓇᔭᖅᐸ ᑖᓐᓇ ᐃᖅᑲᓇᐃᔭᖅᑏᑦ ᑕᒃᐱᑲᓂ ᓄᖅᑲᖅᑎᑕᐅᑳᓪᓚᒃᐸᑕ? ᐊᑎᓕᐅᕈᑎᒋᓯᒪᔭᓯ 

ᓇᓗᓇᐃᒃᑲᓐᓂᕈᓐᓇᖅᐱᐅᒃ ᑕᕝᕘᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑖᒃᑯᐊ ᐅᔭᕋᕐᓂᐊᕐᕖᑦ ᒪᑉᐱᕋᐃᒻᒪᑕ ᑕᒪᒃᑯᓂᖓ ᐊᖏᕈᑎᓂᒃ 

ᐱᓕᕆᖃᑎᒌᒍᒪᓪᓗᑕ. ᓲᕐᓗ ᐃᓕᓐᓂᐊᕈᑎᔅᓴᐅᔪᓂᒃ ᕿᓂᐅᑎᖃᑎᒌᖃᑦᑕᕐᓗᑕ, ᐃᓄᓐᓂᒃ 

ᐃᖅᑲᓇᐃᔭᖅᑏᑕᕋᓱᒃᑲᓐᓂᕐᓂᖅ, ᐊᒻᒪᓗ ᖃᓄᖅ ᐱᕚᓪᓕᕈᑎᓄᑦ ᑕᐃᒪᓐᓇ ᑖᒃᑯᐊ ᐃᓗᐊᓃᒻᒪᑕ ᑕᒪᒃᑯᐊ 

ᐃᖏᕐᕋᔪᓄᑦ. ᓲᕐᓗ ᒪᑐᔪᖃᑳᓪᓚᑉᐸᑦ ᑕᐃᒪ ᐊᔪᕐᓇᖅᓯᓂᐊᕐᒥᒻᒪᑦ. ᑕᒪᒃᑯᐊ ᐱᓕᕆᒐᔭᓐᖑᐊᖅᑕᕗᑦ 

ᓄᖅᑲᑐᐃᓐᓇᕋᔭᕐᒥᔪᑦ ᑕᒪᒃᑯᓄᖓ ᑐᕌᖓᔪᑦ. ᑕᐃᒪᓐᓇ ᐊᖏᕈᑎᖃᖃᑦᑕᖅᑐᒍᑦ ᑐᑭᓯᖃᑎᒌᓐᓂᒃᑯᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᓇᓗᓇᐃᔭᑦᑎᐊᕋᕕᐅᒃ ᑕᒪᓐᓇ. ᐅᒡᒍᕐᓇᖅᑑᒐᓗᐊᖅ ᑕᒪᓐᓇ 

ᓄᖅᑲᑐᐃᓐᓇᕋᔭᕐᒪᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᓄᖅᑲᖅᑎᑕᐅᓇᔭᕈᑎᒃ. ᑖᓐᓇ ᐊᑎᓕᐅᕈᑎᒋᔭᓯ ᐊᑕᐅᓯᑐᐊᑯᓗᒻᒧᑦ 

ᐅᔭᕋᖅᓯᐅᑎᓄᑦ.  

 

ᑕᐃᒪᓐᓇᐃᓕᑎᓪᓗᖓ ᐊᓯᐊᓄᑦ ᓴᖑᔪᒪᓯᑳᓪᓚᒻᒥᔪᖓ ᑕᕝᕗᖓ ᐅᑯᐊ ᐊᒥᓱᓂᒃ ᑖᓐᓇ ᐃᓗᓕᖃᐅᕐᒪᑦ 

ᐱᕙᓪᓕᐊᑎᑦᑎᓇᓱᓐᓂᖅ ᐱᕚᓪᓕᖅᑎᑦᑎᓇᓱᓐᓂᕐᓗ. ᐅᕗᖓ ᓴᖑᔪᒪᓕᖅᑐᖓ ᐃᖃᓗᓕᕆᓂᕐᒧᑦ ᐊᒻᒪ 

ᓇᑦᑎᓕᕆᓂᕐᒧᑦ. ᑕᐃᒪ ᐸᕐᓇᒃᑲᔅᓯ ᓱᓖᓛᒃ ᑕᒪᑐᒪᓂ ᐊᕐᕌᒎᔪᒥ ᑕᒪᒃᑯᐊ ᐃᖃᓗᓕᕆᕝᕕᖃᓐᖏᑦᑐᐃᑦ ᑭᓯᐊᓂ 

ᐃᑲᔪᖅᐸᖅᑕᓯᐅᒃ ᐃᖃᓗᒃᑳᖓᑕ ᐃᒻᒪᖄ ᖃᖓᑦᑕᐅᑎᖏᑦᑎᒍᖅᑲᐃ. ᐋᒪᐃ.  

 

ᖃᓄᒃᑲᓐᓂᖅ ᑕᒪᒃᑯᐊ ᓄᓇᓖᑦ ᐱᕚᓪᓕᕈᑎᒃᓴᖏᓐᓂᒃ ᐃᖃᓗᐃᑦ ᑕᐅᑐᒡᓗᒋᑦ, ᐋᒃᑲ, ᐅᓇ ᐃᖃᓗᐃᖑᓐᖏᑦᑐᖅ 

ᑭᓯᐊᓂ ᐃᖃᓗᐃᑦ. ᖃᓄᖅ ᖃᓄᕐᓕ ᑕᐃᒪ ᐱᕚᓪᓕᕈᑎᒃᓴᖏᓐᓂᒃ ᑕᐅᑐᓐᖑᐊᖅᐱᓯᐅᒃ 

ᑮᓇᐅᔭᖃᖅᑎᑦᑎᖃᑦᑕᕐᓂᐊᖅᑎᓪᓗᓯ? ᖃᓄᖅ ᐊᕕᑦᑐᕐᓂᐊᕋᑦᓯᐅᒃ ᐃᖃᓘᓯᕝᕕᖃᖅᑐᑦ ᐊᖏᓂᖅᓴᒥᒃ ᐱᓗᑎᒃ? 

ᐃᖃᓘᓯᕝᕕᖃᓐᖏᑦᑐᐃᑦ ᒥᑭᓂᖅᓴᒥᒃ? ᖃᓂᕐᓗ ᑕᒪᓐᓇ ᑕᐅᑐᒃᐱᓯᐅ ᓯᕗᓂᒃᓴᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᖁᔭᓐᓇᒦᒃ. ᐄ, ᑖᒃᑯᐊ ᑖᓐᓇᐃᓛᒃ ᑕᒫᓃᑦᑐᖅ ᓈᓴᐅᑎᓕᒻᒥ 235 

ᑕᑉᐹᓃᓛᒃ ᑖᓐᓇ ᖃᖓᑦᑕᐅᑎᓄᑦ ᐃᑲᔫᑎᐅᖃᑦᑕᖅᑐᖅ. ᓲᕐᓗ ᑲᖏᖅᖠᓂᕐᒧᑦ, ᐃᖃᓗᑦᑑᑦᑎᐊᕐᒧᑦ 

ᐃᖃᓗᑦᑖᕆᐊᖃᖅᐸᑕ ᑖᒃᑯᓇᖓᑦ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ ᐊᐅᓚᑕᖏᓐᓄᑦ. ᑕᐃᒃᑯᐊ 

ᓇᔅᓯᐅᔾᔭᐅᖃᑦᑕᖅᑐᑦ.  

 

ᐃᒡᓗᓕᒻᒦᓐᖔᖅᑐᖃᖅᑰᓲᖑᓚᐅᖅᓱᓂ ᐊᒻᒪᓗ ᑭᕙᓪᓕᕐᒥᒃ ᐊᔾᔨᒌᓐᖏᑦᑐᓂ ᓄᓇᓕᓐᓂ. ᑕᐃᒪᓐᓇ ᓂᐅᕐᕈᑎᓴᖃᖅ 

ᓂᕿᓄᑦ ᓂᕿᓕᕕᖃᓐᖏᒃᑲᓗᐊᖅᓱᑎᒃ ᑭᓯᐊᓂ ᐱᕚᓪᓕᕈᑎᒃᑲᓐᓂᐅᒍᓐᓇᕐᓂᖏᓐᓄᑦ ᑎᑭᓴᐃᕕᖃᑦᑕᓕᓚᐅᕐᒪᑕ 

ᑕᐃᒪᓐᓇᐃᓕᖓᓪᓗᑎᒃ. ᒫᓐᓇ ᖃᓄᑎᒌᓕᕐᒪᒃᑭᐊᖅ ᑖᓐᓇ ᖃᐅᔨᒪᓇᒍ.  

 

ᑭᓯᐊᓂ ᑕᒪᒃᑯᐊ ᐃᓕᓐᓂᐊᖅᑐᖃᕈᒪᒍᓂ ᐊᒻᒪᓗ ᖃᐅᔨᒋᐊᖅᑐᖃᕈᒪᒍᓂ ᐃᖃᓗᒐᓱᓐᓂᕐᒧᑦ ᑖᒃᑯᓂᖓ 

ᐃᖃᓗᓪᓚᑦᑖᓄᑦ ᓂᐅᕐᕈᑎᒋᔭᔅᓴᓄᑦ ᑕᐃᒪᓐᓇ. ᑖᒃᑯᓇᑎᒍᑦ ᑐᔅᓯᕋᕐᕕᐅᔪᒪᑦᑎᐊᕋᓗᐊᕐᒥᔪᒍᑦ ᑕᒪᒃᑯᓂᖓ 

ᐃᓕᓐᓂᐊᕐᓂᒧᓪᓘᓐᓃᑦ ᐅᕝᕙᓘᓐᓃᑦ ᐱᕚᓪᓕᕈᑎᔅᓴᖓᓄᑦ ᐃᑲᔪᖅᑎᐅᔪᒪᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᕕᔅᓴᐃᒍᑎᒐᕕᑦ ᒥᔅᑕ ᖃᐃᕐᓂᖅ ᑭᖑᓪᓕᕐᒨᒋᐊᓕᕐᒥᔪᖓ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓯᕗᓪᓕᖅᐹᖑᓗᒍ ᐊᐱᖅᑯᑎᒋᔪᒪᔭᕋ. ᑕᒡᕙᓂ ᐱᕙᓪᓕᐊᔪᓕᕆᔨᒃᑯᓐᓂ 

ᐃᑲᔫᑎᒋᔪᓐᓇᖅᑕᓯ ᑖᒃᑯᐊ ᓄᓇᓖᑦ ᑕᒪᐃᓐᓄᑦ ᑐᓴᐅᒪᔭᐅᑦᑎᐊᕋᓗᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᓄᓇᓕᓕᒫᑦ ᐱᕙᓪᓕᐊᔪᓕᕆᔨᒥᒃ 

ᐃᖅᑲᓇᐃᔭᖅᑎᖃᕐᒪᑕ ᑕᐃᒃᑯᐊ ᐊᖅᑯᑎᒋᔭᐅᓗᑎᒃ ᑐᓴᐅᒪᔭᐅᔭᕆᐊᓖᑦ ᑐᔅᓯᕋᐅᑏᑦ ᑕᒪᒃᑯᐊ 

ᐊᑐᐃᓐᓇᕆᑎᑕᐅᖏᓐᓇᐅᔭᖅᓱᑎᒃ. ᐊᒻᒪᓗ ᐊᕐᕌᒍᑕᒫᑦ ᑖᒃᑯᐊ ᑐᑦᑕᕕᑦᑎᓐᓃᑦᑐᐃᑦ ᓄᓇᓕᖁᑎᖏᓐᓄᑦ 

ᐳᓛᕆᐊᖁᖃᑦᑕᖅᓱᑎᒍ ᐃᓛᒃ ᓄᕙᓐᓇᕐᔪᐊᖅᑎᓪᓗᒍ ᐱᓗᐊᓚᐅᕐᓇᑎᑦ. ᑭᓯᐊᓂ ᒫᓐᓇ ᐱᕙᓪᓕᐊᔪᐊᓐᓅᓕᕐᒥᒻᒪᑕ 

ᓄᓇᓕᓐᓅᑦᑕᖅᓱᑎᒃ ᑕᒪᒃᑯᐊ ᐱᕈᕋᓱᑦᑐᑦ ᐅᕝᕙᓘᓐᓃᑦ ᓄᑖᕐᒥᑦ ᐱᓇᓱᑦᑐᑦ ᑕᐃᒪᓐᓇ 

ᐊᑐᐃᓐᓇᖃᕐᕕᐅᑦᑎᐊᖃᑦᑕᖅᑐᑦ ᑕᕝᕘᓇ. ᐊᒻᒪᓗ ᐅᕙᑦᑎᓐᓄᑦ ᖃᐅᔨᒐᐃᒐᑦᑎᒍ ᓇᓪᓕᐊᒃᑯᑦ ᐱᓇᓱᒍᓐᓇᕐᒪᑕᑭᐊᖅ 

ᐱᕚᓪᓕᕈᑎᔅᓴᓂᑦ. ᑕᐃᒪᓐᓇ ᐃᑲᔪᕋᓱᖃᑦᑕᖅᑐᒍᑦ ᑕᕝᕘᓇ ᓄᓇᕗᒻᒥᐅᑕᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᐅᑯᐊ ᐳᓚᕋᑦᑐᓕᕆᔨᒃᑯᑦ ᐊᒻᒪᓗ ᐃᓕᖅᑯᓯᓕᕆᓂᕐᒥᒃ 

ᓇᒻᒥᓂᖁᑎᖃᖅᑐᑦ ᓯᕗᓪᓕᐅᑎᔭᕆᐊᓖᑦ 2024-25 ᐅᑯᐊ ᐊᑕᐅᑦᑎᒃᑰᕐᓗᒋᑦ ᐊᐱᖅᑯᑎᒋᓂᐊᕋᒃᑭᑦ. ᒪᕐᕉᖅᑲᐃ. 

(ᑐᓵᔨᑎᒍᑦ) “ᐊᑐᓕᖅᑎᑕᐅᓗᓂ ᐳᓚᕋᖅᑐᓕᕆᓂᕐᒧᑦ ᑐᑭᒧᐊᑦᑎᑦᑎᒍᑎᔅᓴᖅ” ᐊᒻᒪᓗ “ᐊᑐᓕᖅᑎᑕᐅᓗᑎᒃ 

ᓴᓇᕈᓘᔭᖃᑦᑕᖅᑐᓄᑦ ᑐᑭᒧᐊᒍᑎᔅᓴᐃᑦ.” (ᑐᓵᔨᑎᒎᖏᑦᑐᖅ) ᒫᓐᓇ ᐊᑐᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑕᕝᕗᖓ ᒪᑉᐱᒐᕐᒧᑦ 228-ᒨᕈᕕᑦ 2022-23-ᒥ 

ᐋᖅᑭᔅᓱᐃᓂᐊᕐᓂᕋᖅᓯᒪᒐᑦᑕ ᐊᒻᒪᓗ ᐅᖃᖅᑲᐅᓪᓗᓂ ᑐᖓᓕᑦᑕ ᑐᖓᓕᒃᑲᓐᓂᐊ ᑖᓐᓇ ᐳᓚᕋᖅᑎᐅᑉ ᒥᔅᓵᓄᑦ 

ᑭᖑᕙᖓᒻᒪᑦ. ᑭᖑᕙᖓᓂᖓᓄᑦ ᑖᒃᑯᐊ ᐱᔭᐅᓂᐊᕐᓂᖏᓐᓂᒃ ᐱᓇᓱᓐᓂᐊᖅᑕᕗᑦ ᓱᓕᐅᒐᓗᐊᖅ. ᑭᓯᐊᓂᓕ 

ᑭᖑᕙᖓᑉᐸᑦ ᑭᖑᕙᖓᓐᓂᐊᖅᓱᓂ. ᑭᓯᐊᓂ ᑖᒃᑯᐊ ᐸᕐᓇᐅᑎᑎᓐᓂ ᑕᕝᕙ ᐱᒋᐊᓪᓚᒍᒪᓪᓗᑎᒍ ᑕᒫᓂ 

ᑎᑎᕋᖅᓯᒪᔭᕗᑦ ᑖᒃᑯᐊ ᒪᕐᕉᒃ ᓴᓇᓐᖑᐊᒐᓕᕆᓂᖅ ᐊᒻᒪᓗ ᐳᓚᕋᑦᑐᓕᕆᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᑕᕝᕙᓂ ᓱᓕ 2022-23 ᑖᓐᓇ ᑭᖑᓪᓕᖅᐹᖅ ᐊᑖᓃᓛᖅ 

ᑎᑦᑕᑯᓗᒃ (ᑐᓵᔨᑎᒎᓕᖅᑐᖅ) “ᖃᐅᔨᓴᐃᓗᑎᒃ ᐃᑭᐊᕐᕆᕕᒃᑯᑦ ᓂᐅᕐᕈᑎᖃᖃᑦᑕᕈᓐᓇᕐᓂᐊᕐᒪᖔᖅ ᓄᓇᕗᒻᒥ 

ᓴᓇᐅᒐᖏᑦ.” (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᖃᐅᔨᒪᖃᑦᑕᓐᖏᒻᒪᑕ ᑕᒪᒃᑯᐊ ᐱᓕᕆᐊᑦ ᓴᖅᑭᔮᕋᓗᐊᕐᓂᑎᓪᓗᒋᑦ 

ᐱᑕᖃᕋᓗᐊᕐᓂᖅᑎᓪᓗᒍᑦ ᑐᓴᖅᑎᑕᐅᖃᑦᑕᖏᒻᒪᑕ. ᑐᓴᒪᐅᑦᑎᑦᑎᑕᓐᓂᕈᓐᓇᖅᐳᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᐅᒪᑎᑦᑏᓐᓇᕋᓱᖃᑦᑕᖅᐳᒍᑦ. ᑖᓐᓇ 

ᐋᖅᑭᒌᖅᓯᒪᓐᖏᒻᒪᑦ ᖃᓄᖅ ᐱᓕᕆᔭᐅᖏᓐᓇᕐᒪᑭᐊᖅ ᖃᕋᓴᐅᔭᒃᑯᑦ ᓴᖅᑭᔮᖅᑎᑦᑎᓂᖅ ᓂᐅᕕᐊᔅᓴᖃᕐᓂᕐᒧᑦ ᒫᓐᓇ 

ᐋᖅᑭᒐᓱᑦᑕᕗᑦ. ᖃᐅᔨᔾᔫᒥᒍᑦᑎᒍ ᓲᕐᓗ ᓴᓪᓕᓃᑦᑐᖅ ᑲᒻᐸᓂᖃᕐᒪᑕ ᑕᐃᑲᓂ ᓇᒧᑐᐃᓐᓇᖅ 

ᓂᐅᕐᕈᑎᖃᕈᓐᓇᖅᓯᓗᑎᒃ ᑕᒪᒃᑯᐊᕈᔪᐃᑦ. ᐋᖅᑭᒃᓱᕋᓱᑦᑕᕗᑦ ᑕᒡᕘᓇ. ᖃᐅᔨᓇᓱᑉᐸᓪᓕᐊᓪᓗᑎᒍ ᑐᓗᕈᑎᓂᒃ 

ᐊᒥᓱᓂᒃ ᐱᑕᖃᐅᕐᒪᑦ ᑕᐃᒪᐃᓐᓇᐃᓕᖓᓪᓗ ᒫᓐᓇ ᐋᖅᑭᑦᑎᐊᕐᔫᒥᓇᓱᑦᓱᑎᒍ. ᓲᕐᓗ ᖃᐅᔨᓚᐅᕐᒥᒐᑦᑕ ᓄᓇᕗᑦ 

ᐃᓗᐊᓂ ᓇᔾᔨᐅᔾᔨᓇᓱᒃᑯᕕᑦ ᐅᕕᓂᕈᕐᓂᒃ ᓇᐃᔮᓂᑦ ᐊᐅᓱᐃᑦᑐᒧᑦ ᐊᑭᑐᓂᖅᓴᖅ ᓴᔅᑳᑦᓱᐊᓐᒥ ᓇᔅᓯᐅᔾᔨᔪᖃᕈᓂ 

ᐊᐅᓱᐃᑦᑐᒧᑦ ᑖᓐᓇ ᐊᑭᑭᓐᓂᖅᓴᖅ. ᑕᕝᕘᓇ ᑐᓕᕈᑎᕈᔪᐃᑦ ᖃᐅᔨᕙᓪᓕᐊᒐᑦᑎᒍ ᖃᓄᖅ ᐋᖅᑭᑲᓐᓂᕋᓱᒋᐊᔅᓴᖅ 

ᑕᒪᒃᑯᓂᖓ ᐱᓕᕆᔪᒪᔭᕗᑦ. ᑖᓐᓇ ᑕᕝᕙ ᑕᕝᕙᓃᑉᐳᖅ ᑖᓐᓇ ᐱᕙᓪᓕᕈᑎᔅᓴᑲᓐᓂᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᒥᓂᔅᑕ. ᑖᓐᓇ ᐊᐱᖅᑯᑕᐅᖅᑲᐅᔪᖅ ᐃᓚᖓ 

ᐊᐱᖅᑯᑎᖃᕐᕕᒋᔪᒪᓪᓗᒍ ᑖᓐᓇ ᓄᓕᐊᔪᖅ ᐅᒥᐊᖅ. ᕿᑭᖅᑖᓗᒻᒥ ᑲᒪᓗᐊᓐᖑᐊᖅᑰᔨᑎᓪᓗᒍ ᑖᒃᑯᐊ 

ᐱᖓᓲᓕᖅᑲᖓᒻᒪᑦ ᓄᓇᕗᑦ. ᑖᓐᓇ ᕿᑭᖅᑖᓗᖕᒥ ᑲᒪᐃᓐᓇᐅᔭᖅᑎᓪᓗᒍ ᒥᓂᔅᑕ ᐅᖃᖅᑲᐅᒻᒪᑦ ᐊᕐᕌᒍᑦ ᑕᓪᓕᒪᑦ 

ᑲᒪᖃᑦᑕᕐᒪᑕ ᕿᒥᕐᕈᔭᕆᐊᖃᖅᑕᖏᓐᓂ.  

 

ᖃᓄᐃᒻᒪᓪᓕᑭᐊᖅ ᑖᒃᑯᐊ ᒐᕙᒪᒃᑯᑦ ᐊᕕᒃᑐᖅᓯᒪᓂᑎᒎᖅᑎᓪᓗᒋᑦ ᑕᒪᕐᒥᑦ ᐊᕕᒃᑐᖅᓯᒪᔪᑦ 

ᐅᒥᐊᕐᔪᐊᕋᓛᖅᑖᖅᑎᑕᐅᔪᓐᓇᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕚᓪᓕᕈᑕᐅᓇᔭᖅᑐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᖓᓐᓄᑦ. ᑖᒃᑯᐊ ᐅᒥᐊᕐᔪᐊᑦ ᐊᑭᑐᒻᒪᑕ 

ᑕᐃᒪᐃᓐᓇᐃᑎᓪᓗᒍ ᓂᐅᕕᕋᓱᒃᑲᓂᖅᓯᒪᓐᖏᑦᑐᒍᑦ ᑕᐃᒪᐃᓕᖓᑎᓪᓗᒍ. ᑖᓐᓇ ᑐᓗᕈᑎᒋᓐᓂᖅᐹᑐᐊᕗᑦ. ᑖᓐᓇ 

ᒐᕙᒪᑐᖃᒃᑯᑎᒍᑦ ᑮᓇᐅᔭᖅᑖᖅᓱᑕ ᓴᓇᔭᐅᓚᐅᖅᓯᒪᒻᒪᑦ ᒫᓐᓇ ᑕᕝᕙ ᐊᐅᓚᓕᖅᓱᑎᒍ.  

 

ᐅᖃᒃᑲᐅᒋᓪᓗᖓ ᑕᕝᕙᓂ ᐊᕐᕌᒍᒋᓛᖅᑕᖅᑎᓐᓂ ᓇᐅᔮᓄᑦ ᑕᐃᑯᖓ ᐃᒪᖓᓅᓛᕐᓂᕋᖅᓱᒍ. ᑕᐃᒪ ᑕᐅᕗᖓ 

ᑭᕙᓪᓕᕐᒨᖅᐸᓪᓕᐊᖑᔮᕐᔪᓕᕆᓪᓗᑎᑦ ᐊᒻᒪᓗ ᑕᒫᓂ ᐊᕐᕌᒍᒋᔭᑦᑎᓐᓂ, ᐊᕐᕌᒍᒋᓚᐅᖅᑕᑦᑎᓐᓂ ᕿᑭᖅᑖᓗᒃ 

ᑯᐊᐳᕇᓴᒃᑯᑦ ᑕᐃᒪᐃᓐᓇᐃᑦᑐᕐᓚᐅᔭᕐᒥᑦ ᐱᓯᒪᓕᕐᒥᒻᒪᑕ ᑕᒪᒃᑯᓂᖓ ᕿᑭᖅᑖᓘᑉ ᓂᒋᐊᓃᑦᑐᓂᑦ 

ᕿᒥᕐᕈᐊᖅᐸᓪᓕᐊᒻᒪᑕ. ᑕᐃᒪᐃᓐᓇᐃᓕᖅᑎᓪᓗᒍ ᑖᓐᓇ ᐅᒥᐊᕐᔪᐊᖁᑎᕗᑦ ᐃᓱᒪᖅᓱᓕᓐᓂᖅᓴᐅᓂᐊᖅᑰᔨᒋᒐᒃᑯ 

ᑕᒪᒃᑯᐊ ᖃᐅᔨᓴᖅᑕᐅᔪᒪᔪᐃᑦ ᐱᕚᓪᓕᕈᑎᔅᓴᐃᑦ ᑕᕝᕙᓂ ᐃᒪᖁᑎᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. ᐊᒻᒪ ᑕᕝᕙᓂ ᓯᕗᓪᓕᐅᑎᑕᐅᔪᒪᔪᑦ ᐊᒻᒪᓗ 

ᐳᓚᕋᑦᑐᓕᕆᓂᕐᒧᑦ ᐅᑎᕐᒥᓗᖓ. ᓯᕗᓪᓕᐅᑎᑕᐅᔪᒪᔪᖅ 2024-2025 (ᑐᓵᔨᑎᒎᓕᖅᑐᖅ) “ᐃᓕᓐᓂᐊᖅᑎᑦᑎᓗᑎᒃ 

ᐃᓄᐃᑦ ᓇᒻᒥᓂᖁᑎᖃᖅᑐᑦ ᓴᖅᑭᔮᖅᑎᑦᑎᑲᓐᓂᖁᓪᓗᒋᑦ.” (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᓯᕗᕙᕆᐊᖅᑕᐅᔪᓐᓇᓐᖏᓛᖅ ᑲᒪᒋᔭᐅᓵᓕᖅᓴᐅᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᑦᑕ ᐃᓗᐊᓃᖃᓯᐅᑎᒻᒪᑦ ᑕᒪᒃᑯᓂᖓ 

ᓴᖅᑭᖅᑐᖃᕈᒪᒍᓂ ᑕᐃᒃᑰᓇᑎᒍᑦ ᓄᓇᓕᓐᓂ ᐱᕙᓪᓕᐊᔪᓕᕆᔨᑎᒍᑦ ᑕᑎᖃᕐᓗᓯ ᑕᒪᒃᑯᐊ ᓴᖅᑭᑕᐅᖁᔭᔅᓯᓐᓂ 

ᓄᓇᓕᔅᓯᓐᓂ ᑕᒪᒃᑯᓄᖓ ᑐᕌᖓᔪᓂᒃ ᐱᓇᓱᒍᓐᓇᕐᒥᔪᒍᑦ. ᑖᓐᓇ ᐃᓚᓕᐅᑎᕙᓪᓕᐊᒻᒪᑦ ᐸᕐᓇᑦᑕᐅᕙᓪᓕᐊᔪᓄᑦ 

ᑕᕝᕗᖓ 2024-ᒨᖓᓯᒪᔭᕗᑦ ᑭᓯᐊᓂ ᑖᓐᓇ ᑲᔪᓯᕙᓪᓕᐊᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᒋᓂᐊᖅᑕᕋ. ᑕᐃᒃᑯᐊ ᐃᓄᐃᑦ ᑭᕙᓪᓕᕐᒥ 

ᑲᑐᔾᔨᖃᑎᒌᖏᑦ ᐸᕐᓇᔅᓯᒪᒻᒪᑕ ᑭᕙᓪᓕᖅ ᓄᓇᓕᓪᓗᑦᑖᖅ ᐳᓚᕋᑦᑐᓕᕆᓂᕐᒧᑦ ᐊᓪᓚᕝᕕᑖᖁᔨᓯᒪᓪᓗᑎᒃ. 

ᑖᒃᑯᓂᖓᖃᐃ ᐱᓕᕆᖃᑎᖃᖅᓯᒪᕕᓯ ᓄᓇᓖᑦ ᐱᕚᓪᓕᕈᑎᔅᓴᖏᓐᓂᒃ ᐱᖅᑯᓯᓕᕆᓂᕐᒧᑦ ᐊᓪᓚᕝᕕᐅᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ, ᖁᔭᓐᓇᒦᒃ. ᐄ, ᑖᒃᑯᐊ ᑭᕙᓪᓕᕐᒥᑦ ᐊᓪᓚᕕᑦᑎᓐᓃᑦᑐᓂᑦ 

ᐱᓕᕆᖃᑎᖃᖅᓯᒪᓪᓗᑎᑦ ᓇᓪᓕᐊᒃᑯᑦ ᑕᑕᑎᕆᓪᓗᑎᑦ ᑮᓇᐅᔭᓂᒃ ᑐᔅᓯᕋᐅᑎᓂᒃ ᐱᓯᒪᓪᓗᑎᑦ ᐊᒻᒪᓗ 

ᐊᖏᕈᑎᖃᖅᑰᖅᓱᑕ ᑕᐃᒪᐃᓐᓇᐃᓕᖓᓪᓗᓂ.  

ᐅᕙᒍᑑᖏᑦᑐᕐᓗ ᑐᔅᓯᕋᕐᕕᐅᖃᑦᑕᖅᓱᑕ ᑖᒃᑯᓄᖓ. ᑭᓯᐊᓂ ᑕᕝᕘᓇᑎᒋ ᐱᖅᑯᓯᓕᕆᓂᒃᑯᑎᒍᑦ ᐱᓇᓱᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ ᐅᓇᐅᓕᕐᒥᔪᖅ. ᒥᔅ ᕿᓕᖅᑎ. 

 

ᕿᓕᖅᑎ: ᐃᓪᓚᕐᓂᐅᓴᔪᐊᓘᒐᒪ. ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᓇᐃᓈᕐᓗᒎᓇ 

(ᑐᓵᔨᑎᒎᕈᓐᓃᖅᑐᖅ) ᐊᐱᖅᑯᑎᒋᔪᒪᔭᕋ, ᑖᒃᑯᐊ ᐊᑐᐊᖅᑐᒋᑦ ᑕᕝᕙᓂ ᐱᓕᕆᐊᒃᓴᑦ ᐸᕐᓇᐅᑎᖏᓐᓂ 234 

ᑖᕝᕗᖓ ᑖᒃᑯᐊ ᐊᑐᐊᖅᑐᒋᑦ ᐃᖃᓗᓕᕆᕐᓂᒧᑦ ᓇᑦᑎᓄᓪᓗ ᐊᓱᐃᓛᒡᓗ ᐅᕗᖓᖅᑐᒍ 235 ᐱᓕᕆᐊᒃᓴᑦ 

ᐸᕐᓇᐅᑎᖏᓐᓂ ᐅᖃᓕᒫᖏᑦᑎᐊᒻᒪᕆᑦᑕᒃᑲ ᐃᑲᔪᖅᓱᐃᓂᕆᔭᓯ ᑕᒪᒃᑯᓂᖓ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᑦ 

ᑕᒪᒃᑯᐊᖑᒻᒪᑕ. 

ᐅᕙᓂ ᐱᓕᕆᐊᒃᓴᑦ ᐸᕐᓇᐅᑎᖏᓐᓂ 235 (ᑐᓵᔨᑎᒎᓕᖅᑐᖅ) ᓂᐅᕐᕈᑎᒃᓴᐃᑦ ᐃᖃᓗᓕᕆᓂᕐᒧᑦ 

ᐅᓯᔭᐅᔾᔪᑎᖏᓐᓄᑦ ᐃᑲᔫᑎᑦ ᖃᖓᑦᑕᐅᑎᓄᑦ ᐊᒻᒪᓗ “ᑖᒃᑯᑎᒎᓇᖅ ᑮᓇᐅᔭᑎᒍᑦ ᐃᑲᔪᖃᑦᑕᖅᑐᑦ 

ᓂᐅᕐᕈᑎᖃᖃᑦᑕᖅᑐᓂᒃ ᐃᖃᓗᖕᓂ ᓄᓇᕗᒻᒥ ᐊᑭᑭᓪᓕᒋᐊᕐᓂᐊᕐᓗᒋᑦ ᖃᖓᑦᑕᐅᑎᖏᑦ ᓂᐅᕐᕈᑕᐅᔪᓐᓇᕐᓂᐊᕐᒪᑕ 

ᐊᒻᒪᓗ ᓵᑕᖅᑕᐅᓯᒪᔪᒃᑯᑦ ᐊᐅᓪᓚᖅᑎᑕᐅᔪᓐᓇᕐᓂᐊᕐᒪᑦ.”  

 

(ᑐᓵᔨᑎᒎᓐᓃᖅᑐᖅ) ᑖᓐᓇᐅᒻᒪᑦ, ᑕᐃᒪ ᐅᑯᐊ ᐃᑲᔪᖅᑕᐅᖃᑦᑕᕐᒪᑕᐃᓛᒃ ᐃᑲᔪᖅᓱᖅᑕᐅᓯᒪᑦᑎᐊᖃᑦᑕᕐᖓᑕ 

ᑕᒪᒃᑯᐊ ᐃᖃᓗᐃᔭᕐᕕᐅᖃᑦᑕᖅᑐᐃᑦ ᓄᓇᕘᒥ. ᑕᐃᒪᓕ ᐅᓇ, ᑕᑯᓐᓇᖅᑕᐅᓯᒪᕚ, ᐊᐱᖅᑯᑎᒋᔭᕋ, ᒪᑯᐊ 

ᐃᖃᓗᒐᓱᑦᑏᑦ ᐅᓯᔪᓪᓚᕆᐊᓘᖃᑦᑕᕐᒪᑕ ᐅᖓᓯᑦᑐᒧᓪᓗ ᐱᓕᕆᓪᓚᕆᑦᑐᐊᓘᓪᓗᑎᒃ. ᐃᒪᓐᓇᐅᖃᑦᑕᕐᒪᑕ. 

ᐃᖃᓗᐃᕈᑎᒃᓴᒥᓂᒃ ᐱᓕᕆᔪᐃᑦ. ᐃᑲᔪᖅᑕᐅᔾᔪᑎᑖᓲᖑᕚᑦ? ᐅᕝᕙᓗ ᐃᑲᔪᕈᑎᔅᓴᓂᒃ ᐱᑕᖃᖅᐸ ᑕᒪᒃᑯᓄᖓ 

ᐅᓯᓂᕐᒧᑦ? ᐅᕝᕙᑐᐊᖅ ᖃᐅᔨᖃᑦᑕᖅᓯᒪᒐᒃᑯ ᐃᖃᓗᐃᖅᑎᓪᓗᒋᑦ ᑕᐃᒪ by kilo-ᖑᖂᖅᑐᖅ ᐅᖁᒪᐃᓐᓂᖓ 

ᒪᓕᑦᑐᒍ ᐸᐅᓐ-ᖓ ᐅᖁᒪᐃᓐᓂᖓ ᒪᓕᑦᑐᒍ ᑮᓇᐅᔭᖅᑖᓲᖑᒻᒪᑕ.  

 

ᐅᓇ ᐅᓯᓂᖅ ᑕᕝᕙᐅᒥᒻᒪᑦ ᓇᒻᒥᓂᖃᕋᓱᐊᖅᑐᓱᐃᑦ ᖃᑭᒪᓇᓱᐊᖅᑐᐃᑦ. ᑐᑭᓯᓇᖅᐳᖓᖃᐃ, ᐃᒃᓯᕙᐅᑖᖅ? ᑖᓐᓇ 

ᓯᓚᐃᔅᓴᖂᔨᒋᒐᒃᑯ ᐃᑲᔪᖅᑕᐅᖃᑦᑕᖏᑉᐸᑕ ᐊᖑᓇᓱᑦᑏᑦ ᐃᖃᓗᒐᓱᑦᑎᐅᔪᐃᑦ ᐅᓯᔾᔪᑎᒋᖃᑦᑕᖅᑕᖏᓐᓄᑦ 

ᐃᖃᓗᐃᕈᑎᔅᓴᖏᓐᓄᑦ ᑕᒪᒃᑯᐊ ᓇᒻᒥᓂᖃᖅᑎᐅᔪᐃᑦ ᖃᖓᑦᑕᐅᑎᒧᑦ ᑮᓇᐅᔭᐃᕈᑎᖏᓐᓄᑦ 

ᐃᑲᔪᖅᑕᐅᖃᑦᑕᑎᓪᓗᒋᑦ ᖃᖓᓲᒃᑰᕈᑎᖏᓐᓂᒃ. ᑐᑭᖃᖂᖅᑲᖃᐃ ᑖᓐᓇ, ᐃᒃᓯᕙᐅᑖᖅ? ᐊᐱᖅᑯᑎᒋᑲᐃᓐᓇᖅᑕᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐅᖃᐅᓯᕆᔭᐃᑦ ᖃᖓᑦᑕᐅᑎᒻᒧᑐᐊᖅ 

ᑐᕌᖓᓪᓗᓂ. ᑕᒪᒃᑯᐊ ᐃᖃᓗᐃᑦ ᐃᖃᓗᑦᑖᕐᕕᒻᒨᖅᑕᐅᒐᓱᓐᓂᖏᓐᓂ ᑖᓐᓇ ᑮᓇᐅᔭᖅ ᐊᑐᖅᑕᐅᖃᑦᑕᖅᓱᓂ. 

ᑭᓯᐊᓂ ᑖᔅᓱᒪᐅᑉ ᒪᒃᐱᒐᖅ 234 ᖃᓪᓗᓈᖅᑎᑑᖅᑐᖅ (ᑐᓵᔨᑎᒎᓕᖅᑐᖅ) ᐃᖃᓗᓕᕆᓂᕐᒥ ᐱᕙᓪᓕᐊᑎᑦᑎᓂᖅ 

ᐊᒻᒪᓗ ᐊᔾᔨᒌᓐᖏᑦᑐᓂᑦ ᑕᕝᕙ (ᑐᓵᔨᑎᒎᕈᓐᓃᖅᑐᖅ) ᐃᖃᓗᒐᓱᑦᑐᓄᑦ ᐃᑲᔫᑎᒋᔭᐅᖃᑦᑕᖅᑐᖅ. ᒫᓐᓇᐅᔪᖅ ᐃᓛᒃ, 

ᐊᕐᕌᓂᐅᓚᐅᖅᑐᒥᑦ ᑖᒃᑯᐊ ᐸᓐᓂᖅᑑᒥᐅᑕᐃᑦ ᖃᓕᕋᓕᒐᓱᑦᑎᖏᓐᓄᑦ ᐃᑲᔫᑎᐅᔪᕐᔪᐊᖑᓚᐅᖅᓱᓂ ᑕᒪᒃᑯᐊᓗ 

ᐃᖃᓗᒐᓱᒍᒪᔪᐃᑦ ᑐᔅᓯᕋᐅᑎᓂᒃ ᑐᔅᓯᕋᕈᓐᓇᑦᑎᐊᖃᑦᑕᖅᑐᑦ ᓇᒥᑐᐃᓐᓈᖅᑐᓂᒃ ᑕᕝᕘᓇ.  

 

ᑕᒪᒃᑯᐊ ᑐᓴᐅᒪᔭᐅᑦᑎᐊᖏᑉᐸᑕ ᐊᓪᓚᕝᕕᒃᑯᑎᒍᑦ ᑐᓴᐅᒪᑎᑦᑎᓂᖅᓴᐅᓇᓱᒍᓐᓇᑦᑎᐊᖅᓱᖓ. 

ᑕᐃᒪᐃᓐᓇᐃᓕᖓᓪᓗᑎᒃ ᓇᓪᓕᐅᒃᑯᑦ ᐱᓇᓱᒍᓐᓇᕐᒪᖔᑕ. ᑖᒃᑯᐊ ᐃᖃᓗᒐᓱᖕᓂᕐᒧᑦ ᓂᐅᕐᕈᑎᒃᓴᓄᑦ ᑐᕌᖓᖕᒪᑕ. 

ᑕᒪᒃᑯᓄᖓ ᑕᐃᒪᐃᓕᖓᓪᓗᓂ ᑖᓐᓇ ᐃᑲᔫᑎᕐᔪᐊᖑᖃᑦᑕᕐᒪᑦ. ᐱᒋᐊᒃᑲᓐᓂᖁᔨᕗᖓ ᓄᓇᓕᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ. ᐊᓲᓐᓂᕐᒪᑦ. ᖃᐅᔨᒪᔭᐅᖅᑰᖏᑦᑐᖅ. ᑖᕙᓂᑦᑕᐅᖅ 

ᓄᓇᒋᔭᓐᓂᑦ ᐊᖏᕐᕋᖃᕐᕕᒋᔭᓐᓂᑦ ᐅᑭᐅᓕᒫᑦᑎᐊᖅ ᐊᖅᑯᑎᖓ ᐃᓛᒃ, ᓄᖑᓚᐅᖏᓐᓂᖏᓐᓂ ᑕᐃᑲᓐᖓᑦ ᑕᓯᕐᒥᒃ 

ᑕᐃᒃᑯᐊ ᑰᑕᖏᖅᑲᐃ ᑕᐃᒫᒃ ᑕᐃᔭᐅᖂᖅᑐᐃᑦ, ᓄᖑᓚᐅᖏᓐᓂᖏᓐᓂᒃ, ᓄᖒᑦᑎᖃᑦᑕᖅᑰᕐᒪᑕ 

ᐃᖃᓗᒐᓱᑦᑎᓪᓚᕆᐊᓗᓐᓂᑦ ᐱᑕᖃᕐᒥᒻᒪᑦ ᐅᖓᓯᑦᑐᒥ ᑕᐃᒪᐃᓕᐅᖏᓐᓇᐅᔭᕐᒪᑕ ᐅᑭᐅᓪᓚᕆᐊᓗᒃᑯᑦ. 

 

ᑖᓐᓇ ᑐᓴᐅᒪᔭᐅᓐᓂᖏᑉᐸᑦ ᐃᒫᓪᓚᕆᒃ ᑐᓂᓯᔭᐅᔪᒪᕗᖓ ᓴᖅᑭᕈᒪᔭᕋ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ 

ᑕᐃᒃᑯᓄᖓ ᐊᖑᓇᓱᑦᑎᓄᑦ ᑐᓂᐅᖅᑲᕈᒪᑦᑎᐊᕋᔭᕋᒃᑯ. ᐅᖃᐅᓯᕆᕋᑖᖅᑕᐃᑦ ᐃᑲᔫᓯᒃᓴᖅᑕᖃᕐᓂᖓᓂᒃ 

ᐃᑲᔪᖅᑕᐅᔭᕆᐊᖃᕐᒪᑕ.  

 

ᐱᓇᓱᓪᓚᕆᑦᑐᑎᒃ ᐊᔅᓱᕈᖅᑐᑎᒃ ᓱᓇᖏᑦ ᓱᕋᑦᑐᑎᒃ ᖃᒧᑎᖏᑦ ᓯᑭᑑᖏᑦ ᓴᓇᐅᔭᐅᖏᓐᓇᓕᒫᖅᑐᑎᒃ ᑭᓯᐊᓂ 

ᐅᑎᖅᑕᐃᓐᓇᓕᒫᖅᑐᐃᑦ ᓴᐱᓕᓱᐃᑦᑑᒐᒥᒃ ᑕᒪᒃᑯᐊᖑᒻᒪᑕ. ᑕᐃᒫᒃ ᐊᐱᖅᑯᑎᒋᔪᒪᓕᖅᑲᐅᒐᒃᑯ, 

ᖃᐃᑦᑎᔭᐅᔪᒪᓛᖅᑯᖓ ᑕᒪᔅᓱᒥᖓ ᑐᓴᕈᒥᓇᕐᒪᑦ. ᑐᓴᕈᒥᓇᖅᑑᑎᒋᒐᒃᑯ ᑕᐃᒃᑯᓄᖓ ᐃᖃᓗᒐᓱᑦᑎᐅᔪᓄᑦ ᐅᑭᐅᒃᑯᑦ 

ᐱᓇᓱᐊᖅᐸᑦᑐᓄᑦ. ᑕᕝᕗᖓᐅᓪᓗᓂ, ᐃᒃᓯᕙᐅᑖᖅ, ᖁᔭᓐᓇᒦᒃ ᐱᕕᖃᖅᑎᒃᑲᕕᓐᖓ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ, ᐊᖏᖃᑎᒋᑦᑎᐊᖅᐸᕋ ᒪᓕᒐᓕᐅᖅᑎᐅᖃᑎᒐ 

ᑐᓴᐅᒪᑎᑦᑎᒃᑲᓐᓂᕆᐊᖃᕐᓂᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ ᑕᐃᒫ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒎᓕᖅᑐᖅ) ᓄᖅᑲᖅᐸᓪᓕᐊᔪᒪᓕᖅᖢᖓ.  

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᓯᕿᓐᖑᔭᖅ ᐃᓕᓴᕆᔪᒪᓪᓗᒍ ᐅᕝᕙᓘᓐᓃᑦ ᐅᓇ ᐱᔭᕇᖅᐸᓪᓕᐊᓕᖅᐱᑎᒎᑦ?  

 

>>ᐃᒡᓚᖅᑐᑦ 

  

ᓄᖅᑲᖅᐸᓪᓕᐊᔪᒪᓕᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. ᐱᖁᔨᕗᖔᖅᑐᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᓂ 82 (2) 

ᐋᒃᑳᕈᓐᓇᖅᑑᒐᓗᐊᖅ ᑭᓯᐊᓂ ᑲᔪᓯᖁᓪᓗᒍ. ᑖᓐᓇ ᐊᐃᕙᐅᑕᐅᔪᓐᓇᖏᑦᑐᖅ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᕗᖅ ᐊᑕᐅᓯᒍᓗᖕᒧᑦ.  

 

>>ᐃᒡᓚᖅᑐᑦ 

  

ᓂᖏᖅᓯᓂᐊᓕᕋᒪ ᓄᖅᑲᖅᐸᓪᓕᐊᓂᐊᓕᖅᖢᑕ. ᒪᒥᐊᓇᖅ. ᐃᖅᓱᖅᑏ, ᐅᑯᐊ ᐊᓂᑎᓚᐅᒃᑭᑦ.  

 

ᐅᖃᖅᑎ (ᑐᓵᔨᑎᒍᑦ): ᐃᖏᓪᓗᓯ. ᐊᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎ ᐃᓱᒪᒃᓴᖅᓯᐅᕈᑎᖃᕋᑖᖅᑐᑦ ᒪᓕᒐᒃᓴᖅ 1-ᒥ ᐊᒻᒪ 

ᐱᕙᓪᓕᐊᓂᕆᓯᒪᔭᖓᓂ ᐅᓂᒃᑳᕈᒪᔪᑦ. ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. ᐱᖁᔨᕗᖔᕈᑎᑕᖃᕐᖓᑦ. ᐊᐃᑉᐱᖅᑕᐅᕚ? ᒥᔅᑕ ᓴᕕᑲᑖᖅ. 

ᐱᖁᔨᕗᖔᕈᑎ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᔫᓂ 10-ᒧᑦ-ᒥ ᑲᑎᒪᔾᔪᑎᔅᓴᐃᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 5 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᔪᓐᓇᓂᖅᑖᖅᑎᑕᐅᓯᒪᓂᕋ ᒪᓕᑦᑐᒍ ᐱᖁᔨᕗᖔᕈᒻᒧᑦ 5 - 6(2) ᑖᓐᓇ ᑲᑎᒪᕕᒃ 

ᐃᓱᓕᑉᐳᖅ ᐱᒋᐊᒃᑲᓐᓂᓛᕐᓗᑎ ᑕᓪᓕᒥᕐᒥ, ᔫᓂ 10, 9-ᒧᐊᖅᐸᑦ ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᑦ 20:56ᒧᐊᖅᑎᓪᓗᒍ



 

 

 


